
SUNUŞ 
Yahyâ Bey hem o devirde yaşadığı hem de eserlerini o devirde verdiği için her bakımdan 
Onaltıncı Yüzyıl şâiridir. Tam bir dîvânı ve her biri ayrı değerde beş mesnevîden 
mürekkeb hamsesi oluşu bir yana, Şehzâde Mustafa Mersiyesi gibi çok gibi çok cür’etli 
bir şiiri yazacak kadar orijinal karakterin sâhibi olması bile onu câzib bir edebî şahsiyet 
kıldığı halde, bu güne kadar hayatı ve eserleri maalesef hiç incelenmemiştir. Yahyâ Bey 
eserleri, orijinal karakteri ve bilhassa Hayâlî Bey ile sürtüşmeleri dolayısiyle devrinde 
çok ilgi görmüş, edebiyat çevrelerinde adı dâimâ anılmış bir şâirdir. Adı geçen mersiye 
yüzünden Rüstem Paşa’nın düşmanlığına hedef olarak hayatının son otuz senesini 
Rumeli’de, İstanbul muhitinden uzakta geçirmeğe mecbur kaldığı halde yine de o 
muhitde ehemmiyetini muhâfaza etmiştir. Devrinde bu kadar alâka görmesine rağmen 
ondan bugüne değin lâyık olduğu oranda bahsedilmediği açıktır. Ahmed Paşa, Necâtî 
Bey gibi Onbeşinci Yüzyıla damgasını basan ve sonraki yüzyılı da etkilemiş olan şâirlerle 
Zâtî, Fuzûlî, Hayâlî Bey, Bâkî gibi Onaltıncı Yüzyılı dolduran şâirler arasında onlar kadar 
önemli ve orijinal tarafları olan Yahyâ Bey’in ehemmiyetinin farkına varılmaması bir 
talihsizliktir. Aslında bizde edebiyat incelemelerinin mâzîsinin pek yakın oluşu ve 
malzemenin çokluğuna oranla araştırıcı sayısının yok denecek kadar azlığı bakışların üç-
beş şâir üzerinde toplanmasına imkân verebilmiş, bunların dışında kalan yüzlerce şâir ve 
nâsiri kendilerine eğilecek araştırıcıyı ve zamânı beklemeğe bırakmıştır. Kültür 
târihimizin ve onun içinde edebiyat târihimizin bütünüyle kavranması için kültür ve 
edebiyatımızı meydâna getirmiş olan san’at ve fikir adamlarımızı, ehemmiyetleri ne 
olursa olsun, şahsiyet ve eseriyle ortaya koyup incelemenin gereğinden bahsetmek 
fazladır. Bu itibarla, bilhassa Yahyâ Bey gibi çağında çok alâka görmüş ve içinde devriyle 
ilgili çok faydalı malzeme bulunan eserler bırakmış bir şâiri bir ân önce ele almak 
ihtiyaçdır. Benim onun üzerine eğilişimde bu ihtiyâcın yanında orijinal bulduğum 
şahsiyetinin de etkisi vardır.  
   Bilindiği gibi, Yahyâ Bey’in dîvânından ayrı Şâh u Gedâ, Kitâb-ı Usûl, Yûsuf u 
Zelîha, Gencîne-i Râz ve Gülşen-i Envâr adlarından beş mesnevîden teşekkül eden 
hamsesi vardır. Tenkidi basımını hazırladığım bu beş mesnevîden Yûsuf ve Zelîha 
basılmak üzeredir. Hepsinin basımı bittikten sonra şâirin hayâtını ve eserlerini ayrı bir 
kitap konusu olarak ele alıp yayınlanmayı düşündüğüm için burada o konulara temas 
etmeyeceğim.  
 Bu tenkidi basımı bulabildiğim beş nüshadan hazırlamıştım. Gazellere kadar olan 
kısmın basımının tamamlandığı bir sırada arkadaşım Dr. Günay Kut(Alpay) Edirne’deki 
nüshanın varlığı haber verdi. O kısmın önemli farklarını metnin Ekler ve Düzeltmeler 
bölümünde gösterdim. İleriki sahifelerde tanıtmasını sunduğum nüshalardan A nüshası, 
orada da belirtiğim gibi, en eski olanıdır. Târihçi Gelibolulu Âlî, şâirin ölümüne yakın 
bir vakitte dîvânını tertip ettiğini, muhtemel ifâde hatâlarını düzeltmek üzere dîbâcesini 
oğlu Âdem Çelebi ile kendisine gönderdiğini söylüyor. Bu durumda, dîbâceyi içine alan 
D ve E nüshalarının Âlî’nin sözünü ettiği nüshaya dayandığını tahmin etmek mümkindir. 
A nüshasında bulunan birçok şiirin B ve C nüshalarında bulunmayışı veyâ değişik 
biçimlerde görünüşü bana bu iki nüshanın ayrı bir nüshadan istinsah edildiği kanaatini 
vermiştir. F nüshası ise daha çok A nüshasına yakın olmakla berâber B ve C’de bulunan 
birçok şiiri içinde bulunduruyor. Hiçbir nüshada bulunmayan birçok beyitleri ihtivâ 
etmesine bakılırsa bu nüshanın D ve E’den önce yazılmış bambaşka bir nüshadan alındığı 
muhakkak gibidir. Uzun zamandan beri beni uğraştıran bu tenkidi basımın hazırlığı 
sırasında edindiğim kanâat Yahyâ Bey’in dîvânını birkaç kere düzenlendiği, şiirlerini 
sürekli olarak tenkid süzgecinden geçirdiği, bâzılarını çıkarıp bâzılarına eklemeler 
yaptığı, bâzılarını da tanınmayacak kadar değiştirdiğidir. Bu yüzden, elde bulunan 
nüshalardan herhangi birini asıl olarak almak mümkin olmadığı, bir yana, aksine, 

müstensih yanlışlarının çokluğu karşısında hepsini birden kullanmak zarûrî oldu.  
 Yazma eserlerle uğraşanlar yüzyıllar boyunca onları okumuş olanların birtakım 
ilâvelerde bulunduklarının, müstensihlerin de bilerek veyâ bilmeyerek değişiklikler, 
çıkarmalar yaptıklarının farkındadırlar. Müstensihlerinin bu davranışlarından birçok şâir, 
sözgelişi Necâtî Bey, Fuzûlî ve Yahyâ Bey bâzan acı, bâzan sert bir dille yakınmışlardır. 
Yazarın veyâ şâirin elyazısı nüshayı bulmadıkça yazmaların hiçbirini bütüniyle doğru 
kabûl edemeyeceğimiz, yâni yazarın eseridir diyemeyeceğimiz açıktır. Tenkidi basım 
çalışmayı yapan bir araştırıcı eserini basıma hazırladığı yazarın veyâ şâirin kişiliği, 
estetik görüşünü, üslûbunu kavramak ve onun hangi cümleyi, mısrâı hattâ kelimeyi 
kullanabileceği husûsunda bir kanâate sâhib olmak zorundadır. Araştırıcının bilgisi ve 
üzerinde çalıştığı eserin yazarına yaklaşma oranı ortaya koyduğu tenkidi basımın 
doğruluk oranını arttırır. Ben bu düşünceden hareketle bir mısrâı, bir terkibi, bir kelimeyi 
üzerinde uzun uzun durarak Yahyâ Bey’in öyle söyleyeceği kanaatine vardıktan sonra 
metne aldım, diğer nüshadaki veyâ nüshalardaki farkları dipnotlarında gösterdim. Hem 
vezin, hem anlam yönünden yanlış olan farkları belirtmeyerek dipnotlarını boşuboşuna 
kabartmaktan kaçındım. Bâzı şiirlerde bir beyitin veyâ beyitlerin diğer nüshalarda 
bulunmadığı halde metne dâhil edildiği görülecektir. Diğer nüshalardaki bu eksikliğin 
Yahyâ Bey’in tasarrufu olduğuna karar vermek güçtür. Bu bakımdan, mademki şâirin 
kaleminden çıkmıştır öyleyse metin içinde bulunması gereklidir, diye düşündüm. 
Uyguladığım metod klâsik edebiyatımıza metinleri üzerindeki selâhiyeti münâkaşasız 
kabûl edilmiş olan Prof. Dr. Ali Nihad Tarlan’ın metodudur. On yıl kendisine asistanlık 
yaptığım, Ahmed Paşa ve bilhassa Zâtî dîvânlarının tenkidli basımlarının hazırlanması 
çalışmalarında berâber bulunduğum Prof. Tarlan’ın metodunun doğru metne 
yaklaşmakta en geçerli yol olduğuna inanıyorum. Mutlak doğruya varmak biz ölümlü 
insanların her zaman gâyesi olmakla berâber, eriştik diyebilmek gücümüzün dışındadır. 
Bu bakımlardan elinizdeki eser benim tertip ettiğim Yahyâ Bey Dîvânı’dır. Benim 
eksikliklerim, yanlışlıklarım her halde vardır. İkinci basımda daha mükemmel bir nüsha 
meydâna getirmeme ciddî bir tenkidle yardım edecek olanlara şimdiden teşekkür 
ediyorum.  
 Bu eserin gerek metninde, gerek dipnotlarında imlâ bakımından bâzı farklar 
görülecektir. Metnin tespitinde faydalandığım nüshalarda müstensihlerin bâzı 
kelimelerin okunuşlarını hareke ile gösterdiklerini müşâhede ettim. Bu durumda şiiri 
bütüniyle doğru olarak veren nüshanın imlâsına uydum. Okunuş farkları bundan doğdu. 
Bu farkların metnin yazıldığı bölgelere ve müstensihin dil ve imlâ bilgisine bağlı olduğu 
açıktır. Dilimizin belli yüzyıllarda geçirdiği değişmelerin ve bölgelere göre durumunun, 
yâni zamâna ve bölgelere göre fonetik değişmelerin tespiti oldukça geç kalmış fakat daha 
fazla gecikmeye tahammülü olmayan bir gerekliliktir. Metindeki bu tür farkların 
dilcilerimizin dikkatini çekeceğini umuyorum.  
 Bu eseri hazırlamayı bana telkin etmekle kalmayıp, karşılaştığım güçlükleri 
tartışmak lütfunda bulunan azîz hocam Prof. Dr. Ali Nihad Tarlan’a minnet ve şükran 
duyduğumu bir ân önce belirtmek isterim. D nüshasının mikrofilmini temin eden Dr. 
Vanço Boşkov’a, F nüshasını haber veren arkadaşım Dr. Günay Kut(Alpay)’a teşekkür 
ediyor ve E nüshasının fotokopisini ödünç olarak veren merhûm Prof. Dr. Hasan 
Kaleşi’ye Tanrı’dan rahmet diliyorum.    

DḬBĀCE 

DḬVĀN-I YAḤYĀ 

Aḥmeduʾllāhe ba ʿde biʾsmiʾllāh 

Ve hüvaʾllāhu lā ilahe sivāh 

 

Ulu niʿmet degül mi şükr-i Şekūr  

Ulu raḥmet degül mi ẕikr-i Ġafūr 

 

Besmele kim sözlerün aʿlāsıdur 

Söz başınuñ  sünbül-i zḭbāsıdur 

 

Saṭr-ı biʾsmiʾllāh livāüʾl-ḥamd-i Faḫrüʾl-enbiyāsı 

Medd-i memdūdeş be-ḥaḳḳ-ı evliyā rah-ı Ḫudāst 

 

Ẕāt-ı pāki birliginüñ şāhidi  

Yoġ iken mülk-i cihān ol şāh idi 

 

Şehidaʾllāhu ennehu lā-ilāhe illa hu 

 

Ḳudretini eylese fikr ü ḫayāl  

Baḥra düşen mūra döner ehl-i ḥāl 

 

 

Ḳudret anuñ ḳudretidür kim be-ḳavl-i Ḳāf u Nūn 

Eyledi nūn-ı nigūn-ı āsumānı bḭ-sütūn 

 

Bu zemḭn altında olan nūn-ı baḥr-i nḭlgün 

Dāyimā ġavvās-ı baḥr-i fikreti eyler zebūn 

 

Zihḭ ʿizzet ki lisān-ı feṣaḥatle lāyıḳ-ı şükri ehl-i ḥayāt ve zihḭ devlet ki zebān-ı 

belāġatle nāṭıḳ-ı ẕikri mevcūdātdur. Esrār-ı maʿrifeti ṭılısm-ı cism-i ādemde genc-i 

nihān ve envār-ı ma ʿdileti resm-i  ʿālemde gün gibi ʿayāndur.  

 

Ġafleti ḳılma dḭdene ḥāyil 

Yaradılmışları temāşā ḳıl 

 

İdelüm ʿayn-ı ʿibret ile nigāh  

Diyelüm lā-ilāhe illaʾllāh 

 

Yār-ı bāḳḭ ṭāʿat-i Ḥaḳdur saña  

Ṭāʿatun ḫayra ʿalāmetdür saña  

 

Āḫiret yoldaşları ḭmān u dḭn  

Dḭnün ḭmānım saʿādetdür saña  

 

ʿAleʾl-ḫuṣūṣ dḭn-i güzḭn-i Seyyidüʾl-mürselḭn lāyıḳ-ı seyrān-ı leyletüʾl-isrā 

müstaḥiḳḳ-ı iḥsān-ı denā fe-tedellā muḳḭm-i maḳām-ı ḳābe ḳavseyni ev ednā dürr-i 

yetḭm-i aṣdāf-ı sipihr-i bālā keşşāf-ı tefsḭr-i ve mā yanṭıḳu aniʾl-hevā vaṣṣāf-ı 

taḳrḭr-i in-hüve illā vaḥyün yuḥā nigḭn-i ḥalḳa-i ṣoḥbet-i evliyā fırḳa-i cemʿiyyet-i 

enbiyā sened-i ʿālem-i mevcūd seyyid-i ādem-i mesʿūd bürhān-ı sübḥān-ı ḳavḭ ebüʾl-

insān-ı maʿnevḭ memdūḥ-ı ḫālikuʾl-kevneyn maḥmūd-ı rāzıḳuʾŝ-ŝaḳaleyn 

Muḥammedüʾl-muḫtār Aḥmedüʾl-aḫyār ʿaleyhiʾṣ-ṣalāṭu veʾs-selām ilā yevmiʾl-ḳıyām 

büleġā zamānında ve fuṣaḥā evānında irsāl ü ḭsāl olınmışdur. Kemāl-i belāġat-i 

Ḳurʾāndan ḥāşā ve kellā şā ʿirdür diyü vāfir töhmet itmişlerdür. Veʾş-şuʿarāu yettebiʾ-

uhümüʾl-ġāvün āyetiyle ol tāʾife-i bed-nām ilzam olmışlardur. İlleʾllezlne āmenü ve 

ʿamilüʾṣ-ṣāliḥāt beyyinātiyle gürūh-ı büleġā-yı ṣāliḥḭnden şükūh-ı fuṣaḥā-yı ṭālibḭn 

ʿaleʾt-taḥḳḭḳ tefrḭk olmışlardur. 

 

Eneʾn-nebiyyü lā-kezib 

 Eneʿbnü ʿAbdüʾl-Muttalib 

 

dürr-i meknūnları deryā-yı ṭabʿ-ı mevzūnından peydā ve hüveydādur. Evlādü-nā 

ekbādünā fermān olunduḳda sa ʿḭdüʾl-ḥayāt ve şehḭdüʾl-memāt hümāmüʾl-enām ve 

imādüʾl-islām ʿÖmer ḥażreti ezdādühüm ezdādünā ile tamām itmişdür. 

 

Ṣalatuʾṣ-ṣabaḥi delḭlüʾl-felāḥ 

 Li-rūḥiʾl-muṣāllḭ cenaḥuʾn-necāḥ 

 

beyti emḭrüʾl-müʾminin  naṣḭrüʾl-mücāhidḭn ʿAlḭ ḥażretinden rivāyetdür. Selef-i 

evliyā ve aṣfiyā bu hüner-i muʿteber ile ma ʿrūf ve mevṣūflardur. Ŝāliŝ-i aḳṭāb-ı 

velāyet vāriŝ-i aḥbāb-ı kerāmet Orḫan Ḫan oġlı Emḭr Süleymān Rumiline deryādan 

sal ile mürūr u ʿubūr itdükde bu ebyāt-ı ḥālet-engḭz ü ʿibret-āmḭzi buyurmışlardur : 

 

Akdeñizi geçmişüz biz bir iki sal ile  

Himmet-i merdān ile ġaybdan irsāl ile 

 

Oldı bizüm ṣalumuz taḫt-ı Süleymānumuz 

Gözümüzi açmışuz aḥsen-i aʿmāl ile 

 

Ṣāḥib-i Mevlidüñ ceddi Şeyḫ Maḥmūd-ı Ḥamḭdḭ bu beyti hediyye göndermişdür : 

 

Velāyet gösterüp ḫalḳa ṣuya seccāde ṣalmışsın 

 Yaḳasın Rumilinüñ dest-i taḳvā ile almışsın 

 

Ġāziyān-ı cihān selāṭḭn-i Āl-i ʿOŝmānuñ ekŝeri ṣāḥib-dḭvānlardur : 

 

İki dḭvānları var vaṣf idemez ehl-i maḳāl 

Biri dḭvān-ı ricāl ü biri dḭvān-ı kemāl 

 

Cehd ile olmaz begüm baḫşayiş-i Ḥaḳdur müdām 

Vezn ü ṭabʿu hem güzel āvāz u hem ḥüsn ü cemāl 

 

Ḫuṣūṣā nūr-ı ʿayn-ı ʿOŝmāniyān muḳtedā-yı ehl-i ḭmān ṣāḥib-ḳırān-ı 

zamān muḥaḳḳıḳ-ı āyāt-ı Ḳurʾān müdeḳḳıḳ-ı beyyināt-ı Sübḥān, serdār-ı 

ümmet-i Faḫr-i cihān, nigehdār-ı millet-i ṣāliḥān, pādişāh-ı devrān, penāh-ı 

insān ẓılluʾllāh Sulṭān Murād Ḫān ḥażreti belāġat ile maʿrūf ve fesāḥat ile 

mevṣūfdur. 

 

BEYİT 

Nükte-dān-ı naẓm u neŝr ü pādişāh-ı baḥr u ber  

Mālik-i mülk-i kelām u kāmil-i fażl u hüner  

 

MEŜNEVḬ 

Mihr-i kerem padişeh-i muḥteşem 

Şāh-ı ümem ṣāḥib-i seyf ü ḳalem 

 

 

Şāh Murād ibn-i Selḭm Ḫān Şāh  

Leşker-i İslāma muʿḭn ü penāh 

 

Fenn-i feṣāḥatda faṣḭḥüʾl-enām  

ʿİlm-i belāġatda belḭġüʾl-kirām 

 

Ẓıll-ı Ḫudā sāye-i Perverdigār  

Nesli Nebḭ aṣlı velḭ kāmgār 

 

Erlik ile pādişeh-i ercümend  

Sidre gibi himmeti ġāyet bülend 

 

Aña göre ʿāleme Dārā olan 

Bir ʿacemi kimseye beñzer hemān 

 

Atluları Sām-ı süvāra şebḭh 

Peykleri āyine gibi vecih 

Hādḭ-i Ḥaḳ hāmḭ-i şerʿ-i ḳavḭm 

Ḳalbi selḭm anlayışı müstaḳḭm 

 

Öñine baḳar edebinden müdām  

Ṣanki celāl ile sipihr-i be-nām 

 

Bāġçesinde nice  bān oġlı bān 

Māh ile ḫôrşḭd gibi pāsbān 

 

Ḳılsa fireng üstine ʿazm-i ġazā 

Cümle ḳıralun yüzin eyler ḳara 

 

Leşker-i manṣūr ile olsa revān 

Ḳum ile Kāşānı tozıdur hemān 

 

BEYİT 

Bir ḳulını Mıṣra sulṭān itse itmez itfiḫār  

Ḳulınun dārātı Daradan mezḭd olsa ne var 

  

 

 

NEVʿ-İ DḬGER 

Ġazẓya teveccüh ider er gibi  

İşi ḫayra döner melekler gibi 

 

ʿAlḭ gibi ʿālḭdür ol gerçek er  

Odur her vilāyetde ḫayrüʾl-beşer 

 

Celāl ü cemāl ıssı şāh-ı ġuzāt  

Muḥammed-ḫıṣāl u Süleymān-ṣıfāt 

 

Der-i enbiyā gibi ḳaşı açuḳ  

Güneş gibi her geydügi yaraşuḳ 

 

Demür ḳır at üstinde şāh-ı dilḭr  

Feleklerde gūyā  ki mihr-i münḭr 

 

Zihḭ Ḳāf-ı ḳudret ki bḭ-iḫtiyār  

Aḳar ʿayn-ı inʿāmı leyl ü nehār 

 

Sözi ṭatludur Āb-ı Kevŝer gibi 

Yüzi ḳutludur verd-i aḥmer gibi 

 

Şeciʿ ü muṣallḭ vü ehl-i vaḳar  

Her iki benān anda bir Ẕüʾl-fiḳār 

 

Ḥāliyā yayın çeker yoḳ nitekim ḳavs-i felek  

Gün gibi iller bilür lāzım degül anı dimek 

 

 

NEVʿ-İ DḬGER 

Bir baḳımda Ḥamza-i ṣāḥib-ḳırān  

Şevḳ et ile kendüye beñzer hemān 

 

Baḳışı ʿayn-ı ʿAlḭ gibi mehḭb  

Cünbişi Ḥıżr-ı Nebḭ gibi ʿacḭb 

 

ʿAdl ü dādı nitekim Nḭl ü Fırāt  

Kāyināta gün gibi virür ḥayāt 

 

Tuġları mānend-i pḭrān-ı ṭarḭḳ  

Nuṣrat-ı Mevlā ile olmış refḭḳ 

 

Sidretüʾl-aʾlāya beñzer her livā  



 10 

Oldılar a ʿlādan aʿlā dāyimā 

 

Raʿda beñzer kūs-ı rıḥletler hemān  

Ḫavf ider ṣavt u ṣadāsından cihān 

 

Kim degül tḭġ u teber gibi yarar  

Yanına almaz bu şāh-ı nāmdār 

 

Yolda envār-ı cemālin itse fāş  

Gürler āvāz-ı duʿādan   taġ u taş 

 

Şefḳati çoḳ luṭfı çoḳ insaña  iḥsānı keŝḭr  

Vaṣfınun yüz biñde birin yazamaz yüz biñ debḭr 

 

Ḳaçan ol serv-i bālāyı muḥaḳḳaḳ  

Ġazaya ṣalsa bād-ı nuṣrat-ı Ḥaḳ 

 

Sipāhi ḫaymelerle konduġı dem  

Döner ḳar yaġmışa ṣaḥrā-yı ʿālem 

 

Eben ʿan ced cihān şeh-bāzıdur ol  

Müsellem ġāzḭ oġlı ġāzḭdür ol 

 

Zihḭ sulṭān zihḭ şāh-ı velāyet  

Olupdur vāriŝ-i nūr-ı kerāmet 

 

Güneş gibi yedi iḳlḭme nafiʿ  

Cihānuñ ẓulmet-i ẓulmini dāfiʿ 

 

Nitekim şāhidānuñ laʾl-i nābı  

Müfḭd ü muḫtaṣardur her cevābı 

Deminde şākir ü rażḭ sipāhi  

Belālardan emḭn eyle İlāhḭ 

 

Pes ez ʿibādet-i daʿvāt-ı pādişāh-ı cihān 

Sezāst ān ki nüvḭsem menākıb-ı divān 

 

Minnet ol Mennān-ı ẕüʾl-iḥsāna ki ḳāleb-i insānı güẕergāh-ı ḳāfile-i maʿrifet ve 

ḫāneḳāh-ı rāḥile-i ʿilm ü ḥikmet itmişdür bu Arnavudiyyüʾl-aṣl ve secḭ ʿüʾn-nesl 

faḳḭr-i keŝḭrüʾt-taḳṣḭri taḳdḭr ile peleng-ceng ü bebr-āheng dilḭr ü şḭr-gḭr ḍarb u 

ḥarb Ḳılıcı tāyifeden ifrāz u ibrāz eylemişdür. Ol Seyyid-i sādāt ve senedüʾl-

mevcūdātun tetümmāt-ı muʿcizātı berekātıdur kim meẕkūr cumhūrdan ḳalḭlüʾl-

iʿtibār merd-i bḭ-iḳtidārı ṣāḥib-i dḭvān-ı mükemmel ve mālik-i ḫamse-i bḭ-bedel 

eyleyüp pesendḭde-i buleġā-yı ʿuşşāḳ ve güzḭde-i fuṣaḥā-yı āfāḳ ola. lā-tenzur ila-

men kal veʾnzur ilā-mā ḳal cevāhir-i zevāhirin ḥāl iden ehl-i kemāller ʿibretle 

ḥayretde ḳalurlar. Ḥaḳ Celle ve ʿAlā ḫārdan ḫurmā ve ḫāreden laʿl yaradur. 

 

BEYİT 

Kişi esrār-ı Ḥaḳḳa yol bulamaz  

Ḥikmeti baḥrine muḥḭṭ olamaz 

 

Ellerin mümtāzıyuz ṭaşlu yerüñ şehbāzıyuz  

Merd-i meydānuz erenler cānı içün ġāzḭyüz 

 

Ṭalib-i ḳulzüm-i kemālüz biz  

Ṭaşlu yerden çıḳan zülālüz biz 

 

Biz o nūruz ki nārdan müştaḳ  

Ehl-i şevḳ eyledi maḥabbet-i Ḥaḳ 

 

Bize hem-sāye olamaz bed-ḫū  

Gözümüz cāmın idemez ḳarañu 

ʿĀrḭyüz ʿārınun ġubārından  

Berḭyüz bār-ı iʿtibārından 

 

ḲITʿA 

Gerçi sengistāndan āteş gibi itdüm ḫurūc  

Vara vara ḳadre irdüm lāʾl-i rummānḭ-miŝāl 

 

Oldı şḭrḭn sözlerüm her yirde maḥbūbüʾl-ḳulūb  

Muʿteberdür ṭaşlu yirlerden çıḳan āb-ı zülāl 

 

ḲITʿA 

Maʿrifet sulṭānımuñ dḭvānını  

Ḫalḳa seyr itdürmegi itdüm murād 

 

Dil dilinden gün gibi oldı ʿayān  

Vāridāt-ı Ḥażret-i Rabbüʾl-ʿibād 

 

ḲITʿA 

Ḥikmeti ẓāhire ider iẓhār  

Bāṭınun tercemānı oldı ḳalem 

 

Mübtedāsından olmayan ḫaberi  

Oldı ḥayvān-ı nāṭıḳ-ı ʿālem 

 

MEŜNEVḬ  

Sāʾile dḭvān ile virdüm cevāb  

Yazıya geldi nitekim āfitāb 

 

İrdi kemāle hünerüm hem-çü kaf  

Yumdı ḳanadını bu ʿānkā-yı Ḳāf 

 

Maṭlaʿıdur maşrıḳ-ı mihr-i kemāl  

Mıṣraʿıdur ḥāl dilinden miŝāl 

 

Çıḳdı beyāża bu sevād-ı maḳāl  

Akdeñiz üstinde ṭonanma-miŝāl 

 

Kesret-i ebyāt ile bu bôstān 

Biñ dili var baḥra dönüpdür hemān 

 

Merd-i bahādır gibi beyt-i celḭ  

Sorġucı var ṣanki balıḳçıl teli 

 

ʿĀlḭ alaylarla be-ʿavn-i Ḫudā  

Leşker-i Rūm eyledi ʿazm-i ġazā 

 

Her varaḳı oldı ṣufūf-ı sipāh  

Şāmḭ zırıhlar aña ḫaṭṭ-ı siyāh 

 

Her iki saṭr araları bḭ-gümān  

Ṭañ yirine döndi nihān u  ʿayān 

 

Cennet-i Firdevse dönüpdür hemḭn  

Yir yir aḳar Kevŝer ü Mā-ı Maʿḭn 

 

Oldı meger muḫṭeliṭ-i baḥr-ı cūd  

Bir nice  biñ rūd-ı serḭʿüʾl-vürūd 

 

Beytleri māhḭ-i Kevŝer gibi  

Ḫalḳ-ı cihān ṭālibi vü rāġıbı 

 

Her biri miḥnet-zede-i ʿışḳ-ı pāk  

Dest-i maḥabbetle girḭbānı çāk 

 



 14 

Geldi vücūda bu kemāl-i cedḭd  

Ḫaylḭ ṭalazlandı bu baḥr-i sefḭd 

 

Şevḳ et ile cümle suṭūr-ı kemāl  

Aḳyazı ṣaḥrasını ḳıldı cibāl 

 

Her varaḳa virdi ṣafā bu riyāż  

Buldı şeref şām ile şevḳuʾl-beyāż 

 

Rūz ile ḳarışdı leyāl-i viṣāl 

ʿĀleme gösterdi celāl ü cemāl 

 

Beytleri ṣanki seḥāb-ı semā  

Virdi sözüm bāġına neşv ü nemā 

 

Saṭr-ı hümāyünı şifāʾüʾl-ḳulūb  

Hūşe-i ḫurmā gibi merġūb u ḫūb 

 

Ḥikmet ile eyledi ol Ẕüʾl-celāl  

Ḫāmemi miftāḥ-ı kilḭd-i kemāl 

 

ʿArż-ı cemāl eyledi bir şḭvekār  

Ṣūrete gelmiş ḫaṭ-ı zḭbāsı var 

 

Kaʿbe gibidür bu sevād-ı ʿaẓḭm  

Anda siyeh-çerdeler olur muḳḭm 

 

Her kelime gül budaġından nişān  

Her elifi serv-i cināndan beyān 

 

Ḥarfleri cām-ı mey-i maʿnevḭ  

Oḳuyanuñ şevḳini eyler ḳavḭ 



 15 

 

Cimleri zülf-i cemāl-i kemāl  

Rāları ebrū-yı nigāra miŝāl 

 

Mḭmleri revzen-i nūr-ı cemḭl  

Nūnları maşraba-i Selsebḭl 

 

Dālleri pḭr-i ṭarḭḳ-ı Ḫudā  

Vaḥdeti deryālarına āşinā 

 

Ṣadları mürşid-i ṣıdḳ u ṣafā  

ʿAynları ʿayn-ı ʿulüvv-i semā 

 

Her görinen lāmelifi Ẕüʾl-fiḳār  

Yāları ḳavs-i felek-i nāmdār 

 

Oldı meger bu şeref-i baḥr u ber  

Ṭūṭḭ-i naẓma ḳafes-i muʿteber 

 

NEVʿ-İ  DḬGER 

Bu dḭvān-ı maʿānḭ ey suḫenver  

Nice  biñ beyt ile bir şehre beñzer 

 

Vücūdı Kaʿbe-veş olmış siyeh-pūş  

Ziyāret eyleyen dervḭş ider cūş 

 

Derilmiş mektebe evlād-ı aṣḥāb  

Ḳararmış ıssıdan eṭfāl-i aʿrāb 

 

Olup ilhām-ı Rabbanḭsi maʿlūm  

Ġazāya dernek itmiş leşker-i Rūm 

Ehālḭye bu ʿārifler kitābı  

Zebān-ı ḥāl ile eyler ḫitābı 

 

Meger her söz başı kākül bitürmiş  

Nice  kākül ḳara sünbül bitürmiş 

 

Edā-yı ḫūb ile ebyāt-ı mevzūn  

Belāġatla olupdur siḥr ü efsūn 

 

Ḥazḭn āvāz ile oḳunsa dāyim 

Nigār-ı serkeşi eyler mülāyim 

 

NEV ʿ-İ  DḬGER 

Ne ʿacebdür ki nitekim esḥār  

Bir yire geldi rūz ile şeb-i tār 

 

Baḳ bu firdevs içindeki çemene  

Naẓar it sünbül ile yāsemene 

 

Lāciverd ile cedvel-i zibā  

Hem-çü enhār-ı cennetüʾl-Meʾvā 

 

Ḳıldı cild-i müsellemin üstād  

Bāb-ı dḭvāna ṣanki iki ḳanad 

 

Ey muḥḭṭ-i kemāl ü fażl u hüner  

Ḳılma ʿayn-ı taʿaṣṣub ile naẓar 

 

Yel gibi her varaḳların sürime 

Bu gülistāna daḫl idüb yürime 

 

Hüner oldur baḫāne bulmayasın 

 ʿAybı var ise nāẓır olmayasın 

 

Ve hezār bār ḥamd-i bisyār ve şükr-i bḭ-şūmār ol Ḳāḍiʾl-ḥācāt ve Refḭʿüʾd-derecāta 

ki menbaʿʿ-ı kerāmāt ve maṭlaʿ-ı ḥālāt olan şükūh-ı kāmilān ve gürūh-ı ḳāyilān 

muʿḭn ü ẓahḭrümüz ve ḳarḭn-i dest-gḭrümüz olmışlardur. Ṣubḥ u mesā mānend-i 

ṣabā nihāl-i ḳāmetümi teʾlḭf ü tasnḭf cānibine taḥrḭk eylediler, heyet-i bḭ-ʿilletümi 

rūd-ı serḭʿuʾl-vürūd gibi cūş u ḫurūş virdiler. Ḫuṣūṣā dervḭş-nihād ve velḭ-meşreb 

pāk-iʿtiḳād ve sünnḭ-meẕheb, ḥasḭbüʾl-ehālḭ nesḭbüʾl-eʿālḭ, fesāḥat-şiʿār21 u 

melāḥat-diŝār, faṣḭḥüʾl-fuṣaḥā melḭḥüʾl-büleġā emḭrüʾl-ümerā Aḥmed Paşa ḥażreti 

rāġıb-ı fāżılān u ṭālib-i kāmilān, keremleri bḭ-nihāye himmet-i āliyeleri bḭ-ḥadd ü 

ġāye, ḫıdmet-i pādişehüñ ṣādıḳı -ʿizzet-i ʿizz ü cāhuñ lāyıḳı olduġumdan ġayrı 

ecdād-ı kirāmı ve ābā-yı ʿizāmı ṣadāḳat u istiḳāmet ile ḫıdmet itmişlerdür, Elif-

miŝāl bālā-nḭşḭn-i erkān u güẕḭn-i aʿyān olmaġ ile mesrūrlardur. Cāme-i 

ʿismetleri ve libās-ı ṣadāḳatleri bir ān ve bir zamān gerd-i kederden muġber ve 

mużtar olmamışdur. Aṣḥāb-ı yemḭn arasında iken devletle aġamuz ve ʿizzetle 

muḳtedāmuz olmışlar, āyide-i fāyidelerin bḭ-ʿaded ve fevḳaʾl-ḥad müşāhede 

itmisüzdür. 

 

BEYİT 

Āl-i ʿOŝmān āsitānında o şems-i āsumān 

ʿİzzet ile ṣaġ ḳolun şehbāzı idi bir zamān 

 

BEYİT 

Be-nām-ı ūst ḭn dḭvān-ı ʿālḭ 

Süde memdūḥ u maḳbūlüʾl-ehālḭ 

 

Allāhümme zid ʿizzettehu ve ḳurbiyyetehu fiʾl-ūlā veʾl-uhrā bi-hurmetiʾl-enbiyā, āmḭn yā 

mu ʿḭneʾs-ṣādıḳḭn.  

KASÎDE-İ NAʿT-İ RESŪL 

 

Mefʿūlü   Mefāʿḭlü   Mefāʿḭlü  Feʿūlün 

1 Gökler yüzi bir gice gülistān idi gūyā  

Her encüm-i tābende idi bir gül-i ḥamrā 

2 Ẓulmetde Ḥayāt Ābı gibi ʿayn-ı cihāndan 

Olmışdı nihān çeşme-i mihr-i felek-ārā 

3 Bir çḭnḭ sifāl içre ḳaranfüller açıldı 

Bu çarḫ-ı zebercedde degül encüm-i şehlā 

4 Dünyāyı felek şāmḭ gülāb ile ṣulardı 

Şebnemle pür oldı dimeñüz kūh ile ṣaḥrā 

5 Ol gice meġer Ḳadr ü Berāt idi muḳarrer 

Çekdi ḳamer-i çarḫ aña tuġrā-yı muʿallā 

6 Sükkān-ı sipihrüñ gözi yollarda ḳalupdur  

Ṣanmañ ki semā üzre nücūm oldı hüveydā 

7 Raḳṣ urdı felek çarḫa girüp cümle melekler 

Bu şādḭye kim iriser ol ḳadri muʿallā 

8 Pḭrūze ṭabaḳlarla ṭolup kevkeb-i dürrḭ 

Pāyına niŝār olmaġa olmışdı müheyyā 

9    Ol gice gelüp iki cihān faḫrına Cibril 

Luṭf ile didi saña selām eyledi Mevlā 

10 Seyr eyle bu şeb Refref ile ʿArş-ı ʿalāyı  

Anı bu ṭoḳuz āyinede eyledi peydā 

12 Ḫôrşḭd gibi ṭayy-ı mekān itdi Burāḳı 

Bālāya duʿā gibi ʿurūc eyledi tenhā 

13 Taʿcḭl öñine irgüreyin anda Burāḳı 

Müştāḳ durur didi saña Ḥażret-i Mevlā 

14 Gūyā  dil-i müʾmin gibi ṭayy itdi mekānı 

Ol raḫşa süvār oldı çü ol şāh-ı tüvānā 

15 Olmışdı meġer ʿömr gibi tḭz-revende 

Bir demde iki ālemi seyr itdi hemānā 

16 Ervāḥ gibi ḳıldı semāvātı müşerref 

Ṭoldı ṣalavāt ile ṭoḳuz ḳubbe-i uzmā 

17 Miʿrācı ile güldi yüzi çarḫ-ı berḭnün 

Vuṣlat ḫaberinden nitekim ʿāşıḳ-ı şeydā 

18 Biñ cān ile oldı Ḥamel ü Ŝevr aña ḳurbān 

Evvelki göki ḳıldı Ḳamer gibi çü meʾvā 

19 Çengini yire çaldı ḥicāb eyledi andan 

Görince ṣalāḥıyyetini Zühre-i zehrā     

20 Ol dem felek-i Aṭlas ayaġına döşendi 

Dürdünci  göke irdi çü ol mihr-i mücellā  

21 Gülzār-ı Ḫalḭli idüben cümle müşerref   

İrgürdi semendini yedinciye deġin tā 

22 Yüz yire ḳoyup eyledi taʿẓḭm ile ikrām 

İki bükülüp aña ṭoḳuz çarḫ-ı muʿallā  

23 Toġruldı hemān tḭr gibi cānib-i ʿarşa            

Geçdi bu ṭoḳuz ḳat zırıh-ı çarḫı hemānā 

24 Ṭūbāya irüp geçdi ṣābā gibi o demde   

Cibrḭli ḳodı Sidrede ol ẕāt-ı müzekkā 

25 Bir menzil-i bālāya irişdi naẓar itse 

Dünyā görinürdi aña ḫardal gibi ednā 

26 Maḳbūl duʿā gibi varup ḥażret-i Ḥaḳḳa 

El götürüben ümmetini ḳıldı temennā 

27 Çün Ṭūr-ı niyāz içre mübārek gözin açdı 

Göründi o laḥẓa aña envār-ı tecellā  

28  Māh-ı ramażān gibi cihān ḳadre irişdi 

Evḳāt-ı şerefde dem-i miʿrāc ile maḥżā    

29 Bu ʿavn u ʿināyetle zihḭ luṭf-ı İlāhḭ 

Bu keşf ü kerāmetle zihḭ ʿizzet-i kübrā 

30 Aṣḥābına geldükde ṣalāt emrini ḳıldı  

Didi işiden cümle semiʿnā  ve aṭāʿna 

31 Meydān-ı semendi bu ṭoḳuz çarḫ-ı mutabbaḳ 

Naʿleyni nişānı meh ü mihr-i felek-ārā 

32 Elṭāf u ʿināyetler idüp Rabb-ı Müheymin       

Ḳılmışdı anı ḫulḳ-ı ʿazḭmiyle mürebbā  

33 Her fiʿli amin ḳavline olmuşdı muṭābıḳ        

Her nüktesi bir sırr idi her sözi muʿammā 

34 ʿUḳbāda pes anuñçün olur melceʾ-i ʿālem 

Cennet gibi olmamış idi māyil-i dünyā 

35 Aḥmedle aḥad beynini bir mim ḳılur farḳ 

Şol deñlü irüpdür aña ḳurbiyyet-i Mevlā 

36 Evṣāfını ẕikr eyler iken maşrıḳ-ı dilden 

Gün gibi ṭulūʿ eyledi bu maṭlaʿı ġarrā 

37 Ey cümle-i aṣḥāba ḳapun Kaʿbe-i ʿulyā 

Vʾey zümre-i aḥbāba ṭapuñ Mescid-i Aḳṣā 

38 Sulṭān-ı ümem baḥr-i kerem mefḫar-i ʿālem 

Sālār-ı ʿAcem şāh-ı Semerḳand ü Buḫāra 

39 Vālā-güher ü pāk-naẓar ẕāt-ı muṭahhar 

Deryā-yı seḫā kān-ı ʿatā-āver-i dünyā 

40 Göklerde yiridür mehi şaḳḳ itse hilālüñ 

Zḭrā ki iki şāhid ile oldı bu daʿvā 

41 Aʿlā ise gün gibi revādur derecātun 

Ḳılduñ göñül alçaḳlıġını ümmete zḭrā 

42 İnsānı bu esrār-ı nihān eyledi ḫayrān 

Ümmḭdür aduñ olmuş iken ʿālim ü dānā 

43 Destüne ḳalem almamış idün ne ʿacebdür 

 Engüşt ile levḥ-i feleġe yazdun iki rā 

44 Yazmaḳda ḳalem barmaġunun vaṣfını ʿāciz 

Geh māhı iki şaḳḳ ider ol gāh aḳıdur mā 

45 Günden güne irdün meh-i nev gibi kemāle 

Ḳaddün elifin lām ideli zühd ile taḳvā 

46 Söyündi hemān Bū-Lehebün nārı kül oldı 

Çün nūr-ı Ḫudā oldı cebḭnünde hüveydā 

47 Sāyeñde revān ṣu gibi ḫoş geçdi bu ʿalem 

Düşmezdi yire serv boyuñ sāyesi ammā 

48 Şāhā başuna gey yaraşur tāc-ı le-ʿamrük 

Levlāke lemā ḳāmetüne ḫılʿat-i zḭbā 

49 Maḥbūb-ı Ḫudā olmış iken devr-i ezelden 

Olmamış iken ḳudret eli Ādeme bennā 



 22 

50 Cibrḭl-i Emḭn oldı şehā ġāşiye-dāruñ 

Derbān-ı der-i fażlun olur Ḥażret-i Mūsā 

51 Yirden göke dek vardur ara yirde tefāvüt 

Rifʿatde ne cānible saña beñzeye ʿḬsā 

52 Seyr eylemedi cümle maḳāmātını ʿarşuñ 

Dāvūd nebḭ olmış idi gerçi ḫôş-āvā 

53 Ṭūbāya nice  beñzedeyin ḳāmetünü kim 

Yanuñda senüñ çöpçe görünmez baña Ṭūbā 

54 Ḫaṭ yazmadun ise ʿaceb olmaya muḥaḳḳaḳ 

Bir ḫūb ki bḭ-ḫaṭ ola olur daḫi raʿnā 

55 Yolunda kimün nāme gibi olsa yüzi aḳ 

İrişmez anuñ ḫāme gibi başına sevdā 

56 Āşüftesi sünbül ṣaçunuñ bād-ı seḥergāh 

Üftādesi dür dişlerünün lüʾlüʾ-i lālā 

57 Baġruna baṣarsan yiridür seng-i siyāhı 

Dāyim Ḥacerüʾl-Esved olur Kaʿbede zḭrā 

58 ʿĀlemde baḳa āyḭnesin manẓar  idindüñ 

Dünyā yüzine eylemedün meyl ü muḥābā 

59 Mihrüñle dem-i ṣubḥ gibi ṣādıḳ olupdur 

Bü-Bekr ki Ṣıddḭḳ diyü oldı müsemmā 

60 Dirlerse sezādur ʿÖmerüñ adına fārūḳ 

Farḳ-ı feleġi ʿadli güni eyledi meʾvā 

61 Göklerde bulut ġark-ı ʿaraḳ oldı ḥayādan 

Ḳılduġı gibi Ḥażret-i ʿOŝmānı temāşā 

62 Çün Şḭr-i Ḫudā Āl-i ʿAbā kān-ı seḫādur 

Nāmını ʿAlḭnün oḳuruz ʿaynile aʿlā 

63 Gözinde uçar daḫi bu āyān-ı cihānun 

Ol ḳurret-i ʿayneynün eyā raḥmet-i Mevlā 

64 Yüz ḳarasıdur yüze gelen zühd ü ʿamelden 

Geçdi günümüz cürm ile ḥayfā vü dirḭġā 

65 Evṣāf-ı bedḭʿüñ gele mi ḥadd-i beyāna 

Ṭā-hā ile Ḥā-mḭm durur saña müsemmā 

66 Veʾl-ḥāṣıl elinden ḳomaya dāmen-i ʿafvüñ    

Maḥşer güni olduḳda öle dirile Yaḥyā 

67 Anda ümemün ḥażretüñe teşne iriser 

Raḥmet ṣuyına ẕāt-ı şerḭfüñ ola saḳḳā 

68 Ol dem bir ayaġ üzre biñ ayaġ olacaḳdur 

Tesnḭmden irgür a anuñ a bir cām-ı muṣaffā 

69 Biñ biñ ola ot çār emḭnüñe taḥiyyāt 

Aḥkāmuñı aḥbābuñ ile itdiler icrā     

70 Ālüñe ve aḥbābuña aṣḥābuna cümle 

Her demde selām ola eyā raḥmet-i Mevlā 

 

 

2 

 

Fāʿilātün  Fāʿilātün    Fāʿilātün     Fāʿilün  

1Kaʿbetuʿllah ile ey dil ṣanasın mülk-i cihān 

Bir ḳara beñlü güzel maḥbūba dönmişdür hemān 

2Āsitān-ı Kābeye ḥācḭler irdi saʿy ile 

Āsumānı eyledi gūyā  melekler āşiyān 

3Nʾola dirsem aña mıḳnātḭsidür müʾminlerün 

Ehl-i islāmı çeker kendüye çünkim her zamān 

4Beñzer ol şeyḫ-i siyeh-pūşa velāyet gösterüp 

Ayaġına aḳıdur dünyāyı ṣu gibi hemān 

5Cānı gibi baġrına baṣmış durur anı zemḭn 

Nitekim dāġ-ı siyāhın sḭnesinde ʿāşıḳān 

6Farż-ı ʿayn oldı anı görüp ziyāret eylemek 

Ḳaralar geymiş ṣanasın bir nigār-ı mihribān 

7Görinen şebnem degül luṭf ile Kaʿbe yolların 

Her gice şāmḭ gülāb ile ṣular Kerrūbiyān 

8Merve vü Ṣaffā vü Zemzemden idüp nūr-ı ṣafā 

 Zemzemeyle ḥācḭler olmış durur naʿre-zenān 

9ʿḬd erbāb-ı Ḥicāzı ḫoş müşerref eyledi 

 Nitekim ʿāşıḳları fikr-i viṣāl-i şāhidān 

10Bezm-i ʿḭd içre didüm şevḳ ile bir ġarrā ġazel  

 Dilberān-ı ʿḭdgāh itsün anı vird-i zebān 

11Gün gibi rifʿatde olsun ol meh-i nā-mihribān 

 Yirden üstün eylesün ānı Ḫudā-yı müsteʿān 

12Ḫaṭṭ-ı müşgḭnün gelelden fāş olur derd-i derūn 

 Dostum eski meŝeldir ʿışḳ u müşg olmaz nihān 

13Tḭr-i ġam benzüm ṣarardup ḳaddümi yay eyledi 

 Daʿvḭye maʿnḭ gerekdür ʿāşıḳ olana nişān  

14Bir nefes ḳurb-ı viṣālüñden beni dūr eyleme 

 Ṣavma gözden oḳ gibi gördükçe ey ḳaşı kemān 

15Kārbān-ı Kaʿbeye zḭnet virür bang-i ceres 

Rāh-ı kūyuñda anuñçün eylerüz āh u fiġān 

16Virmedüñ ḫaṭṭuñ gelelden zülfüñe hergḭz vücūd 

 Olmaz imiş ʿālem-i fānḭde ʿömr-i cāvidān 

17Leblerüñ Mıṣr-ı melāḥat ḳara zülfüñ Şāmdur 

Rūmdur yüzüñ gözüñ Aydın ḳaşuñdur Germiyān 

18Yıḳmaġa ḳaṣd itme göñlüm Kaʿbesin eyle ḥaẕer  

Ol şehenşehden ki olmışdur penāh-ı ins ü cān 

19Nūr-ı ʿayn-ı ʿādilān yaʿnḭ hümā-yı salṭanat 

 Ḥākim-i ʿālḭ-himem şehbāz-ı nuṣrat-āşiyān 

20Yūsuf-ı Mıṣr-ı melāḥat pādişāh-ı Rūm u Şām 

 Kaʿbe sulṭānı ʿAcem ḫānı şeh-i ṣāḥib-ḳırān 

21Ẓıll-i Ḥaḳ sulṭān-bin-sulṭān emḭrüʾl- müʾminḭn 

 Ġāzḭ-i devr-i zemān Sulṭān Selim-i kāmrān 

22Ḫusrev ü Rüstem der-i dergāhınun üftādesi 

Çākeri İskender ü ednā ḳulıdır Ḳahraman 

23Ebr-i bārāndur zamānında meger giryān olan  

 Şems-i ʿadlinden güler cümle gülistān-ı cihān  

24Şehr-i fażlında güneş bir sūḫtedür meşhūr-ı nās 

 Ḳaṣr-ı ḳadrinde felekler ṭoḳuz ayaḳ nerdibān 

25Görmedi anuñ gibi bu nüh peder çār ümmühāt 

 Kām-bḭn ü kām-yāb u kām-baḫş u kām-rān 

26Göricek nʾola irem dirse aña ehl-i naẓar  

Gülsitānında anuñ iki adım yeridür cinān 

27Kesmege daʿvāsını ehl-i ʿināduñ dāyimā  

Oldu her ḥükmi anuñ gūyā ki tḭg-i zer-nişān 

28Ḫāne-i cānı meger ġāret ide düzd-i ecel 

Kimseden kimseye irmez ʿahd-i ʿadlinde ziyān 

29Mihr ü māh-ı āsumāna lerze düşse yiridür 

 Ditredi tḭġ-i celālinde anuñ kevn ü mekān 

30Mudedilā adliyle ʿalem nitekim faṣl-ı rebḭʿ 

Dem-be-dem oldı bu dünyā-yı denḭ dārüʾl-emān 

31Ol ʿadū kim tḭġ-ı ḳahrından anuñ bula ḥalāṣ 

Ṣaġlıġında varsun öġünsün yürisün bir zamān 

32Ḳodı çünkim āsitānına ʿarūs-ı meh cebḭn 

Baṣma encümden oldılar felekler zer-feşan 

33İşidüp ʿadlüñ ḳulaḳdan ʿāşıḳ olmışdur şeha 

Ehl-i Kaşan u Ḫorāsān u ʿIrāḳ ü Iṣfahān 

34Fiʾl-meŝel satrenc-i ʿācḭ şāh olmaḳ gibidür 

Saña nisbet begligi gūyā  ḳızılbaşuñ hemān 

35Ḳara gün toġa Şeh İsmāʿḭl başına eġer 

Āsitānuñda ḳuluñ ḳurbānun olmazsa ʿayān 

36Atuñ oynaġi olursa nʾola ıḳlḭm-iʿAcem  

 ʿĀşıḳa Baġdād ıraġ olmaz meŝeldür bḭ-gümān 

37Nice  cān ḳurtara düşmānlar miŝāl-i raʿd u berḳ 

Leşkerüñde her tüfeng oldı ḳażā-yı āsumān 

38Kimseler naẓm ile gelmezse nʾola meydānuma 

Minnet ol Allāha oldum ṣanʿatumda pehlevān 

39Rūz u şeb Yaḥyā ḳuluña cevr ider devr-ifelek  

Nice  kez çekdi çevürdi anı mānend-i kemān 

40Dest-gḭri ol ki ol üftādeler üftādesi 

Ḳaldı ayaḳlarda mānend-i şarāb-ı ergavān 

41Ḳāmet-i dildar gibi sözüni ḳılma dıraz 

Ey göñül eyle duʿā-yı devlet-i şāh-ı cihān 

42Secdegāh   olsun ḳapusı Kaʿbe-veş tā ḥaşre dek 

Vire göñlinüñ murādını Ḫudā-yı müsteʿān 

 

3 

Pādişāh   ḥażretlerinün   cāmiʿ-i şerḭflerinüñ itmāmına bu ḳaṣḭde min-

evvelihi ilā-āḫirihi  her mıṣrāʿı tārḭḫdür bir tārḭḫde miŝli 

görülmemişdür*. 

 

Fāʿilātün    Fāʿilātün   Feʿilātün  Fāʿilün 

 

1 Cāmiʿ-i şāh-ı be-nām oldı ziyāde pür-ṣafā 

Bārekaʾllāhüʾl-muʿḭn ülā binā raʿnā binā 

2 Maʿbedün lilāhi veʾscūd vaʾḳterib tārḭḫdür 

Pür-ṣafā oldı güzel cāmiʿ maḳām-ı aṣfiyā 

3 Cāmiʿ-i ehl-i vilāyet maʿbeduʾllāhüʾl-Ḳadḭm 

Eṣ-ṣalā ey ṭālibān-i ʿışḳ-ı Mevlā eṣ-ṣalā 

4 Nice  maʿbed nice  maḳṣad maṭlaʿ-ı nūr-ı celḭl 

Zḭneti zḭbā yü hep raʿnā dil ü cāna cilā 

5 Mecmaʿ-ı ʿālem ʿibādet Kaʿbesi cāy-ı ḥabḭb 

Ehl-i cennet ʿālemi dḭvān-ı sulṭān-ı baḳā 

6 Cümle ṣāliḥler mekānı ehl-i Mevlā derneġi 

Cāmiʿüʾl-ʿuşşāḳ u dār-ı evliyā cāy-ı duʿā 

7 Gel velḭler derneġine zahidā yoḳlan bu gün 

Nā-murād ol ādem ol yoḳluḳda var ol ḥāliyā 

8 Mescidi cemʿiyyet-i ādem deñizidür bize 

Her yañadan ṣu gibi ṣāfḭ aḳar ṭālib aña 

9 Menzil-i ehl-i münācāt u maḳām-ı sāʿidān 

Eşref ü zḭbā kemāl-i ḥüsnine olmaz bahā 

10 Anda aḳ dülbend ile yer yer cünūd-ı ṣāliḥḭn 

Yümn ile emvāc-ı deryā-yı ṣafādur vāḳıʿā 

11 Mesned-i aṣḥāb-ı taḳvā vü mekān-ı ehl-i ḥāl 

Maʿbed-i sulṭān-ı ṣādıḳ cān-fezā vü dil-güşā 

12 Cāmiʿ-i aḥbāb-ı taḳvā mevkiʿ-i ehl-i niyāz 

Kaʿbe-i cān menzil-i maḳsūd u cāy-ı ilticā 

13 Ḳubbesi gökler gibi bālā vü raʿnā hem celḭl 

Cāy-ı pāki bḭ-bedel bḭ-miŝl ü bḭ-çün u çerā 

14 Ehl-i şevḳuñ ʿālem-i envārı cāy-ı Lā-Yezāl 

Meclis-i ümmet maḳām-ı ehl-i luṭf u evliyā 

15 Maʿbed-i Sulṭān Süleymān Şāh emḭn-i ehl-i dḭn 

Hādḭ-i aḥbāb-ı Aḥmed cāmiʿ-i ʿibret-nümā 

16 Bāb-ı Ḥaḳdur cāmiʿ-i Sulṭān Süleymān-bin-Selḭm 

Gel hemān dergāh-ı Ḥaḳḳa ara hem derde devā 

17 Cāmiʿ-i şḭrān-ı ceng ü Mehdḭ-i dḭn-i güzḭn 

Cān gibi memdūḥ olan sulṭān-ı ehl-i ıḳtidā 

18 Cāmiʿi gibi münevver pādişāh-ı ṣāliḥḭn 

Ṣāliḥān u sācidāna reh-nümā vü āşinā 

19 Seyyid-i sünnḭ zihḭ sulṭān zihḭ şāh-ı kerḭm 

Zahidine raḥmi çoḳ merdūdıdur ehl-i hevā 

20 Mālik-i baḥr-i maʿārif kāmil-i mülk-i kemāl 

Muḥsin ü nāyib-menāb-ı Çār Yār-ı Muṣṭafā 

21 Şāh-ı ehluʾllah deryā-dil muʿḭn-i ʿabidḭn 

Kān-ı dḭn ü ehl-i ḥāl ü ehl-i dād ehl-i seḫā 

22 Ḳaddi gibi himmeti ʿālḭ ḥabḭbüʾṣ-ṣāliḥḭn 

Şāh-ı evlādur muḥibbi ehl-i ʿadl ehl-i ṣafā 

23 Māh-ı rūze gibi ḳadri ʿālḭ sulṭān-ı cemḭl 

Nāṣır-ı dḭn-i ümem mihr-i hüdā bedr-i dücā 

24 Ṣānı ʿālḭ luṭfı  çoḳ iḥsānı bḭ-ḥad ehl-i dḭn 

Ḳalmadı maḥrūm evvel luṭfını iden recā 

25 Gün gibi fetḥ eyledi mülk-i cihānı luṭf ile 

Kāmil-i Ḥaḳ Mehdḭ-i ṣāḥib-ḳırāndur ḥāliyā 

26 Sidre-veş aʿlādan aʿlā zāhid ü hem ehl-i dād 

Cümlemin hep eyligin cemʿ itdi ol kān ana 

27 Çıḳdı ṣaḥrā-yı vücūda cāmiʿ-i şāh-ı emḭn 

Yazıda bu maṭlaʿı gün gibi ḳılduḳ ibtidā 

28 Mescid-i Aḳṣā maḳām-ı ṣādıḳān-ı Muṣṭafā 

Dāl-i vaḥdet gibi anda secdeye vardı semā 

29 Mesned-i ehl-i münācāt u mekān-ı sālikān 

Beyt-i ʿilm ü Ṭūr-ı aḥbāb-ı imāmüʾl-enbiyā 

30 Sidre vü Ṭūbā gibi zḭbā ziyāde bḭ-miŝāl 

Gök gibi mā-fevḳ-ı mevcūd u cemḭl ü müntehā 

31 Maʿbedi cemiyyeti ʿḭd-i saʿḭd-i zāhidḭn 

Merḥabā ey ṭālibān-ı nūr-ı ḭmān merḥabā 

32 Cāmiʿi el-ḥamdü liʾllāhiʾl-Laṭḭf oldı tamām 

Rabbenā etmim lenā idi duʿā-yı evliyā 

33 Oldı aḳ sancaḳ gibi memdūḥ-ı ʿālem ol menār 

Yā elifdür ʿābid-i muʿbidlere ʿayn-ı ʿatā 

34 Cāmiʿüñ gūyā  iki yanında ey şāh-ı kerḭm 

Ādemḭ-zāde menār açar elin eyler duʿā 

35 Ḳubbesi tāc-ı ṣālāḥı ṣāliḥ ü ʿābid gibi 

İki yanından ʿayān zḭbā menārı ak ridā  

36 Sālike beñzer mesācid maʿnḭde iki menār 

Anla dāyim niyyet içün iki eldür güyiyā 

37 Oldı ol şāh-ı be-nāmum ḳullan Yaḥyā gibi  

Kāmil-i sulṭāndı ʿālḭ-şān muḥibb-i bḭ-riyā 

38 Ṣāliḥ ü ʿābid muṣallḭ ḳavli ṣādıḳ bendedür 

Cān u göñülden müdām eski duʿācıdur şehā 

39 ʿAdl ile hep ḳalbi -beytuʾllāhını ābād ḳıl 

Geldi mecdüne bināen- ol faṣḭḥüʾl-etkıyā 

40 Mesnedüñ Ḥaḳ yarıcuñ Allāh muʿḭnün aṣfiyā         

Gicede gündüzde şāhum yoldaşuñ  Allāh ola 

Pādişāh ḥażretlerinüf cāmiʿ-i şerḭflerine on vech ile tārḭḫdür miŝli dinilmemişdür. 

41 Yapdı bu ʿālḭ maḳāmı açdı cennet ḳapusın 

Cāmiʿüʾl-ḫayrāt olan sulṭān-ı ehl-i iḳtidā 

42 Ḫayr ise ancaġ olur Allāh mübārek eylesüñ          

Bu iki mıṣrāʿ güzel tārḭḫlerdür ḥāliyā 

43 Ṣāḥibuʾl-cumʿa şeh-i sünnḭ Süleymānʾı zamān 

Cāmiʿ-i bālā taʿālaʾllāh ʿaceb ʿālḭ binā 

44 Ṣıġdı on tārḭḫ bir beyte bu beytuʾllāh içün   

Diñle tafṣḭlini icmālen eyā kān-ı seḫā 

45 Rāy-ı idrāk ile iẕʿān eyler anı nüktedān 

İki mıṣraʿı müstaḳil tārḭḫlerdür evvelā 

46 İki mıṣraʿı cevherḭsi iki mıṣraʿ sādesi  

İki vech ile iki tārḭḫ-i dḭgerdür şehā 

47 Evvelinde encüm-i saʿd ile idenler ḳırān  

Sāde-i āḫarla bir tārḭḫ olur ʿıbret-nümā 

48 Āḫirinüñ ḥāl-dārı evvelinüñ sādesi 

Maʿnḭde tārḭḫ-i ŝādiŝ oldı bḭ-çün u çerā        

49 ʿAḳlumuz āyḭnesinden ʿaynı ile her gürūh 

Oldı tārḭḫ-i çihār iʿlām olandan mā-ʿadā 

50 Bende-i efgende Yaḥyānuñ dilinden bir daḫi 

Beyt-i tārḭḫe naẓḭre oldı bu beyt-i duʿā 

51 Ṭālʿatuñ mesʿūd ide gün gibi Allāhüʾl-Vedūd 

Ola dāyim devletüñ pāyende ey merd-i ʿaṭā 

4 

mefāiʿlün fe iʿlātün mefāiʿlün fe iʿlün 

1 Minārelerle bu cāmiʿ ki Kaʿbe-i cāndür 

Ṣolaḳlar ile ṭurur ṣanki Āl-i  ʿOŝmāndur     

2 Hemān bu cāmiʿi dḭvān-ı Ḥaḳḳa beñzedürin 

Mülāzımḭni anuñ cümle ehl-i ḭmāndur 

3 Güneş gibi başına āsumānı tāc itmiş 

Kerāmet ile ṣanasın ki şeyḫ-i ʿirfāndur 

4 Hezār genc-i nihān var ṭılısm-ı cisminde 

Hidāyet ehline gūyā binā-yı insāndur 

5 Bu bāb-ı raḥmete gel kim gelen tehḭ gitmez 

Der-i niyāzına yüz sür ki derde dermāndur 

6 Derūnına giren ādem çıḳacaġı gelmez 

Bilemezüz bu ne cennet bu ne gülistāndur  

7 Ṣadā-yı āyet-i Ḳurʾān ṣafā-yı cān-ı cihān  

Ġıdā-yı rūhā ṣalāḥ ehli anda mihmāndur 

8 Müsebbiḥāna ḳanadili nūrdan tesbḭḥ 

Ya aḫterān-ı saʿādet-nişān-ı devrāndur 

9 Derūn-ı ḫırmen-i raḥmet miŝāli birūnı  

Cibāl-i Ṭūr-ı münācāt u bürc-i Keyvāndur 

10 İçinde kürsḭleri āşiyān-ı devletdür 

Ḳırāʿat ehli ki var bülbül-i ḫôş-elḥāndur 

11 Ḥaremleri meŝelā ʿayn-ı Kaʿbe-i ʿālem 

Sütūnınuñ kimi Hannān u kimi Mennāndur 

12 Gül-i sefḭdden aḳ āfitābdan berrāḳ 

Ḥicāzda Cebel-i Nūr ile bu yeksāndur 

13 Menārı ḫāne-i dḭnüñ direkleri gibidür 

Çihār Yār gibi muḳtedā-yı aʿyāndur 

14 Mekānı kān-ı ṣafā vü mekḭni ehl-i baḳa 

Maḳāmı kūy-ı Ḥabḭb ü diyār-ı cānāndur 

15 Ḳıbābı yer yer anuñ bādbānları gibidür 

Vücūdı keştḭ-i deryā-yı nūr-ı Yezdāndur 

16 Ḳıbāb-ı ʿāliyesinde o ḳurşun örtüleri 

Seri cibālde gūyā  ki ebr-i nḭsāndur 

17 Rüsūm-ı cāmları ŝābitāt-ı çarḫ-ı berḭn 

Bu zḭneti görenüñ  ʿayn-ı ʿaḳlı ḫayrāndur 

18 O cāmlarla bu cāmiʿ velḭlere beñzer 

Ki başdan ayaġa endāmı dḭde-i cāndur 

19 İki ḳanatlu ḳapular kitāb-ı esrārı 

Menārı nāme-i ḥikmet rumūzı pinhāndur 

20 Günāh u maʿṣıyetüñ dāfiʿi vü rāfiʿidür 

Ḳażāya ḳubbeleri ṣanki çarḫḭ ḳalḳandur 

21 Biri birine ulaşmış ḳıbābı şevketle 

Uzun uzaḳ görinūr ṣanki kūh-ı Balkandur 

22 Ṭaʿām-ı meʾkeli cumhūr-ı ṭālibine sebḭl 

Kemḭne süḫtesi şimdi mihr-i raḫşāndur 

23 Şikeste ḫastaya darüʾş-şifāsı gūşeleri 

Devā-yı ḥikmete maʿnā yüzinde enbāndur 

24 Hediyyedür bu hidāyet cenāb-ı Ḥażretden 

 ʿUlüvv-i şanı ṣafālar virici seyrāndur 

25 Nażḭri yoḳ şeh-i ṣāḥib-ḳırān gibi anuñ 

Vaḥḭd-i mülk-i cihān u ferḭd-i devrāndur 

26 Muʿḭn-i dḭn-i Resūl ü emḭn-i şerʿ-i güzḭn 

Muḥammed ümmetine şāh olan Süleymāndur 

27 Ebüʾl-fütūḥ u ebüʾn-naṣr u ṣāḥibüʾl-ḫayrāt 

Cihānda aḥsen-i insān  ü kān-ı iḥsāndur 

28 Vücūdı muṣliḥ-ı ʿālem miŝāl-i zühd ü ṣalāḥ 

Cünūd-ı ehl-i sücūda delḭl-i Sübḥāndur 

29 Ḳapusı bende vü āzāda maksemüʾl-erzāḳ 

Ṭapusı gülşen-i mevcūda mihr-i aʿyāndur 

30 Vücūdı Kaʿbesi mānend-i Mescidüʾl-Aḳṣā 

Penāh-ı leşker-i islām ẓıll-ı Yezdāndur 

31 Güler cemāli seḥer gibi dil-güşā vü laṭḭf 

Sürūr-ı cān-i cihān nūr-ı ʿayn -ı aʿyāndur 

32 Kemāl-i zühd ile zāhid mücāhid ü ʿābid 

Begün velḭlerüñ evlāsı şāh-ı şāhāndur 

33 Gülüp açılmada ʿālem bahār-ı ʿādli ile 

Deminde aġlayan ancaḳ gürūh-ı ṣıbyāndur 

34 Cemāli leşker-i İslāma nūr-ı Rabbānḭ 

ʿAdūya tḭġ-ı cihān-tābı nār-ı sūzāndur 

35 Mücāhidḭne emḭr ü mūsāfirḭne ẓahḭr 

Ġazāda ġazḭlerün hānı şāh-ı merdāndur 

36 Ṣabā-yı maʿdiletidür müfettiḥüʾl-ebvāb 

Şuʿāʿ-ı luṭfı cihāna delḭl ü bürhāndur 

37 ʿAleʾl-ḥuṣūṣ vilāyetde şāh-ı devrānum 

Şecāʿat ile ʿAlḭdür güzḭn-i erkāndur 

38 Şükür Ḫudāya ki eyyām-ı devletünde Şehā 

Hünerde bendelerim pehlevān-ı devrāndur 

39 Hüner cemālimin açdı nikāhını ḳalemüm 

Mehāreti olana cümle müşkil āsāndur 

40 Ḳapunda dirliġi Yaḥyānuñ oldı ḥālince 

ʿAyāli gökdeki Pervḭn gibi firāvāndur 

41 Hilāl gibi teraḳḳḭ umar ʿayāli ile 

Ḳapun çü maşrıḳ-ı ḫôrşḭd-i nūr-ı Yezdāndur 

42 Eyā cihānı ʿimāret idici şāh-ı kerim 

Zeʿameti gibi göñli ziyāde vḭrāndur 

43 Maḥallidür ola ʿayn-ı ʿināyete manẓūr 

Şecḭʿ ü ehl-i hüner hem daḫi suḫen-dāndur 

44 Duʿāsı -ayn-ı ʿibādet senāsı cāna cilā 

Duʿā-yı devleti el-Ḥaḳ ʿatā-yı Yezdāndur 

45 Güneş gibi güni günden yeg olsun ol māhuñ 

Velāyet ehli erenler aña nigehbāndur 

5 

Mefāʿḭlün   Feʿilātün   Mefāʿilün   Feʿilün 

1    İrişdi şāhumuzun şehre nehr-i iḥsāni  

Velḭlere nitekim vāridāt-ı Rabbānḭ 

2 Cihānı cennete döndürdi virdi ḫalḳa ḥayāt 

Bu Selsebḭl-i muṣaffā bu Kevŝer-i ŝānḭ 

3 Tefekkür-i ve minel-māʾi külli şeyʾin ḥayy 

Maḳām-ı ḥayrete irgürdi ʿaḳl-ı insānı 

4 Hemḭşe ardı kesilmez bu ʿayn-ı aʿyānuñ 

Niteki ehl-i kemālüñ ʿulūm-ı pinhānı 

5 Ṣalāḥ u zühd ü tilāvetde ʿaynı eyle ʿuyūn 

Ṣafā-yı ḳalb ile gūş eyle ẕikr-i Sübḥānı 

6 Ne nehr olur bu ki her ḫāneye duḫūl eyler 

Miŝāl-i şaʿşaʿa-i āfitāb-ı nūrānḭ 

7 Yayıldı pençe-i ḫôrşḭd gibi her ṭarafa 

Münevver eyledi her gūşe-i gülistānı 

8 Ṣu yollarına naẓar ḳıl bi-ʿaynihi yer yer 

Sevād-ı aʿẓama oldı ʿurūḳ-ı cismānḭ 

9 Bu āb-ı ṣāfḭ gibi sôfiyā ṣafāvet ile 

Musebbiḥāna ḳarış gezme rāh-ı yabanı 

10 Ṣafāsı lem-yezel ü lā-yezāl ü müstevfḭ 

Tarḭḳ-ı āb-ı revānı kerāmet enbānı 

11 Deve ḳaṭārına beñzer kemerlerin gördüm 

Didüm ki yer yüzinüñ budur ebr-i bārānı 

12 Zülāl-i çeşme nihāl-i şükūfedār gibi 

Müşerref eyledi gül gibi ehl-i seyrānı 

13 Bu şehr cennete döndi bu nehr Ṭūbāya 

Uzandı cümlesinün ḫānesine aġşānı 

14 Gözini secdeden ırmaz bu çeşmeler her bār 

Miŝāl-i çeşme-i ḫôrşḭd-i dehr-i ẓulmānḭ 

15 Bu āb-ı raḥmeti ben Yār-ı Ġāra beñzedürin 

Ki anuñ ile şeref buldı ʿālem-i fānḭ 

 

16    Cihānda ʿayn-ı ʿayan ile görmeyen görsün  

Vücūdı ʿālemi iḥyā idici şuʿbānı 

17 Sürini sürini geldi bu ejder-i simin 

ʿAceb degül mi ki ne zehri var ne dendānı 

18 Mehābet ile bu resme çıḳar niyāmından 

Ġazāda ġāzḭlerün cümle tḭġ-ı bürrānı 

19 Cihānda ʿaynına almaz ʿuyūnı şehrümüzün 

Ne Ḥıżruñ Āb-ı Ḥayātın ne āb-ı nḭsānı 

20 Ṣusuz ḳalırdı ezel her yetḭm ü merd-i ġarḭb 

Ḳaçan ki devr-i zemānuñ olurdı bührānı 

21 Menāl ü mālini seyl itdi fḭ-sebḭliʾllāh 

Bu selsebḭl içün ol pādişāh-ı ʿOŝmānḭ 

22 Muḥammed ümmetinüñ mesnedi vü mümtāzı 

Ġazāda ġāzḭlerüñ şāhı merd-i meydānı 

23 Saʿādet ile bu māʾ-ı Maʿḭne oldı muʿḭn 

Emḭn-i dḭn-i Nebḭ ʿālemüñ Süleymānı 

24 Ḥıżır yetişdi cihāna bu seyyidüʾl-Ḥaremeyn 

Çıḳardı bir ḳaranuluḳdan Āb-ı Ḥayvānı 

25 Taḳabbelaʾllāh eyā dāʿiyān-ı ḫalḳ-ı cihān 

Zülāl-i raḥmete ḳandurdı ʿayn-ı ʿaṭşānı 

26 Celāl ü şevket ile mān ṣof ile görürin 

O baḥr-i maʿrifeti ol sipihr-i iḥsānı 

27 Binā-yı cāmiʿi ʿAnḳā-yı ḥikmete beñzer 

Ḳanadı altına almışdur ehl-i ḭmānı 

28 Feṣāḥatinde ferḭd ü belāġatinde vaḥḭd 

Cihānuñ  ehl-i dili ʿālemüñ suḫendānı 

29 Bu naẓm u neŝr ü kemāl ile pādişāhumuzuñ 

Saʿādet ile olur dürlü dürlü dḭvānı 

30 Vücūdı maşrıḳ-ı ḫayr oldı maġrib-i esrār 

Zihḭ seḫā vü ʿatā maddeni kerem kānı 

31 Ṣafā-yı ḳalb ile her gün gören virür ṣalavāt 

Meḥāsin itmiş o mihr-i kemāli nūrānḭ 

32 Seḥāb-ı raḥmet irişmiş cemāli gülşenine 

Gül-i sefḭd ile ṭolmış anuñ girḭbānı 

33 Bulut gibi dökilür yaşı ʿayn-ı adānuñ 

Ġazā güninde ki berḳ ura tḭġı yalmanı 

34 Ne kimse gördi ne kimse işitdi veʾl-ḥāṣıl 

Bunuñ gibi ḥasenāt ehli şāh-ı devrānı 

35 Ocaġa yandı zamān ile nāy u çeng ü rebāb 

İderdi   muṭrıb-ı ẓālim elinden efġānı 

36 Cihān içinde rıżāsına rāzḭ olmayanuñ 

Zevālinün sebebi oldı naṣṣ-ı noḳṣānı 

37 Bahār faṣlı gibi ʿadli musliḥ-i ʿālem 

Ne cānı var ki ʿināyet ide bile cānḭ 

38 Felekde yā meleke beñzedür ya ḫodgüneşe 

Demür ḳır atınınuñ üstinde her gören anı 

39 ʿAṣāsına ṭayanup ḫıdmetinde ḳādir olur 

Kemān-ı tḭr-i ḳażādur cemḭʿ-i derbānı 

40 Ṣolaḳlar encüm-i seyyār elinde tḭr ü kemān 

Nücūm-ı sāyiresi tāc-ı zerle peykānı 

41 Nice  bān oġlı bān ile nice  ḳıral oġlı 

Serḭr-i salṭanatında sipāhḭ oġlanı 

42 Ġazāda döyemeyüp leşkeri mehābetine 

Yıḳardı sāyesi zencḭri murġ-ı perrāni 

43 Budinde ġāzḭlerün atı ṣarṣara beñzer 

Elem deñizlerine ġarḳ ider Alamanı 

44 Hezār ḳalʿası ile hezār şehri ile 

Budin vilāyetin açdı o ġāzḭler ḫānı 

45 Cemiʿ-i ḳulları Yaḥyā gibi ġazāda olur 

Yolında ölmeġe cānlar virici ḳurbānı 

46 Ziyāde ḳıl Ayaṣofya ṣuyını sulṭānum 

Maḥalle-i ṣulaḥādur o Kaʿbe-i ŝānḭ 

47 Ḳapunda baʿż-ı murādātumı mūyesser ḳıl 

Bu ṣularun yüzi ṣuyına eyle iḥsānı 

48 Zeʿāmetüm delü göñlüm gibi ḫarābe iken 

Ḳanāʿat ile şehā beklerin o vḭrānı 

49 Ṣu üzre naḳş-ı ṣabā gibi yazısı çıḳmaz 

Bögürdelende Ṣava ṣuyı dur iki yanı 

50 Ḳaraca Taġ ulusı Ḳara Ḥaydar-ı Remmāl 

Murād idinmiş işitdüm Livā-yı Çinġānı 

51 Saʿādetüm güneşinden recā olur ki göre 

Zeʿāmeti bu faḳḭre maḥall ü erzānḭ 

 

6  

Mefāʿilün    Feʿilātün  Mefāʿilün   Feʿilün 

1 Ṭutuşdı āteşe sāzendeler neyistānı 

Ṭaġıldı ehl-i hevānuñ gürūh-ı ʿiṣyānı 

2 Kemānçenüñ ṣanemi ṣındı yandı āteşe ʿūd 

Yıḳıldı yerlere çengüñ livā-yı şeyṭānı 

3 Rebābuñ eylediler ḥālini ḫarāb u yebāb 

Ḳurudı cām-ı tehḭ gibi fāsıḳuñ ḳanı 

4 Def oldı kāse-i Mecnūn gibi iki pāre 

Sifāl-i seg gibi cāmuñ dürüldi devrānı 

5 Giderdi ālet-i hengāmesini muṭrıblar 

Olurdı ʿayn-ı ʿavāma ḥicāb-ı ẓulmānḭ 

6 Saʿādeti güninüñ devri döndi   raḳḳāṣuñ 

Çalındı çalıcınuñ ḫāke tāc-ı ʿunvānı 

7 Aḳar ṣular gibi cümle terāne ehlinüñ 

Yere düşürdi yüzin emr-i şerʿ-i Sübḥānḭ 

8 Belā-yı cān idi sāzende ḳısmına ṭanbūr 

Elinde ʿavretüñ aġlardı ṣanki oġlanı 

9 Ne ẓulm idi bu ki defʿ itdi pādişāh-ı cihān 

Kemānçe muṭrıb elinden iderdi efġānı 

10 Vücūd-ı ālet-i sāz idi ḫāne-i iblḭs 

Melāhide gibi yaḳdılar āteşe anı 

11 Kemān-ı dest-i belā idi çengüñ endāmı 

Nişān iderdi günāh oḳlarına insānı 

12 Bozuldı ḫalḳa-i bezm-i mey ile ṣoḥbet-i ney 

Ṭaġıtdı şāh-ı vilāyet bu dām-ı noḳṣānı 

13 Ṣafā-yı ḳalb ile ārām-ı cān idindiler 

Ṣadā-yı bülbül ile ṣavt-ı ehl-i Ḳurʾānı 

14 ʿUlüvv-i himmeti şāh-ı vilāyetüñ her gāh 

Velāyet ehli ider cümle ehl-i ḭmānı 

15 Yüzinde nūr-ı kerāmet elinde seyfuʾllāh 

Vücūd-ı ẕātı delḭl-i tarḭḳ-ı Rabbānḭ 

16 Sipihr-i maʿārifetüñ āfitābı vü māhı 

Diyār-ı maʿdeletüñ ḥākimi vü sulṭānı 

17 Bürūc-ı çarḫ-ı kemālātuñ aḫter-i saʿdi 

Ḫalḭfeler ḫalefi maʿrifet gülistānı 

18 Velḭ ṣıfatlarun evlāsı vāliyüʾl-Ḥaremeyn 

Muḥammed ümmetinüñ şahı ġāzḭler ḫānı 

19 Şeh-i ʿasākir-i islām olan Süleymān ḫān 

Geçer ġazā ile aṣḥāb gibi ezmānı 

20 Hezār cumʿa yapup oldı cāmiʿüʾl-ḫayrāt 

Cihāna ṭoldı güneş gibi ḫayr u iḥsānı 

21 Neye uzatsa eli irişür bi-ʿavniʾllāh 

Cihānda şems-i vilāyetdür ol kerem kānı 

22 Ẓalām-ı ẓulmi güneş gibi ḳıldı nā-peydā 

Şuʿāʿ-ı tıġı ile açdı kāfiristānı 

23 Nesḭm-i luṭfı ṣafā-baḫş-ı kāyināt oldı 

Ḥayāt virdi ekālḭme ʿadli bārānı 

24 Şu cām-ı bāde ki bir āteş-i cehennem idi 

Yasaġı eyledi anı güneş gibi fānḭ 

25 Yapıldı ʿayn-ı ʿadū gibi bāb-ı meyḫāne 

Açıldı Kaʿbe-i ḳalb-i vücūd-ı rūḥānḭ 

26 Zemḭne naḳş idüben zḭr-i dest-i ḳahr eyler 

Ser-i ʿadū-yı siyeh-rūyı tḭġı çevgānı 

27 Bi-ʿaynihi ser-i Ṭūr üzre nūra beñzedürin 

Semend-i rifʿati üstinde şāh-ı devrānı 

28 Aḳ ata binse seḥāb üzre āfitāba döner 

O şevketi yaraşuḳ pādişāh-ı nūrānḭ 

29 Hilāl-i ʿḭd gibi ʿarşa aṣdı şemşḭrin 

Ġażanferān-ı memālik-sitān-ı ʿOŝmānḭ 

30 Maḥall-i maʿekede ak ʿamāmeler ṣarınup 

Ṭalazlu baḥre döner leşker-i firāvānı 

31 Deminde her biri ġamdan berḭ elemden ıraḳ 

Meġer ki ʿāşıḳuñ ola firāḳ-ı cānānı 

32 İrişdi ṣarṣar-ı ḳahrı vilāyet-i şarḳa 

Tozutdı ʿayn-ı ʿadūya Ḳum ile Kāşānı 

33 Celāl ü salṭanatı bḭ-miŝāl ü naẓmı laṭḭf 

Kemāli ile müzeyyendür iki dḭvānı 

34 Elini gerçek erenler duʿāya ḳaldursa 

Derūn-ı dilden olur evvelā aña ŝānḭ 

35 Ŝenā-yı devleti Yaḥyā ḳulın ider iḥyā 

Zihḭ ʿibādet ü iḥsān u fażl-ı Yezdānḭ 

36 Budur duʿā-yı aḥibbā ki pādişāhumuzuñ 

Ṣafā vü ẕevḳ ile olsun zamān u āvānı 

37 Muḥammed ümmeti üstinden ırmasun Mevlā 

O ʿadl ü dād u kerem ıṣṣı şems-i iḥsānı 

 

  7 

 

Feʿilātün   Feʿilātün   Feʿilātün   Feʿilün 

1 Çekelüm gün gibi ak sancaġ ile şarḳa çeri 

Ḳara ṭopraġa ḳaralum ḳıralum surḫ-seri 

2 İnmesün mülḥid ile rāfıżḭnüñ başından 

Gürz ile tḭġumuzun ẓamme ile fetḥaları 

3 Keselüm aṣlı ile şāh-ı vücūdını hemān 

Uralum cümle teberrāylye tḭġ u teberi 

4 Çār Yāruñ raḍiyaʾllāhu taʿālā ʿānhüm 

İntiḳāmın alalum ḳahr idelüm ehl-i seri    

5 Boġazını alalum baḥr gibi surḫ-serüñ 

Geçelüm taḫt-ı Süleymānlar ile Üsküderi 

6 Rāfıżḭ şāhını māt eylemek içün fiʾl-ḥāl 

Sürelüm atumuzı naṭʿ-ı cihāndan ileri 

7 Gice gündüz getürür kendüye nūrāniyyet 

Meh-i tābān ile ḫôrşḭd-i cihānuñ seferi 

8 Yel gibi atlar ile ṭayy-ı mekān eyleyelüm 

Ḳoyalum ʿayn-ı ʿadūya bu ġubār-ı kederi 

9 Açalum şarḳ ilini mihr-i cihān-tāb gibi 

Tābiʿ oldı bize Şirvān ilinün şḭr-i neri 

10 Çıḳa geldi gözinün nūrı ʿAcem Şāhımın 

Uçdı şāhḭn gibi açdı beriye bāl u peri 

11 Ḥaḳ Taʿālādan aña nūr-ı hidāyet irdi 

Firaḳ-ı dālleden oldı berḭ geldi beri 

12 Gül ü nergis gibi göñlüm gözüm açıldı bu gün 

Yangılandı dil-i dḭvānede şenlik ḫaberi 

13 Aluruz taḫtını tācını bu kerre şāhun 

Himmet itsün bize ʿOŝmān ilinüñ gerçek eri 

14 Yaʿnḭ sulṭān-ı vilāyet şeh-i mülk-i ʿaẓamet 

Nāẓır u nāṣırı Ḥaḳ Ḥıżr-ı Nebi rāhberi 

15 Ṣāḥib-i seyf ü ḳalem şems-i hüdā ẓıll-ı Ḫudā 

Maʿden-i luṭf u kerem şāhlaruñ nāmveri 

16 Mehdḭ-i devr ü Süleymān-ı zamān şāh-ı cihān 

Ki açar dest-i duʿāsı ile bāb-ı ẓaferi 

17 Şāh-ı ṣıddḭḳdur ol Ḥaydār-ı Kerrār-miŝāl        

Āl-i ʿOŝmānda ʿayān eyledi ʿadl-i ʿÖmeri 

18 Şöyle żabt iteli cihānı ki ecelden ġayrı 

Kimsenüñ kimseye devrinde irişmez żararı 

19 Görinen tuġları murġ-ı hümā-yı rifʿat 

Atınuñ izleri fetḥ ü ẓaferüñ bāb u deri 

20 Ṭoludur maʿrifetuʾllāh ile ẕāt-ı pāki 

Nitekim būy-ı ṣafā-baḫş ile gülberg-i tarḭ 

21 Yedi iḳlḭm eli altında olur ḫātem-veş 

Olsa bir bende-i ednāsına ʿālḭ naẓarı 

22 Ol bir iksḭr-naẓar şāh-ı vilāyetdür kim 

Şems ider ʿayn-ı ʿināyetle vücūd-ı ḳameri 

23 Bir kerem ıṣṣı saʿādet güneşidür meŝelā 

Ẕerrece terbiyeti gevher ider her ḥaceri 

24 Yaʿnḭ  begler begi eyler gün olur bir ḳulını 

Ser-i eflāke çıḳar gün gibi dünyāda seri 

25 Geldiler salṭanat u devlet ile ʿizzet ile 

Cem ü cemşḭde varınca pederinüñ pederi 

26 Mıṣr sulṭānı Ḳırım hānı ḳapusı ḳulıdur 

Mḭr-i Elḳāṣ gelüp olsa ʿaceb mi nökeri 

27 Bir bahādır nökerinüñ nitekim berg-i ḫazān 

Çüridür yolına dünyā ṭolusı sḭm ü zeri 

28 Bir saḫḭdür ki ḳaçan düşmān aña olsa muṭḭʿ 

Māl-i Ḳārunı virür düşmanına mā-ḥażārḭ 

29 Ḳulları naʿrası ceng içre olur raʿd-miŝāl 

Ehl-i islāma yaġar raḥmet ü nuṣrat maṭarı 

30 Berbaṭ-ı bezm-i ġazāyam ki añılsa aʿdā 

Sḭnede cūşa gelür depreşür erlik ṭamarı 

31 Beni bu reşk ile öldürmek içün leyl ü nehār 

Nice  ṭop oldı bahādırluġumuñ ʿarżları 

32 Gördüm ol şems-i cemālini getürdüm ṣalavāt 

Geldi yüz ṭutdı aġarmaġa saʿādet seḥeri 

32 Ṣanki açıldı bahār ile dıraḫt-ı Ṭūbā 

Bāġ-ı cennetde ẓuhūr eyledi ʿizzet semeri 

33 Nūrdan yapraġıdur ṣanki nihāl-i bedenüñ 

Āyet-i raḥmet olan ḫaṭṭ-ı sefḭdüñ eŝeri 

34 Pādişāhum der-i dergāhuña ḳul olmaḳdur 

Ṣıdḳ u iḫlāṣ ile Yaḥyā ḳuluñuñ ẕevḳi yeri 

35 Arnavud aṣlıdur ol taslu yerüñ şehbāzı 

Aṣdı eflāke meh-i nev gibi tḭġ-ı hüneri 

36 Ḥıżr-veş ḥāżır olup cümle ġazālarda şehā 

Nice  biñ dürlü ḳażā ṣavdı bu sḭnem siperi 

37 Baña olaydı Ḫayālḭye olan ḫôrmetler 

Ḥaḳ bilür siḥr-i ḥalāl eyler idüm şiʿr-i teri 

38 Ne belādur bu ki sāyem gibi altumda iken 

Gün gibi bir ışıġun üsti yanum ola yeri 

39 Ben Şecāʿat Ḳılıcıyam ol ışıḳlar pulucı 

Ben savaş güni çeriyem o hemān çerde cerḭ 

41 Dür gibi ġayret-i aḳrān ile baġrum delinür 

İremez gūş-ı şehenşāha kelāmum güheri 

42 Ömrüñ uzunluġına ḫayr duʿādur maḳṣūd 

Leb-i dilber gibi el-ḳıṣṣa sözün muḫtaṣarı 

43 Bizi yoḳdan var iden iki cihān sulṭānı 

Ḥaşre dek ḥükmüne rām eyleye nevʿ-i beşeri 

 

8  

Fāʿilātün  Fāʿilātün  Fāʿilātün   Fāʿilün  

1 Alıcı şāhḭne beñzer Al-i ʿOŝmān begleri  

Dest-i ḳudret ṣalsa bir iḳlḭme  alur ol yeri 

2 Minnet ol Mevlāya kim ḫātem gibi girdi ele 

Ḳalʿalar kim ṭoḳunur burcıa çarḫuñ çenberi 

3 Her biri bir yaña gitdi nitekim berg-i ḫazān 

Surḫ-ser cemʿiyyetin ṭaġıtdı miḥnet ṣarṣarı     

4 Gitdi fḭ-nār-ı cehennem kimse bilmez ḳandadur 

Rāfıżḭ cumhūrı görince bu rūz-ı maḥşeri 

5 Gelmedi rḭş-i ḳalender gibi kaṭʿā ṣūrete 

Nā-be-dḭd oldı görünmez hergiz ol ṣınġın çeri 

6 Arayup bulmaḳ bize lāzım degüldür gün gibi 

Bir nice  başı zavallu uñmaduḳ ḳaçḳınları 

7 Ḳarañu itdi ḳızılbaşun gözine ʿālemi 

Āl-i ʿOŝmān sebzezārınuñ o verd-i aḥmeri 

8 Şāh-ı merdān-ı vilāyet şḭr-i erbāb-ı ġazā 

Pḭr-i aṣḥāb-ı ṭarḭḳat ʿālemüñ gerçek eri 

9 Çarḫ-ı ʿadlüñ āfitābı burc-ı iḥsānuñ mehi 

Ġāzḭler sulṭānı aḥbāb-ı Resūlüñ serveri 

10 Şems-i raḥmet maṭlaʿı luṭf u mürüvvet menbaʿı 

Baḥr-i naẓmuñ gevheri ʿilm-i ledünnḭ maẓharı 

11 Pādişāh-ı baḥr u ber yaʿnḭ Süleymān Şāh kim 

Hep eli altındadur ḫātem gibi ins ü perḭ 

12 Ḳaydafā mülki gibi ṭūfān-ı tıġa ġarḳ ider 

Mülk-i Dārāya ḥavāle itse bir İskenderi 

13 Gün gibi aḳ sancaġımın göklere irmiş başı 

Bir ʿazḭmüʾş-şān melekdür nūrdandur şehperi 

14 Geldi gūyā  bir ser-i serv üstine bedr-i tamām 

Her yeşil sancaġına zḭnet virür tāc-ı zeri 

15 Tuġlar şol pḭr-i nūrānḭye beñzer fiʾl-meŝel 

Ḥıżr-ı ḥāżır gibi olmışdur erenler rehberi 

16 Dönmese ḳuṭb-ı murādı üstine bu çarḫ-ı dūn 

Pür-ṣafak eyler döker ḳanın hilālüñ ḫançeri 

17 Tḭġ-ı zerrḭninde zeyn olan cevāhir ṣanmamız 

Ol hilāl ile ḳırān itdi saʿādet aḫteri 

18 Āşiyān-ı zāġ-ı aʿdā idi nice  ḳalʿalar 

Aldı ġāzḭ begler anı oldı şāhḭnler yeri 

19 Bir ḥiṣār almaḳ ʿaceb fetḥ-i ʿazḭm idi ezel 

Şimdi bir iḳlḭm alur itmez ḳanāʿat ʿaskeri 

20 Taġ başında görinen şems-i ḍuḥādur ṣanasın 

Her celāsun başı üstinde mücellā  miġferi 

21 Bir anuñ gibi ʿadālet ıṣṣı ġāzḭ pādişāh 

Gelmedi mülk-i cihāna devr-i Ādemden beri 

22 Devr-i ʿadlinde yolına kimse gelmez sāye-veş 

Şems gibi yola gitse tāc-ı zerle bir ḳarı 

23 Şāh-ı Tebrḭzüñ aceb heşt behişti var imiş 

Nice  kerre girdi çıḳdı aña voynuḳ kāferi 

24 Ḳaçmasından vaz gelmez aṣlına eyler met 

Rafż ile ṭolmış ola añun ki ḳalb-i muġberi 

25Pādişahum sāye-veş Ḥaḳ ile yeksān it hemān  

Gün toġusından gelen şems ise olma müşterḭ 

26Lāyıḳ u erzānḭdür her himmete Yaḥyā ḳuluñ 

 Hem kemāl ile müsellem hem bahādır hem çeri 

27Ben sipāhḭ zümresinden tevliyet itdim ḳabūl  

Aṣlı vardur aṣlı ey iki cihānuñ serveri 

28Manṣıbum artup ziyāde ileri gelmek içün  

Şol üç adım ḳalġıyan ādem gibi gitdüm geri 

29Ẓāhir oldı gök yüzinde   kevkeb-i dürrḭ gibi  

Baḥr-i naẓımımda olan luṭf-ı kelāmum gevheri 

30Şādmānem aña kim ikrām ider ehl-i kemāl  

Cevheri ḳadrini bilmez kimse illā cevheri 

31Ḥaḳ Taʿāla devlet ü ʿömrüñ ziyāde eylesün  

Tḭġuñuñ çevgānına töp olsun aʿdānuñ seri 

32    Eksük olmasun ḳızılbaşuñ başından dāyimā  

Dest-i şerʿ ile muḥibb-i Çār Yāruñ şeşperi 

 

9  

KAṢḬDE DER-MEDḤ-İ SULṬĀN SÜLEYMĀN  

Mefāʿilün   Feʿilātün   Mefāʿilün    Feʿilün 

1 Sürūr-ı sür-ı ser-i serverān-ı ʿOŝmānḭ 

Müşerref itdi yine cümleten dil ü cānı 

2 Ṭonandı ḳaṣr-ı muʿāllālar ile her cānib 

Cināna döndi ṣanasın bu ʿālem-i fānḭ 

3 Nücūm ṣanma temāşā içim bütün ʿālem 

Felekler üzre çıḳup yapdı ḳaṣr u eyvānı 

3 Ḳuruldı zḭnet ile sāyebānlar gūyā  

Seḥāb-ı raḥmet ile ṭoldı At Meydānı 

4 Çalındı her yaftadan kūs-ı ḫusrevānḭler 

Belinledi yataġından sipihrüñ arslanı 

5 Nakāre resmi o bedr-i tamāma beñzer kim 

Benān ile iki şaḳḳ eyledi Resūl anı 

6 Żiyāfet içün olan dānesine yetmeyüben 

Dükendi ḳaldı tehḭ nüh sipihrüñ enbānı 

7 Ṭabaḳda zerde idi ṣanasın ki bedr-i tamām 

Hilāle beñzer idi her dilim dilim nām 

8 Hilāl ṣanma görinen felekler aġzın açup 

O bezm niʿmetinüñ olmış idi ḫayrānı 

10 Yinildi ol ki degül ḫalḳa ḳābil-i taʿbḭr 

Görüldi ol ki ḳulaḳlar işitmedi anı 

11 Cinān içinde olan Selsebḭl gibi o dem 

Sebḭl olmış idi şerbet-i firāvānḭ 

12 Ṣadā-yı baḥŝ-i mevālḭ ṣafā virüp cāna 

Firāset ehline oldı ġıdā-yı rūḥanḭ 

13 Olurdı bir yaña baḥŝ-i maʿānḭ-i Furkān 

Oḳurdı bir yaña ḳurrāʿ-ı sebʿa Ḳuʾānı 

14 Ne siḥr iderdi ʿaceb āl ile her āteş-bāz 

Ḳarañuluḳda ʿayān eyledi gülistānı 

15 Giceyle göklere irişdi āsumānḭler 

Nite ki ʿāşıḳ-ı şeydānuñ āh u efġānı 

16 Benüm gibi naẓar idince rūy-ı cānāna 

Fiġāna başladı çāk eyledi girḭbānı 

17 Dilāver-i ʿalevḭ gibi her hevāyḭ fişek 

Ṣalardı Zāl-i semāvāta tḭr-i bürrānı 

18 Felekde raʿd gibi olduġınca naʿre-zenān 

Yaġardı ʿayn-ı ʿadūnuñ sirişki bārānı 

19 Żiyā-yı şemʿ-i fişekden nehāra döndi leyāl 

Cihān gözine açıldı ḥicāb-ı ẓulmānḭ 

20 Şerāre eyledi ḫalḳ-ı cihānı müstaġrak 

Ḥaşrda nūr-ı Ḫudā ṣanki ehl-i ḭmānı 

21 Semāda ṣanma ŝevābit ki açdı revzenler 

Teferrüc itmeġe anı sipihr sükkānı 

22 Zihḭ kemāl-i sehāvet ki ḳılmaġa yaġma 

Ṣaçıldı yir yüzine nice  genc-i pinhānḭ 

23 Saʿādet aña ki ẕevḳ itdi bu temāşādan 

Yazuḳlar aña ki seyr itmedi bu seyrānı 

24 ʿAceb mi şāh-ı cihāna disem Ḫalḭluʾllāh 

Ki oldı cümle ġanḭ vü faḳḭr mihmānı 

25 Ġazā erenlerinüñ serveri vü serdārı 

Seḫā vü maʿdeletüñ maʿdeni kerem kānı 

26 Muʿḭn-i dḭn-i Muḥammed muhḭṭ-ı baḥr-i kerem 

Reʿḭs-i ʿasker-i islām u ẓıll-ı Yezdānḭ 

27 Penāh-ı devr ü zamān yaʿnḭ pādḭşāh-ı cihān 

Velḭlerüñ senedi ʿālemüñ Süleymānı 

28 Kemḭne çākeri cem bendesi nice  Rüstem 

Ḳapusı ḳulı Ḳırım ḫānı Mıṣr sulṭānı 

29 Zihḭ kemāl-i ʿināyet ki Ḥażret-i ʿİzzet 

Müsaḫḫar eyledi emrine nevʿ-i insānı 

30 Devām-ı devleti olsun mezḭd eban ʿān ced 

Resūl ümmetinüñ oldı Şāh-ı Merdānı 

31 Ziyāret itmeyen aṣḥābı leşkerin görsün 

Ki cümle ḥācḭ vü ġazḭler ehl-i dḭvānı 

32 ʿAsākiri benek altunlu cāmeler geyüben 

Ġazā güninde olur kūh-ı Kāf ḳaplanı 

33 Semend-i ʿizz ü vaḳārıdur eblāḳ-ı gerdūn 

Yiridür itse ṭabıl-bāz mihr-i raḫşānı 

34 Kemāl-i merḥametiyle miŝāl-i mihr-i cihān 

Pür itdi pertev-i ʿadli mekān-ı imkānı 

35 Alındı ʿavni ile nice  biñ ḳılāʿ-ı Fireng 

Yıḳıldı emri ile Engürüs bünyānı 

36 Elindedür Ḳızıl Elmayı ḳılsa zḭr ü zeber 

Nite ki mülk-i Ferenduş ile Alamanı 

37 Birisi maġribe gitdi birisi maşrıḳa dek 

Ḳaçurdı Şāh-ı Ḳızılbaşı Ḳarabuġdanı 

38 Bedende cān gibi cāri olup durur gūyā  

Celāl ü şevket ile baḥr u berde fermānı 

39 Mehābetiyle ġazā günlerinde top eyler  

Ser-i ʿadū-yı siyeh-rūyı tḭġı çevgānı 

40 ʿUlüvv-i rifʿatine çarḫ pāye-i  ednā 

Hümā-yı himmeti ʿarş üzre ḳıldı cevlānı 

41 Vücūd-ı ẓulmet-i ẓulm oldı cümle nā-peydā 

Cihānı ʿadli güni ḳıldı cümle nūrānḭ 

42 Atuñ öñince piyāde yürürse Sām-ı süvār 

Eyā Sikender-i ŝānḭ maḥall ü erzānḭ 

43 Yanuñda Kayser ü Hākānı anmaġa utanur 

Gören bu cūd u seḫāyı bu yüce ʿunvānı 

44 Şehā feżā-yı feṣaḥatda şimdi Yaḥyānuñ 

Ẓahḭri ola idi māt iderdi Selmānı 

45 Kemālini ayaġuñ topraġına ʿarż idemez 

Ölilere ḳatuban aġlamalıdur anı 

46 Ḥużūr-ı şāh-ı cihānda ḫāmūş ol ey dil 

Hemḭşe ḥaddüñi bil gözle resm-i erkānı 

47 Mübārek eyleyüben sūr-ı pür-sürūrını Ḥaḳ 

Cihānda ʿayn-ı saʿādet ola nigehbānı 

48 Vücūd-ı şāh-ı cihān gibi şāhzādeleri 

Olalar iki cihān devletine erzānḭ 

10  

Mefʿūlü Fāʿilātü   Mefāʿḭlü  Fāʿilün 

1 ʿAzm eylese şiḳara nʾola şah-ı kāmkār 

Şehbāz olan hemḭşe olur māyil-i şikār 

2 Ol şāh-ı şḭr-ḥamleyi gördükçe yiridür 

Lerzān olursa gün gibi şḭrān-ı kūhsār 

3 Serkeşlik eyledügi içün kūhsar-ı dehr 

İñletdi anı pāy-ı semendinde zār zār 

3 Āhū-yı lālezāra virür tavşan uyḫusın 

Şāhun  şikārı  olmaġ içün  ṣavt-ı  cūybār 

4 Ḳavṣ-i felek disem nʾola şāhun kemānına 

Atduġı yire düşmedi anuñ hezār bār 

5 Raḫş-ı felek-miŝāl ile olduḳça cilveger 

Ey dil semend-i çarḫa o dem yörenür ġubār 

7 Ehl-i şikārdan nʾola ḳaçsa ġazāleler 

ʿĀşıḳlarına meyl ide mi yār-ı ġamze-kār 

8 Ṣayyād segleriyle segirdürdi her ġazāl 

Aġyār ile yürürdi ṣanasın ki bir nigār 

9 Naḫcḭr cānı gibi hemān baġrına baṣar 

İrse nişāna gelse ḳaçan tḭr-i şehriyār 

 

10 Merdāneler semendi öñinden ḳaçar vuhüş 

Gūyā  ki bād örünce bulutlar ider firār 

11 Ḳuşlar düşer zemḭne ḫazān yapraġı gibi 

İrdükce ḳatı yel gibi şehbāz-ı rūzgār 

12 Şāhḭnlerini ṣalsa şikār ehli nāgehān 

Eyler havā yüzini ṣanasın ki ḫāldār 

13 Göñlüm ḳaralanur nite kim nāme-i firāḳ 

Pervāza gelse şevḳ ile murġān-ı bḭ-şümār 

14 Bu merġzārı şah-ı cihān ṣayd ide diyü 

Ḥaḳdan el açup ister idi rūz u şeb çınār 

15 Yaʿnḭ  muʿḭn-i dḭn-i Muḥammed ʿAlḭ-seḫā 

Şāh-ı ʿÖmer-ʿadālet ü Bū-Bekr-iştihār         

16 Bālā-nişḭn-i ṣuffa-i eyvān-ı muḥterem 

Ṣāḥib-serḭr-i salṭanat-ı evc-i iftiḫār 

17 Şḭr-i Ḫudā peleng-i ġazā Ḥaydar-ı seḫā 

Efrāsiyāb-ı maʿreke cemşḭd-i kārzār  

18 Mūsā-kelām u Ḥıżr-ḫıṣāl u Mesḭḥ-dem 

ʿOŝmān-ḥilm ü sāye-i envār-ı Kirdigār 

19 Nāyib-menāb-ı Aḥmed ü Maḥmūd u Muṣṭafā 

Sulṭān-ı baḥr u berr Süleymān-ı rūzgār 

20 Sürse şikārgāh-ı ġazāyā semendini 

Aʿdā ḳaçar hemḭşe öñinde ġazāle-vār 

21 Düşman ne yüz ile gele meydānına anuñ 

Meşhurdur ki ḳurduñ ovada ne işi var 

22 ʿAdlin işitdi yer delik olsa yere girer 

Şeb-revliginden eyledi rübāh-ı fitne ʿār 

23 Bir şāhdur ki fırsat u nuṣrat añakarın 

Bir bāzdur ki murġ-ı saʿādet ḳılur şikār 

24 ʿĀlem nesḭm-i ḫulḳı ile müşg-bār olur 

İtdükce bād-ı ṣubḥ gibi »azm-i kūhsār 

25 Kimse deminde eġrilik itmez zemanede 

Zülf-i nigār ile meġer ebrū-yı müşg-bār 

26 Nice  miŝāl ola aña İskender-i cihān 

Göstermedi naẓḭrini mirʾāt-ı rūzgār 

27 Gürz-i girān-ı şāh-ı ebüʾl-fetḥ ü ẓıll-ı Ḥaḳ 

Eksük degül durur ser-i düşmanda żamme-vār 

28 Ey dil var ise möhr-i Süleymān dehānıdur 

Kʾana müsaḫḫar ins ü perḭ murġ u mūr u mār 

29 Şemşḭr gibi ḳolını ʿuryān ider yürür 

Rūz-ı ġazāda ḳullaruñ ey şāh-ı kāmkār 

30 Göz yaşı gibi düşe yüz üzre ʿadūlaruñ 

Çeksen ġazā güründe ʿAlḭ gibi Ẕülfiḳār 

31 Ḥıfẓ itmeġe şerḭʾati ezdād-ı fitneden 

Şemşḭr-i cān-şikārunı ḳıldun demür ḥiṣār 

32 Aḳ sancaġ ile tuġ-ı siyāhuñ gören didi 

Āmentü biʾllezḭ ḫalaḳaʾl-leyle veʾn-nehār 

33 Aḥkām-ı şerʿ ü ʿadlüñ iledür ʿaleʾd-devām 

ʿUnvān-ı nāme nāmuñ ile oldı nāmdār 

34 Ḫalḳ-ı cihānı cāme-i zer-beft ile ḳamu 

Luṭf ile her seḥer tonadur mihr-i tābdār 

35 Fiʾl-cümle dest-i cūduña beñzerdi ẕerrece 

Virdügi cāmeler anuñ olmasa müstʿār 

36 Zencḭr-i zerle mihr-i felek ṭāḳ-ı ḳaṣruña 

Zerrḭn āyine gibi aṣılsa vechi var 

37 Gören seni bu cūd ile rezm ile bezmde 

Yanuñda Rüstem ü Cemi añmaġa ide ʿār 

38 Oldı kemāl-i fikret ile Āṣafuñ Ḫalḭl 

Yüz sürseler aceb mi işigüñe Kaʿbe-vār 

39 Bu luṭf ile ne dürr-i girān-māyesin ʿaceb 

Ġavvāş-ı baḥr-i medḥüñ olan bulmadı kenār 

40 Pāy-ı semendüñe yine Yaḥyā ḳuluñ bugün 

ʿUmmān-ı ṭabʿdan dür ü gevher ḳılur niŝār 

41 Olursa ol żaʿḭfe ʿināyetle bir naẓar 

Devlet aña müsāʿid olup ola baḫt yār 

42 Bu silk-i naẓmı ḥażrete irgürdügi bu kim 

Gūşında şehlerüñ yaraşur dürr-i şāh-vār 

43 Ẕātuñı ber-ḳarar ide Allāh nite kim 

Mismār-ı kūh ile yeri eyleye ber-kārār 

44 Bāz-ı nücūm-ṣayd gibi her seḥer şehā 

Bu merġzār-ı dehri ḳamu idesin şikār 

11  

Fāʿilātün   Fāʿilātün  Fāʿilātün   Fāʿilün  

1    Minnet ol Mennāna kim mānend-i ḫaṭṭ-ı rūy-ı yār 

Giceyi gündüze ḳatdı geldi irişdi bahār 

2Her çiçek āyḭne-i ʿālem-nümadur ʿāleme 

Her varaḳ bir ʿilm ü ḥikmetden olur gevher-niŝār 

3 Gökdeki Pervḭne beñzer sebzede zerrḭn-ḳadeḥ 

Her açılmış gül güneş her ġonca necm-i tābdār 

4 Yāsemen ehl-i tevāżuʿ ʿāşıḳ-ı üftādedür 

Şevḳ et ile oldı her serv-i sehḭ bir ṭoġrı yār 

5 Ẕikr ider başın ṣalar bād-ı ṣabā ile müdām 

Ṣôfḭler gibi düşürmez elde tesbḭḥin çınār 

6 Ehl-i ḥāletler gibi güller yaḳası çāk çāk 

Evliyāmın eşk-i pür-ḫūnına dönmiş lālezār 

7 Āblar  Mecnūn olup söyler yabaña fiʾl-meŝel 

Ġoncalar Leylā gibi biñ nāz ile açmış ʿizār 

8 ʿĀlim ü kāmil gibidür būy-ı raʿnā ile gül 

Ẓālim ü cāhil gibi ḫor oldı menfūr oldı ḫār 

9 Her biri ġamdan berḭ olmış yürür ins ü perḭ 

ʿAynı ile ʿālem-i firdevse dönmiş her kenār 

10 Bu bahār ile cihān mülkine irdi iʿtidāl 

Nite kim ʿadl-i şehenşāh-ı ʿadālet-iştihār 

11 Ṣāḥib-i seyf ü ḳalem serdār-ı cündüʾl-müminḭn 

Pādişāh-ı cem-seḫā sulṭān-ı cemşḭd-iḳtidār 

12 Āşinā-yı evliyā vü pḭşvā-yı Aṣfiyā 

Reh-nümā-yı ġāzḭyān u muḳtedā-yı rūzgār 

13 Pādişāh-ı baḥr u ber Sulṭān Süleymān kim anuñ 

Bende-i efgendesidür nice  şāh-ı tācdār 

14 Mescid-i Aḳṣāya beñzer ẕāt-ı pāk-i pādişāh 

İki yanında ṣolaḳlar nūrdan iki menār 

15 Bāb-ı ḫayrātın açup bir camiʿe urdı binā 

Aña Beytuʾllāh-ı ŝānḭ dirler ise vechi var 

16  Gah açar iḥsān elini Ḥaydar-ı Kerrār-veş 

Gāh olur rūz-ı ġazā ḳudret elinde Ẕülfiḳār     

17 Cānıma minnet bilür begler ḳapusı ḫıdmetin 

Pādişehler ḳulı olmaġ ile eyler iftiḫār 

18 Başını alur şerḭʿatden ḳoparsa kimse taş 

Oldı şemşḭri anuñ insāna  āhenden ḥiṣār 

19 Seyf-i islāmından anuñ cümleten aʿdā-yı dḭn 

Ḳaṭra-i eşk-i ġarḭbān gibi olur tārmār 

20 Bu seḫā vü bu ʿatā vü bu celāl ü bu cemāl 

Bu kemāl ü bu hüner kim anda vardur kimde var 

21 Kendü fetḥ itdügi kāfir illerinde bḭ-ḥisāb 

Nice  fażl ehli müderris nice  kāmil ḳāḍḭ var 

22 Kāmil ü dānā gibidür būy-ı raʿnā ile gül 

Cāhil ü nādān gibi bor oldı menfūr oldı ḫār 

23 Pür-ḫaṭādur ʿayn-ı ʿiṣyān ile rāy-ı rāfıżḭ 

Çar Yārı sevmeyen sünnḭye hiç olur mı yār 

24 Ġam degül bir kaç ḳızılbaşdan gelen ehl-i fesād 

Geldügi yire gidüp ḳaçmaġı itse iḫtiyār 

25 Gūyiyā ḫān-ı Ḫalḭluʾllāhı bir nice  mekes 

Ḳarnı toyınca yiyüp bir cānibe itmiş firār 

26 Naẓm u neŝrüñ pehlevānı baḥr u berrün ser veri 

Hem kemāl ile müsellem ẕü-fünūnu u nāmdār 

27 Düşkün oldı eşk-i çeşmi gibi Yaḥyā bendesi 

Pādişāhından umar bir laḥẓa ʿayn-ı iʿtibār 

28 Ḥaḳ Taʿāla ʿizzet ü ḳadrüñ ziyāde eylesün 

Olasın ʿālemde dünyā turduġınca ber-ḳarār 

29 Ḥaşra dek evlāduñı ensābuñı etbāʿuñı 

Ṣaḳlasun gizlü ḳażālardan Ḫudā-yı Kirdigār 

12  

Mefāʿilün Feʿilātün Mefāʿilün Feʿilün 

1 Ġazāya gitmeġe şah-ı cihān ile gūyā  

Çemende ʿasker-i ezhāra oldı serv livā 

2 İrişdi ālet-i ḥarb ile pehlevān-ı bahār 

Benefşe gürz-i girāndur siper gül-i ḥamrā 

3 Ḳuşandı tḭġını sūsen duʿā-yı seyf oḳuyup 

Bile çalışmaġa ġāzḭler ile rūz-ı ġazā 

4 Uzatdı her ṭarafa şāhsārdan atnāb 

Şükūfe ile şecer bārgāh-ı bḭ-hemtā 

5 Zemāne ḳırmızı yapraḳlar ile zeyn oldı 

Dimen ki lāleler ile ṭonandı her ṣaḥrā 

6 Ṣu gibi Sūre-i Fetḥi revān oḳur ezber 

Miyān-ı maḥfil-i gülşende bülbül-i şeydā 

7 Görinür āb-ı revān içre şekl-i nḭlūfer 

Nite ki tḭġ-ı dilḭrān ile ruḫ-ı aʿdā 

8 Görün ki ʿarʿar-ı mḭʿnū ʿaṣā-yı Mūsā-veş 

ʿAdūya ḳarşu yılan dillü nḭzedür şeklā 

9 Ṣalıġın aldı gülistānda düşmanuñ nergis 

Anuñçün iki gözi yolda oldı ṣubḥ u mesā 

10 Çıḳardı tḭġını āb-ı revān ġılāfından 

Bu kārzāra zırıhlar geyindi her deryā 

11 Şehḭd olanlara gūyā  ki nūr iner gökden 

İrişse lāleler üzre şuʿāʿ-ı şems-i ḍuḥā 

12 Muʿāvenet ḳıluban ṭurmayup yeler yöpürür 

Ricāl-i ġayb gibi her nefesde bād-ı ṣabā 

13 Ġazā-yı şehde bile ḥāżır olmaġa yaʿnḭ 

Geyindi Ḥıżr-ı çemen ṣanki cevşen-i ḫaḍrā 

14 Çerāġ-ı şaʿşaʿa-i nūr-ı Āl-i ʿOŝmānḭ 

Żiyā-yı pertev-i dḭn-i Resūl-i bḭ-hemtā 

15 Ḥıżır-ḫıṣāl u Sikender-likā vü ʿḬsḭ-dem 

ʿAlḭ-sebā vü ʿÖmer-ʿadl ü Bü-Bekir-sḭmā 

16 Sipihr-kevkebe ṣāḥib-ḳırān-ı rūy-ı zemḭn 

Bülend-mertebe şems-i Ḫudā vü ẓıll-ı Ḫudā 

17 Şeh-i cihān u memālik-sitān Süleymān Hān 

Ki ḳulınun ḳulıdur Ḫusrev ü Cem ü Dārā 

18 Bahār-ı ʿadli ile güldi rūy-ı mülk-i cihān 

Zihḭ zamān-ı feraḥ-baḥŝ u vaḳt-i ẕevḳ u ṣafā 

19 Görince ḳāmet-i bālāsını felekde melek 

Sücūd idüp didi ṣubḥāne rabbiyeʾl-aʿlā 

20 Nihāl-i ḳaddi gibi himmeti bülend oldı 

Şiʿārı luṭf u vefādur diŝārı cūd u seḫā 

21 ʿAsākirünḭ ḳılur baḥr-i nūra müstaġrak 

Seḥerde gün gibi aḳ sancaġun görünse şehā 

22 Havāle ḳıl girü şemşḭrüni ki aʿdānuñ 

Ziyāde yalımı alçaḳ olup durur zḭrā 

23 Atuñ öñince alayunda filler yürisün 

Seḥer yilinüñ öñince nite ki ebr-i semā 

24 Gırḭv-i küs ile rıḥlet deminde irişsün 

Ṭıbāḳ-ı ḳubbe-i çarḫ-ı berḭne ṣḭt u ṣadā 

25 Çözülse tuġlanın kākül-i muṭarrāsı 

Ṭolar derūn-ı cihān būy-ı ʿānber-i sārā 

26 Sipahiler benek altunlu- cāmeler geyüben 

Mehābet ile olurlar peleng-i kūh-ı veġā 

27 Gören dilḭrlerüñ miġfer-i mücellāsın 

Güneş ṣanur ser-i kūh üzere kim ola peydā 

28 Naẓar idince şükūh-ı gürūh-ı leşker ile 

Ḥamāme gibi düşer yire döne döne hümā 

29 Ġazāda esb-i ṣabā-sürʿatüñle irişicek 

Bulut gibi ḳaçuban taġlara düşer aʿdā 

30 Yoluñda tḭr gibi kim ki olmaya toġru 

Derūnına irişe lāle-veş ḫadeng-i belā 

31 Velāyetüñle ġazāda āsā-yı Mūsā-veş 

Olur ʿadū gözine her tüfek bir ejderhā 

32 Maḥallidür ṭola eyvāy ile vilāyet-i Rḭm 

Ḥaḳḭkatā yed-i ḳudretdedür Ḳızıl Elma 

33 Güneş gibi yüri ḳaṭʿ-ı menāzil eyle hemān 

Ḳılıcuñ ile açılsun bu milket-i dünyā 

34 Ṣu gibi āyine-i ḳalbün oldı çün ṣāfḭ 

ʿAceb mi olur iseñ maẓhar-ı cemāl-i Ḫudā 

35 Melek dir ise meleksin saña benḭ ādem 

Ṣalāḥ u zühd ile olduñ müsebbiḥüʾl-esmā 

36 Ḳanı senüñ gibi bir māh-ı evc-i ʿizz ü şeref 

Ḳanı senüñ gibi bir şāh-ı ʿāḳil ü dānā 

37 Zihḭ saʿādet ü şevket zihḭ fiʿāl-i güzḭn 

Zihḭ ʿulüvv-i siyādet zihḭ ʿatā-yı Ḫudā 

38 İñende ḫôr u żaʿḭf olduġuma ḳılma naẓar 

Egerçi ḫilḳatüm ednā durur sözüm aʿlā 

39 Vücūd bula idüm mihrüñ ile ẕerre ḳadar 

Olurdı gün gibi yirüm sipihr-i ʿizz ü ʿalā 

40 Sipāhi bendeleründe nice  kemāl ehli 

Revā mı genc-i nihān gibi ola nā-peydā 

41 Çü ḳaddi gibi uzundur ṣıfāt-ı memdūḥı 

Beyāna sıġmaya vaṣf-ı bedḭʿi ey Yaḥyā 

42 Varup işigine şāhuñ duʿā-yı devlet oḳı 

Ḳabūl olur ḥarem-i Kaʿbede duʿā-yı gedā 

43 Nite ki ide sefer ʿāleme meh ü ḫôrşḭd 

Nite ki gide gele rūz-ı leyletüʾl-ḳadrā 

44 Bahār-ı devleti olsun hemḭşe tāze vü ter 

Cihānda himmet-i Merdān afla muʿāvin ola 

13 

Fāʿilātün  Fāʿilātün  Fāʿilātün    Faūlün 

1Yine zeyn oldı cihān mānend-i Firdevs-i berḭn  

Ḥulle-i istebraḳın geydi nebātāt-ı zemḭn 

2    Sāḳḭ-i Kevŝer gibi destinde altun ṭāsı var  

Baġda zerrḭn-ḳadeḥler oldı ʿayn-ı ḥūr-ı ʿḭn 

3    Ġonca ḫayruʾl-āldür añamekes-ran olmaġa  

Her nihāl oldı miŝāl-i şehper-i Rūhüʾl-emḭn 

4 Manṭıḳuʾṭ-ṭayr u Bahāristān-ı Cāmḭ oḳıyup 

Bülbül-i gülzār ile bezm ehli oldı hem-nişḭn 

5 Ġoncalar encüm durur gök yüzidür rūy-ı çemen 

Bāġa gel kim ayaġun altındadur çarḫ-ı berḭn 

6 Lāle vü gül ṣanmanuz her cānibi zeyn eyleyen 

Laʾl-i dilber ḥasretinden ḳanlar aġladı zemḭn 

7 Merdüm-i gülzāra beñzer aṭlas-ı surḫ ile gül 

Cāme-i sebz ile ḫôd serv-i sehḭ bir nāzenḭn 

8 Sāye-i eşʿār ile mānend-i çarḫ-ı pür-nücūm 

Fiʾl-meŝel naṭʿ-ı peleng itmiş libāsını zemḭn 

9 Zḭnet-i nergisler ile çarḫ-ı pür-kevkeb gibi 

Aç gözün ey dil nice  zḭnet bulur yer yer zemḭn 

10 Göreyin dirsen Yed-i Beyżā-yı Mūsādan miŝāl 

Aḳ şükūfeyle nihāle nāẓır ol ʿayneʾl-yaḳḭn 

11 Servler el ḳaldurup eyler niyāz ile duʿā 

Diz çöküp āmḭn dir gülşende pḭr-i yāsemḭn 

12 Rūmḭ yapraḳlarla rūy-ı gülşenüñ resmin görüp 

Birinün naḳşında ḫayrān ḳaldı biñ naḳḳāş-ı Çḭn 

13 Bülbül-i dil her maḳām içre iderken ḫôş nevā 

Eyledi bu maṭlaʿ-ı ġarrāyı feryād u enḭn 

14 ʿĀrıżuñla laʾl-i cān-baḫşun gören ʿayneʾl-yaḳḭn 

Didi kim düşmiş Ḥayāt Ābına bir engüşterḭn 

15 Cām-ı billūr içre ḳalmış curʿa-i meydür hemān 

Gün yüzüñde görinen laʾl-i lebüñ ey meh-cebḭn 

16 Ab-ı Ḥayvāndan aña bir ḳaṭra ṭammışdur meġer 

Anuñ içün ḳaradur ol ḫāl-i ḫadd-i āteşin 

17 Ki zülfüñ iki şūm u ḳāmetüñ rūz-ı ḳıyām 

Leblerüñ yuḥyiʾl-ʿiz ām u ṣaçlaruñ siḥrun mübḭn 

18 Naẓm-ı lūlū gibi dendān-ı güher-rḭzün görüp 

Jāleden takdı benefşe gūşına dürr-i şemḭn 

19 Oldı bir altunlu ḳaftānuñ semā-yı pür-nücūm 

Kehkeşān olmış durur ey mah aña āsitḭn 

20 Kaʿbe-i kūyunda oldum bülbül-i ḳudṣ-āşiyān 

Atma tḭr-i ġamzeni idüp kemān ebrūnı çḭn 

21 Yaḳdı yandurdı beni mihr-i cihān-ārā gibi 

Ḥālüme vāḳıf degül ḥayfā şeh-i mesned-nişḭn 

22 Āl-i ʿOŝmānuñ çerāġı nūr-ı çeşm-i evliyā 

Şeh Süleymān-ı zamān yaʿnḭ emḭrüʾl-müʾminḭn 

23 Zḭr-i destinde olur mıydı cihān ḫātem-miŝāl 

Ḳılmasa möhr-i Süleymān nāmını naḳş-ı nigḭn 

24 Başına encümden olurlar felekler zer-fişān 

Ḳoduġıyçün āsitānma ʿarūs-ı meh cebḭn 

25 Şevḳ et ile devlet ü rifʿat maḳāmında muḳḭm 

Ḥikmet ile ʿizzet ü raġbet mekānında mekḭn 

26 Vālḭ-i aṣḥāb-ı taḳvā cāmḭ-i aḥbāb-ı Ḥaḳ 

Pādişāh-ı ümmet-i Aḥmed penāh-ı ehl-i dḭn 

27 Ey çerāġ-ı nūr-ı ʿayn-ı ʿādilān u ʿālimān 

Vey emḭr-i kām-rān u kām-baḥŝ u kām-bḭn 

28 Ey nihāl-i bāġ-ı gülzar-ı behişt-i salṭanat 

Vey çerāġ-ı nūr-ı ʿayn-ı evvelḭn ü āḫirin 

29 ʿAhd-i ödlünde girü mahbüs olupdur var ise 

İrmez oldı kimseye telbḭs-i İblḭs-i laʿḭn 

30 Kime kim rūy-ı celālüñ göstere ḳavs-i każā 

Ola her bir mūyı endāmında bir tḭr-i defḭn 

31 Sen Süleymān devletinde gülsen içre her çiçek 

Ṭaḳınur barmaġına bir ḫātem-i gevher-nigḭn 

32 Tāʿatuñdur bḭ-gümān şān-ı  bülendüne nişān 

Ḳāmetündür Sidre vü Ṭūbā gibi bālā-nişḭn 

33 Midḥatüñde beyt-i rūḥ-efzāmı görenler ṣanur 

Uçmaġa iki ḳanadın açdı Cibrḭl-i Emḭn 

34 Yazmaġ içün Levḥ-i Maḥfūẓa şehā evṣāfuñı 

Bir devāt-ı āsumānḭdür sipihr-i heftümḭn 

35 Her kim olmazsa elif gibi ḳapunda müstaḳḭm 

ʿAybını setr eylemez kimse anuñ illā ki sin 

36 Sözi uzatma nihāl-i Sidre vü Ṭūbā gibi 

Eyle ey Yaḥyā duʿā-yı devlet-i şāh-ı güzḭn 

37 Nitekim ire mürūr-ı māh u sāl ile bahār 

Nitekim ḫandān ola faṣl-ı bahār ile zemḭn 

38 Üstüvār ol ber-ḳarar ol pāydār ol ʿadl ile 

Nite kim devr ide şehründe şühūr ile sinḭn 

39 Devletiyle kāyināt-ı ʿālem olup ber-murād 

Ḥażret-i Ḥaḳ eylesün anı belālardan emḭn 

 

14  

Feʿilātün  Feʿilātün   Feʿilātün  Feʿilün 

1 Seyf-i islāmı ele aldı sipihr üzre hilāl 

Bile çalışmaġa ġāzḭler ile rūz-ı ḳıtāl 

2 Māh-ı rūze ireli oldı riyāżetle naḥḭf 

Göklere uçdı melekler gibi açdı per ü bāl 

3 Yed-i beyżāsını Mūsā gibi gösterdi ʿayān 

Nūr-ı iʿcāzı ile oldı cihān māl-ā-māl 

4 Rūz-ı ʿḭd oldı perḭ yüzlüler ile görişüp 

Merḥabā ḳıldı mübārek elin uzatdı hilāl 

5 Ādemüñ göñlin uçar māh-ı nev ile encüm 

Ḫūbdur tāze ḳaranfüller ile sḭm sifāl 

6 Māh-ı nev kendüyi alçaḳda ṭutar ġāyetde 

İrişürse nʾola günden güne ḥüsnine kemāl 

7 Beñzer ol peyk-i teber-dāra sipihr-i devvār 

ʿĀşıḳa müjde ider irdi diyü ʿḭd-i viṣāl 

8 Ḳalem-i ṣunʿ-ı Ḫudā ile yed-i ḳudretle 

Zer ile çarḫ-ı zebercedde yazıldı bir dāl 

9 Māh-ı nevdür dimeñüz gökyüzi gülzārında 

Rūzgār ile eġilmiş yine bir tāze nihāl 

10    ʿAyn-ı ʿibretle naẓar eyle hilāle ṣanasın 

Āb-ı Kevŝerden aḳar cānib-i dünyāya zülāl 

11 Māh-ı nev ṣaḳf-ı semāvāta teveccühde müdām 

Ṣanki bir pḭr-i cihān-dḭde ider ʿazm-i cibāl 

12 Dilberüñ ḳaşları vaṣfında ġazeller dir iken 

Yazdı bu mıṣrāʿı eflāke melekler fiʾl-ḥāl 

13 Kimse bu mıṣrāʿa ʿālemde naẓḭre diyemez 

Hergiz işitmedüm añun gibi bir tāze ḫayāl 

14 Pāy-māl itmek içün illeri bir şḭve ile 

Zühre-i çarḫ-ı felek sāḳına ṭaḳdı ḫālḫāl 

15 Māh-ı nev şehrümüzüñ ḫūbı gibi oldı ẓarḭf 

Ayda bir kerre ider ʿāşıḳına ʿarż-ı cemāl 

16 Bārekaʾllāh zihḭ nūr-ı ṣafā kim ḫalḳa 

Gelür engüşt-i şehādet gibi andan bir ḥāl 

17 Bir yalın yüzlü güzel Rumili şehbāzı gibi 

Ṭaḳdı ṭurna teli ṣorġucını başına hilāl 

18 Kime kim gūşe-i ebrūsı ile virdi selām 

Aluban göñlin anuñ eyledi dḭvāne-miŝāl  

19 Şādmānuz aña kim nite ki şāh-ı Ḥaremeyn 

ʿArşa aṣdı Ḳılıcın şimdi hilāl-i şevvāl 

20 Kāmiʿ-i dḭv-i ẓulem Mehdḭ-i devr-i ʿālem 

Nūr-ı ʿayn-ı ʿazāmet ġāzḭ-i ferḫunde-ḫiṣāl 

21 Şāh-ı Ṣıddḭḳ-dil ü mefḫar-i Āl-i ʿOŝmān 

ʿÖmer-i ʿadl ü seḫā Ḥaydar-ı meydān-ı ḳıtāl 

22 Ḥaḳim-i ḳavl-i Nebḭ zübde-i aṣḥāb-ı ṣafā 

Meh-i encüm-sipeh ü server-i erbāb-ı ricāl 

23 Yaʿnḭ sulṭān-ı selāṭḭn Süleymān-ı ümem 

Ṣāḥib-i seyf ü ḳalem ẓıll-ı Ḫudā-yı Müteʿāl 

24 Yedi iklḭm eli altında olur ḫātem-veş 

Ḳanı anuñ gibi bir şāh-ı ʿadḭmüʾl-emŝāl 

25 Ḳapusı ḳulıdur İskender ü Dārā vü Ḳubād 

Bendesi bendesidür Ḫusrev ile Rüstem-i Zāl 

26 Ṣu gibi yirlere geçse nʾola ḫavfıyle ʿadū 

Gösterür āyine-i tḭġı anuñ rūy-ı celāl 

27 Rūz-ı rezm içre ele alsa kemānın her bār 

Bir oḳ atım yir ider fetḥ ü ẓafer istiḳbāl 

28 Ḳurd ḳoyun ile yürür ʿāşıḳ u maʿşūḳ gibi 

ʿAhd-i ʿadlinde kimesne idemez ẓulm u dalāl 

29 Nice  ḫôş ʿālem olur her kişi maʿşūḳı ile 

Rūy-ı ṣulḥ ile ider eyler ise ceng ü cidāl 

30 Devlet ü ʿizzet ile her ḳulınuñ begligi var 

Ṣanma āyḭne-i cāna yörenür gerd-i melāl 

31 Ne şeref virdi Ḫudā ṣuffa-i ḳadrimde şehā 

Kayser ü Ḫusrev ü Dārā bulımaz Ṣaff-ı niʿāl 

32 İşigün Kaʿbesi āfāka şeref virdi ḳamu 

Nite kim virdi şeref ʿārıż-ı meh-rūlara ḫāl 

33 Eksük olmaz başı üstinde duḫān-ı tḭġuñ 

Kim ki ser-keşlik ile dirile mānend-i cibāl 

34 Görmedi gitdi bu ḳadr ile bu ʿunvānı daḫi 

Nice  Kisrā ile Kayser nice  cemşḭd-miŝāl 

35 Vaṣfımın binde birin söyler idüm fikr idicek 

Midḥatüñ pāy-ı ʿuḳūle eġer olmasa ʿıḳāl 

36 Baḥr-i naẓmumı leẕḭẕ eyledi bu luṭf-ı kelām 

Aḳdı bir baḥr-i revāna ṣanasın āb-ı zülāl 

37 Şāh-ı devrāna duʿā vaḳti durur ey Yaḥyā 

ʿĀbid olana ʿibādetde gerekmez iḥmāl 

38 Ḳılıcı üstün ola gün gibi ʿālemde anuñ 

Emr-i taḳdḭr ile olduḳça mürūr-ı meh ü sāl 

 

 

15  

Fāʿilātün   Fāʿilātün  Fāʿilātün   Fāʿilün 

 1Merd-i meydān-ı ġazā gibi geyüb miġfer livā 

 Ġāzḭlerle cenge toġruldur āsāyı her livā 

 2Ṭutalum anı duʿā gibi el üstinde ʿazḭz  

Evliyā vü Aṣfiyāya oldı tāc-ı ser livā 

 3Nḭzesinden düşmanuñ dil deġmeye diyü meġer 

 Gerdenine ṭaḳınur sḭmḭn ḥamāyiller livā 

 4Nite kim ḥaşr olsa ʿarş olur penāh-ı müʾminḭn 

 ʿAsker-i islāmı kendüye ider müncer livā 

5 Cāme-i sebz ile tezyḭn eylemiş endāmını 

Altım üsküflü sehḭ-ḳad dilbere beñzer livā 

6 Ḳanını düşmanlaruñ mey yirine nūş itmeġe 

Bir ayaġ üzre ṭurub elde ṭutar saġar livā 

7 Ḥażret-i Musa āsāsı gibi rumḥ-ı ġāziyān 

Görinür ʿayn-ı ʿadūya ejdehā-peyker livā 

8 Gördügince dāyimā aṣḥāb-ı nār eyler firār 

Gözlerine āteş-i sūzān olur aḥmer livā 

9 Bir süñü boyunca görsem āfitābı ṣanuram 

Eylemişdür şemsḭ dülbendini ġāzḭler livā 

10 Sūre-i innā fetaḥnāda  elifler gibidür 

İstiḳāmetle virür dḭn emrine zḭver livā 

11 Ceng içinde ḳaldurur gūyā  şehādet barmaġın 

Kāfire telkḭn-i ḭmān itmek içün her livā 

12 Rūz-ı cemʿiyetde manẓūr-ı ülüʾl-ebṣār olur 

Şevḳ et ile nitekim sulṭān-ı baḥr u ber livā 

13 Āfitāb-ı salṭanat Sulṭān Süleymān kim anuñ 

Pertev-i nūr-ı cemālinden olur enver livā 

14 ʿAsker-i islām ile cenge teveccüh eylese 

Ẕātına olur ricāl-i ġayb ile rehber livā 

15 Rezme ʿazm itdükce pervāzı olur gūyā  zebān 

Sūre-i Fetḥi ṣabā ile oḳur ezber livā 

16 ʿAskeri deryā-yı raḥmet rehberi Ḥıżr-ı Nebḭ 

Yelken açmış keştḭ-i maḳsūdı bālā-ter livā 

17 Göġe irmezdi başı mihr-i cihān-ārā gibi 

Toġruluġ ile ḳuluñ olmasa ey server livā 

18 Bezme yüz ṭutsañ olur çetr-i hümāyūn āsumān 

Rezme ʿazm itsen ṭolar cümle yedi kişver livā 

19 Sensin ol sulṭān-ı ʿālḭ-şān ki devrüñde senüñ 

Zḭr-i destünde çeker biñ bende-i çāker livā 

20 ʿAsker-i manṣūra ḳarşu geldigiyçün sāye-veş 

Cānib-i aʿdāda olur ser-nigūn ekser livā 

21 Gül gibi şāhum yavuz yelden ṣaḳınup her nefes 

Üstüne ben bende-i muḫliṣ gibi ditrer livā 

22 Ādeme ḥālet virür mānend-i ḥūr-ı bḭ-ḳuṣūr 

Ḥulle-i cennetle geymiş nūrdan efser livā 

23 Ġālibā ṭāvūs-ı cennet-āşiyānundur senüñ 

Açdı gūyā  kūyuña uçmaġa bāl ü per livā 

24 Bārgāh-ı rifʿatuñdur bu sipihr-i bḭ-bedel 

Fiʾl-meŝel aña sütūn olmış durur yer yer livā 

25 Maʿnḭ yüzinde senüñ aʿvān u enṣāruñ gibi 

ʿAsker-i ezhāra oldı servler aḫḍar livā 

26 Pādişāhum dirliġin artur bu Yaḥyā bendenüñ  

Oldı çün kim luṭfuna iḥsānuna maẓhar livā 

27 Gözleri yaşı gibi düşkünlügi var ḥāliyā 

Ḥālini anuñ zebān-ı ḥāl ile söyler livā 

28 Luṭf-ı ṭabʿından ẓuhūr itdi maʿānḭ leşkeri      

Oldı evṣāfuñdaki ebyātı ser-tā-ser livā 

29 Mihr-i ʿālem-tāb gibi ʿālemi fetḥ ide gör 

Çekdigince ʿāleme bu ḫusrev-i ḫāver livā 

30 İḥtirām ile günün günden yig olsun dāyimā 

Nite kim saña ola şemʿ-i şebistān zer livā

16 

Mefāʿilün   Mefāʿḭlün   Mefāʿilün   Mefāʿḭlün  

1 Ġazāya ṣaldı Mevlāmuz gürūh-ı ehl-i āmānı 

Ṭalazlandurdı nuṣrat yelleri deryā-yı insānı 

2 Demür āyḭnelerle encüm-i tābendeye beñzer 

Çemen gökinde gūyā  kim sipāhuñ merd-i meydānı 

3 Mücāhidler felekde kevkeb-i Mirrḭhüñ emŝāli 

Elinde tḭġ-ı raḫşānı ḳolında çarḫḭ ḳalḳanı 

4 Meġer her tūġ-ı sulṭānı ṭarḭḳat pḭrine beñzer 

Yürür ardınca örünce mūrḭdānı muḥibbānı 

5 Görenler beñzedür ak sancaġına Āl-i ʿOŝmānuñ 

Resūlüñ ravżasında nūrdan serv-i ḫırāmānı 

6 Ġamından dehr-i pür-ḳahrun seferde ġam yimez kimse 

Gūşāde-ḫātır eyler ḫalḳı bayraḳlar gülistānı 

7 Şuʿāʿ-ı mihr-i nūrānḭ gibi toldurdı ġāzḭler 

Ṣadā-yı Allāh Allāhdan ḳıbāb-ı çarḫ-ı devrānı 

8 Katār-ı üştūr-i nerden cibāle döndi sahralar 

Gürülder şḭr-i ġurrān gibi yer yer küs-ı ḫākānḭ 

9 Alaylar taġa beñzer nḭzeler eşʿār-ı mevzūna 

Sañasın emr-i Rabbanḭ yüridür kūh-ı Balkanı 

10 Ney-i nlze yaraşur gün gibi merdān-ı hün-rḭze 

Anuñla ehl-i küfrün söyinür kandḭl-veş cānı 

11 Demürden taġa dönmiş cevşenin geymiş sipahiler 

cihānda görmeyen görsün neheng-i baḥr-i ʿUmmān 

12 Zırıhlarla erenler beñzedi emvāc-ı deryāya 

Firengün onmaduk başına ḳopdı Nüh tüfānı 

13 Yolına geldi ammā sāye gibi pāy-māl oldı 

Sava ile Tırava ejdehāsı Tuna ŝuʿbānı 

14 Zihḭ iẓhār-ı ḳudret kim ṣuya seccādesin ṣaldı 

Velḭler gibi gösterdi velāyet cisr-i sulṭānḭ 

15 Ġazā yolında zaḥmet ʿayn-ı raḥmetdür Ḥaḳḭkatde 

Tarḭḳ-ı tāʿat-i Mevlānun olmaz hergiz āsānı 

16 Gülenün külini göke şavurdılar bi-ʿavniʾllāh 

Siget alındı ʿarşa aṣdı tḭgın şāh-ı ʿOŝmānḭ 

17 Geyimlü ʿasker-i manṣūrı ile ṭoldı her cānib 

Aḳıtdı Rūm deryāsın girü İskender-i ŝānḭ 

18 Yaradılmamışa döndürdi cümle tarmār itdi 

Diyār-ı Eġriye ṭoġrılduġı gibi Tatar gani 

19 Ḳılıçlarla ḳılıçlar ġāzḭler küffār-ı bed-rāyı 

Ecel ṣāḥib-ḳırānın ḳarşular cānḭlerün cānı 

20 Tüfekler ḍarb-zenler toplar beñzer zebāniye 

Ḳırānın leşkerine yaġdururlar nār-ı nḭrānı 

21 Pür eyler kāyinātı naʿrası ṣavt u ṣadāsından 

Ġazā meydānını gözler şarāb-ı şevḳ mestānı 

22 Budinün pir ü ṣıbyānı severler ceng-i aʿdāyı 

Demi gelse şehādetden geyerler al kaftanı 

23 Meh-i rūze gibi ḳadre irişdi bir gice rūḥum 

Felek āyḭnesinde eyledüm seyrümde seyrānı 

24 Budinüñ şāhrāhında Resūlluʾllāh ile gördüm 

Yüzi aġ alnı açıḳ pādişāh-ı ʿĀl-i ʿOŝmānı 

25 Saʿādet maşrıḳından gün gibi geldi ṭulūʿ itdi 

Cihānuñ ol emḭrüʾl-müʾminḭni şāh-ı devrānı 

26 İrişdi Ḥıżr-ı ḥāżır gibi meydān-ı ġazāvāta 

Muḥammed ümmetinüñ şāhı devrānuñ Süleymānı 

27 Ebüʾl-fetḥ ü ebuʾn-naṣr u ebüʾl-ḫayr u ebüʾl-iḥsān 

Mücāhid fḭ-seblliʾllāh ü seyf-i dḭn-i Yezdānḭ 

28 Ferḭdüʾd-dehri aʿyānuñ vaḥḭdüʾl-ʿaṣrı devrānuñ 

Cihānun ẕü-fünūnı nevʿ-i insānuñ suḫendānı 

29 Biri dḭvān-ı maʿlūmı biri āŝār-ı manẓūmı 

Ṭurur dergāh-ı ʿālḭsinde iki dürlü dḭvānı 

30 Duʿā-yı ḫayrān āvāzı çıḳar eyvān-ı Keyvāna 

Süvār olsa o geydügi yaraşuḳ şāh-ı nūrānḭ 

31 Sipihr üstindeki mihr-i cihān-ārāya beñzetdi 

Gök atına süvār olmış gören ol kān-ı iḥsānı 

32 Nice  ḫan oġlı ḫanlar ḫıdmetinde sāʿḭ vü dāʿḭ 

Nice  ḫan oġlı ḫanlar ḳapusında oldı derbānı 

33 Anuñ incām u iḥsānı ḥayāt ırmaġına beñzer 

Hemḭşe dirlik ile zindedür her ḳulı ḳurbānı 

34 Zihḭ ḫayrāt-ı ʿālḭ kim sürūş-ı āsumān yer yer 

Görürler cāmiʿinden aşaġa eyvān-ı Keyvānı 

35 Ḳıraluñ āli ṭuyuldı elem baḥrine ġarḳ itdi 

Ḳızıl Elma diyārı ile iklḭm-i Alamanı 

36 Ḳaçurdı leşkerini ṭurmadı ser-leşker-i tāġḭ         . 

Ḫınāzḭrini sürdi taġlara ḫınzḭr çobanı 

37 Ḳara geymiş ḳara yası var imiş Rḭmpapanuñ 

Ziyāde oldı naṣrānḭlerüñ ruhbānı buhrānı 

38 Erenler himmet itsünler alalum virmek Allāhuñ 

Ḳomayalum Budin yolında mārān-ı Ḳomaranı 

39 Şehā bu baḥr-i naẓma fiʾl-meŝel bir cisr-i hādḭdür 

Ser-ā-ser mıṣrāʿ-ı ūlā ile her mıṣrāʿ-ı ŝānḭ    

40 Olupdur gün gibi Yaḥyā ḳuluñ pḭr-i cihān-dḭde 

Bile fetḥ itdi Mıṣr ile diyār-ı kāfiristānı  

41 Ṣava Ṣuyına ṭokunan ṣabānuñ naḳşına beñzer 

Olan tḭmārınuñ yazusı çıḳmaz ey kerem kānı 

42 Hezārān āferḭn olsun ki ḳomaz ġayreti elden 

Yigirmi yoldaşı ile yidiler iki yekrānı 

43 Meġer Kemān ilinde Ḥażret-i Yaʿkūb mānendi 

Ṭolupdur kesret-i evlādı ile beyt-i aḥzānı 

44 Ḳapunda ay u gün gibi birer nān ıssı olsunlar 

Sevündür seksene yetmiş ḳuluñ eyle iḥsānı 

45 İlāhḭ her güni günden yeg olsun şāh-ı islāmuñ 

Ġazādan olmasun ḫālḭ müdām öl ẓıll-i Raḥmānḭ 

46 Erenler dāʿḭ vü sāʿḭ delḭli Ḥıżr Peyġamber 

Gözi açuḳlar olsun ḥaşra dek anuñ nigehbānı 

17  

Fāʿilātün  Fāʿilātün   Fāʿilātün  Fāʿilün 

1 ʿĀlemi fetḥ itmeġe gün gibi ser-tā-ser livā 

Oldı āyāt-ı ẓaferle şimdi ser-ʿasker livā 

2 Ṭutalum anı duʿā gibi el üstinde ʿazḭz 

Çünki manẓūr-ı ülüʾl-ebṣār olupdur her livā 

3 Ṭuṭḭ-i bāġ-ı İrem gūyā  yeşil pervānedür 

Oldı aña fiʾl-meŝel mirʾāt-ı pür-zḭver livā 

4 Ḳaldurur rūz-ı ġazā içre şehādet parmaġın 

Kāfire telkḭn-i ḭmān itmek içün her livā 

5 Ṣanuram inmiş ser-i serv üstine bedr-i münḭr 

Tāc-ı zerrḭn ile görinse ḳaçan yek-ser livā 

6 Nḭzesinden düşmānuñ dil deġmeye diyü meġer 

Gerdenine ṭaḳınur sḭmḭn ḥamāyiller liyā 

7 Ġoncalar bayraḳlar u gülzār meydān-ı ġazā 

Nḭzeler serv ü siper güller durur ʿarʿar livā 

8 Çalınur bezm-i ḳıtāl içre nefḭr ü kūslar 

Mescid-i Aḳṣādur ol cāy-ı ṣafā minber livā 

9 Bir süñi boyunca görsem āfitābı ṣanuram 

Eylemişler şemsḭ dülbendini ġāzḭler livā 

10 Berḳ uran tāc-ı zerinüñ pertevidür ṣanmañuz 

Ejdehā-yı heft-ser gibi ṣaçar āzer livā 

11 Cāme-i sebz ile tezyḭn eylemiş endāmını 

Altun üsküflü sehḭ-ḳad dilbere beñzer livā 

12 Çarḫ-ı aṭlas sāyebānıdur anuñ ḫūrşḭd-veş 

Fiʾl-meŝel oldı hemān sulṭān-ı baḥr u ber livā 

13 Engürüs iḳlḭmine girü ḥavāle olmaġa 

Eyledi peydā Ḫalḭl-i şāh-ı nḭk-aḫter livā 

14 Āfitāb-ı devlet İbrāhḭm Paşa kim anuñ 

Pertev-i nūr-ı cemālinden olur enver livā 

15 Himmet-i merdān ile her cānibe ʿazm eylese 

Ḥıżr gibi sebz-pūş olup olur rehber livā 

16 Nuṣratı   kūhsārınuñ şehbāzıdur gūyā  hemān 

Murġ-ı aʿdāyı görüp her dem açar şehper livā 

17 Cümle rūḥ-ı enbiyā naṣrun minaʾllāh oḳıyup 

Bu ġazā içre ṭutar İsḫāk Peyġamber livā 

18 Ḳāmet-i bālāsına anuñ naẓar ḳılsuñ bu gün 

Görmeyen meydān-ı ḥüsn içinde sḭmḭn-ber livā 

19 Göke irmezdi başı mihr-i cihān-ārā gibi 

Toġruluġ ile ḳuluñ olmasa ey server livā 

20 Bezme meyl itsen olur çetr-i hümāyūn āsumān 

Rezme ʿazm itsen ṭolar cümle yedi kişver livā 

21 Sensin ol sulṭān-ı ʿālḭ-şān ki devründe senüñ 

Zḭr-i destünde çeker biñ bende-i çāker lİvā 

22 Tārmār olsa nʾola cumhūr-ı Firʿavn-ı ʿadū 

Görinür Mūsā āsāsı gibi çün ejder livā 

 

23 Ḳanını düşmanlaruñ mey yirine nūş itmeġe 

Bir ayaġ üzre ṭurup elde ṭutar saġar livā 

24 Ḳırmızı pervāzıdur surḫ-ı ṣafak encüm sipāh 

Heykeli şekl-i şihāb u māh-ı nevdür ser-livā 



 66 

25 Leşker-i islāma ḳarşu geldügiyçün Āṣafā 

Cānib-i aʿdāda olur ser-nigūn ekser livā 

26 Esmesin diyü yavuz yil gülsenüñde bir nefes 

Üstüne ben bende-i muḫliṣ gibi ditrer livā 

27 Ḥūr ile Rıḍvāna beñzetsem nʾola kūyuñda kim 

Ḥulle-i cennetle geymiş nūrdan efser livā 

28 Ḳāfa dek şemsḭnin ile ʿālemi fetḥ eyle kim 

Kūh-ı nuṣratda ʿalem ḳaldurdı şimdi her livā 

29 Ṣūretā ṭāvūs-ı cennet-āşiyān olmış durur 

Açdı gūyā  kūyuña uçmaġa bāl u per livā   

30 Bārgāh-ı devletüñdür bu sipihr-i kibriyā 

Sañasın aña sütūn olmış durur yer yer livā 

31 Ḳullaruñn ile bile çalışmaġa şemşḭr-veş 

Başına geydi bu ḥarb içre gümiş miġfer livā 

32 Yaraşur ʿayn-ı ʿināyetle naẓargāh eylesen 

Oldı Yaḥyā gibi çünkim bende-i çāker livā 

33 Curʿalar gibi ayaḳda ḳalduġın ʿarż eyleyüp 

Ḥālini anuñ zebān-ı ḥāl ile söyler livā 

34 Gördi kim luṭf-ı kelāmumdur benüm Āb-ı Ḥayāt 

Yazmaġa bu şiʿr-i cān-baḥŝı çeker mısṭar livā 

35 Nḭzeler cümle elif ḥarfi gibi olmış sipāh 

Aña her saṭrı olupdur ejdehā-peyker livā 

36 Tḭġ-ı nuṣratla nitekim ʿālemi fetḥ itmeġe 

Her seḥer peydā ḳıla bu ḫusrev-i ḫāver livā 

37 Dāyimā ʿālemde manṣūr u muẓaffer olasın 

Olduġınca rifʿat ü ḳadr ile bālā-ter livā 

18 

Feʿilātün Feʿilātün Feʿilātün Feʿilün  

1 Fażl ile Rumda bir dānedür ol mihr-i kemāl 

Māh-rūlar yanaġında nitekim dāne-i ḥāl 

2 İḫtiyār itse mevālḭ nʾola fażl ile anı 

Tekye-i ʿilme çü pḭr itdi Ḫudā-yı Müteʿāl 

3 Maṭlaʿı şems-i maʿārif dehenidür gūyā  

Maʿrifet göklerine oldı her engüşti hilāl 

4 Ḫılʿat-i maʿrifeti dāmenine fażl-tırāz 

Rāyet-i fikretinüñ ser-ʿalemi gökde hilāl 

5 Nice  şerḥ idebilem ʿilm-i bedḭʿin ki olur 

Manṭıḳ-ı vaṣfı beyānında dil-i naṭıḳa lāl 

6 Beñzedürler melek-i raḥmete teʾlḭfātın 

Bir yire cemʿ olan evrāḳ-ı kitābı per ü bāl 

7 Naẓm u neŝrim gören didi zihḭ mḭr-i kelām 

Biri iʿcāzdur anuñ birisi siḥr-i ḥalāl 

8 Yaraşur gülşen-i ḥüsninde iki ebrūlar 

Bād-ı raḥmetden eġilmiş ṣanasın iki nihāl 

9 Leyletüʾl-Ḳadr ṣaçı alnı durur bedr-i münḭr 

Şaʿşaʿa ḫaṭṭ-ı sefḭdi yüzi ḫūrşḭd-miŝāl 

10 Beñzedür taḫt-ı Süleymānda anı Loḳmāna  

11 Ẕü-fünūn olduġım kim ki ḳıla fikr ü ḫayāl 

11 Fiʾl-meŝel ẕāt-ı şerḭfidür anuñ baḥr-i ʿulūm 

Deheni şekl-i ṣadefdür suḫeni dürr ü leʾāl 

12 Oldı her yüze gelen mūy-ı sefḭd emvācı 

Ẕāt-ı pākidür anuñ ḳulzüm-i envār-ı kemāl 

13 Yüze gelmez leb-i cānān gibi hergiz ʿulemā 

Kendi luṭfından eġer eylese her fende suʾāl 

14 Ḳaddini luṭf u tevāżuʿla dü-tā eyleyeli 

Gösterürler anı barmaġ ile mānend-i hilāl 

15 Ḳodı el arkasını yır yüzine mihr-i münḭr 

ʿAlem-i ʿilm ü vaḳarı olalı hemçü cibāl 

16 Kāf taġı gibidür muhteşem ü ehl-i vaḳar 

Seyl gibi aḳar envār-ı kemāli meh ü sāl 

17 Rūz u şeb ḳāyim ü ṣāyimdür işi zühd ü ṣalāḥ 

Ḳāmeti oldı reh-i Ḥaḳda ʿubūdiyyete dāl 

18 Ḳuṭb-ı aḳṭāb-ı vilāyet meh-i bürc-i ʿazāmet 

Rāvḭ-i ḳavl-i Nebḭ zübde-i aṣḥāb-ı ricāl 

19 Ẕāt-ı ferḫunde-ḫıṣāl u melik-i mülk-i hüner 

Merdüm-i ḳadr-şinās u melek-i ferruḫ-fāl 

20 ʿĀlemüñ yüzi ṣuyı  ʿālim-i dervḭş-nihād 

Şeh-i iklḭm-i maʿārif şeref-i bürc-i cemāl 

21 Baḥr-i ʿilmüñ güheri yaʿnḭ reʾḭs-i ʿulemā 

Müftḭ-i dehr ebüʾl-fażl-ı cihān İbn-i Kemāl 

22 Rūḥ-ı Ḳuds oldı dehānı ve dili peyġamber 

Ḫaṭı aṣḥāb durur gül yanaġı ḫayrüʾl-āl 

23 Bir naṣḭḥat ḳılıcı mürşid-i ḳamudur kim 

Oldı fetvāsı fesād ehline şemşḭr-i celāl 

24 ʿİlm ile zümre-i islāmuñ o şeyḫüʾl-islām 

ʿAyn-ı maʿnāsını nūr ile ider māl-ā-māl 

25 Kāl ider āteş-i şevḳ ile vücūd-ı beşeri 

Söylese ehl-i dile kāl-i Resūl ile maḳāl 

26 Naṣṣ-ı ḳātıʿ olalı ʿāleme tḭġ-ı şerʿi 

İdemez ādemi devrinde şeyātḭn idlāl 

27 Aña şādam ki mekānında mekḭn itdi beni 

Ādemüñ gelmez imiş göñline cennetde melāl 

28 Nʾola gencḭne-i mihrüñ beni gūyā  itse 

Söyledür ey gül-i gülzār-ı kemāl ıssını māl 

29 ʿĀleme cān gibi bir genc-i nihānsın dir idüm 

Olmasa devr-i zemān aduñ ile māl-ā-māl 

30 Ramażān ayı gibi ḳadre irerdi ʿulemā 

Bulsalar ṣuffa-i fażluñda eġer Ṣaff-ı niʿāl 

31 Ayaġuñ topraġına ṣu gibi aḳdı göñlüm 

Ele al murġ-ı dili eylügi eyle ṣuya sal 

32 ʿAceb olmaz baña ġadr eylese dünyā-yı denḭ 

Ortaya geldügi içün irişür mihre zevāl 

33 Mḭve-i şah-ı vücūd olduġı içün naẓmum 

Yaġdurur ṭaʿn taşın başuma ḫaylḭ cühhāl 

34 Rūz-ı ʿḭd oldı cihān şād u faḳḭrüñ ġamgḭn 

Yılda bir kerre ṣınuḳ göñlünü bārḭ ele al 

35 Ben ḳara topraġunı añmaz iseñ lāyıḳdur 

Ḳalbüñ āyḭnedür anda ne revā gerd-i melāl 

36 Elini al bu faḳḭrüñ ki ne lāyıḳdur kim 

Mey-i ḥamrā gibi ayaḳda ḳala ehl-i kemāl 

37 Dehen-i yār gibi ġayra boyun egdürme 

Zülf-i dildār gibi ḳılma perḭşān-aḥvāl 

38 Midḥatünde iki mıṣrāʿla benüm her beytüm 

Bir hümādur ṣanasın uçmaġa açmış per ü bāl 

39 Mevc urur ẓulmet içinde nitekim Āb-ı Ḥayāt 

Midḥat-i ẕāt-ı şerḭfüñde suṭūr ile ḫayāl 

40 Oldı her mıṣrāʿı bir dilber-i şḭrḭn-ḥarekāt 

Gün yüzinde görinür tāze yetişmiş ḫaṭ u ḥāl 

41 Dest-i hicrān ile naẓmum gibi çāk oldı yaḳam 

Elem-i dehr ḳomaz aġzumı açmaġa mecāl 

42 Baḥr-i ḥayretde ḳalup sellemehuʾllāh diye 

Kelimāt-ı ḥasenüm ger göre Selmān u Kemāl 

43 Şekker-i medḥüñ ile oldı bu Yaḥyā benden 

Ḫusrev-i mülk-i suḫen   ṭūṭḭ-i şḭrḭn-maḳāl 

44 Ḥaşra dek midḥatüñ oḳurdı eġer eylemese 

Cānım almaġa cellād-ı ecel istiʿcāl 

45 Ṣaḥn-ı ṣıḥḥatda ola ẕāt-ı şerḭfüñ her dem 

Nitekim ola cihān içre mürūr-ı meh ü sāl 

46 Derecātuñı refḭʿ eyleyüben her laḥẓa 

Vire biñ Kaʿbe ŝevābını Ḫudā-yı Müteʿāl 

19  

Mefāʿilün  Feʿilatün   Mefāʿḭlün   Feʿilün 

1 Gel ey maḳām-ı fenāda olan muḳḭm ü mekḭn 

Sözüm güherlerini gūşvār eyle hemḭn 

2 Cihānda merdüm-i dünyā-pereste olma ḳarḭb 

Anuñ gibiden ıraġ ol niteki çarḫ-ı berḭn 

3 Ki ḳaṭra ḳaṭra ciġer ḳanıdur görinen laʿl 

İlüñ gözi yaşıdur tāc-ı şehde dürr-i şemḭn 

4 ʿAzız cānunı göz göre odlara atuban 

Revā mıdur geyesin şimdi cāme-i zerrḭn 

5 İñende ẓāhire meyl itme bāṭının gözle 

Yıḳup derūnunı bḭrūnuñ eyleme tezyḭn 

6 Gider ġurūrı ṣaḳın āteşḭ-mizāʿ olma 

Yeter çü ādem olana ḫalaḳtehu min-fḭn 

7 An ol güni ki varup ʿaşḳına rücūʿ idesin 

Saña ola ḥacer ü ḫāk pister ü bālḭn 

8 ʿAceb mi olsa Ḫudā-bḭn ü lāyıḳ-ı didār 

Cihānda dḭde-i ġam-dḭde olmadı ḫôd-bḭn 

9 Kemāl-i ḫulḳ ile miskḭnliġi ḳomaz elden 

Revādur aġırı altun degerse nāfe-i Çin 

10    Ḳabā-yı fāḫir ile ḳalma ʿāḳıbet ʿuryān  

ʿAbā-yı faḳr ile ol ḳılma bidʿati āyḭn 

11 Dehān-ı yār gibi gelme ṣūrete hergiz 

Ṭuyurma sırrunı ḫalḳa miŝāl-i genc-i defḭn 

12 Zevāle irme güneş gibi ortaya atılup    

Kenāra çıḳ meh-i nev gibi ol kemāle ḳarḭn 

1 3    Göñül ki Kaʿbedür itme sen anı büt-ḫāne  

O sāde-rūdan ıraġ ol ki ola düşmen-i dḭn    

14 Yaşuñ gibi seni başdan çıḳarmasuñ āḫir 

Hevā-yı serv-i revān u nigār-ı māh-cebḭn 

15 Düşürme ḫırmen-i cāna gözünden āteş-i ġam 

Yüzine baḳma nigāruñ ger ola ḥūrüʾl-ʿḭn 

16 Emān kāġıdı virilmedi saña ẓāhir 

Ġam-ı günāhdan olmaḳ revā mı şimdi emḭn 

17 Menāṣıbında cihānun gözetme bād-ı hevā 

Virür çü ḫırmenüñi bāda āḫir ey miskḭn 

18 Çerāġ-ı ẕātuñı bād-ı nefsden eyle nihān 

Ḫaṭā ile kişinün ḫaṭırını ḳılma ḥazḭn 

19 Görüp sirişkini maẓlūm olanuñ eyle ḥaẕer 

Bu çeşmesārı o virānelikde ṣanma tekin 

20 Sürāhḭ gibi olursm müdām bāde-perest 

Ecel ayaġun alup ha diyince oldı yaḳın 

21 Ḥabāb-ı mey gibi fiʾl-i ḥarāma göz dikme 

Ṣaḳın gözüne ṭurur ḳanı tevbe ḳanı yemḭn 

22 Ġam-ı günāh ile sen ne gününe ṭurursın 

Rükūʿ u secde içinde ola semā vü zemḭn 

23 Miŝāl-i dal ʿibādetde iki ḳat ol kim 

Mezār-ı tirede tā kim ola gözün aydın 

24 Çınar gibi elimden düşürme tesbḭḥi 

Sücūd idüp ḳo zemḭne benefşe gibi cebḭn 

25 Sözümi diñle benüm aç gözüni ey ġānḭ 

Naṣḭḥat ābı ile eyle āteşüñ teskḭn 

26 Kemāl-i ṣıdḳ ile yā ʿilm ile ʿamel ide gör 

Yā ol ḳapuda ḳul ol var ise eġer temkḭn 

27 Maḳarr u mesken ü meʾvā-yı zümre-i ʿulemā 

Muʿḭn-i dḭn-i Nebi yaʿnḭ bāb-ı Muḥyiddḭn 

28 ʿAlḭm ü ʿālim ü nāyib-menāb-ı Peyġamber 

Sirāc-ı millet-i islām u nūr-ı şerʿ-i mübḭn 

29 ʿİtāb-ı nehyi ḳamu münkirāna sedd-i sedḭd 

Ḫiṭāb-ı emri anuñ ḳaṣr-ı şerʿe rükn-i rekḭn 

30 Hevāya olmadı māyil o serv-i bāġ-ı ṣalāḥ 

Zihḭ kemāl-i saʿādet zihḭ ḫıṣāl-i güzḭn 

31 Aḳar ṣu gibi tilāvetden olmaduñ ḫālḭ 

Ṣalāḥ-ı nefsüne ṣad āferḭn ü yüz taḥsḭn 

32 Eya seḫā vü ʿatā ıssı āfitāb-ı kerem 

Żiyā-yı cūd-ı vücūduñla ṭoldı rūy-ı zemḭn 

33 Celāl ü Seyyid ü cāmḭ vü Şeyḫ Saʿdeddḭn 

Sipihr-i māh-ı kemālünde oldılar Pervḭn 

34 Celāli yüzi olur ʿālim olanuñ ġalib 

Mehābetüne nʾola döymez ise şḭr-i ġurḭn 

35 Göñül cemāl-i şerḭfüñsüz olamaz mesrūr 

Bahār ile açılur ʿadetā gül-i nesrḭn 

36 Yirinsün ol ki anı dest-i reddün eyleye red 

Sevinsüñ ol ki aña ʿavn-i cūduñ ola żamḭn 

37 Yörenmez āyine-i mihre ẕerre deñlü ġubār 

Mekān-ı ḳalbüne kin olmadı muḳḭm ü mekḭn 

38 O ḳul ki ṭoġrı ola ḫıdmetünden eyleme dür 

Yaman olur elif ḭmāndan gidince hemḭn 

39 Çü istiḳāmete şimdi elif durur ḳaddüñ 

İşigüñ olsa baña tan mı gün gibi bālin 

40 Müfḭd ü muḫtaṣar itsem ʿaceb mi midḥatüñi 

Zemānede bu durur muḳteżā-yı ehl-i yaḳḭn 

41 Cihānı göz göre ḳılmazdı kendüye muḥtāc 

Müfḭd ü muḫtaṣar olmasa çeşm-i ʿālem-bḭn 

42 Yüzine bedrün iñen kimse baḳmaz ammā kim 

Hilāli barmaġ ile gösterür gören ol ḥḭn 

43 Bu baḥr-i naẓmı leẕḭẕ eyledi kelām-ı laṭḭf 

Muḫḭṭe cānib-i cennetden akdi māʾ-ı Maʿḭn 

44 Ḫayāl-i bikr ile gūyā  ki beyt-i maʿmūrum 

Sarāy-ı şḭvede gūyā  nigār-ı perde-nişḭn 

45 Suṭūr-ı midḥat-i ẕātuñ sürūr-ı ḳalb-i şekūr 

Miŝāl-i şehper-i Rūhüʾl-emḭn oldı hemḭn 

45 Ḥurūfına naẓar eyle ʿuyūn-ı ʿibretle 

Ṣıfāt-ı ẕāt-ı cemḭlüñ ki eyledüm tedvḭn 

46 Rükūʿ u secde ider kimi kimi daḫi ḳıyām 

ʿİbādet üzre komış her birini Rabb-i Muʿḭn 

47 Cevāhir-i suḫene oldı fikretün ṣarrāf 

Gerek ki ḳıymetümüz biline olup taḥsḭn 

48 Zaʿḭf isem nʾola akvā durur sözüm akvā 

Kemāle irmedi mi ẕikr olan kelām-ı metḭn 

49 Ḳapunda yaḳdı beni iştiyāk-ı didāruñ 

Revā mıdur ki ola cennete giren ġamgḭn 

50 Sevād-ı ḫaṭṭı Kadir gicesi midür ʿacabā 

Ki ṭurur anda zülāl-i maʿānḭ-i rengḭn 

51 Bu güft ü gü ile Yaḥyā iñende lāf urma 

Hilāl gibi gel eksüklügüni ḳıl tebyḭn 

52 Beyān-ı vaṣfın iderken zebaña hātif-i ġayb 

Duʿā-yı devletini eyledi hemān telḳḭn 

53 Yig ola baḫt-ı hümāyun ile güni günden 

Niteki devr ide eyyām ile şuhūr u sinin 

54 Hemḭşe çarḫ-ı felek gibi üstüvār olsun 

Ola duʿāmuza āmḭn diyen belādan emḭn 

20 

Mefāʿḭlün Feʿilātün Mefāʿilün Feʿilün 

1 Zihḭ cemāl ü celāl ıssı Ṣāniʿ-i Müteʿāl 

Teveccüh eyleyen insāna dir taʿāl taʿāl 

2 Ṣalar duʿāsı hümāsını ʿarş-ı alāya 

Cihānda münkesirüʾl-bāl olan faḳḭrüʾl-ḥāl 

3 Ṣalāḥa cennet olur zaḥmete ʿivaż raḥmet 

Cefā içinde vefādur celāl içinde cemāl 

4 Cihān ḫarābesi içinde aldı meydānı 

Cemḭʿ-i ḳayd-ı cihāndan ḫalāṣ olan abdāl 

5 Hevāna tābiʿ olup ebr-i nev-bahār gibi 

Nuḳūş-ı ʿāleme olma ṣabḭ gibi meyyāl 

6 Ne dirse anı işidür bu ḳubbede ʿālem 

Zebān-dırāzlık itme derāy-ı deyr-miŝāl 

7 Ayaḳlama ḥaẕer it bāġbān-ı ḳudretden 

Şükūfehā-yı gülistān-ı Ḥaḳdur ehl-i kemāl 

8 Ḥarāma göz dikicidür ḥabāb-ı bāde gibi 

Şarāb içen kişimin eyle başını pā-māl 

9 Tevāżuʿ itme edānḭye nār-ı ġayrete yan 

Bu kāl olan sözi ḥāl eyle daḫi ḫayrān kal 

10 Hezār kelbi mürebbā ider sifāl-i semā  

Denḭ ki rifʿate irse saña ne ġam ne melāl 

12 Yüzine baḳma o şeyḫün ki ḫalḳ arasında 

İderse ḥalḳa-i cemʿsiyyetini dām-ı ricāl 

13 Hidāyet ehli iseñ ehl-i sūza ol dem-sāz 

Gelürse yanuna sāzende ḳısmı pāreye çal 

14  Riyāżetinde riyāsı olan kişi bir zaġ 

Şu kim ġıdā ile ten-perver ola bir ḥammāl 

14 Ricāl-i ġayba ḳarış tā ki görmeye tozuñı 

Elerse arzı eġer görinen ṭoḳuz ġırbāl 

15 Güneş gibi sen eġer şarḳa ġarba ʿazm itsen 

Şeriʿati ḳoma ol seyf-i ḳātıʿı bile al 

16 Ḥarḭṣ-i manṣıb u cāh olma kim ne lāyıḳdur 

Kişiye ālet-i hengāme ola ʿilm ü kemāl 

17 Selāmet ehlini eyler melāmet ehli pelḭd 

Nihāle zāġ u kelāġ irse egrilür fiʾl-ḥāl 

18 İrişmemişdür anuñ ʿayn-ı iʿtiḳādına nūr 

Kimi ki ṣoḥbet-i nā-pāk eylese idlāl 

19 Cünūd-ı ehl-i hevānuñ belā ḳafāsında 

Vücūd-ı pḭr-i dü-tā rāy-ı ḳahr-ı ʿömrine dāl 

20 Aġardı mahiyet ile yüzüñde mūy-ı siyāh 

Ḳarardı yüz ḳarası ile nāme-i aʿmāl 

21 Menāl-i māʿsiyet ile nice  olur ḥālüñ 

Olursa kḭse-i mālün selāsil ü aġlāl 

22 Ḫalāya beñzer o kini mühmelāt ile memlū 

Ḫayāl-i māl ü menāl ile ola māl-ā-māl 

23 Muḥāldür kişi zıddeyni nice  cemʿ eyler 

Ḥicāb-ı uḫrevḭdür dünyevḭ olan eşġāl 

24 Nedür bu kibr ü ġurūr u nedür bu ẕevḳ u sürūr 

Kişiye rūz-ı ḳıyāmetde yoḳ mı yoḳsa suʾāl 

25 Cibāl gibi faḳḭre büyüklenen ümerā 

Ḳarınca gibi olur maḥşer ehline pā-māl 

26 Bu çārsū-yı ʿānaṣırda oldı ġanḭler 

Aġır bahālu libās ile kendüye dellāl 

27 Baḳā taṣavvurını ḳılma rāh-ı fānḭde 

ʿAyān ider bu ṭoḳuz āyine hezār eşkāl 

28 Fenā bulur beşeriyyet bu çār ʿunṣūrda 

Memātuna meleküʾl-mevt eyler istiʿcāl 

29 Maʿārifüñ güherin ṭaḳma gūş-ı nādāna 

Sözüm cevāhirini diñle baḥr-i ḥayrete ṭal 

30 Kelām-ı Ḥaḳḳı işitse hücūm ider cehele 

Nişān-ı seng-i münāfıḳ olursa tan mı Bilāl 

31 Gedā maḳām-ı hükümetde pāydār olmaz 

Tavḭl ʿömre irişmez asılsız olsa nihāl 

32 Tevāżuʿ ile varup dār-ı ehl-i dünyāya 

Revā mıdur idesin ġaflet ile ḳaddüni dāl 

33 Nifāḳ iden kişi beyt-i vücūda zelzeledür 

Sev anı kim ola meydān-ı ṣabra Rüstem-i Zāl 

34  Ebüʾs-suʿūd Efendi ḳapusının ḳulı ol 

Ki ʿaynı ʿayn-ı ʿAlḭ gibidür mübārek-fāl     

35 Suṭūr-ı nāme-i fetvāsı tḭġ-ı şerʿ-i şerḭf 

Umūr-ı müşkileye ẕāt-ı pākidür ḥallāl 

36 Bu ademüʾl-beşere ben nice  melek dimeyem 

Ki oldı yazduġı fetvāsı uçmaġa per ü bāl 

37 Ferḭdi naẓm ile neŝrüñ vahidi baḥr ü berüñ 

ʿAlḭmi cümle ʿulūmuñ zihḭ kemāl-i kemāl 

38 Şerḭʿatüñ begi ehl-i tarḭḳātüñ yegidür 

Duʿā-yı devletidür ḫalḳa aḥsenüʾl-aʿmāl 

39 Tehḭ sürāhḭ gibi fāṣıḳuñ ḳurur ḳanı 

Fesād u fısḳa yasaġ itse ol ḫuceste-ḫıṣāl 

40 Yüzi zemḭne sürilür miŝāl-i berg-i ḫazān 

Ḳaçan hevāsına tābiʿ olur bir ehl-i dalāl 

41 Meded yetiş meded ey müftḭ-i zemāne meded 

Muḥammed ümmeti oldı mükedderüʾl-aḥvāl 

42 İpe dizildi ṣalāḥ ehli nitekim tesbḭḥ 

Ayaḳladı nice  fāṣıḳlar eyledi pā-māl 

43 ʿAmāmesin yire düşürdi bir kaç ehl-i hevā 

Gül-i sefḭdi gülistānda ṣanki bād-ı şimāl 

44 Ṭutuldı māh gibi nice  pḭr-i nūrānḭ 

Depüldi yirlere gün gibi rūy-ı ehl-i kemāl 

45 ʿAseslerüñ eli altında ḳaldı hemçü āsā 

Şu ṭoġrular ki ṣalāḥında ḳılmadı iḥmāl 

46 Benefşe gibi ṭutup baġa ṣaldı dest-i ʿavān 

Kimisi merd-i ġarḭb ü kimisi ehl-i ʿıyāl 

47 Atalarına gelürler seḥerde zindāna 

Ḳuzı gibi meleşür çaġrışur ṭurur eṭfāl 

48 Bi-Ḥaḳḳ-ı sūre-i İhlās eyle cümle ḫalāṣ 

Teraḥḥum eyle ki Yaḥyāyı öldürür bu melāl 

49 Çerāġ-ı dḭni söyündürmesün hevā ehli 

Ḳapuñda bu ḳuluñı luṭf idüp bu ḫıdmete sal 

50 Muḥammed ümmetine olasın ẓahḭr ü muʿḭn 

Niteki emr-i Ḫudā ile devr ide meh ü sāl 

51 Tavḭl ʿömr ile serdār-ı evliyā olasın 

Saʿādetüñ günine irmesüñ seḥāb-ı zevāl 

21 

Mefʿūlü   Failātü  Mefāʿḭlü    Fāūlün 

1 Bḭgāne oldı şimdi müjen gibi cāna tḭr 

Ṭoḳınmadın geçer yine ben bḭ-nişāna tḭr 

2 Ey ḳaşları kemān görinen servler degül 

Ḳavṣ-i felekden irdi ḳamu gülsitāna tḭr 

3 Çın itme yā ḳaşunı göñül murġını görüp 

Atmaḳ revā mı bülbül-i ḳuds-āşiyāna tḭr 

4 Ḳan itmesüñ ḫadengüni irgürme çeşmüne 

Ṣunma hemḭşe mest-i mey-i ergavāna tḭr 

5 Uçmaġa kūyuna ṣanasın ḳol ḳanad olur 

Meydān-ı sḭnemi pür idüp irse cāna tḭr 

6 Bir gezden oḳlamaġa cihān ḫalḳını yine 

İrgürdi çeşmi ḫışm ile ey dil kemāna tḭr 

7 Vaṣl olmadın nigāra helāk eyledi beni 

Derdā ki irdi ḫāṭırama girdi ḳana tḭr 

8 Ḥāyil olımaz aña sipihrüñ siperleri 

Disem ʿaceb mi āh-ı dil-i nā-tüvāna tḭr 

9 Bir baġrı yufḳa ʿāşıḳ-ı dil-ḫastedür kemān 

Bir serv boylu ḫūb gibi her yegāne tḭr 

10 Baġrına baṣmaz idi kemān anı dem-be-dem  

Uçmaḳda beñzer olmasa ḥūr-ı cināna tḭr 

11 Engüşt-i ḥayret irdi dehānına gelicek 

Ṣanmañ ki zaḫm-i sḭne alupdur dehāna tḭr 

12 İki göziyle eyledi cānān baña naẓar 

Ḳıldı nişān-ı sḭneme çünkim revāne tḭr 

13 Dirlerdi aña ḳalbe deper bir dilḭrdür 

Meydān içinde geldi bu gün imtiḥāna tḭr 

14 Dest-i ḳażādan irişüben cāna geçmeġe 

Beñzer cefā-yı dilber-i nā-mihribāna tḭr 

15 Ḳurbānı olmaġa gören ol demde cān virür 

Alsa eline Āṣaf-ı şāh-ı zemāne tḭr 

16 Yaʿnḭ  sipihr-i kevkebe pāşā-yı kām-bḭn 

Ḳavṣinden irişür bu ṭoḳuz sāyebāna tḭr 

17 Her dem külāh-ı māh-ı felekdür nişānesi 

İrgürdügince ʿarṣageh-i āsumāna tḭr 

18 Bend olsa tḭrkeş kemer-i sḭmine anuñ 

Gören ṣanur ki irdi reh-i Kehkeşāna tḭr 

19 Ey kān-ı cūd elüne kemān alduġuñ gibi 

Maḳṣūdunı murādunı ḳıldı nişāne tḭr 

20 Gūyā  ki bürc-i Ḳavṣe ʿUtārid ḳarḭn olur 

Dest-i şerḭfüñ ile irince kemāna tḭr 

21 Havlunla gelse gülşenüne düşmanuñ eġer 

Gördügi gibi serv-i ḫırāmānı ṣana tḭr 

22 Her kim ki fikr-i fāsid ile ḳaṣd ide saña 

Peyk-i belā vü derd ola ol bed-gümāna tḭr 

23 Olmaz idi dḭlāveri devr-i zemānenüñ 

Tḭġun gibi taḳılmasa sen kām-rāna tḭr 

24 İrse kemān-ı luṭfuna ger nāvek-i vefā 

Ehl-i ḳubūra vire idi zindegāna tḭr 

25 İncām ḳılmaġ idi ġaraż ḫalḳ-ı ʿāleme 

Ey māh-çihre arada oldı beḫāne tḭr 

26 Çekse çevürse dest-i cefā ile ṭañ mıdur 

Ḳaddin kemān u āhını ḳıldı zemāne tḭr 

27 ʿAyn-ı ʿināyetile Yaḥyāya ḳıl naẓar 

Ḳanını içdi hecrüñ ile ḳana ḳana tḭr 

28 Toġruluġ ile ḫıdmetüne irdügi bu kim 

Eġri olınca  rast irişmez nişāna tḭr 

29 Ḳavṣ-i felek aña neler itmişdür āṣafā 

Söylerdi vaṣf-ı ḥālini gelse zebāna tḭr 

30Ey dil duʿā-yı devletini eyle el açup  

Vaṣf-ı bedri ile çü gelmez beyāna tḭr 

31Niteki bürc-i Ḳavṣe gele encüm-i şeref  

Niteki zḭb ü fer vire heft āsumāna tḭr 

32ʿİzzet serḭri üzre ḥükümetde ol müdām  

Yazduḳça ḥāl-i ʿālemi levḥ-i cihāna tḭr 

22  

Feʿilātün   Feʿilātün     Feʿilātün   Feʿilün 

1 Yüze gelme ḫaṭ-ı cānān gibi ey ʿārif-i cān 

Kendüni ʿilm-i ledün gibi nihān eyle hemān 

2 Ḥalḳa-i ṣoḥbeti nādānuñ olur dām-ı belā 

Seni dḭvāne gibi baġlamasuñ ḳayd-ı cihān 

3 Ḳavṣ-i ġam tḭr-i elemle urup öldürse daḫi 

Eyleme meşhedüñe seng-i mezār ile nişān 

4 Günümüz gün gibi biñ dürlü zevāl ile geçer 

Ḳadrümüz bilmediler niteki māh-ı ramażān 

5 Ġam degül Ḥaḳ sözümi diñlemese ehl-i nifāḳ 

Fāṣıḳı muztaribüʾl-ḥāl ider āvāz-ı eẕān 

6 Taşladılar beni mānend-i Bilāl-i Habeşḭ 

Başuma geldügini eyleyeyim bārı beyān 

7 Faḳr ile faḳa benüm ḳāmetümi lām itdi 

ʿAyn-ı ʿazl ile baña nāẓır olaldan aʿyān 

8 Çürüdi berg-i ḫazān gibi olan sḭm ü zerüm 

Ḳalmadı māl ü menālüm ne nihān u ne ʿayān 

9 Āh kim gözden aḳan ḳanlu yaşum gibi bu dem 

Dosta düşmana düşkünlüġümüz oldı ʿayān 

10 Sebeb-i ʿizzet olan manṣıb imiş dünyāda 

Gitdi ol ālet-i hengāme taġıldı yārān 

11 Derd ise ortası yoḳ ʿömr ise ġāyetde ḳaṣḭr 

Ṭāliʿüm yār degül ḳıṣṣa-i ġam bḭ-pāyān 

12 Şevḳ  ile himmetüm atını sürerdüm feleġe 

İtse fiʾl-cümle sitārem baña irḫā-yı ʿinān 

13 Ne ʿacebdür deñiz üstinde mıŝāl-i ḫas u hār 

Yüze geldi sözi yüz buldı ġaraż ehli olan 

14 Ne günüme ṭururın āh meded vāh meded 

Ki yamanlar eyü oldı eyüler oldı yaman 

15 Rifʿatüm şemsine mānend-i seḥāb oldı ḥicāb 

Kimi bengḭ kimi tiryākḭ fülān ibn-i fülān 

16 Yanarın yaḳılurın gördüġüme şemʿ gibi 

Baña toġruluġum ucından irişdi bu ziyān 

17 Bir benüm gibi ḳanı merd-i ġarḭb ehl-i ʿayāl 

Lāyıḳ-ı merḥamet-i ʿālem ü maẓlūm-ı cihān 

18 Düşmanum öldi velḭ baʿde ḫarābüʾl-Baṣra 

Geçdi pāşā-yı cihān-dāra beni ḫaylḭ zamān 

19 Süridi çāh-ı mezārına hemān bād-ı ecel 

Kūh-ı rifʿatde çoġ eġlenmedi mānend-i duḫān 

20 Dūd-ı āhı ḳılıcı keskin olur maẓlūmuñ 

Ḫôş görür peyk-i duʿāsım cihānı yaradan 

21 Dostum Mıṣr-ı cefāsında olan aʿdāya 

Yūsufuñ toġruluġı āḫir-i kār oldı sinān 

22 Gülşen-i Ḥaḳda çiçekler gibidür ehl-i kemāl 

Ḥaẓẓ ider rāyiha-i ṭayyibesinden dil ü cān 

23 Anları çigneseler ḳāyil olur mı ʿacaba 

Ṣāḥib-i gülşen olan yaʿnḭ Ḫudā-yı Raḥman 

24 Toġrular yüz ḳarasını kazanur ḫāme gibi 

Ney gibi eylese bir ẓālim elinden efġān 

25 Biri birine ider ʿayn-ı ʿadāvetle naẓar 

Anuñ içün irişür encüm-i eflāke ḳırān 

26 Cān virür girse toġan pençesine murġ-ı şikār 

Eġrilerden ṭoḳunur zümre-i maẓlūma ziyān 

27 Bir gün olur ki düşer rifʿati eflākinden 

Eġrilikle yüriyen kimse miŝāl-i sereṭān 

28İller içinde müfettişlere pā-māl oldum 

Acır idi baña ācirler olurdı giryān 

29Toġru çıḳdum nice ler tḭr gibi ellerden 

Ḳāḍḭler çekdi çevürdi beni mānend-i kemān 

30Ölmedin rūz-ı ḥisābı gözümüz gördi bizüm 

Ḳonmadı çihremüze bār-ı ġubār-ı ʿiṣyān 

31Ney gibi nʾeyleyeyin kim beni söyletmediler 

Bilmedi nʾidügümi Āṣaf-ı Āl-i ʿOŝmān 

32Oḳusa nāme-i aḥvālümi pāşā-yı kebḭr 

Yazılurdı dil-i maḫzūnum olurdı ḫandān 

33Şefḳat u raḥmi ziyāde kerem ü luṭfı keŝḭr 

Maẓhar-ı cūd u seḫā muṣliḥ-i aḥvāl-i zamān 

34Ḳanı ol Rüstem-i ŝānḭ gibi ʿaḳl-ı evvel 

Sāyesinde şeref ü ʿadl ile āsūde cihān 

35ʿAlem-i ʿizzetinüñ zḭnetidür rāy-ı münḭr 

Müʿid ü muḥteriʿ ü vālḭ-i dḭvān-ı emān 

36ʿAyn-ı şerʿ ile ider ḥāl-i recāyāya naẓar 

Kimsenüñ kimsede Ḥaḳḳını ḳomaz bilse ʿayān 

37Gün gibi ʿaḳlı güşāde dili deryā gibi pāk 

Göñül alçaḳlıġın eyler nitekim cūy-ı revān 

38Cān dimaġına olur ḫāk-i rehi ʿayn-ı ʿabḭr 

Ayaġı topraġım gözlese ṭañ mı insān  

39Fetḥa-veş sözleri üstün şeref ü ḳadri bülend 

Ẓamme gibi ser-i düşmanda ider gürzi mekān 

40Şen ider gülşen-i ḳalbümi açar hem-çü bahār  

Ḳılsa ḫūrşḭd-i ḫayāli dil ü cāna halecān 

41Kimsenüñ kimse zamānında yolına gelmez 

 Meleküʾl-mevt meġer ol daḫi maḫfḭ vü nihān 

42 Aṣafa ölülere ḳaṭuban aġlamaludur 

Şimdi Yaḥyā ḳuluñuñ dirliġi yoḳ ḥāli yaman 

43 Oḳ gibi dūr düşürdi naẓarundan aʿdā      

Toġrūya eġri kemān gibi müdām itdi ziyān 

44 Heybeti zāyil olur girse ġılāfa şemşḭr 

Tevliyet virdi baña ḥāṣılı ḫaylḭ noḳṣān 



 83 

45 Süreyin boynı uzaḳ yolları mānend-i cemel 

Sefere māh-ı muḥarrem gibi oldum nigerān 

46 Ḳalʿa cengindeki ḥarb ʿāletine aʿdāmın 

Sḭnem olmışdı benüm ṣanki çepaḳdan ḳalḳan 

48 Yiridür ehline sevk eyle ḳılıç etmeġini 

Ġāzḭ-i naʿra-zenān ile bir olur mı zenān 

49 Şeref-i maʿrifetem toġruluġ ile hünerüm 

Oldı ʿālemde baña ʿörf ü iżāfet ʿunvān 

50 Baḥr-i eşʿār-ı laṭḭf āyine-i tḭġ-ı hüner  

Naẓm ile neŝrüm olur gevher-i şemşḭr-i zebān 

51 Araya bād-ı şitā gibi bürūdet ṣaldı 

Bir vebāl ıssı sitemkār u denḭ vü nādān 

52 Sābıḳa var idi ben ḳuluña ʿālḭ naẓaruñ 

Ṣu gibi yalımunı alçaḳ iderin āh u fiġān 

53 Ecelüm umar idüm anı ümḭd itmez idüm 

Ki nifāḳ ile ola ḳaṣr-ı maḥabbet vḭrān 

54 İʿtimād eyleme düşman sözine sulṭānum 

Ḳurı bühtan ile yaşum deñize döndi hemān 

55    Ḥaḳ Tapala şeref ü şevketüni ide mezıd 

 Turasın ʿizzet ü ikrām ile ṭurduḳça cihān 

23  

Mefāʿḭlün    Feʿilātün   Mefāʿilün  Feʿilün 

1 Vezḭr-i aʿzam-ı ṣāḥib-ḳırān-ı ʿOŝmānḭ 

Żiyāfet itdi emḭrāne Şāh-ı Şirvānı 

2 Tesellḭ itdi ele aldı göñli şehbāzın 

Ġarḭbsetmedi bir şehriyār-ı ḭrānı 

3 Türāba düşmiş iken jale-veş o dürr-i yetḭm 

Göke çıḳardı bu gün anı mihr-i iḥsānı 

4 Nihāl-i gül gibi ol tācdar u serdārı 

Düşürmiş idi yire rūzgār-ı hicrānı 

5 Muʿāvin oldı başı üzre ḳıldı aña mekān 

Zihḭ kemāl-i mürüvvet zihḭ kerem kānı 

6 Görince gözleri ṭoydı nücūm-ı eflākün 

Sımāṭına çekilen niʿmet-i firāvānı 

7 Ḳufūs-ı cins-i meşāyiḫ nesḭm-i cān-perver 

Ṣadā-yı baḥŝ-i mevālḭ ġıdā-yı rūḥānḭ 

8 Nedḭm ü masḫara merdūd olup bu ṣoḥbetden 

Żiyāfetinden ıraġ itdi ḳavm-i şeyṭānı 

9 Muṣāḥib olmadı ehl-i hevāya ʿömrinde 

Vücūdı oldı anuñ semʿ-i bezm-i Raḥmānḭ 

10 Ḥicābı baḥri kināra getürmedi hergiz 

Kenāra atdı ḳamu mühmelāt u nādānı 

11 Ol atları ki ʿatā ḳıldı eylese cevlān 

Yedi adım yer olaydı sipihrüñ eyvānı 

12 Gümüş eyerlü geyimlü nice  semend-i bülend 

Nücūm ile feleġe döndi ṭavr u ʿunvānı 

13 Ḳılıç murassaʿ u ḫançer bi-ʿaynḭhi meŝelā 

Nücūma oldı muḳārin hilāl-i nūrānḭ 

14 Murassaʿ idi balıḳçıl otaġası baḳıcaḳ 

Miŝāl-i ẓıll-ı hümā pür-ṣafā ider cānı 

15 Virildi daḫi gümüş maşraba ṭoḳuz dāne 

Ḳamusı ʿaynına almazdı mihr-i raḫşānı 

16 Ṭoḳuz tuġulġa ʿatā ḳıldı zer-nişān ü celḭ 

Ḳıbāb-ı nüh feleġe beñzedür gören anı 

17 Revān itdi miŝāl-i ṣaḥāyif-i eflāk 

Ṭoḳuz zırıhla ṭoḳuz ḫūb çarḫḭ ḳalḳanı 

18 Gümüş sürāhḭ gümüş tepsiye yoġ idi ḥiṣab 

Maḳām-ı ḥayrete irgürdi ʿaḳl-ı insānı        

19 Virildi deġme belikler ḳuşansa rūz-ı ḳıtāl 

Ḳanatlu şāhḭn ider ġāziyān-ı meydānı 

20 Çekildi Ḥażret-i Elkas öñine el-ḳıṣṣa 

Neye ki ṭālib ü rāġıbdur ādemüñ cānı 

21 Bahār gibi i hezārān libāsa ġarḳ itdi 

Dıraḫt-ı faṣl-ı şitā gibi nice  ʿuryānı 

22 Cihānda Yūsuf-ı devr-i zemāne veʾl-ḥāṣıl 

Düşinde görmedi hergiz bu resm ü erkānı 

23 Şükür Ḫudāya ki bir ḳulı pādişāhumuzuñ 

Muṭḭʿi olana eyler bu deñlü iḥsānı 

24 Vekḭl-i şāh-ı cihān yaʿnḭ āṣaf-ı ʿādil 

Şefḭʿ ü nāṣır-ı islām u Rüstem-i ŝānḭ 

25 Bu ʿadl ü dād u ṣalāḥ u ʿibādetin işiden 

Vilāyet ehli diyü iʿtikād ider anı 

26 Sükūn u ṣabrı ziyāde deñiz gibi dili pāk 

Kelām-ı serd ile rencide itmez insānı 

27 ʿĀdāyı aḥsen-i tedbḭr ile zebūn itdi 

İñende ḳalmadı küffāruñ ehl-i ʿiṣyānı 

28 Musaḫḫar eylese ḥükmine cümle maḫlūḳı 

ʿAceb midür götürür ḫātem-i Süleymānı 

29 Taġıldı fitne-i bāzār-ı āsumān u zemḭn 

Güneş gibi feleġe irdi ʿadli mḭzānı 

30 Seḫā vü rāy-i münḭri ile sükūt itdi 

Şikāyet ehli ṣadāsı yetḭmün efġānı 

31 Ḥarāmḭler yüze gelmez miŝāl-i ḫaṭṭ-ı ḥabḭb 

Belāya sedd-i ḥadḭd oldu tḭġ-ı bürrānı 

32 Ḳapadı bāb-ı saġḭrini irtişā ehli 

Dehān-ı yār gibi açmaz oldılar anı 

33 Gubār-ı ẓulmi ḳomaz dāmen-i ʿadāletde 

Vebālden ṣakınur pādişāh-ı devrānı 

34 Teraḥḥum eyle bu Yaḥyā ḳuluna sulṭānum 

Kemāl-i maʿrifetidür ḥicāb-ı nūrānḭ 

35 Ricāl-i ġayb gibi ara yirde ġayb oldı 

Vücūd bulmaġa ḳapunda olmaz imkānı 

36 Olup durur dil-i vḭrānesinde genc-i nihān 

Fünūn-ı fażl u maʿārif ʿulūm-ı Rabbānḭ 

37 Kemāl-i merḥametüñ muḳteżāsı oldur kim 

O derdmend ola ʿayn-ı ʿatāna erzānḭ 

38 Cemāl-i luṭf u celāl-i ʿadālet ile müdām 

Saʿādet işiginüñ olasın nigehbānı 

39 Ḳıyāmete deġin āsūde-ḥāl olup her dem 

Müzeyyen ola vücūduñla  ālem-i fānḭ 

 

 

24  

Mefʿūlü   Faʿilātü   Mefāʿḭlü   Fāʿilün 

1 Bir dem maḳām-ı ġamda dil olmışdı bḭ-nevā 

ʿUşşāḳdan irişdi ḳulaġuma bu ṣadā 

2 Eydür ki ey ġarḭb-i dil-ifgār-ı rūzgār 

Derd-i firāḳ-ı dilbere olduñ çü mübtelā 

3 Bir yirde durma ġonca gibi teng-dil olup 

Gülgeşt-i ʿālem eyle bu gün nitekim ṣabā 

4 Seyr eyle ney gibi bu maḳāmāt-ı ʿālemi 

Tā ire ṣuffa-i dil-i ġamnāküñe ṣafā 

5 Āb-ı revān eġer ḥareket üzre olmasa 

Ḥār u ḫası kenāra düşürmezdi dāyimā 

6 Deryā-dil olanuñ göz irişmez ḳarasına 

Şürḭde-ḥāl oluben aḳıt göñli bir yaña 

7 Gerd-i melāli āyine-i dilden itdi dūr 

ʿĀlemde pāk-meşreb olanlar miŝāl-i mā 

8 Pergār gibi her ṭarafa māyil ol bu dem 

Esrār-ı şeş cihet biline dir iseñ saña 

9 Bu söz güherlerine ḳulaḳ tutduġum gibi 

Gördüm bu pendi ben dil-i dḭvāneme devā 

10 Bād-ı ṣabā gibi yola düşdüm o dem hemān 

Çünkim feżā-yı ḳalbüñe irişdi bu hevā 

11 ʿİbret göziyle seyr idüben rūy-ı ʿālemi 

Āyḭne-veş naẓar ḳılur iken saġa ṣola      

12 Bir pḭre uġradum ki diyem vaṣfını anuñ 

Ferḫunde-fāl ü mihr-i saʿādet ḳamer-likā 

13 Ġarḳ eylemiş vücūdını nūr-ı kerāmete 

Ḫūrşḭd-veş libāsını ḳılmış ḳamu ʿabā 

14 Gördüm önünde taḫta-i remlin felek-miŝāl 

Eşkāl-i bürc-i encümi zeyn eylemiş ana 

15 Gün gibi başı göke irişmiş kemāl ile 

Kim zḭr-i desti ölmış anuñ encüm-i semā 

16 Kendü ʿUtārid-i feleġe beñzemiş hemān 

Destindeki ḳalem ṣan olupdur şihāb ana 

17 Rūy-ı mübārekin göricek sevdi yılduzum 

Didüm aña ki hey dil ü cān derdine şifā 

18 Cānum acıtdı çarḫ-ı bed-aḫter cefā ile 

Bir reml ḳıl baña ki bula cān u dil ṣafā 

19 Şāyed ki müjdegānı-i rūy-ı viṣāl ile 

Derd-i derūnuma ola bir vech ile devā 

20 Bir serv-i ḫôş-ḫırāmı kinār itmedüm diyü 

Bu bḭ-sitāre tālinimi aġladum aña 

21 Çünkim derūn-ı dilden o dem niyyet eyledüm 

Ḳıldı şeref de ṭāliʿümün encümin Ḫudā 

22 Ol Müşterḭ ʿaṭıyyet ü Nāhḭd-menzilet 

Ḳaldurdı başını vü hıṭāb eyledi baña 

23 Didi zihḭ kemāl-i saʿādet zihḭ şeref 

Aç gözüni ve müjdeler olsun bu gün saña 

24 Evc-i şeref de ẓāhir olup necm-i ṭāliʿüñ 

Ḳıldı bürüc-ı şems-i şahādetle iḳtiżā 

25 Yaʿnḭ  ʿulüvv-i dergeh-i ḫūrşḭd-menzilet 

Baḥr-i ʿatā vü māh-ı vefā menbaʿ-ı seḫā 

26 Faḫrüʾl-kirām u kān-ı kerem Aḥmed-i ümem 

Nūr-ı ṣafā vü zḭnet-i eyvān-ı Kibriyā 

27 Serv-i ḳad-i bülendi durur zeyn-i bāġ-ı dil 

Ḫāk-i süm-i semendi durur ʿayn-ı tūtiyā 

28 Gerdūn-şükūh kūh-veḳar āfitāb-feyz 

Deryā-nevāl ü ebr-ʿatā vü ḳamer-likā 

29 Aṣḥāb-ı ʿışḳa luṭf-ı kelāmı ġıdā-yı rūḥ 

Erbāb-ı ẕevḳa seyr-i cemāli feraḥ-fezā 

30 Mihr-i ruḫına aḫter-i devlet durur ḳarḭn 

ʿAks-i cebḭnidür felek üzre meh-i dücā 

31 Toġruluġ ile ḳapusına ḳılmayan sücūd 

İblis gibi redd ola her yirde dāyimā 

32 ʿIşḳ ile ḫāk-i dergehine çim sürer yüzin 

Sulṭān-ı baḥr ü berdür işiginde her gedā 

33 Vaḳt-i seḥerde pertev-i mihr-i ruḫın görüp 

Cān atdı düşdi yire ḳamu encüm-i semā 

34 Tḭr-i niyāza dergeh-i ʿālḭsḭdür nişān 

Pḭr-i murāda kilk-i dürer-bārıdur āsā 

35 ʿĀlḭ maḳāmı menzil-i māḳṣūd-ı kāyināt 

Ẕāt-ı be-nāmı ʿizzet ile Kaʿbe-i recā 

36 Cism-i şerin maṭlaʿı ḫūrşḭd-i maʿrifet 

Resm-i laṭḭfi menbaʿʿ-ı aḫlāḳ-ı Muṣṭafā 

37 Düşmişlerüñ elini alur iltifāt ile 

Gūyā  ġubār-ı rāhı ider ḳaldurur ṣabā 

38 Ey gülşen-i maʿārif ü ey menbaʿ-ı kemāl 

Memdūḥ-ı kāyināt u delḭl-i reh-i Ḫudā 

39 Ey mefḫar-i maʿārif ü vey maẓhar-ı vefā 

Ey menbaʿ-ı mekārim ü vey mecmaʿ-ı ṣafā 

40 Erbāb-ı ʿilme oldı ḳapuñ melceʿ ü maḳarr 

Aṣḥāb-ı fażla oldı ṭapuñ Kaʿbe-i ʿalā      

41 ʿAdlüñ güniyle oldı cihān mülki pür-żiyā 

Fażluñ üniyle ṭoldı yedi ḳubbe-i semā 

42 Çarḫ-ı ʿadaletüñde her aḫter bir āfitāb 

Evc-i saʿādetüñde denḭ pāyedür semā 

43 Dünyāda göricek gözümüz yoḳ durur anı 

Gülzāruña miŝāl olalı cennet-i ʿıṣā 

44 Taʿrḭf-i medḥüne olımaz nāṭıḳa zebān 

Vaṣf-ı ṣıfāt-ı ẕātuna olmadı intihā 

45 Āfāt-ı rūḥa ḥüsn-i kelāmuñ durur şifā 

Mirʾāt-ı ḳalbe luṭf-ı nihānuñ durur cilā 

46 Pāy-ı semendüñ irgüreli göklere ġubar 

Çeşm-i sitāre buldı cihān içre rüşenā 

47 Evṣāf-ı ẕikrüñ eyler iken biñ ṣafā ile 

Ḳıldum hemān bu maṭlaʿı pür-sūza ibtidā 

48 Gülzār-ı bāġ-ı cennet-i vaṣluna dilberā 

Niçün İrem didükçe göñül irmedi aña 

49 Naẓm-ı belḭġı ile bu Yaḥyā kemḭneyi 

Ṭūṭḭ-veş itdi şekker-i medḥüñ suḫen-serā 

50 Bir baḥrdur bu naẓm-ı laṭḭfüm ki fiʾl-meŝel 

Oldı ḫayāl-i ḫāṣum aña dürr-i bḭ-bahā 

51 El virür idi dest-i saʿādet baña hemān 

Alup elümi luṭfuñ eli itse merḥabā 

52 Olmaz kemāl-i midḥatine çünkim iḳtidār 

Ey dil derūn-ı dilden aña ḳıl bu dem duʿā 

53 Seyr itdügince ʿālem-i seyyāre-i felek 

Dāyim devām-ı devlet ile müstedām ola 

25 

Mefʿūlü   Fāʿilātü     Mefāʿḭlü    Fāʿilün 

1 Bir maṭbaḫa irişdi yolum eyledüm naẓar 

Niʿmet yirine ḫalḳı sefer ġussasını yer 

2 Gūyā  boġaz gemisine beñzerdi ol hemān 

Dönmiş dibi yuḳaru ḳalafat içün meġer 

3 Bir pḭl-beççe gibi ya ḫôd ejdehā gibi 

Açlıḳdan aġzını ṣanasın poyraza açar 

4 Beñzerdi resmi ṣuyı  ṣoġulmış deġirmene 

Ādemleri biri birimin aġzına baḳar 

5 ʿĀşıḳ mıdur ki nār-ı firāḳ ile kül olup 

Ḳalmamış anda ẕerre ḳadar āhdan eşer 

6 Taġlardaġı maġaraya dönmiş mehābeti 

Olmış bir iki oñmaduġa dāfiüʾl-maṭar 

7 ʿAyn-ı taʿccüb ile görürken bu ḥāleti 

Naẓm ile cān ḳulaġına irişdi bu ḫaber 

8 Ey Yūsuf-ı zamān bize ḳızlıḳda ḳıl meded 

Māhḭ gibi cihān biri birin yemek umar 

9 İrmezdi ḳurṣ-ı bedre sipihr üzre inkisār 

Baḳduḳça aña Ḥaḳḳ-ı naẓar ḳalmasa eġer 

10    Açlıḳ çerisi tḭr ü kemān ile yüridi 

Bir bazlamaç olaydı iderdüm aña siper 

11 Baġrına taş baġladı mihr ile māhdan 

Gökler Resūl sünnetin icrā ider meġer 

12 Buġda yirine göñlümi ben neyle egleyem 

Dāne pirincdür ṭutalum ḳarlu taġlar 

13 Ol dem ḳanı ki şekkere yoġ idi iştihā 

Ġurbetde ādeme ḳurı etmek olur şeker 

14 Güc ile çıḳdı ṣubḥa ilene aldı var ise 

Ḥırṣından etmeġini yalmuz yidi ḳamer 

15 Döndür yüzümi ḳıbleye gel bārı ey ecel 

Gün toġusına toġru gider ṭurmayup sefer 

16 Rāh-ı ʿAcemde bir ʿacemḭ bayḳuşa didüm 

ʿĀlem zi-tü ḫarāb u tü der-ʿālem-i diġer 

17 Ḳıtlıḳ ṣovuḳ odun yirine bu diyārda 

Ancak hemān geyiklerinün boynuzı biter 

18 Ḳor giresi boġazı içün çalışur müdām 

Döndi deve kusma bu cemʿiyyet-i beşer 

19 Açlıḳ belāsı ile ḫazān yapraġı gibi  

Kimi ṭoḳunmadın yıḳılur kimi sendirer 

20 Ḫalḳuñ biri birine selāmı kelāmı yoḳ 

Her kişi kendü nefsine meşġūl olup gider 

21Ey ben zaʿaf e bu sefer aḥvālini ṣoran 

Acıyla söyleşür acılı olan el-ḥaẕer 

22 Et ḳalmadı ki ḳalmadı ḳalmalı olıcaḳ 

Ḳuşlar havada muntaẓır olup göz ile yer 

23 Farżā birine arpa suʾālini eylesek 

Çarḫ-ı felek gibi yükini yuḳaru yıġar 

24 Ehl-i riyāżet olmaġa rāzḭ degül göñül 

Varup efendi ḳapusına olayın nöker 

25 Bālā-himem muhḭṭ-i kerem menbaʿ-ı niʿam 

Āb-ı ruḫ-ı efāḍıl u ser-çeşme-i hüner 

26 İskender-i zemāne vü maḳbūl-i pādişāh 

Ser-defter-i mevālḭ-i sulṭān-ı baḥr u ber 

27 İrdük diyār-ı ẓulmete nāz u naʿḭm ile 

Āb-ı Ḥayātdan biz aña ṣoralum ḫaber 

28 Göñli ġanḭ vü ḳadri bülend ü saḫḭ-vücūd 

Yoḳdur cihānda fażl u kemāl ile ol ḳadar 

29 Mihr-i kemāli şemʿ-i vücūdın ṣoyundurur 

Her kim baş eġmez ise meh-i nev gibi meġer 

30 Dārüʾn-Naʿḭmdür işigi ḫalḳ-ı ʿāleme 

Ḫān-ı Ḫalḭli ile cihān ṭoldı ser-te-ser 

31 Ḫalḳ-ı cihān o niʿnet ile muġtenem ola 

Yanında her kimüñ öñüne gelse mā-ḥażar 

32 Rāh-ı ġazāda luṭfı nesḭmiyle açılur 

Ḳalb-i mūsāfir ile gül-i gülşen-i ẓafer 

33 Ditrer yanunda şems-i cihān süḫten gibi 

Ey maşrıḳ-ı maʿārif ü ey maṭlaʿ-ı hüner 

34 Bir dāne arpa yoḳ ne yisün atlarum ʿaceb 

Ḳatırlarum hele çulını torbasını yer 

35 Elṭāfuñ irişürse ferāmūş olur bu ġam 

İḥsānuñ olur ise göñülden keder gider 

36 ʿĀlemde himmetünle kelāmum leṭāyifi 

Ḫalḳı güşāde-ḫātır ider nitekim seḥer 

37 Bir buñ deminde bulınıcı kān-ı cūdsın 

Ḳanı semin gibi bu vilāyetde gerçek er 

38 ʿArş-ı ʿazḭm gibi bülend oldı himmeti 

Anuñ gibi melek-ṣıfatı görmedi beşer 

39 Ey Kaʿbe-i kerem saña geldüm niyāz ile 

Ehl-i ṣafāya oldı tapuñ melce ü maḳarr 

40 Yaḥyāya ḳalb-i pākün umaram ki meyl ide 

Ṣu ḳangı cānib alçaġ ola ol yaña aḳar 

41 Budur ümḭdüm itmeyesin sāʾile suʾāl 

Refʿ eyle anı var ise naẓmumda ḥarf-i cer 

42 Ac daʿvḭsini eylemeġe geldi ḫāṣılı 

Vir aña yā şiʿār u ya nān u ya sḭm ü zer 

43 Unutma şimdi nān u nemek Ḥaḳḳını felek 

İḥsān ḳıl faḳḭre ki biri bine geçe 

44 Vaṣf-ı cemḭlüni bütün iller bilür senüñ 

Maʿlūm olanuñ olmadı iʿlāmı muʿteber 

44 Uzatma sözi ḳāmetti cānān gibi dilā 

Eyle dehān-ı yār gibi şimdi muḫtaṣar 

45 Tā ḥaşr olınca  devlet ile muġtenem ide 

Ol ẕāt-ı pāk-i ʿāliyesin Ḳādir-i ḳader 

46 Rızḳun ziyāde eyleye Rezzāḳ-ı lā-yezāl 

Düşmanlaruñ dilenci gibi ola der-be-der 

26 

Mefāʿḭlün    Feʿilātün  Mefāʿilün    Feʿilün 

1 Cihān içinde bürūdet bıraḳdı faṣl-ı şitā  

Biri birine ṣovuḳ deprenür zemḭn ü semā 

2 Çıḳardı ḥulle-i istebraḳın nebātātuñ    

Seçerleri ḳara çullarda ḳodı bād-ı şitā  

3  Kenār-ı nārı duḫān gibi terk idem dimeñüz 

Ki gömgök oldı ṣovuḳdan bu demde rūy-ı semā 

4 Ḳurudı ḳanı zemḭnüñ ziyāde saḫt oldı 

Ṣular bürūdet-i deyden füsürde ṣanma dilā 

5 Baḳup cihāna bu esnāda ḳar yaġar ṣanman 

Zemānenüñ tükürür yüzine sipihr-i dü-tā 

6 Bürüdi yer yüzini seyr idüñ yaġan ḳarı 

Süründi aklıġını yüzine zen-i dünyā 

7 Dem-i bahārda gūyā  ki nev-ḫaṭ idi zemḭn 

Aġardı miḥnet ü cevr-i şitā ile ḥayfā 

8 Semāda gerd-i seḥābuñ içine girdi hemān 

Görüp çınāruñ eli düşdügini şems-i ḍuḥā 

9 Ṣadālar eyler iken her maḳāmdan bülbül 

Maḳām-ı gülşeni ḳıldı ġurāblar meʾvā 

10 Ocaḳda āteşe ben nice  gülsitān dimeyem 

Her aḫker oldı ṣanasın ki bir gül-i ḥamrā 

11 Oḳursa Sūre-i Nūr u Duḫānı ezberden 

ʿAceblemen ki zebān oldı her ʿalevler aña 

12 Ġarḭb olanlar olur faḳr u ḳıllet ile bu dem 

Ġam-ı şitā ile her gūşede terāne-serā 

13 Cihān ḫarābesi ṣırça sarāya döndi hemān 

Tü dir iseñ yire düşmez ṭoñar ḳalur meŝelā 

14 Yenine çekdi elini miŝāl-i şāh-ı çınār 

Cefāya elleri deġmez güzellerüñ asla 

15 Eġer başını ṣoḳar ḳollarını pḭr ü cuvān 

Ururlar arḳasına şiddet ile ṣanki āsā 

16 Enḭn ü nāle vü efġānile ṣabāḥa deġin 

Kilābı şehrüñ olur muṭrıbān-ı bezm-i belā 

17 Aḳar ṣu āyineye döndi fānḭ dünyānuñ 

Görürler anda ṣovuḳ ṣūretini ehl-i fenā 

18 Memerr-i nās buz olmış miŝāl-i mestāne 

Ṭuramaz ayaġı üstinde pādişāh u gedā 

19 Bu ḥāletine cihānuñ taʿccüb eyler iken 

Göründi gözüme bir pḭr-i ʿāḳil ü dānā 

20 Görince anı Ḥıżır ṣandum ol nefesde hemān 

Bahār gibi sebz-pūş olup irişdi baña 

21 Ḳılıç gibi yüzi ıssı ve meşrebi ṣāfḭ 

Yüzinde berḳ urur āşār-ı nūr-ı ḥilm u ḥayā 

22 Ġıdā-yı rūḥ idi luṭf-ı kelām-ı zḭbāsı 

Zebānı bülbüli şḭrḭn-maḳāl idi gūyā 

23 Sürüd-ı serd ile görince çeng çalduġumı 

Didi baña gel e ey bḭ-nevā vü ey şeydā 

24 Zemānenüñ günine göre kürküni gey kim 

Ġam oḳı gibi geçer şimdi cāna berd-i şitā 

25 Bir āsitāna yüzüñ tut niyāz idüp dilden 

Ki ola cümle-i maḫlūḳa āb-ı rūya sezā 

26 Sözi güherlerini çünki güşvār itdüm 

Öpüp mübārek elin meskenetle didüm aña 

27 Didüm ki ḥālüme raḥm eylemez benüm kimse 

Meġer ki āṣaf-ı şehden irişe derde devā 

28 Muhḭṭ-i baḥr-i macānı Sikender-i şanı 

Ḳapusı ḳullarıdur Ḫusrev ü cem ü Dārā 

29 Şecḭʿ-i devr-i zamān u şefḭʿ-i ḫalḳ-ı cihān 

Muhḭṭ-i baḥr-i kerem Ḥażret-i ʿAlḭ Paşa 

30 ʿUlüvv-i rifʿatine nüh sipihr bir pāye 

Hümā-yı himmetinüñ zḭr-i bāli ʿarş-ı ʿalā 

31 İşigi cümle-i erkāna mesned ü meʾvā 

Tapusı zümre-i ʿirfāna maḳṣad-ı aḳṣā 

32 Feżā-yı fikre tine varamaz tefekkür-i ẕāt 

Celāl-i şevketine iremez ḫayāl asla 

33 Ẓalām-ı ẓulmı ḳomadı cihānda ẕerre ḳadar 

Vireli rāy-ı münḭriyle ʿadli nūr-ı- żıyā 

34 Bu deñlü rifʿate irmezdi evc-i ʿizzetde 

Nihāl-i ḳaddine baş egmese eġer Ṭūbā 

35 ʿAdāletiyle zamān içre ẓulm ü cevr ü taʿab 

Dehān-ı yār gibi oldı şimdi nāpeydā 

36 Bu ḫalḳ-ı ʿāleme āyḭnedür seḫā vü kerem 

Görinmez anda ʿacebdür kḭ bir aña hem-tā 

37 Boġazın aldı ele dest-i cürʿet ile zemḭn 

Dil uzadalı anuñ gülsitānına deryā 

38 Ya ḫôd seḫā ile nām-ı şerḭfin añar iken 

Ṣafā-yı ḳalb ile şimdi ḳulaġ urupdur aña 

39 Kinār idem diyü bir servi bostanında 

Aḳıtdı goñlini mānend-i ʿāşıḳ-ı şeydā 

40 Seḫā vü cūd ile Ḫātem gibi be-nām oldı 

Olalı luṭf u ʿatāsiyle muġtenem dünyā 

41 Görüp bu ḥālümi ey baḥr-i cūd u kān-ı kerem 

Geçürdi gögsini raʿd acıdı baña deryā 

42 Eyā ẓahḭr-i zamān olmaz ise merḥametüñ 

Vücūd ilini bu yeʾcūc-ı dey ḳılur yaġma 

43 Ḫayāl-i bikr-i maʿānḭ ile olup mestūr 

Bu naġmeye ḳaşuñ evṣāfıdur çeken tuġra 

44 Maḳām-ı rifʿatüñ evcine nerdibān oldı 

Suṭūr-ı midḥat-i ẕāt-ı müheyminüñ gūyā  

45 Olaydı ẕerre ḳadar iltifāt ile naẓaran 

Cihānda olmaz idi gün gibi baña hem-tā 

46 Hemḭşe naẓm ile faḫr eylesem sezādur kim 

Vücūd-ı ḫilḳatüm ednā ise sözüm aʿlā 

47 Bu mācerā ile bir kürkine girem umarın 

Ṣovuḳdan aġladuġum şimdi budur ey Yaḥyā 

48 Güneş gibi çü ʿayāndur beyān-ı evṣāfı 

Sözün uzatma elün aç irişdi vaḳt-i duʿā 

49 Bahār-ı devleti olsun hemḭşe tāze vü ter 

Mürūr-ı devr-i zamān ile irdügince şitā 

50 İdüp vücūdını bāġ-ı cihānda berḫôrdār 

Devām-ı devletini eylesün ziyāde Ḫudā 

 

27 

Mefʿūlü  Fāʿilātü  Mefāʿḭlü    Fāʿilün 

1 Şāh-ı zemāne ḥükmine tābidür ins ü cān 

Menṣūrı üzre möhr-i Süleymāndur ol nişān 

2 Cibrḭldür ki geldi Resūle ḳanad açup 

Gūyā  nişān-ı ḥükm-i şehenşāh-ı kāmrān 

3 Tābende reʾy ile meŝelā ol nişān-ı ḫūb 

Yā Kaʿbedür beriyyede itmiş durur mekān 

4 Altun olukdur ol görinen şekl-i Ẕüʾlfiḳar 

Müminlere ṣu yirine envār olur revān  

5 Gūyā  Yemen ʿarablarıdur cümleten ḥurūf 

Tesbḭh ile teveccüh ider Kaʿbeye revān 

6 Baḳ ʿayn-ı cān ile sanasm Kāʿbeye gider 

Cümle suṭūrı ḳāfileler gibi bḭ-gümān 

7 Ḥükm-i şeriat ehl-i vilāyet durur kʾanuñ 

Göñli ola nişānı gibi Kaʿbe-i nihān    

8 Yā Kaʿbede mūsānr ol ey rāḥat isteyen 

Yā var Niŝānḭ beg ḳapusında idin mekān 

9 Ser-defter-i efāzıl u ser-ḫayl-ı ehl-i cūd 

Ser-ḫalḳa-i ekābir ü serdār-ı serveran 

10 İbn-i celāl ü Mihr-i kerem Müşterḭ-kemāl 

Kān-ı kemāl ü menbaʿ-ı elṭāf-ı Müstecān     

11 Bir şeylı-i pākdür ki ẓarāfetle kendüzin 

Bu kisvet-i emaret ile eyledi nihān . 

Bir ḫūbdur ki ʿāşıḳıdur ehl-i maʿrifet 

Bir ẕātdur ki çākeridür cümle nüktedān 

12 Bir ehl-i ʿilmdür ki yanında mūsāvḭdür 

Ṣaff-ı niʿāl ü ṣadr-ı ṣadāret ki var ʿayān 

14 Ey baḥr u berde fażl u kemāl ile ẕū-fünūn 

Ey naẓm u neŝr içinde cihān pehlevān olan 

15 Yanunda şol kişi ki saʿādetlere ire 

Beñzer ʿUtāride ki ide Mihr ile ḳırān 

16 Saña muḳābil olmaz imiş hḭç kimseler 

Sulṭān-ı baḥr u berre ḳızılbaş gibi hemān 

17 Kim gördi kim işitdi ʿaceb bir senüñ gibi 

Ḥüsn ile Yūsuf ola Şecāʿatle Kahramān 

18 Kimdür ki medḥüñ itmede baña naẓḭr ola 

Aḳrān olur mı Ḥażret-i Ḥaṣssana her fülān 

19 Bilmezler idi bendeni ʿilm-i ledün gibi 

Fażl-ı nihānuma ḳalem olmasa tercemān 

20 Medhüñi ben ne cān ile taḳrḭre baslayam 

Açdurmaz oldı faḳr u felāket baña dehān 

21 Zḭrā ki bir pelās ile ḳaldum ki cā-be-cā 

Yırtıldı oldı penbeleri gün gibi ayan 

22 Ben ol pelās ile aġaca baġlu fiʾl-meŝel 

Döndüm furun süpürgesine ṣūretā hemān 

23 Her cānibinde penbeleri ġāzḭler gibi 

Şarḳıtdı ḍarb-ı ḥarblerini ṣanki taylesān 

24 Yırtuḳları sümüklü böcek cilvegāhıdur 

Yā āsumāndaki görinen rāh-ı Kehkeşān 

25 Yā tırtıl otlamış çemene beñzer ol pelās 

Yā bir beriyyedür aña uġradı kārvān 

26 Her pāresini itdi ḳulaġumca rūzgār 

Yā Rab ne şuç idüp durur ol cāme nāgehān 

27 Egnümde tül ü ʿarżı amin oldı çāk çāk 

Ḳaṣr-ı vücūduma ṣanasın urdı nerdibān 

28 Çāk oldı ṣanman aġzını açup güler ana 

Fāḫir libās ile şu kişi kʾola şādmān 

29 Yaḥyā götürmez anı ki ʿuşşāḳa öykinüp 

Nāzüklik eyleyüp ezile yāra her zamān 

30 Dermān ḳıl aña kim açamaz derd ü rāzını 

Raḥm eyle aña kim idemez nāle vü fiġān 

31 Niteki sebz cāme-i faṣl-ı bahār ile 

Giryān iken ṣafā ile ḫandān ola cihān 

32 Yā Rab bi-Ḥaḳḳ-ı rūḥ-ı şehldān-ı Kerbelā 

Zid ʿömrehüʾl-ʿazḭze ilā-āḫiriʾz-zemān 

 

28  

Fāʿilātün   Fāʿilātün  Fāʿilātün  Fāʿilün 

1 Gitdi nevrūz ile Ḥaccāc-ı şitānuñ ẓulmeti 

Seyyidān-ı sebzenüñ var idi andan zaḥmeti 

2 Ḥamde meşġūl oldı yapraḳlar zebān-ı ḥāl ile 

Ḥaḳ Taʿālanun cihānda toġdı şems-i raḥmeti 

3 Gözlerin açdı çiçekler gibi cümle kāyināt 

Devlet ile ʿālemüñ geldi bahār-ı ʿizzeti 

4 Maḳdem-i niʿmeʾl-bedelden gün gibi oldı ʿayān 

İnne baʿdeʾl-ʿusri yüsren sırrınun māhiyyeti 

5 Ṭutdı bu luṭf ıssı ḫūrşḭd-i saʿādet ʿālemi 

Rūzgāruñ nā-bedid oldı o bārid ṣūreti 

6 Çarḫı batdı kış güni gibi yüzi gülmezlerün 

Ġılzeti terk eyledi bir bir götürdi ŝıḳleti 

7 Nāzil oldı nūr-ı Yezdān gibi bārān-ı bahār 

Şāhid-i ezhāruñ açıldı niḳāb-ı ṭalʿatı 

8 Ḥāṣılı bu ṣūreti görince mirʾāt-ı zemḭn 

Çekdi yüz biñ dürlü vech ile belā vü miḥneti 

9    Baġ u gülsen cümle yapraḳlandı zeyn oldı çemen 

Yazılarda Tañrımın yazıldı ḫaṭṭ-ı ḳudreti  

10 Her çemen gūyā  elifdür kim olur andan ʿayān 

Ḳādir-i Perverdḭgārun sırr-ı vaḥdāniyyeti  

11 Cennete girmiş gibi oldı müselmānlar hemān 

Çekdügi derdi unutdurdı bahārun leẕẕeti 

12 ʿĀlemi aġyārdan ḥāli görüp her gūşeden 

Sebzezāruñ gül gibi cemʿ oldı ehl-i ṣoḥbeti 

13 Sancaġını bayraġını çözdi aʿyān-ı zemḭn 

Gördi kim var şāh-ı devrānuñ ġazāya rıḥleti 

14 Her yire virdi bahār-āsā nizām u intizām 

Āṣaf-ı rūşen-zamḭrüñ ḥüsn-i rāy ü fikreti 

15 Yaʿnḭ  Aḥmed-ḫulḳ u Maḥmūdüʾl-ḫıṣāl ü dḭndār 

Rāzḭ vü şākirdür andan hep Muḥammed ümmeti 

16 Güldi açıldı anuñ şems-i vücūdından cihān 

İstedügümüz güni virdi bize Ḥaḳ ḥażreti 

17 ʿAlemi lütfiyle iḥyā itdi mānend-i bahār 

Açdı ʿadli ḳapusını yapdı bāb-ı rüşveti 

18 Zindegānḭsi güzel luṭf-ı kelāmı bḭ-bedel 

Cevher-i cān gibidür insān ile ünsiyyeti 

19 Nḭl-veş tatlu dilinden ʿāleme virür ḥayāt 

Ġıll u ġışdan pākdür deryāya beñzer vüsʿati 

20 ʿĀdet-i ḫulḳ-ı ʿazḭm ü ḥālet-i ḳalb-i selḭm 

Enbiyānuñ ḫılʿatidür evliyāmın ḫaṣleti 

21 Ẓulmetini nūra tebdḭl eylemiş Rabbüʾr-raḥḭm 

Aḳ ṣaḳal olmış cemāli gülşeninüñ zḭneti 

22 Ḳāmeti eş-şeyḫü nün ḫilḳatinün lāyıḳı 

Ṭūr-ı ẕātına düşer ḫūrşḭd nūrāniyyeti 

23 Şefḳati şān-ı şerinnde nişān-ı imtiyaz 

Tevbe vü tevflk ile taḳvāsı naşş-ı nuṣratı 

24 Başı yaşdukda ḫarābatḭlerüñ ḥāli ḫarāb 

Fāṣıḳı sevmez ḥarāmḭ ḳısmına yoḳ ḫôrmeti 

25 Bḭ-vücūd oldı zamānında ḥasūd-ı lā-yesūd 

Ḫār u ḥas gibi kenāra sürdi baḥr-i devleti 

26 İlleri faṣl-ı ḫazān gibi ṣoyan ẓālimlere 

Oldı nārencḭ ḳaba ġurbetde nār-ı fürḳati 

27 Ḫār-ı rāh-ı gülşen-i dehri göçürdi rūzgār 

Ḳavm-i ʿĀdı nitekim bād-ı fesād-ı şirreti 

28 Kūh-ı endūhına taġıldı cünūd-ı tāġiyān 

Etḳıyāya leẕẕet olur eşḳıyānun zilleti 

29 Ḫayra döner işi āḫir encüm-i seyyāre-veş 

Ādemi-zādun ḳaçan kim ḫayra olsa niyyeti 

30 Āṣafā çünkim senüñ gibi şefḭḳ olsa refḭḳ 

Rūḥa rāḥat ʿayn-ı raḥmetdür seferler zaḥmeti 

31 Dest-i ḳahrunla ḫaṭardan ḫālḭ olmaz bed-nihād 

Vāy aña kim ḫāṭırında ola ḥarf-i ʿilleti 

32 Ṭaşlu yirden ḳopdı Yaḥyā laʾl-i rummānḭ gibi 

Ḫıdmetünle var anuñ şahinliġi cinsiyyeti 

33 Kendüye şehbāzlık irs ile itdi intikāl 

Mūcib-i derd ü melāl oldı bu ḥāl-i müşbeti 

34 İstiḳāmetle şecāʿat hem kemāl-i maʿrifet 

İtmemişdür andan artuḳ kimsede cemʿiyyeti 

35 İtdügini buldı geldi yolına seyl-i sitem 

Kendü mensūbātuña anuñ ki oldı nisbeti 

36 Ḳalmaz idi böyle alçaḳlarda mānend-i hilāl 

Bendene sulṭānumun olaydı ʿālḭ himmeti 

37 Şādmān oldum ḳulaġuma çalındı bu ḫaber 

Şöyle kim vardur baña geldi reʿāyet neybeti 

38 Gel duʿā eyle dilā dünyāda olsun müstedām 

Ellerüñ dest-i duʿāsı gibi anuñ rifʿati 

39 Tā ḳıyāmet gün gibi günden güne olsun mezḭd 

ʿİzzeti vü raġbeti vü nuṣratı vü şevketi 

29 

Fāʿilātün  Fāʿilātün  Fāʿilātün  Fāʿilün 

1 Düşkün oldum gözlerüm yaşı gibi derdüm şedḭd 

Ẓulmet-i ġam eyledi ben derdmendi nā-bedḭd 

2 Rūḥumuz mecrūh-ı tḭri ḳavs-i dehr-i bḭ-vefā 

Göñlümüz vḭrāne min-hāzā ilā yevmiʾl-vaʿḭd 

3 Şuʿle-i şemʿ-i şebistān gibi başumda benüm 

Ṣaçumı ḳıldı ḳara baḫtum cefā ile sefḭd 

4 Nice  kerre olmişuz manẓūr-ı ʿayn-ı inʿizāl 

Nice  defʿa ḳalmışuz künc-i melāletde ferḭd 

5 Dirliġine ādemüñ ḳaṣditme mānend-i ecel 

Ġanḭ olma intiḳām ıssıdür ol Hayyuʾl-Hamḭd 

6 Cānumuz cānḭ cefāsından żaʿḭf ü nā-tüvān 

Ḫāṭır-ı maḫzūnumuz mecbūr-ı cebbār-ı cānḭd 

7 Māh-ı rūze gibi ḳadrüm bilmeyenler nāgehān 

Ḳıldı yaḳında beni ʿḭd-i ḥużūrumdan baʿḭd 

8 Göremez oldum refāhiyyet yüzini bir naẓar 

Dḭde-i ġam-dḭdeme yaşum olur sedd-i sedḭd 

9 Zāhidā fürḳat gibi ayruḳsı ḥālüm var bu gün 

Himmetünle eski derdüm tāzeler derd-i cedḭd 

10 ʿÖmr ise ġāyet ḳaṣḭr ü derd ise ṭūl u dırāz 

ʿĀlem-i ḥayretde ḳaldum nā-murād u nā-ümḭd 

11 Ḥālüme raḥm eyleyüp bir mürşid-i kāmil benüm 

Ḳıldı rūz-ı miḥnetüm iḥsān ile nevrūz u ʿḭd 

12 Didi aġla ḥālüni ol luṭf u iḥsān ıssına 

Gün gibi şān-ı şerin oldı her yirde müfḭd 

13 Yaʿnḭ  deryā-yı ʿatā kān-ı sebā şḭr-i ġazā 

Lāyıḳ-ı ʿizz ü saʿādet āṣaf-ı şāh-ı saʿḭd 

14 Muṣṭafā Paşa ki luṭfından hacildür kāyināt 

Nesli nesl-i evliyādur aṣlı Ḫālid bin-Velḭd 

15 Bu dilāverlik aña irs ile itdi intikāl 

Hem Şecāʿatda ferḭd ü hem sehāvetde vaḥḭd 

16 Bir ʿAlḭ-heybet velḭ-heyʾet melek-ṣūretdür ol 

Kimseler görmiş degül bāb-ı seḫāsında kilḭd 

17 Bir emḭr-i pāk-dil dervḭş-meşrebdür ana 

Deġme bir şeyḫ-i ferḭd olmaz murādınca mürḭd 

18 Dil-nevāz-ı ġāziyān u çāre-sāz-ı bḭ-kesān 

Kām-babş-ı men erād ü muhsin-i men lem-yürḭd 

19 Yel gibi irsen semendünle ġazāda āṣafā 

Yüreġi oynar ʿadūnun nitekim evrāḳ-ı bḭd 

20 Şādmānuz aña kim insāna itmişdür ẓāhir 

Bir senüñ gibi kerem kānın Ḫudāvend-i mecḭd 

21 Dil kitāb-ı medḥüñ istiḫrācına meşġūldür 

Dāyimā zḭrā der-i dersindedür ʿayn-ı-muʿḭd 

22 Ḍarb u ḥarb eyyāmı olduḳda gürūh-ı ġāziyān 

Cān virür Yaḥyā gibi yolunda olmaġa şehḭd 

23 İki oġlum var benüm ehl-i kemāl ü dḭndār 

Hiddeti bḭ-ḥad yarar mānend-i şemşḭr-i ḥadḭd 

24 Ḳaldılar alçaḳda mānend-i hilāl-i āsumān 

Umaruz kim şefḳattin mihrinden ola müstefḭd 

25 Dār-ı ġurbetde ne tḭmār u ne māl u menāl 

Aġlar evlādum yetḭm olmış gibi eyyām-ı ʿḭd 

26 Yaşı ırmaġı gibi kurı yire sürünmesüñ 

Bende-zāduñ āsitānuñda murādından baʿḭd 

27 Kendi luṭfundan teraḥḥum eyle bu dāʿḭlere 

Bāb-ı cūdundur müdāni aḥbābuna bāb-ı ümḭd 

28 Bāb-ı luṭfuna nihāyet yoḳ ne var olsa eġer 

Defter-i cūdunda oġlum Ādemüñ adı reşḭd 

29 Adı var kendüsi yoḳ tımarımın ʿānḳā gibi 

Der cihān -ı bḭ-vefā mānend-i ü-rā kes ne-dḭd 

30 Ḥaḳ ḫaṭādan ṣaḳlasuñ evlāduñı ensābuñı 

Devletüñ günden güne efzūn ola ʿömrüñ mezḭd 

 

30  

Fāʿilātün   Fāʿilātün Fāʿilātün  Fāʿilün 

1 Erdişḭr-i devr-i ʿālem Arslan Paşa imiş 

Erliġi nām-ı şerḭfinde daḫi peydā imiş 

2 Bir ġazanfer-fer-hüner bir pür-mehābetdür kim ol 

Ellere şemşḭr-i dest-i ḳudret-i Mevlā imiş 

3 Bir velḭdür rehberi cümle gürūh-ı ġaziyān 

Bir ʿAlḭdür Kanberi gūyā  Ḳara Baba imiş 

4 Her şuʿāʿ-ı tḭġı açdurmaz ʿadūnuñ ʿaynıñu 

Ḥaḳ bu kim Zāl-i zamān-mānend bḭ-pervā imiş 

5 Taġılur ḫalḳa zer ü sḭmi nesḭm-i luṭf ile 

Ḳaddi gibi himmeti ʿāli ʿAlḭ-sḭmā imiş 

6 Cūd ile gūyā  ki açılmış dıraḫt-ı mḭvedār 

Akçasın yaġma ider bir tārik-i dünyā imiş 

7 Mālik-i mülk-i kemāl ü kāmil-i ferḫunde-fāl 

Dāyimā māʾḭ libās ile ṭurur deryā imiş 

8 Ġıll u ġışdan pākdür āyḭne-i ṣāfḭ gibi 

Ẓāhirinden bāṭını deryā gibi peydā imiş 

9 Bir baṣḭret ıssı paşadur ki başdan ayaġa 

Encüm-i seyyāre gibi dḭde-i binā imiş 

10 Diñledi akvālini bildi ḳıraluñ ālini 

Rāy-ı tedbḭr ile ʿāmil ʿālim ü dānā imiş 

11    Bir seḥer gördüm demür kır atına olmış suvar 

Gök yüzinde ṣanasın mihr-i cihān -ārā imiş 

12 Ṭalʿatından ẕüʾl-cemāl oldı göñül ayḭnesi 

Bḭ-naẓḭr imiş cihān mülkinde bḭ-hemtā imiş 

13 Ṣoḥbeti cumhūr-ı ʿirfāna ġıdā-yı rūḥ imiş 

Ḫıdmeti ehl-i ġazāya maḳṣad-ı aḳṣā imiş 

14 Cennetüʾl-Meʾvā gibi her cānibi maʿmūr imiş 

Vālḭ-i ülā imiş aʿlā imiş zḭbā imiş 

15 Baḥr u berrün māhiri vü nazm u neŝrün şāʿiri 

Ḥāliyā Yaḥyālıda ancaḳ hemān Yaḥyā imiş 

16 Āṣafā bu dāʿḭ-i sāʿḭ ṣafā vü şevḳ ile 

Gülşen-i medḥünde gūyā  bülbül-i gūyā  imiş 

17 Nʾola ḥācetler ḳabūl olsa maḳām-ı ʿizzetün 

Menzil-i maḳsūd-ı ʿālem Kaʿbe-i ʿulyā imiş 

18 Baḥr-i bḭ-pāyān-ı ʿadlünde senüñ ey kān-ı cūd 

Cümle maḳsūd u murādı ḳaṭra-i ednā imiş 

19 Lāyıḳ-ı ḥamd ü ŝenādur ol ẓahḭr-i kāyināt 

Muḥtaṣar vaṣf-ı cemḭlḭ muʿteber inşā imiş 

20 Ṣūret-i ẓāhirdeki naẓm-ı belḭġında anuñ 

Mūcib-i taḳvā olan mavnaları akvā imiş 

21 Bu suṭūr-ı naẓm-ı rūḥ-efzāları bir maʿnḭde 

Ṭāliʿ-i dūnından anuñ ṣūret-i şekvā imiş 

22 Güni günden yeg ola nevrūz-ı sulṭānḭ gibi 

Ādeme ey dil duʿāsı tāʿat-i evlā imiş 

31 

Feʿilātün   Feʿilātün   Feʿilātün   Feʿilün 

1 Ḳurıda yaşda yoldaşlıḳ idüp Ḥıżr-āsā 

Yapdı bir köprü Şaṭa Ḥażret-i Ḳāsım Paşa 

2 Şaṭ-ı Baġdāda şeref virdi bu cisr-i ʿālḭ 

Kehkeşāndur ṣanasın gökde olupdur peydā 

3 Sihr ise ancaḳ olur kime nasḭb olmışdur 

Rūy-ı āb üzere elif ḫaṭṭını yazmaḳ ʿacabā 

4 Getürür anı gören nūr-ı Nebiye ṣalavāt 

Nḭli şaḳḳ eyledi iʿcāz ile ṣankim Mūsā 

5 Nesr-i Ṭāʿir gibi Şaṭ ırmaġını ḫoş geçerūz 

Ḳol ḳanad oldı bize ṣanki bu cisr-i alā 

6 Āḫiret köprüsine beñzedürin anı hemān 

Ki żarūrḭ gelür uġrar aña her şāh u gedā 

7 Ḥālet-i ʿışḳ-ı ḥabḭb ile sürūr zencḭrin 

Nitekim ʿāşıḳ-ı dḭvāne vü mest ü şeydā 

8 Ṣuda bu cisr temāşāsına ḳaldum ḫayrān 

Göke zencḭr ile gūyā  çekilür ejderhā 

9 Cümle keştḭleri anuñ ḳara tuġlar gibidür 

Geçilür leşker-i manṣūr ile yol uġrar ana 

10 Şeyḫ Şiblḭ gibi aḳar ṣuya seccade ṣalup 

Gösterür ḫalḳa ʿalāmet yine bu cisr-i ʿalā 

11 Döndi Baġdād hemān cisr ile İstanbula 

Galata seyrin idenler geçer andan farża 

12 Aḳ çāderler olupdur bize Kāġıdḫāne 

Seyr-i Eyyūb durur Mūsḭ-i Ḳāẓım gūyā  

13 Āṣafā çünki dinür eylügi eyle suya sal 

Seni bu köpri ŝevābiyle meŝāb itdi Ḫudā 

14 Ḳıldan ince görinür düşmana mānend-i Ṣırāṭ 

Dosta vüsʿat ile oldı nitekim ṣaḥrā 

15 Ḥıżr irüp ḫalḳa yine şimdi ʿAlḭlik itdüñ 

Kerbelā seyrini ḳılmaġa çekerlerdi belā 

16 Raḥmet ol ṭāʿifeye kim saña meʾmūr olalar 

Devlet ol leşkere kim ẕātuñ olan rāh-nümā 

17 Ṣaṭuñ üstinde ẓuhūr itmese bu mısṭar eġer 

Göñli yazılmaz idi ḫalḳ-ı cihānuñ ḳaṭʿā 

18 Baḥr-i eşʿāruma bir cisr-i laṭḭf oldı hemān 

Her ne beyti ki didüm şevḳ ile ferden ferdā 

19 Cisr-i ʿālḭ gibi ol ẕāta sözi muḫtaṣar it 

Āṣaf-ı şāha duʿā eyle duʿā ey Yaḥyā 

20 Ola aḳar ṣu gibi gerd-i kederden ḫālḭ 

ʿAyn-ı ʿālemden aka yir yüzine niteki mā 

21 ʿĀleme mihr-i ʿaṭāsından irişe ḥasenāt 

Nitekim cisr-i hilāl ola felekde peydā 

22 Oluban ḥaşre deġin şāh-ı cihān maḳbūli 

Ḳılıcın üstün idüp işini Allāh oñara 

32 

Feʿilātün    Feʿilātün Feʿilātün   Feʿilün 

1 Fetiḥ-i cümle diyār-ı ʿArab u mülk-i ʿIraḳ 

İrdi erbāb-ı ẓafer-peykerümüz Hūrmüze çāḳ 

2 Rafż ile ẓulmet-i ilhādı ʿAcemden götürüp 

Ola gün gibi yine ʿasker-i Rūmuñ yüzi aḳ 

3 Kūh-ı Ferhād gibi taġlar aşup ebr-miŝāl 

Ḳaṣr-ı Şḭrḭn gibi geçdük nice  kerre biñ ṭāḳ 

4 Merd olan ġayret idüp ṭutdı selāmet yaḳasın 

Ġam degül başına dermānsuz olan ḳalsa yayaḳ 

5 Bārekaʾllāh aña kim saʿy-ı cemḭl eyleyüben 

Yine dḭn āyinesin gün gibi ḳıldı berrāḳ 

6 Zeyn olup leşkerinüñ ḫaymesi mānend-i nücūm 

Ḳurdı şarḳ illeri içinde güneş gibi otaḳ 

7 Yaʿnḭ  ser-ʿasker-i islām u vezḭr-i aʿẓam 

Bürc-i ʿadlüñ güneşi ẕāt-ı kerḭmüʾl-aḫlāḳ 

8 Devlet anuñ ki gelüp işigine ola muṭḭʿ 

Vāy aña kim ide serkeşlük ile kendüyi aḳ 

9 Rafż u ilhādını simden girü terk eylemeyen 

Āb-ı tḭġından ider ol ṣon ucı istinşāk 

10 Tḭġ gibi çalışur dḭn yolında her dem 

Seyf-i islām dişe ṭañ mı aña ehl-i firāḳ 

11 Bendesi bendesinüñ emrine rām olmaz ise 

Ṭarf-ı aʿdād-ı selāsilde olur her iʿtāḳ 

12 Bilmedük nice  irisdügümüzi Baġdada 

Āṣafā olmaz imiş ʿāşıḳa Bāġdād ıraḳ 

13 Dem-i rıḥletde olur atuñ ayaġına niŝār 

Pür olup encüm-i dürrḭ ile bu yidi ṭabaḳ 

14 Baḥr-i mevvāc idi leşker virüben aña sükūn 

Şāh-ı devrān ile Baġdadda olduḳ oturaḳ 

15 Ümmetüñ cümle sirāciydi İmām-ı Aʿẓam 

Minnet Allāha ki saʿyiyle uyandı bu çıraḳ 

16 Pādişāha yidi iklḭmi muṭiʿ itdürdüñ 

Ḫıdmetüñ eylemeġe Hind ü Ḫorasan müştāḳ 

17 ʿAceb olmaz dir isem ḳara ḳaḳa Tañrı baḳa 

Manṣıb ümmḭdin idenlerde çü ḳaldum ḳara ḳaḳ 

18 Aġlayup ḥālumi bir yazıcılık ister idüm 

Ger bu güstahlıġa olmasa ḳapunda yasaḳ 

19 Bir ḳara toprak olupdur zer-i halis eyle 

ʿAyn-ı ʿavnunla bu Yaḥyā ḳuluñuñ ḥāline baḳ 

20 Rūz u şeb vird-i duʿāmuz bu durur ḥaşra deġin 

ʿÖmrüñü devletüni ide ziyāde Rezzāḳ 

33 

Feʿilātün  Feʿilātün   Feʿilātün   Feʿilün 

1 Baḥr-i ʿālemde eyā kendüyi gören gevden 

Olma evrāḳ-ı ḫazān gibi hevāna yelken 

2 Gemiciler kemi tiryākḭlerüñ muḥkemisin 

Reviş-i keştḭ-i endām-ı tü ez-ḫod reften 

3 Ḳaradan ālet oñarmaḳ saña aṣṣı itmez 

Keştḭ-i cism-i żaʿḭfe ki ire bād-ı mihen 

4 Gözlerüñ maġunası yaşun ile ṭolsa gerek 

Şol zamān kim toġa ruḫuñ güneşi maġribden 

5 Lenger-i lām-ı cehālet seni yoldan alıḳor 

Yel gibi gel ḥarekāt eyle ḳımıldan depren 

6 Kişi deryā-yı fenādan ki ide ʿazm-i baḳa 

Keştḭ-i cüssesine yelken olur bād-ı mihen 

7 Feleġi vü meleġi dil deñizinde göremez 

Göñli mirʾātı ṭonuḳ kendüyi bilmez gevden 

8 Getürür arḳanı āḫir felegüñ furtunası 

A Nerḭmān-ı zemān nice  celāsunsın sen 

9    Pusulan şerʿ-i şerḭf oldı anuñla ʿamel it 

 Gösterür menzil-i maḳṣūda saña rāh-ı ḥasen 

10 Ḳo bu fürḳat gicesin firḳateñüñ yelkenin aç 

Yaḳdı fānūsların göçdi erenler erken 

11 Hele ġānḭ yürime baḥr-i dilüñ ḳorsanı var 

Dostum kendüne kendün gibi olmaz düşmen 

12 Ḳurıdayaşda sen Ḥıżrunı ḥāżır eyle 

Sôfiyā nāle vü feryād me-kün na-re me-zen 

13 Eceli furtunasını ṣavamaz keştḭbān 

Ḳayıġın cūd aġacından ide yā sandaldan 

14 Dem olur anca gemilerde komiler güm olur 

İdemez çoġı selāmet yaḳasında mesken 

15 Ṭutalum yel götürür taḫt-ı Süleymānuñ ola 

Felegün bād-ı şimāli ḳomaya saġ u esen 

16 Begligüm var diyü germ olma belā bādı ile 

Alavand olsa gerek ten gemisi yanbegiden 

17 Semin anbār-ı vücūdundaki nefsün gibidür 

Keştḭ-i Nūḥh-ı Nebiye żarar iden kesegen 

18 Nefs-i emmāresini żabt idemez ehl-i hevā 

Ten gemisine dümenci olamaz her çevüren 

19 Bedenüñ ḳalyetesine irişür bād-ı ʿaḳḭm 

Ṣoñ ucı ḳuyruġunı alur ele hem-çü dümen 

20 Nāgehān bād-ı ḫazān gelse eġer yapraḳdan 

Taġıdur cümle ṭonanmasını ezhār-ı çemen 

21 Sen külekli gemi gibisin eyā ten-perver 

Ṣaḳaluñ oldı ḳara başuna mirḳāt-i resen 

22 Maʿnḭ yüzinde senüñ nefs-i nefḭsün gemisi 

Ejdehādur ki seni yutmaġ içün açdı dehen 

23 Alavand itmelü olursa ecel furtunası 

Saña her bir görinen mevci olur bir evren 

24 Baḥr-i naẓmındaki Yaḥyā gibidür maʿnḭde 

Ṣuya seccāde salan pḭr-i velḭ şeyḫ-i köhen 

34 

Mefʿūlü   Fanlātü Mefāʿḭlü  Fā4lün 

1 Ṣôfḭ semāʿa gir yine şems-i cihān gibi 

Ẕikr eyle Ḥaḳḳı döne döne āsumān gibi 

2 Keyfiyyet-i maḥabbet ile ḥāleti olan 

Cūşa gelür ṣabā ile berg-i ḫazān gibi 

3 Raḳṣ eyleme şerāre gibi ehl-i nār ile 

Devr eyle ʿarş-ı aʿẓamı Kerrübiyān gibi 

4 Yabaña çıḳma gūşeni terk itme dḭdeden 

Zinhār varma ẓālim evine fiġān gibi 

5 Ḳanına girme ḳatline ḳaṣd itme kimsenüñ 

Mihmānına ʿadāvet idici cihān gibi 

6 Ṣu gibi olduġun yire ol mūcib-i ḥayāt 

Ẓulm eyleme gücün yetene māhiyān gibi 

7 Dünyāda kibārına ḫalḳun ne itibār 

Cehd eyle āḫiretde ʿazḭz ol cinān gibi 

8 Çoḳ söyleyen deġirmene beñzer ŝebātı yoḳ 

Uzun uzaḳ sayıklama āb-ı revān gibi 

9 İş itme ḫāṭıruñda olan eġri ray ile 

ʿĀlemde eġriden yaradılmış zenān gibi 

10 Tabl u naḳāre gibi gümürdenme illere  

Āheste söyle sözlerüni nā-tüvān gibi 

11 Öykünme ḳarlu taġa büyütme ʿamāmeñi 

Kibr ile başdan aşma begüm ṭaylesān gibi 

12 Deryā dil uzadalı çeker ṭurmaz ıżṭırāb 

İncitme ḫalḳı kelb-i ṭavḭlüʾl-lisān gibi 

13 Dönme o meste ki göremez kendi ʿaybını 

Saña żarar gelen yire baḳ dḭdebān gibi 

14 Ḳaldurma zurnapā gibi balaya başunı 

Eller seni ayaḳlamasun nerdibān gibi 

15 Kāl eyle sözün āteş-i ṣabr ile dāyimā 

Sözi yabaña söyleme āb-ı revān gibi 

16 Yanunda māh-ı nev gibi noḳṣānı olanuñ 

ʿAybın yüzine urma mey-i ergavān gibi 

17 Kendünde tut elüfli yüri nitekim çınar 

Ṭolaşma gül budaġına hem zaymurān gibi 

18 Erkān içinde erlük ile ola gör be-nām 

ʿĀlemde Erdişḭr gibi Erdevān gibi 

19 Her bir perḭ- ḫıṣāle göñül virme gel berü 

Dḭvāne olma taġlara düşme ṭuman gibi 

20 Nʾeylersen eyle gerçek erenlerle hem-dem ol 

Tömār-ı ʿömrün ucı yaḳındur yalan gibi 

21 Āḫir ecel ṭutar dilüni yumar 

Noḳṣān-ı ḫalḳı gözleme ʿayn-ı ʿavān gibi 

22 Bḭ-çāre hātınm emḭn it emān ile 

Ḳahr itme rāy-ı ḳahruñ ile Ḳahramān gibi 

27 Yaḥyāyı diñle añla sözin gūş u hūş ile 

Esrār-ı ġayba dil diline tercemān gibi 

1 

Müstefʿilātün Müstefʿilātün  

I 

1 Ṣāfḭ-dil olan mānend-i deryā 

Görür cihānı kendūde peydā 

2 Gözi açuḳlar seyyāre gibi 

Seyrinde ʿarşı eyler temāşā 

3 Dünyāyı görür alçaḳdan alçaḳ 

ʿArş-ı berḭni aʿlādan aʿlā 



 120 

4 Ḥaḳ cānibinden olur muḥaḳḳak 

İʿlām-ı ʿilm ü taʿlḭm-i taḳvā 

5 Taġa taġılur tāġḭ vü bāġḭ 

Tḭġı uzanur gün gibi zḭrā 

6 ʿAyn-ı maʿāşı kör olmayınca 

Bunuñ gibiler olmaz hüveydā 

7 Cumhūr-ı bāṭıl varmaz namāza 

Dḭvān-ı Ḥaḳdur zḭrā muṣallā 

8 Merdūd-ı Ḥaḳḳı maḳsūd idinme 

Dünyāyı sevme lā-ḫayre fḭhā 

9 Menfūrum oldı cānḭ olanlar 

Cān u göñülden didüm hemānā 

10 Estaġnruʾllāh tübtü ilāʾllāh  

Enheytü ḳalbḭ ʿan mā-sivāʾllāh 

 

II 

1 Dergāh-ı Ḥaḳda yerlerle gökler 

Deryāya düşmiş bir kāha beñzer 

2 ʿĀlḭ geçinme serv-i bülendi 

Her bād-ı ṣarṣar önürdi ṣarṣar 

3 Alçaġı elden ḳoma ki görmez 

Ṭūfān-ı Nūḥı deryāda gevher 

4 Her nā-sezāya ālūde itmez 

Merd-i müridi rāy-ı muṭahhar 

5 Büyüklenendür ednādan ednā 

Allāhu aʿlem Allāhu ekber 

6 Ḳudret elinüñ ḫaṭṭıdur ādem 

Ṭoġrı yola git mānend-i mısṭar 

7 Cānum gözine olmadı hāyil 

Ne dār-ı Dārā ne ḳaṣr-ı Kayser 

8 Eyvāy eġer kim fülk-i vücūda 

Lām-ı felāket olursa lenger 

9 Maḳbūl-i ḥażret olam dir iseñ 

Ḳıl dil diliyle bu beyti ezber 

10    Estaġnruʾllāh tübtü ilāʾllāh  

Enheytü ḳalbḭ ʿan mā-sivāʾllāh 

 

III 

1 Ḫalḳ arasında yel gibi yeldüm 

Mevlāmı buldum kendümi bildüm 

2 Görünmeyenler baña göründi 

Göñlüm gözinün pasını sildüm 

3 Ḥayretde ḳaldum lā-yaʿḳil oldum 

Gūyā ki öldüm girü dirildüm 

4 Dḭnüm çerāġın çekdüm nevādan 

Yārenlerümden bir bir kesildüm 

5 Şahbāyı deldüm tesbḭḥe aldum 

Ḥayrānlıġunıdan el-ān iyeldüm 

6 Köhne bināyam pḭr-i dü-tāyam 

Ḥaḳ cānibine toġru egildüm 

7 El-ḥamdüliʾllāh kāl oldı ḳalbüm 

ʿIşḳ āteşinde yandum yaḳıldum 

8 Bilmezlik itdüm bundan önürdi 

Divāne gibi yolum yanıldum 

9 Ehl-i günāha ḳarışmaz oldum 

Şeyṭānlarumı āvāre ḳıldum 

10 Estaġnruʾllāh tübtü ilāʾllāh  

Enheytü kalbı ʿān mā-sivāʾllāh 

IV 

1 Eller zebūnı manṣıb esḭri 

Ehl-i hevānuñ hengāme-gḭri 

2 Maʿnḭ yüzinde şāh-ı cihānuñ 

Tābūtı ile birdür serḭri 

3 Dervḭş olanuñ mülk-i baḳāda 

Mirḳāt-i rifʿat olur ḥaṣḭri 

4 Tārḭk-i ġamda ḳalır erāzil 

Zḭrā ki olmaz rāy-ı münḭri 

5 Rāh-ı baḳāda yoldaşuñ olmaz 

Ḳorsın gidersin māl-i keŝḭri 

6 Ḳabrinde tenhā ḳorlar giderler 

Cemiyyet ıssı şāh-ı kebḭri 

7 Deryāya döndi ṣāf oldı ḳalbüm 

Gösterdi ḫalḳa mā-fiʾż-żamḭri 

8 Yaḥyā beri gel aç gūş-ı hūşı 

Diñle ne söyler ḫāmem şarḭri 

9 Estaġnruʾllāh tübtü ilaʾllāh 

Enheytü ḳalbi ʿān mā-sivāʾllāh 

V 

1 El-ʿışḳu hālḭ veʾş-şevḳu bālḭ 

El-Ḥaḳḳu ʿāli aleʾl-ecāll 

2 ʿAyn-ı ʿazḭzüñ ḳıble-nümādur 

Ey ehl-i ḥālüñ ferḫunde-fāli 

3 Ḳıl ḳāmetimi serv-i muṣallḭ 

Saña baş egsüñ Sidre nihāli 

4 Kendüni itme Kāruna ümmet 

ʿAynuna alma māl ü menāli 

5 Ḳoynuña ḳoyma mānend-i ḥāle 

Şems ü ḳamerden ol bārḭ ḫālḭ 

6 El ṣunma hergiz hem-çū sürāhḭ 

Her cām-ı cemdür bir seg sifāli 

7 Dil gülşeninde ḫār-ı belādur 

Bir şenliġim kim ola melāli 

8 Her ḫok-ḫūya pend itmek olmaz 

Gūş-ı ḫımāra ṭaḳma leʿālḭ 

9 Ehl-i sülūkuñ bāl ü peridür 

Bu ḳavl-i hādḭ bu beyt-i ʿālḭ 

10 Estaġnruʾllāh tübtü ilaʾllāh  

Enheytü ḳalbi ʿān mā-sivāʾllāh 

 

DER MEDḤ-İ EYYŪB-I ENṢĀRḬ  

Mefāʿḭlün    Mefāʿḭlün    Mefāʿḭlün  Mefāʿḭlün  

 I 

1 Selām olsun bu sulṭāna vilāyetde müsellemdik 

Güzḭn-i zümre-i aṣḥāb-ı nūr-ı ʿayn-ı ʿālemdür 

2 Dür-i baḥr-i saʿādetdür gül-i bāġ-ı şehādetdür 

Resūlluʾllāha hem-demdür Ḥabḭbuʾllāha maḥremdür 

3 Ziyāretgāh-ı ümmetdür rıyāż-ı ravżası dāyim 

Ḳapusı Kaʿbe gibi raḥmet-i insāna maksemdür 

4 Felekdür türbesinün ḳubbesi evc-i muṣallāda 

Vücūdı gün gibi ol ḳubbede bir nūr-ı aʿẓamdur 

5 Çemen gök yüzidür gūyā  ki gülzār-ı mezārında 

Muʿayyen ʿayn-ı ʿuşşāḳuñ nücūm-ı eski şebnemdür 

6 Buradur āftir-i ʿömrinde cāy-ı raḥmet-ābādı 

Elif-veş Aḥmed-i Muḫtara bir yār-ı muḳaddemdür 

7 Resūlüñ ṭoġrı yārı yaʿnḭ aṣḥābuñ ʿalemdarı 

Ebḭ Eyyūb-ı Enṣārḭ ʿaleyhi raḥmetüʾl-Bārḭ 

II 

1 Bu dergāhuñ ḳabūlidür o kim işāda ḳābildür 

Cihānda cān u dilden dil dili medḥine ḳāyildür 

2 Gedā-veş sāyilidür Kaʿbe-i kūyında ırmaġı 

Kelām-ı ʿilm ü ḥikmet rāzına deryāsı bir dildür 

3 Yücedür ʿālem-i ervāḥ gibi cümle ʿalemden 

Cibāli geçmiş ḭmān ehline ʿālḭ menāzildür 

4 ʿAyāndur nūr-ı iḫlāṣı olupdur ḫāslar ḫāsı 

Ḫuṣūṣında nuṣūṣ-ı āyet-i Ḳurʾān nāzildür 

5 Taʿālaʾllāh ne ʿālḭ ravżadur kim gelse bir ednā 

Teveccüh eylese yüz vech ile maḳsūdı ḥāṣıldur 

6 Yarar yoldaşıdur Faḫr-i cihānuñ tḭġ-ı ḳudretdür 

Ricāle mürşid-i Mevlā olan insān-ı kāmildür 

7 Resūlüñ ṭoġrı yārı yaʿnḭ aṣḥābuñ ʿalemdārı 

Ebḭ Eyyūb-ı Enṣārḭ ʿaleyhi raḥmetüʾl-Bārḭ 

III 

1 Celḭs-i Muṣṭafādur bu enḭs-i Murtażādur bu 

Emḭr-i ḍarb u ḥarb u merd-i meydān-ı ġazādur bu 

2 Bu ṭoġrı yārı tan medd-i bismiʾllāha beñzetsem 

Ki ṭoġrı yoldan Allāha delḭl-i reh-nümādur bu 

3 Muhḭṭ-i ʿilm-i Rabbānḭ olur bir ḳaṭradan ādem 

Maʿārif ḳulzüminden yüze gelmiş āşinādur bu 

4 Zihḭ meşhed zihḭ merḳad zihḭ maʿbed zihḭ maḳṣad 

Maḳām-ı Ḥıżr İlyās u maḳarr-ı evliyādur bu 

5 Dögülsün sḭne-i ʿāşıḳ dökülsün dāne-i eşki 

Feżā-yı cāy-ı cānān ḫırmen-i nūr-ı duʿādur bu 

6 Cihānda noḳṭa-i ḫāki ṣayupdur yoḳ ḥisābına 

Şehenşāh-ı fenā sulṭān-ı iklḭm-i baḳādur bu 

7 Resūlüñ ṭoġrı yārı yaʿnḭ aṣḥābuñ ʿalemdārı 

Ebḭ Eyyūb-ı Enṣārḭ ʿaleyhi raḥmetüʾl-Bārḭ 

 

 

IV 

1 Cihān ṭurduḳca ṭursun padişāh-ı Āl-i ʿOŝmānı 

Ki iḥyā eylemişdür bu mekān-ı kān-ı iḥsānı 

2 Mücāvirden müsāfirden degüldür gūşesi ḫālḭ 

Zihḭ şāh-ı vilāyet kim kesilmez ehl-i dḭvānı 

3 Muhḭṭ-i baḥr-i vaḥdetdür dili var her vilāyetden 

Aḳıtdı kendüye enhār-veş efrād-ı insānı 

4 Ḳanadḭl-i mezārın nūrdan tesbḭhe beñzetdüm 

Felekde dest-i şevḳ ile melekler döndürür anı 

5 Risālet bürcinüñ ḫūrşḭdi āmenna ve ṣaddaḳnā 

Nüzūl itdi bu māhun menziline oldı mihmānı 

6 Ḳulı ḳurbānıyuz ʿālemde olsun himmeti ḥāżır 

Belḭ bu āḫiret sulṭānıdur Rūmuñ nigehbānı 

7 Resūlüñ ṭoġrı yārı yaʿnḭ aṣḥābun ʿalemdarı 

Ebḭ Eyyūb-ı Enṣārḭ ʿaleyhi raḥmetüʾl-Bārı 

V 

1 Yemutü küllü men yaḥyā necā men māte biʾt-taḳvā 

Yecḭʾüʾl-mevtü maḫiyyen tevekkelnā ʿaleʾl-Mevlā 

2 Bu fānḭ defterini yoḳlayanlar bulmadı baḳḭ 

Ḫarāb-ābād-ı dünyādan geçer her ʿāḳil ü dānā 

3 Ecel derbendine uġrar yolı sulṭān u dervḭşüñ 

Mezār-ı evliyā ibret-nümādur ḫalḳa ey Yaḥyā 

4 Açıldı cān gözi seyrümde seyrān eyledüm bir gün 

Ricāl-i ġayb ile māh-ı cemālin eyledi peydā 

5 Şehādet ḳanma ġarḳ eylemiş gül gibi endāmın 

Bu gülgünḭ libāsın geymiş itmiş cenneti meʾvā 

6 ʿAlem gibi öñine düşmüş aṣḥābuñ ġazā ḳılmış 

Diyār-ı ġurbete gelmiş şehḭd olmış yatar tenhā 

7 Resūlüñ ṭoġrı yāri yaʿnı aṣḥābuñ ʿalemdārı 

Ebḭ Eyyūb-ı Enṣārḭ ʿaleyhi raḥmetüʾl-Bārḭ 

8 Ḳanı ol şāh-ı vilāyet gibi ġāzḭ pādişāh 

Hem emḭr-i muḳtedādur hem ẓahḭr-i aṣfiyā   

9 Hem ḥasḭb ü hem nesḭb ü hem saʿḭd ü hem şehḭd 

Hem velḭ hem ġāzḭ hem dervḭş hem şāh-ı ferḭd 

 

 

DER EVṢĀF-I ĠĀZḬ HÜNKĀR*  

Fāʿilātün Fāʿilātün Fāʿilātün Fāʿilün 

 I 

1 Ġāzḭ hünkār ile ṣaflar baġlayup ehl-i ġazā 

Düşmana bir gün çekildi nitekim seyf-i Ḫudā 

2 Baş çatup tedbḭr-i ḍarb u ḥarbe mānend-i kemān 

Oḳ gibi toġruldılar cumhūr-ı kāfirden yaña 

3 Ġarḳa virdi düşmanı seyl-i ḳażā gibi hemān 

Oldı her tḭġ-ı ricāl āyḭne-i ʿibret-nümā 

4 Söyinürdi ol nefes kāndḭl-i rūḥ-ı müşrikin 

Her ḳamış gönder ṭoḳunsa nitekim bād-ı ṣabā 

5 Her ġubār-ı maʿreke gūyā  şeb-i yeldā idi 

Her şirār-ı naʾl-i esb-i ġāziyān necm-i hüdā 

6 Her teber peyk-i ḳażā her tḭġ bir cām-ı fenā 

Her cidā dest-i belā küffāra eyler merḥabā 

7 Elde şemşḭr ile ġāzḭler alayı fiʾl-meŝel 

Oldı aʿdā ʿaynına emvāc-ı deryā-yı cefā 

8 Ṣaçı ile ḳan bulaşmış mürde kāfir basları 

Āteş-i pür-dūda mānend olmış idi gūyiyā 

9 Öñine katdı ʿadūyı pehlevānlar yel gibi 

Taġlara ḳaçdı duḫān gibi cünūd-ı eşḳıyā 

II 

1 Ḳana ġarḳ itdi ʿadū-yı dḭni tḭġ-ı ābdār 

Ḳaṭra-i eşk-i ġarḭbān gibi oldı tārmār 

2 Gün gibi geldi otaġı öñine ol ẓıll-ı Ḥaḳ 

Ḳıldı Kerrübḭ melekler gibi kürsḭde ḳarār 

3 Ḫāṭırı āyḭnesinden gitmedi gerd-i melāl 

Cemʿ olup begler aġalar ṣordılar bḭ-iḫtiyār 

4 Didiler ḳadrüñ bülend iken yüce taġlar gibi 

Bu ġamām-ı ġuṣṣadan niçün olursın ġām-güsār 

5 Açınıp gül gibi ḫandān ol eyā şāh-ı cihān 

Ṣındı kāfir ḳaçdı aʿdā eyledi düşman firār 

6 Didi seyrümde Resūlluʾllāhı gördüm dün gice 

Gevher-i luṭf-ı kelāmından baña ḳıldı niŝār 

7 Ben faḳḭre Çār Yār-ı bā-ṣafā ile didi 

Sen bize gelsen gerek yarınki gün ey şehriyār 

8 Bu murāda irmek içün ol Murād-ı ġāziyān 

Gözleri yaş ile ṭolardı çekerdi intiẓār 

9 Ol maḥalde el öperken āl ile itdi şehḭd 

Kāfirin elçisi adına gelüp bir ehl-i nār 

10 Miŝli yoḳdur ol sezāvār-ı ʿātā-yı raḥmetüñ 

Bu ʿulüvv-i menzilet kim anda vardur kimde var 

10 Hem ḥasḭb ü hem nesḭb ü hem saʿḭd ü hem şehḭd 

Hem velḭ hem ġāzḭ hem dervḭş hem şāh-ı ferḭd 

 

III 

1 Oldı aḳar ṣu gibi derbend-i dünyadan revān 

Baḥr-i bḭ-pāyān-ı ʿuḳbāya varup itdi mekān 

2 Ḳana boyandı o dem ol Āl-i ʿOŝmānuñ teni 

Allarla āsumāndan cānibe gitdi hemān 

3 Zabmı sūr ābı olup Ḥaḳ cānibine muntaẓır 

Murġ-ı cānı oldı andan tāyir-i ʿarş-āşiyān 

4 Berḳ ururdı ṣanasın Ṭūr-ı niyāz içinde nūr 

Yarasından kim dem-i gülgünı olurdı ʿayān 

5 Ẓāhir oldı ol şehādet kānı mānend-i ṣafak 

Şems-i rūḥı ʿayn-ı ʿālemden tolundı nāgehān 

6 Ḳan degüldür cismi evrāḳında anuñ gül gibi 

Dest-i ḳudret surb ile yer yer ḳodı muṭlaḳ nişān 

7 Ẓāhiren ḳaldı tekellümden lisānı bülbüli 

Geydügi kaftanı gül yapraġına döndürdi ḳan 

8 Nice  iller açdı iẓhār-ı vilāyet eyledi 

İl gözinden cān gibi oldı nihān-ender-nihān 

9 Ḥaḳ yolınuñ zaḥmetine göre olur raḥmeti 

Bunda kim giryān olursa anda olur şādmān 

10 Māh-ı rūze gibi ḳadre ire ʿizzetler göre 

Anı kim gördi kim işitdi ki ol şāh-ı cihān 

11 Hem ḥasḭb ü hem nesḭb ü hem saʿḭd ü hem şehḭd 

Hem velḭ hem ġāzḭ hem dervḭş hem şāh-ı ferḭd 

IV 

1 ʿİzzet anuñ ʿizzetidür devlet anuñ devleti 

Kim nasḭb oldı aña iki cihān uö rifʿati 

2 Gözi açuḳlardan idi encüm-i seyyāre-veş 

Kḭmyā idi ülüʾl-ebṣāra ʿayn-ı ṭalʿatı 

 

3 Aṣfiyāvü evliyā işādına muhtaç idi 

Tutmış idi gün gibi āfākı nūrāniyyeti 

4 Menbaʿ-ı sırr-ı kerāmet mecmaʿ-ı ehl-i ṣafā 

Maṭlaʿ-ı nūr-ı vilāyet olmış idi ḥażreti 

5 Mürşid-i Mevlā idi her vech ile aʿlā idi 

Her sözi remz-i İlāhḭ ṣoḥbeti cān ṣoḥbeti 

6 Hāyil-i ʿayn-ı ʿibādet olmadı sulṭānlıġı 

Vaḥdetine māniʿ olmazdı ʿavāmuñ kesreti 

7 Gönü alçaḳ idi bürşḭd-i cihān -ārā gibi 

Ḳāmeti gibi bülend idi sipihr-i himmeti 

8 Ġāzḭler gülbānginün āvāzı ḳabrinden çıḳar 

Leşker-i islāmun olsa ceng içün cemʿiyyeti 

9 Ṣāḥib-i keşf ü kerāmet olduġına gün gibi 

Kendüye şāhid yeter her yerde naşş-ı nuṣratı 

10 Dāyimā vaṣf-ı cemḭli kale gelmez ḥāldür 

Nice  taʿbḭr olur ol gün yüzlünün māhıyyeti 

11 Hem ḥasḭb ü hem nesḭb ü hem saʿḭd ü hem şehḭd 

Hem velḭ hem ġāzḭ hem dervḭş hem şāh-ı ferḭd 

V 

1 Merd olan yoḳlukda yoḳlar kayinātun varım 

Bu cihāndan göz yuman gördi Ḥaḳun dḭdārmı 

2 Ten libāsından geçer bḭ-ḳayd olur tahnf ider 

Evliyā Bārḭ Taʿālānun yolında varını 

3 Menzili-i maḳṣūduna varmaġa māniʿ olmasun 

Tutmasun dāmānunı kes rāh-ı yānın hārmı 

4 Ehl-i dünyā mihrine aldanma açılma ṣaḳın 

Gül gibi fāş itme nādāna göñül esrārını 

5 Yolda ḳalma gel gider bār-ı giran-ı ġafleti 

Ḥāl idin ol şāh-ı ġāzḭnün laṭḭf ahbārını 

6 Gülşen-i firdevse toġru bḭ-ḥisāb u bḭ-itāb 

Gitdi ammā ḳullarına ṣaldı ḥasret nārını 

7 Heyet-i eflāke döndi türbesinün ḳubbesi 

Beñzedürler āfitāba yūsufḭ destārını 

8 Çaġıranı maḥşerde Yaḥyā gibi ölem dirilem 

Derdüme dermān içün ol ġāzḭler serdārını 

9 Serv gibi bir ayaḳ biñ ayaḳ üzre olıcaḳ 

Ḳaldura iḥyā ide şāyed ki ben bḭmānnı 

10 Kesmezem dest-i recāmı gözlemek lāzım gibi 

Her efendi ḳulını her şāh ḫıdmetkārını 

11 Ḥaşre dek şerḥ itmeġe kadir degüldür dil dili 

Ḳadrini ʿunvānını aḥkāmını āŝārını 

12 Hem ḥasḭb ü hem nesḭb ü hem saʿḭd ü hem şehḭd 

Hem velḭ hem ġāzḭ hem dervḭş hem şāh-ı ferḭd 

4 

TERCİʿ-İ BEND* 

Mefʿūlü   Fāʿilātü   Mefāʿḭlü    Fāʿilün 

I 

1    Ey ādem oġlı ister iseñ ʿömr-i ber-devām 

 Ölmekden evvel öl ki odur aḥsenüʾl-merām 

2 Ḥarf-i elif gibi yüri var ʿayn-ı vāḥid ol 

Ḫalḳ ortasında ḳalma hemḭşe niteki lām     

3 İki cihānı bir ḳadem it bāl ü per açup 

  Cibril gibi Sidre-i ʿālḭde ḳıl maḳām 

4 Ten penbesini cān ḳulaġından çıḳarmayan 

Ṭūr-ı niyāzda ide mi Ḥaḳḳ ile kelām 

5 Bir ālet-i mülāhazadur cümle kāyināt 

Maḳṣūd olanı bilmek içün ādeme müdām 

6 Cismüñ libās-ı ʿāriyetḭdür çıḳar hemān 

Fevt itme fırsatı bu işe eyle ihtimām 

7 Bu çār ʿunṣūr ile geçüp şeş cihātdan 



 131 

Gel ŝıḳlet-i vücūdı götür kāyinātdan. 

II 

1 Ṣıdḳ ile eyle vaḥdet-i ẕāt ile ittihād 

Nice  bir oyalar seni bu ʿālem-i feşād 

2 Dünyāya ʿayn-ı ʿizzet ile eyleme naẓar 

Ṣaḳın yüzüñe güldügine itme kimād 

3 Rūh-ı mücerred ile yüri āşinālıġ it 

Tā kim saña ide nereden geldügünü yād 

4 Ceng ü cidāl ü ʿarbede itme ʿavām ile 

Saʿy eyle şimdi düşmen-i nefs ile ḳıl cihād 

5 Faʾkbil izā semiʿte fe-ʿaccil ileʾṣ-ṣalāḥ 

Hāzā naṣāyıḥuʾl-ʿulemāʾ i-men erād 

6 Ṣūretde ḳalma sḭret-i maʿnḭye ṭālib ol 

Yoḳluḳdadur ne var ise ey eżʾafüʾl-ʿibād 

7 Bu çar unṣur ile geçüp şeş cihātdan 

Gel ŝıḳlet-i vücūdı götür kāyinātdan 

III 

1 Görünme ʿayn-ı ʿāleme cismüñde cān gibi 

Fāş itme ḫalḳa kendüni genc-i nihān gibi 

2 Baḥr-i cihānda zevraḳ-ı cism ile dāyimā 

Gezme hevāna tābiʿ olup bādbān gibi 

3 Ol bḭ-vefāyı sevme ki ehl-i hevā olup 

Ḥaḳ cānibin unutdura saña cihān gibi 

4 Dḭdāra irmek ise ṣafā ile niyyetüñ 

Alçaḳ göñülli ol yüri āb-ı revān gibi 

5 Bārān-ı miḥnet evvel anuñ başına yaġar 

Şol kimse kim büyüklene kūh-ı girān gibi 

6 Ġanḭ me-bāş ḳavl-i Resūl ile ʿāmil ol 

Dünyā mesāfesinden ıraġ ol cinān gibi 

7 Bu çār ʿunṣūr ile geçüp şeş cihātdan 

Gel ŝıḳlet-i vücūdı götür kāyinātdan 

IV 

1 Bir yār sev ki ḥüsni anuñ pāydār ola 

Aña ḳul ol ki salṭanatı ber-ḳarār ola 

2 Şād olma aña kim seni āḫir melūl ide 

Nūş itme ol meyi ki sofunda Humār ola 

3 Baḳma cemāl-i dilbere ṣūret-perest olup 

Āyine içre şūrete ne iʿtibār ola 

4 Yā Ḥaḳḳı sev ya ḫalḳı eyā ġānḭ-i cihān 

ʿĀşıḳ odur ki ʿāşıḳ-ı Perverdigār ola 

5 Bir müşrik-i maḥabbet ider dāyimā seni 

Dilber ki pür-zarāfet ola şḭvekār ola 

6 ʿAzm eyle ḳurb-i ḥażrete maʿḳūla ḳāyil ol 

Dünyā evinde derd ü elemsüz ne var ola 

7 Bu çār ʿunṣūr ile geçüp şeş cihātdan 

Gel ŝıḳlet-i vücūdı götür kāyinātdan 

 

V 

 

1 Kendüne virme devlet-i dünya ile ʿaẕab  

Dünyāyı yapma āḫiretün eyleme ḫarāb 

2 Ḳurtar hümā-yı rūḥı kuyūd-ı zemāneden  

Ādem odur ki virmeye kendüye ıżṭırāb 

 3  Devlet dime aña ki ola ḳābil-i fenā  

İnsanı bḭ-baṣḭret ider bu ḫayāl-i ḫāb 

4  Ḳalbi zücācın eyleme bir kimsemin şikest 

Dirsen ki āyinende ola ṣūret-i ŝavāb 

5  Açma cihānda dāmen-i ʿaybı ṣabā gibi 

Setr eyle gördügüni ḳamu nitekim turāb 

6 Yaḥyā gibi elüni yu āb-ı ḥayātdan 

Diñle sözümi vuṣlat-ı Mevlāya ḳıl şitāb 

7 Bu çār ʿunṣūr ile geçüp şeş cihātdan 

Gel ŝıḳlet-i vücūdı götür kāyinātdan 

 

TERCÎʿ-İ BEND  

Fāʿilātün   Fāʿilātün   Fāʿilātün   Fā4lün 

I 

1 Mecmaʿ-ı ʿirfān olur dḭvān-ı aʿlāmuz bizüm  

Gün gibi rifʿatdedür yaʿnḭ Süreyyāmuz bizüm 

2 Cümleye ʿayn-ı şenaʿātle naẓar eyler müdām  

Kimseye ẓulm eylemez ʿadl ıssı paşamuz bizüm 

3 Virdümüzdür tavvelaʾllāhu taʿāla ʿömrehu 

İzdiyād-ı ʿömridür Ḥaḳdan temennāmuz bizüm 

4 Yüze gelmez baḥr-i ʿālemde ḫaṭ-ı cānān gibi  

Ehl-i tezvḭr olanı ḳorḳutdı takvāmuz bizüm 

5 Yalımı alçaġ olupdur kesre-yeş düşmanlaruñ 

Üstün oldı fetḥa-veş zḭrā ki daʿvāmuz bizüm       

6 Dostlar ḫandān u ṭāliʿ yār u devlet dest-gḭr      

Müddeʿā maḫzūn u aʿdā münhezim düşman ḥaḳḭı 

II 

1Kimine yarar kimine yaramaz ḥākim olan 

Böyledür böyle bu ḥāl ile geçer devf-i zamān 

2Ehl-i ḥükme bir şikāyetçiden irişür ḥicāb 

Gökdeki ḫūrşḭd olur bir pāre bulutdan nihān 

3Şol mürāyḭ kim geçer maẓlūmı ṣāḥib-devlete 

Bir ʿalev olur dili nār-ı nifāḳına hemāri 

4 Ḳāmetinüñ yayına eyler ʿaṣāsın bir kiriş 

İstedügini ider tḭr-i riyāsına nişān 

5 Ḥālümüz ḫôşdur bizüm el-ḥamdü liʾllāhiʾl-ʿaẓḭm 

Ṭuydı aḥvāli vezḭr-i aʿẓam-ı şāh-ı cihān 

6 Dostlar ḫandān u ṭāliʿ yār u devlet dest-gḭr 

Müddet maḫzūn u aʿdā münhezim düşman Ḥaḳḭr 

 

III 

Naḳışuñ noḳṣānını bildürmez ise ṣubḥ u şām 

Ḫalḳ içinde manṣıb ehlinüñ olur işi tamām 

1 Kişide ne rāḥat-ı dünyā ḳahır ne āḫiret 

Muḳteżāsınca olursa ehl-i tezvḭrüñ müdām 

2 Ẕerrece bed-asl olan eşbāşa teʾŝḭr eylemez 

İḥtirām ile selām u iltiyām ile kelām 

3 Ḥākim olan bāṭıluñ gelmezse Ḥaḳḳından eġer 

Ḳulaġı dine olmaz inşāmın cihān bulmaz nizām 

4 Ellerine itlerün ʿayn-ı ṭamaʿla baḳmadum 

İtmedüm her vech ile kendümi maġlūb-ı ʿavām 

5 Dostlar ḫandān u ṭāliʿ yār u devlet dest-gḭr 

Müddeʿā maḫzūn u aʿdā münhezim düşman Ḥaḳḭr 

IV 

1 Serv gibi toġrunun teftḭşi olur terbiyet 

Kesb ider şems-i ḍuḥā gibi ʿulüvv-i menzilet 

2 İki eġri var cihānda bir Ḫayālḭ bir hilāl 

Etmeġi artar yürür mānend-i ehl-i maʿrifet 

3 Bilse maẓlūm olduġun āṣaf-ı şāh-ı cihān 

Kāmil olan ādeme eyler kemāl-i merḥamet 

4 Cāhilüñ bilmezligindendür ider ẓulm-i şarıh 

ʿĀlim olanda olur ʿālemde ḫavf-i āḫiret 

5 Geldi iki kādḭ vü iki Kirāmen Kātibin 

Nā-bedḭd oldı şikāyetçilerüm şeyṭān-ṣıfāt 

6 Dostlar ḫandān u ṭāliʿ yār u devlet dest-gḭr 

Müddeʿā maḫzūn u aʿdā münhezim düşman Ḥaḳir 

V 

1 Ölmedin gördüm bu teftḭş ile rūz-ı maḥşeri 

Ṭoġrı çıḳdum Ḥaḳ ʿināyet ḳıldı ḳurtardum seri 

2 Ḳaldı yüzi ḳarasiyle maḳbere ḳuzgunları 

Her birinüñ tag başı oldı duftān gibi yeri 

3 Surḫ-ı ser ʿOŝmānludan ḳaçduġı gibi ḳaçdılar 

Bir ḳaracı ġurbetüñ düzme şikāyetçileri 

4 Ḫalḳ-ı ʿālem eyledi Yaḥyāyı muhbübüʾl-ḳulūb 

İstiḳāmet belki bir ṣadra çeker ol çākeri 

5 ʿĀlem-i evc-i ṣadākatda çıḳup uçmaġ içün 

Ḳol ḳanad itdüm hemān bu maṭlaʿ-ı şiʿr-i teri 

6 Dostlar ḫandān u ṭāliʿ yār u devlet dest-gḭr 

Müddet maḫzūn u aʿdā münhezim düşman Ḥaḳir 

6 

I 

1Bezendi bir gice çarḫ-ı felek gülistānı  

Açıldı gül gibi her encüm-i dıraḫşānı 

2 Velḭlerüñ dil-i pāki gibi vücūd-ı cihān 

Żiyā-yı encüm ile olmış idi nūrānḭ 

3 Bahār faṣlı vü gül devri ʿişret eyyāmı 

O gice oldı sipihr üzre bezm-i ḫākānḭ 

4 Nücūm ile bile aḫşamlamaġa cümle sürüş 

Oḳudı şemʿ-i şihāb ile māh-ı tābānı 

5 Meġer ki bedr-i ḳamer mḭr-i meclis oldı ana 

Nücūm üsküf-i zerle birer iç oġlanı 

6 O dem birine suʾāl eyledüm didüm cānā 

Nedür bu zemzeme-i bezm ü ʿayş-ı sulṭānḭ 

7 Münādḭler çaġırup didiler ki olsa gerek 

Sürūr-ı sür-ı şehenşāh-ı ẓıll-ı Yezdānḭ 

8 Sipihr-kevkebe ṣāḥib-ḳırān-ı rūy-ı zemḭn 

Bülend-mertebe mihr-i sipihr-i devlet-i dḭn 

II 

1 Öñinde olmaġa ser-cümle bu temāşālar 

Yapıldı şāh-ı cihāna maḳām-ı aʿlālar 

2 Memālikinde nice  begleri oḳumaġ içün 

Yazıldı ḥükm-i şerḭf ü çekildi tuġralar 

3 İrişmedin daḫi bu Mıṣr-ı ʿizzete nice  kez 

Görürdi Yūsuf-ı devr-i zemāne rūyalar 

4 Etek miyāna ṣoḳup ṣanki serv-i āzāde 

O demde ḳulluġın eylerdi begler aġalar 

5 Rüsūmı mihr-i cihān u tınābı şaʿşāʿa-veş 

Ḳuraldı anda nice  bārgāh-ı bālālar 

6 Nücūm ṣanma temāşā içün ḳamu ʿalem 

Felekler üzre çıḳup yapdı ḳaṣr-ı zḭbālār 

7 Ne ḫoş dem idi ne ḫoş ʿālem idi bu demler 

Cihān içinde bu ʿālem deġerdi dünyālar 

8 Bu bezmgāha nʾola Kaʿbe dirse ehl-i ṣafā 

Bu bezm içinde olur sünnet-i Resūl icrā 

III 

1 Maḳām-ı ʿişrete begler aġalar oldı muḳḭm 

O menzil olmış idi niʿmet ile Dār-ı Naʿḭm 

2 Simāt içinde kesük yatur idi nān-ı sefḭd 

Benān-ı mucʿiz ile ṣanki oldı bedr dü-nḭm 

3 İçildi niʿmetüñ ardınca sükkerḭ şerbet 

Ḥalāvetinde nitekim nigār-ı ṭabʿ-ı selḭm 

4 Beyāż çimler içinde dāne-i ʿişret 

Ṣadefler içini pür ḳıldı ṣanki dürr-i yetḭm 

5 Zemḭne māʿide indi ṣanurdı ehl-i naẓar 

Ol  āsitānede bu niʿmet olıcaḳ taḳsḭm 

6  Nedür bu ṣoḥbet-i ʿālḭ nedür bu bezm-i ṣafā 

Nedür bu ʿişret-i şādḭ nedür bu emr-i ʿazḭm 

7 ʿAceb mi olsa bu ḫalḳ-ı zemāne mihmānı 

Çü oldı şāh-ı cihānuñ ḫalḭli İbrāhḭm 

8 Ne bezm bezm-i maʿānḭ ne ʿayş ʿayş-ı ʿulūm 

Ki baḥŝ iderdi gelüp bir yere mevālḭ-i Rūm 

IV  

1 Çü oldı mesʾele maʿlūm ehl-i ʿirfāna 

İrişdi zemzeme-i baḥŝ bürc-i Keyvāna 

2 Açıldı ġonca gibi müşkilāt-ı ʿilm-i beyān 

Ṭoġınca şems-i hidāyet ḳulūb-ı merdāna 

3 Öñinde her birinüñ ola ṭıfl-ı ebced-ḫān 

Gelürse ʿālim-i Sḭnā eġer bu meydāna 

4 Ṣadef disem denenine ʿaceb mi her birinün 

Ki sözi gevhere beñzerdi kendi ʿummāna 

5 Kemine ḳaṭra iken baḥr olur maʿārifle 

Nedür bu nūr-ı hidāyet vücūd-ı insāna 

6 ʿAleʾl-ḫuṣūṣki öl antāb-ı bürc-i kemāl 

Mevālḭ ile şeref virdi cümle erkāna 

7 Dehānı Rūh-ı Kudüsdür ḫaṭı aña per ü bāl 

Zebānı luṭf ile peyġamber oldı devrāna 

8 Güneş gibi süreyin ḫāk-i pālarına yüzüm 

Şükür Ḫudāya ki bu bezmgāhı gördi gözüm 

V 

1Bu resme oldı meġer rāy-ı pādişāh ol dem 

Ki sünnet olına ol nūr-i dḭde-i ʿālem 

2Vücūb-ı sünnetine Muṣṭafānun itdi şürūʿ 

Düzetdi çarḫ-ı felek gibi meclis-i aʿẓam 

3 Meŝel durur ki dinūr alet işler el öginūr 

Yazar mı nāmeye ḫaṭṭı kesilmeyince ḳalem 

4 Kimesne ḳılmasa misvāküñ ucını ıṣlāḥ 

Baṣar mı idi ser-i ehl-i sünnet üzre ḳadem 

5 Getürdiler aña bir ehl-i sünnet üstādı 

Ṣalāḥ u zühd ile meşhūr u hem mübārek-dem 

6 O ẕü-fünūn-ı cihān -dḭde muntaẓır oldı 

Hilāl-i māh-ı mübārek görünmek içün o dem 

7 Çekildi bir ulu gülbāng ʿḭd-i ekberdi 

Pür oldı naʿra-i tekbḭr ile bütün ʿālem 

8 Bu ʿayş u ʿişret olurken irişdi bir şeb-i tār 

Tarakalar sereri aña kevkeb-i seyyār 

VI 

1 Żıyā vü pertev ile oldı ol şeb-i deycür 

Bu bezm içinde biri ʿānber ü biri kāfur 

2 Fişekler ejderini āsumāna çekmek içün 

Felekler urmış idi ṣanasın selāsil-i nūr 

3 ʿAceb midür anı-ben tḭr-i āha beñzetsem 

Feleklerüñ çü ṭoḳuz şişesinden itdi mürur 

4 Ḳaçan ki raʿd-ı felek gibi olsa naʿra-zenān 

Yaġardı ʿayn-ı ʿadūdan hemān o dem yaġmur 

5 Ya ḫôd felek ḳodı pḭrūze kāseler içre 

Şerāre şekli ile nice  hūşe-i engūr 

6 Yaḳardı odlara āteş işini āteş-bāz 

Niteki ʿāşıḳını bir nigār-ı mest-i ġurūr 

7 Felekler oldı zer-efşān-ı işret-i şāhı 

Şerāre ṣanma nşekden bulurdı anda ẓuhūr 

8 Nedür bu seyr-i ṣafā-baḫş u cān-fezā yā Rab 

Bu seyr-i ʿişreti kim gördi kim işitdi ʿaceb 

VII 

1 Var idi ehl-i silāh içre nice  çāpük ü ṣeng 

Ḳamusınun yedi meydān-ı çarḫ raḫşına teng 

2 Biri birine o dem nḭzeler ḥavāle idüp 

Miyān-ı bezmde olurdı rūy-ı ṣulḥ ile ceng 

3 Semāda maşraba-i mihre tḭrler üşürüp 

Urup yerinden ırarlardı bir nice  ferseng 

4 Ḳapardı nḭze ile ḥāl-i rū-siyāhı ḳamu 

Ucında nḭzelerüñ ṣanma perçem-i şeb-reng 

5 Geçer ṭoḳunsa ṭoḳuz çevşenine eflāküñ 

Kemāndan çıḳıcaḳ anda tḭr-i berḳ-ı ḫadeng 

6 Bu ehl-i rezme naẓar eyleyen ʿaleʾl-efrād 

Ṣanurdı cevşen ile baḥr-i ḳulzüm içre neheng 

7 ʿAmelde tḭz idi cümle miŝāl-i nār-ı firāḳ 

Meŝelde her biri endḭşe gibi çāpük ü ṣeng 

8 Çü oldı gün gibi rūşen bu ʿişret-i mümtāz 

Ḳodı el arḳasını yire çarḫ-ı luʿbet-bāz 

VIII 

1Ḳoşuya ḥāżır idi nice  esb-i berḳ-seyir  

Zemḭni yürise bād-ı ṣabā gibi ṣarṣar 

2 Virürler idi uzaḳlıḳ bu yidi meydānı 

Egerçi ad ile yüġrük geçerdi bād-ı seḥer 

3O bezmgāhda atlar iderdi ṭayy-ı mekān 

Uçardı murġ gibi her birisi bḭ-şehper 

4Nücūm-ı çarḫ gibi cümle eşhelüʾl-ʿayneyn 

Yilisi mār-ı siyāh idi gerdeni ejder 

5Naẓardan evvel irerlerdi aña sürʿatle 

Ne menzile ki irişeydi anda medd-i baṣar 

6 Ḳoşuda esblerün cismi top idi gūyā  

Olurdı dört ayaġı her birine çevgānlar 

7 Virildi meclise evvel gelenlere ögdül 

Felekde encümün aʿdādı deñlü sḭm ile zer 

8 Bu ẕevḳ u işret ile raksa girdi çarḫ-ı felek 

Bu şevḳ u sūr ile ser-cümle çarḫa girdi melek 

IX 

1 Şükür Ḫudāya ki tafṣḭl olup ʿāleʾl-icmāl 

Beyāż-ı nāmeme ḫāmem aḳıtdı āb-ı zülāl 

2 Kemāl-i naẓm ile dāʿvā idersem ola ḥasen 

Çü oldı daʿvḭye maʿnḭ bu ihtişāş-ı ḫayāl 

3 Meŝelde sözlerimün her birisi dürr-i yetḭm 

Ḳulaḳ ṭutarsa nʾola pādişāh-ı ferruḫ-fāl 

4 Şehā cefā ile Yaḥyā ḳuluñı devr-i felek 

Turāb-ı zillet ü faḳr içre eyledi pā-māl 

5 Egerçi barmaġ ile gösterür kemāl ehli 

Belā-yı hecr ile alçaḳda ḳaldı hemçü hilāl 

6 Olursa ẕerre ḳadar behremend-i mihr-i ʿata  

Hilāl-i cismine günden güne irişe kemāl 

7 Niteki şerʿ ile icra ola umūr-ı sünen  

Muʿḭnün ola Ḫudā-yı Müheymin ü Mütʿāl 

8 Baġışlayup saña ol nūr-ı çeşm-i devrānı  

Hemḭşe ʿayn-ı saʿādet ola nigehbānı 

7 

MERŜİYYE 

Mefʿūlü  Fāʿilātü  Mefāʿḭlü  Fāʿilün 

I 

1 Fürḳat zamānı gibi irişdi dem-i ḫazān  

ʿĀşıḳ yüzi gibi yine zerd oldı bostān 

2 Encüm gibi döküldi yire berg-i şāhsār  

Rūz-ı ḳıyāmet irdi gülistāna nāgehān 

3 Ṣoydı çıḳardı cāmelerini ecel gibi  

Eşʿār-ı baġa faṣl-ı h.azān eyledi ziyān 

4 Dünyāsını degişdürüben faṣl-ı nev-bahār  

Bu ġam ġumāmı ile ḳarardı ḳamu cihān 

5 Ḳanı o dem ki şenliġi var idi gülşenüñ  

Ṣaçın yolar şecer ḳara çullar geyüp hemān 

6 Āfet irüp çiçeklere yumuldı gözleri  

Gösterdi rūy-ı serdini mirʾāt-ı āsumān 

7 İrgürdi bu ṣovuḳ ḫaberi var ise saba 

Zerd ü nizār olup bozulı düşdi bostān 

8 Yırtup yüzini aġladı māh-ı felek-zede 

Meşġūl oldı mātem-i Sulṭān Meḥemmedʾe 

II 

1 ʿAlem feżāsı ademe ʿayn-ı ḳażā imiş 

Ölüm didükleri ne görünmez belā imiş 

2 Arḳamuzı yire getürür küştgḭr-i mevt 

Yā Rab ne pehlevān-ı ġazanfer-likā imiş 

3 Ḳaddün kemāna döndügi ölüm nişānıdur 

Cismünde her ḳılun safla tḭr-i cefā imiş 

4 Bir gün olur ki menzilini büre-i ḫāk ider 

Dimez buna yüzi gün aña alnı ay imiş 

5 Dünyāya her gelen giden aġlar bi-ʿaynihi 

Dünyā sarāyı ādeme mātem-serā imiş 

6 Lām-ı taʿalluḳı kişimin hār-ı rāhıdur 

Bḭ-ḳayd olana nakl-i ḥayātı ḳolay imiş 

7 ʿĀlemde ʿömrüñ ucı yaḳındur yalan gibi 

Bildiler anı gerçek erenler fenā imiş 

8 Yum dḭde-i vücūdı baḳa bilme ʿālemi 

Cellād-ı çarḫ ile dirilür ṣanma ādemi 

III 

1 Gerdūna ʿayn-ı rifʿat ile eylemen naẓar 

Ḫôş menzil idi āḫiri dün olmasa eġer 

2 Bu ejdehā-yı heft-sere olmadın ġıdā 

Taḥsḭn aña ki āḫiretinüñ ġammı yer 

3 Ḥüsn ile Yūsuf olsa daḫi ḳabre irgürür 

Ardınca ādemüñ bu zemāne ḳuyu ḳazar 

4 Ebrūna rāy-ı fikret ile nāẓır ol ki ol 

Maʿnḭ yüzinde oldı yazılmış ḳara ḫaber 

5 İller alur benüm didügi mülk ü mālini 

Ehl-i fenā baḳaya żarūrḭ ider sefer 

6 Āyḭne-i memāta naẓar eyle dāyimā 

Bir görinür gedā ile sulṭān-ı baḥr u ber 

7 Biri birine girse nʾola ḫavf ile felek 

Göklerde encüme daḫi āḫir ḳırān girer 

8 Derdā ki ahumuz bir iken şimdi oldı on 

Şehzādemüz firāḳı bizi eyledi zebūn 

IV 

1 Ol nev-cuvānı genc-i nihān itdi rūzgar 

 ʿAyn-ı ʿıyāna ḳabri anuñ oldı perdedār 

2 Cemiyetini geldi ṭaġıtdı ecel yili 

Göz yaşı gibi ḳullarını itdi tārmār 

3 Tābūtıdur ṣadef aña kendü dür-i yetḭm 

Her cānibinde göz yaşı deryā-yı bḭ-kenār 

4 Ḳodı fenāda māmelekin ol melek-ṣıfat 



 143 

Bildi anı ne var ise cāy-ı baḳāda var 

5 Ṣarṣar yıḳar vücūd ilini ṣarṣar-ı ecel 

Bār-ı ġubār-ı cism-i żaʿḭfe ne iʿtibār 

6 Gitdi ol āḫiret begi şehzādeler yeġi 

Biz ḳullarını ḳodı dil-efgār u bḭ-ḳarār 

7 Oldı ḳıbāb-ı çarḫdaki gün gibi aña 

Bir ehl-i şevḳ pḭr-i cihān -dḭde türbedār 

8 Elden ḳaçurdum ol gözi şehbāzı nāgehān 

Gökler yüzine irse nʾola nāle vü fiġān 

 

V 

 

1 Kümünle eglene dil-i āvāremüz ʿaceb 

Ey māh-çihre ḳanda ḳılalum seni ṭaleb 

2 Ḳanı o dem ki rūşen idi göñlümüz evi 

Mihr-i ruḫuñla māh-ı cemālüñle rūz u şeb 

3 Şāhum ne çāre rūz-ı ezelde nasḭb imiş 

Cennet saña ve ḳullaruna ḥasret ü taʿab 

4 Öldürdi kāyinātı senüñ ḫasta olduġun 

Ṭutulduñ oruç ayı gibi ey meh-i receb 

5 Vā ḥasretā ki ḳanda bulınur senüñ gibi 

ʿĀlḭ-neseb halḭfe-haseb ṣāḥibüʾl-edeb 

6 Göz görmeyince ḳatlanur imiş göñül dimen 

Baña ḳażıyyemḭn nʾideyin ʿaksi oldı hep 

7 Kirpüklerümde ḳanlu yaşumı gören benüm 

Şol ḫāra beñzedür ki içinde ola raṭab 

8 Mānend-i dūd-ı āh ḳapusındaki sipāh 

Boynını burdı cāmelerin eyledi siyāh 

VI 

1Kim acımaz kim aġlamaz ol şāha dāyimā 

Şeh-zāde ola kāmil ola nev-cuvān ola 

2Bu mātemi ḳaranu kefende ḳodı bizi 

Gözden ṭolundu gün gibi ol maṭlaʿı seḫā 

3Āḫir yıḳar vücūd ilini zelzele gibi 

Bu ʿömr-i bḭ-vefā ile bu derd-i bḭ-devā 

4 Ḳavṣ-i semāya döndi vücūd-ı zaʿāfümüz 

Ebrūsı gibi yeʾsi ile olmışuz dü-tā 

5 Seyl itdi yaşını nitekim ebr-i nev-bahār 

Şāh-ı zemāne bir yaña ḳullan bir yaña 

6 Aġardı ol dem aġlamadan dḭde-i nücūm 

Ḳaldı ḳamer bu ḥasret-i hicrān ile ṭaña 

7 Yā Rab hediyye olsun o şems-i hidāyete 

Ben ḳulıñuñ dilinden elinden gelen duʿā 

8 Deryā ḳulaġına iricek nāle vü fiġān 

Keffin biri birine urup acıdı hemān 

VII 

1 Yā Rab enḭs ü hem-demi ġılmān u ḥūr ola 

Ḳabri behişt ü yatduġı yer cümle nūr ola 

2 Revzenler açılup aña Dārüʾs-selāmdan 

Nūş itdügi müdānı şerāben faḫur ola 

3 Leyl ü nehār ʿānber ir kāfur u cān-fezā 

Ḳabrindeki melekler elinde baḫūr ola 

4 Dünyāda bir güzḭde-i ḫalḳ-ı cihān idi 

ʿUkbāda daḫi zübde-i ehl-i ḳubūr ola 

5 Ervāḥ-ı evliyā ile ol şāh-zādenüñ 

Ser-ḫalveti serḭr-i sarāy-ı sürūr ola 

6 Ḥaḳ raḥmet eylesüñ diyene raḥmet eylesüñ 

Ḳabr-i münḭri ehl-i münācāta Ṭūr ola 

7 Yaḥyā gibi duʿācıları ile dāyimā 

Hem-sāyesi şefḭkı renki Ġafūr ola 

8 Cennetde aña menzil-i Maḥmūd ola maḳām 

Rūh-ı mübārekine taḥiyyāt ile selām 

8 

Mefāʿilün Feʿilātün Mefāʿilün Feʿilün         

I 

1 Meded meded bu cihānuñ yıḳıldı bir yanı  

Ecel celālileri aldı Muṣṭafā Hānı  

2 Ṭolundı mihr-i cemāli bozuldı dḭvānı  

Vebāle ḳoydılar āl ile Āl-i ʿOŝmānı  

3 Geçerler idi geçende o merd-i meydānı  

Felek o cānibe döndürdi şāh-ı devrānı  

4 Yalancınuñ ḳurı bühtānı buġz-ı pinhānı 

Aḳıtdı yaşumuzı yaḳdı nār-ı hicrānı  

5 Cināyet itmedi cānḭ gibi anuñ cānı  

Boġuldı seyl-i belāya taġıldı erkānı  

6 Nʾolaydı görmeye idi bu mācerāyı gözüm  

Yazuḳlar aña revā görmedi bu rāyı gözüm 

 

II 

1 Ṭonandı aġlar ile nūrdan menāra dönüp  

Güşāde-ḫāṭır idi şevḳ ile nehāra dönüp  

2 Göründi ḫalḳa dırāht-ı şükūfedāra dönüp  

Yüridi ḳulları yanınca lālezāra dönüp  

3 Ṭururdı hiddet ile şāh-ı cihān nāra dönüp  

Otaġı ḫaymeleri ḳarlu kūhsāra dönüp 

4 Müzeyyen idi bedenlerle Aḳḥiṣara dönüp  

El öpmeġe yüridi mihr-i bḭ-ḳarāra dönüp  

5 Ṭutuldı gelmedi çünkim o māh-pāre dönüp  

Görenler aġladılar ebr-i nev-bahāra dönüp  

6 Bir ejdehā-yı dü-serdür bu ḫayme-i dünyā  

Dehānına düşen olur hemḭşe nā-peydā 

 

III 

1 O bedr-i kamil ü ol āşinā-yı baḥr-i ʿulūm 

Fenāya vardı telef itdi anı ṭāliʿ-i şūm  

2 Dögündi ḳaldı hemān dāġ-ı ḥasret ile nücūm  

Kūyündi şām-ı firāḳında ṭoldı yaş ile Rūm  

3 Ḳara geyürdi Ḳaramana ġussa itdi hücūm  

O māhı ince ḫayāl ile ḳıldılar maʿdūm  

4 Ṭolandı gerdenine ḥāle gibi mār-ı semüm 

 Rıżā-yı Ḥaḳ ne ise rāzḭ oldı ol merḥūm  

5 Ḫaṭāsı ġayr-ı muʿayyen günāhı nā-maʿlūm  

Zihḭ saʿḭd ü şehḭd ü zihḭ şeh-i maẓlūm  

6 Yıḳıldı yer yüzine aṣlına rücūʿ itdi  

Saʿādet ile hemān ḳurb-ı ḥażrete gitdi 

IV 

1 Getürdi arḳasını yire Zāl-i devr-i zamān  

Vücūdına sitem-i Rüstem ile irdi ziyān  

2 Döküldi gözyaşı yılduzları çoġaldı fiġān 

Dem-i memātı ḳıyāmet güninden oldı nişān 

3 Ġirḭv ü nāle vü zār ile ṭoldı kevn ü mekān  

Aḳar ṣu gibi müdām aġlamakda pḭr ü cuvān  

4 Vücūd iline akın ṣaldı akdi eşk-i revān  

Eyā serḭr-i saʿādetde pādişāh-ı cihān  

5 O cān-ı ādemiyān oldı ḫāk ile yeksān 

 Diri ḳala ne revādur fesād iden şeyṭān  

6 Nesḭm-i ṣubḥ gibi yirde ḳoma āhumuzı  

Ḥaḳaret eylediler nesl-i pādişāhumuzı 

V 

1 Bir iki eġri fesād ehli nitekim şemşḭr  

Bir iki nāme-i tezvḭri ḳıldı ḳatline tḭr  

2 Gelür ezelde muḳadder olan ḳalḭl ü keŝḭr  

Hezār kayserüñ oldı leyāl-i ʿömri ḳaṣḭr  

3 Eceldür ādeme derbend-i teng ü tār-ı ʿasḭr 

Zarürḭdür bu ki uġrar aña cuvān ile pḭr  

4 Yirini zḭr-i zemḭn eyledi o mihr-i münḭr  

Yirini gitdi cihāndan niteki merd-i faḳḭr  

5 Bu vāḳıfa olımaz ḫalḳa ḳābil-i taʿbḭr  

Ki Erdişḭr-i vilāyetde ola ʿādet-i şḭr  

6 Bunuñ gibi işi kim gördi kim işitdi ʿaceb  

Ki oġlına kıya bir server-i ʿÖmer-meşreb 

VI 

1 Ferḭd-i ʿalem idi ʿālim idi aʿem idi 

Muḥammed ümmetine mevti mevt-i ʿālem idi 

2 Ziyāde mātem idi ḫaylḭ emr-i munzam idi 

Ṣalāḥ u zühdi kavḭ iʿtiḳādı muḥkem idi 

3 Meşāyiḫ ile muṣāḥib  ricāle hem-dem idi  

Kerāmet ile kerḭmüʾl-ḫıṣāl ādem idi  

4 Nücūm gibi cihān -dḭde vü mükerrem idi  

Vücūdı muhteşem ü şevketi muʿaẓẓam idi  

5 Tevāżuʿ ile selāmında ḫôd müsellem idi  

ʿAceb o bedr-i tamāmun ne ʿādeti kem idi  

6 Ḥayflar oldı aña iftirā ile gitdi  

Ḥużūr-ı Ḥaḳḳa duʿā vü ŝenā ile gitdi 

VII 

1 Sipihrüñ āyinesinde göründi rūy-ı fenā  

Ḳodı bu kesret-i dünyāyı ḳıldı ʿazm-i baḳa  

2 Ġarḭbler gibi gitdi o yollara tenhā  

Çekildi ʿālem-i bālāya hemçü murġ-ı hümā  

3 Ḥaḳḭkaten sebeb-i rifʿat oldı düşman aña  

Nasḭbi olmasa tan mı bu cḭfe-i dünyā  

4 Ḥayāt-ı baḳḭye irişdi ruhi ey Yaḥyā  

Şefḭkı rūḥ-ı Muḥammed refḭki ẕāt-ı Ḫudā 

5 Enḭsi ġāyib erenler celḭsi ehl-i ṣafā  

Ziyāde ide yaşum gibi raḥmetin Mevlā 

6 İlāhḭ cennet-i Firdevs aña turaġ olsun  

Nizām-ı ʿālem olan pādişāh saġ olsun 

 

9 

 

TERKÎB-İ BEND  

Feʿilātün   Feʿilātün  Feʿilātün   Feʿilün 

I 

1 Yā İlāhḭ ne ʿaceb luṭf-ı firāvān itdüñ  

Kerem itdüñ  bize incām ile iḥsān itdüñ   

2 Yine bir gerçek eri mürşid-i erkān itdüñ   

Ḥākim-i maḥkeme-i taḫt-ı Süleymān itdüñ   

3 Nice  cānḭleri tahkir ile bḭ-cān itdüñ   

Nice  dermāndelerün derdine dermān itdüñ   

4 Nice  ifrḭtlerün ʿaynını giryān itdüñ   

Nice  dḭvān-ı şeyātḭni perḭşān itdüñ   

5 Bir harāmḭ başını ḫāk ile yeksān itdüñ   

Yirini hār gibi āteş-i sūzān itdüñ    

6 Sitem ü ẓulmi ile adı çıḳan ehl-i cefā  

Şarşar-ı ḳahrun ile buldı fenā oldı heba 

II 

1 Ṭamaʿ-ı ʿaynını açdı yedi iklḭmi yidi  

Ḳurudı ḳaldı nihāl-i bedeni yaʿnḭ yedi  

2 Elem-i lem-yezelḭ bidʿatinüñ kārı idi  

Cānınuñ kārı idi derd ü belā-yı ebedḭ  

3 Sevmedi hırlı degüldür diye ehl-i hıredi  

Gelmeye yolına seyl-i sitemi ḳala didi  

4 Yetmişe yetmiş idi devr-i zamānun ʿādedi  

Ṣalınur yürür idi ṣanmanuz ol bḭ-mededi 

5 Nice  yıl zelzele-i miḥnet ile senderedi 

Ḳoca şeyṭān gibi bir kimseye ādem dimedi 

6 Lametuʾllāhi ʿaleyhi ve ʿalā ıtyvetihi 

Ve ʿalā men zalemeʾn-nāse bi-tabʿiyyetihi 

III 

1 Āl-i ʿOŝmānı ḳırān itdi ol imānı yaman  

Biri birisine girdi nitekim āb-ı revān  

2 Ehl-i ḭmāndan akan ḳan ile ṭoldı Ḳaraman  

Bir dem içinde dem-i ādeme ġarḳ oldı cihān  

3 Rüşvet altunını cemʿ itmek idi işi hemān  

Derdmend eyler idi encüm-i nahs ile ḳırān 

 4 Ḳani ol māla tapan meẕheb-i Kāruna uyan  

Enbiyā sevmedügini seven āşüb-ı zamān  

5 Ḫaber-i mevti melūl itdi beni ḫaylḭ zamān 

Ḳorḳar idüm ki bu şādḭ ḫaberi ola yalan  

6 Yıḳılup gitdi ol evkāf-ı selāṭḭni yıḳan  

Māl-i eytāmı alup mescidi meyḫāne yapan  

7 Her ne deñlü yaramazlık var ise anda idi 

İki ayaġı çuḳurda bir eli ḳanda idi 

IV 

1 Umaruz ʿādil ola ẓulme uzatmaya eli  

Raḥmetinüñ sebebi olmaya niʿmeʾl-bedeli  

2 Ṣūretā ʿāḳil ü dānā idi maʿnḭde deli  

ʿUlemā ile idi ceng ü cidāl ü cedeli  

3 Sümʿa vü ʿucb u riyā ile iderdi ʿameli  

Keştḭ-i baḥr-i belāsı beden-i mübtezeli  

4 Yelkene beñzer idi aynı ile aḳ ṣaḳalı  

Alavand eyledi maẓlūmlarun āhı yeli  

5 Beli bükülmiş idi bar-ı günah ile beli  

Yumruġı altına almışdı vücūdın eceli  

6 Gördi ṣaḥrā-yı cihānda bulamaz oldı şikār  

Gömdi uġursuzı şayyād-ı felek āḫir-i kār 

 

  V 

1 Oldı aġzında zebānı ʿalev-i nār-ı caḥḭm  

Yüzi kutsuz sözi tatsuz ne ḥalḭm ü ne selḭm 

2   Ḫāṭır-ı mühmeline gelmez idi reʾy-i Kerḭm  

Ḳulzüm-i muzlimeye talmış idi niteki mim 

3 Zālimüñ öte ucı işi güci ẓulm-i ʿazḭm  

Arḳasın yire getürdi eceli oldı ġarḭm  

4Rūzgār ile duḫān gibi sürüldi o racḭm  

Olmaya meskeni Firdevs ile cennāt-ı Naʿḭm  

5Ol uġursuz olalı ṣadr-ı vezāretde muḳḭm  

Hḭç bir uġurlı ġazā idemedi şāh-ı kerḭm  

6Rāhibān-ı ṭaraf-ı Rūm ile Patrḭke-i Rḭm  

Ḳara geydi ölüsin aġladı mānend-i yetḭm  

7 Cāyiz idi ola bir akçanuñ üstine şehḭd  

Bir saḫḭ kimse idi aña göre Pinti Hamḭd 

VI 

1 Bu gurur ile enaniyyete niyyet ne idi  

ʿAcabā ṣanʿat-i şeyṭāna maḥabbet ne idi  

2 Yā Rab erbāb-ı maḥabbetdeki miḥnet ne idi  

Mühmelātına mühimmātına himmet ne idi  

3 Ḫalḳı incitmek içün çekdügi zaḥmet ne idi  

İlleri başına üşürmeġe ḥikmet ne idi  

4 Yalımız rüşveti bābındaki kesret ne idi  

Bu sefāhet bu kabahat bu şekavet ne idi 

5 Ḳulle-i Kaf-ı ekālıme bu ẓulmet ne idi 

Ḳadem-i şūmı ile gailede ḳıllet ne idi 

6 Olduġı yirde ḳatı ḳıtlıḳ olurdı ʿālem 

Yir idi ulu kiçi lahm-i ġanem yirine ġam 

VII 

1 Şāhumuz Şāh Süleymān-ı zamān saġ olsun 

Ḥażret-i Ḥıżr-ı Nebḭ gibi hemān saġ olsun 

2 Ölmesün nitekim ol ehl-i cinān saġ olsun 

Ḳulı ḳurbānı olan pḭr ü cuvān saġ olsun 

3 Adını zinde iden rūḥ-ı revān saġ olsun 

Kāmilüñ rūḥ-ı kelāmını ṭuyan saġ olsun 

4 Manṭıḳuʾṭ-ṭayrı bilen ādemiyān saġ olsun 

Nʾola ol gitdi ise baḳḭ ḳalan saġ olsun 

5 Yirde yatdukça babam oġlı fülān saġ olsun 

Çoḳ yaşasun bum yazan oḳıyan saġ olsun 

6 Gülmez idi yüzi maḥşerde daḫi gülmeyesi 

Çoġ iş itdi bize ol saġlıġ ile olmayası 

 

10 

GAZEL-İ   MUḤİBBḬ    

TAʿŞḬR-İ YAḤYĀ  

 

Fāʿilātün   Fāʿilātün   Fāʿilātün    Fāʿilātün 

 

1 Ḫasta olmaḳ gūş-māl-i Ḥażret-i ʿİzzet gibi  

Her kişinüñ yalımın alçaḳ ider ġurbet gibi 

2 Deġme bir kimse göre gelmez refahiyyet gibi  

Nāleler gūyā  derāy-ı rıḥlet-i rāḥat gibi 

3 Dār-ı dünyā cāy-ı fürḳat menzil-i miḥnet gibi  

Devleti bir ālet-i hengāme-i zaḥmet gibi  

4 Saġlıġuñ bünyādı yoḳ āyḭnede ṣūret gibi  

Maṭlaʿi şāh-ı cihānuñ maşrıḳ-ı ḥikmet gibi  

5 Ḫalḳ içinde muʿteber bir nesne yoḳ devlet gibi  

Olmaya devlet cihānda bir nefes ṣıḥḥat gibi 

II 

1  Yandur erbāb-ı ġurūrı sofḭ-i ṣāfḭ-ṣıfat  

Rāḥat olmaḳ ister iseñ meskenetde mesken et  

2  Dḭde gibi şevḳ-ı nūrāniyyeti başa ilet  

Evliyānuñ ayaġı altı olur altı cihet  

3  Māniʿ-i işġāl-i Ḥaḳdur bezm-i ehl-i maʿṣıyet  

Her libās-ı ġafleti ḳılma ḥicāb-ı maġfiret  

4  Tārik-i dünyādadur sırr-ı sürūr-ı āḫiret  

Gör ne dir şāh-ı vilāyet nūr-ı ʿayn-ı maʿdilet  

5  Ḳo bu ʿayş u ʿişreti çünkim fenādur ʿāḳıbet  

Yār-ı baḳḭ ister iseñ olmaya tāʿat gibi 

III 

1 Hem-dem olma ney gibi ehl-i hevayı eyle red  

ʿAynı ile ḳıl ʿibādet-ḫāneni mā-beyne sed  

2 Dāl-veş ḫālḭ degüldür secdeden ehl-i ḫıred  

Pādişāha bendeye ḫayrātdur ḫayrüʾl-veled  

3 Saġ iken eyle murādātına muḥtacuñ meded  

Ellere dest-i seḫān ile murād atını yed  

4 Fırsatı fevt eylemekdür kār-ı bed efkār-ı bed  

Cümleye bu seyyid-i ʿālem sözi olur sened  

5 Olsa ḳumlar saġışınca ömrüne hadd ü ʿaded  

Gelmeye bu şḭşe-i çarḫ içre bir sāʿat gibi  

IV 

1 Gel der-i dervḭşe var kim maʿrifet deryāsıdur  

Cān ḳulaġına kelāmı dürr-i bḭ-hemtāsıdur  

2 Maẓhar-ı envār-ı Ḥaḳ āyḭne-i rūyāsıdur  

Ḫānekāhında Ḥaḳikat Kāfmun ʿānḳāsıdur  

3 Kāf gibi iʿtikāfı Mescid-i Aḳṣāʾsıdur  

Göz göre ʿayn-ı kanāat dıde-i bḭnāsıdur  

4 Göñülinün vḭrānesinde kenz-i lā-yefnāsıdur  

Vālḭ-i ʿālḭ-maḳāli sözlerün evlāsıdur  

5 Salṭanat didükleri ancaḳ cihān ġavġasıdur  

Olmaya baḫt u saʿādet ʿālem-i vaḥdet gibi 

V 

1 Medd-i biʾsmiʾllāh gibi eyle var Allāha yol  

Ḳol ḳanad olsun saña ḫavf ü recāsı saġ u şol  

2 Māyil-i asl-ı usūl ol māyil-i asl-ı usūl 

Lāyıḳ-ı vaṣl-ı ḥabḭb it kendüni kableʾl-vusūl 

3 Ḫāṭırunı eyle vaḥdet-ḫāne-i rāy-ı Resūl  

Maḳṣad-ı Aḳṣāyı gözle menzil-i maḳsūdı bul  

4 Vay eġer dünyāna meşġūl eyler ise nefs-i gül 

 Olagör Yaḥyā gibi bir mürşid-i makule ḳul  

5 Ger huzur itmek dilersen ey Muḥibbḭ fariġ ol  

Var mıdur vaḥdet maḳāmı gūşe-i ʿuzlet gibi 

11 

 

MUʿAŞŞER  

Fāʿilātün    Fāʿilātün    Fāʿilātün    Fāʿilün 

1 Ḥasbeten liʾllāh ġazālar eyleyüp Ḥaydar gibi  

ʿAlemi seyr eylerüz mirʾāt-ı İskender gibi 

2 Ḫaṣmumuzdan dönmezüz dünyada şır-i ner gibi    

Dḭnümüzde kāmilüz aṣḥāb-ı Peyġamber gibi  

3 Ehl-i dünyāya iñen açılmazuz defter gibi  

Göñlümüz dünyāya aḳmaz ḥāṣılı Kevŝer gibi  

4 Sevmezüz dḭnārı biz rūy-ı Benḭ Aṣfar gibi  

Sen bizi ey dil taṣavvur itme ġayrılar gibi  

5 Ḥükmine rām olmazuz biz deġme sulṭān oġlınuñ 

Ḳulıyuz ḳurbānıyuz adiyle ʿOŝmānoġlınuñ 

 

II 

1 Naʿramuz ʿayn-ı ʿadūdan dem-be-dem ḳan yaġdurur  

Raʿda beñzer kim cihān mülkine bārān yaġdurur  

2 Ḳavṣümüz yaġmur gibi aʿdāya peykān yaġdurur  

Tḭġumuz berḳ urdıġınca nūr-ı imān yaġdurur  

3 Maʿrifetde aġzumuz laʾl-i Bedahşān yaġdurur  

Nitekim deryāya dürler ebr-i nḭsān yaġdurur  

4 Ṣoḥbete Sāḳḭ toludan Āb-ı Ḥayvān yaġdurur  

Buseler virüp bize maḥbūblar cān yaġdurur  

5 Ḥükmine rām olmazuz biz deġme sulṭān oġlınuñ 

Ḳulıyuz ḳurbānıyuz adiyle ʿOŝmānoġlınuñ 

III 

1 Söylerüz ḫalḳ ile ammā Ḥaḳdadur efkārumuz  

Sālik-i ʿışḳ olana iḳrār olur inkārumuz  

2 Lāubālḭ meşrebüz bḭ-kārlıḳdur kārumuz  

Perde-i bidʿatde pinhāndur bizüm esrārumuz  

3 Ehl-i maʿnā olana malūmudur miḳdārumuz 

 Ṣūretā gerçi sipahi ṭavrıdur etvārumuz  

4 Bir gülüz biz nḭze vü tir ü teberdür hārumuz  

Cān u dilden bu söze vardur bizüm ikrārumuz  

5 Ḥükmine rām olmazuz biz deġme sulṭān oġlınuñ 

Ḳulıyuz ḳurbānıyuz adiyle ʿOŝmānoġlınuñ 

IV 

1 Zḭnet-i dünyāya aldanma didi Ḫayrüʾl-beşer 

Çār Yār ile bize Āl-i ʿAbā ʿibret yeter  

2 Ġam degül ten ʿālemin cāmeyle zeyn itsek eġer  

Eylerüz fāḫir libāsa biz Ḥaḳaretle naẓar  

3 Sālike birdür palas ile libās-ı muʿteber  

Cānib-i Ḥaḳḳa libās-ı ẓāhirḭ olmaz keder  

4 Bir kişi sulṭān iken dervḭş olmaḳdur hüner  

Kāyināt içre sipahilik bize virmez żarar  

5 Ḥükmine rām olmazuz biz deġme sulṭān oġlınuñ 

Ḳulıyuz ḳurbānıyuz adiyle ʿOŝmānoġlınuñ 

V 

1 ʿĀlemüñ ṣāḥib-ḳırānıdur Süleymān Ḫānumuz  

Yirden üstün ola her dem sāye-i Yezdānumuz  

2 ʿAdl ile meşhūrdur ol şāh-ı ʿālḭ-şānumuz  

Kimse ẓulm itmez zamānında meġer cānānumuz  

3 Anılur ʿālemde Yaḥyā gibi ad u şanumuz  

Begligümüz var bizüm naẓm iledür ʿunvānumuz  

4 Ölmezüz biz ḥaşre dek ṭurur bizüm dḭvānumuz  

Ṣıdḳumuz gibi bütündür ʿahdümüz peymānumuz  

5 Ḥükmine rām olmazuz biz deġme sulṭān oġlınuñ 

Ḳulıyuz ḳurbānıyuz adiyle ʿOŝmānoġlınuñ 

12 

MUʿAŞŞER*  

Fāʿilātün    Fāʿilātün  Fāʿilātün    Fāʿilün 

I 

1 Cānumuz geldi yirine gitdi pervāmuz bizüm  

Vardı geldügi yire mihr-i mücellāmuz bizüm 

2 Muḳtedāmuz yaʿnı ḫayrat ıssı paşamuz bizüm  

Ṭūr-ı taḳvāda ḳabūl oldı temennāmuz bizüm  

3 Ḫayra döndi ʿāḳıbet çarḫ-ı muʿallāmuz bizüm  

Cām-ı şevḳ ile sevünmekde ahibbāmuz bizüm  

4 Ḥamde meşġūl oldılar aʿlā vü ednāmuz bizüm  

Bir bahār-ı şādmānḭdür bu inşāmuz bizüm  

5 Mihr-i ʿizzet ber-ḳarār u dest-i devlet üstüvār  

Esb-i nuṣrat cünbişinden ʿayn-ı aʿdā pür-ġubār 

II 

1 Ṣāliḥüñ olur vücūdı raḥmet-i ḫalḳ-ı cihān  

Ḥākim olan ṣāliḥ olsa ṣāliḥ olur sāyirān 

2 Bu ṣadā ḫalḳa ṣafā-baḥŝ oldı mānend-i eẕān  

Her kişi tutdı ṣalāḥı cānibini baʿd ez-ān 

 3 Fāṣıḳ u fācirlerüñ ḳanı ḳurıdı nāgehān  

Oruç ayından boşanmış cāma döndiler hemān  

4 Şarşar-ı ḳahr u ʿitābı ile mānend-i duban  

Taġlara taġıldı cümle tāġiyān u bāġiyān  

5 Mihr-i ʿizzet ber-ḳarār u dest-i devlet üstüvār  

Esb-i nuṣrat cünbişinden ʿayn-ı aʿdā pür-ġubār 

III  

1 Dest-i ʿaḳl irmez anuñ kem himmet-i bālāsına  



 157 

Hem-dem olmaḳ yaraşur sulṭān-ı bḭ-hemtāsına  

2 Cāme-i taḳvāsı düşmiş ḳāmet-i zḭbāsına  

Beñzemiş ẕātı velḭler ḳısmımın evlāsına  

3 Hatırı cennet gibi meyi eylemez dünyāsına  

Ṣūret-i ẓāhirde talmış ʿālem-i maʿnāsına  

4 Göñlümüz düşmişdi girdāb-ı belā deryāsına  

Geçdi derbend-i melāletden ṣafā sahrasına  

5 Mihr-i ʿizzet ber-ḳarār u dest-i devlet üstüvār  

Esb-i nuṣrat cünbişinden ʿayn-ı aʿdā pür-ġubār 

IV 

1 Müstezād olmış aġarmaġ ile nūraniyyeti  

Pertev-i mūy-ı sefḭdinden taġılmış ẓulmeti  

2 Ḥaḳ Taʿālānun cihān mülkinde dest-i ḥikmeti  

Gün gibi çekdi niyāmından o tḭġ-ı ḳudreti 

 3 İnne baʿdeʾl-ʿusri yüsrān sırrımın māhiyyeti  

Meh gibi buldı felek āyḭnesinde ṣūreti  

4 Kesret-i ḫayratı ile ṭoldı dünyā milketi  

Tāze cān virdi cihāna şevketimin ʿavdeti  

5 Mihr-i ʿizzet ber-ḳarār u dest-i devlet üstüvār  

Esb-i nuṣrat cünbişinden ʿayn-ı aʿdā pür-ġubār 

V 

1 Ḳılma sulṭānum bu Yaḥyā bendene dün iʿtiḳād  

Geçseler meydān-ı furṣātda ʿadū-yı bed-nihād  

2 Tā ḳıyāmet ʿizzetüñ pāyende vü ābād bād  

Bende-i maḳbūl-i ḥażret ide sulṭānüʾl-ʿibād  

3 Ḥaşre dek hergiz perişān olmaya bu ittihād  

Devlet ile olasın iki cihānda ber-murād  

4 Bāl u per ola saña uçmaġ içün ʿadl ile dād  

Her nefes maḳṣūdumuz budur ilā yevmiʾt-tenād 

5  Mihr-i ʿizzet ber-ḳarār u dest-i devlet üstüvār  

Esb-i nuṣrat cünbişinden ʿayn-ı aʿdā pür-ġubār 

13 

MUʿAŞŞER 

Fāʿilātün   Fāʿilātün   Fāʿilātün    Fāvlün 

 I 

1 Zāhidā insān-ı kāmilden bi-Ḥaḳḳ-ı Müsteʿān  

Okıyan bir noḳṭayı Mollā-yı Rūm olur hemān  

2 Olmasa şemsün mürebbāsı nebātāt-ı cihān  

Olmaz idi berg ü bār u mive anlardan ʿayān  

3 Ṣoḥbet-i ʿAttārdan irişmeyince būy-ı cān  

Kişi sulṭān-ı velāyet olmaz imiş bḭ-gümān 

4 Bḭ-ṣadā vü bḭ-edā vü bḭ-nidā vü bḭ-zebān  

Manṭıḳuʾṭ-ṭayr ider derd ehline bir bir beyān  

5 Mürşid-i kāmil güzḭn-i evliyā vü aṣfiyā  

ʿĀrif-i rāh-ı ṭarḭḳat vāḳıf-ı rāz-ı Ḫudā 

II 

1 Maʿnḭde şḭr-i Ḫudā ṣūretde ammā mūr olur  

Derd ile vḭrān-ı ʿışḳ olmaġ ile maʿmūr olur  

2 Zühd ile gözden ricāl-i ġayb gibi dūr olur  

Ḳaṣd ile ʿayn-ı ʿavāma cān gibi mestūr olur  

3 cehd ile āb-ı ḥayātından daḫi el yur olur  

Ẓāhiren dḭvāne-i bḭ-ḳayd olur maġfur olur  

4 Ḥażret-i Mūsā gibi cāy-ı niyāzı Ṭūr olur  

ʿIşḳ ile pür-şevḳ olur kandḭl-i ʿarşa nūr olur  

5 Mürşid-i kāmil güzḭn-i evliyā vü aṣfiyā 

ʿĀrif-i rāh-ı ṭarḭḳat vāḳıf-ı rāz-ı Ḫudā 

 

III 

1 Gel benefşe gibi ḳıl ḳaddüni zühd içinde dāl  

ʿAyn-ı ʿabher gibi ol ḫayrān-ı ẕāt-ı Ẕüʾl-cemāl  

2 Baġda sünbül gibi al egnüne bir ḳara şāl  

Gül gibi yā ḫôd yeşil gey üstine içine al  

3 Ḳalma sūsen gibi gülzār-ı fenā içinde lāl  

Ḫalḳa bülbül gibi aç rāz-ı belāġatdan maḳāl  

4 Ehl-i dünyādan ıraġ ol gülşen-i cennet-miŝāl  

ʿĀşıḳ-ı ṣādıḳları gör nice  eyler ehl-i ḥāl  

5 Mürşid-i kāmil güzḭn-i evliyā vü aṣfiyā 

ʿĀrif-i rāh-ı ṭarḭḳat vāḳıf-ı rāz-ı Ḫudā 

IV 

1 Dil uzatma ṣôfḭ-i ṣāfḭlere ġavġayı kes 

Bir dil ucından virür başını ġavġaya ceres  

2 Olagör ʿilm-i ledüñ gibi nihān ey büʾl-heves  

Yüze gelme baḥr-i ʿālemde miŝāl-i ḫār u ḫas  

3 Ġanḭ olma fevḳ u taḫt u saġ u şol u pḭş ü pes  

Andelḭb-i rūḥına insān ım olmışdur ḳafes  

4 ʿĀrif olan merd-i nūrānḭye olur muḳtebes  

Noḳṭa-veş Ḥaḳdan ıraġ olmaz cihānda bir nefes  

5 Mürşid-i kāmil güzḭn-i evliyā vü aṣfiyā 

ʿĀrif-i rāh-ı ṭarḭḳat vāḳıf-ı rāz-ı Ḫudā 

   V 

1 Dest-i ʿışḳ ile ṭılısm-ı cismüni eyle hebā  

Vāḳıf ol genc-i nihān-ı rūḥ-ı pāke dāyimā  

2 Bu fenā içindedür zḭrā baḳā-ender-baḳā  

Göñlünü eyle cemāl-i Ḥaḳḳa mirʾātüʾş-ṣafā  

3 Bḭ-ḥurūf u lafẓ u ṣavt irsün ḳulaġuña ṣadā  

Bḭ-zebān olanlaruñ öġren dilini dāyimā  

4 Baḥr-i envāra eġer olmaḳ dilersen āşinā  

Cān u dilden diñle ey Yaḥyā neler söyler saña  

5 Mürşid-i kāmil güzḭn-i evliyā vü aṣfiyā 

ʿĀrif-i rāh-ı ṭarḭḳat vāḳıf-ı rāz-ı Ḫudā 

14 

Fāʿilātün  Fāʿilātün  Fāʿilātün  Fāʿilün 

1 Mehdḭ-i devrān Süleymān-ı zamānumdur benüm  

İḫtiyārum seyyiddüm şāh-ı cihānumdur benüm  

2 Padişāhum gün gibi ṣāḥib-ḳırānumdur benüm  

Ḳulıyam ḳurbānıyam ḫān oġlı ḫānumdur benüm  

3 Hādḭ-i islām şāh-ı kāmrānumdur benüm  

Ġāzḭler şahı emḭr-i nükte-dānumdur benüm  

4 Ẓıll-ı Yezdān muḳtedā-yı sünniyānumdur benüm  

Rāfıżḭler cümleten menfūr-ı cānumdur benüm  

5 Pḭş-i merdān surḫ-ser bḭ-ʿār u bḭ-ġayret Har-est  

Ḳıymet-eş çün şāhl-i ḳullāb-i fels-i aḥmer-est 

II 

1 Döndi āhū gibi tersine yüzini nāgehān 

Ġussa vü ġamdan delürdi taġa düşdi tāġiyān 

2 Gah Kūma gāh Kāşāna ḳaçar olur nihān 

Yüze gelmez ḳuma girmiş mūra dönmişdür hemān 

3 Ḳābil olsa arayup bulmaḳ olurdı her zamān 

Ġam degül bir ḳaç ḳonaḳ ol ʿāmiyān-ı bed-gümān 

4 Ardumuzça gelse mānend-i kilāb-ı kārbān 

Rafıżḭ olmış gezer bir nice  ḭmānı yaman 

5  Pḭş-i merdān surḫ-ser bḭ-ʿār u bḭ-ġayret har-est 

Ḳıymet-eş çün şāhḭ-i ḳullāb-ı fels-i aḥmer-est 

III 

1 Ḳaçdı kūhsāra duḫān gibi mekānın yaḳdılar  

Ḫānesin vḭrāne idüp hānumānm yaḳdılar  

2 Bozdılar eyvān-ı Keyvānın olanın yaḳdılar  

Naḳşivānın yıḳdılar şehr-i Revānın yaḳdılar  

3 Ṣūretā şehr-i Revān maʿnḭde cānm yaḳdılar  

Zāġ-veş uçdı huzūrı āşiyānın yaḳdılar 

4 Çignedüp sahrasını kūh-ı giranın yaḳdılar 

Ḫayme vü hargāhın aldılar ḳalanın yaḳdılar 

5 Pḭş-i merdān surḫ-ser bḭ-ʿ ār u bḭ-ġayret har-est 

Ḳıymet-eş çün şāhḭ-i ḳullāb-ı fels-i aḥmer-est 

 

IV 

1 Otlayup at u deve mülkinde itdiler maʿāş 

Yirlerin rūy-ı ḳalender gibi ḳıldılar tıraş 

2 Mihnet ile her ḳızılbaşun ḳara baġrında baş 

Hatırında ġam Aġar Taġı gibi ʿaynında yaş 

3 Ol harāmḭ eylemez kendüyi şeyṭān gibi faş 

Hasmını görüp ḳaçan kimse ḳaçan eyler savaş 

4 Topraġ anuñ gibi şāhun gözine basma taş 

Düşmen-i dḭn-i Nebḭdür mülḥidān-ı dil-hırāş 

5 Plş-i merdān surḫ-ser bḭ-ʿār u bḭ-ġayret har-est 

Ḳıymet-eş çün şāhḭ-i ḳullāb-ı fels-i aḥmer-est 

 

V 

 

1 Mülḥidḭnüñ dḭni gibi illeri oldu ḫarāb  

Yandı evbāş evleri düşdi ziyāde ıżṭırāb  

2 Taḫtını yaḳmaḳ anuñ baġrını itmişdür kebāb  

Ölmedin nār-ı cehennemle aña oldı ʿaẕāb 

3  ʿAṣḭ-i mezbūr ider kendü ʿaẕābına şitāb  

Bḭ-ḥicāb olduġı maʿnḭ yüzine oldı ḥicāb  

4 Beyt-i ʿırżını bu beyt ile yıḳup itdüm ʿitāb  

Diñle Yaḥyānuñ sözin vaʾllāhi aʿlem biʾŝ-ŝavāb  

5 Pḭş-i merdān surḫ-ser bḭ-ʿār u bḭ-ġayret ḫar-est  

Ḳıymet-eş çün şāhḭ-i ḳullāb-ı fels-i aḥmer-est 

15 

MÜSEDDES* 

Fāʿilātün Fāʿilātün Fāʿilātün Fāʿilün  

I 

1 Ey meh-i bürc-i risālet ey şeh-i ʿālem-muṭāʿ 

Ḳaṭra-i şebnem gibi mihrüñle bulduḳ irtifāʿ 

2 ʿAyn-ı ʿuşşāḳa gelürken nūr-ı ẕātundan şuʿāʿ 

Ḫayli müşkildür firāḳ u infiṣāl ü inḳıtaʿ 

3 Geldi rūz-ı fürḳat oldı kūs-ı rıḥlet istimāʿ 

El-vedāʿ u el-vedāʿ u el-vedāʿ u el-vedāʿ 

II 

1 Ṭoġmış iken başuma sāyende devlet günleri 

Gül gibi göñlüm açarken māh-ı raḥmet günleri 

2 Nāgehān irdi ḳıyāmet gibi ḥayret günleri 

Ayrılıḳ eyyāmı hicrān vaḳti fürḳat günleri 

3 Yā Resūllaʾllāh bizi yaḳdı bu ḥasret günleri 

El-vedāʿ u el-vedāʿ u el-vedāʿ u el-vedāʿ 

III 

1Cennet-i kūyuñ olupdur ehl-i dünyādan ıraḳ 

Varamazlardı ḳapurla olmasa ʿışḳun Buraḳ 

 2 Yolumuz ṣaḥrā-yı ġam dil pür-elem menzil uzaḳ 

Toymaġ olmaz görmeġe gitmez göñülden iştiyak 

3 El-firāḳ u el-firāḳ u el-firāḳ u el-firāḳ 

El-vedāʿ u el-vedāʿ u el-vedāʿ u el-vedāʿ 

IV    

1Mülk-i dünyā pādişāhı āḫiret sulṭānısın  

Onsekiz biñ ʿālemün bir şāh-ı ʿālḭ-şānısm 

2 ʿÜmmetün ʿaybına Ḥaḳḳun noḳṭa-i gufranısın 

Başına dermānı yoḳ bḭ-çāreler Loḳmānısın 

3 Mihr-i devlet āsumānısın şefāʿat kānısın 

El-vedāʿ u el-vedāʿ u el-vedāʿ u el-vedāʿ 

V 

1 Ey çihār erkān-ı dḭn ü Çār-Yār-ı kām-bḭn 

Ey gülistān-ı şehādet gülleri Āl-i Güzḭn 

2 Adı güzel kendü güzel şāh-ı dḭn ü şāhidḭn 

Ey bu yirlerde yatan aṣḥāb-ı ḫayrüʾl-mürselḭn 

3 Evvelḭn ü āḫirḭn ü ṭayyibḭn ü tāhirḭn 

El-vedāʿ u el-vedāʿ u el-vedāʿ u el-vedāʿ 

VI 

1 Cemʿ olurlar zāyirān-ı türbe-i Falır-i cihān 

Taġılurlar ʿāḳıbet mānend-i āh-ı ʿāşıḳān 

2 Geldügi yire giderler cān gibi pḭr ü cuvān 

Gökde bulutlar yürür yirde katār-ı kārbān 

3 Her birine āh u zār ile olur vird-i zebān 

El-vedāʿ u el-vedāʿ u el-vedāʿ u el-vedāʿ 

VII 

1 Rūz-ı rıḥlet oldı gitdüm Şām-ı ġurbetden yaña  

Yola düşdüm nāle vü āh ile mānend-i ṣabā  

2 Yol gibi boynum burup ḳaldum ġarḭb ü mübtelā  

Döndüm ey Yaḥyā ıraḳlardan didüm itdüm duʿā 

3 Ey Resūlüñ türbesi ey şehr-i Faḫrüʾl-Enbiyā  

El-vedāʿ ü el-vedāʿ ü el-vedāʿ ü el-vedāʿ 

16 

Feʿilātün  Feʿilātün  Feʿilātün   Feʿilün 

I 

1 Şehri sāyirler ile seyr ider ol māh meded  

Mededüm yoḳ ki varam kūyına her gāh meded  

2 Olmadı derd-i dilümden benüm āgāh meded  

ʿAḳl ise yār degül ʿömr ise kūtāh meded  

3 Nʾideyin nʾeyleyin āh meded vāh meded  

Meded Allāh meded hey meded Allāh meded 

II 

1 Dūd-ı āhum gibi bir yirde ḳarār idemezin  

Gün gibi başum alup terk-i diyār idemezin  

2 ʿIşḳ ile faḫr iderin ẕerrece ʿār idemezin  

3 Gevher-i eşkümi payına niŝār idemezin  

Çāre yoḳ kendümi dildāruma yār idemezin  

4 Meded Allāh meded hey meded Allāh meded 

III 

1 Gezdügüm yirde dirḭġā nitekim ebr-i semā  

Aġlamag oldı işüm ḥasret ile ṣubḥ u mesā  

2 Turmadı yaġdı göz açdurmadı bārān-ı belā  

Nice  gündür ki görünmez baña ol şems-i ḍuḥā  

3 Ne ḳadar saʿy-i cemḭl itdüm ise oldı hebā Meded 

Allāh meded hey meded Allāh meded 

IV 

1 Gāh olur āh-ı siyāh ile cihānı bürürin  

Gāh girdāb-ı ġam u ġuşsada dönüp ṭururın  

2 Yaşum ırmaġı gibi boynumı burup yürürin  

Her dem āyḭne-i ʿālemde elemler görürin  

3 Ḫastayam derd ü ġam-ı yār ile cāmım sürūrin  



 165 

Meded Allāh meded hey meded Allāh meded 

V 

1 Benligüm eyledi cānum gözine perde beni  

Kendü kendüme ḥicāb eyleme her yirde beni  

2 Ser-i aṣḥāb-ı ṣafā ḳıl der-i dilberde beni  

Munis eyle dil-i Yaḥyā gibi bu derde beni  

3 Elümi al ḳoma mey gibi ayaḳlarda beni  

Meded Allāh meded hey meded Allāh meded 

17 

I 

Mefāʿḭlün  Mejanlün  Mefāʿḭlün  Mefāʿḭlün 

1 Nice  bir mācerāmuz dostana dāsitān olsun  

Nice  bir nār-ı ʿışḳum dūd-ı āhumdan ʿayān olsun  

2 Mekānum ʿayn-ı ʿālemden nihān-ender-nihān olsun  

Kilāb-ı kūyuna cism-i żaʿāfüm armaġan olsun  

3 Ne kūyun āh ile ṭolsun ne ḳapunda fiġān olsun  

Beni öldür vücūdumdan ne nām u ne nişān olsun 

II 

1 İki dest-i duʿāgibi baña seng-i mezār itme  

Mezārum nā-bedḭd it ʿayn-ı ʿuşşāḳa ġubār itme  

2 Ölüm bir ḫāb-ı rāḥatdur ḥayāta iʿtibār itme  

Enḭnümden emḭn ol adum añılduḳça ʿār itme  

3 Ne deñlü zaḥmet ise iḫtiyār eyle firār itme  

Beni öldür vücūdumdan ne nām u ne nişān olsun 

III 

1 Viṣāl-i dil-güşāsından firāḳ-ı dil-rūbā yegdür  

Celālinden cemālin gör vefāsından cefā yegdür  

2 Muḥaṣṣal sālik-i rāh-ı ʿadem oldum Ḫudā yekdür  

Yoġ olmayan var olmaz ölmedin ölmek baña yegdür  

3 Bu derbend-i fenādan ṣaḥn-ı ṣaḥrā-yı baḳa yegdür  

Beni öldür vücūdumdan ne nām u ne nişān olsun 

IV 

1 Seni rencḭde-ḫāṭır eyler imiş nāle vü zārı  

Niyāz ehlin helāk eyle gider yolundaġı bārı  

2 Yumulmayınca ten gözi açılmaz yār dḭdārı  

Ŝevābın ḳaṣdidüp ḳurtar belālardan bu bḭmārı  

3 Eyā ḥüsn ilimin ṣāḥib-ḳırānı ḫışm ile bārḭ  

Beni öldür vücūdumdan ne nām u ne nişān olsun 

V 

1 Maḥabbet ehline yāruñ cefāsı imtiḥānıdur  

Ölümlü ʿāşıḳa cevr oḳları devlet nişānıdur  

2 Baña Yaḥyā gibi ölmek ḥayāt-ı cāvidānḭdür  

Bekā bilme felek āyḭnesini cümle fānḭdür  

3 Begüm ḫayr işi teʾḫḭr itme biʾllāhi zamānıdur  

Beni öldür vücūdumdan ne nām u ne nişān olsun 

 

 

18 

MUHAMMES*  

Fāʿilātün    Fāʿilātün    Fāʿilātün  Fāʿilün 

I 

1 Şādmān olun ki sulṭān oġlı sulṭāndur gelen 

2 Baḥr u berrün pādişāhı Āl-i ʿOŝmāndur gelen 

3 Nāyib-i şerʿ-i Muḥammed ẓıll-i Yezdāndur gelen 

4 Şarḳ u ġarbı seyr iden ḫūrşḭd-i raḫşāndur gelen 

5 ʿĀlemüñ ṣāḥib-ḳırānı Ḫān Süleymāndur gelen 

 

II 

1 Bir kemine bendesini Mıṣra sulṭān eyleyen 

2 Kerbelā seyrini her dervḭşe āsān eyleyen 

3 Sāye-veş düşmanların ḫāk ile yeksān eyleyen 

4 Dem-be-dem baġrın ḳızılbaşuñ ḳara ḳan eyleyen 

5 ʿĀlemüñ ṣāḥib-ḳırānı Ḫān Süleymāndur gelen 

IV 

1 Bir Ḫalḭluʾllāhdur ḫalḳ-ı cihān mihmānıdur 

2 ʿĀḳıbet ferzend-i İsmāʿḭl anuñ ḳurbānıdur 

3 Her seḥer zerrḭn āsā ile güneş derbānıdur 

4 Şād olurlarsa nola ġāzḭlerüñ sulṭānıdur 

5 ʿĀlemüñ ṣāḥib-ḳırānı Ḫān Süleymāndur gelen 

V 

1 Devlet ü iḳbāl ü baḫt u nuṣrat-i Yezdan ile 

2 Sevket-i din-i Resūl ü zḭnet-i unvān ile 

3 Leşker-i manṣūr ile ser-cümle-i erkān ile 

4 Āfitāb-ı ʿālem-ārā gibi ad u şān ile 

5 ʿĀlemüñ ṣāḥib-ḳırānı Ḫān Süleymāndur gelen 

VI 

1 Ḫāk-i pāyına duʿā-yı devletin irsāl idün 

2 Fürḳatinden aña her vech ile ʿarż-ı ḥāl idün 

3 Okıyup Yaḥyā ḳulıñuñ medḥini ḭsālidün 

5 ʿĀlemüñ ṣāḥib-ḳırānı Ḫān Süleymāndur gelen 

VII 

1 Ṣāḥib-i seyf ü ḳalem şāh-ı ülüʾl-elbāb olan 

2 ʿĀlemi fetḥ eylemekde mihr-i ʿālem-tāb olan 

3 Evliyāuʾllāh içinde zübde-i aḳṭāb olan 

4 Rūy-ı maʿnāda bu gün ser-leşker-i aṣḥāb olan 

5 ʿĀlemüñ ṣāḥib-ḳırānı Ḫān Süleymāndur gelen 

19 

Mefʿūlü  Fāʿilātü   Mefāʿḭlü  Fāʿilün 

I 

1 Baḳma nücūm ile görinen kār-ḫāneye 

2 Aldanma murġ-ı ḫāne gibi dām u dāneye 

3 Her laḥẓa tḭr-i himmet irişmez nişāneye 

4 Ṭaʿn itme şeyḫ-i şehre imām-ı yegāneye 

5 Gördün zemāne uymadı sen uy zemāneye 

 

 

II 

1 Gūyā  ki ʿāşıḳ oynıdur aḥvāl-i rūzgār 

2 Dünyāda ṣanma begliginüñ bir vücūdı var 

3 Şadr-ı ṣadāret olmaz imiş elde pāydār 

4 Dārüʾl-ḳarār-ı ʿuzleti var eyle iḫtiyār 

5 Gördün zemāne uymadı sen uy zemāneye 

III 

1 Bād-ı hevā-yı manṣıb ile nitekim ḥabāb 

2 Baḥr-i cihānda kendüne gel virme ıżṭırāb 

3 Bu rūzgār öñince giden zümre-i seḥāb 

4 Remz ile bu cevābı ider ādeme hıṭāb 

5 Gördün zemāne uymadı sen uy zemāneye 

IV 

1 Sāzende-i sipihre vücūduñ kemānedür 

2 Tḭr-i ḳażāya ṣabr u rızā ʿāḳilānedür 

3 Cūyuñ sözi ṣadāsı ṣanursın yabañadur 

4 Bu naḳşa bu hevāya bu ṣavta terānedür 

5 Gördün zemāne uymadı sen uy zemāneye 

V 

1 Nice  gelürse öyle gider māl ile menāl 

2 Cumʿa namāzına derilen ādemḭ-miŝāl 

3 Cāh u celālün eyler ise tan mı intikāl 

4 Lām itme ḳaddüni ġam ile olma paymāl 

5 Gördün zemāne uymadı sen uy zemāneye 

VI 

 

1 ʿAmıler ile baḥŝ u cedelden ḳopar fesād 

2 Ehl-i baṣḭret olmayanı eyleme murād 

3 Birdür bu ʿayn-ı ʿālem eyā eżʿafuʾl-ʿibād 

4 Yum bir gözüni sen de ṣaḳın eyleme ʿinād 

5 Gördün zemāne uymadı sen uy zemāneye 

VII 

1 Çeng ü çeġāne mutrib elinden ider fiġān 

2 Nā-sāzlarla ṭoldı maḳāmāt-ı ʿāşıḳān 

3 ʿUşşāḳ ile Hicaza zamānıdur ol revān 

4 Yaḥyā gibi usūl kitābın oḳı hemān 

5 Gördün zemāne uymadı sen uy zemāneye 

20 

Mefʿūlü  Fāʿilātü  Mefāʿḭlü   Fāʿilün 

I 

1 Yā Rabbi ḥasret ile benüm alma cānumı 

2 Bir daḫi göreyin meh-i nā-mihribānumı 

3 Cānānumı cefā ḳılıcı nev-cuvānumı 

4 Şāhḭn baḳışlu yārumı rūḥ-ı revānumı 

5 Sulṭānumı efendimi sāh-ı cihānumı 

II 

1 Dāyim taṣavvurum bu idi āşinā ola 

2 Gün yüzinün teveccühi benden yaña ola 

3 ʿIşḳ-ı nihāna derd-i derūna devā ola 

4 Kim dir idi ki çāk bu ḳadar bḭ-vefā ola 

5 Sulṭānumı efendimi sāh-ı cihānumı 

 

III 

1 Varsam sarāyına nitekim nāle vü fiġān 

2 Bir ḥāl olur ki söyleyemez ḥālümi zebān 

3 Tedbḭrümüñ birin idemez cān-ı nā-tüvān 

2 ʿAḳlum şaşar dilüm ṭutılur göricek hemān 

3 Sulṭānumı efendimi şāh-ı cihānumı 

IV 

1 Seyrāna çıḳsa gün gibi zerrḭn ḳabā ile 

2 Ḳapusı ḳullariyle nice  mübtelā ile 

3 ʿĀlem ṭolar ṣadā-yı duʿā vü ŝenā ile 

4 Ḳurbān olur yolında güzeller alay ile 

5 Sulṭānumı efendimi şāh-ı cihānumı 

V 

1 Ben nice  medḥ idem ki cemālini el bilür 

2 Gün gibi bḭ-naẓḭr bilür bḭ-bedel bilür 

3 Bu ʿizzete bu devlete ġāyet maḥal bilür 

4 Yaḥyā ʿaleʾl-ḫuṣūṣ ziyāde güzel bilür 

5 Sulṭānumı efendimi şāh-ı cihānumı 

 

 

21 

Fāʿilātün  Fāʿilātün   Fāʿilātün   Fāʿilün 

I 

 

1 Erlik ile Erdişḭr-i ʿalemüñ mümtāzıyuz 

Şad hezārmdan ʿadūnun yüz çevürmez ġāzḭyüz 

Sālik-i rāh-ı Ḫudāyuz evliyā hem-rāzıyuz 

Seyf-i dḭnüz merd-i meydānuz Budḭn şehbāzıyuz 

 

 

II 

1 Diller almaġ iledür cānān gibi unvānumuz 

Dem-be-dem şehr-i şehādetden yacanmaz cānumuz 

2 Cennete gülgünḭ cāmeyle gider yārānumuz 

Seyf-i dḭnüz merd-i meydānuz Budin şehbāzıyuz 

III 

1 Ġamzesi peykānı gibi yārān işler ucumuz 

Ẓāhir ü bāṭın yeter adā-yı dḭne gücümüz 

2 Şehper-i ʿanḳā-yı Kāfuñ ʿaynıdur ṣorġucumuz 

Seyf-i dḭnüz merd-i meydānuz Budin şehbāzıyuz 

IV 

1 Çeng içinde ḫalḳumuz bḭ-iḫtiyār olur bizüm 

Her iki barmaġumuz bir Ẕüʾlfiḳar olur bizüm 

2 Cümlemüz keskin ḳılıç gibi yarar olur bizüm 

Seyf-i dḭnüz merd-i meydānuz Budin şehbāzıyuz 

 

V 

1 Yārumuz Ḥıżr-ı Nebḭ yardımcımuz Allāhdur 

Şāhumuz Sulṭān Selim İbn-i Süleymān Şāhdur 

2 Ġāzḭler dergāhı ey Yaḥyā yüce dergāhdur 

Seyf-i dḭnüz merd-i meydānuz Budin şehbāzıyuz 

 

 

22 

 Fāʿilātün    Fāʿilātün   Fāʿilātün    Fāʿilün 

1 Cūşa geldüm ol gül-i ḫandānı añdum aġladum  

Anuñ ile sürdüġüm devrānı añdum aġladum  

2 cānib-i kūyına baḳdum añı añdum aġladum  

Mācerā-yı ṣoḥbet-i cānānı añdum aġladum 

 

II 

1 Ḳanı ol dem kim nihāyet bulmış idi āh u zār  

Münis-i derd-i nigār olmışdı cān-ı bḭ-ḳarār  

2 Yüzüm üstine düşüp yaşum gibi bḭ-iḫtiyār  

Mācerā-yı ṣoḥbet-i cānānı añdum aġladum 

III 

1 ʿAyş u ʿişret eyleyüp cemʿiyyet-i yārān ile 

Eglenürdi göñlümüz ol Yūsuf-ı Kenʿān ile  

2 Ḥażret-i Yaʿḳūb gibi dḭde-i giryān ile 

 Mācerā-yı ṣoḥbet-i cānānı añdum aġladum 

IV 

1  ʿĀlemi seyrān iderken yolda gördüm nāgehān 

 ʿĀşıḳ-ı şeydāsı ile seyr ider bir nev-cuvān  

2 Boynumı burdum yerindüm eyledüm āh u fiġān  

Mācerā-yı ṣoḥbet-i cānānı añdum aġladum 

V 

1 ʿAlem-i vuṣlat ḫayāl-i ḫāb imiş ruʾyā gibi  

Pāydār olmaz dirḭġā bḭ-vefā dünyā gibi  

2 Fürḳat-i dḭdār-ı yāra acıyup deryā gibi  

Mācerā-yı ṣoḥbet-i cānānı añdum aġladum 

VI 

 

1 Toġdı ey Yaḥyā seḥer vaḳtinde çün şems-i cihān 

 Bir baḳımda ol meh-i tābāna beñzetdüm hemān 

 2 Ḥasretinden gözlerüm yaşın idüp seyl-i revān 

 Mācerā-yı ṣoḥbet-i cānānı añdum aġladum 

 

23 

Fāʿilātün    Fāʿilātün    Fāʿilātün    Fāʿilün I 

1 Ey hilāl-ebrū ġam-ı hecr ile ḫāk itdüñ  beni 

ʿĀşıḳ-ı dḭvāne idüp sḭne-çāk itdüñ  beni 

2 Bir baḳımda mübtelā-yı ʿışḳ-ı pāk itdüñ  beni 

Ḳanuma girdün be-hey ẓālim helāk itdüñ  beni 

II 

1 Bu levendāne sarılmış gün gibi destār ile 

Bu kemāl-i ḥüsn ile bu leẕẕet-i güftār ile 

2 Bu libās-ı āl ile bu şḭve-i reftār ile 

Ḳanuma girdün be-hey ẓālim helāk itdüñ  beni 

III 

1 ʿĀşıḳ-ı şeydā iden sensin beni bḭ-iştibāh 

ʿĀşıḳ olmaḳ bir günāh ise senüñdür ol günāh 

2 Yaraşur baña idersem nāle vü feryād u āh 

Ḳanuma girdün be-hey ẓālim helāk itdüñ  beni 

IV 

1 Bunca yıllardur ki hergiz ḫāṭırumdan gitmedüñ 

Ṣormadun aḥvālümi bir gün beni söyletmedüñ 

2 Bir cefā mı ḳaldı kim anı baña sen itmedüñ 

Ḳanuma girdün be-hey ẓālim helāk itdüñ  beni 

V 

1 Aġladup inletme Yaḥyā bendeni bülbül gibi 

Ḳadrüni bilmezlere şāhum taḳılma gül gibi 

2 Dest-i cevr ile benüm boynum burup kākül gibi 

Ḳanuma girdün be-hey ẓālim helāk itdüñ  beni 

 

 

 

24 

Fāʿilātün    Fāʿilātün    Fāʿilātün    Fāʿilün 

 

I 

1 Ḳuluñuz ḳurbanunuz sensin efendi cānumuz 

Cānumuz cānānumuz sulṭān-ı ʿālḭ-şānumuz 

2 Gelmez olduñ gülmez oldı külbe-i aḥzānumuz 

Ḳanı ā ẓālim senüñle ʿahdümüz peymānumuz 

II 

Sen benümle yār idün ʿālem baña aġyār idi  

Bu ʿadāvetler yoġ idi āşinālık var idi  

Ḳavlümüz ḳavl ü ḳarār ikrārumuz iḳrār idi  

Ḳanı ā ẓālim senüñle ʿahdümüz peymānumuz 

III 

Evvelinde bendene şāhum ʿadālet eyledüñ  

Āşinā olduñ vefā ḳıldun ʿināyet eyledüñ  

Ṣoñradan döndün felek gibi ʿadāvet eyledüñ  

Ḳanı ā ẓālim senüñle ʿahdümüz peymānumuz 

IV 

1 Ayrılık nār-ı cehennemdür nice  taḳrḭr olur  

Ḳanlu yaşum ṣanki āteşden iki zencḭr olur  

2 Gözüme hicrān ile her kirpügüm bir tḭr olur  

Ḳanı ā ẓālim senüñle ʿahdümüz peymānumuz 

V 

1 Cemʿ olup aġyār ile peymāneler nūş eyledüñ  

Günde biñ kez öldürüp Yaḥyāyı bḭ-hūş eyledüñ  

2 Vaʿde-i vaṣluñ gibi gitdüñ  ferāmūş eyledüñ  

Ḳanı ā ẓālim senüñle ʿahdümüz peymānumuz 

 

 

25  

Fāʿilātün    Fāʿilātün   Fāʿilātün    Fāʿilün 

 

I 

1 Ḥālüme raḥm eyle sulṭānum ġamunla zār iken 

 Bḭ-mecāl ü bḭ-kes ü bḭ-yār u bḭ-miküār iken  

2 Kime yañam yaḳılam bu derd ile nāçār iken  

Bir senüñ gibi benüm şāh-ı cihānum var iken 

II 

1 Pādişāhum sevdügüm ʿömrüm efendüm devletüm  

Ḫāk-i pāyuñ olmaġ iledür cihānda ʿizzetüm  

2 Kimseye ḳul olmaġa yoḳdur ölince niyyetüm  

Bir senüñ gibi benüm şāh-ı cihānum var iken 

III 

1 Derd ise pāyānı yoḳ hicrān ise bḭ-intihā 

ʿÖmr ise baḳḭ degül dünyā ise bir bḭ-vefā  

2 Dār-ı ġurbetde zelḭl olmaḳ ne lāyıḳdur baña  

Bir senüñ gibi benüm sāh-ı cihān um var iken 

 

IV 

1 Āsitānuñdan saʿādet yılduzı dūr olmasun  

Germ olup gün yüzlüler ḥüsnine maġrūr olmasun  

2 Begligüm vardur diyen yoḳ yire mesrūr olmasun  

Bir senüñ gibi benüm şāh-ı cihān um var iken 

V 

1 Olalı Yaḥyā ḳuluñ şems-i cemālüñ maẓharı  

ʿAynuma gelmez benüm şehrün ḳamer-sḭmāları 

 2 ʿĀlem içinde görünmez gözüme hūr u perḭ  

Bir senüñ gibi benüm şāh-ı cihān um var iken 

26 

Fāʿilātün    Fāʿilātün    Fāʿilātün    Fāʿilün 

I 

1 Yılduzu düşkün ġarib ü ʿāşıḳ-ı bḭ-çāreyin  

Gün gibi deryā-yı ʿışḳuñda gezer āvāreyin  

2 Saña ḳul oldum ḳapundan ġayrı ḳanda varayın  

Pādişāhum sen ṭururken ben kime yalvarayın 

II 

1 Bir hilāl-ebrū güzelsin serv-i gül-ruḫsārsın 

Görinenlerde naẓḭrüñ yoḳ müsellem yārsın  

2 Ḳullarınuñ ḥāline raḥm idici dildārsın  

Pādişāhum sen ṭururken ben kime yalvarayın 

III 

1 Ġayrı maḥbūbuñ viṣāli günlerinden dāyimā  

Ḫôş gelür şām-ı firāḳurıdafiġān itmek baña  

2 Ben seni sevdüm seni göñlüm saña virdüm saña  

Pādişāhum sen ṭururken ben kime yalvarayım 

IV 

1 Merdüm-i ʿālḭ-naẓarsın gözlerümün nūrısın  

Tāze gül gibi baṣḭret ehlimin manẓūrısın  

2 Şehr-i ḥüsnün māhısm dilberlerün meşhūrısın  

Pādişāhum sen ṭururken ben kime yalvarayın 

V 

1 Bir ġarḭb-i nā-tüvānam āsitānunda senüñ  

Gülmedüm Yaḥyā ḳuluñ gibi zamānunda senüñ  

2 Aġlasam yansam yaḳılsam tan mı yanunda senüñ  

Pādişāhum sen ṭururken ben kime yalvarayın 

 

 

27 

Mefāʿḭlün  Mefāʿḭlün   Mefāʿḭlün   Mefāʿḭlün 

 I 

1 Ölürsem ḳara geysüñ dūd-ı āhum gibi ʿāşıḳlar 

Dögünsün dāġ-ı sḭnem gibi baña baġrı yanıḳlar 

2 Beni ol māh-ı tabaña nifāḳ itmiş münāfıḳlar 

Ne ḳara günlere ḳaldum yazuḳlar baña yazuḳlar 

II 

1 Benüm taġlarca derdüm var viṣāl-i yāra çārem yoḳ 

Dil-i dḭvānemün eġlencesi bir māh-pārem yoḳ 

2 Ġamum hadden ziyāde yıldızum düşkün sitārem yoḳ 

Ne ḳara günlere ḳaldum yazuḳlar baña yazuḳlar 

 

III 

1 Nice  nevrūz olur bir gün baña vaṣl-ı ḥabḭb olmaz  

Nice  bayram olur yānın elin öpmek nasḭb olmaz  

2 Yaraşur baña aġlarsam benüm gibi ġarḭb olmaz  

Ne ḳara günlere ḳaldum yazuḳlar baña yazuḳlar 

IV 

1 Uyup ol yār nādāna gider gün gibi seyrāna  

Delü göñlüm gibi anuñ hemḭşe meyli yabaña  

2 Iraḳdan baḳar oldum şimdi ben ol māh-ı tābāna  

Ne ḳara günlere ḳaldum yazuḳlar baña yazuḳlar 

V 



 178 

1 Ṣaḳınmaz nāle vü feryād ile āh u nġānumdan  

Geçer ʿömr-i ʿazḭzüm gibi aġyār ile yanumdan  

2  Bu hercāyḭlıġ umulmazdı ol şems-i cihān umdan  

Ne ḳara günlere ḳaldum yazuḳlar baña yazuḳlar 

VI 

1 Tekellüfsüz bize her dem gelürdi Yūsuf-ı ŝānḭ  

Cemāli gülleri ḫandān iderdi beyt-i aḥzānı  

2 Şeb-i fürḳat baña göstermez oldı gün gibi anı  

Ne ḳara günlere ḳaldum yazuḳlar baña yazuḳlar 

VII 

1 Ḥaḳḭkat gelmez ey Yaḥyā bu gün yüzlü ṣanemlerden 

Feragat eyler idüm kadir olsam ʿışḳ-ı dilberden 

2 Beni yaşum gibi fürḳat çıḳardur ʿāḳıbet serden  

Ne ḳara günlere ḳaldum yazuḳlar baña yazuḳlar 

 

28 

Fāʿilātün Fāʿilātün Fāʿilātün Fāʿilün 

1 

1 Göklere irişi feryād ile efġānum meded 

Ḳuluña ẓulm eyleme devletlü sulṭānum meded 

2 Ölümümdür senden ayrılmaḳ baña cāmım meded 

Yalınız ḳaldum ġarḭb oldum meded kāmını meded 

II 

1 Sen beni ʿāşıḳlar ortasında maḫzūn eyleme 

Ġayret-i aḳrān ile ḥālüm digergün eyleme 

2 İntiẓāruñla dem-ā-dem baġrumı hün eyleme 

Yalınız ḳaldum ġarḭb oldum meded ḫānum meded 

III 

1 Dilrübālar hānısın maḥbūblar sulṭānısın 

ʿĀşıḳun ḭmānısın derd ehlimin dermānısın 

2 Göñlümün eglencesisin cānumun cānanısın 

Yalınız ḳaldum ġarḭb oldum meded ḫānum meded 

 

IV 

1 Āsitān-ı devletünde bende-i fermān iken 

Pādişāh-ı ʿālem iken başuma sulṭān iken 

2 Hem-dem-i yārān iken hem-ṣoḥbet-i cānān iken 

Yalınız ḳaldum ġarḭb oldum meded ḫānum meded 

V 

1 Bḭ-kes ü bḭ-çāre vü bḭmār olup Yaḥyā gibi 

Ṭoldı ʿışḳum ʿāleme mihr-i cihān -ārā gibi 

2 Kāf-ı ʿışḳı mesken idindüm bugün ʿānḳa gibi 

Yalınız ḳaldum ġarḭb oldum meded ḫānum meded 

 

 

29 

Fāʿilātün    Fāʿilātün  Fāʿilün 

I 

1 Geçdi cānanun firāḳı cānuma 

Tḭr-i çevri gibi girdi kamıma 

2 Nāleden bir kimse gelmez yanuma 

Söyle ey bād-ı ṣabā cānānuma 

II 

1 Düşmanum gibi benüm ol nev-cuvān 

Şad olur çünkim ġamumdan her zamān 

2 Eyleyüp aḥvālümi bir bir beyān 

Söyle ey bād-ı ṣabā cānānuma 

III 

1 Fürḳatinden derd-i bḭ-pāyānumı 

Ḥasretinden nāle vü efġānumı 

2 Mācerā-yı dḭde-i giryānumı 

Söyle ey bād-ı ṣabā cānānuma 

VI 

1 Yaḳdı yandurdı beni nār-ı firāḳ 

İşidenlerden ıraġ olsun ıraḳ 

2 Hey ne müşkil derd olur bu iştiyāḳ 

Söyle ey bād-ı ṣabā cānānuma 

 

V 

1ʿĀşıḳ olaldan aña leyl ü nehār 

ʿIşḳum artar eksilür ṣabr u ḳarār 

2 Olmasun Yaḥyā gibi maḫzūn u zār  

Söyle ey bād-ı ṣabā cānānuma 

 

30 

Feʿilātün Feʿilātün Feʿilātün  Feʿilün 

I 

1 Āh kim Ḥażret-i Yaʿḳūb gibi şām u seḥer  

Eylerin saġa sola ḥasret-i yār ile naẓar  

2 Rāh-ı kūyında yoġ ol Yūsuf-ı ŝānḭden eser  

Aġla ey gözlerüm aġla ne gelür var ne gider 

II 

1 Sıdı ʿāşıḳlarımın göñli gibi ʿahdini yār 

 Ṭurmadı kavi ü ḳarārına dirḭġā dildār 

2  İntiẓāriyle helāk itdi beni ʿışḳ-ı nigār  

Aġla ey gözlerüm aġla ne gelür var ne gider 

III 

I Yol gibi boynumı burup ṭururunı yolda müdām  

Nice  gündür ki gelüp geçmedi ol şāh-ı be-nām  

2 Meded eyvāy meded gelmek işi oldı tamām  

Aġla ey gözlerüm aġla ne gelür var ne gider 

IV 

1 Ḳanı ol dem ki var idi baña yānın naẓarı  

Ḳarşulardı anı gördükçe yaşum ḳaṭraları  

Nā-bedḭd oldı perḭ gibi görünmez ḫaberi  

Aġla ey gözlerüm aġla ne gelür var ne gider 

 

V 

1 Beni Yaḥyā gibi yārāna temāşā ḳıldı  

Derd-i ʿaşḳıyla be-nām eyledi şeydā ḳıldı  

2 Kendūden ḫāne-i vḭrānemi tenhā ḳıldı  

Aġla ey gözlerüm aġla ne gelür var ne gider  

 

31 

Mefʿūlü   Fāʿilātü   Mefāʿḭlü   Fāʿilün 

 

 I 

1 Cānāncıġum cefā ḳılıcı bḭ-vefācıġum 

Bḭgānelerle hem-dem olan āşinācıġum 

2 Şāhḭn baḳışlu begcegizüm pādişācıġum 

Sulṭāncıġum efendicıġum dil-rübācıġum 

II 

1 Ḳapunda ben ḳuluñ ki günāh eyler āh ider 

Rūy-ı celāl ile baña ġamzen nigāh ider 

2 Şādam aña ki çevri senüñ gibi şāh ider 

Sulṭāncıġum efendicıġum dil-rübācıġum 

III 

1 Şol bḭ-vefā ki ʿāşıḳınun āhını alur 

Bir gün olur ki sāye gibi yolına gelür 

2 Fānḭ cihān içinde ne bülbül ne gül kalur 

Sulṭāncıġum efendicıġum dil-rübācıġum 

IV 

1 Fürḳat şebinde tḭġ çeker māh-ı nev baña 

Tāc-ı ʿaẕāb olur görinen ḳubbe-i semā 

2 Ḳullar başına gelmeye bunuñ gibi belā 

Sulṭāncıġum efendicıġum dil-rübācıġum 

 

V 

1 Ben bir ġarıbıyem ki işigünde ḫāḳünem  

Dḭvāneler içinde senüñ sḭne-çākünem  

2 Yaḥyā ḳuluñ gibi nice  yıldur helākünem  

Sulṭāncıġum efendicıġum dil-rübācıġum 

32 

Feʿilātün  Feʿilātün   Feʿilātün Feʿilün 

I 

1 Yine ʿāşıḳlar arasında ḳıyāmet ḳopdı 

Āh ile ṭoldı cihān dūd-ı melāmet ḳopdı 

2 Sḭne çāk oldı yürek oynadı ḥālet ḳopdı 

İki dilber iki ẓālim iki āfet ḳopdı 

II 

1 Ayun on dördine beñzer birinün yüzi hemān 

Biri bir Yūsuf-ı ŝānḭdür odur cān-ı cihān 

2 Mihr ile māh gibi ḥüsn ile meşhūr-ı cihān 

İki dilber iki ẓālim iki āfet ḳopdı 

III 

1 Biri cān gülşenine serv-i ḫırāmān oldı 

Biri gülzār-ı cināna gül-i ḫandān oldı 

2 Birinün derdine ammā biri dermān oldı 

İki dilber iki ẓālim iki āfet ḳopdı 

IV 

1Nice  bir cevr ü cefā çekmeġi ʿādet ideyin  

Nice  bir derdümi yārana ḥikāyet ideyin 

2 Varayın Şah Süleymāna şikāyet ideyin  

İki dilber iki ẓālim iki āfet ḳopdı 

V 

1 Biri birisine ʿāşıḳ biri birisine yār  

Her birinün nice  Yaḥyā gibi ölümlüsi var  

2 Āh kim derd-i derūnum bir iken oldı hezār  

İki dilber iki ẓālim iki āfet ḳopdı 

 

33 

Fāʿilātün   Fāʿilātün    Fāʿilātün Fāʿilün 

 

I 

1 Āh kim mihr ü maḥabbet miḥnetini bilmedüm 

Ẕerrece rūz-ı viṣālüñ ḳıymetini bilmedüm 

2 Şon peşḭmān aşşı itmez fürḳatini bilmedüm 

Buldum ammā yavı ḳıldum ḳıymetini bilmedüm 

II 

1 Ayrılık müşkil belādur işidenlerden ıraḳ 

Gitdi ol Yūsuf-cemālüm el-firāḳ u el-firāḳ 

2 Göñlümün Yaʿḳūbına kār itdi nār-ı iştiyak 

Buldum ammā yavı ḳıldum ḳıymetini bilmedüm 

III 

1 Aġladur her dem göz açdurmaz bu bārān-ı belā 

Kime baḳsun yāra baḳan gözlerüm yā Rabbenā 

2 Kime yanam yaḳılam vā ḥasretā vā fürḳatā 

Buldum ammā yavı ḳıldum ḳıymetini bilmedüm 

IV 

1 Bir zamān dḭvāne göñlüm söyleşürdi yār ile  

Ḥasretinden söyleşür şimdi der ü dḭvār ile  

2 aña ḳaldı kim düşem taġlara āh u zār ile  

Buldum ammā yavı ḳıldum ḳıymetini bilmedüm 

V 

1 Yalımum alçaġ olupdur ġuşsadan deryā gibi  

Yirlere düşdi yüzüm mihr-i cihān-ārā gibi  

2 Fürḳatiyle günde biñ kez ölürin Yaḥyā gibi  

Buldum ammā yavı ḳıldum ḳıymetini bilmedüm 

 

34 

Mefʿūlü  Mefāʿḭlü   Mefāʿḭlü  Feʿūlün 

I 

1 Ḳapundan ayırma beni ẓulm eyleme cānum 

Bir merd-i garibem ne yirüm var ne mekānum 

2 Ṣabr idemez oldum döyemez çevrime cānum 

Beg-zādecigüm begcegizüm tāze cuvānum 

II 

1 Yanunca alay ile yürür cümle güzeller 

Sulṭānı ile seyre giden beglere beñzer 

2 Sensin bilürüz ḥüsn iline şāh-ı muẓaffer 

Beg-zādecigüm begcegizüm tāze cuvānum 

III 

1    Dilberler esirger bu ḳara günlü esḭri 

Yanumda ḳaçan görmese sen māh-ı münḭri 

2 Sayirlere muhtaç idüp aġlatma faḳḭri  

Beg-zādecigüm begcegizüm tāze cuvānum 

IV 

1 Ḳapunda melūl eyleme bu derde devā ḳıl  

Yā cevr ile öldür heni yā mihr ü vefā ḳıl  

2 Dünyāda neye lāyıḳ isem anı baña ḳıl  

Beg-zādecigüm begcegizüm tāze cuvānum 

 

V 

1 Allāh bilür bir daḫi bu şehre gelem mi  

Gitdüm sefere ʿālem-i ġurbetde ḳalanı mı  

2 Yaḥyā gibi kim bile firāḳunla ölem mi  

Beg-zādecigüm begecegizüm tāze cuvānum 

35 

 

Mefāʿilün  Mefāʿḭlün  Mefāʿḭlün  Mefāʿḭlün 

 

I 

1 Çoġaldı ʿāşıḳ-ı dḭvāne vü ʿuryānı Dervḭşüñ 

Ḳapusmda ṭurur begler gibi dḭvānı Dervḭşüñ 

2 Nʾola biñ cān ile olsam ḳulı ḳurbānı Dervḭşüñ 

Güzeller pādişāhı hublar sulṭānı Dervḭşüñ 

II 

1 Leb-i cān-baḫşını gören Mesḭḥā dir ise Ḥaḳdur 

Muṣavver rūḥdur endāmı yā ḫôd nūr-ı muṭlaḳdur 

2 Güneş gibi cihānda ḳadri ʿālḭ göñli alçaḳdur 

Güzeller pādişāhı ḫūblar sulṭānı Dervḭşüñ 

 

III 

1 Hilāl ebrūsına mecnūn olanı sḭne-çāk eyler  

Ölümlü ʿāşıḳını şḭve-i reftārı ḫāk eyler  

2 Dem-ā-dem ġamze-i cellādı ādemler helāk eyler  

Güzeller pādişāhı ḫūblar sulṭānı Dervḭşüñ 

IV 

1 Ḳaçan rūy-ı celāl ile baña ʿarż-ı cemāl eyler  

Selāmum almayup ġamdan elif ḳaddümi dāl eyler  

2 Semend-i ʿışḳı ben üftādesini pāymāl eyler  

Güzeller pādişāhı ḫūblar sulṭānı Dervḭşüñ 

V 

1 Derūn-ı dilden anı kim ki sevmezse Yezḭd olsun  

Ġam-ı Yaḥyā gibi devrān içinde nā-bedḭd olsun  

2 Vücūdın Ḥaḳ belādan şaklasun ʿömri mezḭd olsun  

Güzeller pādişāhı ḫūblar sulṭānı Dervḭşüñ 

36 

Mefāʿḭlün  Mefāʿḭlün  Mefāʿḭlün  Mefāʿḭlün 

I 

1 Ziyāde olmasun āhum yelinden nār-ı hicrānum 

Zaʿḭf ü nā-tüvānam göklere irgürme efġānum 

2 Yazuḳdur mūr-ı maẓlūma cefālar ḳılma sulṭānum 

Efendüm pādişāhum sevdügüm ḫānum Süleymānum 

II 

1 Iraġ ol Ehrimen ḳısmına dünyāda yaḳın olma  

Hemḭşe ḳadrüöi bilmezler ile hem-nişḭn olma 

2    Hatadur ḥalḳa-i bezmine aġyārım nigḭn olma 

Efendüm pādişāhum sevdügüm ḫānum Süleymānum 

III 

1 Hevā-yı ʿışḳuñ idelden beni mecnūn u dḭvāne 

Düşürdüm zevraḳ-ı cismi miyān-ı baḥr-i hicrāna 

2 Ḫayālüñle vücūdum döndi bir taḫt-ı Süleymāna 

Efendüm pādişāhum sevdügüm ḫānum Süleymānum 

IV 

1 Revādur yoġ ise ʿāşıḳlarunun hadd ü pāyānı 

Ḳulı çoġ olsa artar beglerün zḭrā ki dḭvānı 

2 Bu gün Mıṣr-ı cemāl içinde sensin Yūsuf-ı ŝānḭ 

Efendüm pādişāhum sevdügüm ḫānum Süleymānum 

V 

1 Gelüp ġam-ḫāneme bir gice mihmān olsan olmaz mı 

Vefālar eylesen çevre peşḭmān olsan olmaz mı 

2 Ölümlü ḫastadur Yaḥyāya Loḳmān olsan olmaz mı 

Efendüm pādişāhum sevdügüm ḫānum Süleymānum 

37 

Fāʿilātün  Fāʿilātün Fāʿilātün   Fāʿilün 

I 

1 Bir gice seyrümde gördüm on sekiz biñ ʿālemi 

Gün gibi ṭoḳuz tolaşdum bu sipihr-i aʿẓamı 

2 Ne melek gördüm saña beñzer ne nesl-i ādemḭ 

Nev-cuvānum sevdügüm ḫānum Memi cānum Memi 

 

II 

I Bir nefes şems-i cemālüñ olsa cesimimden nihān  

İşigün olur yaşum yıldızlarından āsumān  

2 Ẕerrece sensüz görinmez gözüme mülk-i cihān  

Nev-cuvānum sevdügüm ḫānum Memi cānum Memi 

III 

Cümle ʿālem ʿāşıḳ olmışdur saña biñ cān ile  

Ḳulı-çoḳ sulṭāna beñzersin begüm aınvān ile  

Bende-i fermānuna ẓulm eyleme hicrān ile  

Nev-cuvānum sevdügüm ḫānum Memi cānum Memi 

IV 

ʿĀlemüñ beglerbegisisin güzeller ḫānısın  

Cānumuñ cānanısın ḫalḳ-ı cihānun cānısın  

Āfitābısın bu devrānun meh-i tābānısın  

Nev-cuvānum sevdügüm ḫānum Memi cānum Memi 

V 

1 Ḳalbümi maḫzūn idüp aġyārumı şād eyleme  

Ḫaṭırum yıḳma raḳḭbüri göñlün ābād eyleme  

2 Āşinālık eyle Yaḥyā bendeni yād eyleme  

Nev-cuvānum sevdügüm bānum Memi cānum Memi 

 

38 

Fāʿilātün  Fāʿilātün  Fāʿilātün  Fāʿilün 

I 

1 Ol perḭ-peyker melek-manẓar  ki ādem cānıdur  

Cān baġışlar sözleri gūyā  Mesḭḥ-i ŝānḭdür 

2 Ḫūblar sulṭānı cānlar cānı hanlar hānıdur 

 Cān Memi dirler aña ʿāşıḳlarun cānānıdur 

II 

1 Söylese rūy-ı celāl ile cilā-yı ruḫ olur  

Derdmendine cefā ḳılsa şifā-yı ruḫ olur  

2 Dögse iḥsān u vefā sögse ġıdā-yı ruḫ olur 

 Cān Memi dirler aña ʿāşıḳlaruñ cānānıdur 

III 



 189 

1 Fażl ile möhr-i Süleymān gibi ellerde be-nām  

Yüzini bir kez gören biñ cān ile olur ġulām  

2 ʿĀşıḳ-ı dil-ḫasteler amin dirisidür müdām  

Cān Memi dirler āna ʿāşıḳlaruñ cānānıdur 

IV 

1 Ehl-i diller arasında cān gibi merġūbdur  

Bḭ-naẓḭr ü bḭ-miŝāl ü bḭ-bedel maḥbūbdur  

2 Ḳāmet-i mevzūnı ṣankim nūrdan mektūbdur  

Cān Memi dirler aña ʿāşıḳlaruñ cānānıdur 

V 

1 ʿIşḳ bāzārında derd ehlini baḳdukca alur  

Çeşm-i mestini temāşā eyleyen ḫayrān ḳahır  

2 Sañasın rūḥ-ı muṣavverdür adı cāndan gelür  

Cān Memi dirler aña ʿāşıḳlaruñ cānānıdur 

VI 

1 ʿĀlem içinde Ḫayāl-i baba beñzer ṣoḥbeti  

Fürḳata tebdḭl olur cān gibi āḫir vuṣlatı  

2 Ademe baḳḭ degüldür yüşlatınun devleti  

Cān Memi dirler aña ʿāşıḳlaruñ cānānıdur 

 

VII 

1 Ḥüsn ile meşhūrdur mihr-i cihān -ārā gibi 

Yirde buldum gökde isterken seni ʿḬsā gibi 

2 ʿIşḳ ile ölümlüsi olur gören Yaḥyā gibi 

Cān Memi dirler aña ʿāşıḳlaruñ cānānıdur 

39 

Mefʿūlü  Fāʿilātü   Mefāʿḭlü   Fāʿilün 

1 Sen seyyid-i vilāyet iken bendene sened  

Aġyār arada oldı gözüm yaşı gibi sed 

2    Derd ise bḭ-ḳıyās cefā ise bḭ-ʿaded 

Ḥālüm mükedder oldı meded yā ʿAlḭ meded 

II 

1 Mecnūn iden bu ġamze-i mestānedür beni 

 Meftūn iden bu ṭavr-ı levendānedür beni  

2 Maġbūn iden bu şḭye-i rindānedür beni  

Ḥālüm mükedder oldı meded yā ʿAlḭ meded 

III 

1 Seyl-i firāḳ göñlüm evin ṭurmayup yıḳar  

Dünyāya gözlerüm yaşı deryā olup aḳar  

2 Girdāb-ı ġamdan al beni gel bir yaña çıḳar  

Ḥālüm mükedder oldı meded yā ʿAlḭ meded  

 

IV 

1 Her dilde yandı ʿışḳun ile tāze tāze dāġ  

Her ḫānede uyandı bu şevḳ ile biñ çerāġ  

2 Senden ıraġ olana gelür cümleden feraġ  

Ḥālüm mükedder oldı meded yā ʿAlḭ meded 

 

V 

1 Yaḥyā gibi ölürsem eġer ġussan ile ben 

Her lāle ʿarż-ı ḥālüm içün ola bir dehen 

2 Diye zebān-ı ḥāl ile ḳabrümdeki çemen 

Ḥālüm mükedder oldı meded yā ʿAlḭ meded 

 

 

VI 

Şehr-i ḥüsnünde ẓuhūr ideli bu ḳara ḫaber  

Baḳmaz oldı yüzüñe ḥasret olan ehl-i naẓar  

Ḫalḳ arasında ṣaḳaluna gülüp dirse saña  

Onmasun bitmesün ey dilber-i rama şakanın 

VII 

İʿtimād eyleme Yaḥyāya yalandur ṣanemā  

Gele diyü ṣaḳalun el açup eylerdi duʿā 

Ḫalḳ arasında ṣaḳaluna gülüp dirse saña  

Onmasun bitmesün ey dilber-i raʿnā ṣaḳalun 

  

40 

 

MURABBAʿ  

 

Fāʿilātün   Fāʿilātün Fāʿilātün   Fāʿilün 

 

I 

1 İñledüp aġladur oldı seni cāna ṣaḳalun 

Ufacuḳ şancı olupdur saña gūyā  ṣaḳalun 

2 Eyledi sen güzeli Ḫalḳa temāşā ṣaḳalun 

Oñmasun bitmesün ey dilber-i raʿnā ṣaḳalun 

II 

1 Ḥüsnüñ ilin ḳara düşman gibi pāmāl itdi 

Yüzüñe kir getürüp ḳāmetüni dāl itdi 

2 Bir avuç ḳıl ile bir dezgehi battal itdi 

Oñmasun bitmesün ey dilber-i raʿnā ṣaḳalun 

III 

1 Ḳanı ol dem ki binüp nāz atma nice  zamān 

2 Çignedürdüñ yüriyüp ehl-i niyāzı her ān 

3 Eyledi torb adaġı şūretüni ḫalḳa ʿayān 

Oñmasun bitmesün ey dilber-i raʿnā ṣaḳalun 

41 

MURABBAʿ 

Mefāʿḭlün Mefāʿḭlün   Mefāʿḭlün  Mefāʿḭlün  

I 

Baġ-ı cennetdür yüzüñ gūyā  dehānuñ Selsebḭl  

Kaʿbedür gūyā  cemālüñ nündür rūşen delḭl  

Kimseler görmiş degül ḥüsnün gibi ḥüsn-i cemḭl  

Hey yolında öldüġüm ḳurbānlar olduġum Ḫalḭl 

II 

Ḥasret olmasun cemālüñ nūrına her hās u cām  

Kaʿbe gibi eyleme şāhum ıraḳlarda maḳām  

Bir nefes sensüz baña dirlik ḥarām oldı ḥarām  

Hey yolında öldüġüm ḳurbānlar olduġum Ḫalḭl 

 

III 

Ḳuluñ olmaġı deġişmez kimse sulṭān olmaġa  

Saʿy ider üf tādeler ḳapunda derbān olmaġa  

Ehl-i diller cān virür yolunda ḳurbān olmaġa  

Hey yolında öldüġüm ḳurbānlar olduġum Ḫalḭl 

IV 

Beñzer ol pervāneye bālün ki şevḳ ile revān  

cān atup şemʿ-i cemālüñde kūyünmiş nāgehān  

Yā sevād-ı ʿayn-ı ʿāşıḳ yā ʿadesdür bḭ-gümān  

Hey yolında öldüġüm ḳurbānlar olduġum Halil 

V 

Çünki ey Yaḥyā ecel cāmın ṣuna dest-i fenā  

Yolı üzre kazalar ḳabrümi erbāb-ı fenā  

Yazalar seng-i mezārum üzre aṣḥāb-ı ṣafā  

Hey yolında öldüġüm ḳurbānlar olduġum Ḫalḭl 

41 

MURABBAʿ 

I 

1 Çıḳup āhum gibi gitdüm diyār-ı ġurbete şāhum 

Benüm āh-ı seḥergāhumdur ancaḳ yolda hem-rāhum 

2 Sen idün şehr-i dilde pādişāhum sevdügüm māhum 

Güneş yüzlü ḳara gözlü şeker sözlü Memi şāhum 

II 

1 Bu hicrānı işitsün aġlasun derd ehli āh itsün 

 Sen olmayınca ṣoḥbetde gözüm kime nigāh itsün 

2 Göñül ya kime ḳul olsun ya kimi pādişāh itsün  

Güneş yüzlü ḳara gözlü şeker sözlü Memi şāhum 

III 

1 Güzeller pādişāhısın begüm gözle sezāvārun  

Fiġān u nāle gibi varmasun ḳapuna aġyārun  

2 Ṣaḳın gönü gibi ahun alma ʿāşıḳ-ı zārun  

Güneş yüzlü ḳara gözlü şeker sözlü Memi şāhum 

 

IV 

1 Ne cānda ẕevḳ-ı ʿalem var ne ʿalemde sāfa sensüz 

Cihānda ḳılmasun ʿāşıḳları bir gün Ḫudā sensüz 

2 Ḳaranudur gözüme cümle ʿālem dāyimā sensüz 

Güneş yüzlü ḳara gözlü şeker sözlü Memi şāhum 

V 

1 Kul itdüñ  kāyinātı kendüne sulṭān-ı ʿalemsin  

Selām olsun saña ḥüsn ü cemāl ile müsellemsin  

2 Güzellerde naẓḭrüñ yoḳ perl-veş şekl-i ādemsin  

Güneş yüzlü ḳara gözlü şeker sözlü Memi şāhum 

VI 

Oñulmaz derde tuş oldum ḳapunda eyledüm rıḥlet  

Göñül şehrine hicrānuñ düşürdi āteş-i ḥasret 

 İşidenden ıraġ olsun ne müşkil derd olur fürḳat  

Güneş yüzlü ḳara gözlü şeker sözlü Memi şāhum 

VII 

Mübārek ḫāṭıruñdan gitmesüñ Yaḥyā ḳuluñ bārḭ  

Żarūrḭ gitdi şehrimden idüp feryād ile zārı  

Zemāne fürḳate tebdḭl idermiş vuṣlāt-ı yārı  

Güneş yüzlü ḳara gözlü şeker sözlü Memi şāhum 

 

43 

MURABBAʿ 

Mefʿūlü Mefāʿḭlü  Mefāʿḭlü Feʿilün 

I 

1 Ḳapunda ḳul olmaġ iledür ʿizzet ü cāhum  

Yoḳdur bu cihān içre benüm ġayrı penāhum  

2 Servüm semenüm tāze gülüm çeşmi siyāhum  

Sulṭānum efendüm yüzi māhum Memi şāhum 

II 

1 Sevdüm seni bu ḥüsn ü cemāl ile begendüm  

Dil murġı saña uçdı benüm serv-i bülendüm  

2 cānum yüregüm ġonca-lebüm şāhlevendüm  

Sulṭānum efendüm yüzi māhum Memi şāhum 

III 

1 Maḥbūb olıcaḳ sencileyin olsa nigārā  

Göstermedi emŝālüni āyḭne-i dünyā  

2 Saña yaraşur dirler ise ey gül-i raʿnā  

Sulṭānum efendüm yüzi māhum Memi şāhum 



 195 

IV 

1 Dilberler ile cemʿ oluban ʿişret idersin  

Sulṭānlar ile bāde içüp ṣoḥbet idersin  

2 Yaḥyā ḳuluñı gün yüzüñe ḥasret idersin  

Sulṭānum efendüm yüzi māhum Memi şāhum 

 

44 

MURABBAʿ  

Fāʿilātün  Fāʿilātün Fāʿilātün  Fāʿilün 

I 

1 Yüz çevürdüñ çünki benden yār aġyār ol begüm 

Dimeyem ben ʿömrüm olduḳça baña yār ol begüm 

2 Gün gibi ḥüsn ile bir şāh-ı cihān dār ol begüm 

Var hemān simden girü saġ ol begüm var ol begüm 

 

II 

1 Egleyem dḭvāne göñlüm bir perḭ-sḭmā ile 

Gül bulınmazsa geçinem lāle-i ḥamrā ile 

2 Yılduzum alışmadı çün sen meh-i ġarrā ile 

Var hemān simden girü saġ ol begüm var ol begüm 

III 

1 Aġladuġum bu ki bir yār-ı muvāfıḳ bulmadum 

ʿĀşıḳ olalı saña ʿālemde bir gün gülmedüm 

2 Ḳuluñ olmaġa ḳapunda çünki lāyıḳ olmadum 

Var hemān simden girü saġ ol begüm var ol begüm 

IV 

1 Gül gibi işitmedün bülbüllerini efġānını 

Nā-münāsiblerle sürdün ḥüsnünün devrānını 

2 Ola kim bir gün vire derdin viren demāunı 

Var hemān simden girü saġ ol begüm var ol begüm 

V 

1 ʿĀşıḳuñ ḳadrini bilmez yār imişsin sevdügüm 

Bḭ-vefā didüklerincee var imişsin sevdügüm 

2 Cevr ile bir miŝli yoḳ dildār imişsin sevdügüm 

Var hemān simden girü saġ ol begüm var ol begüm 

VI 

1 Āh kim görinmez oldum şimdi dūd-ı āhdan 

Ḥāṣılı kesdüm ümḭd-i vuṣlatı sen şāhdan 

2 Acıyup bir gün baña ḫavf itmedün Allāhdan 

Var hemān simden girü saġ ol begüm var ol begüm 

VII 

1 ʿĀşıḳ-ı ṣādıḳlaruñ ḥālin digergün eyledüñ 

Gūşe-i fürḳatde her birini mecnūn eyledüñ 

2 Çünki Yaḥyā bendeni pür-derd ü maḫzūn eyledüñ 

Var hemān simden girü saġ ol begüm var ol begüm 

45 

MURABBAʿ 

1  

Feʿilātün  Feʿilātün   Feʿilātün  Feʿilün 

I 

Rūh-ı aṣḥāb-ı kirāmiyle Resūl-i Medeni  

Ḳuṭb-ı aḳtāb-ı ʿiẓāmiyle Üveysel-Karenḭ  

Didiler ʿ azm-i ġazā eyler iken bu suḫeni  

Yüri şāhum yüri ıṣmarladum Allāha seni 

II 

Ehl-i şirk ile savaş it yüri aṣḥāb gibi  

Dḭn yolına çalış tḭġ-ı ẓafer-tāb gibi  

Ḳılıcuñ üstün ola mihr-i cihān-tāb gibi  

Yüri şāhum yüri ıṣmarladum Allāha seni 

III 

Ḳaldurup dest-i duʿāyı idüben ḥamd ü ŝenā  

Cānib-i Ḥaḳḳa niyāz eyledi cümle ʿulemā  

Gönderüp şehr ucına dek didi her bāy u gedā  

Yüri şāhum yüri ıṣmarladum Allāha seni 

 

IV 

Ḥażret-i Ḥıżr-ı Nebḭ kāfilesālāruñ ola 

 Rūz u şeb ġāyib erenler ki nigehdāruñ ola 

 Yarıcun ʿavn-i Ḫudā fetḥ ü ẓafer yāruñ ola 

 Yüri şāhum yüri ıṣmarladum Allāha seni 

V 

Benek altunlu geyen bende-i fermānlar ile  

Gökdeki ebr ile ceng idici ḳaplanlar ile  

Şol dil-āverlik ile dirilen ārslanlar ile  

Yüri şāhum yüri ıṣmarladum Allāha seni 

VI 

Sensin ey şāh-ı cihān pādişeh-i ʿOŝmānḭ  

Rūm sulṭānı ʿArab banı ʿAcem baḳanı  

Gün gibi tḭġ ile fetḥ eyle Firengistānı  

Yüri şāhum yüri ıṣmarladum Allāha seni 

VII 

Cānumuz ʿazm-i ġazā ḳılsa nʾola ey Yaḥyā  

Yoḳ ḥisābında durur şıfr gibi çün aʿdā  

Hātif-i ġaybdan irişdi cihāna bu ṣadā  

Yüri şāhum yüri ıṣmarladum Allāha seni 

 

46 

T

Ā

R

Ḭ

Ḫ 

  

Feʿilātün Mefāʿilün Feʿilün 

1 Mḭr-i İskender-iʿtibārı görüp  

Ey göñül ibret al bu ḥāletden 

2 Ḥāṣılı nʾoldı ʿāḳıbet gör kim  

Bu ḳadar devlet ü saʿādetden 

3 Ḳondı toz çihre-i emānetine 

Ṣarṣar-ı töhmet-i ḫıyānetden 

4 Rifʿate vārid oldı emr-i şerḭf 

Nāgehān dergeh-i ʿadāletden 

5 Çekdiler sūy-ı āsumāna hemān 

Götürüp anı Ḥaḳ-i zilletden 

6 Gitdi döne döne semāʿ iderek 

Dār-ı ünse diyār-ı vahşetden 

7 Boynı baġlu ḳul oldı dergāha 

Oldı āzād bend-i miḥnetden 

8 Basmadı yir ayaġı şādḭden 

Başı kurtuldı çün mezelletden 

9 Oluban necm-i tālid rāciʿ 

Buda vardı kemāl-i ḳurbetden 

10 Ölüsi dirisi anuñ asla 

Ḫālḭ olmadı hḭç rifʿatden 

11 Didi ehl-i semā aña tārḭḫ 

Ḳıldı ʿazm-i sümüv letāfetden 

1 Minnet Allāha ki fetḥ eyleyüben Baġdādı  

Evliyā bürcine ḥükm eyledi şāh-ı Ḥaremeyn 

2 Sūr içinde yapılup jḳabr-i İmām-ı Aʿẓam 

 Ḳıldı dil gülşenini fetḥ-i fütūḥāt ile zeyn 

3 ʿAyndan kat-ı naẓar aʿẓam olupdur tārḭḫ 

Yapdı bu menzili iḥsān ile şāh-ı Ḥaremeyn 

 

48 

Merḥūm Sulṭān Süleymān   Ḫān  Ḥażretlerinüñ  Oġlı Sulṭān Selḭm Şāhuñ Cülūsına Her 

Mıṣraʿ Tārḭḫdür 

Feʿilātün Feʿilātün  Feʿilātün Feʿilün 

1 Şāh-ı evreng-i baḳa oldı Süleymān-ı velḭ 

Cānını eyledi maʿbūdına ol ān teslḭm 

2 Gitdi Ḥaḳ cānibine çünki bu sulṭān-ı ümem 

Geldi şāh-ı Ḥaremeyn oldı o sulṭān-ı ḥalḭm 

3 Geçdi ecdād-ı kirāmı yirine şāh-ı ḥasḭb 

Vālḭ-i ehl-i ʿatā şāh-ı cihān Şah Selḭm 

4 Salṭanat buldı maḥallini zihḭ ʿavn-i ʿIyād 

Yirine eyledi iḥsānı cihān dār-ı Kerḭm 

5 Vālḭ-i ehl-i kerem seyyid-i sādāt-ı ümem 

Devleti ʿālḭ benḭ Ādeme elṭāfı ʿamḭm 

6 Ḥākimi-i emr-i Nebḭ aʿlem-i erbāb-ı hüner 

Mehdḭ-i rūy-ı cihān sāye-i Raḥman u Raḥḭm 

7 Gicesi ḳadr-i münḭr ü güni ād-i Mevlā 

Yoldaşı Bārı enḭsi ola Deyyān-ı Ḳadḭm 

 

49 

MÜSTEZĀD      

Müfteʿilün  Müfteʿilün  Müfteʿilün   Faʿ— Müfteʿilün Faʿ 

1 Çihre-i zḭbāsı anuñ gülşen-i cāndur 

Ḫalḳ-ı cihāna 

2 Mān rıdāsı ṣanasın āb-ı revāndur 

Bāġ-ı cināna 

3 Mutrib-i devrān ile cānānun elinden 

     Nāy gibi ben 

4 Nāle vü feryād iderin ḫaylḭ zamāndur 

Kevn ü mekāna 

5 Cevr ider ol yār baña hey meded Allāh 

Nʾeyleyeyin āh 

6 Kime şikāyet ideyin şāh-ı cihān dur 

Devr-i zamāna    

7 Baġrumı ḫūn itdi benüm fürḳat-i cānān 

Mihnet-i hicrān 

8 Sevgülü yār ayrılıġı hey ne yamandur  

       ʿĀşıḳ olana  

9 Nāz ile Yaḥyā ḳulınun göñlini aldı  

     Odlara ṣaldı 

10    Kūyına varup ġarazum āh u fiġāndur 

Olsa bahāne 

 

 

 

ŞEHRENGÎZLER 

 

1 

ŞEHRENGÎZ-İ EDRİNE  

 

Mefāʿḭlün   Mefāʿḭlün   Feʿūlün 

 

1 Göñül göziyle rūy-ı yārı gözle 

 Baḳup āyḭne-i dḭdārı gözle 

Yüri ẕikr eyle nām-ı Ẕüʾl-celāli  

Ki kevneyn oldı mirāt-ı cemāli 

Ruḫ-ı cānān virür dünyāya behcet  

İder bu yüzden ol iẓhār-ı ḳudret 

Nedendür ḳalb-i Mecnūnda ḥarāret 

 Nedendür çihre-i Leylḭde ḥālet 

5 Nedendür iştiyāk-ı rūy-ı cānān 

 Nedendür iḥtirāḳ-ı nār-ı hicrān 

Ne siḥr oḳur ʿaceb yāruñ dehānı 

 ʿAdem mülkine iltür cism ü cānı 

Çü ebrū-yı siyāha oldı māʾil  

Ṭolar sevdā ile āyḭne-i dil 

Yaḳarsan nūr-ı Mevlādan çerāġı 

 Olur her yer saña cennet ṭuraġı 

Yaḳḭn ehli taʿalluḳdan olur dūr  

Vücūdı Kaʿbesinden berḳ urur nūr 

10    Bu esrār-ı nihānı mā hüveʾl-Ḥaḳ 

Ḫudādan ġayrı bilmez kimse muṭlaḳ  

Ṣafā-yı ḳalb ile ṭurup namāza  

Niyāz eyle Ḫudā-yı bḭ-niyāza 

 

 

Meŝnevḭ Der-münācat 

 

Meded senden meded senden İlāhḭ  

Ki sensin pādişehler pādişāhı 

Ḳamunuñ ḫālıkı biʾẕ-ẕāt sensin  

Ḳamuya kādḭyüʾl-ḥācāt sensin 

15 Dirḭġā bir hilāl-ebrū perḭ-veş  

Ṣalupdur ʿaḳlumuñ şehrine āteş 

 ʿİbādet baña fikr-i yār olupdur  

Saʿādet miḥnet-i dildār olupdur 

Degülem vāʿiẓuñ pendini sāmiʿ  

Ḫayāl-i yāra olur diyü māniʿ 

Geh olur eylerün mescidde meʾvā  

Ḳafesde murġ-ı vaḥşḭ gibi farża 

Beni bütḫāne itdi ṣūret-i ġayr  

Namāz içre degüldür niyyetüm ḫayr 

20 Müʾeẕẕin her ḳaçan kim ide ḳāmet  

Ṣanuram ḳalḳup itdüm yāra hūrmet 

Ne dem miḥraba baḳsa cān-ı bḭ-hūş  

Ḳapusı resmi olur gözüme duş 

Riyā ile durur cümle ḫuşūʿım  

Saña eġrilik iledür rükūʿum 

Rükūʿa varduġınca  cism-i muʿtād  

Selāmın alduġumı eylerin yād 

Tenüm bunda dil-i āvāre cānda  

Gözüm miḥrābda ʿaḳlum yabanda 

25 Vücūdum nefs-i dūnumdan zebūndur  

Baña tesbḭh zencḭr-i cünūndur 

Ne mümkin ẕikr-i Mevlāyı işidem  

Meġer kim nāgehān ilden işidem 

Seg-i nefsüm ṭarḭḳ-ı Ḥaḳḳa gitmez  

Bu işi dḭni ayrı kāfir itmez 

Olup Ḥaḳḳuñ emānātına  

Gözedür gözlerüm nefsüm ḳolayın 

Şu deñlü olmışam cürm ile pāmāl  

Vücūdumdan ʿadem yegdür be-her-ḥāl 

Şu deñlü māyilem cürm ü tebāha  

Baña buġz itmeyen girer günāha 

30Günāh u cürm eġer taṣvḭr olaydı  

Benüm şeklüm gibi tahrḭr olaydı 

Baña fiʾl-menāhḭ muʿteberdür 

Günāh itmek yanumda bir hünerdür 

Budur ḳorḳum ki olduḳda ḳıyāmet  

Cehennem ehli benden ide nefret 

Bu göñlüm her zamān bāṭıllıġ eyler  

Namāza ḳalb olur cāhıllıġ eyler 

Dimezven cürm içün giryān eyle  

Beni ta-ür biʾl-ihsün eyle 

35Yüzüme urma itdügüm günāhı  

Utandur cūd ile ben rū-siyāhı 

Günāhumdan beni āgāh eyle 

 Sücūd-ı ḥasbeten lillāh eyle 

Berḭ ḳıl fikrümi sehv ü ḫaṭādan 

 Zebānum ṣaḳla ḳavl-i nā-sezādan 

Resūlünden umardum ben ʿināyet 

 Şefaʿat olmaġa olsa liyāḳat 

Şu dem kim rūz-ı maḥşer ola peydā 

 Hidāyet birle ḳıl Yaḥyāyı iḥyā 

40 Cemḭʿ-i ehl-i imān ile ya Rab  

Ḳıyāmetde anı ḳılma muʿaẕẕeb 

İmāmüʾl-ḳıbleteynün ḫôrmetiyçün 

 Çihār erkān-ı dḭnün ḫôrmetiyçün 

Cefāya ṣabr iden ṣādıḳlar içün 

 Bu dünyādan geçen ʿāşıḳlar içün 

Ġarḭbüñ derd-i hicrānı Ḥaḳıyçün  

Zebūnun āh u efġānı Ḥaḳıyçün 

45 Faḳḭrüñ gözlerinde nem Ḥaḳıyçün  

Ṣınuḳ göñülde olan ġam Ḥaḳıyçün 

Teraḥḥum yā Münzeʾl-ḫayri veʾd-dḭn 

 Eġışnā yā ġıyāŝeʾl-müstaġḭşḭn 

Ḭn nḭz 

Meġer bir gün görüp bir nev-cuvānı  

Maḥabbet itdüm aña sevdüm anı 

Ṭulūʿ  itdi göñülde mihri nāgāh  

Sitāremde vefāsuz çıḳdı ol māh 

Hilāl ebrūsınuñ mecnūnı oldum  

Nice  yıl ʿāşıḳ-ı maḫzūnı oldum 

Cefāsın arṭurup yevmen fe-yevmā  

Getürdi başuma biñ dürlü ġavġa 

50    Erāzil ṣoḥbetine cemʿ olurdı 

 Edānḭ meclisinde şemʿ olurdı 

Ṣaḳınmazdı müdām ol şemʿ-i rūşen  

Cihānda kendüyi ehl-i hevādan 

Naṣḭḥat eyledükçe ġānḭ oldı  

Havāya serv gibi māyil oldı 

Dir idüm ḥayflar ben mübtelāya  

Ki ʿömrüm ḥāṣılı gitdi havāya 

Beni şöyle ġarıb itdi ki her bār  

Yürürem bḭ-kes ü bḭmār u bḭ-yār 

55    Ŝevābın ḳaṣd idüp her ḫūb-ı raʿnā  

İderdi göñlümi her dem tesellā 

Şefāʿat  itmek ola diyü lāzım  

Melūl iken baña baḳmazdı tā kim 

Gezerdüm ḥasret ile zār u giryān  

Esirgerdi beni kāfir müselmān 

Çıḳardı gök yüzine āh-ı serdüm  

Muḥaṣṣal var idi taġlarca derdüm 

Ibḭida-yı Şehrengız-i Edrine 

Ṭururken Edrine şehrinde maḫzūn  

Gelüp bir āfitāb-ı ruḫ-ı meskūn 

60    Faḳḭre kendü luṭfından hemān-dem  

Didi ey zü-fünūn-ı devr-i ʿālem 

Dehānı gibi yoġ olsun ol āfet  

Ki vire bir kemāl ehline zillet 

Ḳamu begler ʿadālet ıssı olmaz  

Ḳamu Aḥmed şefāʿat  ıssı olmaz 

Ḳul olan kişi ẓālim pādişāha  

Yürür müstaġrak olup dūd-ı āha 

Ne bilsün ḳadrüñi ol māh-ı ġarrā  

Ki bilmez kendünüñ ḳadrini ḳaṭʿā 

65O gün ol gice idüp baña meyli 

Tesellḭ itdi bu vech ile ḫayli 

Didüm ḥikmet Ḥaḳundur ey ḳamer-veş 

İñende urma ten şehrine āteş 

Bu imiş ḳısmet-i naḥnu ḳasemnü  

Cefāya lāyıḳ itmiş bizi Mevlā 

Kişinüñ elde olsa iḫtiyārı  

Murādınca geçerdi rūzgārı 

Çü oldı baña böyle iltiyāmı  

Hemān ol laḥẓa ol yār-ı be-nāmı 

70    Güzellik milketine server itdüm  

Bu şehrengḭzde ser-defter itdüm 

Anuñ adına urdum söze bünyād  

Ola tā ḥaşr olınca  ḫayr ile yād 

Ve le-hu 

Gel ey ervāḥ-ı ḳudsüñ tercemānı  

Gel ey derd ehline Loḳmān-ı ŝānḭ 

Bize ḳıl ḫūblar vaṣfını taḳrḭr  

Marḭzüʾl-ḳalb olanlara şifā vir 

Cihānda var mıdur ol deñlü maḥbūb 

 Ola bir nüktedānuñ sözleri ḫūb 

75    Güzeller ṣoḥbetinden vir ḫaberler 

 Ki ẕikruʾl-ʿayş nıṣfuʾl-ʿayş dirler 

Zebān-ı ḳıṣṣa-perdāz-ı maʿānḭ  

Bu resme ḳıldı bu şḭrḭn beyānı 

Ki cümle kāʾināt içinde asla  

Bulunmaz Edrine şehrine hem-tā 

Erenler yiri arslanlar yataġı  

Ḳadḭmḭ şehr ġāzḭler ocaġı 

Ḥisārınuñ yoġ imiş miŝli ammā  

Yıḳılmış ḳalb-i ʿāşıḳ gibi gūyā  

80 Bu şehre cān gözini eyle nāẓır  

Neye baḳsan olur ʿışḳ anda ẓāhir 

Cünūna anuñ ḳılmaġa tedbḭr  

Meriç ü Tunca urmış iki zencḭr 

Ḳamu ebvābı ṣankim ʿāşıḳ-ı pāk  

Ḳabāsından yaḳasın eylemiş çāk 

Elifler sḭnesinde şāhrāhı  

Göyünmiş dāġıdur her dūdgāhı 

Benüm gibi o şehr içinde enhār  

Yürür boynın burup ʿışḳ ile her bār 

Ve le-hu 

85 Ḳaçan kim irişe faṣl-ı bahārḭ  

Çiçeklerle ṭolar Tunca kenārı 

Ne vaʿẓ eyler çemende bülbül-i zār  

Tevāżuʿ birle diñler anı eşʿār 

ʿİbādet üzredür cümle nebātāt  

Zebān-ı ḥāl ile eyler münācāt 

Ḳıyām içre olup her serv ü ʿarʿar  

Benefşe ḫālıkına secde eyler 

Çınar el ḳaldurup eyler niyāzı  

Nihāl-i gül ḳılur ṭurmaz namāzı 

90 Döküp zerrḭn-ḳadeḥler jāleden yaş  

91 Tefekkür birle ṣalar asaġa baş 

Ṣararup benzi Zünnün gibi gūyā   

Ṣalar ṣu üzre nḭlūfer muṣallā 

Yüri var cān gözini eyle bḭdār  

Rükūʿ u secde durur her ne kim var 

Ve le-hu 

Ḳılup cumʿa namāzın ḫalḳ-ı ʿālem  

Giderler seyr-i mevlā-ḫāneye hem 

Oḳuyup meŝnevisin meŝnevi-ḫān  

Ṭaḳar gūşma ḫalḳuñ dürr-i meknūn 

95 Sipihre beñzer ol tak-ı muʿallā  

Ŝevābitdür aña ehl-i temāşā 

İçinde sāyiri seyyārelerdür  

Hevā-yı ʿışḳ ile āvārelerdür 

Bunuñ nʾidügini bilüp müretteb  

Dönerler gird-i bād-ı ʿışḳ ile hep 

Felekdür ḥalḳa-i ṣoḥbet hemānā  

Meleklerdik dönen aṣḥāb-ı taḳvā 

ʿAvāmüʾn-nās içinde ḫāṣlardur  

ʿİbādet bezmine raḳḳāṣlardur 

100 Bilür mest-i Elest olan bu rāzı  

Bu cevlāna dimez raḳṣ-ı mecazḭ 

Dime bḭḫôdedür bu ictimāʿi  

Ḳıyāsı mi ṣanursın bu semāʿı 

Bu sırra vāḳıf olmaz deġme ʿāḳil  

İder anlar ṭavāf-ı ḳıble-i dil 

Ve le-hu 

Çü mevlā-ḫāne seyri ola ābir  

Giderler Tunca seyrānına bir bir 

Bu şehrün içi zḭnetlerle ṭolmış  

Meriç ü Tunca yüzi ṣuyı  olmış 

105 Ṣuya girer nice  mihr-i cihān -gḭr  

Görinür ṣanki mirʾāt içre taṣvḭr 

Siyeh füteyle her mihr-i münevver  

Hemān nıṣfı tutulmış aya beñzer 

Ne vuṣlatdur bu kim her zar u giryān  

İde ʿuryān iken cānanı seyrān 

Periler cüft olup ider anı zeyn  

Ḳırān eyler ṣanursın gökde saʿdeyn 

Temāşā eylesen her māh-peyker  

Ṣuya ḳonmış gül-i raʿnāya beñzer 

110    Perḭ-sḭmālar āb-ı dil-gūşāda 

Görinür ṣanki yılduzlar semāda 

Ol ortalıḳda nice  ʿāşıḳ-ı zār  

Yürürler Tunca üzre ḫār u ḫas-vār 

Yürür ṣu üzre ʿuşşāḳ-ı belā-keş  

Sañasın cemʿ olur āb ile āteş 

Merice irüp olmış Tunca cāri  

Olupdur ṣan ʿAlḭnün Ẕüʾlfiḳārı 

Ve le-hu 

Ḳaçan kim erbaʿḭn irişe ol dem  

115 Döner ṣırça sarāya cümle ʿālem 

Güzeller bu zamānı ḫoş görürler  

Derilüp Tunca üzre yüz ururlar 

Bu demde gösterüp ḫalḳa kerāmet  

Yürür ṣu üzre her ehl-i velāyet 

Buz üzre her perḭ-ruḫsār dildār  

Uçup uçup gelür gökde melek-vār 

Oyunda gāh olurlar kim şaşarlar  

Biribirinüñ üstine düşerler 

Olurlar gül gibi ḫandān u mesrūr  

Görenler dir aña nūrün ʿalā-nūr 

120 Nice  ʿāşıḳ olan rind-i cihāna  

Ara yirde olur oyun bahāne 

Güzergāha gelüp bḭ-kibr ü kḭne  

Olur dildār ile sḭne-be-sḭne 

Ḳamu ġamnākler ol yirde mesrūr  

Ḳamu güstāhlıklar anda maʿẕūr 

Görüp cennet didüm ol seyrgāhı  

Ki anda kimsenüñ olmaz günāhı 

Ve le-hu 

Bu şehr içinde daḫi nice  yirden  

Açılmış cānib-i Mevlāya revzen 

125    Ne revzendür bu revzenler ki muṭlaḳ  

Görinür anda nūr-ı pertev-i Ḥaḳ 

O revzenler cemāl-i ḫūblardur  

Bilür anı şu kim ehl-i naẓardur 

Bu şehrüñ dilber-i raʿnāsı çoḳdur  

Güzellikde ḳamunuñ miŝli yoḳdur 

Kulaġ ur diñle bu cān ṣoḥbetini  

Dilersen iki ʿālem leẕẕetini 

Ve le-hu 

Biri tḭġ-ı cefā gibi ser-āmed  

Silahdār oġlıdur adı Meḥemmed 

130 Melāḥat taḫtgāhınuñ begidür  

Güzeller güzeli begler begidür 

Dehānı gibi hergiz beñzeri yoḳ  

Gözüm yaşı gibi üftādesi çoḳ 

Hiṣār içinde ol yār-ı ḳamerler  

Felekde ḥāle içre māha beñzer 

Revādur ḳabada olsa mekānı  

Olur ṭaşlıḳda şāhḭn āşiyānı 

Ve le-hu 

Biri bir pādişāh-ı bḭ-bedeldür  

ʿAlḭdür adı bir ʿālḭ güzeldür 

135 Ḳaraḳulluġın itmek oldı lāzım  

ʿAlḭ yanında Kanber gibi dāyim 

Lebi Kevŝer durur anuñ nʾolaydı  

Hemḭşe Sāḳḭ-i Kevŝer olaydı 

Elinde nice  beñzer ḳıl nezāre  

Her iki barmaġı bir Ẕülfiḳāra 

Ḫalāṣ itsün belādan bu esḭri  

ʿAlḭlik itsün öldürsün faḳḭri 

Ve le-hu 

Birisi daḫi İbrāhḭmdür ol  

Vücūdum Kaʿbesine eyledi yol 

140Ḳırılmış gibi ʿāşıḳlar ke-mā kān 

Virürler aña ḳurbān olmaġa cān 

Yapaydı göñlünü ḥüsn-i ḫiṭābı  

Olurdı Kāʿbe yapmışça ŝevābı 

Ezilsen ol gül-i ḫandān-ı gülşen  

Hemān bir pāre od olur ġazabdan 

Bu göñlüm Ḳafesin yıḳmasun ol yār  

Degüldür adına anuñ sezā-vār 

Ve le-hu 

Biri aḳ yılduz ol ḫūrşḭd-i gerdūn  

Yüceldügince olur ḥüsni efzūn 

145 Adı Aḥmeddür ol şems-i saʿādet  

Faḳḭre eylemez ammā şefāʿat  

Görince olurın anı feraḥnāk  

Seḥer gibi yaḳamı eylerin çāk 

O gün ṣabr u ḳarārum gibi gitdi  

Gözümün yaşım seyyāre itdi 

Kemāl-i ḥüsnini artur İlāhḭ 

Bu günden yılduzum sevdi o māhı 

 

Ve le-hu 

Biri ʿāşıḳları bḭ-had Memi Şah  

Ḳulı çoḳ pādişāha beñzer ol māh 

150 Cihān baġında yoḳ anuñ gibi gül  

Hezār olsa ʿaceb mi aña bülbül 

Ḳulı olmaġa olaydı liyāḳat  

Toġardı başuma şems-i saʿādet 

Egilüp bād-ı raḥmet birle gūyā   

Selām ile geçer ol serv-i bālā 

Tevāżuʿda selāmın kesmez ol yār  

Nʾola ʿāşıḳ-perest olursa her bār 

 

Ve le-hu 

Birisi sünbül-i Rūmḭ Meḥemmed  

155 Bu yirde ḳopmaz ol deñlü sehḭ-ḳad 

Ḳaçan cemʿ ola aġyār ile ol ān  

Olur sünbül gibi ʿaḳlum perḭşān 

Anuñ gül gibi baş üzre yiri var  

Olur ʿāşıḳları bülbül gibi zār 

Mezḭd itsün kemālin Ḥaḳ Taʿāla  

Taḳılmaz cāhile ol verd-i raʿnā 

Libās-ı āsumānḭlerle dāʾim  

Ṣalınsun gökde gün gibi o ẓālim 

 

Ve le-hu 

 

Birisi Yaġcı-zādedür Memi şāh  

160 Bizümle ḳan yaġıdur ol perḭ āh 

Yanaldan gün gibi ḥüsni çerāġı  

Eridi ehl-i ʿışḳuñ baġrı yaġı 

O gün bir dilberi almış ḳucaġa  

Ḳarışdurmış ṣanasın balı yaġa 

Siyeh cāme yaraşur aña gūyā   

Güneşdür oldı mirʾāt içre peydā 

Temāşā eyle ḥammām içre anı  

Görem dirsen gümiş serv-i revānı 

 

Ve le-hu 

Biri ḥāfıẓdur İsmāʿḭl adı  

Belādan ḥıfẓ ide Allāhu Hādḭ 

165    Ne bülbüldür ki yoḳdur aña ŝānḭ  

Olupdur devr-i maḥfil āşiyānı 

O şāha bende-i fermān olayın  

Anuñ avazına ḳurbān olayın 

Tevāżuʿda müşābihdür hilāle  

Nʾola günden güne irse kemāle 

Nigāh itdüm aña maḥfilde nāgāh  

Nigḭn-i ḥalḳa-i meclisdür ol şāh 

Ve le-hu 

Bıçaḳcıdur biri ol boyı ince  

Yürür dāyim kesiciler yanınca 

170 Bıçaġı bir yalın yüzlü güzeldür  

Anı baġruma baṣarsam maḥaldür 

Olur peyk-i viṣāli atduġı seng  

Bizümle rūy-ı ṣulḥ ile ider ceng 

Saʿādetdür dil-i şeydāya el-Ḥaḳ  

Bıçaġı gibi yanınca salınmaḳ 

 

Ve le-hu 

Biri gün gibi meşhūr adı Ḫusrev  

Lebi şḭrḭn ü ebrūsı meh-i nev 

Ḳul iken ʿālemüñ sulṭānı olmış  

Güzeller bende-i fermānı olmış 

175 Aġasınuñ bu gün efkendesiyüz  

Biz anuñ bendesinüñ bendesiyüz 

O gökde istedügin yirde bulmış  

Ki bu Yūsuf-cemāle mālik olmış 

Şarāb-ı nāzdan mest olmış ol yār  

Cihān ʿaynına gelmez begligi var 

 

Ve le-hu 

Biri bir serv-i bālādur ki nāgāh  

Gözüme rast geldi yolda ol şāh 

Çü oldum adını sormaġa ṭālib  

Dehānı gibi gözden oldı ġāyib 

180 Güneş gibi cemāline baḳılmaz  

Maḳāmın Ḥıżr gibi kimse görmez 

Ḳıyāmet günine ḳalmaz bu ḥasret  

Ricāl-i ġaybdan olursa himmet 

Belāsın başuma aldum cihānuñ  

Görinmez bir ḳażādur ʿışḳı anuñ 

 

Ve le-hu 

Biri bir ẓālim-i bḭ-dḭndür āh  

Ṭurur bac ʿāmili yanında her gāh 

185 Sañasın bürc-i ʿaḳrebde ḳamerdür  

Yā ḫôd bir balçıġa düşmiş güherdür 

Ḳanı bir rind-i şāhid-bāz kattāl  

Alaydı cānı gibi anı fiʾl-ḥāl 

Çü gördüm ḫıdmetin eyler o meh-rū  

Bu beyti oḳıdum yüzine ḳarşu 

Felek şimdi katı bḭ-ʿār olupdur  

Melek şeyṭāna ḫıdmetkār olupdur 

 

Ve le-hu 

Biri Rūm oġlıdur zḭbā ṣanemdür  

Cihān deyrinde bir raʿnā ṣanemdür 

190 Başına gök ṣarınmış ol ḳamer-fer  

Gök altında cebini māha beñzer 

Dirḭġā ẓulmet-i küfr içre her gāh  

Ḳarañuluḳda durur nitekim māh 

Ḥarāmḭ çeşmi eyler günde biñ ḳan  

Mesḭḥādan utanmaz mı o fettān 

Sevüp ol nāzenḭn-i bḭ-naẓḭri  

Müselmānlık anuñ olmış esḭri 

Ve le-hu 

Nʾola sonda ise bu serv-ḳāmet  

Olur zḭrā ki son demde ḳıyāmet 

195Ne var medḥ olsa dilberlerle el-ān  

Olur mı hḭç sūsensüz gülistān 

Bu şehrüñ ḫūbına yoḳdur nihāyet  

Gözüm gördügine itdüm şehādet 

Melekler vaṣfın itdüm eyleyüp cūş  

Umarın cānib-i Ḥaḳḳa gelem ḫôş 

Temāşā eyle var bir bāġbāna  

Çiçekler kim deġer bir gülsitāna 

Ṣafā ile bezensen ögsen anı  

Sevinüp şād olur cisminde cānı 

200 Cihānda bir kişi girmez günāha  

Ögerse ḳullarını pādişāha 

Beşer beyt ile medḥ olsa revādur  

Ki ol mıṣrāʿ iki dest-i duʿādur 

Āḫir-i Şehrengız 

Ṣınuḳ āyḭnedür bu ḳalb-i meyyāl  

Göründi anda nice  dürlü eşkāl 

Bu şehrengḭzümün aḳrānı yoḳdur  

Mesḭḥḭ sözlerinim cānı yoḳdur 

Söz oldur kim ki ola ḥikmet-āmḭz  

Ola erbāb-ı ʿışḳa ḥālet-engḭz 

205 Temennā eylerin aṣḥāb-ı ʿirfān  

Bu güstāha ideler luṭf u iḥsān 

Bu dem kim nakl ide beytüʾl-fenādan  

Analar rūḥ-ı Yaḥyāyı duʿādan 

Beyān itdüm nice  gün yüzlü māhı  

Yavuz gözden emḭn eyle İlāhḭ 

Şu kim ḳadrin bile ʿāşıḳlarımın  

Yolında cān vire ṣādıḳlarımın 

Cemālin maṭlaʿüʾl-envār eyle  

Dehānın maḫzenüʾl-esrār eyle 

210 Ġam-ı ʿāşıḳ gibi ʿömri çoḳ olsun  

Miyānı gibi aʿdāsı yoḳ olsun 

Cihān baġında ber-ḫôrdār olsun  

Saʿādet ṭāliʿine yār olsun 

Şunu kim zāġ gibi ḥadd-i ẕātı  

Sevüp yār ide birkaç mühmelātı 

Zelil ü ḫôr idüp bḭ-çāre eyle  

Dehānın maḫzenüʾl-esrār eyle 

Elin dest-i felāket aña sunsun  

Cemāli şemsi tiz günde tolmsun 

215 Anuñ ʿömr-i ʿazḭzi nādir olsun  

Bu şehrengḭz gibi āḫir olsun 

 

2 

İSTANBUL ŞEHRENGÎZİ * 

Mefāʿḭlün Mefāʿḭlün Feʿūlün 

1 Derūn-ı dilden ol kim diye Allāh  

Açar ʿilm-i beyān esrārına rāh 

Bu ism-i aʿẓamı kim kusa tekrār  

Ṭuyar ilhām-ı Rabbānḭden esrār 

Tarḭḳat rāhına olmaġa hem-rāh  

Yiter insāna ẕikr-i lafẓatuʾllāh 

Zihḭ baḫşāyiş-i sırr-ı feżāyil  

Kim amin ḫānesidür Kaʿbe-i dil 

5 Taʿccüble gören dir anı her gāh  

Nişān-ı dest-i ḳudret oldı Allāh 

Elifdür birliġine rast şāhid 

Ki oldur Pādişāh-ı Ferd ü Vāḥid 

Bulur ḭmān içinde istiḳāmet  

Nitekim elde engüşt-i şehādet 

Açuḳ tut cān gözin hā gibi gūyā   

Behişt içinde bir ġoncadur ol hā 

Budur ehl-i Ḥaḳikat ittifāḳı  

Ki lā ḫallāke illā Ḫayyü Bāḳḭ 

10 Şeriki yoḳ odur her ṣunʿa ṣaniʿ  

Yiter mıḳrāż-ı lā bürhān-ı kātı 

Degül maʿlūm bu ʿilmün beyānı  

Girü Allāh bilür cümle anı 

Yaradur ḳaṭradan bir ṣūret-i ḫūb  

Ḳamer-fer ʿārıżı gül-reng maḥbūb 

Nigāruñ kākülin dām-ı dil eyler  

Belā-yı ʿışḳı ġāyet müşkil eyler 

Olur ḳadr ile merdüm dürr-i meknūn  

Virür idrāk-i pāk ü ṭabʿ-ı mevzūn 

15Hemişe ḫāne-i cāna muʿayyen  

Açar revzen bu cām-ı dḭdelerden 

Naẓar ḳıl cümle mevcūdāta her gāh  

Olur gün gibi ẓāhir ḳudretuʾllāh 

Zihḭ Rezzāḳ-ı maḫlūḳāt-ı ʿālem  

Zihḭ Tevvāb-ı maʿṣıyyāt-ı ādem 

Zihḭ ḳudret zihḭ sırr-ı nihānḭ  

Muʿallaḳ ḳıldı baḥr-i āsumānı 

Zihḭ ẕāt-ı ʿulüvv-i şān-ı aʿẓam  

Anuñ bir ḳulıdur Faḫr-i dü-ʿālem 



 220 

 

Naʿt-i Seyyid-i Enbiyādur* 

 

20Resūll-i muḥterem ḫatmüʾn-nebiyyḭn  

Kilḭd-i maḫzen-i gencḭne-i dḭn 

Ferıdüʾd-dehr ʿilm-i kün-je-kāna 

 Vaḥḭdüʾl-ʿaṣr esrār-ı nihāna 

Yakaldan şerʿ ile rūşen çerāġı  

Eridi ehl-i küfrüñ baġrı yaġı 

Ḳılupdur ol meh-i burc-i feżāyil  

Maḳām-ı ḳurb-ı ev ednāyı menzil 

Ḳaşı Ḥaḳḳında nāzil kābe ḳavseyn 

 Ki oldur ġurre-i ġarrā-yı ʿḭdeyn 

25 Yüzidür lemʿa-i nūr-ı İlāhḭ  

Ḫaṭıdur höccet-i terk-i menāhḭ 

Muʿallādur ʿulüvv-i kibriyādan  

Muʿarrādur ḳamu kibr ü riyādan 

Dehānına ḳaçan kim olsa misvāk  

Ṣadefden gösterürdi gevher-i pāk 

Nʾola yazmadı ise ḫaṭṭı ol ḫūb 

Ki bḭ-bat ḫūb olur ġāyetde merġūb 

Çihār erkān-ı dḭn ü çār gevher  

Ebü-bekr ü ʿÖmer ʿOŝmān u Ḥaydar 

30 Ola āline aṣḥābma her ān  

Selām ile taḥiyyāt-ı firāvān 

Revāndur ḥükmi cümle baḥr u berre  

Ḳılıcı ʿarşa aṣdı nice  kerre 

Ṭolar rūz-ı meşāfı içre her gāh  

Ṣadā-yı āyet-i naṣrun minaʾllāh 

35 Deminde kimse itmez kibr ü kḭne  

Meġer ebrū-yı dilber bir birine 

Ẓuhūr idelden ol mihr-i ʿadālet  

Riʿāyet buldı ser-cümle raʿiyyet 

Meh-i nev bir ġulām-ı ḥalḳa-der-gūş  

Felek şemşḭri ḫavfinden zırıh-pūş 

Yolına kimsenüñ hergiz gelür yoḳ  

Deminde hḭç ecel düzdinden ayruḳ 

Ne deñlü ḳılsa dil şehbāzı pervāz  

Viremez evc-i evṣāfından āvāz 

40 Zihḭ ṣāḥib-ḳırān-ı rūy-ı devrān  

Bir ednā ḫādimidür Mıṣra sulṭān 

Uzundur ḳaddi gibi vaṣfı ey dil  

Leb-i dildār gibi muḫtaṣar ḳıl 

İlāhḭ hasra dek mānend-i ḫātem  

Eli altında ola cümle ʿālem 

 

Evṣāf-ı Pādişāh-ı Kişver-güşādur* 

 

Sipihr-i dḭn ü devlet āfitābı  

Risālet şāhınuñ nāyib-menābı 

Şehenşāh-ı cihān u ẓıll-ı Raḥman  

Emḭrüʾl-müʾminḭn Sulṭān Süleymān 

 

Midḥat-i Ḥażret-i Paşadur* 

Daḫi ol Āṣaf-ı sulṭān-ı ʿādil  

Ẓarḭf ü nüktedān u merd ü ʿāḳil 

Vezḭr-i aʿẓam İbrahim Paşa  

Vücūdı ʿaḳl-ı evvel oldı maḥżā 

45 Cān atup ʿaşḳına şāh-ı cihānuñ  

Girür yanar oda yolında anuñ 

Nitekim ḥüsn ola ʿālemde fāʾiḳ  

Ola tedbḭri taḳdḭre muvāfıḳ 

 

Niyāz-nāme-i Dil-i Şey dodur* ḭb tidā-yı Şehrengḭz* * 

 

Ḫudāyā benven ol pür-ḥayret-i ʿışḳ  

Vücūdum şeyle virdi ġayret-i ʿışḳ 

Kemān-ebrūlar eyler ḳaddümi ḫam  

Gözi ahular eyler çeşmümi nem 

Heves baġında cānı bir yüzi gül  

Perḭşān eyledi mānend-i bülbül 

50 Taş işigin idüben bister-i ḫāb  

Ḳapusı resmi oldı baña miḥrāb 

Nişān itse kemān ebrūsı cānı  

İrişür cānuma şefḳat nişānı 

Melāḥat cübbesidür cāna maḳṣūd  

Başum tācıdur āh-ı āteş-ālūd 

Olup mestāne-i cām-ı maḥabbet  

İrişdi ḫāne-i ʿaḳluma ġāret 

Tecellḭ ḳılmasa cānāne mā-dām  

Tesellḭ ile itmez göñlüm ārām 

55    Dil-i dḭvāne-i ʿışḳ-ı müʾeyyed 

Degüldür pend bendine muḳayyed 

Ne dilberde vefā ne bende ṭāḳat  

Ne ʿālemde ṣafā ne tende rāḥat 

Aḳar ṣu gibi dil ol serve nāçār  

Ki oldum ʿāşıḳ-ı dḭdār-ı dildār 

İlāhḭ saña itdükce niyāzı  

Ḥaḳḭkḭ eyle bu ʿışḳ-ı mecāzı 

Dil-i bḭ-çāreme ʿālemde her ān  

Şarāb-ı ḥikmetünle eyle dermān 

Derūnum ʿilm ü ḥikmetle ṭolu ḳıl  

60 Birūnum eyle nūr-ı ṣıdḳa mayil 

Göñül cürm ü sitem bḭ-çāresidür  

Yüze gelen hemān yüz ḳarasıdur 

Beni yüzsüz idüpdür nefs-i kāfir  

Yüzüm yoḳ ḳapuna varmaġa āḫir 

Fenā rezminde sḭnem yara yara  

Hevā bezirimde oldum çār-pāre 

Var iken ābdeste iḥtisāsı  

Namāza yüz yumaz bu nefs-i ʿāṣḭ 

65 Maḳām-ı raḥmet içinde muḳḭm it  

Elif gibi hemḭşe müstāḳim it 

Bu taġlarca günāhumdan zebūnam  

Ḥayādan Ḳāf gibi ser-nigūnam 

Havādan żamm olan tarḭḳi defʿ it  

Gözümün perdesin Hā gibi refʿ it 

Bu bikr-i fikrümi bed rādan it dür  

Dili ḳıl nūr-ı ḭmān ile pür-nūr 

ʿArūs-ı naẓm açdukca niḳābın  

Münevver ḳıl cemāli āfitābın 

70Göreler cān gibi her yirde maḳbūl  

Ola ʿāşıḳlaruñ eġlence si ol 

Oḳınduḳca bu naẓm-ı silk-i gevher  

Ṣadef gibi ḳulaḳ ṭutsun güzeller 

Beyānum gün gibi rūşen beyān it  

Gözüm gibi zebānum dür-feşān it 

Dilerven senden ey Bārı Taʿālā  

Ne cürmüm var ise pinhān u peydā 

ʿİnāyet eyle ʿafvüñi sened ḳıl  

Göñül derdine luṭfundan meded ḳıl 

75 Çü sırr-ı ḳudretüñdür dilde fikrüm  

Güzeller adı olsa nʾola ẕikrüm 

İki ʿālemde bir maʿbūdsın sen  

Eġer Aḥmed disem Maḥmūdsın sen 

Nʾola ʿafvüñle cānum gelse vecde  

Namāzı bāṭıl itmez sehv secde 

Ṣırāt üzre ḳamu ümmet geçerken  

Ümḭdüm bu ki andan ḫôş gecem ben 

Ḳapuñdan eyleme Yaḥyāyı merdūd  

Teraḥḥum yā Müfḭzeʾl-ḫayri   veʾl-cūd 

80 Bi-Ḥaḳḳ-ı Aḥmed ü Maḥmūd u Ādem  

Bi-Ḥaḳḳ-ı Yeŝrib ü Baṭḫā vü Zemzem 

Bi-Ḥaḳḳ-ı rifʿat-i İdrḭs ü ʿḬsā  

Bi-Ḥaḳḳ-ı mācerā-yı Nūḥ u Mūsā 

Bi-Ḥaḳḳ-ı ārzū-yı vuṣlat-ı yār  

Bi-Ḥaḳḳ-ı iştiyāk-ı rūy-ı dildār 

Elümde nāme-i aʿmāl-i ʿiṣyān  

Senüñdür pādişāha baḳḭ fermān 

Melekler bu niyāza didi āmḭn  

Eġısnḭ yā ġıyāŝeʾl-müstaġḭŝḭn 

Ṣıfat-ı Bahār-ı Dil-güşādur 

85 Meġer bir dem irüp luṭf-ı İlāhḭ  

Tecelḭ eyledi nevrūz-ı şāhḭ 

Uyandı sāḳıyān-ı devr-i eyyām  

Ala tā ʿayş ile eyyāmdan kām 

Göz açup ʿāleme eṭfāl-i gülzār  

Mesḭḥa-veş ḳılur mehd içre güftār 

Ele nergis alup zerrḭn ḳadeḥler  

Oturmıslar çemen bezminde yer yer 

Götürmiş bezmden lāle ayaġı  

Ḳızarmış laʾl-reng olmış yanaġı 

90 Oḳundı bezm-i gülşende müdāmḭ  

Gülistān u Bahāristān-ı cāmḭ 

Ṣadāya bülbül itdükde terennüm  

Ṣafādan ġonca eylerdi tebessüm 

Gül-i ter merdüm-i gülzār olmış  

Aña nergisler altun girde-bāliş 

Maḥabbet-nāme yazmaġa mükemel  

Çeker āb-ı revān gülzāra cedvel 

Bahārım zḭnetin ḳıldum temāşā  

Diledüm kim yazam bir ḫūb inşā 

95 İrişdi hātif-i ḳudretden āvāz  

Didi iḥmāl ḳılma vaḳtidür yaz 

Ḫuṣūṣā uşbu şehr-i ʿişret-ābād  

Olupdur şehr-i İstanbul aña ad 

Ne şehr ol kim anuñ her beyti maʿmūr  

Ḳuṣūrını bildi cennetden görüp hūr 

Bahān bāġ-ı cennetden nümüne  

Açılur gülsitānı güne güne 

Sehl-ḳāmetler ile zeyn olupdur  

Kenārı mecmaʿüʾl-baḥreyn olupdur 

100    Açılmış baḥra anuñ nice  bābı 

Ḳanad açmış ṣanursın murġ-ı ābḭ 

Ne ḥüsn ü ḫulḳı var yā Rab bu şehrüñ  

Göricek anı akdi göñli baḥrüñ 

Olup ḥüsn ile bir maḥbūb-ı zḭbā  

Gümiş halhāldur payında deryā 

Vücūdı ḫātem-i möhr-i Süleymān  

Aña bir ḥalḳa-i sḭm oldı ʿummān 

Saʿādet māhıdur bu şehr-i meşhūr  

Şeref gökinde aña hāledür sūr 

105 İdenler sür-ı memdūdını manẓar  

Didi sḭmḭn kemerlü ḫūba beñzer 

Çeküp bir dāyire tesḫḭr ḳılmış  

Perḭ-peykerleri naḫcḭr ḳılmış 

Leb-i deryā ruḫ-ı cānana beñzer  

Bedenler cümle-i dendāna beñzer 

Ruḫ-ı cānandan mihr ola sanmış  

Hevāya uyuban ṣuya ṭayanmış 

Nʾola cennet dir isem aña her bār  

Görür ʿışḳ ehli anda çünki dḭdār 

110    Ne hasıyyet virüpdür aña gerdūn 

Olur her serv-ḳaddüñ ṭabʿi mevzūn 

Oḳur mey ṣoḥbetinde her perḭ-veş  

Bir ayaġ üstine biñ şiʿr-i dilkeş 

Bu demlerde derilüp her semen-ten  

Ḳomazlar dāmen-i deryāyı elden 

Ṣoyunup ṣuya girürler ser-ā-ser  

Açılır ġonca-lebler sḭm-tenler 

Görürsin anları ṣuda ṣoyunmış  

Sañasın tāze güller ṣuya ḳonmış 

115 Ḥarāmḭler gibi deryā-yı ʿummān  

Ṣoyup her ḫūbı anda eyler ʿuryān 

Düşer āb üstine her sḭm-sḭmā  

Semādan nūr iner deryāya gūyā  

Taʿālaʾllāh zihḭ naḳḳāş-ı ḳudret  

Yazar bu vech ile āb üzre ṣūret 

Binüp keştḭye daḫi nice  dilber  

Kalatada ayaḳ seyrānın eyler 

Ṣadef olur o keştḭ-i şināver İçinde dilrübālar lūlū-yı ter 

120 Bu şehr içre datu var nice  maḥbūb  

Cihāna her biri cān gibi merġūb 

 

Astarsuz Meḥemmed Beg-oġlı dimekle Maʿrūf āfitāb-ı cihān-ārādur* 

 

Biri Astarsuz-oġlı ol sehḭ-ḳad  

Olupdur kāküli gibi ser-āmed 

Cefāsından anuñ yüz döndürür yoḳ  

Yaḳasın yırtıcı āvāresi çoḳ 

Geyüp altunlu kaftanın ḳamer-veş  

Yaḳar irdügini mānend-i āteş 

Ne cān ile olanı vasḭma ṭālib  

Çü olmışdur celāli yüzi ġālib 

125Baña itdügini yārında bulsun  

Göreyin anı gönleksüz ḳoculsun 

Odur cān bāġmun serv-i revānı  

Nʾola toġruluġ ile sevsem anı 

 

Raḥmi dimekle mevṣūf ġavvāş-ı baḥr-i  

eşʿār naḳşı güzel bir ḫūb-ı zḭbādur 

Biri Naḳḳāş Bālḭ-oġlı Raḥmḭ  

Dil-i bḭ-çāreme olmadı raḥmı 

Olupdur ḳulzüm-i naẓm içre ġavvāṣ  

Sözi baḥr-i ġazelde gevher-i ḫās 

Naẓar ḳıl ol göz ile ḳaşı gözle  

Bu naḳşı fikr idüp naḳḳāşşı gözle 

 

Şürḭde Aḥmed dimekle maʿlūm şehbāza māyil şāh-ı dilrübādur 

130 Biri Şürḭde Aḥmed māh-peyker  

Dehānı şems içinde mḭme beñzer 

Olupdur ġamzesi şehbāz-ı ḳattāl  

İki ṣaf kirpügi aña per ü bāl 

Göñül murġın şikār itse maḥaldür  

Kuşı kuş ile avlarlar meŝeldür 

 

Şafer Bālḭ didükleri māh-ı ġarrādur 

 

Biri Yiniçerilerde Ṣaferdür  

Yüzi mihr-i cihān alnı ḳamerdür 

Başına altun üsküf geyse ol māh  

Güneş gibi yaḳar dünyāyı her gāh 

135 Neden ikidür ol ebrū-yı mümtāz  

Bir ay başında iki ġurre olmaz 

 

Ḳanlu Muṣlı didükleri gözleri mest āfet-i dünyādur 

Birisi Ḳanlu Muṣlı şūh-ı ʿālem  

Dirilmez anuñ ile kimse bir dem 

Aña ʿuşşāḳını öldürme hūdur  

Varuban aña ʿāşıḳ olmaludur 

Geyer gülgünḭler gül gibi ḳat ḳat 

Boyınca ḳana girmişdür ol āfet 

 

Üsküfci-oġlı İbrāhḭm didükleri sḭm-sḭmadur 

Biri Üsküfci-oġlı māh-manẓar   

Ṣarardum mihri ile nitekim zer 

140    Nʾola olursa İbrāhḭm aña nām 

Siyeh-pūş oldı Kaʿbe gibi mā-dām 

Ḳaralar geysün ol şūh-ı dil-ārā  

Ḥayāt Ābı olur ẓulmetde zḭrā 

 

Nurullāh dirler bir mihr-i cihān-ārādur 

 

Birimin daḫi Nūrullāh nāmı  

Ḥarḭm-i Kaʿbedür anuñ maḳāmı 

Cihānda anman ol bi-çāre ḥālin  

Vara kūyına görmeye cemālin 

O bir ḥācḭye beñzer nūrdan dūr  

Ṭavāf-ı Kaʿbe ide görmeye nūr 

Bıçaḳcı-zāde dirler yalın yüzlü dil-güşādur 

145 Bıçaḳçı-zāde bir zḭbā ṣanemdür  

Cefā ḳılıcı yār-i pür-sitemdür 

Velḭdür adı ol şāh-ı cihānuñ  

Vilāyetde naẓḭri yoḳdur anuñ 

Varup aġyāra raḥm itdügi Ḥaḳdur  

Bize gelse velḭ ḳılıç bıçakdur 

Bir emḭr-i iklḭm-i ḥüsn düber-i bḭ-hemtādur 

ʿAlḭdür birisi Āl-i Peyġember  

Şecāʿat kūhsārında ġażanfer 

Yeşil destār ile ḳadd ü cemāli  

Yeşil yapraġ ile bir gül nihāli 

150    Gören ṭūṭḭ ṣanur destārın anuñ 

Ki irür başına serv-i revānın  

 

V 

Yūsuf dirler bir bende-i āzād-ı serv-i bālādur 

Birinüñ adı Yūsuf serv-ḳāmet  

Göñüle nār-ı ḥasret cāna āfet 

Beni ḳıldı esḭr-i bend ü zindān  

O dām-ı zülf ü ol çāḫ-ı zenāhdān  

Eġer Yaʿḳūb-veş görmezsem anı  

Görecek gözümüz ḳalmaz cihānı 

Sḭne Bülbüli dimekle meşhūr-ı āfāḳ ġonca-i ramādur 

Birisi daḫi Sḭne Bülbülidür  

Cemāli gülşen-i cennet gülidür 

155Güle baḳsun diyü ol ṣaçı sünbül  

Tenümi eylerem daġ ile gül gül 

Cihān gülzārı dḭdāriyle ḫurrem  

İrem dirse yiridür aña ādem 

 

ʿḬsā Bālḭ didükleri çeşm-şehlādur 

Ṣolaḳlarda birinün adı ʿḬsā  

Lebimin dirisi Ḥıżr u Mesḭḥā 

Bize söz söylemez ṣolaġ olaldan  

Anuñla saġ olursam söylesem ben 

Güneşdür yüzi ol şāh-ı cihānuñ  

Olupdur şaʿşaʿa ṣorġucı anuñ 

Ḫudāverdi didükleri nūr-ı dḭde-i dünyādur 

160Biri daḫi Ḫudāverdi olupdur  

Ṣadā-yı ḥüsni ḳıldı ʿālemi pür 

Ḫudā virdi bize ol pādişāhı  

Cihānı aña ḳul eyle İlāhḭ 

Dilā vaṣlı dile ola müyesser  

Sen iste virmek Allāhun dimişler 

 

Ṣaçlu-oġlı Muṣṭafādur 

Birisi Ṣaçlu-oġlı Muṣṭafādur  

Cemāli Kaʿbe-i ṣıdḳ u ṣafādur 

Diledüm kim uzadup sebze-veş dil  

Ḳılam sünbülleri vaṣfını ḳıl ḳıl 

165 Didi bu perdeden keşf eyleme rāz  

Bu ḳıldan deġme kimse virmez āvāz 

Loḳmān didükleri çeşm-bḭmār ḫūb-ı zḭbādur 

Biri bir yār-ı nāzük adı Loḳmān 

Ne ḥikmetdür ki ḳılmaz derde dermān 

Ṣaçından oldı sevdāyḭ mizācum  

Şarāb-ı vaṣlıdur ancaḳ ʿilācum 

O gün bir ʿāşıḳı fevt oldı nāgāh  

Didüm bir ḫastasın öldürmiş ol şah 

 

Dülger-oġlı didükleri göñül yıḳıcı serkeş dil-rübādur 

Birisi Dülger-oġlı şūh-ı ʿālem  

Binā-yı ḥüsn anuñla oldı muḥkem 

170    İki ḳaşı iki tāk-ı muʿānber 

Cemāli şemsesi anda muṣavver 

Didüm yıḳduñ göñül mülkini yap yap  

Yıḳıl didi ḳaḳıyup ol şeker-leb 

 

Ḥammāmcı-zāde dirler bir ʿāşıḳ ṣoyucı perḭ-sḭmādur 

Biri Ḥammāmcı-oġlı Memidür  

Perḭ-peykerdür ammā ādemḭdür 

Ḥarāmḭ gibi ḥammām içre dāyim  

Ṣoyar ḫalvetde ʿuşşāḳın o ẓālim 

Vefāsın görmedük anuñ revā mı  

Vefā Meydānıdur gerçi maḳāmı 

 

Bir kemün-ebrū māh-ı ġarrādur ki gün gibi meşhūr-ı dünyādur 

175 Biri Tozkoparan-oġlı perḭ-veş  

Atası gibi olmışdur kemānkeş 

Ḳaçar ḳaddüm kemānından o fettān  

Nitekim ḳatı yaydan tḭr-i perrān 

Dem-ā-dem yire düşmez atduġı oḳ  

Felek gibi anım yayın çeker yoḳ 

 

Ḥalvācıbaşı-oġlı dirler bir tatlu dilli lebleri Meşḭhādur 

Biri Ḥalvācıbaşı-oġlı dilber  

Sözi şekker dehānı dürc-i gevher 

Nʾola bir būsesin eylerse iḳrār  

Olurlar çünki biñ cāna barḭdār 

180    Eġer rāzḭ ise ol dişleri dür 

Baña bir būse halvālık gerekdür 

 

Ḥaṣırcıbaşı-oġlı dirler bir çeşm-şehlüdur 

Biri Ḥasırcıbaşı-oġlı āfet  

Ḳıyāmet-ḳāmet ü kān-ı melāḥat 

Niyāz itdükce ʿuşşāḳa ider nāz  

Ḳılupdur muṭrıb-i ġam beñzümi sāz 

Vefāsı çevri anuñ cāna birdür  

Cefā vü cevri baña münḥaṣırdur 

 

Ḫāce-zādedür ki meşhūr-ı dünyādur 

ʿAcem-oġlı biri serv-i gül-endām  

İşitdüm aña İbrāhḭm imiş nām 

185 Ḫalḭl-i ḥüsninüñ mihmānı olmış  

Şeh İsmāʿḭl anuñ ḳurbānı olmış 

Yüzinde ḫāl-i müşgḭn olsa lāyıḳ  

Çü Rūm içinde bir begdür yaraşıḳ 

Bostancı-zade didükleri serv-i bālādur 

Biri Bostancı-oġlı serv-i dil-cū 

Aḳar ḳaddine göñlüm nitekim ṣu 

Eġer ʿāşıḳların buldukça her gāh  

Yalıñuz seyr ider gün gibi ol māh 

Bizümle birliġe yitmez ne çāre  

Gerekdür ektiliġe de sitāre 

 

Memḭ Şāh dirler bir gül-i   ḥamrādur 

190    Memḭdür birisi Şerbetçi-zāde  

Ol āfet tatlu dillüdür ziyāde 

Sitilinden ki dükkānı ṭolupdur  

Ṣanasın ʿArş ḳandḭli olupdur 

Leb-i rengḭni beñzer laʾl-i nāba  

Görinen dişleri dürr-i ḫôş-āba 

Biri yazıcı şāgirdidür iñen āfet-i meh-likādur 

Biri ḫaṭṭı güzel bir ḫūb kātib  

Olupdur encüm-i çarḫa muḥāsib 

Meġer germ oldı mihrinden ser-ā-ser  

Elinden yaḳasın çāk itdi defter 

195 Ḳalem barmaġı vaṣfın yazar olsam 

Ḳalam ʿāciz anı yazmaḳda her dem  

Mürekkebcilerde bir dil-rübādur 

Biri bir meh-likā ḫūrşḭd-ṭalʿat  

Mürekkebcilik olmış aña ṣanʿat 

Recebdür adı alnıdur meh-i bedr  

Yüzi ʿḭd oldı ṣaçı Leyletüʾl-Ḳadr 

Beni geçmiş raḳḭb ol yāra muṭlaḳ  

Aña yüzi ḳarası ḳahır ancaḳ 

Bir ḥıżr-ḫat sebz-pūş yār-ı dil-güşādur 

Biri Mütāblarda adı İlyās Mükerrem  

adı ʿindaʾllāhi veʾn-nās 

200Leb-i cān-baḫşı Āb-ı Zindegānḭ  

Daḫi yoḳ Ḥıżr-ı ḫaṭunun nişānı 

Aluban naḳd-i cānı şimdi bir bir  

Ḳara çullarda ḳor ʿuşşāḳı āḫir 

Laḳabı Fettān bir ḫüb gül-i rānādur 

Biri bir çeşm-fettān ḫūb-ı serrāc  

Ayaġı topraġıdur başuma tāc 

Beni zülfüñe aş dirsem ider nāz  

Dirḭgā kimseyi terkiye aşmaz 

Süvār olsa semend-i nāza ol yār  

Öñince begler olur ġāşiyedār 

 

Pḭrḭ dirler bir pādişādur 

205 Biri Pḭrldür ol şāh-ı cuvān-baḫt  

Ḳamer tāc oldı aña āsumān taḫt 

Cihān āşüfte vü ḫayrānı anuñ  

Güzeller bende-i fermānı anuñ 

Olaldan gün gibi ḥüsn iline şāh  

Bütün dünyā didi yarıcun Allāh 

 

Ḥallāclarda bir sḭm-simādur 

Biri Ḥallāclarda adı ʿOŝmān  

Ḥayādan görse derler ebr-i nḭsān 

Meġer ḳavs-i felek olmış kemānı  

Atar her yaña ebr-i āsumānı 

210 Dil-i Manṣūrumı zār eyleyüpdür  

Cihānı başuma dar eyleyüpdür 

ʿAttālarlarda bir maḥbūb-ı bḭ-hemtādur 

Biri ʿAttārlarda bir güzeldür  

İñen maḥbūb iñen bḭ-bedeldür 

El irmemiş elin öpmeġe asla  

Meġer āl itmek ile öpe ḥınnā 

Nʾola pür-ḥāl ise ol ḥadd-i pür-nūr  

Hemḭşe ṣaḳlanur fülfülde ḳāfur 

 

Bir ḳoyun ala gözlü dilberdür ki cihān aña mübtelādur 

Birisi Ḳurt Bālḭ ol cefākār  

Girür ʿāşıḳlaruñ ḳoynma her bār 

215 Bu rūy-ı ʿalemüñ görür gözidür  

Daḫi nev-reste bir körpe ḳuzıdur 

Örünce sḭnemi vḭrān iderdüm  

Ele girse ḳoyun ḳurbān iderdüm 

Aygır ʿAlḭ dimekle maʿrūf dil-rübādur 

ʿAlḭdür biri taḳyacıdur ol yār  

İşimin şimdi baş üzre yiri var 

Yanaġında ḳaçan olsa ʿaraḳ çḭn  

Görinür ṣanki ṣuda ʿaks-i Pervḭn 

Çiriş geçme dilā ol yāra zinhār  

Ṣaḳın eyler başuna ṭaḳyeni tar 

 

Şeyḫ Emḭr Efendi Tekyesinde bir yalın yüzlü şemʿ-i bezm-ārādur 

220 Biri tekye çerāġı ol ḳamer-veş  

Urupdur ḫānekāh-ı cāna āteş 

Felek āvāre-i māh-ı celāli  

Melek pervāne-i şemʿ-i cemāli 

Bize meyl itmese ṭañ mı o meh-rū  

Olur çünkim çırak dibi ḳarañu 

 

Bir şehsüvārdur ki cihān aña şürḭde vü şeydādur 

Sipāhḭ-zāde biri ol cuvānun  

Silahdār oldı her müjgānı amin 

Nice  bir çignede ehl-i niyāzi  

Çeke ṭutsun cinān-ı esb-i nāzı 

225 Semendi çarḫ u māh-i nev rikābı  

Ṭabıl-bāz eylemişdüf āfitābı 

Müʾeẕẕin Ḳābil-oġlı Muṣṭafādur 

Birisi Ḳābil-oġlı Muṣṭafādur 

 İşiginde gözüm ḳıble-nümādur 

Gören her laḥẓa ol ḳābil vücūdı  

Ḳaşı miḥrabına eyler sücūdı 

Maḳām-ı cemʿde nāz ile ol yār  

Salasın irgürür ʿuşşāḳa her bār 

Bir gūyende dilber-i ġarrādur 

Biri Sāzende Caʿfer oldı nāmı  

Müşerref ḳıldı sāzı her maḳāmı 

230 Ḳaçan kim saza dem-sāz ola bḭ-bāk  

Olur çarḫ üzre Zühre zehresi çāk 

Maḳām-ı ġamda oldı ḳāmetüm çeng  

İdelden perde-i ʿuşşāḳa āheng 

 

İç-edükci-oġlı dirler bir māh-ı ġarrādur 

Birisi İç-edükci-oġlı Ḫurrem  

Edük gibi düşer pāyına ʿālem 

Ḳaçan Sāḳḭ ola ol ḥūr-peyker  

Olur meclis behişt ü bāde kevŝer 

Düşürür ayaġa pḭr ü cuvānı  

Şarāb-ı laʿli mest eyler cihānı 

Fenninde kāmil bir ḫub-ı zḭbādur 

235 Biri naḳşı güzel bir ḫūb naḳḳāşş  

Kemāl-i ḥüsn-i taṣvḭrine ṣābāş 

Nitekim dḭde-i ʿuşşāḳ-ı dil-teng  

Elinden ḳanlar aġlar kāse-i reng 

Cemāline nʾola ḫayrān ise dil  

Olur dḭvāne naḳş-ı ḫūba māyil 

 

 Dilsüz-oġlıdur bir ḫūb-ı zibādur 

Birisi Dilsüz-oġlı şūh-ı ʿayyār 

 Rāḳḭb ile anuñ gizlü dili var 

Emḭn olmaġ içün ḫalḳuñ dilinden  

Başında dil baġı var kākülinden 

240    İnanman kāküli siḥrine zinhār 

Ki anuñ bir başı var biñ dili var 

Bu daḫi bir āfet-i dilrübādur 

Biri Mḭve-fürūş-oġlı Memidür  

İderler kūyını eyvāy ile pür 

Yaḳar dünyāyı nār-ı hecre her ān  

Ele girmez mi ol sḭb-i zenahdān 

Güzeller olmayup aña ber-ā-ber  

Terāzū gibi şimdi baş eġerler 

 

Yazıcılarda iki birāderlerdür her biri bḭ-miŝl ü bḭ-hemtādur 

Daḫi şehr içre var iki ḳamer-fer  

Ki hem-ṣanʿatlarıdur pāreciler 

245 Felekde ṣanki bedr-i pür-sitāre  

Yed-i muʿcizden olmış iki pāre 

Biri mülk-i cemālüñ şahı olmış  

Biri bürc-i celālüñ māhı olmış 

İderler ʿāşıḳa ġāyet teraḥḥum  

Olardur eġleyen bir pāre göñlüm 

 

Eyyūb-ı Enṣārḭde Cihān dirler bir ʿāşıḳın ḳurbān idici çeşm-şehlādur 

Biri bir serv-i sḭm-endām dilber  

Dehānı ġonca-i ḫandāna beñzer 

Cihān dur adı ol şāh-ı zemāne  

Ġurūr-ı nāz ile sıġmaz cihāna 

250 Gören Eyyūb-ı Enṣārḭde anı  

Diler kim aña ḳurbān ide cānı 

Bu daḫi bir sḭm-simādur 

Biri Eyyūb-ı Enṣārḭde Aḥmed  

Reʾḭs oġlıdır ol yār-ı ser-āmed 

İdelden ʿāşıḳın her laḥẓa ḳurbān  

Virürler aña ḳurbān olmaġa cān 

Kināra gelmeġe ol mū-miyān ḫūb  

Gerekdür ʿömr-i Nūḥ u ṣabr-ı Eyyūb 

 

Meh-i bedrün birāderidür iñen āfet-i semādur 

Biri Ṣubaşı-oġlı adı Caʿfer  

Aña mihr-i cihān olmış birāder 

255 Añuñ kūyında her kim eylese yer  

Binan göz göre başından avlar 

Çü gördüm nāz ile ol māh-rūyı  

Didüm budur cihānun yüzi ṣuyı  

Bu daḫi bir māh-ı ġarrādur 

Biri bir māh-rūdur adı Şaʿbān  

Aña cān virürüz olmaġa ḳurbān 

Gören dir şemsḭ dülbend ile anı  

Yüzi gün şaʿşaʿadur taylesānı 

Anı bir kerre baġruma ṣaraydum  

Oruç ayı gibi Ḳadre ireydüm 

ʿAbdı dirler bir pādişādur 

260 Biri ʿAbdḭ durur şāh-ı cefākār  

Naʿalçe işlemek olmış aña kār 

Raḳḭbe varsa ol dilber be-her ḥāl  

Naʿalçe izleri ḥalḳa olur dal 

İşidüp cümle olurlar ḫaberdār  

ʿAceb olmaz ki yirün ḳulaġı yar 

Aydın Beg-oġlı Muṣṭafādur 

Biri Aydın Beg-oġlı Muṣṭafādur  

Cemāli pertev-i mihr-i ḍuḥādur 

Nʾola Rūm olsa rūy-ı dil-güşāsı  

Gözi Aydındur ebrūsı Ḳarasi 

265 Baña ol nūr-ı didem geldügi hḭn  

Görenler didi cümle gözün aydın 

Bir ḫaṭṭı güzel dilber-i raʿnādur 

Biri bir ḫūb kātib Ḥamza Bālḭ  

Ki olmaz ḥüsn-i ḫaṭṭınuñ miŝāli 

Yazar ʿışḳ ehlinüñ ḥālini her bār  

Kirāmen kātibin olmışdur ol yār 

Nʾola alnında olsa ḫāl-i hindū  

Yazılur evvel-i ser-nāmede hū 

Bu daḫi bir dil-rübādur 

Ḥasandur birisi bir ḫūb-ı ḳazzāz  

Teni başdan ayaġa şḭve vü nāz 

270 Raḳḭbi dögmeden menʿ itdügi hin  

Ḳurıdur ādemüñ ḳanın iliġin 

Güzelde ān olur dirler nihānḭ 

Bu gün ḥüsn-i Ḥasanda gördüm anı 

Bu daḫi iñen raʿna gül-i ḥamrādur 

Biri Ṣarrāf-zāde adı Şaʿbān  

Leb-i cān-baḫşıdur laʾl-i Bedaḫşān 

Ele alup raḳḭbüñ göñlin ol yār  

İdermiş her zamān ḳalb ile bāzār 

Görelden ol leb-i yāḳūtı her ān  

Çıḳupdur gözlerümden laʿl ü mercān 

 

Yidi Ḳulede ʿāşıḳına ṭap diyince ḭzā idici bir ṣanem-i zḭbādur 

275 Biri bir muġ-beçedür āh o kāfer  

Ezildügümce oḳur küfri ezber 

Leb-i cān-baḫş ile Ḫaṭṭ-ı mükerrem  

Der-āġūş itdi ṣan ʿḬsḭyi Meryem 

Güzeller ḳāmetinüñ zḭr-desti cihān 

Zülfi gibi ṣūret-peresti 

 

Cihānı büt-perest itmiş bir ṣanem-i zibādur 

Ḳalata içre daḫi bir ṣanem var  

Fireng oġlanıdur ol çeşmi ʿayyār 

Siyeh cāmeyle ṣan ol māh-ı tābān  

Görinür ẓulmet içre Āb-ı Ḥayvān 

280 Daḫi üstinde ol zülf-i muṭarrā  

Firengḭ miskḭ aṭlas oldı gūyā  

 

Begcegüz dirler meşhūr-ı dünyādur 

Birisi Muṣṭafādur ḫān-ı ʿuşşāḳ  

Olupdur zühd ile meşhūr-ı āfāk 

İbādet bāġınuñ serv-i revānı  

Zarāfet kānı şḭve būstānı 

Yeridür aña dirsem bedr-i kāmil  

Beyān-ı ʿilmini şerḥ idemez dil 

Ansuzın görülmiş perḭ-sḭmādur 

Birini bilmedüm kimüñ nesidür  

Nice  vḭrānemin gencḭnesidür 

285 Dehānı noḳṭasıdur ṣıfr-ı mevhūm  

Degül ʿilm-i ledünnḭ gibi maʿlūm 

Ḥaḳikat kḭmyādur bildüm anı  

Dimezler kimseye sorsan cihānı 

Bir āteş-mizāc ʿāşıġın dögici kendüyi döge döge sevdürüci Yeniçerilerde bir 

ḫūb-ı zibādur 

Biri bir Ehrimendür serv-i ser-keş  

Yaḳışmaz ādeme hergiz perḭ-veş 

Lebine ol perḭnüñ meyl ider cān  

Ele girmez velḭ möhr-i Süleymān 

Dehām var ise cāndan nişāndır 

Ki gözden cān gibi her dem nihāndur 

 

Bir ḥāfıẓ-ı bḭ-hemtādur 

290   Bir bir ḫūb ḥāfıẓ adı Dāvūd 

Deglildür devr içinde miŝli mevcūd 

Dem-i Dāvūd ile ḳılsa ser-āġāz  

Olur ervāḥ-ı ḳudsḭ aña dem-sāz 

Ṣadā-yı ḫūb ile şḭrḭn zebānı  

Ḳulaḳdan ʿāşıḳ itmişdür cihānı 

 

Bir ʿāşıḳ-perest ṣanem-i zḭbādur 

Birisi Nāfedür āh ol perḭ-rū  

Ḳaçar insāndan mānend-i āhū 

Ḫaṭ-ı ʿānberle gün gibi yanaġı  

Ḳızıl vālāda ṣankim misk uvaġı 

295 İdüp sünbülleri būyına taḥsḭn  

Gelüp miskḭnlik itdi nāfe-i Çḭn 

 

Devr içre naẓḭri yoḳ bir dil-rübādur 

Cihānda Berber-oġlı gibi ḳanı  

Oḳur Mūsāya ḫaṭṭı len-terānḭ 

Çıḳup ʿaşr oḳısa mescidde gūyā   

Aña kürsḭ olur ʿArş-ı muʿallā 

Ḳul olsam yiridür ol şāha ben de   

Ki Ḳurʾān oḳımaḳ bata oldı ahda 

 

Ve le-hu* 

Bi-ḥamdiʾllāh ki bulup zḭb ü zḭver  

Bu maḥbūb ile ḫatm oldı güzeller 

300    Kitāb-ı Çār kʾoldı çar gevher 

Semādan nāzil olmışdur muḳarrer 

Kemāl-i fażlına biʾllāh ne noḳṣān  

Üçinden geldi ise ṣoñra Ḳurʾān 

Ẓuhūra geldi bu deñlü perḭ-zād  

Görüp görüşmiş idüm eyledüm yād 

Daḫi vardur perḭler bḭ-nihāyet  

İder mi görmeyen şāhid şehādet 

Güneşden ẕerresin taḳrḭr ḳıldum  

Denizden ḳaṭrasın taḥrḭr ḳıldum 

305 Beyānı nāmemüñ maḥbūb olupdur  

Ḫayāl-i hās ile mergūb oludur 

Cefāsı bunlaruñ  ʿayn-ı vefādur  

Dil-i bḭmāra düşnāmı duʿādur 

Nitekim devr ide bu devr-i ʿālem  

Bu defterden birisi olmasuñ kem 

Bulara deġmemek içün yavuz dil  

Ola ʿuşşāḳınuñ koli ḥamāyil 

Cihānda her biridür genc-i pinhān  

Ten-i ʿuşşāḳ olsun aña vḭrān 

310 O kim āmḭn diye aña her gāh  

Emḭn itsün ḫaṭādan anı Allāh 

Oḳınmaġa açılsa bu gülistān  

Ṣabā -veş daḫi iderse aña nādān 

Yürisüñ üstine bebr-i beyānum  

İki şaḳḳ eylesün tḭġ-i zebānum 

Olursa vech-i maḳūl ile noḳṣān  

Taṣḭḥ itsünler anı ehl-i ʿirfān 

Ümḭd oldur ki sözüm bula raġbet  

Diyeler luṭf ile Yaḥyāya raḥmet 

 

Āḫir-i Şehrengḭz* 

 

315 Çü naẓm olındı bu silk-i cevāhir  

İşidüp ehl-i ʿirfān oldı nāẓır 

Didiler baña bu ebyāt-ı maʿmūr  

Ola şöhretle şehr içinde meşhūr 

Vücūduñ oldı mülk-i naẓma sulṭān  

Nʾola her beyt önünde ṭutsa dḭvān 

Güzeller nāmı oldı çünki yāduñ  

Çıkısardur imkanıma gibi aduñ 

Bu baḥr içre sözün dürr ü güherdür  

Ḥaḳḭkatde müfḭd ü muḫtaṣardur 

320 Pey-ā-pey oldı her beyt-i muʿallā  

Suṭūr ile miŝāl-i mevc-i deryā 

Bu bikr-i fikrüñ oldı gevher-i pāk  

Aña irişmemişdür dest-i Ḥaḳḳak 

Semend-i ṭabʿunı cevlān ile sūr  

Yüri bu gevheri sarrafa irgür 

İlet ol dergeh-i Ẓıll-ı Ḫudāya  

Ki oldı rifʿatine ʿArş pāye 

Bilürler ḳıymetin ehl-i kemālüñ  

Nʾola maʿlūm olursa ḥasb-i ḥālüñ 

325 Bu pendi işidüp gitti ḳararum  

Bünāgüşumda oldı güşvārum 

Sañasın bu cevāb-ı ṣādıḳāne  

Beyānum sāzına oldı terāne 

Ṭurup ḫôş ḫurrem iken tende cānum  

Vużūʿ ābıyla ter ḳıldum zebānum 

Dil-i bḭ-çāreme ḫôş geldi bu söz  

Yöneldüm ol yüce dergāha düpdüz 

Ki  yaʿnḭ dergeh-i sulṭān-ı aʿẓam  

Şeh-i ṣāḥib-ḳırān-ı devr-i ʿālem 

330 Sipihr-i salṭanat ḫūrşḭd-rifʿat   

Emḭr-i memleket cemşḭd-şevket 

İlāhḭ döndügince devr-i eflāk  

Yirinde ṭurduġınca merkez-i Ḫāk 

İrişsün bir nefesde biñ murāda  

Devām-ı devleti olsun ziyāde 

ḲITʿA  

Feʿilātün  Feʿilātün Feʿilātün  Feʿilün 

 

ʿĀlem içre baña cāmḭdür ayaḳdaş ancaḳ  

Bezm-i naẓm içre dilā çünki benümdür meydān 

Baḥr-i eşʿār ile İskender-i devrān oldum  

Rūma bir baḥr aḳıtdum ki bulınmaz pāyān 

335 Bu güneş yüzlülerüñ vaṣfı ile germ oluban  

Elek aṣdum feleġe ḳavs-i ḳuzaḫ gibi hemān 

Her yüzi muṣḥaf üçer beyt ile oḳınsa nʾola  

Çü üçer kez oḳınır Sūre-i İhlās revān 

Naẓm iḳlḭmine bir dilberi sulṭān itdüm  

Ġayrılar oldı ṣanasın aña ehl-i dḭvān 

Ol murādı dilüme almaġa ṭāḳat yoḳdur  

Cānum aġzuma gelür ḫavf ü recā ile hemān 

Öpeyin dest-i şerḭfin düşeyin ayaġına  

Bir murādum var eġer var ise aña imkān 

340    Ḫūblardan alıvirse yiridür cāyizemi 

Şāʿire cāyize virmek çü olupdur erkān 

Sḭm ü zer baña yiter eşk ile rūy-ı zerdüm  

Bedeli herbiri bir būseyi ḳılsun iḥsān 

Her güzel başına bir būseyi tevcḭh itse  

İşidüp anı yüz üstine dir idi ḫūbān 

Ḳorḳum oldur ki varup ṭālib-i rāġıb olıcaḳ  

Baña yüz virmeye her gözleri fettān el-ān 

Umarın boyın ola būsesine her birinüñ  

Bu güzeller bölügine baş olan serv-i revān 

345 Didügüm olur ise şimdi bu şükrāne içün  

İdeyin cānumı biñ cān ile Yaḥyā ḳurbān 

 

 

 

  



 247 

GAZELLER 

1 

ELİF 

Mefāʿḭlün    Mefāʿḭlün   Mefāʿḭlün   Mefāʿḭlün 

1 Ḥurūfüʾn-naẓmi aḳdāḫun ve şahbāhā maʿānḭhā 

Ela yā maḥşereʾl-ʿuşşāḳ faṣṣalnāhu tafṣḭlā 

2 Ġazel baḥr-i melāḥatdur suṭūr emvācıdur anuñ 

Maʿānḭ ʿaynı ile vāridāt-ı cānib-i Mevlā 

3 Sañasın bülbül-i bāġ-ı cināna döndi her beytüm 

İki mıṣraʿdan uçmaġa ḳanad açmış durur gūyā  

4 Ya ḫôd Ṭūr-ı niyāz içre görüp nūr-ı tecellāyı 

Girḭbānın çeküp çāk eyledi bir ʿāşıḳ-ı şeydā 

5 Ġam-ı ʿışḳ ile zencḭrin sürūr dḭvāne olmışdur 

Hilāl ebrūlaruñ vaṣfında her bir mıṣrāʿ-ı ġarrā 

6 Sürūr-ı sḭne nūr-ı dḭde olan ḫaṭṭ-ı zḭbāsı 

Niḳāb-ı şāhid-i maʿnā mıdur yā sāye-i Ṭūbā 

7 Ḳılıçlar tḭġ-ı cevher-dārı ile saṭr-ı eşʿārum 

Ṣabā gibi bu gülzāra ḳaçan daḫi itse bir bed-rā 

8 Ḳara ḳaşı gibi yarım beyāża çıḳdı ebyātum 

Müsellemlik berātına olupdur her biri tuġra 

9 Kemāl-i naẓm ile daʿvā idersem ġam degül her dem 

Olupdur daʿvḭye maʿnā ḫayāl-i ḫāsum ey Yaḥyā 

 

2 

Mefāʿḭlün  Mefāʿḭlün  Mefāʿḭlün  Mefāʿḭlün 

1 Derūn-ı dilden āh itsem olur dūd-ı belā peydā 

ʿAyāndur nār-ı ʿışḳ olmaz dil-i ʿāşıḳda nā-peydā 

2 Elif ḳaddünle laʿlüñ mimini gördükçe ʿaḳsinden 

Olur mirʾāt-ı çeşmümde hemān ol laḥẓa mā peydā 

3 Sözüñde hile vü efsūn gözünde fitneler ẓāhir 

Yüzüñde gün gibi āyḭne-i ʿālem-nümā peydā 

4 Dehāmın düzdidür var ise dil mülkin ḳılan yaġma 

Ki gelmez ṣūrete hergiz olur cān gibi nā-peydā 

5 Naʿaller kesmeden ebrūlaruñ fikriyle ey meh-rū 

Tenümde oldı fānḭ dehr içinde bir ḳabā peydā 

6 Ḥayāt Ābından el yu ey göñül fānḭ cihāndan geç 

Ola dirsen saña pinhān eġer mülk-i baḳā peydā 

7 Maḳām-ı ġamda ey Yaḥyā hemḭşe bḭ-nevā diller 

Senüñ tasnḭf-i şiʿrüñle ḳılur dilkeş nevā peydā 

 

3 

Fāʿilātün Fāʿilātün  Fāʿilātün  Fāʿilün  

1 Kāşkḭ göñüldekiri bildürse Āllāhum baña 

Sen güzeller şāhımın göñlince olsam dāyimā 

2 Göñlüme gelse ḫayālün cümle ḫātırdan gider 

Ey perḭ ezberlesem teshḭnin içün bir duʿā 

3 Saña nisbet ḥüsn ile sulṭānlıġı dilberlerüñ 

Aşıḳ oynında beg olmaḳ gibidür ey dil-rübā 

4 Kimse yoḳ benden şikāyet eyleye sulṭānuma 

Bir bahāne ola varmaġa işigünden yaña 

5 Ḫāk-i pāyuña irişmek ʿḭd-i edhādur hemān 

Merḥabā ey āfitāb-ı bürc-i devlet merḥabā 

6 Gözlerüm nemgḭri göñül ġamgḭn işūm āh u enḭni 

Baña yüz göstermedi derdā ki mirʾāt-ı ṣafā 

7 Ṣaḳın ey Yaḥyā ṣaḳın yāra vefāsuzdur dime 

ʿĀşıḳ itdügi büyük iḥsān degül midür saña 

 

4 

Fāʿilātün Fāʿilātün    Fāʿilātün  Fāʿilün 

1 Gökde encüm ṣaġışınca dḭde virse Ḥaḳ baña  

Āfitābum ḳudretüm olmaya baḳmaġa saña 

2 Zaḥmet olmasun saña söyleşme ben bḭmar ile 

Sözüm anlanmaz benüm żaʿfumdan ey kān-ı vefā 

3 Ḫalḳa şemşḭründen ölmek başḳa bir ʿālem gibi 

Oldı tḭġun gün gibi āyḭne-i ʿālem-nümā 

4 Dostun olalı oldum cümle ʿālem düşmanı 

Ġayra bḭgāne olurmış saña olan āşinā 

5 Bḭ-günāh öldürmeġe ḳaṣd itse Yaḥyāyı ḥabḭb 

Yardım eyler yan baṣar şemşḭr-i bürrānı aña 

5 

Fāʿilātün  Fāʿilātün Fāʿilātün    Fāʿilün 

1Ḫūbdur ġāyetde ey āhū baḳışlı dil-rübā 

Bu ḳara çullar baña ol miskḭ kemḫālar saña 

2 Leyletüʾl-Ḳadrüñ sevādıdur libāsun fiʾl-meŝel 

Ṣubḥ-ı ṣādıḳdur cemālüñ ṣanki ey şems-i ḍuḥā 

3 Her ṭarafdan Kaʿbe-i ehl-i niyāz olduñ begüm 

Cāmenü ben Kaʿbe örtüsine beñzetsem nʾola 

4 Ol libās ile görinsen ḫalḳa ey bedr-i tamām 

ʿĀşıḳ-ı divānelerden çāk olur yüz biñ ḳabā 

5 Dest-i ḳudretle yazılmış bir elifdür ṣanasın 

6 Cāme-i şebgūn ile Yaḥyā o serv-i dil-güşā 

6 

Fāʿilātün   Fāʿilātün   Fāʿilātün  Fāʿilün 

1 Yaraşur Mıṣr-ı cemālüñde semin māʾḭ ridā  

İki şaḳḳ olmış yatur gūyā ki Nḭl-i dil-güşā 

2 Lāciverd ile çekilmiş cedvele beftzer hemān  

Görinen māū ridā dḭvān-ı ḥüsnüñde şehā 

3 ʿAynı ile dāl olupdur lā-naẓḭr olduġuna  

Lāmelif gibi ridān ey serv-i gülzār-ı vefā 

4 ʿAḳs-i dūd-ı āhumuz şekl-i ridādur fiʾl-meŝel 

 Zāt-ı pāküñ oldı ʿışḳ ehline mirʾāt-ı ṣafā 

6 Ṣanma ey Yaḥyā ridādur görinen ʿayneʾl-yaḳḭn  

Hāle-i māh-ı cemālidür virür zḭnet aña 

7 

Fāʿilātün  Fāʿilātün  Fāʿilātün   Fāʿilün 

1 Dostum ṣoyınmayan deryāya olmaz āşinā 

Māsivādan geçmeyen Mevlāya olmaz āşinā 

2 Ṣaymayınca yoḳ ḥisābına vücūdı ṣıfrını 

Ẕerreler mihr-i cihān-ārāya olmaz āşinā 

3 Ḳılmayan envārını şems-i ḍuḥā-veş ḳol ḳanād 

Ḥażret-i dsā gibi bālāya olmaz āşinā 

4 Kendüyi eyler muʿammā gibi beytinde nihān 

Ṣôfḭ-i şān bege paşaya olmaz āşinā 

5 Nār-ı fürḳatde sözin ḳāl eyleyen Yaḥyā gibi 

ʿAynı ile şāʿir-i bed-rāya olmaz āşinā 

 

8  

Mefʿūlü  Fāʿilātü  Mefāʿḭlü  Fāʿilün 

1 Nāzüklük ile olmaḳ içün yāra āşinā 

Oldum raḳḭbe bende vü aġyāra āşinā 

2 Varmaz dilüm ki gördüġüme yārı medḥ idem  

Elvara ʿāşıḳ olup ola vara āşinā 

3 Cānda ḫayāl-i vaṣl u göñülde ġam-ı firāḳ  

Böyle olur kim olsa cefākāra āşinā 

4 ʿArif odur ki ḫalḳ anı bḭgāne añlaya 

 Maḫfḭce ola yār-ı vefādāra āşinā 

5  Baḥr-i ġazelde yüze gelür kimse ḳalmadı  

Yaḥyā olalı hazm-ı güher-bāra āşinā 

9  

Mefʿūlü Fāʿilātü Mefāʿḭlü Fāʿilün 

1 ʿḬd oldı mübtelāları aġlatma dilberā 

ʿĀşıḳlara el ucı ile ḳılma merḥabā 

2 Budur gözümden aġladuġum eyledi beni 

Deryā-yı ʿışḳa iki kabaġ ile āşinā 

3 Bir şehsuvāra ḳul olagör ey göñül yüri 

Meydān-ı sḭne atınun oynagı ola tā  

4 Cānāna ḫālüm aġlar idüm ḥaliyā raḳḭb 

Āhum duḫanı gibi çıḳup gitse bir yaña 

5 Bir beyt içinde kendümi añdum nigār ile 

Bir bānede muṣāḥabet itmekçedür baña 

6 Yaḥyā ne ḳara günlere ḳalduḳ zemanede 

Dehr ise pür-cefā vü nigār ise bḭ-vefā 

10 

 Feʿilātün   Feʿilātün  Feʿilātün  Feʿilün  

1 Ġarażum bu ki muṣāḥib idinem yārı baña 

Vāy eġer ḳılmaz ise Ḥażret-i Ḥaḳ yārḭ baña 

2 Ġayrı maḥbūblaruñ leẕẕet-i güftārından 

 Gelür sevdügümün şḭve-i reftārı baña 

3 Secde-i şükr ider ol şems-i cihānı göricek 

Öykinüp yollarımın sāye-i dḭvān baña 

4 Nice  ārām ideyin olmadı ibrām ile rām 

Yār ola ṣanur idüm yār-ı cefākārı baña 

5 Maʿnḭde şenliġi vardur bu dil-i rūşenümüñ 

Göñül eġlence si oldı ġamı efkārı baña 

6 Umarın ʿāleme raḥmet yelini esdüre Ḥaḳ 

Māyil ide bu gün ol serv-i heyādārı baña 

7 Dem ola tālinimüz ṭāliʿ ola ey Yaḥyā 

Sebeb-i şefkāt-i yār eyleye eşʿārı baña 

11 

Fāʿilātün Fāʿilātün  Fāʿilātün    Fāʿilün 

1 

Şol cefā taşı ki senden irişür ḳat ḳat baña  

Laʿlden ḳıymetlidür ey ḫāce-i behcet baña 

2 Ben kimem kim vuṣlatuñ iḥsānına lāyıḳ olam 

İtlerim āvāzın işitmek yeter vuṣlat baña 

3 Ḫāṭırum ṣormaġ içün elvara cānānum gele 

Ey ecel ġāyetde bḭmār eyle vir zaḥmet baña 

4 Ayru düşdüm yārdan ayruḳsı ḥālüm var benüm 

Bilmezem yā Rab ne virdi alımaz fürḳat baña 

5 Menzil-i maḳṣūda ey Yaḥyā irerdüm gün gibi 

Ẕerrece olsa erenlerden eġer himmet baña 

12      

Mefʿūlü  Fāʿilātü Mefāʿḭlü  Fāʿilün 

1 Ġāyetde nā-tüvānem efendi inan baña  

Rāh-ı fenāda bār-ı girān oldı cān baña 

2 Müşkil budur ki ḳalmadı āh itmeġe mecāl 

Eġlence  idi nāle vü āh u fiġān baña 

3 Ḫaṭṭuñ irişmedin dürişem fām idem seni 

Allāh eġer virürse ecelden āmān baña 

4 Ey dāġ-ı sḭne ḳara geyin üstüme dögün 

Ey şemʿ öldüġüm gice ḳan aġla yan baña 

5 Ne dirgürür cefāsı vefāsı ne öldürür 

Cānāne gibi cevr ider oldı cihān baña 

6 Deġme ṭoḳunma gün gibi ey ḫāce-i cihān 

Dünyā saña o dilber-i nā-mihribān baña 

7 Cān virür idüm ölmeġe Yaḥyā gibi eġer 

Yār olsa zaḫm-ı tḭri gibi acıyan baña 

13 

Fāʿilātün    Fāʿilātün    Fāʿilātün  Fāʿilün 

1 Āhumuñ dūdı başumda tāze sünbüldür baña 

Dāġum üzre daġlar ḳatmer ḳaranfüldür baña 

2 Ey güneş germ olma var eyvān-ı Keyvānuñ saña 

Gök yüzi rūy-ı çemen encüm ḳızıl güldür baña 

3 Raḥm-ı dildāra sebebdür ḫasta-i ʿışḳ olduġum 

ʿĀşıḳ-ı divanelik ʿayn-ı taʿallüldür baña 

4 Gül yeter zaḫmum nişānı bu dil-i divāneme 

Baġda zencḭrümün āvāzı bülbüldür baña 

5 O gül-i ḫandāna her laḥẓa gözümden aġların 

Gerçi kim ʿayn-ı cānā ʿālemde göñüldür baña 

6 Oḳlarun peyk-i beşāretdür eyā ḳaşı kemān 

Zaḫm-ı peykānuñ gül-i bāġ-ı tevekküldür baña 

7 Bir taġılmaz ʿālḭ dḭvānum var ey Yaḥyā benüm 

Beglere paşalara varmaḳ tenezzüldür baña     

14 

Mefʿūlü  Fāʿilātü  Mefāʿḭlü  Fāʿilün 

1 Göstermek olmaz āyine-i rūşeni saña 

Elvara ʿāşıḳ eyleye şāhum seni saña 

2 Serv-i bülendüm olma edānḭ muṣāḥibi 

Dün iḥtimāl eylemesün her denḭ saña 

3 Ey bülbül-i diyār-ı nigār itme iftiḫār 

Nār-ı cefā-yı yārı baña gülşeni saña 

4 Beytümde adum olmasa şiʿrüm oḳunmasa 

Bir kimse añamazdı yanunda beni saña 



 254 

5 Göñül göziyle görmeġe Yaḥyā habıbüni  

Yetmez mi zaḫm-ı tḭr-i cefā revzeni safla 

 

15 

Fāʿilātün  Fāʿilātün    Fāʿilātün    Fāʿilün 

1 Seyre gel kim muntaẓırdur cümle ʿāşıḳlar saña 

Māniʿ olmasun begüm birkaç münāfıḳlar saña 

2 Ṣaḳlasun Ḥaḳ uyur ardınca uyanıkdan seni 

Hemdem olmış āh kim bir nice  fāṣıḳlar saña 

3 Ben gedā-yı kūy-ı ʿışḳ oldumsa erzānḭ baña 

Ḥüsn ili sulṭānlıġı Ḥaḳḳa ki lāyıḳlar saña 

4 Vuṣlat adın añduġuma ol peri güldi didi 

Yoġ imiş aḳluñ senüñ bḭ-çāre yazıḳlar saña 

5 Ḳarşular Yaḥyā seni görse kilāb-ı kūy-ı dost 

Ḫayli ikrām eyler ol yār-ı muvāfıḳlar saña 

16 

Mefāʿilün   Feʿilātün  Mefāʿilün  Feʿilün 

1    Baḳınca āyine-veş bādḭ-i naẓarda saña 

Maḥabbet ile yer itdüm bu çeşm-i terde saña 

2 Esirgeyem diyü elvara istemez göñlün  

Melālet ile göründügümi kimerde saña 

3 Cemālüñi göreyin bārḭ cān bedende iken  

Gözüm yaşı gibi ḳılma raḳḭbi perde saña 

4 Benüm gibi sürinüp gelmez idi bu şehre  

Maḥabbet eylemese Tunca ile Arda saña 

6 Görüp ḳapunda bu Yaḥyā ḳuluñı sulṭānum  

Revā mıdur diyesin çāre yoḳ bu derde saña 

17 

Feʿilātün  Feʿilātün Feʿilātün  Feʿilün 

1 ʿAḳlum almaḳdan ise cānumı al didüm aña 

Ol perḭ güldi didi ʿaḳluñ alan cānun ala 

2 Ḳomadı ʿālemi göñlüm gibi seyr eylemeġe 

Beñzer ayaḳ baġıdur silsile-i ʿışḳ baña 

3 Bir naẓar yüzüme baḳmaz ne selām u ne kelām 

Nāleden ġayrı yanında ne günāh itdüm ola 

4 Kaʿbe-i kūyuñı gözler gözümüz leyl ü nehār 

Oldı her kirpügümüz ʿaynı ile ḳıble-nümā 

5 ʿĀşıḳ olan kişiler bāb-ı fenādan geçemez 

Ḳāmeti olmayıcaḳ dāl-i ʿadem gibi dü-tā 

6 Var durur bu gice derd ehli ile ṣoḥbetümüz 

Eyle ey muṭrıb-i cān zümre-i ʿuşşāḳa ṣala 

7 Zillet-i ʿışḳa düşen bildi cefā leẕẕetini  

Başḳa bir ʿālemi vardur elemün ey Yaḥyā 

 

 

18 

Fāʿilātün  Fāʿilātün    Fāʿilātün Fāʿilün 

1 Cān revān oldı çü sen serv-i dil-ārādan yaña 

Sidre Ḥaḳḳı baḳmayam cennetde Ṭūbādan yaña 

2 Görinen encüm degül ḥüsnüñ temāşā ḳılmaġa 

Revzen açmışdur melekler dār-ı dünyādan yaña 

3 Sen dür-i yek-dāneye keştḭ olur gūyā  ṣadef 

ʿAzm-i deryā eyleyüp gitsen Galatadan yaña 

4 Yerlere geçdi ḥayādan ḫavf ile lerzān olup 

Ḫışm ile baḳduñ meġer mihr-i muʿallādan yaña 

5 Cānib-i Ḥaḳdan olurdı ey ṣanem aña naẓar 

Bir naẓar ḳılsañ eġer ʿālemde Yaḥyādan yaña 

19 

Feʿilātün Feʿilātün Feʿilātün Feʿilün 

1 Murġ-ı dil uçalı sen serv-i dil-ārādan yaña 

ʿĀlem içre gözüme çöpçe görünmez Ṭūbā 

2 Pür ider deyr-i dili naḳş-ı nigār ile ḳamu 

Kim ki ṣūret vire āyḭne-i ʿışḳa ṣanemā 

3 Ah kim māniʿ olur ḳatlüme her demde benüm 

Taḳılup yanuna yan baṣalı şemşḭr-i belā 

4 Gösterür Kaʿbe-i kūyuñ ṭarafın müjgānunı 

Sañasın iki gözüm oldı benüm ḳıble-nümā 

5 Yalvarup yāra devā ḳıl dil-i bḭmara didüm 

Ol ṭabḭb-i dil ü cān luṭf ile didi ḫôş ola 

6 Müjelerden ḳaşı yayına ṭaḳılmış zıhlar 

Aña biñ cān ile ḳurbān olayın ey Yaḥyā 

20 

Fāʿilātün Fāʿilātün Fāʿilātün   Fāʿilün 

1 Kāşkḭ biñ cānum olaydı benüm ey ġonca-leb 

Cevrüni biñ cān ile tā kim çekeydüm rūz u şeb 

2 Çeşm-i mestüñdür arada fitneye bāʿiŝ olan 

Bu dil-i Manṣūrumı aṣmaġa zülfüñdür sebeb 

3 ʿIşḳı bir vādḭye irgürdi dil-i dḭvāne kim 

Fürḳatüne rāzḭ oldı vuṣlatı itmez ṭaleb 

4 Devlet anuñ kim lebünle zindegānḭ eyleye 

Vāy aña kim ol harāmḭ gözlerüñ ide ġazab 

5 Padişāhum hey ne müşkil derd imiş sevmek seni 

Gelmesüñ ḳullar başına uşbu ḥāl-i büʾl-ʿaceb 

6 ʿĀşıḳ-ı dḭvānesin taşa ṭutarmış ol perḭ 

İllerüñ didükleri bir bir başuma geldi hep 

21 

Mefʿūlü  Fāʿilātü  Mefāʿḭlü  Fāʿilün 

1 Gerçek mi bende-ḫānene geldüklerüñ ʿaceb  

Baña yalan gibi gelür ey şāh-ı ġonca-leb 

2 ʿIşḳuñla nā-tüvān u żaʿḭf olduġum benüm  

Bir gün ola ki merḥametüñe ola sebeb 

3 Şāhum revā mıdur ki elüne ʿasā alup  

Derbānuñ ola bir nice  ḫammāleteʾl-ḫatab 

4 Gün yüzüñi görince yavaṣlandı müddeʿḭ  

Söyündi nūr-ı Aḥmed ile nār-ı Bū-Leheb 

5 Serv-i revān-ı bāġ-ı cināndur boyun senüñ  

Gördükçe murġ-ı cānum ider uçmaġı ṭaleb 

6 Aduñı bḭ-vefāya çıḳarma benüm begüm  

Aġyāra luṭf idüp ḳuluña eyleme  

7 Ġazabınden güne çoġaldı gözümüñ yaşı gibi  

Yaḥyā gibi ölümlülerüñ ey Mesḭḥ-leb 

 

22 

Feʿilātün   Feʿilātün   Feʿilātün  Feʿilün 

1 Merḥabāsuz geçer ol pādişeh-i pāk-neseb  

Edebinden mi ziyāde ġazābından mı ʿaceb 

2 ʿĀşıḳa mihr ü vefādan daḫi yegdür bu cefā  

Bḭ-günāh iken ide sevdügi maḥbūbı ġazab 

3 Söylemez yüzüme baḳmaz varayın āh ideyin  

Ola elvara ḥabḭbüñ kelimātma sebeb 

4 Ḥāl-i ʿuşşāḳı bilür mesʾele maʿlūmı olur  

ʿĀrif-i cān olıcaḳ dilber-i ʿāşıḳ-meşreb 

6 Oldı Yaḥyā ḳuluña cevr ü cefā ʿayn-ı vefā  

Bir olur ʿāşıḳ-ı mecẕūba begüm rūz ile şeb 

 

23 

Müfteʿilün Müfteʿilün Fāʿilün 

1 Var mı Ḥasan Bālḭye beñzer ʿaceb 

Adı güzel kendi güzel ġonca-leb 

2 Kāküli sevdāsı ruḫı ḥasreti 

Göñlümüñ eglencesidür rūz u şeb 

3 Ḳaşı kemānından amin dāyimā 

Hoş gelür oldı bize tḭr-i ġazab 

4 Ḫor u ḥaḳḭr olduġunu isterin 

Şāyed olam merḥametine sebeb 

5 Kendü eliyle beni öldürmesüñ 

Çekmesüñ ol cism-i latin taʿab 

6 Rūz-ı ḳıyāmetde öle dirile 

Cān gibi Yaḥyā anı ide ṭaleb 

24 

Fāʿilātün   Fāʿilātün   Fāʿilātün   Fāʿilün 

1 Şaʿşaʿa ṣanma görinen ey şeh-i ʿālḭ-cenāb 

Gökde zencḭrin sürūr dḭvānen olmış āfitāb 

2 Ġonca-veş maḥbūb olınca  ḫūb olur maḥbūblar 

Dostum cāhillere açılma mānend-i kitāb 

3 Perde ḳalmaz pertev-i māh-ı cemāl-i dilbere 

Ḫāne-i ḳalbüm benüm olsa ḫarāb-ender-ḫarāb 

4Fürḳati yāruñ ḳulaġuma çalınsa bir nefes 

Bezm-i ḥayretde yürek raḳḳāṣ olur baġrum kebāb 

5Göz yaşı seyyārelerdür dāġ-ı sḭnem ŝābitāt 

Ehl-i derde yidi ṭasdan geçmiş aġudur şihāb 

6Ol ṭabḭb-i cāna ḳıl san derd-i ʿaşḳından suʾāl 

Ey göñül şemşḭr-i bürrānı virür ḳaṭʿḭ cevāb 

7Gördi dünyāya ṣıġışmaz ḥüsn ile ol meh-likā  

Ḳodı ey Yaḥyā el arḳasını yire āfitāb 

25 

Fāʿilātün   Fāʿilātün   Fāʿilātün   Fāʿilün 

1 Kāşkḭ bir gün beni öldürsen ey şāh-ı ġazüb 

Nice  yıllardur ki gözümde uçar ol ḫāb-ı ḫūb 

2 Ġam degül yüz biñ günāh itse cünūn -ı ʿışḳ ile 

Şol kişimin kim ola dildārı ġaffārüʾẕ-ẕünūb 

3 ʿĀr ider ben ʿāşıḳ-ı dḭvānesinden ol perḭ 

Nā-bedḭd itse faḳḭri bārı Settārüʾl-ʿuyūb 

4 Noḳṭa-i vaḥdetde dere olmış durur ʿilmüʾl-kitāb 

ʿĀşıḳa keşf eylemişdür anı ʿAllāmüʾl-ġuyūb 

5 Cevrüñ ey ḭsā-nefes Yaḥyāyı iḥyā eyledi 

Var mıdur derdüñ gibi dünyāda maḥbūbüʾl-ḳulūb 

26 

Fāʿilātün  Fāʿilātün   Fāʿilātün   Fāʿilün 

1 Nice  bir ḳan aġlayam hecrünle baġrum ḫūn olup 

Aña ḳaldı kim düşeni ṣaḥrālara mecnūn olup 

2 Yaşumı Nḭl eyleyüp lāyıḳ mıdur şehründe kim 

Tunca gibi boynumı burup gezem maḫzūn olup 

3 Ḳandasın ey serv-i gülzār-ı leṭāfet ḳandasın 

Cüst ü cū eyler gözüm yaşı seni Ceyhūn olup 

4 Açılup ḫūrşḭde ḳarşu lāle-i ḥamrā gibi 

Gözlerüm senden yaña baḳsa nʾola pür-ḫūn olup 

5 Mihrüñ ile ʿālem-i bālāya ʿazm itsem gerek 

Ḳaṭra-i şebnem gibi üftāde-i gerdūn olup 

6 Derd-i ʿışḳuñ ẕerrece ḳılmadılar dermānını 

ʿĀlem içre nice ler Loḳmān u Eflātun olup 

7 Yārdan yüz bulmadum ḳıldum taṣavvurdan ziyān 

Ṭāḳatum ṭāḳ oldı ey Yaḥyā ḳara maġbūn olup 

27         

Fāʿilātün    Fāʿilātün  Fāʿilātün    Fāʿilün 

1 Gizlü sözüm var dehāmın gibi saña ey ḥabḭb 

Ḫaṭırum gibi yıḳılsa ol ḳara yüzlü raḳḭb 

2 Cennet-i Firdevs olursa idemez ādem ḳarār  

Ḳalmasuñ ey māh sensüz kimse şehrinde ġarḭb 

3  ʿĀlem içre ḳısmet-i rūz-ı ezeldür sevdügüm  

Kimine vaṣluñ kimine fürḳātüñ olur nasḭb 

4 Ölüm üstine ölüm bundan ziyāde olmaya  

Cān virürken diyeler geldi raḳḭb ile ḥabḭb 

6 Virdi ol serv-i ḫırāmānum ıraḳdan bir selām  

İrdi ey Yaḥyā tesellḭ-i viṣāl-i cān-ḳarḭb 

28 

Feʿilātün   Feʿilātün Feʿilātün  Feʿilün 

1 Yoluna ölmeġe cānlar virene itme ʿaceb 

 ʿIşḳ-ı dildār durur ḥālet-i Manṣūra sebeb 

2 Tḭşe-i ʿışḳ ile çalışmaġ imiş başa belā 

Geldi didükleri Ferhād gibi başuma hep 

3 Vara vara ṭoḳuz eflāki yaḳar āh-ı derūn          

Yedi ḳat yiri yıḳar seyl-i sirişküm yap yap 

4 İşigünde lebüft anılsa Mesḭḥā dirilür 

ʿAceb olmaz güzelüm gökden iner çünki laḳab 

5 İʿtikād itme yüze gülse felek ey Yaḥyā 

Katı ḫışm eyleyicek kişi güler vaḳt-i ġażab 

29 

Fāʿilātün Fāʿilātün Fāʿilātün Fāʿilün 

1 Ḳanuma girdün benüm gülgūnḭ kemḫālar geyüp 

Ṭuramazsın şḭveden gül-berg-i raʿnālar geyüp 

2 Cānuma od ṣalma aġyār ile cām-ı mey içüp 

ʿĀşıḳa ẓulm itme şāhum tāc-ı zḭbālar geyüp 

3 Cāme-i sebz ile her dem ṣalın ey serv-i revān 

Gün gibi yaḳma beni altunlu dḭbālar geyüp 

4 Cānına ʿāşıḳlaruñ olur ḳażā-yı āsumān         ; 

Āsumānḭ cāmesin ol māhri ġarrālar geyüp 

5 Seng-i ḫārā ile bir kūh-ı belā oldum hemān 

Daġlardan şimdi Yaḥyā gibi ḫārālar geyüp 

TĀʾ 

30 

Feʿilātün Feʿilātün Feʿilātün  Feʿilün 

1 Derlemiş yüzi ṭalazlanmış o baḥr-i ḥasenāt 

Yanaġı gökdeki yılduzlara olmış mirʾāt 

2 Görmeze urdı bu gün nāẓır-ı iḥsānlarını 

Geçdi ʿömrüm gibi ol māh-ı serḭʿuʾl-ḥarekāt 

3 Kāküli sünbül-i cennet deheni ġonca-i nāz 

Gören envār-ı cemālim getürür ṣalavāt 

4 Keremüñden gözümün yaşını gör ḥālümi ṣor 

Ey sözi Āb-ı Ḥayāt eylügi eyle ṣuya at 

5 Cānuma cevr ü cefā acıları kār idemez 

Dehenüñ ẕikridür aġzumda benüm şimdi nebāt 

6 Şehsüvārum saña ikrām-ı tamām itdi hilāl 

Oldı raḫş-ı felek üstinde vücūdı iki ḳat 

7 Minnet Allāha ki ādāmın ölüsi ḫaberi 

Dostum virdi bu Yaḥyā ḳuluña ḫayli ḥayāt 

31 

Fāʿilātün   Fāʿilātün    Fāʿilātün   Fāʿilün 

1 Ey ḳıyāmet güni gibi āfet-i devrān yiġit 

Ey güzellik āsumānında meh-i tābān yiġit 

2 Ḳarşu ḳarşu rāh-ı kūyında ṣabā-yı āh ile 

Serv gibi ṣalınan sulṭān-ı ʿalḭ-şān yiġit 

3 Bu semend-i āsumān üstinde olan gün gibi 

Atı üstinde yaraşıḳ server-i ḫūbān yiġit 

4 Sakḭ-i cām-ı maḥabbet maṭlaʿı iḥsān-ı Ḥaḳ 

Şḭvesi çoḳ luṭfı bḭ-ḥad ḥüsni bḭ-pāyān yiġit 

5 Ḳāmeti serv-i ṣanavber saçı sünbül yüzi gül 

ʿAyn-ı ʿuşşāḳa gülistān u bahāristan yiġit 

6 Göñlümüñ eglencesisin cānumun diñlencesi 

Ey cihānı kendüye ḳul eyleyen sulṭān yiġit 

7 ʿĀlemüñ rūḥ-ı revānisin cihānuñ cānısın  

Eyleme sensüz bizi Yaḥyā gibi bḭ-cān yiġit 

32 

Fāʿilātün    Fāʿilātün    Fāʿilātün    Fāʿilün 

1 İçmesen Bezm-i Ezelde bāde-i cām-ı Elest 

Ey gül-i ḥamrā gözün olmazdı her dem ḳan mest 

2 Zḭr-i destüñde olursa ṭañ mı gülşende çınār 

Ey sehḭ-ḳāmet meŝeldür dest ber-bālā-yı dest 

3 Dilber-i ṣāḥib-cemālüñ ṣūretine nāẓır ol 

Kendüñü ḳılma ser-i zülfi  gibi ṣūret-perest 

4 Ḫalḳa-i tevhide beñzer aṣfiyā cemʿiyyeti 

Anlara ḳayd olmaz asla fikret-i bālā vü pest 

5 Ehl-i dünyādan ıraġ olanuñ ey Yaḥyā müdām 

Sidre-veş endāmını bād-ı ḫazān itmez şikest 

33 

Feʿilātün Feʿilātün  Feʿilātün   Feʿilün 

1ʿĀşıḳa ṣanman olur derd ü maḥabbet miḥnet 

Leẕẕet-i cevr ü cefā ḳalbi ider pür-leẕẕet 

2Germ olur cāme-i zer geyse ser-ā-ser her dem 

Yaḳdı yandurdı bizi gün gibi āh ol āfet 

3Olmayan mihri ile Mānḭ-i naḳş-ı ezelḭ 

ʿIşḳuñ āyḭnesine ẕerrece virmez ṣūret 

4Bezmümüz cennet olur Sāḳḭ-i Kevŝer Sāḳḭ 

Her ḳaçan kim gele biñ nāz ile ol ḥūr-ṣıfat 

5Cān baġışlarsa nʾola işidene ey Yaḥyā 

Lebleri vaṣfı ile şiʿrüme virdüm leẕẕet 

34 

Fāʿilātün   Fāʿilātün  Fāʿilātün Fāʿilün 

1 Göz yaşı seyyārelerdik dāġ-ı sḭnem ŝābitāt 

Māh-ı nev gibi vücūdum bār-ı ġamdan iki ḳat 

2 Görmeze ursa bizi dildār ʿayn-ı iʿtibār 

İḫtiṣāṣ-ı çevri cānānuñ kemāl-i iltifāt 

3 Var iken dilde ḫayāl-i laʾl-i cān-baḫşun senüñ 

ʿAynına gelmez begüm ʿāşıḳlaruñ Āb-ı Ḥayāt 

4 ʿĀşıḳ-ı şürḭdeler boynın burup leyl ü nehār 

Yalımı alçaḳ yürür kūyunda mānend-i Fırāt 

5 Mest ü mecnūn eyledi cām-ı şarāb-ı ʿışḳ-ı yār 

Yoḳdur aḳar ṣu gibi sözinde Yaḥyānuñ ŝebāt 

35 

Mefʿūlü Fāʿilātü Mefāʿḭlü  Fāʿilün 

1 Āhumla ẓāhir oldı göñülden hevā-yı dost 

Ṭuyuldı ḫalḳa sırr-ı serḭr-i sarāy-ı dost 

2 ʿIşḳum bahārı açdı gözümün şükūfesin 

Uçurdı murġ-ı ḫābumı ṣavt-ı ṣadā-yı dost 

3 Dünyāda muḳteżāmuz anuñ muḳteżāsıdur 

Dilde riyāż-ı cennete beñzer rızā-yı dost 

4 Tḭġ-ı cefāsı oldı bize dest-i merḥabā 

Derd ehline beşḭr-i şifādur belā-yı dost 

5 Dḭvāne gibi illere bḭgāne olmışuz 

Olalı bir bahāne ile āşinā-yı dost 

6 Ẕikr-i ṭuyūr u ṣavt-ı cibāl ü sürūd-ı dūd 

Ṭutdı cihānı zemzeme-i hūy u hāy-ı dost 

7 Yaḥyā gibi ölüm bize ḫāb-ı ḥużūrdur 

Ḳurbāna ṣaḳlaruz bu vücūdı berāy-ı dost 

ŞĀʾ 

36 

Fāʿilātün    Fāʿilātün    Fāʿilātün    Fāʿilün 

1 Merḥabā itmez geçer cānān elinden el-ġıyāŝ 

El-ġıyāŝ ol ẓālim ü fettān elinden el-ġıyāŝ 

2 Öpmeġe el virmedi düşdüm ayaġına anuñ 

Sāḳḭ-i gül-çihrenüñ el-ān elinden el-ġıyāŝ 

3 Ḳāmetüm şol çeng-i bezm-ārā-yı miḥnetdür benüm 

Muṭrib-i ʿışḳuñ didi ey cān elinden el-ġıyāŝ 

4 Ṣanmañuz anı şarḭridür ġamından ḫāmeler 

Ḳıldı ol ḫaṭṭı güzel cānān elinden el-ġıyāŝ 

5 Aldı cān naḳdin baña barmaḳ ḥisābın gösterür 

Yandum ol ser-defter-i ḫūbān elinden el-ġıyāŝ 

6 Defʿ-i mihr-i yārum içün dāyimā eyler duʿā 

Hey meded ol şeyḫ-i bḭ-izʿān elinden el-ġıyāŝ 

7 Raʿd āvāzı degüldür gökde dolāb-ı felek 

Ḳıldı ey Yaḥyā yine devrān elinden el-ġıyāŝ 

37 

Mefʿūlü  Mefāʿḭlün  Mefʿūlü Mefāʿḭlün 

1 Ŝābit-ḳadem oldur kim mihrüñle ola bāʿiŝ 

Yüz ḥādiŝe olursa mihrüñle ola hādiŝ 

2 Ŝebt oldı bu göñlümde mihrüñ senüñ ey meh-rū 

Olalı ġam-ı ʿışḳuñ iklḭm-i dile hāriŝ 

3 Sānḭ ola mı hergiz ḥüsn ilesañaYūsuf 

Bu luṭf ile bu ḥüsne ne ŝānḭ vü ne ŝāliŝ 

4 Ŝülŝin ḫaṭunun yazmaz Yākūt bu luṭf ile 

Gerçi ki saña oldı ḥüsn ü ḫaṭ ile vāriŝ 

5 Şevb oldı ġam-ı ʿışḳun ḳaddine çü mihrünle 

Yaḥyāya kemāl ile kimdür ki ola bāʿiŝ 

CİM 

38 

Fāʿilātün    Fāʿilātün    Fāʿilātün    Fāʿilün 

1 Nev-bahār oldı çiçekler gibi sen de gözüñ aç  

Geydiler ḥavrā gibi envārdan başına tāc 

2 Ġonca gibi laʾl-reng olmış ḳararmış ergavān  

Bāde-nūş olmış ṣanasın dilber-i nāzük-mizāc 

3 Ādemi dḭvāne eyler baġda zülf-i nigār  

Ḳalmadı māh-ı neve ẕerre ḳadarca iḥtiyāç 

4 Māla ġarḳ olmış cihān akçayla ṭolmış lālezār  

Baġlardan ṭurmayup bād-ı ṣabā alur ḫarāc 

5 Minnet ol Mennāna kim gülşendeki lāle gibi 

Ḫānekāh-ı dilde şevḳumdan uyardum bir sirāc 

6 Yolunı pāk itmek istersen aḳar ṣular gibi 

Nev-bahār oldı yüri dḭvāne ol tenhāya ḳaç 

7 Sāġar-ı mey gibi ey Yaḥyā cünūnum arturur 

Oldı nergis ʿāşıḳa bir maʿnḭde ʿayn-ı ʿilāc 

39 

Fāʿilātün    Fāʿilātün    Fāʿilātün    Fāʿilün 

Tūşe-i cāndur ġıdā-yı ehl-i devletdür gülāc 

Rāḥatüʾl-ervāḥ u miftāḥ-ı tabḭʿatdür gülāc 

1 Açılur dil gülşeni anuñla mānend-i bahār 

Ulu niʿmetdür faḳḭre bir ġanḭmetdür gülāc 

2 Cānum içinde yer eyler göñlümi alur ele 

Zāhidā bir baġrı yufḳa ehl-i şefkātdür gülāc 



 266 

3 Ṭatlu dillü göñli alçaḳ ʿālim ü dānā gibi 

Āb-ı rūy-ı ṣoḥbet ü ʿunvān-ı işretdür gülāc 

4 Ḳat ḳat evrāḳı vardur ḫamse-i Yaḥyā gibi 

Ālet-i cemʿiyyet-i erbāb-ı ḥikmetdür gülāc 

 

40 

Fāʿilātün    Fāʿilātün    Fāʿilātün    Fāʿilün 

1 Gülşen-i dünyāya virür zḭnet ü zḭver turunç  

Gök yüzinde encüme döndi çemende her turunç 

2 Gül gibi rifʿatde ol ʿizzetde ol devletde ol 

Ay ile gün ṣoḥbetüñde iki zḭbā ter turunç 

3 Başını top eylemiş çevgān-ı tḭġ-i miḥnete 

Benzi şarı ʿāşıḳ-ı şeydālara beñzer turunç 

4 Faḳr ile faḫr eyleyen ehl-i riyāżetler gibi 

Tañrı korhusından oldı zer gibi aşfar turunç 

5 Şiʿr-i Yaḥyānuñ nihāl-i tāzedür her mıṣraʿı 

Encüm-i şehlā gibi ucında var yer yer turunç 

41 

Fāʿilātün  Fāʿilātün    Fāʿilātün    Fāʿilün 

 

1Ḥaḳ elinden irmeye dirsen saña biñ dürlü renc  

Kimseye rāzun ṭuyurma gizlü genc ol gizlü genc 

2 Ḥüsni artar ṭurmayup yükseldügince mihr ü māh 

Ḫūb olur varduḳca ey dil olıcaḳ maḥbūb genc 

3 Öldügümi aġlamazdum ol gül-i ḫandān baña 

Ḳorḳarın kim ne duʿā ide ölürsem ne ilenc 

4 Āh kim ḫalḳa gülüne itdi dil-i dḭvānemi 

Ārzū-yı vaṣl ile sevdā-yı zülf-i pür-şikenc 

5 Şiʿrümüñ beş beyti Yaḥyā maʿnḭde yeksāndur 

Söylenür illerde gerçi düz degül engüşt-i penc 

  

 

42 

Mefāʿilün  Mefāʿḭlün  Mefāʿḭlün  Mefāʿḭlün 

1 Cemāl-i Ḥaḳḳı maḳsūd eyle gün gibi havādan geç  

ʿUrūc it ʿālem-i bālāya bir bir māsivādan gaç 

2 Der-i dervḭşe var aḥbāb-ı dünyā bābına varma  

Cünūd-ı evliyādan ol vücūd-ı eşḳıyādan geç 

3 Riyā esbābını terk eyle mecnūn gibi ey ṣôfḭ  

Ḫazāna uġramış lāle gibi tāc u ḳabādan geç 

4 Muḳayyed olma ḫalḳuñ bārḭ bār-ı kibārına 

 Ferāġat eyle şāhun iltifātından gedādan geç 

5 Erenler gibi ey Yaḥyā belā yolından irşād ol 

 Baḳā ṣaḥrāsına derbend-i rāh-ı Kerbelādan geç 

  

HĀʾ 

43 

Mefāʿḭlün Feʿilātün Mefāʿilün  Feʿilün 

1 Göñül açılmaz irişmez bedene rāḥat-ı rūḥ  

Seḥerde lāle gibi almayınca cām-ı ṣabūḥ 

2 Bahār irişse olur her şükūfe bir miftāḥ  

Kilḭd-i ʿişreti gülşende ḳılmaġa meftūh  

3 Hezār tevbe mey-i manevḭden ayruġına 

Şarāb ʿaḳluma gelmez bi-Ḥaḳḳ-ı rūḥ-ı naṣūḥ 

4 Firāḳı tḭġi ile oldı şerḥa şerḥa göñül 

Nigāra derd-i derūnum degül midür meftūḥ  

5 Cerāḥat-i elemiyle ḥabḭbüñ ey Yaḥyā 

Ölümlüsi olalıdan raḳḭb olur mecrūh 

44 

Mefʿūlü FMlütü Mefāʿḭlü  Fāʿilün 

1 Sögse dehānı aġzuma olur ġıdā-yı rūḥ 

Cānumdan uyarur benüm ol āşinā-yı rūḥ 

2 Cān otı ḫaṭṭı lebleridür Çeşme-i Ḥayāt 

Ölümlüsi dirilene olur devā-yı rūḥ 

3 Gūyā  dehānı mḭm-i Mesḭḥādur ol mehün 

Cḭm-i cemāli zülfi dür ebrūsı rā-yı rūḥ 

4 Göñlüm benüm o ḳāmeti bālāyı özledi 

5 Toġruldı uçdı serv-i cināna hümā-yı rūḥ 

6 Yaḥyā cihān içinde cilāsun cuvānlaruñ 

Cevr ü cefāsı ʿāşıḳa olur cilā-yı rūḥ 

45 

Feʿilātün   Feʿilātün   Feʿilātün Feʿilün 

1 Rāḥat-ı cismüñü terk it bulasın rāḥat-ı rūḥ  

Der-i dergāh-ı Ḫudādan irişe fetḥ-i fütūḥ 

2 Ṣubḥ-ı ṣādıḳ gibi göñlün açıla bula safa 

ʿIşḳ-ı Ḥaḳdan içer iseñ ṭolu bir cām-ı ṣabūḥ 

3 Reh-güzerdür bu fenā bunda muḳḭm olmadı kes 

Olsa Kārun gibi mālı hem anuñ ʿömri çü Nūḥ 

4 Raḥmet-i Ḥaḳḳa irişüp ola derdüne devā 

Aġla her dem güneh içün idegör tevbe naṣūḥ 

5 Bir naẓar raḥmet ile eyler ise şāh-ı kerem 

Ġam u miḥnet gide Yaḥyā bulasın rāḥat-ı rūḥ 

46 

Feʿilātün Feʿilātün Feʿilātün  Feʿilün 

1 Yine bir vech ile gülşende nice  ṣūreti telḫ 

Eyledi bād-ı şitā gibi bu cemʿiyyeti telḫ 

2 Sḭneden cānumı cānānumı benden ayırup 

Ey raḳḭb itme ecel gibi bu cemʿiyyeti telḫ 

3 Ādemüñ cān-ı ʿazḭzi gibi leẕẕetlü olur 

Sôfiyā ṣanma ṣaḳın cām-ı mey-i vuṣlatı telḫ 

4 İtme maʿẕūl olıcaḳ manṣıb-ı dünyāyı murād 

Vuṣlatı ṭatlu olur gerçi anuñ fürḳati telḫ 

5 Maʿnevḭ leẕẕeti var sözlerümüñ ey Yaḥyā 

Ġayrılar gibi degül ṣūreti vü sḭreti telḫ 

 

47  

Feʿilātün  Feʿilātün  Feʿilātün Fenttin 

1 Ḳāmetüm āh oḳına çünki kemāndur Ferruḫ 

Daʿvḭye maʿnḭ vü hem ʿışḳa nişāndur Ferruḫ 

2 Sen ki şemşḭr ile ʿāşıḳlarımı öldürensin  

Ne mübārek dem ü ne ḳutlu zamāndur Ferruḫ 

3 Çarḫ-ı ġaddār gibi vuṣlatunuñ vaʿdeleri  

Her kime gerçek ise baña yalandur Ferruḫ 

4 Söze geldükce olur ṭūṭḭ-i şḭrḭn-güftār 

Cāme-i sebz ile bir serv-i revāndur Ferruḫ 

5 Beni pḭr eyledi bu zāviye-i ġamda velḭ 

Nev-resḭde daḫi bir tāze cuvāndur Ferruḫ 

6 Cānum aġzuma gelür būse kinār idince 

Sḭm-ten ġonca-dehen mūy-miyāndur Ferruḫ 

7 Toġmadı başuma devlet güneşi ey Yaḥyā 

Gelmedi ḫānemüze ḫaylḭ zamāndur Ferruḫ 

DĀL 

48 

Mefʿūlü  Fāʿilātü   Mefāʿḭlü   Fāʿilün 

1 Mā-beynümüzde olmaz ise ṭan mi ittihād 

Sen pādişāh-ı ʿālem ü ben eżʿafüʾl-ʿibād 

2 Eyyām-ı devletüñde revā mı benüm begüm 

Ẓulm-ı şarḭh ola baña aġyāra ʿadl ü dād 

3 Cevr eyle diyeyin ola kim idesin vefā 

Zḭrā ki her sözüme idersin benüm ʿinād 

4 Ebrūna nūn u ʿaynuna şād-ı ṣafā didi 

Levḥ-i zemānede oḳıyan kimseler sevād 

5 Yaḥyā benefşe gibi görince melāletüm 

Şādam aña ki dilber olur ġonca gibi şād 

49 

Fāʿilātün    Fāʿilātün    Fāʿilātün    Fāʿilün 

1 Yāra geçmişler beni bir ḳaç münāfıḳlar meded 

Żāyiʿ oldı bunca yıllıḳ āşinālıḳlar meded 

2 İçürüp āl ile her dem ol gözi mestāneyi 

Od ṣalarlar cānuma bir nice  fāṣıḳlar meded 

3 Cāme-i gülgūn ile ādemler öldürür nigār 

Girdi gül gibi boyınca ḳana yazıḳlar meded 

4 Ḫāba varmʿışḳen öpermiş dest-i cānānı raḳḭb 

Olur imiş uyur ardınca uyanıḳlar meded 

5 Ḥālet-i nezʿ üzre Yaḥyā vuṣlatuñ adın añar 

Bu ecel uyḳusıdur bḭ-çāre ṣayıḳlar meded 

50 

Mefāʿilün  Feʿilātün  Mefāʿilün  Feʿilün 

2 Mūyesser ola mı aġlamayınca genc-i viṣāl 

Ele girer mi metāʿ olmayınca elde nuḳūd 

3 Ḥabāb gibi görür ḥāl ider semāʿ eyler 

Sürūd-ı rūd-ı serḭʿüʾl-vürūdı ehl-i şuhūd 

4 Cidār-ı köhne gibi düşmeġe ṭurur her pḭr 

Hüner budur ki ide ḳıble cānibine sücūd 

5 Kerāmet ister iseñ cūd ile be-nām olagör 

Vücūd-ı ādem-i mesʿūda cūdı virdi vücūd 

6 Cihānda yār ile yār ol nene yarar aġyār 

Ve leʾl-kerlmü baḫḭlün ve leʾl-ḥasūdu yesūd 

7 Ne deñlü ẕevḳi ola vuṣlat ile Yaḥyānuñ 

Firāḳ-ı yārı añup virür iḥtimāle vücūd 

51 

Mefāʿilün   Feʿilātün   Mefāʿilün  Feʿilün 

1 Dem-i viṣālidemez ʿāşıḳ olanı ḫôşnūd 

Firāḳ-ı yārı añup virür iḥtimāle vücūd 

2 İder çü ḳāmetüñi pḭrlik dü-tā āḫir 

Hüner budur idesin ḳıble cānibine sücūd 

3 Gerekmez āyine-i dilde ṣūret-i aġyār 

Göñülde münteḳaş olan olur saña maʿbūd 

4 Mūyesser ola mı aġlamayınca genc-i viṣāl 

Ele girer mi metāʿ olmayınca elde nuḳūd 

5 Ḥarḭṣ-i rifʿat-i dünyā-yı dūn olan miskḭn 

İki cihānda olur rū-siyāh niteki dūd 

6 Cenab-ı Ḥaḳḳa yönel baḳma mekr eyleyene 

Ve leʾl-kerḭmü baḫilun ve leʾl-ḫasūdu yesūd 

7 Olaydı gün gibi Yaḥyā zemānede meşhūr 

Vireydi mihr-i Ḫudā aña ẕerre deñlü vücūd 

52 

Fāʿilātün    Fāʿilātün    Fāʿilātün    Fāʿilün 

1 Ḳaşunı güñ yüzüñ üzre dir gören ey serv-ḳad 

Dest-i ḳudretle yazılmış āfitāb üstinde med 

2 ʿĀlemi dḭvāne itdüñ  ṣanki eyyām-ı bahār 

Kimseye ṣaḳın hilāl ebrūnı gösterme meded 

3 Ṣuya düşmiş bir şererdür āh-ı āteş-bārdan 

ʿĀrızuñ ābındaki ḥāl-i siyāh ey lāle-ḫad 

4 ʿÖmr-i ādem bḭ-esās u ḳahr-ı ʿālem bḭ-ḳıyās 

Cevr-i cānān bḭ-şūmār u derd-i hicrān bḭ-ʿaded 

5 Āfitābum göremez gün yüzüñi bir ẕerrece 

Yaşınuñ bārānı Yaḥyāya göz açdurmaz meded 

 

53 

Mefāʿilün   Feʿilātün  Mefāʿilün   Feʿilün 

1 O kimse kim seve bir meh-likā vü ʿişve-pesend 

Hemḭşe yılduzı düşkün olur felek-mānend 

2 Nigārı gün gibi ʿālḭ-cenāb iken severin 

ʿAceb mi Sidre gibi himmetüm olursa bülend 

3 İrişmez āh u fiġān āsitān-ı cānāna 

Cihānda ire mi Ẕātüʾl-burūc-ı çarḫa kemend 

4 Ḳo māsiyāyı ʿurūc eyle ʿālem-i rūḥa 

Dilā bu ḳayd-ı taʿalluḳ olup durur pā-bend 

5 Egilüp atı ayaġını öpdüm ey Yaḥyā 

Revādur oldum ise dāl gibi zḭr-i semend 

 

54 

Feʿilātün   Feʿilātün  Feʿilātün Feʿilün 

1 Lebleri mül yüzi gül ḳāmeti bir serv-i bülend 

ʿĀlemi kendüye ḳul eyledi ol şāhlevend 

2 Leb-i şḭrḭn ile gūyā  ki ḫaṭ-ı sebzi anuñ 

Bir yeşil ṭūṭḭye beñzer deheninde ol ḳand 

3 Ḥamdü liʾllāh ki beni baġladı Mecnūn yirine 

Leylḭ-i zülfi ne ḳıldı dil-i dḭvānemi bend 

4 Bend-i pendine bizi aşma muḳayyed oluruz 

Zāhidā ʿāşıḳ-ı dḭvāneye var eyleme pend 

5 Uġrasun külbe-i aḥzānumuza ey Yaḥyā 

Göñül alçaḳlıġını eylesün ol serv-i bülend 

ZĀL 

55 

Fāʿilātün   Fāʿilātün Fāʿilātün  Fāʿilün 

1 ʿĀşıḳuñ fürḳat zamānında gelür cānān leẕḭẕ 

Cān virürken derdmend insāna olur cān leẕḭẕ 

2 Ṭolsa taṣvḭr-i nigār ile göñül āyḭnesi 

Vuṣlatı ʿuşşāḳa acı görinür hicrān leẕḭẕ 

3 İştiyāḳum var kilāb-ı kūy-ı dildāra benüm 

ʿĀlem-i ġurbetde olur ādeme yārān leẕḭẕ 

4 Yāra ḳarşu aġlaşursa yaraşur üftādeler 

Vaḳt-i gülde cān-ı insān a gelür bārān leẕḭẕ 

5 Dostum ḳapunda Yaḥyāya vefā ḳıl kim olur 

ʿĀşıḳ-ı bḭ-çāre vü dermāndeye dermān leẕḭẕ 

 

 

RĀʾ 

56 

Fāʿilātün    Fāʿilātün    Fāʿilātün    Fāʿilün 

1 Tḭr-i hicrānından ölmiş nice  biñ şeydāsı var 

Ḳaralar geymiş kemān ebrūlarımın yası var 

2 Āh kim aḥvālümüz varduḳça düşvār olmada 

Derdümüzden derdi yoḳ dildāruñ istiġnası var 

3 Nāle vü feryād ile döndüm derāy-ı rıḥlete 

Kārbān-ı yāra uydum başumun ġavġası var 

4 Ẕerre gibi pāymāl olmaḳdur evvel pāyesi 

Her kimün dünyāda bir mihr-i cihān-ārāsı var 

5 Şenliġi yoḳ bir ḫarāb-ābād imiş dünyā-yı dūn 

Her seḥer bir derdi her gün bir ġam-ı ferdāsı var 

6 Öldiler ḫāk-i der-i dervḭş-i dil-rḭş oldılar 

Dār-ı dünyāda hezār İskender ü Darası var 

7Şiʿr-i Yaḥyā gevher-i tḭġ-i zebān-ı ḥālidür 

Sözlerimin ḥāleti daʿvāsınuñ maʿnāsı var 

57 Mefʿūlü  Fāʿilātü  Mefāʿḭlü  Fāʿilün 

1 Ḫandān ol ey göñül ki viṣāl iḥtimāli var 

Fürḳat kemāle irdi kemālüñ zevāli var 

2 Ḥāli degüldür āyine-i dḭdeden müdām 

Yāruñ vücūdı Kaʿbesinüñ bir Bilāli var 

3 Rūy-ı celāli şöyle żaʿḭf itdi ḫalḳı kim 

Yanında āh ü nāleye kimün mecāli var 

4 Ebr-i bahāri gibi feraḥ-baḫş u cān-fezā 

Ol serv-ḳāmetüñ ne ʿaceb destmāli var 

5 ʿIşḳ ehli ṣanma ḥasret-i dḭdār-ı yār olur 

Göñül gibi bir āyine-i Ẕüʾl-cemāli var 

6 Allāh ṣaḳlasuñ işidenden ıraġ ola 

Yārından ayru olanuñ ayruḳsı ḥāli var 

7 Maʿnḭ yüzinde şenliġi yoḳdur bu gülşenün 

Taġlarca derd ü miḥneti yüz biñ melāli var 

8 Luṭf eyle ey cefā ḳılıcı tḭġun al bile 

Yaḥyā gibi hezār ölümden ṣafālu var 

  

58 

Fāʿilātün    Fāʿilātün    Fāʿilātün  Fāʿilün 

1 ʿĀlemüñ yoḳdur ṣafāsı derd-i bḭ-dermām var 

Bu metāʿ-ı vuṣlata aldanmanuz hicrānı var 

2 Cevr-i yār u ṭaʿn-ı aġyār u cefā-yı rūzgār 

Ġam degül ol ʿāşıḳ-ı şeydāya kim cānānı var 

3 Her firāḳuñ bir viṣāli her belānuñ āḫiri 

Her cefāmın bir vefāsı her ġamuñ pāyānı var 

4 Günde yüz biñ ʿāşıḳın giryān ider bülbül gibi 

Bu gülistān-ı cihānuñ bir gül-i ḫandānı var 

5 Muḳteżā-yı yāra rāzḭ ol cefādan aġlama 

Ḫānekāh-ı ʿaşḳuñ ey Yaḥyā yolı erkānı var 

 

59 

Mefāʿḭlün  Mefāʿḭlün  Mefāʿḭlün  Mefāʿḭlün 

1 Ġanḭdür ʿışḳ ile göñlüm ne mālum ne menālüm var 

Ne vaṣl-ı yāra ḫandānam ne hicrāndan melālüm var 

2 Ne saġ olmaḳ murādumdur ne ölmekden ḳaçar cānum 

Cihānda ḫaste-i ʿışḳ olalı bir ḫoşça ḥālüm var 

3 Ne meyl-i Külbe-i Aḥzān ne seyr-i ṣoḥbet-i yārān 

Ne ṭaʿn-ı zāhid-i nādān ne ceng ü ne cidālüm var 

4 Ben ol ḫayrān-ı ʿışḳam kim yitürdüm ʿaḳl u idrāki 

Ne ʿālemden ḫaberdāram ne kendümden ḫayālüm var 

5 Cihān fānḭdür ey Yaḥyā Hüveʾl-Ḥayyu Hüveʾl-Bāḳḭ 

Deġişmem aṭlas-ı çarḫa benüm bir köhne şālum var 

 

60 

Mefāʿḭlün Mefāʿḭlün  Mefāʿḭlün  Mefāʿḭlün 

1 Ḳıyāmet günine beñzer o meh-rūda mehābet var 

Temāşā-yı cemāline ne ṭāḳat var ne ḳudret var 

2 Ne bir yirde ḳaranım var ne elde iḫtiyārum var 

Ne ṣabra ḳābiliyyet var ne ʿışḳumdan ferāġat var 

3 Ne var şāh-ı kerḭmüm gelse taʿmḭr ey leşe yap yap 

Derūnumda göñül dirler yıḳılmış bir ʿimāret var 

4 Ġam-ı ʿışḳum gibi deryā-yı ḥüsnine nihāyet yoḳ 

Yüzinde tāze ġonca gibi yüz dürlü leṭāfet var 

5 Nihāl-i ḳāmetinüñ mḭvesidür şḭvesi yānın 

Bizi görmezlenür gūyā  aramuzda ʿadāvet var 

6 Ziyāde ʿāşıḳuñ ölmek dirilmek ʿaynına gelmez 

Bu derbend-i ecelden öte ṣaḥrā-yı selāmet var 

7 İki ḳat oldı ḳaddüm ḫānekāh-ı dehre pḭr oldum 

Bi-ḥamdiʾllāh vücūdumda benüm dāl-i ʿibādet var 

8 Faḳḭr ü nā-murād olmaġı ey Yaḥyā murād eyle 

Fenā-ender-fenā ol yüri var yoḳlukda ḥālet var 

61 

Mefʿūlü  Fāʿilātü  Mefāʿḭlü  Fāʿilün 

1 Kaʿbe ḳapumda cān viregör dirsin ey nigār 

Ḳurbānlar olduġum aña da minnetün mi var 

2 Cām-ı cihān-nümā gibi cismümde yaralar 

Dil Ḫānesine revzen açup itdi āşikār 

3 Tḭrün revādur olsa dü-tā ḳaddüme āsā 

Bu ḫānekāh-ı ġamda çü pḭr itdi rūzgār 

4 Ṣaff-ı müjenle şehper açar ṣanki şahbaz 

Ṣayyād-ı ġamzen itmeġe dil murġını şikār 

5 Yaḥyā şehḭd-i ʿışḳ ola gör tā kim olasın 

Manṣūr-veş bu dār-ı fenā içre nāmdār 

62 

Feʿilātün  Feʿilātün Feʿilātün  Feʿilün 

1  Nʾola ben Ḳurdı seversem ḳanı anuñ gibi yār  

Seveni öldürür ol ḳoyun ala gözlü nigār 

2 Hey meded ḳurda sözüm var yine Yaʿḳūb gibi 

Göñlümüñ Yūsufını eyleyeyin istifsār 

3 At Meydānına gelmez yüzini göremezüz 

ʿAceb olmaya ki Oḳurduñ ovada ne işi var 

4 Bir ḳoyun ʿāşıḳıyuz bir ḳapunun ḳullarıyuz 

Bizi ol şāha ne lāzım geçe her dem aġyār 

5 Ne mübārek sefer olur seferi Yaḥyānuñ 

Cān virürken görineydi gözine ol dildār 

63 

Mefāʿḭlün  Mefāʿḭlün Mefāʿḭlün  Mefāʿḭlün  

1 İlāhḭ gerçi dünyāda ḥisābı yoḳ günāhum var 

Senüñ gibi ilāhum var Resūlüñ gibi şāhum var 

2 Mürḭd-i pḭr-i ʿışḳ oldum hidāyet ḫānekāhında 

Penāh-ı derdmendāna penāh olmış penāhum var 

3 Ṣalāḥ u zühdümüñ āyḭnesinde görinen ancaḳ 

Ḥicāb-ı çihre-i maḳsūd olan rūy-ı siyāhum var 

4 Meded ey mürşid-i kāmil tesellḭ eyle luṭfundan 

Ecel derbendine uġrar ʿaceb ḳorḳulu rāhum var 

5 Ziyāde sevmezin Ḥaḳ sevmedügi ehl-i dünyāyı 

Der-i ʿuzletde ey Yaḥyā ʿacāyib ʿizz ü cāhum var 

64 

Fāʿilātün Fāʿilātün   Fāʿilātün    Fāʿilün 

1 İki ḳaşuñ ortasında ḥālüñ ey ḫayrüʾl-beşer 

Bir melekdür ṣanasın uçmaġa açmış bāl ü per 

2 Sidre vü Ṭūbā daḫi olursa olsun ser-nigūn 

Ḳaşlaruñ miḥrabına her kim baş eġmezse eġer 

3 Cān virürmiş şevḳ ile ḥüsnüñ temāşā eyleyen 

Ey perḭ-sḭmā seni bārḭ göreydüm bir naẓar 

4 Dāmen-i vaṣluña aġyārun eli irişmesün 

El-ḥaẕer ey serv-i sḭm-endām dilber el-ḥaẕer 

5 Ḥālini ʿarż idemez ḫāmūş olur bḭ-çāreler 

Kāküli dildārumuñ dil baġı olmuşdur meġer 

6 Söylese ārām-ı cāndur yürise şems-i cihān 

Ṭursa serv-i cennet otursa nihāl-i verd-i ter 

7 Ġam degül Yaḥyā nigāra görmedin gelse raḳḭb 

Bu meŝeldür kim iẕā cāʾeʾl-ḳażā ʿamyeʾl-baṣar 

65 

Mefʿūlü  Fāʿilātün    Mefʿūlü  Fāʿilātün   

1 Ġāyet güzel görinür fürḳat güninde dilber 

Ṣabr idemez firāḳa aġlar bu dḭde-i ter 

2 Ṭurmaz tesellḭ eyler cānānum ayrılurken 

Acı gelür ölümden bu şekker-i mükerrer 

3 Mihr ü muḥābbetiyle farża vücūd-ı ʿāşıḳ 

Gün şevḳi ile ṭolmış mülk-i cihāna beñzer 

3 Mihrüñle ey ḳamer-fer ʿāşıḳlarım ser-ā-ser 

Ṭutulmış aya beñzer dāġ-ı siyāhı yer yer 

4 Senden yaña yönelsem varur önürdi nālem 

Saña ḫaber uçursam āhum olur kebūter 

5 Bu ʿālem-i firāḳuñ baḳḭ degül viṣāli 

Baḳma cemāl-i ġayra olma celāle maẓhar 

6 ʿAyn-ı ḥayāt olurmış rūz-ı memātı āḫir 

Yaḥyā gibi ṣular kim adını zinde eyler 

66 

Feʿilātün Feʿilātün  Feʿilātün Feʿilün 

1 Elem-i ġurbet ile dilde ġam-ı fürḳat var 

Ne sürūr u ne Ḥużūr u ne refāhiyyet var 

2 Cümlemüz ʿāleme aġlar gelür aġlar gider 

Ebedi rāḥatı yoḳ rūḥa dem-i rıḥlet var 

3 Sevmezüz başına ḫalḳı üşüren mecnūnı 

Leẕẕet-i manṣıb-ı dünyāya begüm zillet var 

4 Rūḥ-ı mecrūha devādur dil-i bḭmāra şifā 

Ṣoḥbet-i ṣôfḭ-i ṣāfḭde ʿaceb ḥikmet var 

5 Bu ṭoḳuz dāyireden ötesini bilemezüz 

Ṣonı ḫayr ola hele bizde ʿaceb ḥayret var 

6    Ḫaberi yoḳ ki günāh ile ider baġrını 

Şol bedende ki mey-i māhiyet ü miḥnet var 

6 Ḳadri yoḳdur meŝela ẕerre ḳadar ey Yaḥyā  

Kimde kim zāyil olur ʿāriyetḭ ḳudret var 

 

67 

Feʿilātün  Mefāʿilün  Feʿilün 

1 

Seveni öldürür o meh-manẓar   

Yılduzum anuñ içün anı sever 

2 Seng-i hicrānı ile ol māhuñ 

Tenümi gök gök eyledüm yer yer 

3 Utanup ʿārıżından āb gibi 

Yerlere geçdi āfitāb u ḳamer 

4 Ḳaşı ile gözi yeter yāruñ 

Ḳılmaġa yir ü göki zḭr ü zeber 

5 Pehlū adın anarsın ey Yaḥyā 

Nice  gelsün yanuña dilberler 

68 

Fāʿilātün   Fāʿilātün  Fāʿilātün Fāʿilün 

1 Göñlümün ṣırça sarāyında benüm leyl ü nehār 

Nūrdan kandile beñzer āfitāb-ı ʿışḳ-ı yār 

2 Zāhidā genc-i nihān-ı çihre-i maḳsūdına 

Ādemüñ resm-i ṭılısm-ı cismidür āyḭne-dār 

3 Eyleme her bār elüñ altındaġını pāymāl 

Ġanḭ olma ber-ḳarār olmaz bu kār-ı rūzgār 

4 Ẕü-fünūn-ı ʿālem olan ʿālim ü ehl-i kemāl 

Gülşen-i Firdevse beñzer kim hezār envārı var 

5 Gül gibi fāḫir libās ile tefāḫur eyleme 

Alıḳor yoldan seni āḫir bu ḫār-ı iftiḫār 

6 Yoḳ ḥisābına şāyān şıfr-ı vücūdum var olur 

Rifʿat istersen eġer Mevlā yolında ol ġubār 

7 Jāle-i gülsen gibi olma hevāya münḳalib 

Ṣôfḭ-i ṣāfḭ gibi bir piri eyle iḫtiyār 

8 Yerde vü gökde yeri ḳalmaz hevāsına uyar 

Dār-ı dünyāda duḫān gibi olur aṣḥāb-ı nār 

9 Ehl-i dünyā ile Yaḥyā zindegānḭ idemez 

Kesret-i ḳaydı olan dḭvāneden eyler firār 

69 

Mefāʿḭlün  Mefāʿḭlün  Mefāʿḭlün  Mefāʿḭlün 

1 

Ayaġın öpdüm ol şāhun şefāʿat eyledi āḫir  

Esās-ı Kaʿbe-i maḳṣūda sürdüm yüzümi vāfir 

2 Sen ol şems-i şahadetsin ki mirʾāt-ı cemālüñde 

Vefā ṣūretleri peydā maḥabbet çihresi ẓāhir 

3 Zihḭ maʿşūḳ-ı ʿālem kim muḥibbi cümle ʿāşıḳlar 

Zihḭ şāh-ı cihān kim ḳulları hem rāzḭ hem şākir 

4 Selāma başını egse şaşar ʿaḳlı düşer ol dem 

Ne cān ile olur ādem selāmuñ almaġa ḳādir 

5 Taʿalaʾllāh ne ʿalḭ serv-i sḭm-endām dilbersin 

Lebüñ vaṣfında söz yoḳdur boyun vaṣfında dil ḳāṣır 

6 Naẓḭri var mıdur biʾllāhi ol yār-ı vefādāruñ 

Murād itse daḫi olmaz cefākār olmaġa ḳādir 

7 Hezār-ender-hezār olsa edānḭden ne bāküm var 

Benümle oldı ey Yaḥyā bu gün ol serv-i bālā bir 

70 

Mefāʿḭlün  Mefāʿḭlün  Mefāʿḭlün   Mefāʿḭlün  

1 Ḥabḭbüm ʿāşıḳı bḭ-hānumān u lā-mekān ister 

Zelḭl ü zār u maḫzūn u zaʿḭf ü nā-tüvān ister 

2 Ölümlü ḫastaya beñzer hemān derd ehli dünyāda 

Baḳınur her yaña dermān arar bir mihribān ister 

3 Ḳarārum ḳalmadı hergiz ziyāde iştiyākum var 

Gözüm cānānı gözler göñlüm özler anı cān ister 

4 Bahānem olsa varsam ol mekān-ı kān-ı iḥsāna 

Ki cānum bülbüli uçmaġa ḳaṣd eyler cinān ister 

5 Duşanmaz dām-ı iḳdāmına ḫalḳuñ çeşmi şehbāzum 

Sitārem açınır bir gün benüm ammā zamān ister 

6 Sözine uymaz aḥbābuñ naṣḭḥat istemez hergiz 

Neden menʿ eylesen bḭmār-ı maḫzūnı hemān ister 

7 Sevindüginden ölürdi dişe bir kimse Yaḥyāya 

Seni ey ẕerre-i üftāde ol şems-i cihān ister 

71 

Mefʿūlü  Fāʿilātü  Mefāʿḭlü   Fāʿilün 

1 Keşf eyledi vilāyet-i ʿışḳı cemāl-i yār 

Dünyā yüzini niteki ḫūrşḭd-i tābdār 

2 Bir şḭve ile cümlenüzi ʿāşıḳ eyledi 

Yaḳdı hezār ḫāneyi gūyā  ki bir şirār 

3 Beyt-i vücūda zelzele oldı maḥabbeti 

Dḭvāne itdi yār bizi nitekim bahār 

4 Bād-ı bahār gibi irişsün ḥabḭbümüz 

Olsun şükūfe gibi gözüm yaşı tārmār 

5 Ol serv-ḳāmeti götüre gibi āhumuz 

Rūz-ı ḳıyāmeti ḳopara gibi rūzgār 

6 Derd ehline beyān ideyin ḥāli kal ile 

Sūz-ı derūnı eyleyeyin ḫalḳa aşikār 

7 Dil gülşeninde oldı bu şiʿrüm cihāna fāş 

Ebyātdan ḳanadın açup uçdı bir hezār 

8 Adınuñ adı vardur o bāġ-ı murādumuñ 

Yaḥyā ġazelleri gibi meşhūr u nāmdār 

72  

Fāʿilātün    Fāʿilātün    Fāʿilātün    Fāʿilün 

1 Her ḳaçan ʿāşıḳlaruñ ʿömri gibi cānān geçer 

Ḥayrete varur hemān ten ʿāleminden cān geçer 

2 Ben nice  şād olmayam varduḳca mecnūn olmadan 

Görse ben dḭvānesini ol perḭ ḫandān geçer 

3 Ḳuluñ olmaġa begüm lāyıḳ degüldür her biri 

Ḫūblar şimdi velḭ ḥüsn iline sulṭān geçer 

4 Aġlayup senden saña nice  şikāyet itmeyem 

Bendene şāhum görinmezsin nice  dḭvān geçer 

5 Yol gibi boynum burup ʿālemde ey Yaḥyā müdānı 

ʿIşḳ yolında geçenler bḭ-ser ü sāmān geçer 

73 

Mefʿūlü   Fāʿilātü   Mefāʿḭlü    Fāʿilün 

1 Ṣoḥbetde māh-rūları cānı-ı şarāb açar 

Niteki tāze ġoncaları āfitāb açar 

2 Başın egüp bu ġonca Gülistān oḳur ḳaçan 

Ben ṣanuram ki ḫastası içün kitāb açar 

3 Unutdurur geçen elemi bāde-i viṣāl 

Dilber ḳaçan ki luṭfı yüzinden niḳāb açar 

4 Gül gibi cām içen açılur gül-ʿiẕār ile 

Bir cām-ı mey arada hezārān ḥicāb açar 

5 Aġladuġumca uyḫu gözüme ḥarām olur 

Yaḥyā ʿacebleme anı kim ḫābı āb açar 

 

74 

Fāʿilātün    Fāʿilātün    Fāʿilātün    Fāʿilün 

1 Dūd-ı āhum gibi  ʿışḳum āşikār olup gider  

Seyl-i eşküm gibi göñlüm bḭ-ḳarār olup gider 

2 Atını yāruñ ṣabāya beñzedür ehl-i naẓar  

Kim anuñ öñince ʿāşıḳlar ġubār olup gider 

3 Yār şehrinde maḥabbet ehli ārām idemez  

Nā-murād olup yürür bḭ-iḫtiyār olup gider 

4 Yalımum alçaġ olaldan seyl-i ġam aḳup gelür  

ʿAḳl u fikrüm ḫānumānı tārmār olup gider 

5 Minnet ol Mennāna ey Yaḥyā hemḭşe murġ-ı cān  

Şāhbāz-ı ʿışḳ-ı dildāra şikār olup gider 

75     

Feʿilātün  Feʿilātün   Feʿilātün Feʿilün 

1 Kime kim Kaʿbe naṣib ola Ḫudā raḥmet ider 

Her kişi sevdügini ḫānesine daʿvet ider 

2 Aḳar enhār gibi kanleler her yañadan 

Baḥr-i envār-ı ṣafāya irişür vaḥdet ider 

3 Nāẓır-ı Zemzem ile zāyir-i Beytüʾl-ḥareme 

Ḥacerüʾl-esvedi Ḥaḳ āyine-i ʿibret ider 

4 Kaʿbenüñ uzun uzaḳ yollarına gitmek ile 

Ḳulları cānib-i Mevlāsına ḳurbiyyet ider 

5 Aḳıdur ayaġına cümle vilāyet Ḫalḳın 

Ḫalḳdan Kaʿbe gibi şol kişi kim ʿuzlet ider 

6 Cezbesi ġālib olan mürşid-i kāmil gibidür 

Gösterür Ḫalḳa vilāyet ulu cemiyyet ider 

7 Getürür kendüye Yaḥyā gibi nūrāniyyet 

Gün gibi Kaʿbe ṭavāfına şu kim niyyet ider 

 

76 

Fāʿilātün    Fāʿilātün    Fāʿilātün    Fāʿilün 

1 Şeyḫ-i ʿirfāna tehḭ varan kişi memlū gelür 

Cāmiʿ-i bālāya beñzer hū dir iseñ hū gelür 

2 Kaʿbe-i maḳsūdumuzdur mürşid-i kāmil-vücūd 

Cānib-i Ḥaḳdan kimi gönderler ise o gelür 

3 Evliyā dḭvānıdur şöfi bizüm dḭvānumuz 

Ḥālet-i ʿışḳ ile dḭvāne giden uslu gelür 

4 Kāmilüñ olmaz kitābından ziyāde hem-demi 

Gelse bir cāhil ṣafā gelmez bize kayġu gelür 

5 Aġzunı bḭgāneye açma ṣaḳın esrārunı 

Ḫānenün ḳapusı açuḳ olıcaḳ uġru gelür 

Zāhidā ehl-i sülūkuñ budur evvel pāyesi 

Kāf-ı ʿışḳından anuñ ʿaynına aḳar ṣu gelür 

6 Yaşum ey Yaḥyā benüm ḳarşu varursa vechi var 

Pādişāh-ı devr-i ʿālem ḫāce-i ḫôş-hü gelür 

77 

Fāʿilātün    Fāʿilātün    Fāʿilātün    Fāʿilün 

1 Ḥaḳ cemālin ʿālem-i imkān ile pinhān ider 

ʿĀşıḳun ʿaynı açuḳdur gün gibi seyrān ider 

2Birisi kālü belāda biri bāb-ı yārda 

Pādişāh-ı ʿışḳ-ı pāk ancaḳ iki divān ider 

3Ādemim ḥālin bilürler ḳalmaz inḳara mecāl  

ʿĀşıḳı esrār-ı vuṣlat gül gibi ḫandān ider 

4 Şādmānam aña kim cevr ü cefāyı bendene  

Bir senüñ gibi güzel sulṭān-ı ʿālḭ-şān ider 

5 Bir büyük eglencedür taġlar dil-i dḭvāneme 

 ʿĀlem-i fürḳatde yanumca bile efġān ider 

6 İki raḥmetden birine ḳāyilüz devr-i zamān  

Ne helāk eyler beni ne derdüme dermān ider 

7 Ḳaddini dāl itse Yaḥyānuñ ne ġam derd ü elem  

Kim der-i dār-ı ʿademden geçmeġi āsān ider 

78 

Fāʿilātün   Fāʿilātün   Fāʿilātün   Fāʿilün 

1 Şādmānam aña kim dilber beni giryān ider 

Seng-i cevr ile yapar göñlüm evin vḭrān ider 

2 Serv-ḳadler ṣoḥbeti gül yüzlüler cemʿiyyeti 

Ḫāne-i vḭrānemi gūyā  bahāristān ider 

3 Yerde ḳalmaz gün gibi maẓlūmun āhı ṣarṣarı 

Zālimüñ eyvān-ı Keyvānın yıḳar vḭrān ider 

4 Gözümi açdı çiçekler gibi ʿışḳ-ı Lā-yezāl 

ʿĀşıḳ iden ʿāşıḳı iḥsān-ı bḭ-pāyān ider 

5 Aña şādam kim cihānda ol ṭabḭb-i cān u dil 

Derdmendüñ derdini arturmaġa dermān ider 

6 Ehl-i dünyā ġafletinden ʿibret alur göñlümüz 

Bu temāşāgāhı seyrān ideni seyrān ider 

7 Gördüm ey Yaḥyā ḳamu şāʿirlerün dḭvānını 

Kimisi giryān ider ḫalḳı kimi ḫandān ider 

79 

Fāʿilātün   Fāʿilātün   Fāʿilātün   Fāʿilün 

1 Rind olan maʿşūḳını fāş eylemez mestūr ider 

Ġayrılar ʿışḳ ile ammā kendüyi meşhūr ider 

2 Ḳalmaz eksüklügine ʿuşşāḳuñ ol bedr-i tamām 

Bu cünūn -ı ʿışḳ zḭrā ādemi maʿẕūr ider 

3 Lāyıḳ-ı nūr-ı tecellāya ne lāzım kūy-ı yār 

Ḥaḳ Taʿālā ehl-i ʿışḳa her maḳāmı Ṭūr ider 

4 Cübbe vü destān ko āyḭne gibi gey nemed 

Ẓāhirin her kim yıḳarsa bāṭının maʿmūr ider 

5 Yār dḭdārını ey Yaḥyā gören ʿayneʾl-yaḳḭn 

Naḳş-ı aġyārı göñül āyḭnesinden dūr ider 

80 

Müfteʿilün Mefāʿḭlün Müfteʿilün Mefāʿḭlün 

1 Mürşid-i kāmil ādemi cām-ı cihān -nümā ider  

Cām-ı cihān-nümā nedür āyine-i Ḫudā ider 

2 Dost olan o ḥażrete düşmen-i māsivā olur 

Baḥr-i muhḭṭ-i vaḥdete kendüyi āşinā ider 

3 ʿĀlem-i ṣūreti ḳoyup sālik-i rāh-ı ʿışḳ olan 

Maʿnḭ yüzinde rūḥmı hem-dem-i Muṣṭafā ider 

4 İki ḳanad olur aña ḫavf  ü recāsı dāyimā 

Şol kişi kim ṣalāḥ ile uçmaġı iḳtiżā ider 

5 Günde beş on kez ādemüñ ḳabri zebān-ı ḥāl ile 

Muntaẓıram saña diyü aġzın açup nidā ider 

6 İki cihānı kendüye ḳayd-ı taʿalluḳ eylemez 

Vaḥdet-i Ḥaḳ maḥabbeti ʿāşıḳı bir yaña ider 

7 Güc ile sıġdı Yaḥyānuñ maḳṭaʿa adı fiʾl-meŝel 

Ḳāleb-i ādeme giren rūḥ gibi ibā ider 

81 

Feʿilātün Feʿilātün Feʿilātün Feʿilün 

1 ʿĀşıḳuñ ʿışḳı Ḥaḳḭkatde ṭarḭḳat yolıdur  

Zāhidā her elin sḭnede vaḥdet yolıdur 

2 Nʾola yerden göke āh eylesem ol māhı görüp  

Görinen āh degül mihr ü maḥabbet yolıdur 

3 Başumuz kūh-ı elem oldı görinen iki ḳaş  

Birisi rāh-ı fenā vü biri ġurbet yolıdur 

4 ʿIşḳ derbendi imiş dḭde-i ʿāşıḳ bu göñül  

Kārbān-ı ġam u endūh u meşaḳḳat yolıdur 

5 Ġanḭ olma yol eri yolda gerek ey Yaḥyā  

ʿIşḳ yolında ölüm ʿāşıḳa vuṣlat yolıdur 

Fāʿilātün    Fāʿilātün    Fāʿilātün    Fāʿilün 

1 Ādem oġlı ʿāleme ʿuryān gelür ʿuryān gider 

Nāle vü efġān ile giryān gelür giryān gider 

2 Bir nice  maḥbūblarla geldi geçdi sevdügüm 

Gökdeki ervāḥ-ı ḳudsilerle gūyā  cān gider 

3 ḭjār-ı rāhundur senüñ lām-ı taalluk sönyā 

Raḫt u baḫtı olmayanlar cennete āsān gider 

4 ʿĀlem-i fürḳat bizi rencḭde-ḫāṭır eylemez 

Göñlüme gelse ḫayālüñ ġussa-i hicrān gider 

5 ʿĀşıḳ-ı bḭ-çāre erbāb-ı maḥabbet bābına 

ʿĀḳil ü dānā gelür dḭvāne vü ḫayrān gider 

6 Ḳarşudan gelse ḥabḭbi ʿāşıḳ-ı ṣādıḳlaruñ 

Ḥayreti başdan aşar ʿaḳlı şaşar iẕʿān gider 

7 Her kimüñ lām-ı taʿalluḳ gibi bir ḳullābı yoḳ 

Āḫiret ṣaḥrāsına Yaḥyā gibi āsān gider 

83 

Mefāʿḭlün  Mefāʿḭlün  Mefāʿḭlün  Mefāʿḭlün  

1 Şehā ʿāşıḳlaruñ gerçi gedā-yı kūy-ı hicrāndur 

Diyār-ı ʿışḳ içinde her biri başına sulṭāndur 

2 Başuna altun üsküf gey yaraşur ey hilāl-ebrū 

Gümiş serv üstine ḳonmış ṣanasın māh-ı tābāndur 

3 Ḥabḭbün bir yalın yüzlü güzeldür tḭġ-ı bürrānı  

Aña pervāne-veş ey dil maḥabbet şemʿini yandur 

4 ʿAceb mi göñlüme girse benüm ol Yūsuf-ı ŝānḭ  

Vücūdı ʿāşıḳ olanuñ belā Mıṣrına zindāndur 

5 Ḳaçurdum elden ol şāhḭn baḳışlu yāri ey Yaḥyā  

Anuñçün vādḭ-i ġamda işüm feryād u efġāndur 

Fāʿilātün   Fāʿilātün   Fāʿilātün   Fāʿilün 

1 Terk-i cām itsem nʾola rūz-ı sıyām-ı cāmdur 

İl ile olan ḳażā Sāḳḭ düġün bayramdur 

2 Dil-rübālar ṣaydı içün dānedür peymāneler 

Gülsen içre ḥalḳa-i ṣoḥbet ṣanasın dāmdur 

3 Fürḳatünüñ bir demi bir yılcadur ʿāşıḳlara 

Görmedüm gün yüzüñi ey meh nice  eyyāmdur 

4 Rūmdur yüzüñ gözün Aydın Ḳarasi ḳaşlaruñ 

Leblerüñ Mıṣr-ı melāḥat ḳara zülfüñ Şāmdur 

5 Buse içün cān virüp cān almada ḫayrānsın 

Yāra ey Yaḥyā bilürsin ḫaylice ibrāmdur 

85 

Mefʿūlü Fāʿilātü  Mefāʿḭlü  Fāʿilün 

1 Mihr ü maḥabbetünle vücūdum hilāldür  

Derd ü belā-yı ʿışḳuña ey māh dāldür 

2 Bir daḫi göreyin seni gel bārḭ ey perḭ 

Şāyed ki fürḳatüñle ölem iḥtimāldür 

3 Cevr ü cefādan ey dil-i āvāre ġam yeme 

Eglencemüz cihānda ümḭd-i viṣāldür 

4 Allāh ṣaḳlasuñ işidenden ıraġ ola 

Fürḳat didükleri bize ayruḳsı ḥāldür 

5 Yār iştihār-ı kāzibe bulmış vefā ile 

Şād ol göñül aña ki ilün aġzı fāldur 

6 Geldi beyāża niteki ebrū-yı dilrübā 

Eşʿārumuñ saṭırları naḳş-ı ḫayāldür 

7 Yaḥyā żaʿḭfe himmeti oldı erenlerüñ 

Gūyā  bahār ile gözin açmış nihāldür 

86 

Mefʿūlü  Fāʿilātü  Mefāʿḭlü   Fāʿilün 

1 Bezm-i belāda ḳadd-i ḫamḭdem kemānedür 

Ṣavt-ı hazḭn-i nāle vü āhum terānedür 

2 Bāzār-ı ġamda aldum ele cān metāʿını 

Dükkān-ı yāra varmaġa gördüm baḫānedür 

3 Seyr-i nücūm ile oyalar ḫalḳı çarḫ-ı dūn 

İdrāki olan ādeme ol dām u dānedür 

4 Eşʿār-ı cān-fezā ile her beyt-i dil-güşā 

Gūyā  semend-i ʿışḳuma bir tāziyānedür 

5 Beyti gibi yaḳasını çāk eyler işiden 

Yaḥyā ġazelleri ne ʿaceb ʿāşıḳānedür 

 

87 

Mefʿūlü  Fāʿilātü    Mefāʿḭlü   Fāʿilün 

1 Ḫaṭṭ-ı ruḫu ki fitne-i mülk-i cemālidür 

Gūyā  ki Rūm içinde belürmiş celālḭdür 

2 Bār-ı ġam-ı firāḳı ile ḳaddümi benüm 

Dāl-i ḫamḭde eyleyen ol servi ṭalıdur 

3 Tḭr-i cefāsı murġ-ı ḫôş-elḥān-ı kūy-ı yār 

Seng-i belāsı ʿāşıḳa peyk-i viṣālidür 

4 Şādam aña ki fürḳat irişdi kemāline 

Her nesnenüñ kemāli nişān-ı zevālidür 

5 Yaḥyā ḳulınuñ ol şeh-i mülk-i saʿādete 

Şiʿr-i laṭḭfi ʿaynı ile ʿarż-ı ḥālidür 

88 

Fāʿilātün    Fāʿilātün    Fāʿilātün    Fāʿilün 

1 Ḳaşlaruñ kim ol cebḭn-i dil-güşā üstindedür 

Saṭr-ı bismiʾllāhdur kim Veʾd-ḍuḥā üstindedür 

2 Nūndür ḳaşuñ cebḭn altında çeşmüñ fiʾl-meŝel 

ʿAyna beñzer kim ʿiẕār-ı dilrübā üstindedür 

3 Ḫātem-i laʿlüne kim ebrūn olupdur sāyebān 

Ebrdür gūyā  ki Ḫatmüʾl-enbiyā üstindedür 

4 Rā-yı rūşendür şehā ruḫsāruñ üzre hācibüñ 

Noḳṭadur ḥāl-i ruḫun nūr u żıyā üstindedür 

5 Ṣafḥa-i mihre yazılmış maṭlaʿa beñzer hemān 

İki ḳaşuñ kim cemāl-i cān-fezā üstindedür 

6 Baḥr-i ḥüsnüñ mevcidür cism-i laṭḭfünde ḳaşuñ 

Yā ḳanad açmış hümādur kim havā üstindedür 

7 Ḳatl-i Yaḥyāya çekilmiş tḭġ olan ebrūlarun 

Fetḥadur ṣankim ser-i ehl-i fenā üstindedür 

89 

Mefāʿḭlün   Mefāʿḭlün  Mefāʿḭlün  Mefāʿḭlün 

1 Yaşum Kāf-ı Ḥaḳḭkatden gelür bir ʿayn-ı ʿālḭdür 

Maḥabbet baḥrinüñ emvācıdur raḥmet zülālidür 

2 Elinden geldügi iḥsānı itdi merḥabā ḳıldı 

Beni taʿẕḭr biʾl-iḥsān iden ol serv ṭalıdur 

3 Yüzüm gülmez benefşe gibi gülzār-ı viṣālünden 

Ḫayāl ü fikr ü endḭşem firāḳuñ iḥtimālidür 

4 Benüm serv-i revānum ḳaşlaruñ bāġ-ı cemālüñde 

Eġilmiş bād-ı raḥmetden iki cennet nihālidür 

5 O cānlar cānına ʿāşıḳ dirilürmişsin ey Yaḥyā 

Seni ölilere ḳatub hemḭşe aġlamaludur 

90 

Mefāʿḭlün   Mefāʿḭlün   Mefāʿḭlün   Mefāʿḭlün 

1 Beni ḫandān iden bir serverün ʿışḳı sürūrıdür  

Çerāġ-ı ḫānekāh-ı dil kemāl-i şevḳ-ı nūrıdür 

2 O Leylḭ-çihreye ḳarşu yaḳalar yırtup āh itmek 

Bu Mecnūn-ı dil-efgārma bir kār-ı zarūrḭdür 

3 Ölümlü ʿāşıḳuñ dāġ-ı siyāhı sḭnede yer yer 

Dıraḫt-ı cismine ḳonmış ṭurur miḥnet ṭuyūrıdur 

4 Göñül alçaḳlıġın eyle ṣu gibi kendünü görme 

Ḥabābuñ ḫānesin vḭrān iden bād-ı ġurūrıdür 

5 Nʾola Yaḥyāyı şād itse ġam u endūhı cānānuñ 

Gedā-yı ʿışḳ olanuñ bḭ-ḥużūr olmaḳ ḥużūrıdur 

 

 

91 

Fāʿilātün Fāʿilātün  Fāʿilātün    Fāʿilün 

1 Sidretüʾl-aʿlā gibi serv-i bülendüm ʿālḭdür 

Fiʾl-meŝel anuñ yed-i beyżāsı Sidre ṭalıdur 

2 Tāze güller gibi illerden ṣaḳınsa vechi var 

Nev-cuvānḭ ʿāşıḳun gūyā  ki genc ü mālıdur 

3 Ġam degül alur göz ile baḳsa aḥbāb-ı ḥabḭb 

Her perḭ-çihre metāʿ-ı ḥüsninüñ dellālıdur 

4 Hem-dem oldı şemʿ ile pervāne geydi bir nemed 

Kerbelāda dāġ yakmış ṣanki Rūm abdālıdur 

5 ʿAybunı yüzler erenler bāde-i ḥamrā gibi 

Ey meye meyyāl olan meydānı ṣanma ḫālḭdür 

6 Ẓālim olmaġa ḳomaz şān-ı şerḭfün var senüñ 

Bir senüñ gibi bege olanca ḳul olmalıdur 

7 Dün gice ḫayra girüp öldürmek isterdi beni 

Öldüren Yaḥyāyı her gün yārımın iḥmālidür 

 

92 

1 Cāme-i sebz ile dilber ṭuṭḭ-i gūyā  mıdur 

Yā yeşil yapraġ içinde ġonca-i ḥamrā mıdur 

2 Yā yeşil cild ile bir Saʿdḭ Gülistānı mıdur 

Yā yeşil şehperlü bir ḥūr-ı melek-sḭmā mıdur 

3 Yā feżā-yı Vādḭ-i Eymen anuñ kūyı mıdur 

Gül gibi ahdar seçerde āteş-i Mūsā mıdur 

4 Yā bahār içre olan nevrūz-ı sulṭānı midür 

Yā yeşil cāmeyle Ḥıżr-ı Ḥażret-i Mevlā mıdur 

5 Yā yeşil cām içre ey Yaḥyā bir içim ṣu mıdur 

Yā yeşil ḳaṣr içre bir sulṭān-ı bḭ-hemtā mıdur 

93 

Fāʿilātün Fāʿilātün Fāʿilātün  Fāʿilün 

1 Yārdan seng-i cefālar kim baña toġru gelür 

İllerüñ ḳand ü nebātından baña ṭatlu gelür 

2 Ehl-i derdi ḥayret alur iḫtiyār elden gider 

Her ḳaçan kim ṣalınur ol ḳāmet-i dil-cū gelür 

3 Şevḳ  ile cān u göñülden hū diyen ʿāşıḳlara  

Ḳulle-i Kāf-ı Ḥaḳḭkatden ṣadā-yı hū gelür 

4 Ṣôfḭ-i ṣāfḭ ki manẓūr-ı ülüʾl-ebṣārdur  

Ġaflet uyḫusım almaz ʿaynına yā hū gelür 

94 

Fāʿilātün    Fāʿilātün    Fāʿilātün  Fāʿilün 

1 Tārik-i dünyāyı gözler evliyā evlā görür 

ʿAynına almaz ʿavāmuñ ʿaynını aʿmā görür 

2 Gözi açuḳlarla manẓūr-ı ülüʾl-ebṣār olur 

Mest-i cām-ı vaḥdeti bḭ-bāk ü bḭ-pervā görür 

3 Kendüni yoḳlukda yoḳla ʿālem-i envāra var 

Ṣôfḭ-i ṣāfḭ der-i lādan geçer illā görür 

4 Ḫalḳı büyük gösteren āyḭnedür gerdūn-ı dūn 

Bilmeyenler serçe iken kendüyi ʿānḳa görür 

5 Cānib-i Ḥaḳḳa teveccüh eylese ehl-i ṣafā 

ʿAynı ile Kaʿbe-i maḳsūdını peydā görür 

6 Görmemek yegdür o görmekden Ḫudā göstermesün 

Māyil-i dünyā düşinde muttasıl dünyā görür 

7 Bildügi yanılduġına deġmez ey Yaḥyā müdām 

Her baḳa bilmez bu fānḭ ʿālemi zḭbā görür 

95  

Mefāʿḭlün  Mefāʿḭlün  Mefāʿḭlün  Mefāʿḭlün 

1    Nigār olmayıcak dünyā sarāy-ı dār-ı ġurbetdür  

O Yūsuf-çihresüz ʿālem baña Kenʿān-ı ḥasretdür 

2 Hilāle döndüren ʿāşıḳları mihrüñdür ey meh-rū 

Görinmez bir belādur bu maḥabbet ʿayn-ı miḥnetdür 

3 Yolunda kebkebüñ naḳşı ṣanasın necm-i hādḭdür 

Naʿalçen izlerin gördüm didüm bu dāl-i devletdür 

4 Güzelde āndur maḳsūd olan anı sever ʿālem 

Göñül meyl itdügi ṣūret degüldür belki sḭretdür 

5 Cebḭni çḭn çḭn olur baña ḫışm itse ey Yaḥyā 

Görince bir naẓar bildüm ki mevc-i baḥr-i ḥayretdür 

96 

Mefāʿḭlün  Mefāʿḭlün  Mefāʿḭlün  Mefāʿḭlün 

1 Sürāhḭ bir uzun boylu güzel serv-i ḫırāmāndur 

Nigḭn-i ḥalḳa-i ṣoḥbet olan ol āfet-i cāndur 

2 Meh-i nev gibi nūrın andan alur sāġar-ı çeşmüm 

Bu gün şehr-i cemāl içinde bir ḫürşḭd-i raḫşāndur 

3 Leb-i meygūna üftāde olsam curʿa-veş ṭañ mı 

Şarāb-ı ʿışḳı ile cümle ʿālem mest ü ḫayrāndur 

4 Yeridür ben aña āyḭne-i ʿālem-nümā dirsem 

Ki her dem ʿālem-i ṣoḥbet anuñla şād u ḫandāndur 

5 Yaraşur altun üsküf aña bir zerrḭn ḳadeḥ gibi 

Sürāhḭ didügi Yaḥyānuñ ol gül yüzlü cānāndur 

97 

Fāʿilātün    Fāʿilātün    Fāʿilātün    Fāʿilün 

1 Ol benüm üsküflü şāhḭnüm cılasun ġāzḭdür 

Rūm ilimin dil-rübāsı saġ ḳoluñ şehbāzıdur 

2 Bḭ-nişān iken beni ġurbetde gören gözeden 

Ġamze-i ġammāzıdur ol çeşm-i tḭr-endāzıdur 

3 Āteş-i ʿışḳum ziyāde eyleyen āhum gibi 

Yāruñ istiġnāsı dildāruñ ṣabā-yı nāzıdur 

4 Dilbere Ḫôş gelmeyen bu derdmende ḫoş gelen 

Nāle vü feryādum ile itleri āvāzıdur 

5 Dḭnüm ḭmānum gibi sulṭān-ı ḫūbānum gibi 

Şimdi maḥbūbüʾl-ḳulūb olan maḥabbet rāzıdur 

6 Ḳaresi ebrūları Aydın münevver çihresi 

Kāküli Şām-ı viṣāli sḭnesi Aḳyazıdur 

7 Pādişāhum minnet ol Mennāna kim Yaḥyā ḳuluñ 

Sanʿātmuñ pehlevānı fennimin mümtāzıdur 

98 

Mefāʿḭlün  Mefāʿḭlün Mefāʿḭlün Mefāʿḭlün 

1  Sürün ʿālemüñ ʿālem degüldür mūcib-i ġamdur  

Dügüni güni mātemdür elem ʿayniyle ʿālemdür 

2 Vücūduñ şemʿini ṣaḳın hevān ile söyündürme 

Dem-i ḫavf u recāsı ādemüñ ṣoñındaġı demdür 

3 Fenā miʿmārınuñ mārı zebūn-ı murġ-ı miḥnetdür 

Ḥaẕer ḳıl genc-i dünyā arḳamına dime arḳamdur 

4 Açılmaz bilmeze ḥikmet kitābı gibi ḥāl ehli 

Başı kāf-ı murāḳıbdur dehānı mḭm-i müdġamdur 

5 Meşaḳḳat yolı imiş Kaʿbe-i maḳṣūda varan yol 

Maḥabbet ehlinüñ derdi devāsından muḳaddemdür 

6 Baḳa bilmez cihān mülkin görür iġmāz-ı ʿayn eyler 

Selāmet ehli kim ḳalb-i selḭm ile müsellemdür 

7 Ḳulı ḳurbānıdur Yaḥyā o sulṭān-ı cihānuñ kim 

Cibāl-i iḥtişāmı fażlı enhārına maḥremdür 

99 

Fāʿilātün    Fāʿilātün    Fāʿilātün    Fāʿilün 

1 Mescide gel zāhidā maʿnḭde Ḥaḳ dḭvānıdur 

Gülşen-i iḥsānıdur insāna raḥmet kānıdur 

2 Ābdest almaz namāza yüz yumaz ehl-i hevā 

Secde emrinde ʿinād iden kişi şeyṭānḭdür 

3 Ādemüñ ḳavlinde fiʿlinde leṭāfet olmasa 

Cüy-veş yabaña söyler bir yaban ḥayvānıdur 

4 Görinen resm-i ṭılısm-ı cism-i erbāb-ı kemāl 

Maʿrifet ırmaġınuñ gūyā  ki kūhistānıdur 

5 ʿĀdet-i Hārūnı gözle ṣanʿat-ı Kārunı ḳo 

Defter-i dünyāda baḳḭ yoḳ ser-ā-ser fānḭdür 

6 Cūd ile Ḫatem gibi ol iller içinde be-nām 

ʿĀdemi merġūb iden ʿālemde adı ṣanıdur 

7 Ehl-i ḥāle nā-murād olmaḳdur ey Yaḥyā murād 

Ḫalḳa ʿarż-ı iḥtiyāç eylerse cānı cānḭdür 

100 

Mefāʿḭlün  Mefāʿḭlün  Mefāʿḭlün  Mefāʿḭlün 

1 Cihāna Sāḳḭ-i cānı-ı maḥabbet laʾl-i nābuñdur 

Ṣabā-yı nār-ı şevḳum şḭve-i nāz u ʿitābuñdür 

2 Cefādan ẕevḳumuz var derdümüzden derdümüz yoḳdur 

Ne derd ise semin gibi şeh-i ʿālḭ-cenābuñdur 

3 cihān ey bedr-i kāmil ʿāşıḳ-ı dḭvānen olmışdur 

Elünden sḭnesin çāk eyleyen evvel kitābundur 

4 Eyā mest-i İlāhḭ ʿārdan ʿārḭ ola gör kim 

Senüñle yār arasında ḥicāb olan ḥicābuñdur 

5 Ẓuhūr iden Ḥaḳḭkat sözleri maʿnḭde ey Yaḥyā 

Senüñdür ṣanma yār-ı kām-bḭn ü kām-yābuñdur 

101 

Feʿilātün Feʿilātün Feʿilātün Feʿilün 

1    Sebeb-i şefḳat olan nāle vü efġānumdur  

Vuṣlata ḳapu açan çāk-ı girḭbānumdur 

2 Yaşum enhārı gibi ḳarşu çıḳarsam yeridür  

Toġrulup seyre gelen serv-i ḫırāmānumdur 

3 Kesret-i encüm ile mihr-i cihān tāb gibi  

Ḫūblar serveri begler begi sulṭānumdur 

4 Yār bezminde beni ḫayr ile yād eyleyici  

Nāme-i şiʿrüm ile ṣafha-i dḭvānumdur 

5 Ol sehḭ-ḳāmetümi māyil iden ey Yaḥyā  

Ṣarṣar-ı āhum ile eşk-i firāvānumdur 

102 

Mefāʿilün Feʿilātün Mefāʿilün Feʿilün 

1 Cihāna ʿışḳumı fāş itmek iftiḫārumdur 

Münāfıḳāne dirilmek benüm ne kārumdur 

2 Açıldı nergis ile gül gibi gözüm göñlüm 

Ne kim ḥicāb ola cānum gözine ʿārumdur 

3 Miŝāl-i dāl-i ʿademdür ḫayāl-i ẓıll-i vücūd 

Baña vücūd viren ʿayn-ı iʿtibārumdur 

4 Aḳar ṣu gibi yolum baḥr-i bḭ-kepāra çıḳar 

Ḥayāt-ı kāzibe derbend-i reh-güzārumdur 

5 Muḥammed-i ʿArabinüñ cemāli Ḥaḳḳı içün 

Maḥabbetüm güneşi dilde Yār-ı Gārumdur 

6 Ṣabā örünce gelen ẕerre-i ġubār gibi 

Beni sürüp götüren bunda ʿışḳ-ı yārumdur 

7Sarāy-ı sırr-ı Ḥaḳikat göñüldür ey Yaḥyā 

Şerḭʿat ile ṭarḭḳat iki ḥiṣāruñıdur 

 

103 

Fāʿilātün    Fāʿilātün    Fāʿilātün    Fāʿilün 

1 Baña ol gün yüzlü Aḥmedden şefāʿat  yoḳ mıdur 

Yā şefāʿat  olmaġa bende liyāḳat yoḳ mıdur 

2 Nice  bir cevr ü cefā vü nice  bir ẓulm-i ṣarḭḥ 

Yoḳsa rūz-ı maḥşer olmaz mı ḳıyāmet yoḳ mıdur 

3 Tḭr-i müjgānı gibi şimdi ṭoḳunmadın geçer 

Dilberüñ bu şḭve vü nāzında ḥālet yoḳ mıdur 

4 Olmadı bir gün o māhuñn ben vefāsın görmedüm 

Ẕerrece bān sitāremde saʿādet yoḳ mıdur 

5 Ḳapu gibi gözümüñ yollar gözetmekdür işi 

Gelmeġe bu Beyt-i Aḥzāna ʿināyet yoḳ mıdur 

6 Terk idüp düşmenligi inṣāfa gelmez mi raḳḭb 

Ḳalb-i dūnında anuñ dḭn ü diyānet yoḳ mıdur 

7 Gitmeġe dünyādan ey ehl-i fenā Yaḥyā gibi 

Cānib-i Ḥaḳdan bize daḫi icāzet yoḳ mıdur 

104 

Fāʿilātün   Fāʿilātün   Fāʿilātün   Fāʿilün 

1 Ṣoymadın dest-i ecel ṣoyundılar abdāllar 

Geçdiler baḥr-i fenādan yundılar abdāllar 

2 Şevḳ  ile ẕevḳ ildiler gūyā  şuʿāʿ-ı āfitāb 

Ṣanmañuz ḳurı yire süründiler abdāllar 

3 Mevlevi gibi semāʿa girdiler bḭ-iḫtiyār 

Ḥayret ile gird-i bāda döndiler abdāllar 

4 Geçdiler gün gibi dünyādan ṣafā-yı ḳalb ile 

Gitdiler bir bir hemān ṭolundılar abdāllar 

5 Vardılar cisr-i mecazḭden Ḥaḳḭkat rāhına 

Ḫānekāh-ı lā-yezāle ḳondılar abdāllar 

6 ʿĀlem-i ġurbetde nār-ı fürḳat ile yanmadın 

Yandılar yaḳıldılar söyündiler abdāllar 

7 Ṭuydılar Yaḥyā gibi genc-i nihānı ṭoydılar 

Çün ḳanāʿat niʿmetine ṣundılar abdāllar 

 

105 

Mefʿūlü Mefāʿḭlü  Mefāʿḭlü  Feʿūlün 

1 Ey mürşid-i kāmil bu ne sırdur baña bildür 

Biñ yıl yaşamaḳ ādeme bir günce degüldür 

2 Göñlini oyalar alıḳor cānib-i Ḥaḳdan 

Dünyā evinüñ zḭneti insān ı yanıldur 

3 Pervāz idemez ʿālem-i ervāḥa anuñ kim 

Ten-perver olup şehperi ālūde-i gildür 

4 Ṣūretde olan gün gibi evc-i ʿazāmetde 

Malḭde begüm ẕerre gibi ḫôr u ḫacildür 

5 Yaḥyā bu ġazel ʿaynı gibi baḥr-i serḭʿüñ 

Ḥikmet sözinün ẕikrine her mıṣraʿı dildür 

Mefʿūlü  Fāʿilātü  Mefāʿḭlü  Fāʿilün 

1 Ḳaşuñ gözüñ ki tḭr ü kemāndan nişān virür 

Ḳurbānım olmaġa dil-i bḭ-çāre cān virür 

2 Aġyār öñinde żaʿf ile cān virdügüm bu kim 

Issın aġırlayan itine üstüḫān virür 

3 ʿḬsā lebünle zāhid ölümlü dirilmesün 

ʿİlletle dirilen kişi miḥnetle cān virür 

4 Ḳanlu yaşum gözüme gelür mey gibi müdām 

Sāḳḭ ḳaçan raḳḭbe mey-i ergavān virür 

5 Bir kezden oḳlamaġa cihān ḫalḳını yine 

Ḫūnḭ gözine ḳaşları yāruñ kemān virür 

6 Hecr āteşinde ẕikr-i lebüñ derdüm arturur 

Germāda bāde ādeme zḭrā zebān virür 

7 Ṣanma ki ölmeyüp ḳalasın hecr-i yār ile 

Yaḥyā ecel saña bir iki gün amān virür 

Mefʿūlü  Fāʿilātü  Mefāʿḭlü  Fāʿilün 

1 Ol serv-ḳad ki āfet-i devrān olup yürür  

Cellād-ı ġamzesi anuñ ādemler öldürür 

2 Müjganı oḳları gibi ṭoḳunmadın geçer 

Ṭurmayup ol nigār cefā eyleyüp ṭurur 

3 Gözden çıḳardı aġlamaġ ile yaşum gibi 

Şimdi faḳḭri taşa ṭutar görmeze urur 

4 Rūz-ı ezelde rūze-i hecrünle sāḳiyā 

Cām-ı şarāb gibi bizüm ḳanumuz ḳurur 

5 ʿIşḳumdan ol ḥabḭbe ḥicāb olmasun diyü 

Bir perde-i siyāh ile āhum beni bürür 

6 Cām-ı cihān -nümāya dönüpdür vücūdumuz 

Her laḥẓa ġussa vü ġam u endūhumuz görür 

7 Sāḳḭ yıḳıldı cām-ı meyünle raḳḭb-i ḫar 

Nʾeylerseñ eyle anı iti öldüren sürūr 

8 Ṣoḥbetde görmese gözümüz yārı bir nefes 

Yaḥyā tehḭ ṣurāḥḭ gibi ḳanumuz ḳurur 

Fāʿilātün    Fāʿilātün    Fāʿilātün    Fāʿilün 

1 Yüzine ṭutmış niḳāb-ı ḫaṭṭı Yūsuf-vār şiʿr 

Şḭvesindendür ḥicāb ile ider güftār şiʿr 

2 Çekdügüm derdi bilürdi nālemi gūş eylese  

Ḥālüme vāḳıf olurdı oḳusa dildār şiʿr 

3 Yāruñ ebrūsı gibi baḥr-i melāḥat mevcidür  

Yaraşur olursa manẓūr-ı ülüʾl-ebṣār şiʿr 

4 Pāre pāre itdi endāmın yaḳasın çāk idüp 

Ṭūr-ı Mūsā gibi görmişdür meġer dḭdār şiʿr 

5 ʿĀşıḳ-ı dḭvāneye dḭvānum oldı ḥasb-i ḥāl 

Ehl-i derdüñ derdim eyler müdām işʿār şiʿr 

6 Bir lisān-ı ġaybdur gūyā  anuñ her mıṣrāʿı 

ʿĀlem-i maʿnādan eyler kendüyi iẓhār şiʿr 

7 Şevḳ  ile Yaḥyā gibi güller yaḳasın çāk ider 

Söylesem ol ḳāmeti mevzūn içün her bār şiʿr 

Fāʿilātün  Fāʿilātün    Fāʿilātün    Fāʿilün 

1 

Yārumuñ bir derdmendi olsa sevdāsın çeker  

Sol kemān ebrūları dāyim ḳara yasın çeker 

2 Bḭ-vefā dilber ṣovuḳ deprense mānend-i çınār 

ʿĀşıḳ-ı ṣādıḳları dest-i temennāsın çeker 

3 Yār-ı ġaddārum eyü varmaz gözüm yaşın alur 

Ben faḳḭrüñ ẓulm ile olanca dünyāsın çeker 

4 Gözleri ebrūsı resminden cilasunlar gibi 

Gördügine gün gibi tḭġ-i mücellāsın çeker 

5 Mest-i cām-ı ʿışḳ olan dḭvāneler Yaḥyā gibi 

Dostum aʿdā-yı dḭnün ṣanma pervasın çeker 

Feʿilātün  Feʿilātün  Feʿilātün  Feʿilün 

1 Eyü ad ile be-nām olana ādem didiler 

Beşer-i muḥterem insān-ı mükerrem didiler 

2 Kendüsin bilmeyene Tañrısını bulmayana 

Ḫār-ı lā-yefham u dḭvāne vü sersem didiler 

3 Mütekebbirlere ikrām-ı tamām itmediler 

Kendü eksüklügini bilmeyene kem didiler 

4 Ġuṣṣadan ḫālḭ degül ḥāl-i ḥayātında kişi 

Elem-i ʿāleme her dem ġam-ı müdġam didiler 

5 Her mey-i maʿṣıyete māyil olan mollaya 

Fāṣıḳ-ı bḭ-meze ḥayvān-ı muʿallem didiler 

6 Ḳaṭraca virmediler kendü vücūdına vücūd 

Ṣôfḭler ṭālib-i deryā-yı fenāyam didiler 

7 Şiʿr-i Yaḥyāyı görüp ʿizzet ile ḫôrmet ile 

Fuṣaḥā sellemehuʾllahu müsellem didiler 

Feʿilātün Feʿilātün Feʿilātün Feʿilün 

1 Şeb-i ḥasretde gören tḭġunı pehlūya çeker 

Bir zamān oldı begüm her kişi kendüye çeker 

2 Kim ki bir gice seni düşde der-āġūş itse 

Cān virür hasra deġin kendüyi uyḫuya çeker 

3 Gördi dḭvānelügüm boynuma zencḭr takup 

Āhum ile yaşum ol ḳāmeti dil-cüya çeker 

4 Zülfüñ iki bükülüp kākül-i miskḭnün ile 

Dil-i āvāremi ol ġamze-i cādūya çeker 

5 Sḭnemi nḭteki ḫūrşḭd-i cihān ey Yaḥyā 

Cezbe-i işk beni yār-ı semen-būya çeker 

Mefāʿḭlün Mefāʿḭlün  Mefāʿḭlün   Mefāʿḭlün 

1 Şirār-ı nār-ı āhum ay u gün gibi semāʿ eyler 

Meġer kim sūz ile nāy-ı nġānum istimāʿ eyler 

2 Dilini ehl-i derdüñ rāh-ı ʿışḳa girmeyen bilmez 

Ceresler nāḳa-i Leylḭde Mecnūna vedāʿ eyler 

3 Niḳāb-ı şāhid-i maḳsūd imiş bildüm bu dünyāyı 

Maḥabbet ʿāşıḳ-ı şeydāyı ehl-i ıttılāʿ eyler 

4 Baña ẓulm-i şarḭh itdüñ  diyü ḳan aġlayan yāra 

Anuñla söyleşür āl ile rengin ihtiraʿ eyler 

5 Ḫayāl-i yāra māniʿdür diyü derd ehli dünyāda 

Ḳarışmaz kimseye ḫalḳ-ı cihāndan inkıtāʿ eyler 

6 Başumda ḫūn-ı zaḫmı derd-i serden kurtarur cānı 

ʿAceb olmaya bu kim gül ṣuyı  defʿ-i ṣudāʿ eyler 

7 Görince nāme-i yārı ṣafadan raḳṣ urur Yaḥyā 

Şu mevlāyḭ gibi kim şevḳ-ı nāy ile semāʿ eyler       

Mefāʿḭlün  Feʿilātün Mefāʿḭlün  Feʿilün 

1 Hezār şḭve vü nāz ile ol ḳara gözler 

Hezār yirde benüm gibi mübtelā gözler 

2 Kilāb-ı kūyuñı gözlerse gözlerüm ṭan mı 

Ġarḭb-i serkeşi yad ilde āşinā gözler 

3 Saña maḥabbet iden vaṣluñı ümḭd eyler 

Ölümlü ḫasta olan derdine devā gözler 

4 Reʿāyet eyleseler ʿāşıḳa ṣafā sürmez 

Zemāne şeyḫi riyā ile kibriyā gözler 

5 Şükūfeler gibi bu bostān-ı fānḭde 

Taṣavvur itme ki baḳḭ ola baḳa gözler 

6  ʿAvānı ẓālim ider gerçi ʿavn-i Firʿavnı 

Kelimi gibi ahibbāsını Ḫudā gözler 

7 Kemāl-i naẓm ile Yaḥyā müsellem olsa nʾola 

Ġazelde Ḥażret-i cāmḭ gibi fenā gözler 

Fāʿilātün   Fāʿilātün    Fāʿilātün  Fāʿilün 

1 Ḥālet-i zühd ile bülbüller nemed-pūş oldılar 

Anlaruñ tesbḭḥine güller ḳamu gūş oldılar 

2 Cūylar gibi erenler cümle baḥr-i vaḥdete 

İrdiler māhḭ gibi ammā ki ḫāmūş oldılar 

3 Her kitābı noḳṭa-i vāḥidden istiḫrāc idüp 

Ḳaṭra iken her biri deryā-yı pür-cūş oldılar 

4 ʿIşḳ  ile āyḭne-i ġayb olmaġ istersen eġer 

Anlara var kim hidāyet ehline ṭuş oldılar 

5 Cümle ʿālemden taalluk riştesini kesdiler 

Cām-ı ʿışḳı nūş idenler mest ü bḭ-hūş oldılar 

6 ʿĀleme sulṭān olanlardan hezār-ender-hezār 

Gitdiler bir bir bu ʿālemden ferāmūş oldılar 

7 Oḳusuñ bu şiʿr-i Yaḥyāyı bülend āvāz ile 

Bāde-i tevhḭd ile anlar ki serḫôş oldılar 

Feʿilātün Feʿilātün Feʿilātün Feʿilün 

1 Göñlüni ʿaşḳ ile deryā-yı muṣaffā idegör 

Yerleri gökleri kendünde temāşā idegör 

2 Başdan ayaġa göz ol mihr-i cihāntāb gibi 

ʿAyn-ı ʿirfān ile bünyānunı bḭnā idegör 

3 Ṭurı ṭur ḳadre iren āb-ı revān gibi hemān 

Ṭurduġuñ     ……… Ṭūr-ı temennā idegör 

4 Hū diyen hū işidür Kāf-ı Ḥaḳḭkatde begüm 

Kendüni naʿra-i hū ile hüveydā idegör 

5 Levḥ-i Maḥfūz göñül dil dilidür aña ḳalem 

ʿĀlem-i ẓāhire taḥṣḭlüñi peydā idegör 

6 Er iseñ mürşidüne mürşid ol irşād eyle 

Her velḭyem diyeni cümleden evlā idegör 

7 Ehl-i diller diline düş nitekim kand-i nebat  

Naẓm ile adunı Yaḥyā gibi iḥyā idegör 

Mefʿūlü  Fāʿilātü   Mefāʿḭlü   Fāʿilün 

1 Anlar ki bāz-ı himmeti ʿānḳāya ṣaldılar 

Gün gibi Kāf-ı ʿışḳa varup sāye ṣaldılar 

2 Bilmezlük itdi kendüyi bildürdiler hemān 

Bāġ-ı cināndan Ādemi dünyāya ṣaldılar 

3 Yoḳlukda yoḳladı biri birin ricāl-i ġayb 

Hār-ı vücūdı nār-ı tecellāya ṣaldılar 

4 Üftāde-i maḥabbeti ḫūrşḭd-i ʿışḳ ile 

Şebnem-miŝāl ʿālem-i bālāya ṣaldılar 

5 Bād-ı ṣabā-yı āh ile erkān erenleri 

Ol serv-i bāġ-ı cenneti buraya ṣaldılar 

6 Ser virdi sırr virmedi ser-cümle evliyā 

Ẓulm ü cefā idenleri Mevlāya ṣaldılar 

7Yaḥyā ne çāre ḳaldı bu ḥasret ḳıyāmete 

Gün yüzlüler bu gün bizi ferdāya ṣaldılar 

Mefʿūlü Fāʿilātü Mefāʿḭlü Fāʿilün 

1 Mecnūn-ı ʿışḳı lāle gibi ṭaġa ṣaldılar  

Hem ṭaġa hem benefşe gibi baġa ṣaldılar 

2 Başlandı çünki ḳaṣr-ı maḥabbet yapılmaġa 

Ferhādı taşa Ḫusrevi topraġa ṣaldılar 

3 Ḳayd-ı ġam-ı cihāndan alup dest-i ʿışḳ ile 

Şehbāz-ı rūḥ-ı ʿāşıḳı uçmaġa ṣaldılar 

4 Cānanı ḳalb-i ʿāşıḳa ṣôfḭyi Kaʿbeye 

Kimin yaḳına kimini uzaġa ṣaldılar 

5 Müstaġraḳ itdi gözyaşı Yaḥyāyı nāgehān 

Berg-i ḫazānı ṣanki bir ırmaġa ṣaldılar 

Mefʿūlü  Fāʿilātü  Mefāʿḭlü   Fāʿilün 

1 Dünyāya bu Ḫayālḭ gibi lāġa ṣaldılar 

Yaʿnḭ  ki ḫalḳa masḳara olmaġa ṣaldılar 

2 Sert ḭle yüzi ḳara küfür-gūy ışıḳları 

Yanlış müsevvede diyü ocaġa ṣaldılar 

3 Ḳayd idinür ḳalender olan ṭavḳ-ı laʿneti 

Bāġ-ı cihānda kendülerin baġa ṣaldılar 

4 Her bir ışıḳ yüzinde ṣaḳalın tırāş ider 

Berg-i nihāl-i dḭnini topraġa ṣaldılar 

5 Yaḥyā ser-i Ḫayālḭde Rūm ili ṭaḳyesi  

Gūyā  ki bir toġandur anı zāġa ṣaldılar 

Fāʿilātün  Fāʿilātün  Fāʿilātün    Fāʿilün 

1 İltiyām ile selāmuñdan helāk olmaġ olur 

Saña ʿāşıḳ dirilen cānlar eyüdür saġ olur 

2 Sünbüli gitmez güli ṣolmaz maḥabbet bāġınuñ 

Āhı artar ʿāşıḳuñ cisminde yüz biñ daġ olur 

3 Aradan çıḳsun gözüm ʿayn-ı Ḥayāt ise daḫi 

Nāzenḭnüm ter düşer yaşum ḳaçan ırmaġ olur 

4 Dār-ı dünyāda ne gül ḳahır ne bülbül ʿāḳıbet 

Gün gibi ʿālḭ-cenāb iken yeri topraġ olur 

5 Gözleri nergis yüzi gül ḳāmeti serv-i revān 

Vuṣlat-ı yār ile Yaḥyāya taġ üsti baġ olur 

Fāʿilātün  Fāʿilātün   Fāʿilātün  Fāʿilün 

1 Sen perḭ-rūyı seven bḭ-hūş u ser-gerdān olur 

Aduñ anılduġı yirde vālih ü ḫayrān olur 

2 Gāh gāh unutma iḥsān-ı cefādan ʿāşıḳı 

Ey perḭ insān  olanlar bende-i iḥsān olur 

3 Görmesem gün yüzüñü bir laḥẓa ey Yūsuf-cemāl 

Ġuṣṣadan dünyā sarāyı gözüme zindān olur 

4 Dostum yolunda cān virmek iñen āsān idi 

Müşkil oldur kim işidür düşmanum ḫandān olur 

5 Saña ḳarşu ditreyüp gün gibi ey māh-ı celāl 

Ẕerre-veş üftāden olan ḫāk ile yeksān olur 

6 Bende-i ʿışḳ olduġumçün bāṭınım yıḳsan nʾola 

Pādişāhum gizlü genc olduġı yir vḭrān olur 

7 Ẕerre-veş ʿuşşāḳa ey Yaḥyā iñen virmez vücūd 

Şehrümüz meh-rūları gün gibi ʿālḭ-şān olur 

Fadlötün   Fāʿilātün    Fāʿilātün   Fāʿilün 

1Biri birini bulur maḥbūblar yārān olur 

Biri birini sever hem bende hem sulṭān olur 

2 Ay ile gün ṣanasın bir yire cemʿ olur hemān 

Hem-demi serv-i ḫırāmānuñ gül-i ḫandān olur 

3 Bir nefesde iki ʿālem ẕevḳim peydā ider 

Şol güneş yüzlüye kim bir māh-rū cānān olur 

4 Ḳādir olmaz biri birine cefālar itmeġe 

İttiḥād eyler biri biri ile yeksān olur 

5 Bir yaña ʿālemdedür dilberler ammā bir yaña 

ʿĀşıḳ-ı ṣādıḳları Yaḥyā gibi bḭ-cān olur 

Fāʿilātün  Fāʿilātün  Fāʿilātün Fāʿilün 

1    Sālik-i rāh-ı fenā yoġ olmaġ ile var olur  

Gün gibi envār-ı ʿaynı ʿışḳ ile hem-vār olur 

2 ʿĀfitab-ı ʿışḳı ile merd-i ʿālḭ-himmetüñ 

Gökdeki Pervḭn elinde ṣubḥatüʾl-envār olur 

3 Yoḳluġında ʿālemüñ bir özge ʿālem var imiş 

ʿĀlem-i faḳr u fenā derd ehline tḭmār olur 

4 Vādḭ-i ʿışḳuñ begüm bḭ-ḳayd olur dḭvānesi 

Boynınuñ zencḭri ancaḳ āh-ı āteş-bār olur 

5 Şāh-ı bḭ-ṭabl u ʿalem oldur ki bir dervḭş iken 

Nice  sulṭān-ı vilāyet aña ḫıdmetkār olur 

6 Ehl-i dilden kim ala būy-ı velāyetden eŝer 

Ġonca-veş anuñ dehānı maḫzenüʾl-esrār olur 

7 Yolını pāk iden ey Yaḥyā aḳar ṣular gibi 

Gün gibi ʿayneʾl-yaḳḭn āyḭne-i dḭdār olur 

Mefʿūlü Fāʿilātü Mefāʿḭlü Fāʿilün 

1 Vuṣlat sarāyı kim nice  yılda binā olur 

Bir demde nār-ı fürḳat ile hep hebā olur 

2 Derd-i maḥabbet ādemi ġāyet żaʿḭf ider 

Ṣôfḭ bizüm riyāżetümüz bḭ-riyā olur 

3 Taġlar ḳadar cefālar idersin benüm begüm 

Şol bendeden ki ẕerre ḳadarca ḫaṭā olur 

4 Cānāneden şikāyet idüp ḥālüm aġlasam 

Her kişi ṭāliʿüm gibi andan yaña olur 

5 Yaḥyā cihānda yüze gelür göz yaşı gibi 

Deryā-yı ʿışḳ-ı yāra şu kim āşinā olur 

Fāʿilātün  Fāʿilātün  Fāʿilātün  Fāʿilün 

1 Gel vücūduñ perdesin ḳaldur cemāl-i yān gör 

Cān gözinden sil ġubārı çihre-i dildārı gör 

2 Oyalanma aldanup ārāyişine ʿālemüñ 

Menzil-i maḳṣūduna bir gün öñürdi varıgör 

3 Murġ-ı cānuñ rūḥ-ı ḳudsḭlerle pervāz eylesün 

Çık bu ẓulmānḭ ḳafesden ʿālem-i envārı gör 

4 Dāmenin elden ḳoma hergiz ḫārābat ehlinüñ 

Ṣūret-i inkārda maḫfḭ olan iḳrārı gör 

5 Mā-taḳaddemden ḫaber vir ʿayn-ı ḥādiŝdür cihān 

Maḥşer-i evvelde manẓūr-ı ülüʾl-ebṣārı gör 

6 Çeşmüñe kuḥl-i baṣar men kāne fiʾd-dünyā yeter 

Gözi açuḳlardan ol her laḥẓa bu esrārı gör 

7 Beyt-i maʿmūr oldı Yaḥyānuñ bu şiʿr-i dilkeşi 

ʿAyn-ı ʿibretle yine maʿmūra baḳ miʿmārı gör 

Feʿilātün Feʿilātün Feʿilātün Feʿilün 

1 ʿAyn-ı ʿışḳ ile yüri nāẓır-ı bḭna olagör 

Ẕerre-veş mihr-i münḭr ile hüveydā olagör 

2 Terk ü tecrḭd ile ʿālemde Mesḭḥālıġ idüp 

Bu ṭoḳuz āyinede gün gibi peydā olagör 

3 Heves-i ṣadr-ı riyāset ṭaleb-i Ṣaff-ı niʿal 

Ḳayd olur ādeme var bḭ-ser ü bḭ-pā olagör 

4 Ḫalḳ arasında ecel ḳaddüni lām eylemedin 

Yüri ʿaynı ile ʿānḳā gibi tenhā olagör 

5 Yüzüñi ḫāk-i ḳadem ḳıl sözüni Āb-ı Ḥayāt 

Şiʿr-i cān-baḫş ile Yaḥyā gibi iḥyā olagör 

126  

Müfteʿilün  Mefāʿilün  Müfteʿilün Mefāʿilün 

1 ʿIşḳ ile kendūden gider ʿāşıḳa bir nidā gelür 

Yazısı yoḳ kitāb oḳur ʿālim olur çıḳa gelür 

2 Ḳayd-ı ġam-ı cihān gider māmelekini terk ider 

Ḫāne-i cān-ı ʿārife derd ü elem ṣafā gelür 

3 Ṣaçı aġarur ādemüñ ḳarlu taġa döner başı 

ʿÖmri bahārını anuñ āḫir iden şitā gelür 

4 ʿĀşıḳ-ı bḭ-şūmār ile yārı gören ṣafā sürer 

Bezm-i Eleste varduġın ādem olan aña gelür 

5 Yaḥyā sözin uzatmañuz beyti bozarsuñuz hemān 

Sırr-ı sülūk-ı sāliki söyleyene belā gelür 

 

 

127 

Feʿilātün   Feʿilātün  Feʿilātün  Feʿilün 

1 ʿAyn-ı ʿuşşāḳa cihān ḫāne-i evbāş gelür 

Encüm-i çarḫ-ı felek dāne-i ḫaşḫāş gelür 

2 Yüz bulur her dem aḳar ḳanlu yaşum ḳaṭraları 

Sañasın tābiʿ olur Rūma ḳızılbaş gelür 

3 Gizlü gelmez er olan ḫaṣmına mānend-i ṣabā 

Gün gibi tḭġ-ı cihānitābı ile fāş gelür 

4 Ser-i ʿuşşāḳ eli altında olur ḫātem-veş 

Ḫātem-i laʾl-i leb-i yāra ḳaçan ḳaş gelür 

5 Şecer-i mḭve gibidür güzelüm ehl-i kemāl 

Dāyimā dest-i edānḭden aña taş gelür 

7    Ġam ʿışḳ ile raḳam gibi perḭşān olana  

Cümleden ʿizzet ü ikrām ile şābāş gelür 

6 Ol perḭ-rūyı görüp ʿaḳlı gider Yaḥyānuñ 

 Göñline āteş-i ḥayret gözine yaş gelür 

128 

Feʿilātün Feʿilātün Feʿilātün  Feʿilün 

1 Merd-i ʿḬsā-nefese māʿide-i rāz gelür 

Dil dilinden ḳulaġına anuñ āvāz gelür 

2 Ādemüñ ʿaḳlı gider ʿālem-i ḥayretde ḳalur 

Her ḳaçan toġrulup ol serv-i ser-efrāz gelür 

3 Beni öldürmeġe ḳaṣd eylese ġamnāk olurın 

Şādmān olduġumı bilse eġer vaz gelür 

4 Oyalar ʿāşıḳ-ı mecnūnı ṣadā-yı zencḭr 

İllerüñ çeng ü rebābı aña nā-sāz gelür 

5 Maʿnḭ yüzinde anuñ bāl ü peridür eşʿār 

Ṣanmañuz bir daḫi Yaḥyā gibi şehbāz gelür 

129 

Mefʿūlü  Fāʿilātü  Mefāʿḭlü  Fāʿilün 

1 Sür dilden ol sürūrı virürse eġer ġurūr 

Serverleri tarḭḳ-ı kemālinden alıḳor 

2 Dḭdār-ı Ḥaḳḳa aḥsen-i vech ile irişür 

Göz yaşı ile şol ki yüzi ḳarasını yur 

3 Aç ʿayn-ı cānı gül gibi esrāra vāḳıf ol 

Nergis gibi bu bāġda aʿmā görür mi nūr 

4 Ṣāf olmayınca ṣu gibi āyḭne-i vücūd 

Ṣanma ki ʿaks-i nūr-ı tecellā ide ẓuhūr 

5 Gel şekl-i  māsivāya baḳup ḳalma zinhār 

Allāh ṣaḳlasun kişiyi yoldan alıkor 

6 Serdār olur ekābire her dem elif gibi 

Toġruluġ ile kim ki bu yoldan ide ʿubūr 

7 Var kūy-ı yāra ola ki fetḥ-i kelām ola 

Yaḥyā Kelime cāy-ı niyāz oldı çünki Ṭūr 

 

130 

Mefāʿḭlün  Mefāʿḭlün   Mefāʿḭlün  Mefāʿḭlün 

1 Güzel bilmek dilersen yārı bir ʿāşıḳ geçenden ṣor 

Cemāl-i Muṣṭafāyı Ḥażret-i Veyseʾl-Karenden ṣor 

2 Ne bilsün Kaʿbe-i ʿışḳun tarḭḳin görmeyen aʿmā 

Rumūz-ı il maʾaʾllāhı Resūl-i Ẕüʾl-minenden ṣor 

3 Ḳapusın çıñradur ʿarş-ı ʿazḭmüñ ḥalḳa-i ṣoḥbet 

Gel e ey müddet bu ẕevḳ-ı ẕikruʾllāhı benden ṣor 

4 Sülūki pirden öġren seni envāra ġarḳ itsün 

Ṣorarsan bu gülistānuñ ṣafāsın yāsemenden ṣor 

5 Tırāş it noḳṭa-i ḫāki şay anı yoḳ ḥisābına 

Vücūduñ saña ḥāyildür bu esrārı bilenden ṣor 

6 Ne içün ġoncalar ḫandān benefşe zār u maḫzūndur 

Bu aḥvāli zebān-ı ḥāl ile bārḭ çemenden ṣor 

7 Ten-i ḫākḭden iste rūḥ-ı pāki her dem ey Yaḥyā 

Visali ḳıṣṣasını Yūsufuñ Beytüʾl-Ḥazenden ṣor 

131 

Fāʿilātün  Fāʿilātün    Fāʿilātün    Fāʿilün 

1    Ol kemān ebrūların depretse cānum deprenür  

Yüregüm oynar gözüm segrir nişānum deprenür 

2 Ṭāḳatum yoḳ kim duʿā-yı devletin işitdürem 

Görsem ol şāhı hemān ancaḳ dehānum deprenür 

3 Zindedür ṣanman beni çarḫuñ kemānından baña 

Tḭr-i ġam ṭoḳunduġınca üstüḫānum deprenür 

4 Baḳsa ol şāh-ı cihān rūy-ı celāl ile hemān 

Gün gibi ditrer bu cism-i nā-tüvānum deprenür 

5 Gülşen-i ʿışḳ içre Yaḥyā bād-ı āhumdan benüm 

Bir ḫazān yapraġıdur gūyā  zebānum deprenür 

132 

Fāʿilātün   Fāʿilātün  Fāʿilātün  Fāʿilün 

1 Āsumānḭ bir libās idinmiş ol māh-ı münḭr 

Aña bu ḥüsn ile bulınmaz gök altında naẓḭr 

2 Nḭle girmiş Yūsuf-ı Mıṣr-ı melāḥatdur didüm 

Āsumānḭ cāme ile gördüġüm gibi faḳḭr 

3 Āsumānḭ cāmesin geyse nʾola ol pādişāh 

Bir Mesḭḥādur ki aña āsumān olmış serḭr 

4 Āsumānḭ cāme ṣanman ʿaks-i dūd-ı āhdur 

ʿĀşıḳa āyḭnedür cism-i nigār-ı dil-pezḭr 

5 Şiʿr-i Yaḥyāda maʿānḭ bir müsellem ḫūbdur 

Baḥr-i naẓmından geyüpdür āsumānḭ bir ḥarḭr 

133 

Fāʿilātün    Fāʿilātün  Fāʿilātün  Fāʿilün 

1Ġayret-i aḳrān ile öldüm eyā māh-ı münḭr  

Eyledüñ ʿāşıḳlar içinde beni Hôr u Ḥaḳḭr 

2 Ẓulm ile billāhi virān eylemek lāyıḳ mıdur 

Göñlümün ṣırça sarāyıdur saña şāhum serḭr 

3 Āh kim yār ise hercāyḭ viṣālise muḥāl 

Derd ise tūl u dırāz u ʿömr ise ġāyet ḳaṣḭr 

4 Kangı birin diyeyin biñ dürlü derdüm var benüm 

Bḭ-vefā dünyā gibi bir ẓālime oldum esḭr 

5 Pādişehsin yaraşur birkaç vezḭr olsa saña 

Hḭç ola mı hem-nişḭnün ola ancaḳ ben faḳḭr 

6 Baña elvara şefāʿat  eylemek lāzım gele 

Anuñ içün olmadun bir gün bu halümden habḭr 

7 Oḳuma nādāna ey Yaḥyā ṣaḳın dḭvānunı 

Şiʿrden yegdür har-ı lā-yefhama zḭrā şāʿir 

134 

Mefāʿḭlün  Mefāʿḭlün  Mefāʿḭlün  Mefāʿḭlün 

1 Benüm sulṭān-ı ʿāli-şānumun ḳaddi muʿallādur  

Hilāl ebrūsı ġarrā kāküli aʿlādan aʿlādur 

2Aḳıtdı göñlüm ırmaġını bir şāh-ı vilāyet kim  

Kelāmı dürr-i bḭ-hemtā vücūd-ı pāki deryādur 

3Firāḳ-ı ṣūret-i ḥālüm viṣāl-i maʿnevḭ ancaḳ 

Cemāl-i bā-kemāli ʿayn-ı maʿnāda hüveydādur 

4Ṣu gibi turı tur çāh-ı tenezzülde niyāz eyle 

Vücūdı ʿāşıḳ-ı ṣādıḳlaruñ Ṭūr-ı tecellādur 

 

5 Maḥabbet cāmına sakḭ olaldan mah-ı devrānum 

Kimi mest ü kimi ḫayrān kimi mecnūn u şeydādur 

6 Sevinme manṣıb-ı ʿālḭde zḭrā başduġun yirler 

Turāb-ı ḳaṣr-ı Kayserdür ḫarāb-ı dār-ı Dārādur 

7 Ḥayāt Ābına beñzer cān baġışlar ʿārif-i cāna 

Mesḭḥā remzini işʿār iden eşʿār-ı Yaḥyādur 

135 

Fāʿilātün Fāʿilātün Fāʿilātün   Fāʿilün 

1 Vaṣlın ol serv-i bülendün ʿāşıḳ-ı şeydā umar 

Pādişehden bende zḭrā himmet-i aʿlā umar 

2 Ṣôfḭ ʿışḳ ehlini sulṭān-ı vilāyet añlamaz 

Anuñ içün kendüzin ʿuşşāḳdan evlā umar 

3 Umarın kim ola āḫir menzilüm kūy-ı ḥabḭb  

ʿĀḳıbet ādem yirini cennetüʾl-Meʾvā umar 

4 Ādeme ʿaybını göstermez felek āyḭnesi 

Bḭ-naẓḭr anlar görür kendüyi bḭ-hemtā umar 

5 Bu benefşe gibi Yaḥyā boynını eġmiş bu gün 

Var ise ol ġonca-lebden vaʿde-i ferdā umar 

 

136 

Fāʿilātün   Fāʿilātün   Fāʿilātün   Fāʿilün 

1 Dostlar ḫandān u baḫtum yār u devlet dest-gḭr  

Müddeʿḭ maḫzūn u aʿdā münhezim düşman faḳḭr 

2 Himmetüñle ṣındı göñlüm gibi aʿdā leşkeri 

Ādemi cāna şarāb-ı ʿışḳ ider ġāyet dilḭr 

3 Tḭġlar gibi çalışdum ḳolumı ʿuryān idüp 

Ḳalb-i aġyāra girişdüm ṭoġrılup mānend-i tḭr 

4 Az zamān içre perḭşān eyledüm ʿaḳlum gibi 

Gerçi olmışdı ġam-ı ʿāşıḳ gibi düşman keŝḭr 

5 Döndi ʿAbdüʾl-müʾmin iḳlḭmine Yaḥyā kūy-ı yār 

Kimseden ḫavf eylemez tenhā yürür bay u faḳḭr 

Fāʿilātün Fāʿilātün Fāʿilātün   Fāʿilün 

1 Sāḳıyā mey ṣun ki eyyām-ı bāhār elden gider 

Ḫatem-i cām-ı şarāb-ı ḫôş-güvār elden gider 

2 Aç gözün dünyāya meyl itme ṣaḳın ey ḫaste-dil 

Ṣanma bu naḳd-i ḥayātı pāydār elden gider 

3 İrişür bir dem ki murġ-ı cānunı ṣayd eyleyüp 

Nāgehān şehbāz-ı ʿömr-i bḭ-ḳarār elden gider 

4 Kes dilüñ zāhid yüri ṭaʿn eyleme ʿāşıḳlara 

 Sevmekde ʿinān-ı iḫtiyār elden gider  

5 Mūcib-i hicrāndur Yaḥyā viṣāli dilberüñ  

Ġanḭ olma dāmen-i vaṣl-ı nigār elden gider 

 

138 

Mefāʿḭlün Mefāʿḭlün Mefāʿḭlün  Mefāʿḭlün 

1 Dirḭġā ʿāşıḳın maʿşūḳ olan bḭ-ḫānumān ister  

Zelḭl ü zār u mecnūn u żaʿḭf ü nā-tüvān ister 

2 Maḥabbet ateşi ḥayfa ṭuyuldı dūd-ı āhumdan 

Benüm rūḥ-ı revānum cān gibi ʿışḳı nihān ister 

3 Açılmaz ey nihāl-i baġ sensüz gönü ʿuşşāḳuñ 

Ne meyl-i büstān eyler ne seyr-i gülsitān ister 

4 Viṣāle irmedin ḳapunda irdüm ḥālet-i nezʿe 

Devā olmaz bu derde ʿālem-i vuṣlat zamān ister 

5 Sevindüginden ölürdi dişe bir kimse Yaḥyāya 

Seni ey ẕerre-i üftāde ol şems-i cihān ister 

Mefʿūlü  Fāʿilātü    Mefāʿḭlü   Fāʿilün 

1 Ḫaṭṭı ruḫı ki fitne-i mülk-i cemālidür 

İklḭm-i Rūm içinde belürmiş celālḭdür 

2 Bḭmār-ı ʿışḳa ḫôş geçüben minnete giçer 

Tḭr-i cefāsı ʿāşıḳa peyk-i viṣālidür 

3 Kūyında yāra ṭoġrı uçup gitdi murġ-ı cān 

Zḭrā cinān içinde o bir serv dalıdur 

4 Şāyed öpeni ḳoçam diyü göñlümi eglerin 

Eglencemüz dehān u miyānı ḫayālidür 

5 Añma maḥallesin işiden ʿāşıḳ olmasun 

Yaḥyā nigār çünki bilürsin Vefālıdur 

Fāʿilātün   Fāʿilātün   Fāʿilātün   Fāʿilün 

1    Öldi ḫāk oldı raḳḭb ol şeh ne sevdāsın çeker  

Şol kemān ebrūları daḫi ḳara yasın çeker 

2 Ölmeġe biñ cān ile cān virür ehl-i derd olan  

Ey göñül cām-ı memātuñ ṣanma pervāsın çeker 

3 Encüm-i eşküm olur şebnem gibi gözden nihān  

Gün gibi dilber ḳaçan tḭġ-i mücellāsın çeker 

4 Ṣoḥbet-i meyde nihānḭ zāhid-i güstāhı gör  

Sāḳḭ-i gül-çihrenüñ cām-ı muṣaffāsın çeker 

6 ʿĀlemin ʿālemde aġyār eyler oldı dilberüñ  

ʿĀşıḳ-ı bḭ-çāre Yaḥyā anca ġavġasın çeker 

 

ZĀ  ʾ

141 

Feʿilātün Feʿilātün Feʿilātün Feʿilün 

1 Yüzüñe mihr ü ḳamer dimege döymez yüzümüz 

Ey şeker-leb dehen-i tengüne yoḳdur sözümüz 

2 İşigüñde bizi ḫāk eyler iseñ ʿömrüm eġer 

Tūtiyā-veş kapışa ehl-i naẓarlar tozumuz 

3 Var iken kūyuñ eyā hūr-ı cinān bir laḥẓa 

Ḳalmadı cenneti dünyāda görecek gözümüz 

4 Ġama ṣabr idemezin terk-i diyār ise muḥāl 

Dūd-ı āh ile belürmez gicemüz gündüzümüz 

5 Şiʿrimüz Āb-ı Ḥayāt oldı bizüm ey Yaḥyā 

Cān-fezā oldı Mesḭḥā gibi çün her sözümüz 

142 

Mefʿūlü  Fāʿilātü  Mefāʿḭlü   Fāʿilün  

1 Bḭmār olalı ol iki mest-i ḫumār göz 

Ey gül nihāli ḳan ile ṭoldı hezār göz 

2 Sihr ile şimdi perde-nişḭn oldı ey perḭ 

Cādū gözüni görmez ise vechi var göz 

3 Ḥaḳḳa ki oldı milket-i ḥüsnüñ yüzi ṣuyı  

Göz deġdi basta çeşmüne ey ġamzekār göz 

4 Nergis-miŝāl sen gözi bḭmārı görmeġe 

Rūy-ı çemende açdı ḳamu lālezār göz 

5 Ḳanlu gözine āhum eşer ḳıldı dilberün 

Yaḥyā duḫān irince olur eşk-bār göz 

Feʿilātün Feʿilātün  Feʿilātün  Feʿilün 

1 Her ġazālar ḳılıcı ġāzḭye hem-rāhuz biz 

Şāh-ı Merdān gibi semşḭr-i yeduʾllāhuz biz 

2 Ḥālet-i ṣoḥbetümüz ādemi pür-şevḳ eyler 

Kimine mihr-i münevver kimine māhuz biz 

3 Nār-ı ʿışḳ ile ṭutuşduḳ yirümüz od oldı 

Er ocaġı gibi başdan ayaġa āhuz biz 

4 Yaḳamuz ʿışḳ eli çāk ideli mānend-i kitāb 

Ṣanki enhār ile deryāya giren kāhuz biz 

5 Ne çıḳar Kāfiyeden Ṣāfiyeden dervḭşe 

Mübtedāmuz ḫaberinden hele āgāhuz biz 

6 Cānib-i Ḥaḳḳa teveccühdeyüz aṣḥāb gibi 

Gözi açuḳlara her gāh naẓargāhuz biz 

7 Ḳulıyuz sözümüzi añlayanuñ ey Yaḥyā 

Milket-i maʿrifete şāh gibi şāhuz biz 

144 

Mefāʿḭlün  Mefāʿḭlün  Mefāʿḭlün   Mefāʿḭlün 

1 Dilā rāh-ı maḥabbetde belādan ictināb olmaz 

Cefādan incinüp ʿöẕr eylemek hergiz cevāb olmaz 

2 Güneş yüzlü ḳamer-sḭmā güzeller çoḳ durur ammā 

Benüm serv-i bülendüm gibi bir ʿālḭ-cenāb olmaz 

3 Sevüp bir tāze maḥbūbı viṣāli gencine irmez 

Yıḳılup cām-ı ʿışḳ ile şu kim mest ü ḫarāb olmaz 

4 Belānı çekmek içün ḥaşra dek saġ olmaġ isterdüm 

Dirḭġā Kaʿbe ḳapunda duʿāmuz müstecāb olmaz 

5 Viṣālistersen ey Yaḥyā vücūduñ perdesin çāk it 

Hemḭşe ʿāşıḳ u maʿşūḳ arasında ḥicāb olmaz 

145 

Feʿilātün Feʿilātün Feʿilātün Feʿilün 

1 Seni sevdügümi cānum saña iẓhār idemez  

Deġme derd ile günāhın kişi iḳrār idemez 

2 Yanmayınca nice  yıl ʿāşıḳ olan şemʿ gibi 

Kendüyi ṣoḥbet-i cānāna sezāvār idemez 

3 Aña ẓulm eyleme kim ʿaşḳ ile maġlūbuñ ola 

Aña raḥm eyle ki varup ḳapuna zār idemez 

4 Ḫaṭṭ-ı yārı göricek vālih ü bḭ-hūş olurın 

Kimse bu ḫāb-ı ecelden beni bḭdār idemez 

5 Zaḥmet olur saña Yaḥyāya naṣḭḥat itme 

Zāhidā ʿāşıḳ-ı bḭ-kāra sözüñ kār idemez 

146 

Mefʿūlü  Fāʿilātü  Mefāʿḭlü  Fāʿilün 

1 Alsa eline tḭġini ol gül-ʿiẕārumuz 

Cān virür ölmeġe bir uġurdan hezārumuz 

2 Eġlence  fikr-i vuṣlat u ġamdur nedḭmümüz 

Hem-dem belā vü şehr-i fenādur diyārumuz 

3 Yollarda ḳalur atı izi gibi gözlerüm 

Geçse semend-i nāz ile ol şehsüvārumuz 

4 Şāyed esirgeye beni ḫayr ile yād ide 

Cānānenüñ yolında ḳazasız mezārumuz 

5 Yaḥyā bedende ḳalmadı āh itmeġe mecāl 

Derdā ki geçdi miḥnet ile rūzgārumuz 

Feʿilātün  Feʿilātün  Feʿilātün  Feʿilün 

1 Seni ḫūb anlamışuz ḫusrev-i ḫūbān bilürüz 

Kākülüñ gibi ser-āmedlere sulṭān bilürüz 

2 Dil-rübālar yeġi begler begisin sulṭānum 

Ḳuluñuñ ḳulıña ḳul olmaġı ʿunvān bilürüz 

3 Yār elinden iniler ney gibi yañar yaḳılur 

Biz bu ʿāşıḳlar alayını neyistān bilürüz 

4 Yārı cān gülşenine belki cinān gülşenine 

Toġrusın mı diyelüm serv-i ḫırāmān bilürüz 

5 Zinde ḳıl adunı Yaḥyā gibi cānunvar ise 

Yārsuz ʿāşıḳı bḭ-ḥālet ü bḭ-cān bilürüz 

Mefʿūlü  Mefāʿḭlü  Mefāʿḭlü   Feʿūlün 

1 Göz yaġmurına döndi gözüm yaşı yenilmez 

Cömerdlerüñ mālı gibi ardı kesilmez 

2 Gel seyr-i gülistāna güneş gibi ki sensüz 

Nergisle gülüñ yüzi gözi hergiz açılmaz 

3 Ḳoyup seni Leylāyı severse nʾola Mecnūn 

Çoḳdur bu cihān içre begüm kendüyi bilmez 

4 Dildārum iki yüzlüye yüz virmez iñende 

Şemşḭri gibi yanına aġyār taḳılmaz 

5 ʿḬsā lebini cān gibi sevse nʾola Yaḥyā 

Bir kimse mi vardur aña ölümlü dirilmez 

149 

Feʿilātün Feʿilātün Feʿilātün Feʿilün 

1 Şehrine gitdi seferden o ḳamer-ṭalʿatumuz 

Meded eyvāy meded döndi bizüm devletümüz 

2 Aġlayup ḥasret ile yılduzı düşkün yürürüz 

Bizüm ol bedr-i tamām ile idi şevketümüz 

3 Kime yanam yaḳılam her gice tā ṣubḥa deġin 

Şemʿ-i ruḫsārı ile rūşen idi ṣoḥbetümüz 

4 Āh kim ṣarṣar-ı āhumla ziyāde oldı 

Āteş-i ḥasretümüz nār-ı ġam-ı fürḳatümüz 

5 Ol perḭ gitdi çıḳup cānı gibi Yaḥyānuñ 

Cānib-i āḫirete oldı gibi rıḥletümüz  

150 

Fāʿilātün  Fāʿilātün    Fāʿilātün    Fāʿilün 

1 Bende-i faḳr u fenā teklḭf-i sulṭān istemez 

Emr-i maʿrūf-ı Ḫudādan ġayrı fermān istemez 

2 Ḥalḳa-i ẕikre nigḭn olan güzḭn-i evliyā 

ʿĀleme ḥükm itmeġe möhr-i Süleymān istemez 

3 Başına dḭvāne-veş ḫalḳı üşürmez dāyimā 

Pādişāh-ı işk olan ʿunvān-ı dḭvān istemez 

4 Ṣaymayan çetr-i hümāyūnı örümcek aġına 

Künc-i ʿuzlet var iken eyvān-ı Keyvān istemez 

5 Māniʿ olmaz kimsenüñ tesbḭḥine dervḭş olan 

Gül ḳoparmaz bāġdan seyr-i gülistān istemez 

6 Ehl-i ḥāle başḳa bir ʿālem durur derd-i firāḳ 

ʿĀşıḳ-ı ṣādıḳ viṣāl-i yārı āsān istemez 

7 ʿIşḳ-ı dilber şöyle istiġna virür Yaḥyāya kim 

Ḥażret-i Loḳmāndan derdine dermān istemez 

151 

Feʿilātün Feʿilātün Feʿilātün Feʿilün 

1 Her kitābı oḳımış ʿālim ü dānāyuz biz 

Dürlü dürlü dilümüz var ulu deryāyuz biz 

2 Her gelen dest-i duʿāmuzdan eli boş gitmez 

Pḭr-i aṣḥāb-ı ṣafā Ṭūr-ı temennāyuz biz 

3 Göñlümüz Nḭl ü Araṣ gibi cihāna aḳmaz 

Kevŝer ırmaġı gibi tārik-i dünyāyuz biz 

4 Ġam u derd ile żaʿḭfüz dem-i serd ile naḥḭf 

Maʿnḭde ḳuvvet-i taḳvā ile aḳvāyuz biz 

5 Taġ ile taşı ḳıbāb-ı feleġi iñledürüz 

ʿIşḳ ile tā ser ü pā nāle olan nāyuz biz 

6 Zāhidā hāy ile hüy ile hüveydāsın sen 

Ẕerreler gibi bu gün mihr ile peydāyuz biz 

7 Naẓm-ı Yaḥyā gibiyüz gerd-i kederden ḥāli 

Ẓāhiri bāṭını bir baḥr-i muṣaffāyuz biz 

 

152 

Fāʿilātün  Fāʿilātün Fāʿilātün  Fāʿilün 

1 ʿĀşıḳı rind ü levend ü mest ü evgār isterüz 

Lāübālḭ-meşreb ü āşüfte-destār isterüz 

2 Nār-ı ʿışḳ-ı yār ile kāl olmaġ ister ḳalbümüz 

Derdi bḭ-pāyan u maḥbūbı cefākār isterüz 

3 Zāyil olur naḳşına bāġuñ muḳayyed olmazuz 

Ne cihāna meylümüz vardur ne gülzār isterüz 

4 Ehl-i ḥāle ḳāyilüz kāl ehline aldanmazuz 

Ḫānekāh-ı maʿrifet pirinden esrār isterüz 

5 Ṣūret-i eşyāda biz genc-i maʿānḭ gözlerüz 

Bu ṭılısm-ı cism-i ādemden ḫaberdār isterüz 

6 Ẕerreden şems-i cihān u ḳaṭradan baḥr-i muḥḭṭ 

Kaybeden envār u ʿışḳ ehlinden iḳrār isterüz 

7 Mürşidi mülk-i ʿademde yoḳlaruz Yaḥyā gibi 

Ādemi ikrām-ı irşāda sezāvār isterüz 

153 

Fāʿilātün  Fāʿilātün    Fāʿilātün    Fāʿilün 

1 Āmir-i cābirlerüñ çevrine nāẓır olmazuz 

Ḳadrümüz bilmezlere rencḭde-ḫāṭır olmazuz 

2 Ḳuṭb-ı devr-i āsumān gibi yirümüz beklerüz 

Aldanup seyyāreler gibi mūsāfir olmazuz 

3 Vāridat-ı cānib-i Hüdan hüveydādur göñül  

Biz metāʿ-ı ġayr ile ey ḫāce tācir olmazuz 

4 Dḭde cāmından göñül ḳaṣrın mücellā eylerüz  

ʿĀşıḳ olmayınca şāʿir gibi şāʿir olmazuz 

5 Ḳayd ile oturmazuz Mecnūn-ı lā-yaʿḳil gibi  

Manṣıba meyl itmezüz hergiz ekābir olmazuz 

6 Bir ulu niʿmet degül mi minnet ol Mennāna kim  

Ehl-i dünyādan erenler gibi şākir olmazuz 

7 Mescid-i Aḳṣā gibi Yaḥyā yirümüz beklerüz  

Biz muḳḭm-i Kaʿbe-i ʿışḳuz müsāfir olmazuz 

154 

Mefāʿḭlün  Mefāʿḭlün  Mefāʿḭlün  Mefāʿḭlün 

1 Yaşum seyyāresin ol māh-rū bir ḥabbeye almaz 

Yıḳarsa göñlünü biñ kerre aña bāṭınım ḳalmaz 

2 Günāhından geçer ʿuşşāḳuñ ol ḫaṭṭı güzel dilber 

Kirāmen Kātibin ehl-i cünūn  içün ḳalem çalmaz 

3 Iraḳdan bir ḫazān yapraġı gibi ditrer endāmum 

Dirḭġa çaġırup serv-i revānum baña el ṣalmaz 

4 Tehḭdür içi anuñçün çaġırur zāhid-i murtāż 

Mücevvef olmasa ṭanbūr ḳıllardan fiġān gelmez 

5 Nigāruñ ālem-i vaṣlına maġrūr olmasun kimse 

Bilürsin sen de ey Yaḥyā bu ʿālem kimseye ḳalmaz 

 

155 

Mefāʿḭlün  Mefāʿḭlün  Mefāʿḭlün  Mefāʿḭlün 

1 Cihānuñ cānısın sensüz vücūdumda ḥayāt olmaz 

Baña senden cūda olmaḳ gibi müşkil memāt olmaz 

2 Seni ben cāna tesbḭḥ itdüm ammā cāndan ādāsın 

Zihḭ ḥüsn ü melāḥat ẕāt-ı pāküñ gibi ẕāt olmaz 



 323 

3 Ne ġam ʿuşşāḳuña gāhḭ vefā gāhi cefā itsen 

Ḳulına pādişāhından hemḭşe iltifāt olmaz 

4 Gözümden çıḳdı yaşum gibi dünyā ʿāşıḳ olaldan 

Menāl ü māli dünyānuñ baña Lāt u Menāt olmaz 

5 Maḥabbet miḥneti dāl itse tān mı ḳadd-i Yaḥyāyı 

Cihānda bir ḳapudan geçmez ol kim iki ḳat olmaz 

156 

Feʿilātün Feʿilātün Feʿilātün  Feʿilün 

1 Ḳayd-ı dünyāya esḭr olanı ḥayvān bilürüz 

Mest ü lā-yaʿḳil ü dḭvāne vü ḫayrān bilürüz 

2 Mescide toġru āsā ile gelen dervḭşi 

Der-i dergāh-ı ṣalāḥıyyete derbān bilürüz 

3 Aġlayu aġlayu geldük bu ḫarāb-ābāda 

Ebedḭ şenliġi yoḳ Külbe-i Aḥzān bilürüz 

4 Bir zamān yel götürür zāyiʿ ider āḫir-i kār 

Her ḫazān yapraġını taḫt-ı Süleymān bilürüz 

5 Bize yoldaş olamaz döndürigör nādānı 

Ẓāhiri bāṭını birdür dile yeksān bilürüz 

6 ʿĀleme ʿayn-ı ʿimāretle naẓar eylemezüz 

Bu yıḳılmış delü göñlüm gibi vḭrān bilürüz 

7 Diñle Yaḥyā beni bu mertebe-i dünyāyı 

Derdi çoḳ ötesi yoḳ bir ḳurı ʿunvān bilürüz 

157 

Fāʿilātün  Fāʿilātün    Fāʿilātün    Fāʿilün 

1 ʿĀşıḳ-ı dḭvāneyüz Mecnūn olupdur pḭrümüz 

Ḥalḳa-i ṣoḥbetdür ey ṣôfḭ bizüm zencḭrümüz 

2 Ṣadrumuz Ṣaff-ı niʿal ü faḫrumuz faḳr u fenā 

Derd ü ġam eġlencemüz mülk-i ʿademdür yirümüz 

3 ʿIşḳ ile dāl-i ʿadem gibi iki ḳat olmışuz 

Dest-i ḳudret yayıyuz her dem duʿādur tḭrümüz 

4 Levḥ-i dilde ḫāme-i idrāk ile taḥrḭr idün 

Nükte vü remz ü maʿānḭdür bizüm taḳrḭrümüz 

5 Hôr baḳman ʿāşıḳ-ı şeydālara Yaḥyā gibi 

Çün tecellḭ nürına āyḭnedür her birümüz 

 

158 

Mefʿūlü  Fāʿilātün  Mefʿūlü  Fāʿilātün   

1 Aḫşamlayup o meh-rū ben nā-tüvānda yatmaz 

Aña taʿaccüb itmen dilber yabanda yatmaz 

2 Ḳırdı geçürdi ḫalḳı o ḳaşları kemānum 

Bir tḭr var mıdur kim boyınca ḳanda yatmaz 

3 Murġ-ı hümāya beñzer alçaġa māyil olmaz 

Ol şāhbāz-ı devlet bu āşiyānda yatmaz 

4 Bir ḫūbdur ḫayālüñ olmaz ġam-ı firāḳı 

Göñlüm evi ṭururken bir ḫānedanda yatmaz 

5 Cān virmeyince ʿāşıḳ aġzı dili ṭutulmaz 

Bād-ı ṣabā-yı āhı baḥr-i cihānda yatmaz 

6 Gördükçe ḳāmetini artarsa ṭañ mı āhum 

Kim ṣarṣar-ı ḳıyāmet Āḫir Zamānda yatmaz 

7 Yaḥyā ölüp gidince kūyı kilābı gibi 

Var iken āsitānı ġayrı mekānda yatmaz 

159 

Mefāʿḭlün  Mefāʿḭlün  Mefāʿḭlün  Mefāʿḭlün 

1Cefālar çekmeyince ʿāşıḳa mihr ü vefā olmaz  

Ölümlü ḫasta olmayınca insāna devā olmaz 

2Yaḳışmaz ademe hergiz oḳursan daʿvete gelmez 

Dirḭġā ol perḭ-sḭmā bizümle bir yaña olmaz 

3Ġam-ı aġyār u derd-i yār ile mātemdeyem her gün 

Nice  bayram olur mābeynümüzde merḥabā olmaz 

4ʿAcebdür ʿāşıḳ olan kendü tedbḭrinde ḳaṣḭrdur 

Anuñ bir fikri bulunmaz kim anda biñ ḫaṭā olmaz 

5Dil-i Yaḥyā gibi ʿālem ḫarāb-ender-ḫarāb olsun 

Maḥabbet ehli gülmez gülşeninde pür-ṣafā olmaz 

160 

Mefāʿḭlün   Mefāʿḭlün   Mefāʿḭlün  Mefffḭlün 

1 Baña bu çevri kim devrān ider gül yüzlü yār itmez 

Yolında ol mehüñ bir gün öñürdi ḫāksār itmez 

2 Ḳarār u ʿaḳl u ṣabrum ṣanki şınġm leşkere döndi 

Gün olmaz kim anı şāh-ı cihānum tārmār itmez 

3 Yıḳılmış hātıramdan ṭurmayup ḳaçsa nʾola cānum 

Bozulsa āşiyānı bülbülün hergiz ḳarār itmez 

4 Niyāz itmek nigāra deġme derd ile eşer ḳılmaz 

Naṣḭḥat ʿāşıḳ-ı dḭvāneye niteki kār itmez 

5 Gözini ḳorkaġ öġretmez cihānı ʿaynına almaz 

Maḥabbet cāmını nūş eyleyen ḫavf ile ʿār itmez 

6 Ḳulıyuz ol gedānuñ kim faḳḭrüʾl-ḥāl iken bir dem 

Yedi iklḭme sulṭān eyler iseñ iḫtiyār itmez 

161 

FāFlātün   Fāʿilātün  Fāʿilātün  Fāʿilün 

1 Bāde-nūşān gibi ṭoġrı yolumuzdan ṣapmazuz 

ʿAvn-i Firʿavn ile Şeddadḭ binālar yapmazuz 

2 Kimsemin düzd-i ecel gibi yolına gelmezüz 

Lālenüñ yel gibi yelken ṭaḳyesini ḳapmazuz 

3 Zālimüñ ʿayn-ı taʿaddḭsinden efġān itmezüz 

Ehl-i ḥālüz nefsümüz atma binüp çapmazuz 

4 Ellere dünyā içün baş egmezüz mḭzān gibi 

Ḥażret-i Ḥaḳ var iken her māsivāya tapmazuz 

5 Yaḳamuz çāk olduġını isterüz Yaḥyā gibi 

Mest-i ʿışḳ olduḳ maḥabbet ḳapusını yapmazuz 

162 

Fāʿilātün  Fāʿilātün    Fāʿilātün  Fāʿilün 

1 Geçdi istiġna ile ol serv-i sḭm-endāmumuz 

Merḥabāsına bahāne olmadı bayramumuz 

2 Ḥasretinden dün gice ol gözleri mestānenüñ 

Bezm içinde āteş-i sūzāna döndi cāmumuz 

3 Āh kim rūz-ı viṣāloldı bize emr-i muḥāl 

Yazıla bir yirde yār ile meġer kim nāmumuz 

4 Görmeze urup geçelden ol perl-sḭmā bizi 

ʿAḳlumuz gibi geçüpdür ṣabrumuz ārāmumuz 

5 Kendü luṭfından ḳadem-rencḭde itmezse eġer 

Yāra teʾŝḭr itmez ey Yaḥyā bizüm ikdāmumuz 

163 

Mefāʿilün  Feʿilātün  Mefāʿilün  Feʿilün 

1 Seni gören gözümüz ġayrıya baḳabilemez 

Saña göñül viren ey dil-rübā alabilemez 

2 Gören cemālüñi ḫayrān ḳalır ṭurur gidemez 

Sözin idebilemez adımın adabilmez 

3 Derāy-ı deyre döner ʿāşıḳuñ dili ṭolaşur 

Tedārikin unudur derdini añabilemez 

4 Neye yarar bu etıbba nedür nenüñ emidür 

Gelür gider maraż-ı ʿaşḳa bir devā bilemez 

5 Ölümlüsine cefāsın ziyāde itmek içün 

ʿİnād ider ḳılıcın yār-ı bḭ-vefā bilemez 

6 Şarābı ʿaynuna alma ḥabāb-ı bāde gibi 

Ṣafā-yı dehri erenler begüm ṣafā bilemez 

7 Meġer ki ḳadre irer nehr-i eşki Yaḥyānuñ 

Ḥabḭbi gördügi laḥẓa ṭurur aḳabilemez 

164 

Fāʿilātün  Fāʿilātün    Fāʿilātün    Fāʿilün 

1 Zāyil olmaz ʿışḳumuz derd ehlidür aḥbābumuz  

Dḭde-i cāndan ṭolınmaz mihr-i ʿālem-tābumuz 

2 Ḳılmazuz dünyaya ʿayn-ı iʿtibār ile naẓar 

Zāhidā yabaña baḳdurmaz bizi ādābumuz 

3 Cübbe vü destār ile esrārumuz fāş itmezüz 

Dest-i ḳudret ḫaṭṭıyuz olmaz bizüm iʿrābumuz 

4 Pḭrümüz her müşkile yüz vech ile virür cevāb 

Gel teveccüh eyle ey dervḭş açuḳdur bābumuz 

5 Eylerüz bir gird-i bād-ı ʿışḳ-ı pāk ile semāʿ 

Şol ḥabāba dönmişüz kim döndürür girdābumuz 

6 Mūcib-i şādḭ olan ġamdan ṣafāmuz var bizüm 

Ḳabrümüz dārüʾs-selāmında ölümdür ḫābumuz   

7 Şevḳ umuz vardur der-i dildārda Yaḥyā gibi 

Gökde Pervḭne dönüpdür zümre-i aṣḥābumuz 

165 

Fāʿilātün Fāʿilātün   Fāʿilātün   Fāʿilün 

1 Merḥabā ḳıldı ṭoḳunmadın geçen cānānumuz 

Göñlümün şahinini aldı ele sultāmımuz 

2 Sürinürken yaşum ırmaġı gibi ḳurı yire 

Baḥr-i iḥsānına irişdi dil-i sūzānumuz 

3 Cānum ölmekden yacānmazdı benüm rūḥum eġer 

Gülmese bḭgāneler aġlaşmasa yārānumuz 

4 Ḥaḳ Taʿālānuñ bizüz manẓūr-ı ʿayn-ı ʿizzeti 

Faḳr ile faḫr eylerüz dünyāyı sevmez cānumuz 

5 Enbiyā gibi belā yolından irşād olmışuz 

Zālimüñ ẓulminden artar ḳadrümüz ʿunvānumuz 

6 Ḫāmesin alup ele dḭvānumuz yazan bizüm 

Fażlumuz bābında gūyā ki olur derbānumuz 

7 Pḭr-i ʿışḳ oldum depem aġardı ey Yaḥyā benüm  

Ṭūr-veş envāra ġarḳ itdi bahāristānumuz 

166 

Mefʿūlü  Fāʿilātü   Mefāʿḭlü   Fāʿilün 

1 Maʿṭūf oldı Kaʿbeye vāv-ı vücūdumuz 

İrdi nihāyetine ḥudūd-ı sücūdumuz 

2 Girdāb-ı baḥr-i vaḥdet ile āşinālaruz 

Girdi ṭavāfa zemzeme ile cünūdumuz 

3 Göz yaşı aḳdı saʿy u semāʿ ü ṣafā ile 

Deryāya geldi rūd-ı serḭʿüʾl-vürūdumuz 

4 Olduḳ mücāvir-i ḥarem-i gülşen-i Ḫalḭl 

Serv ü gül oldı anda ḳıyām u ḳurdumuz 

5 Yüz ḳarasını Zemzem ile yursa vechi var 

Yaḥyā ḳulını sevdi yaratdı Vedūdumuz 

167 

Mefʿūlü  Fāʿilātü   Mefāʿḭlü  Fāʿilün 

1 Bir ādem öldürici perimin helākiyüz 

Biñ cān ile ölümlüsiyüz sḭne-çākiyüz 

2 Kemter gedāsıyuz ḳulıyuz şāh-ı ʿālemüz 

Tāc-ı ser-i semāyuz işiginde ḫākiyüz 

3 Berg-i ḫazān gibi bu gün ol serv-ḳāmetüñ 

Üftādesi belāzedesi derdnākiyüz 

4 Bizden ḳubūr-ı devr-i zemāne ṭolup gider 

Çarḫun kemān-ı ʿaşḳ ile atduġı baḳḭyüz 

5 Āh ile yaşumuz iki zencḭr olur bize 

Yaḥyā gibi esḭr-i ġam-ı ʿışḳ-ı pākiyüz 

168 

Feʿilātün Feʿilātün Feʿilātün Feʿilün 

1 Zāhidā ʿışḳ ile āġeştedür āb u gilümüz 

Bilürüz ʿarş-ı ʿalādan yücedür menzilümüz 

2 Her maḳāmı yiridür ney gibi seyr eyleyevüz 

Çünki yoḳdur dilümüz gibi bizüm ḥāyilümüz 

3 Ḳaṣdiderdüm ki diyem sırr-ı velāyet ḫaberin 

Bu vilāyetde dirḭġā ki bilinmez dilümüz 

4 Ḥāliyā ḥālet-i ʿışḳ ile mey-i maʿnḭ ile 

Mest ü lā-yaʿḳil ü dḭvāne olur ʿāḳilümüz 

5 Gün gibi baḥr-i felekde yüze geldi Yaḥyā 

Nʾola maḳbūl-i cihān olsa bizüm ḳābilümüz 

169 

Mefāʿilün  Feʿilātün  Mefāʿilün  Feʿilün 

1 Açılmazuz süfehāya ḫazāyinuʾllāhuz 

Bilen bilür bilüri kendümüzden āgāhuz 

2 Ḥarāret ıssını pür-şevḳ ider müşāhedemüz 

Maḥabbeti olana mihr-i ʿālemüz māhuz 

3 Cihānda ney gibi ser-tā-ḳadem fiġānuz biz 

Ṭumanlu taġ gibiyüz başdan ayaġa āhuz 

4 Vefā vü çevri dil āyḭnesinde bir görürüz 

Cemḭʿ-i dosta vü düşmana ḫayır-ḫāhüz 

5 Vücūd-ı ehl-i şühūduñ yanında maḳṣūduz 

Cünūd-ı merd-i użuvda ḳuyūd-ı ikrāhuz 

6 Hüner cemāline keşṣāf u ʿayba settāruz 

Birine bād u birine türāb-ı dergāhuz 

7Hilāl ile feleġe dönmişüz biz ey Yaḥyā  

Büyüklenürlere kūhuz garḭbe bir kāhuz 

 

170 

Fāʿilātün   Fāʿilātün   Fāʿilātün   Fāʿilün        

1 Ālet-i hengāme-i ehl-i kemālüz kāmilüz  

Mālik-i iksḭr-i ʿilm-i lā-yezālüz vāṣıluz 

2 Ḳaydı yoḳ dḭvāneler çevriyle muġber olmazuz  

Ḳābilüz maḳbūl-i yāruz ʿāḳilüz deryā-dilüz 

3 Yel gibi yabana söyler bḭ-hayāya ṭınmazuz  

Ḫalḳa iṣrāf-ı kelāmı olmayana kāliyüz 

4 Biz Budinüñ şāhrāhında mücāhidlerdenüz 

Müşrikine kḭni olan ḳahramān-ı ḳātilüz  

5 Tā ölince tāʿati fevt itmezüz Yaḥyā gibi 

Minnet Allāha ki ġafḭller işinden ġāfilüz 

171   

Fāʿilātün   Fāʿilātün   Fāʿilātün    Fāʿilün 

1 Dostum aṣḥāb-ı derdün biz Ebā Derdāsıyuz 

Ḫasta-i yāruz maḥabbet şehrinüñ şeydāsıyuz 

2 Ḳol ḳanad oldı bize şemşḭr-i ʿışḳ-ı Ẕüʾl-celāl 

ʿAynı ile biz ṭarḭḳat Kānmin ʿānḳāsıyuz 

3 Şevḳ umuz var gün gibi seyr-i vilāyet eylerüz 

Pḭr-i ʿışḳuz maʿrifet evlādmun babasıyuz 

4 Ṣuretā dervḭşüz ammā rūy-ı maʿnāda velḭ 

Kayser-i Rūmuz ʿAcem iklḭminün Dārāsıyuz 

5 Seyf-i dḭnüz sedd-i İslāmuz Budin şehbāzıyuz 

Tḭġi ile dirilür Yaḥyālınuñ Yaḥyāsıyuz 

 

172 

Mefāʿḭlün Mefāʿḭlün  Mefāʿḭlün. Mefāʿḭlün 

1 Ḫayālüñ ḫāne-i ḫātırdan ey cān-ı cihān gitmez 

Firaḳı olmayan dildāra beñzer her zamān gitmez 

2 Fiġān u nalelerle cān virür derd ehli dünyāda 

Diyār-ı ġurbete şāhum ceressüz kārbān gitmez 

3 Cenāzem önüne düş gönderi git bari bir laḥẓa 

Cihānda gerçi cān ardınca cism-i nā-tüvān gitmez 

4 Vücūdı ʿāşıḳuñ ḫālḭ degüldür dūd-ı āhından 

ʿAyāndur ekşeriyyā ulu taġlardan duman gitmez 

5 Meġer kim rūzgār ile sürile derdümüz bir gün 

Ṭapuñdan ḫāk-i rāhuñ gibi hergiz ʿāşıḳān gitmez 

6 Ḥabḭbüñ gül gibi gönüne rāy-ı nā-revā gelmez 

Raḳḭbüñ lāle-veş göñli ḳarası her zamān gitmez 

7 Şarāb-ı ʿışḳunı nūş itse Yaḥyā gibi derd ehli 

Ölince kendüye gelmez ṭapuñdan bḭ-gümān gitmez 

173 

Mefāʿḭlün   Mefāʿḭlün  Mefāʿḭlün  Mefāʿḭlün 

1 Ne sulṭānuz ne dervḭşüz ne şeyḫ-i kāmyābuz biz 

Deminde ʿāşıḳḭne açılur söyler kitābuz biz 

2 Ṣu gibi yalımı alçaḳlaruz ammā ki ey ṣôfḭ 

Maʿānḭ Selsebḭlinden yüze gelmiş ḥabābuz biz 

3 Beri gel müşkilüñ cāniblerinden bir ṣadā eyle 

Ḳıbāb-ı Mescid-i Aḳṣā gibi ḥāżır-cevābuz biz 

4 Kişinüñ yel gibi dāmān-ı ʿaybın açmazuz hergiz 

Bu yad illerde settārüʾl-ʿuyūb olmış türābuz biz 

5 Muḥibb-i ehl-i irfānuz ġubār-ı rāh-ı merdānuz 

Ṣabā-yı ʿışḳ ile rifʿatdeyüz ʿālḭ-cenābuz biz 

6 Ḥasūd-ı la-yesūda ḥāṣılı merdūd-ı Maʿbūda 

Çekilmiş tḭġ-i tābende atılmış bir şihābuz biz 

7 Bugün ʿuşşāḳuñ ey Yaḥyā şükūfe gibi gülşende 

Gözini göñlini açmaġa gelmiş āfitābuz biz 

174 

Mefāʿilün  Feʿilātün  Mefāʿilün   Feʿilün 

1 Kilāb-ı cḭfe-i dünyā-yı dūna şḭr-i nerüz 

ʿAdū-yı düşman-ı dḭnüz vilāyet ehli erüz 

2 Göñüldekini ʿayān eyledi ṣafāvetümüz 

Mürḭd-i baḥr-i kemālüz maʿādin-i güherüz 

3 Dem-i seḥer gibi ẓulmet-serā-yı fānḭde 

Yaban delileri gibi gülenlere gülerüz 

4 Cihāna ʿayn-ı ḥayāt oldı ʿilmümüz güneşi 

Hemḭşe maġrib-i esrār u maşrıḳ-ı hünerüz 

5 Biz ol ʿAlḭ-ṣıfatuz kim dalālet ehlinüñ 

Maḥall-i maʿreke yel gibi yüzine deperüz 

6 ʿAceb midür bizi merfūʿ iderse devr-i zamān 

Cihānda her birümüz mübtedāmuza ḫaberüz 

7    O serv-i baġ-ı cināna muḥibbüz ey Yaḥyā  

Yolunda ḫāk-i derüz ḫalḳa toġrusını derüz 

 

175  

Fāʿilātün   Fāʿilātün   Fāʿilātün   Fāʿilün 

1 Çalmazuz çaġırmazuz bir sāza meyyāl olmazuz 

Dḭnsüz ḭmānsuz hevā ehline Deccāl olmazuz 

2 Oḳumaġı yazmaġı dünyāya virmezlerdenüz 

Ṣuyı  ṣoġulmış deġirmen gibi baṭṭāl olmazuz 

3 Bḭ-meẕāḳa şāhid-i maʿnā yüzin göstermezüz 

Göz göre atmālaruñ ʿaynına kūhhāl olmazuz 

4 Faḳr ile faḫr eylerüz Kāruna taklḭd itmezüz 

Sālik-i rāh-ı Resūlüz mālik-i māl olmazuz 

5 Cāhı içün cāhile baş egmezüz Yaḥyā gibi 

İʿtibārı bārına bir laḥẓa ḥammāl olmazuz 

176 

Fāʿilātün   Fāʿilātün   Fāʿilātün   Fāʿilün 

1 Kāyinātuñ ṣanʿat-ı cehlinde kāmil olmazuz 

Hemdem-i ehl-i hevā yār-ı erāzil olmazuz 

2 Ṣūretā taḫfḭf iden maʿnāda aġırlar bizi 

Ṭınmazuz nā-sāz uṣūline celācil olmazuz 

3 Deġme bir ḥayvān-ı nāṭıḳ sözine incinmezüz 

Dil dilini bilmeyen nādāna ḳāyil olmazuz 

4 Keykubādun iʿtibārı bārına yüklenmezüz 

Yel gibi Daralanın dārına dāḫil olmazuz 

5 Āl-i ʿOŝmānuñ ḳulıyuz yüz ḳızardup mey gibi 

Varmazuz Cemşḭdüñ ayaġına sāyil olmazuz 

6 Ġaflet uyḫusına kimse eyü uyḫudur dimez 

Uymazuz mest-i mey-i ʿiṣyāna ġānḭ olmazuz 

7 Göñlümüz cāmını ey Yaḥyā ḳarañu itmezüz 

Ẓālimüñ rūy-ı siyāhına muḳābil olmazuz 

177  

Feʿilātün  Feʿilātün  Feʿilātün Feʿilün 

1 Almazuz manṣıb-ı dünyāyı ekābirlenürüz 

Mütekebbirlere gāhḭ mütekebbirlenürüz 

2 Ulu taġlardan akan āb-ı revān gibi hemān 

Söyledügi sözi bilmezlere saġırlanuruz 

3 Yücedür himmetümüz encüm-i tābende gibi 

Gözi açuḳlar arasında mubaṣṣırlānuruz 

4 Ṣaḳal aġardı kefen boynumuza taḳıldı 

Cānib-i āḫirete gitmeġe ḥāżırlanuruz 

5 ʿİzzet ü ḫôrmet ise ancaġ olur ey Yaḥyā 

Yaʿnḭ  taḫfḭf-i edānḭ ile aġırlanuruz 

 

178 

Mefʿūlü  Fāʿilātü  Mefāʿḭlü  Fāʿilün. 



 334 

1 ʿIşḳ ehli yolda görse seni geçmez āhsuz  

Şāhum sen aña ḳalma ḳul olmaz günahsuz 

2 Sensüz ne ẕevḳi ola güzeller alayımın 

Begler bigi ki cemʿ olalar pādişāhsuz 

3 Sevdügüm ile sevdügümün sevdügi eġer 

Olmasa ḳalur idi cihān mihr ü māhsuz 

4 Cennetde daḭ i göñlüm açılmaya ẕerrece 

Bir gün ölürsem ol meh-i zerrḭn-külāhsuz 

5 Yār olmayınca evlerimin resmi fiʾl-meŝel 

Satrenc evlerine döner ṣanki şāhsuz 

6 Dünyāda bir beden ki anuñ ʿışḳı olmaya 

Bir şehre beñzer ol şeh-i ʿālem-penāhsuz 

7 Yaḥyā yol itse yāra nola dūd-ı āhdan 

Kimse gide mi menzil-i maḳṣūda rāhsuz 

 

 

179 

Mefʿūlü  Mefāʿḭlü   Mefāʿḭlü   Feʿūlün 

1 Cān tende iken büse-i cānān ele girmez 

Bildüm anı cān virmeyicek cān ele girmez 

2 Her Ehrimen olmış dehen-i dilbere māyil 

ʿĀlemde velḭ möhr-i Süleymān ele girmez 

3 Eyvāy ile geçse günümüz ṭañ mı cihānda 

Sḭb-i ẕeḳanuñ ey meh-i tābān ele girmez 

4 Nādān eline düşme iñen gül gibi şāhum 

Bu ḥüsn ü behā cevheri her ān ele girmez 

5 Yaḥyā yüri var eyle raḳḭb ile müdārā 

Aġlamaġ ile ol gül-i ḫandān ele girmez 

180 

Fāʿilātün   Fāʿilātün   Fāʿilātün Fāʿilün 

1 Bir senüñ gibi efendinüñ ḳulı ḳurbānıyuz 

ʿĀlemün sulṭānıyuz mülk-i cihānuñ cānıyuz 

2 Cāna başa ḳalmazuz yolında her ʿḬsā-lebüñ 

Biz mürüvvet kānıyuz cūd u seḫā ummānıyuz 

3 Ṭañ mı zencḭr-i cünūn  olsa bizüm tesbḭḥümüz 

Kūh-ı ʿışḳuñ zāhidā Mecnūn-ı ser-gerdānıyuz 

4 Ṣūretā yār işiginde mūr-ı maẓlūmuz velḭ 

Maʿnḭde erbāb-ı ʿirfānun ʿazḭmüʾş-şāmyuz 

5 Mest-i ʿışḳuz begligümüz var bizüm Yaḥyā gibi 

Bir Süleymān-ı zamānuñ bende-i fermānıyuz  

181 

Mefʿūlü  Fāʿilātün    Mefʿūlü Fāʿilātün   

1 Didüm ki cāna geçdi tḭrün neden belürmez 

Ol ḳaşları kemānum didi geçen belürmez 

2 Şol deñlü żaʿf irüpdür cismüme ẕerre deñlü 

Mihrüñle ey ḳamer-fer bürc-i beden belürmez 

3 Dünyā güzellerimin yanunda yoḳ vücūdı 

Ḫūrşḭd irince encüm ey sḭm-ten belürmez 

4 Kūyuña varan añmaz ser-cümle hānumānın 

Cennetde her kişiye terk-i vaṭan belürmez 

5    Yaḥyā ne ḫoş mekāndur iḳlḭm-i dār-ı ʿuḳbā  

Dünyāyı añmaz ayruk aña giden belürmez 

182 

Feʿilātün  Feʿilātün  Feʿilātün  Feulün 

1 Gül gibi ġonca gibi maḫzen-i esrāruz biz 

Bāġ-ı cennet gibi envār ile hem-vāruz biz 

2 Zāhidā maʿrifeti hāceden ögrenmemişüz 

Ne suʾāl eyler iseñ eyle ḫaberdāruz biz 

3 Şerenyüz selefüñ hādise-i ʿuẓmāyuz 

Ḫalef-i kānle-i Aḥmed-i Muḫtāruz biz 

4 Mütekebbirlere büyüklenürüz kūh gibi 

Her sitemkār u cefākāra cefākāruz biz 

5 Bizi irşād ile şād itse erenler ṭañ mı 

Himmete lāyıḳ u iḥsāna sezāvāruz biz 

6 Dostuz ʿārif-i biʾllāha Ebü Cehle ʿadū 

Kimine nūr-ı Muḥammed kimine nāruz biz 

7 Gün gibi zāhirümüzden görinür bāṭınumuz 

Naẓm-ı Yaḥyā gibi bir baḥr-i güherdāruz biz 

183 

Mefāʿilün   Feʿilātün  Mefāʿḭlün  Feʿilün 

1    ʿAceb mi şehr-i fenā içre olsa şöhretümüz  

Bu naḳd-i cān ile derd almaġ oldı ṣanʿatumuz 

2 Güzellerün biz uzun boylusına meyl iderüz 

Bülend olursa yiridür nihāl-i himmetümüz 

3 Ne siḥr ider ʿacaba ḥoḳḳabāz-ı laʾl-i lebi 

Yüzini göremezüz baġlanur baṣḭretümüz 

4 O dem ki ġarḳ ide fülk-i vücūdı baḥr-i ecel 

Biline dürr-i girān-māye gibi ḳıymetümüz 

5 Yeger şerḭʿati çünki mürüvvet ey Yaḥyā 

Olursa rind-i ḫarābāta ṭañ mı ḫôrmetümüz 

 

184 

Feʿilālün  Feʿilātün  Feʿilātün Feʿilün 

1 Zāhidā āmir-i cābirden olan zaḥmetümüz 

Sebeb-i raḥmetümüzdür sebeb-i raḥmetümüz 

2 Elem-i cāhil ü nādānā neye incinelüm 

Bilemez dürr-i girān-māye gibi ḳıymetümüz 

3 Bir olur il gözine zāhirümüz bāṭınumuz 

Yedi deryā gibidür ṣūretümüz sḭretümüz 

4 Bizi ṣanman ki riyā ile riyāżet çekerüz 

Beñzemez ġayrılaruñ ġayretine ġayretümüz 

5 Meŝelā gökdeki pervḭn gibidür ey Yaḥyā 

Gözi açuḳlar ile her gice cemʿiyyetümüz 

 

185 

Mefʿūlü  Mefāʿḭlü   Mefāʿḭlü   Feʿūlün 

1ʿIşḳ āyetini ʿāşıḳ olan şerḥ idebilmez  

Esrār-ı nihāndur bu zebān ile bilinmez 

2Ey serv-i revān gülşeni seyr eylese sensüz  

Nergisle gülüñ yüzi gözi hergiz açılmaz 

3Ḳoyup seni Leylāyı severse nʾola Mecnūn  

Çoḳdur bu cihān içre begüm kendüyi bilmez 

4Sāḳḭ leb-i laʿlünle nihānḭce sözüm var  

Cām-ı mey içüp bir yaña aġyār yıḳılmaz 

5ʿḬsā lebüñi cān gibi sevse nʾola Yaḥyā  

Bir kimse mi vardur saña ölümlü dirilmez 

 

186 

Fāʿilātün   Fāʿilātün   Fāʿilātün   Fāʿilün 

1 Ḫusrevā derd ü ġamuñla yaña gelmişlerdenüz  

Derdmendüz ḳapuna dermāna gelmişlerdenüz 

2 Āteş-i ruḫsārunuñ şevḳıyla ey cān-ı cihān  

Bāl ü per yakmaġa çün pervāne gelmişlerdenüz 

3 Kerbelā-yı ḥüsnünün meydānın ey ḫulḳı ḥasen  

Başumuz top eyleyüp merdāne gelmişlerdenüz 

4 ʿĀdetüñ ʿāşıḳları hecr odına yaḳmaġ ise  

Ḳāyilem ey şemʿ-i rūşen yā ne gelmişlerdenüz 

5 Yaḥyāyı iḥyā iden laʿlüñdür ey cān pāresi  

Luṭf u iḥsān eyle cānum cāna gelmişlerdenüz 

SIN 

187 

Mefʿūlü Fāʿilātü    Mefāʿḭlü   Fāʿilün 

1 ʿIşḳ ehliyüz yoġ olsa nʾola cümle varumuz 

Bād-ı maḥabbet ile taġıldı ġubārumuz 

2 Dḭdār-ı yāra akdi revān ṣu gibi göñül 

Rāh-ı fenāda ḳalmadı hergiz ḳarārumuz 

3 Yollarda ḳāhır atı izi gibi gözlerüm 

Gitse semend-i nāz ile ol şehsüvārumuz 

4 Āyḭne-i ruḫında degül zülf ile ʿaraḳ 

ʿAks urdı anda dūd-ı dil-i pür-şirārumuz 

5 Yaḥyā helāk iderse eġer tḭr-i ġamzesi 

Derd ehline nişān ola seng-i mezārumuz 

188 

Fāʿilātün Fāʿilātün Fāʿilātün Fāʿilün 

1 Enbiyā vü evliyāyı ḳılma kendüne ḳıyās 

Ẕüʾl-ḥayāt ile bir olmaz yazılan taṣvḭr-i nās 

2 Sözine uyma ʿavāmuñ sen de var ıṣlāḥa gel 

Olagör bir merd-i Maḥmūdüʾl-ḫıṣāle ḫāṣ Ayās 

3 İʿtiḳādı pāk olınca sāliküñ itmez ḫaṭā 

Deġme derd ile yıḳılmaz ḫāne-i muḥkem-esās 

4 Pāk ü ṣāfḭ olmayınca mevc uran deryā gibi 

Mihr-i maḳsūd eylemez mirʾāt-ı dilde inʿikās 

5    Olma ey Yaḥyā ṣaḳın ehl-i hevānuñ hemdemi  

Çoġ olur ecnās-ı nāsı azdurur ḫannās-ı nās 

ŞḬN 

Feʿilātün   Feʿilātün  Feʿilātün  Feʿilün 

1 Delüsidür o mehüñ ḫalḳ-ı cihān ẓāhir ü fāş 

ʿĀşıḳına doḳunur her nereye kim ata taş 

2 Ṣıyırupdur ḳılıcın ḳaşlarımın resminden 

Gözleri ʿāşıḳ-ı maẓlūm ile ḳılmaġa savaş 

3 Ol şehüñ ʿömri dırāz olmaġ içün ben ölicek 

Ḳabrüm üzre el açup ide duʿālar iki taş 

4 Merdüm-i dḭdemi hergiz Görecek gözüm yoḳ 

Aġlayup eyleyeli ʿāleme esrārumı fāş 

5 Baş u cāndan geçer üz itlerüñ izin göricek 

ʿIşḳ yolında begüm bir pula olur biñ baş 

6 ʿÖmr uzunluġı baña kākül-i āşüfte yeter 

Ölümümdür ḫaṭuñı görmeyeyin eyle tırāş 

7 Ḳocılur tāze tırāşı gelicek dilberler 

Bu meŝeldür ki buġından bilinür yinecek aş 

8 Her gözi mest ile ʿayş eyler idi ey Yaḥyā 

Olsa ṣôfḭde eġer ẕerre ḳadar ʿaḳl-ı maʿāş 

 

190 

Mim 

Mefʿūlü Fāʿilātü  Mefāʿḭlü  Fāʿilün 

1 Bir haftadur ki çıḳmadı seyrāna ol güneş 

Ġamdan iki ḳat oldı vücūdum hilāl-veş 

2 Mey gibi gözüme getürüp ḳanlu yaşumı 

Nā-sāzlarla içmesüñ ol yār-ı bāde-keş 

3 Ol mān kendüyi seveni sevmez āh kim 

Gün gibi ḳapusın gerek ise ṭoḳuz tolaş 

4 Meydān-ı ġamda ḫalḳa temāşā olam gibi 

Çün pehlevān-ḭ ʿışḳı ite eylerim güreş 

5 Yaḥyā ecel irişdi sefer görinür baña 

Ol gözleri ḥarāmḭ ile var ḥalālleş 

191 

Mefāʿḭlün   Mefāʿḭlün  Mefāʿḭlün    Mefāʿḭlün 

1 Siyāh altunlular geymiş sipihr-i ḥüsne māh olmış 

Ḳul itmiş kendüye ḫalḳı ne ʿālḭ pādişāh olmış 

2 Ḳıyāmet ḳāmetine Aḥmedüñ cemʿ oldı ʿāşıḳlar 

Livāʾüʾl-ḥamde beñzer ümmete gūyā penāh olmış 

3 O gün bir ʿāşıḳın gördüm görinmez nār-ı āhından 

Ḥaḳḭkatde velḭ müstaġrak-ı nūr-i İlāh olmış 

4 Sevüp gün yüzlü dilberler o māha ʿāşıḳ olmışlar 

Ne zḭbā şāh olur ol kim aña begler sipāh olmış 

5 Göñül murġın şikār eyler o bir üsküflü şāhḭndür 

Güzellik āsumānında meh-i zerrḭn-külāh olmış 

6 Bizüm meẕhebde düşnāmuñ duʿādur ʿāşıḳa cānā 

Senüñ yanuñda bu sevmek sevilmek bir günāh olmış 

7 Ümḭd-i pāy-būsiyle hemḭşe sāye-veş Yaḥyā 

Güzergāhında ol şems-i cihānuñ Ḥaḳ-i rāh olmış 

192   

Mefāʿilün  Feʿilātün Mefāʿilün Feʿilün 

1 Ḳapuñdan ayru olanuñ ḥużūrı olmaz imiş 

Ġarḭblıkda kişinün sürūrı olmaz imiş 

2 Baña vücūd viren ẕerre gibi mihründür 

Kimüñ ẓāhiri yoġ ise ẓuhūrı olmaz imiş 

3 Firāḳun ile gözüm döndi ʿayn-ı Yaʿḳūba 

Ne dḭde kim seni görmeye nūrı olmaz imiş 

4 Yüceldügince yüzi yirde oldı ḫūrşḭdüñ 

Cihānda ehl-i kemālüñ ġurūrı olmaz imiş 

5 Hilāl ise ayuñ on dördi öldı ey Yaḥyā 

Maḥabbet idene yāruñ ḳuṣurı olmaz imiş 

 

193 

Fāʿilātün   Fāʿilātün   Fāʿilātün   Fāʿilün 

1 Bir melek sevdüm ki şehr içre bugün mümtāz imiş 

Lebleri meygün sözi efsūn gözi ġammāz imiş 

2 Gözüni açup yumınca āh kim zāyil olur 

Derdi çoḳ ʿömrüm gibi vuṣlat zamānı az imiş 

3 Hecr ile ʿāşıḳlaruñ göñlin hevāyḭ eyleyen 

Ol melek-manẓar  perḭ-peyker hümā-pervāz imiş 

4 Raḥm idüp cellād-ı ġamzen öldüre dirdüm beni 

Hāy efendi dünyede ḳul didügi olmaz imiş 

5 Yine bir şāhḭn baḳışluyı şikār itmek diler 

Dostum Yaḥyāyı gel gör nice  şāhid-bāz imiş 

 

ŞAD 

194 

Fāʿilātün    Fāʿilātün   Fāʿilātün   Fāʿilün 

1 ʿĀşıḳ-ı ṣādıḳlar olmaz derd-i cānandan ḫalāṣ 

Şevḳ  ü ẕevḳ ile hemān ölmek durur andan ḫalāṣ 

2 Mıṣr-ı maḳṣūda irişmez başına sulṭān olur 

Yūsuf-ı cānuñ ḳaçan olsa bu zindāndan ḫalāṣ 

3 Ey eneʾl-Ḥaḳ sözine iḳrār u tevḥḭd eyleyen 

Mümteniʿdür ādem olmaz baḥr-i imkāndan ḫalāṣ 

4 Şuġl-ı dünyā ile ey hāce unutdun Ḫālıḳı 

Olmaz isel vay eġer bu nār-ı sūzāndan ḫalāṣ 

5 Görmez ey Yaḥyā baḳa ṣaḥrālarını olmayan 

Dār-ı dünyā gibi derbend-i beyābāndan ḫalāṣ 

DĀD 

195 

Mefāʿḭlün Mefāʿḭlün  Mefāʿḭlün Mefāʿḭlün 

1 Ne i ki ġamzelerüñ benden eyleyüp iʿrāz 

Cefā vü çevrini gözden ṣavar ider iġmāz 

2 Ölürdi feyz-i maḥabbetle cümleten ʿuşşāḳ 

Ḫayāl-i vuṣlatı eġlence  ḳılmasa Feyyāz 

3 Neden ṣaḳınmaya benden hayātı riştesini 

ʿĀdūya ṣūret-i vicdānum oldı çün mıḳrāż 

4 Benefşe-i ḫaṭıdur sebzezār-ı bāġ-ı cinān 

Zebān bülbüline ṣanasın ki oldı riyāż 

5 O meh raḳḭb ile aḫşamladı dün ey Yaḥyā 

Nücūm gibi gözüm aġlamaḳdan oldı beyāż 

196 

Fāʿilātün  Fāʿilātün     Fāʿilātün  Fāʿilün 

1 Levḥ-i ḥüsnümde ne var fiʾl-ḥāl ise ol tāze 

Ekŝeriyyā kırma ḫaṭ olur nigārā bḭ-nuḳaṭ 

2 Var ise āyḭne-i dilde ḫaṭuñdan bir ġubār 

Çal faḳḭri ṣafha-i ʿālemde mānend-i ġalaṭ 

3 Āsitānuñda baña ikrām-ı tām u iḥtirām 

İtlerüñ gördükçe ḳarşu geldügi besdür faḳaṭ 

4 Gözlerümden yol bulup dāġ-ı ciġerden dāyimā 

Ḥasret-i dḭdāruñ ile ṭurmaz aḳar iki Şaṭ 

5 Misk-i terdür al vālānuñ içinde ṣanasın 

Rūy-ı zḭbāsından ey Yaḥyā görinen tāze ḫaṭ 

 

197 

Mefʿūlü Mefāʿḭlün Mefʿūlü Mefāʿḭlün 

1 ʿIşḳ ehli müdām itmez tāc ile ḳabādan ḥaẓẓ 

ʿAḳlı olan eyler mi esbāb-ı riyādan ḥaẓẓ 

2 Alçaḳ görinür aña her dem felek-i aṭlas 

Şol kişi ki ḳılmışdur bir köhne ʿabādan ḥaẓẓ 

3 Ayḭne-i gerdūna baḳdum görinen cümle 

Taṣvḭr-i fenā ancaḳ olmaz bu fenādan ḥaẓẓ 

4 Kör olsa münāsibdür şol ʿayn-ı taʿalluḳ kim 

Faḳrı ile faḫr itmez eyler bu ġınādan ḥaẓẓ 

5 Yaḥyā gibi ʿālemde sulṭānlara baş eġmez 

Anlar ki ider dāyim dervḭş ü gedādan ḥaẓẓ 

 

ʿAYN 

198 

Fāʿilātün    Fāʿilātün    Fāʿilātün    Fāʿilün 

1 Günde yüz biñ kerre görsem ey şeh-i ʿālem-muṭāʿ 

İverüz bir daḫi görmeġe seni hḭn-i vedāʿ 

2 Aġlayup iki gözüm faş itse tan mı sırrını 

Bu meŝeldür külli sırrın cāvezeʾl-iŝneyni ṣāf 

3 Çāh-ı ġamda ṣu gibi hecrünle ṭurı ṭuralum 

El-vedāʿ ey Yūsuf-ı Mıṣr-ı melāḥat el-vedāʿ 

4 Kendüni devr içre mevlāyḭ ḳıyās itme ṣaḳın 

Zāhidā maḳbūldür ṣanma ḳıyās ile semāʿ 

5 Cānumı almaḳda ey Yaḥyā ecel iḥmāl ider 

Eyler imiş ḥālet-i nezʿ üzre ʿuşşāḳa nizāʿ 

 

ĠAYN 

 199  

Fāʿilātün    Fāʿilātün    Fāʿilātün    Fāʿilün 

1 ʿĀşıḳ-ı dḭdār olup yaşum akıtdum bāġ bāġ  

Eyledüm ey ḥūr cennet gibi dünyādan feraġ 

2 Şalmup ʿarż-ı cemāl eyle gel ey serv-i revān  

Nergis ü gül rūy-ı gülşende olupdur göz ḳulaġ 

3 Göz ḳarardup nice  ṣayd olmaya murġ-ı cān u dil  

Bāġ-ı ḥüsnüñde senüñ zülfeynüñ olmışdur duzaġ 

4 Ey ḳamer seyyāre-veş olmış yanaġuñ pür-ʿaraḳ  

Görmeyen görsün bugün deryāda dürr-i şeb-çerāġ 

6 Kākülin boynuma ṣaldı sḭnemüñ dāġın görüp  

Ḥamdü liʾllāh oldı ey Yaḥyā baña daġ üsti bāġ 

 

200 

Fāʿilātün     Fāʿilātün  Fāʿilātün  Fāʿilün 

1 Tḭġüñ ile gel şikāf it sḭnemi mānend- i kāf 

Dönmeyem bār-ı belādan ger olursa kūh-ı Kāf 

2 Küllü mā-cāʾe mineʾl-maḥbūbi maḥbūbüʾl-ḳulūb 

Fḭ  ṭarḭḳıʾl-ʿışḳı min-hevliʾl-belāyā lā-yuḫāf 

3 Rumili abdalıyuz tāc u ḳabāyı seymezüz  

Tḭġ-i tḭzüñ māniʿ-i rūy-ı celālidür ġılāf 

4 Zāhidā vaḳt-i memāt ile bizi ḳorḳutma kim 

Ehl-i ʿışḳa meşhedi olur maḳām-ı iʿtikāf 

5 Pehlevān-ı naẓm u neŝrüz baḥr u ber sulṭānıyuz  

Sözümüz cāhiller ey Yaḥyā ṣanur lāf u güẕāf 

 

201  

Fāʿilātün Fāʿilātün  Fāʿilātün    Fāʿilün 

1 Āh u efġān ile artar ṭurmayup ġavġa-yı ʿışḳ 

Āh kim bu iki şāhidle olur daʿvā-yı ʿışḳ 

2 Ẓāhirin vḭrāne eyler bāṭının maʿmūr ider 

Ḫalḳ içinde gizlü genc olur yürür rüsvā-yı ʿışḳ 

3Bu siyāsetgāh içinde ḳulle-i Ḳāfa bedel 



 345 

Bir binā yapdı ser-i ʿuşşāḳdan bennā-yı ʿışḳ 

4 Āḫiret yolında derbend-i ecelden ġam yimez 

ʿĀşıḳı dünyāda bḭ-pervā ider sevdā-yı ʿışḳ 

5 Cūş ider şevḳa gelür Yaḥyā gibi eyler semāʿ 

Ehl-i ḥāli döndürür oklı şikāra nāy-ı ʿışḳ 

 

202 

Fāʿilātün  Fāʿilātün  Fāʿilātün  Fāʿilün 

1 Dḭdeden bāmı ġubārı sil dil-i āgāha baḳ 

Gözi açtıklardan ol ʿayn ile ʿarşuʾllāha baḳ 

2 Maʿrifet ırmaḳları ṭurmaz aḳar lā-yenḳaṭıʿ 

Gel beri ser-çeşme-i ʿirfān ol efvāha baḳ 

3 Besmele meddi saña söyler zebān-ı ḥāl ile 

İncedür Ḥaḳḳuñ yolı Allāha varan rāha baḳ 

4 Ḥaḳ Taʿālā ḳudretin ḥāl eyle iḥmāl eyleme 

Āfitāb-ı ʿālem-ārāya naẓar ḳıl māha baḳ 

5 Yoḳ ḥisābındadur ey Yaḥyā vücūduñ noḳṭası 

Bu baḳāsı olmayan fānḭ temāşāgāha baḳ 

203 

Fāʿilātün    Fāʿilātün  Fāilūtün  Fāʿilün 

1 Gün gibi maẓlūmı gözle ḫāṭırı maḫzūna baḳ 

Sāye gibi yalımı alçaġ olan düşküne baḳ 

2 ʿIşḳ ile ʿālḭ-cenāb ol ṭāyir-i ḳudsḭ gibi 

Encümüñ revzenlerinden ʿālem-i bḭrūna baḳ 

3 Baḥr-i ḥayretde yükin boynından ırmaġ istemez 

ʿAyn-ı ʿibretle zemḭn altında olan nūna baḳ 

4 Rifʿātinden ḫalḳı alçaġa çeker dest-i günāh 

Şirret-i şeyṭānı diñle ḳıṣṣa-i Ḳārūna baḳ 

5 ʿAlem-i envārdan yer yer uyarmışdur çerāġ 

Gül gibi gülşendeki ezhār-ı gūn-ā-gūna baḳ 

6 Nevbetine küyici ḳurbānlaruz Yaḥyā gibi 

Ḫānekāh-ı ʿālem-i fānḭ deki ḳānūna baḳ 

204 

Feʿilātün  Feʿilātün  Feʿilātün  Feʿilün 

1 Mest ü lā-yaʿḳil ider ādemi cām-ı cem-i ʿaşḳ 

Geçürür iki cihāndan kişiyi ʿālem-i ʿaşḳ 

2 Ey perḭ cevr ü cefān ile beni ḳorḳutma 

Göñül eglencesidür ādem olana ġam-ı ʿaşḳ 

3 Māsivādan geçelüm cām-ı maḥabbet içelüm 

Varalum menzil-i maḳṣūda olup hem-dem-i ʿaşḳ 

4 Her ḳarınca dem olur bunda Süleymānlıġ ider 

Ḥalḳa-i ṣoḥbetümüz oldi dilā ḫātem-i ʿaşḳ 

5 Mürşid-i kāmil ararsan berü gel ey Yaḥyā 

Olalum rāh-ı maḥabbetde bu gün maḥrem-i ʿaşḳ 

205 

Feʿilātün   Mefāʿilün  Feʿilün 

1 Mihr ile ṣubḥ gibi ol ṣādıḳ 

Ola dirsen yüzüñ aġ alnuñ açıḳ 

2 Olmasun ġırre ḥüsnine ol māh 

Yaraşur gerçi aña ġarrālıḳ 

3 Beg ḳulıdur o dilber ammā kim 

Aña begler ḳul olmaġa lāyıḳ 

4 Böyledür böyle ʿālemüñ ḥāli 

Kimi maʿşūḳ olur kimi ʿāşıḳ 

5 İçeli cām-ı ʿaşḳ-ı Lemyezeli 

Kimse Yaḥyāyı görmedi ayıḳ 

206 

Feʿilātün  Feʿilātün  Feʿilātün Feʿilün 

1 Daġlar ṭoldı tenüm vuṣlata imkānum yoḳ 

Ḳaldum ayaḳda ḳara başuma dermānum yoḳ 

2 Aġladuġum bu durur gülşen-i ʿālemde benüm 

Göñlümi eġlemeġe bir gül-i ḫandānum yoḳ 

3 Beni bḭ-cān idüben gitdi raḳḭb ile ḥabḭb 

Hey meded kūyını seyr eylemeġe cānum yoḳ 

4 ʿĀşıḳ olanları ḳulluġa ḳabūl itmeyici 

Ben de bildüm ki o beg-zāde gibi ḫānum yoḳ 

5 Baña bayram yirini añma ṣaḳın ey Yaḥyā 

Bile ṣalınmaġa bir serv-i ḫırāmānum yoḳ 

207 

Mefāʿilün  Feʿilātün  Mefāʿilün   Feʿilün 

1 Seminle ṣoḥbet-i ḫās eylerüz erāzil yoḳ  

Şükür Ḫudāya ki mābeynümüzde ḥāyil yoḳ 

2Kemāl-i ḥüsn ise ancaġ olur be-hey ẓālim 

Güzel cihānda çoġ ammā saña muʿādil yoḳ 

3 Miyānuñ olmasa ey gül-ʿiẕār-ı sḭm-beden 

Dir idi ehl-i naẓarlar tenünde bir ḳıl yoḳ 

4Muḳābilünde ḥabḭb ola vü yanunda raḳḭb 

Maḥabbet ehline bundan ziyāde müşkil yoḳ 

5Feṣāḥat ile cihān pehlevānıdur dehrüñ 

Kemāl-i naẓm ile Yaḥyāya bir muḳābil yoḳ 

208 

Mefāʿilün  Fcilātün  Mefāʿḭlün  Feʿilün 

1 Ṣora varursan ol ʿḬsā-dehānı görmiş yoḳ 

Cihān içinde dirḭġā ki cānı görmiş yoḳ 

2 Cefā ile günümüz geçdi Ḳāf-ı fürḳatde 

Vefā didikleri ʿānḳādur anı görmiş yoḳ 

3 Ölümlü ḫastasıyam derd-i yārdan ġayrı 

Diyār-ı ġussada ben nā-tüvānı görmiş yoḳ 

4 Mūyesser olmadı yār işigini seyr itmek 

Zemānemüzde bizüm āsumānı görmiş yoḳ 

5 Güler yüzine anuñ ḥasret oldum ey Yaḥyā 

Bir iki haftadur ol mü-miyānı görmiş yoḳ 

209 

Mefʿūlü  Fāʿilātün  Mefāʿḭlü   Fāʿilün 

1 Derdā ki yıḳdı göñlüm evin leşker-i firāḳ 

Yapıldı bāb-ı vuṣlat açıldı der-i firāḳ 

2 Mānend-i nār yār gözindem nihān ider 

Künc-i belāda ʿāşıḳı ḫākister-i firāḳ 

3 Beyt-i vücūdı zelzele gibi yıḳup gider 

Feryād u āh u nāle ile ṣarṣar-ı firāḳ 

4 Āhum semāya çıḳdı yaşum seyl olup aḳar 

Göz göre ṭutdı yiri göki ejder-i firāḳ 

5 Yaḥyā görinmez oldi baña ṣūret-i viṣāl 

Olalı göñlüm āyinesi maẓhar-ı firāḳ 

KĀF 

210    

Fāʿilātün  Fāʿilātün  Fāʿilātün Fāʿilün 

1 İncinürsin saña ʿāşıḳ dḭrilürsem ey melek 

Ḳāyil oldum ölmeġe rencḭde-ḫaṭır ohna tek 

2 Çün seg-i kuyun gibi aġyār maḳbūlün geçer 

Lāzım olmuşdur bize gördükçe ikrām eylemek 

3 Yalıñız bir būse adın añmaġa varmaz dilüm 

Sāde pehlūya benüm cānum nice  döysün yürek 

4 Ḳuluñ olurdum begüm illā ki itmezsim ḳabūl 

Devlete irmeġe ādem ʿizzete lāyıḳ gerek 

5 Yāra ey Yaḥyā bu şiʿrüm oḳunurken dün ṣabāḥ  

Tḭġ-i āhum naẓm-ı Pervḭni felekde ḳıldı Ḥaḳḳ 

211 

Mefʿūlü  Fāʿilātü    Mefāʿḭlü   Fāʿilün 

1 ʿIşḳuñla mihr ü mehden iki taş alup felek 

Cismini gök gök itdi dögünmekden ey melek 

2 Peykānlaruñla ṭolsa yiridür derūnumuz 

Cevrüni çekmeġe çü demürden yürek gerek 

3 Ḳaddüm kemāna döndügi ʿışḳum nişānıdur 

Ey māh-çihre mihrünü lāzım mıdur dimek 

4 Cismümde ʿaks-i dāġ-ı siyāhum durur benüm 

Çeşmümde dem-be-dem görinen ṣanma merdümek 

5 ʿArż itdi ḥāl-i laʿlini aġyāra āh kim 

Islanmaz ol ḫalḭlümüñ aġzında mercimek 

6 Ġam bārgāhıdur ṣanasın çarḫ-ı nḭlgūn 

Kim dūd-ı āh-ı ʿāşıḳ olupdur aña direk 

7 Bār-ı cefāsı ile o mihr-i münevverim 

Yaḥyā gibi dü-tā görinür yidi ḳat felek 

212 

Feʿilātün  Feʿilātün Feʿilātün  Feʿilün 

1 Bḭ-vefālıkda felekler gibi oldı o melek 

Her gice geyse yaraşur aña altunlu benek 

2 Ey Ḫalḭlüm Ḥacerüʾl-esved imiş taş işigün 

Zer-i ruḫsārunraza anuñ için oldı miḥaḳ 

3 ʿĀşıḳ-ı ṣādıḳ olalı yaşumuñ zencḭri 

Her seḥer cānib-i cānānuma iltür çekerek 

4 Seni ḳoyup meleġi nice  seve ʿāşıḳlar 

Elin alup çıḳarur mı göke insānı melek 

5 Gereġi gibi şehḭd olmaġa Yaḥyā şimdi 

Sevdügi yolına biñ cān ile cān virse gerek 

213 

Fāʿilātün   Fāʿilātün  Fāʿilātün     Fāʿilün 

1 Bülbül-i bāġ-ı belāġatdur zebānı Aḥmedüñ 

Şems içinde mḭmdür gūyā  dehānı Aḥmedüñ 

2 Bu göñüller taḫtınun sulṭānı olsa yiridür 

ʿArş-ı ʿālḭ üzredür zḭrā mekānı Aḥmedüñ 

3 Göñül açaklıġın idüp ʿāşıḳa virür selām 

Sidreden aʿlā iken serv-i revānı Aḥmedüñ 

4 Ḥüsn ü ḫulḳ ile aña cūd u seḫādur Çār Yār 

Gör nice  ʿālḭ durur ʿālemda şānı Aḥmedüñ 

5 Minnet ol Mennāna ey Yaḥyā kemāl-i luṭf ile 

Dostluġma yaratmışdur cihānı Aḥmedüñ 

214 

Mefāʿḭlün   Mefāʿḭlün  Mefāʿḭlün  Mefāʿḭlün 

1 Meġer bḭmār olupdur çeşm-i tḭr-endāzı cānānuñ 

Kemān ebrūları şimdi ḳara yasın çeker anuñ 

2 Remedden ḫasta çeşmin baġlamış gök destmāl ile 

Gören ḳavs-i kuzah şamar yanında mihr-i raḫşānuñ 

3 Degül gök destmāl ol ʿaks-i dūd-ı āh-ı ʿāşıḳdur 

Ruhi āyḭnesinde görinür ol māh-ı ġarrānuñ 

4 Göricek ʿārıżı yanında anı Nḭle beñzetdüm 

Kenārına irişmiş fiʾl-meŝel deryā-yı ʿUmmānuñ 

5 Beyāż-ı ḫaddi nāme kāküli mısṭardur ey Yaḥyā 

Çekilmiş āsumānḭ cedvelidür ḫaṭṭ-ı reyhānuñ 

215 

Mefʿūlü Fāʿilātü Mefāʿḭlü Fāʿilün 

1 Çözüp ṣaçmı ey meh-i nā-mihribān çeng 

Bezmünde ḳıldı muṭrıb elinden fiġān çeng 

2 Evtārı şeklidür aña gūyā demür ḳafes 

Beñzer ki oldı ṭūṭḭ-i şḭrḭn-zebān çeng 

3 Derdünle pḭr olup iki ḳat oldı ḳāmeti 

Geçmek diler ʿadem ḳapusından hemān çeng 

4 Deyr-i felekde zehresi çāk ola Zührenüñ 

Alsa eline ol ṣanem-i dil-sitān çeng 

5 ʿUşşāḳdan ṣadā ile Yaḥyā fiġān idüp 

Bu şiʿri her maḳāmda oḳur revān çeng 

216 

Feʿilātün Feʿilātün  Feʿilātün   Feʿilün 

1 Ey ecel alma bugün cānını ben bḭmāruñ 

Bir iki gün çekeyin bār-ı cefāsın yāruñ 

2Aġzuñ iḳrārı ile būse kinār idemezüz 

Dehenüñ gibi efendüm yoġ imiş ikrāruñ 

3Sensüz ey ḥūr-ṣıfat nār-ı cehennem gibidür 

Öleyin görmeyeyin güllerini gülzāruñ 

4 Şevḳ ile gün yüzüñ gören ölürmiş ṣanemā 

Gel e Allāhı seversen göreyin dḭdāruñ 

5 Bu güneş yüzlülerüñ vaṣfı ile ey Yaḥyā 

Odlara yaḳdı bizi süzün ile eşʿāruñ 

217 

Mefāʿḭlün  Mefāʿḭlün   Mefāʿḭlün  Mefāʿḭlün 

1 Mūyesser olmadı seyr eylemek kūyını cānānuñ 

Ṣabā topraġumı bārḭ iletsün kūyına anuñ 

2 Ḳızardı āteşe döndi leb-i rengḭnüni gördi 

Ḳurudı ḳanı reşkinden hemān laʾl-i Bedahşānuñ 

3 Dil-i bḭmāruma dermān olan derdüñ durur her dem 

İriş gel ey ṭabḭb-i cān eġer var ise dermānuñ 

4 Bu gün bezm içre ey Sāḳḭ ṭolu bārān gibi yaġdı 

İrişdi göklere beñzer ki ebr-i āhı mestānuñ 

5 Şehḭd-i ʿışḳ-ı dilberdür disünler şimdi Yaḥyāya 

Yolında ölmeġe biñ cān ile cān virdi cānānuñ 

218 

Feʿilātün   Feʿilātün Feʿilātün  Feʿilün 

1    Düri dendānuña beñzetmedi ṣarrāf senüñ  

Yoḳ durur bir ipe uracaġı var ise anuñ 

2 Cam-ı billurda bir curʿa-i mey oldı hemān 

Mihr-i ruḫsāruñ ile ol leb-i şekker-şikenüñ 

3 Ḫaṭ-ı miskḭn geleli Grizuna dehşetden 

Tüyi ürperdi hemān nāfe-i misk-i Hutenüñ 

4 Şḭve vü nāzmı arturdı gül ile nergis 

Bād-ı ṣubḥ açalı yüzini gözini çemenün 

5 Nʾola kuyunda helāk itse beni ġamzelerüñ 

Menzili cennet olur kāfir ilinde ölenün 

6 Cān atup aña göñül Yūsufı fiʾl-ḥāl düşer 

Mıṣr-ı ḥüsnünde göründükçe o çāh-ı ẕekānuñ 

7 Tap diyince nʾola Yaḥyāya cefā eyler ise 

ʿĀşıḳ-ı ṣādıḳıdur ol ṣanem-i sḭm-tenüñ 

219 

Fāʿilātün    Fāʿilātün  Fāʿilātün   Fāʿilün 

1 Yolına geldi cefālar itdügi cānānumuñ 

Pür-cefādur sevdügi ol āfet-i devrānumuñ 

2 Yā İlāhḭ gözi yaşı Ḥaḳḳı içün ʿĀşıḳuñ 

Yārını eyle mülāyim yār-ı ʿālḭ-şānumuñ 

3 Nev-cuvānum çevre döymez baña itsün çevrini 

Eydünüz maḥbūbma ol gözleri fettānumuñ 

4 Āfitābuma cefālar ideli ol meh-likā 

Bir ucı yirde bir ucı gökdedür efġānumuñ 

5 Nʾola ey Yaḥyā şakmsam düşmen-i bed-hāhdan 

Cānumun cānı degül mi sevdügi cānānumuñ 

220 

Feʿilātün  Feʿilātün Feʿilātün  Feʿilün 

1 Ṣubḥ-ı ṣādıḳ gibi ey ġānḭ aġardı ṣaḳaluñ 

Ḫaberüñ yoḳ seni penbeyle boġazlar ecelüñ 

2 Kākül-i yārda göñlüñ ḳad-i dilberde gözün 

Seni maġbūn ider el- ḳıṣṣa bu tūl-i emelüñ 

3 Üstüne geçse ne ġam her ḳara cāhil zḭrā 

Yücedür mertebesi şems ü ḳamerden Zuḫalüñ 

4 Faḳr ile Kāf-ı ḳanāʿatda yüri ʿānḳa ol 

Ḫānına düşme mekesler gibi her mübtezelüñ 

5 Ne vücūduñ var ola dāyire-i ʿālemde 

Yoḳ ḥisābında olan noḳṭaya beñzer meŝeluñ 

6 Seni yaşuñ gibi başdan çıḳarur āḫir-i kār 

Zāhidā oldı riyā ile riyāżet ʿamelüñ 

7Hôrmet it sālik-i mecẕūba ki anuñ gibiler  

Mest ü ḫayrānlandur ʿālem-i Bezm-i Ezelüñ 

8Giceyi gündüze ḳatup ecelüñ geldi senüñ 

Yaʿnḭ  ey pḭr siyāh iken aġardı ṣaḳaluñ 

9 Sözlerüñ mürşid-i kāmil sözidür ey Yaḥyā 

Ḥāṣılı ḫaylḭ fenā virdi bize bu ġazelüñ 

 

  

221 

Feʿilātün  Feʿilātün   Feʿilātün  Feʿilün 

1 Ey ḳara günlü seḥer gibi aġardı ṣaḳaluñ 

Ḫaberüñ yoḳ kefenün boynuna ṭaḳdı ecelüñ 

2 Döndüñ ey pḭr-i dü-tā secdeye varmış dala 

Olmaya ki seni ḫôd-bḭn ide ʿayn-ı ʿamelüñ 

3 Ṣararup ḫavf-i zevāl ile hilāle döndüñ 

Dāyimā pençe-i ḫūrşḭd gibi ditrer elüñ 

4 Ḫāk idi aslun aña māyil olup hemçü nihāl 

Rūzgār ile dirḭġā iki ḳat oldı belüñ 

5 Aḳ ridādur enegüñ baġlamaġ içün meŝelā 

Senüñ ol tār-ı kefen gibi aġarmış ṣaḳaluñ 

6 Şol yıḳılmaġa ṭuran köhne bināya beñzer 

Dār-ı dünyāda dü-tā ḳāmetün ile meŝeluñ 

7 Var ise gevher-i ʿömri yavı ḳılduñ egilüp 

Arayup bulmaġ oiupdur anı tūl-i emelüñ 

8 Seni mānend-i ḥarāmḭ ṣoyup öldürmek içün 

Geliser yoluna derbend-i fenāda ecelüñ 

9 Ḫānekāhında fenā ʿālemimin ey Yaḥyā 

Ḫaylḭ pḭrāne düşüpdür bu müsellem ġazelüñ 

 

222 

Fāʿilātün Fāʿilātün  Fāʿilātün  Fāʿilün 

1 Öldüġüme acımazsa nʾola ḳalb-i āhenüñ 

Gülşenünden ṭutalum bir bülbül eksilmiş senüñ 

2 Bir baḳımda ādemi dḭvāne eylersin hemān 

Ey perḭ yoḳdur günāhı saña ʿāşıḳ olanuñ 

3 Aduña lāyıḳ mıdur biʾllāhḭ vḭrān eylemek 

Ey Ḫalḭlüm çünki göñlüm Kaʿbesidür meskenüñ 

4 Ḳorḳarın āh itmeġe elvara ey serv-i revān 

Gül gibi āhun yelinden incine nāzük tenüñ 

5 Niyyetüm budur ki Yaḥyā gibi ölem dirilem 

Rūz-ı maḥşerde daḫi elden ḳomayam dāmenüñ 

223 

Fāʿilātün    Fāʿilātün Fāʿilātün    Fāʿilün 

1 Aġladur ben mübtelāyı ʿāşıḳ-ı zār olduġuñ 

İnledür derd ehlini ʿışḳ ile bḭmār olduġuñ 

2 Bir güneş yüzlü cefāsından mizācuñ ḫastadur 

Sāye gibi yoluna geldi cefākār olduġuñ 

3 Pür-ḥarāret eylemişdür gün gibi endāmunı 

Bir sehḭ-ḳadde ṣabā gibi hevādār olduġuñ 

4 Çekdügüm derdi saña bildürmek içün sevdügüm 

Gūşmāl oldı senüñ derde giriftār olduġuñ 

5 Żaʿf ile dünyāda maẓlūmāne baḳmaḳdan bize 

Yegdür a ẓālim senüñ ḫūnḭ vü cevvār olduġuñ 

6 Āfitābum seyre çıḳ biʾllāhi görsünler hemān 

Dosta nūr-ı tecellḭ düşmana nār olduġuñ 

7 Hāy ḳurbān olduġum ʿālemde sen saġ ol hemān  

Öldürür Yaḥyāyı çeşmüñ gibi bḭmār olduġuñ 

224 

Mefʿūlü  Fāʿilātü  Mefāʿḭlü   Fāʿilün 

1 Güldüñ açılduñ eller ile ʿālem eyledüñ  

Bayramumı bu fürḳat ile mātem eyledüñ 

2 Noḳṣānumı cünūnuma ḥaml itmedüñ benüm  

Ey ḳaşları hilāl ziyāde kem eyledüñ 

3 Seng-i cefā vü cevrüñ ile bāṭınım yıḳup  

ʿIşḳuñ bināsını ṣanemā muḥkem eyledüñ 

4 Bāb-ı ʿademden eylemek içün beni revān  

Bār-ı firāḳuñ ile belümi ḫam eyledüñ 

5 Her laḥẓa terbiyetler idüp ʿışḳ-ı pāk ile  

Yaḥyā ḳulunı pādişehüm ādem eyledüñ 

225 

Fāʿilātün  Fāʿilātün   Fāʿilātün    Fāʿilün 

1 Gülşen-i ʿālemde ey serv-i revānum bu gerek  

ʿĀşıḳ olanlar delü maḥbūblar uṣlu gerek 

2 Nitekim mihr-i münḭr ile sarāy-ı kāyināt 

Pertev-i nūr-ı kemāl ile göñül memlū gerek 

3 Pādişāh oldur ki andan ḳulları rāzḭ ola 

ʿĀşıḳa ẓulm itme şāhum ḫūblar ḫôş-hū gerek 

4 Açılur senden yaña her gün gözüm nergisleri 

Āfitābum ḫānemin cāmı güne ḳarşu gerek 

5 Yārāna ʿayn-ı ṭamaʿla baḳma ey Yaḥyā ṣaḳın 

Pādişāhına elif gibi ḳulı toġru gerek 

226 

Mefʿūlü Mefāʿḭlü Mefāʿḭlü Feʿilün 

1 Allāh ki güzelliġi var ol tāze cuvānuñ 

Baḳduḳca baḳacaġı gelür ḫalḳ-ı cihānuñ 

2 Çāk ol ṣanemi sḭneye çekmekçe ṣafādur 

Adını yazup sḭneme çeksem nʾola amin 

3 Cān naḳdini cānana virür ʿāşıḳ olanlar 

Sulṭānı olur Ḫātem-i Ṭay gibi zamānuñ 

4 Sürdüm yüzüñü naʿlçesi izine yāruñ 

Biñ cān ile ḫāk-i ḳademi oldum oranuñ 

5 Öldürür iseñ adını dimez daḫi Yaḥyā 

Ölümlüsidür şimdi fülān ibn-i fülānuñ 

 

 

227  

Mefʿūlü  Fāʿilātü  Mefāʿḭlü  Fāʿilün 

1 Ey māh-çihre göremez oldum güneş yüzüñ 

Ben bḭ-sitāre ile barışmadı yılduzuñ 

2 Gördügüni helāk ideli tḭġ-i hecr ile 

Devrān içinde kimseleri mi görür gözüñ 

3 Dünyāda nesne gördüm işitdüm dimez begüm 

Her kim yüzüñi görmeye işitmeye sözüñ 

4 Ey dil vücūduña irişüp ṣarṣar-ı ecel 

Bir gün ola ki çeşm-i cihān görmeye tozuñ 

5 Māh-ı münḭr gibi görenler ṭaña ḳalur 

Yaḥyā görünse gün yüzi ḳuyruḳlı yılduzuñ 

228 

Fāʿilātün  Fāʿilātün  Fāʿilātün    Fāʿilün 

1 Ey muṣāḥibler ölürsem aġlaşup efġān idüñ 

Öldüġüm işitdürüp ol ġoncayı Ḫandān idüñ 

2 Geçdi ʿömrüm ḫāk-i pāyına mülāḳāt olmadın 

Yār ile bārḭ mezārum çevresin seyrān idüñ 

3 Cān virürken adını ẕikr eylenüz cānānenüñ 

Ḥālet-i nezʿ üzre baña ölmeġi āsān idüñ 

4 Ḫāṭıram sormadı çünkim gelmedi ġamḫāneme 

Ḫānumānumı delü göñlüm gibi vḭrān idüñ 

5 Ġam degül Yaḥyānuñ öldügi hemān oldur murād  

Gice vü gündüz duʿā-yı devlet-i cānān idüñ 

229 

Fāʿilātün    Fāʿilātün    Fāʿilātün    Fāʿilün 

1 ʿĀşıḳıdur ḫūblar şimdi Sipāhḭ-zādenüñ 

Pādişehler bendesidür ol boyı āzādemin 

2 Gün yüzin görsem dökilür çeşmümün seyyāresi 

Yılduzı düşkün olurmış ʿāşıḳ-ı üftādenüñ 

3 ʿIşḳuna bir cām-ı mey içdüm Ezel Bezminde kim 

Zāyil olmaz şevḳı cānā ḥaşre dek ol bādemin 

4 Yüreġi döymez viṣāle gūşe-i ġamḫānede 

Göñlini eġler ḫayālüñ ʿāşıḳ-ı dildādenüñ 

5 Ben şehḭd-i ʿışḳam ey Yaḥyā ola ʿömri mezḭd 

Meşhedümden yaña raḥm idüp bir adım adanuñ 

230 

Mefʿūlü  Fāʿilātü  Mefāʿḭlü   Fāʿilün 

1 Şevḳ umdan ölürin yüzüñi kim görem semin 

ʿArż-ı cemāl idersen efendi kerem senüñ 

2 Ger binde birini yazanı ey Yūsuf-ı zamān 

Yazmaḳda vaṣf-ı ḥüsnüni ʿāciz ḳalam senüñ 

3 Bunca belāya nice  döyer ʿāşıḳ-ı żaʿḭf 

Hem bu felek ġamını çeker şimdi hem senüñ 

4 Sürḫ ile nāme yazduġunı göricek didüm 

Gör nice  ḳanlar aġlar elünden ḳalem senüñ 

5 Yaḥyā cihān içinde ʿaceb pādişāhsın 

Mülk-i fenā vü cümle diyār-ı ʿadem senüñ 

231 

Mefāʿḭlün  Mefāʿḭlün   Mefāʿḭlün    Mefāʿḭlün 

1 Dil-i ʿuşşāḳa ʿışḳuñdan ʿaceb ẕevḳ u ṣafā ṣalduñ 

Begüm her ḫāne-i vḭrāna gün gibi żıyā ṣalduñ 

2 Zihḭ ʿḭd-i mübārek ey nesḭm-i luṭf-ı Rabbānḭ 

Yine ol serv-i bāġ-ı cenneti bizden yaña ṣalduñ 

3 Viṣālü fürḳatünde aġlamaḳdan olmadum ḥāli 

Göñül şehrini vḭrān itmeġe seyl-i belā ṣalduñ 

4 Yaşuñ güz yaġmurmun ʿaynıdur ey ṣôfḭ-i ṣāfḭ 

Maḥabbet bostanına zülāl-i dilgūşā ṣalduñ 

5 İñilder kūh u vādḭler senüñ nālenden ey Yaḥyā 

Cihāna perde-i ʿuşşāḳdan ṣavt u ṣadā ṣalduñ 

232 

Fāʿilātün   Fāʿilātün   Fāʿilātün   Fāʿilün 

1 Cümle ʿālem ʿāşıḳı olsa nʾola cānānumuñ 

Ḳulları çoġ olduġını isterin sulṭānumuñ 

2 Sāye-veş üftādesinüñ ḥaddi vü pāyānı yoḳ 

Gün gibi ʿunvānı vardur yār-ı ʿālḭ-şānumuñ 

3 Hem ẓarḭf ü hem laṭḭf ü hem halim ü hem selḭm 

Ẕerrece noḳṣānı yoḳdur ol meh-i tābānumuñ 

4 Bir selāmın almaġa cānlar virür ʿāşıḳları 

cānumun cānı olan ol āfet-i devrānunuñ 

5 Unıdıldım ḳaldum ey Yaḥyā beni añmaz ḥabḭb 

Okıya bir gün meġer esrārını dḭvānumuñ 

LĀM 

233 

Fāʿilātün  Fāʿilātün    Fāʿilātün    Fāʿilün 

1 Unuduldum ʿahd ü peymānuñ gibi yād eylegil 

Bend-i ġamdan bendeni sulṭānum āzād eylegil 

2 Görmeze urmak bizi ʿayn-ı taʿaddḭdür begüm 

Ḥüsn ilinün şāhısın ẓulm eyleme dād eylegil 

3 Şenligüm yoḳ mülk-i dil oldı ḫarāb-ender-ḫarāb 

Pādişāhum sevdügüm bir laḥẓa ābād eylegil 

4 ʿAlem-i ḥayretde ḳaldum ey baña raḥm eyleyen 

Ol boyı şimşāda irşād eylüp şād eylegil 

5 Nāle öġret ʿālemüñ üstādı ol Yaḥyā gibi 

Zāhidā Ferhād-veş taġlarda feryād eylegil 

234 

Feʿilātün Feʿilātün  Feʿilātün Feʿilün 

1 Gülşen-i cennete ey mest-i İlāhḭ şen gel 

Ḳo diyār-ı elemi dār-ı ġamı evden gel 

2 Muṭribā ney gibi başdan ayaġa nāle olup 

Şḭvekārum ḳapusında idelüm şḭven gel 

3 Göñlümüz gülşeninüñ şenliġi olmaz sensüz 

Sen gel ey pertev-i envār-ı tecellā sen gel 



 360 

4 Ādeme ʿayn-ı ʿinād ile naẓar ḳılmayanım 

Ḳılalum kendümüzi meskenete mesken gel 

5 Nār-ı ʿışḳa yanalum nūr olalum ey Yaḥyā 

İdelüm şemʿ gibi cān gözini rūşen gel 

235  

Fāʿilātün Fāʿilātün Fāʿilātün Fāʿilün 

1 Var taʿalluḳdan elif gibi ıraġ ol rāha gel 

Ḳalbüñü āyine eyle şemme vechuʾllāha gel 

2 Gizlü genc ol şakla esrārun leb-i dilber gibi 

Ṣūrete gelme düşürme kendüni efvāha gel 

3 Her maḳāmı Kaʿbe bil her ādemi Ḥıżr-ı Nebḭ 

Cān u göñülden münācāt eyle ol dergāha gel 

4 Şekl-i āhı ṣaḥrāh-ı menzil-i maḳsūd idüp 

Sālik-i ʿışḳ-ı Ḥaḳḭkḭ ol tarḭḳ-ı āha gel 

5 Yoḳ ḥisābındadur ey Yaḥyā vücūduñ noḳṭası 

Mezraʿ-ı dünyā-yı dūnı ṣayma berg-i kāha gel 

 

236 

Mefʿūlü  Fāʿilātü  Mefāʿḭlü  Fāʿilün 

1 Bir gün öñürdi māh gibi şehr-i Şāma gel 

Seyr eyle bāġ-ı cenneti Dārüʾs-selāma gel 

2 Devr-i ḳamerde fitne-i Āḫir Zamān gibi 

Terk eyle Rūmı Şāma revān ol ḳıyāma gel 

3 Dildārı daʿvet eyle ṣadā-yı bülend ile 

Ey kūhsār-ı ʿArż-ı Muḳaddes kelāma gel 

4 Bāl ü per aç hilāl gibi şehr-i Şamdan 

İrgür nigāra nāmemi var ey ḥamāme gel 

5 Bizden yüzüñi sür ḳadem-i yāra ey ṣabā 

Yaḥyā gibi tevāżuʿ ile iltiyāma gel 

237 

Mefʿūlü Fāʿilātü Mefāʿḭlü  Fāʿilün 

1 Bḭmaram ey ecel bu gice bekle yanum al 

Rūz-ı firāḳ-ı dilberi gösterme cānum al 

2 Āl ile gönün almaġ içün cümle ʿālemüñ 

Geymiş ẓarāfet ile o ġonca-dehānum al 

3 Ol ḳaşları kemāna ilet bir nişānumı 

Ey murġ-ı kūy-ı yār ölicek üstüḫānum al 

4    Cānā miŝāl-i hün-ı şehḭdān-ı Kerbelā  

Aḳs-i ruḫunla oldı bu eşk-i revānum al 

4 Çoḳ çoḳ cefānı çekdüm azırġanma cānumı  

Mülk-i fenā mūsānriyem armaġānum al 

6 Öldür ne derilü zaḥmet ise eyle iḫtiyār 

Ne āhum al efendi benüm ne fiġānum al 

7 Yaḥyā firāḳ-ı yār ile āvāre olanuñ 

Göñlini eġle bu ġazel-i dilsitānum al 

238 

Mefʿūlü Fāʿilātü  Mefāʿḭlü Fāʿilün 

1 ʿIşḳuñla göñlüm āyinesi oldı ẕüʾl-cemāl 

Bundan ziyāde nice  olur ʿālem-i viṣāl 

2 Şāhum nʾola görünmez olursam bu ġussadan 

Gördükçe ben ḳulunı gelür göñlüne melāl 

3 Rūm illerinde ḥāl-i ruḫuñ gibi görmedük 

Mānendüñ ola yüze gele bir perḭ-bışāl 

4 Başumdan eksük olmaz anuñçün duḫān-ı āh 

İklḭm-i tende oldı ġamuñ nitekim cibāl 

5 Ṭutdı elini yüzine bizden ḥicāb idüp 

Bir yire geldi māh ile gūyā  ki beş hilāl 

6 Bād-ı nesḭm-i luṭfuñ ile māyil eyleyüp 

Yā Rab o serv-i bāġ-ı cinānı bu yaña ṣal 

7 Evṣāf-ı laʾl-i yārı dinimden düşürmezin 

Zḭrā ġıdā-yı rūḥdur ol aḥsenüʾl-maḳāl 

8 Tevḥḭd-i Ẕüʾl-celāl ile vir ḳalbüne cilā 

Āyḭne gibi ide seni tā ki ẕüʾl-cemāl 

9 Naẓm-ı beliġi ʿālem-i maʿnā rumūzıdur  

Yaḥyā sözini añlamaz illā ki ehl-i ḥāl 

 

239 

Mefʿūlü  Fāʿilātü  Mefāʿḭlü   Fāʿilün 

1 

ʿArż eyle gün yüzüñi eyā Müşterḭ-cemāl  

Bilsüñ zevālini güneş eksüklügin hilāl 

2 Derd-i firāḳa çāre bulınmaz mı ey ṭabḭb 

Dilberden ayru olalı ayruḳsı oldı ḥāl 

3 Yazdurmadum maḳāle-i ṣıdḳ içre ādumı 

ʿIşḳ āteşinde eylemedin naḳd-i ḳalbi kāl 

4 Ferhād gibi ḳalmaya ṣonında yaḫşı ad 

Ḳaddini kim ki ḳılmaz ise derd-i ʿışḳa dāl 

5 Derd-i derūnumı dimege hecr-i yār ile 

Yaḥyā bedende her ḳılum oldı zebān-ı ḥāl 

 

240 

Mefāʿilün   Feʿilātün  Mefāʿḭlün  Feʿilün 

1 Aġardı rūy-ı siyāhumda ḳara döndi ṣaḳal 

Ḳarayı aġa boyamış Ḫudā-yı ʿazze ve cell 

2 Beyāża çıḳdı sevādı ṣaḥḭfe-i ʿömrüñ 

Beşāret itdi baḳa mülkini beşḭr-i ecel 

3 Bi-ʿaynihi aġaran pḭr-i ṣāliḥe beñzer 



 363 

Köpürse şevḳ-ı cemāl ile Cūşa gelse cemel 

4 Yüzinde aḳ ṣaḳalı ṣanki pḭr-i fanḭnüñ 

Sürūr-ı sḭne olupdur ya nūr-ı ʿayn-ı ʿamel 

5 Münevver oldı aġardukça çihre-i Yaḥyā 

Ṭururdı nıṣfı ṭutulmış ḳamer gibi evvel 

  

241  

Fāʿilātün  Fāʿilātün    Fāʿilātün  Fāʿilün 

1 Gördüm ol māhı ṭutar ala boyanmış destmāl 

Sañasın bir yire cemʿ olmış şafaḳda beş hilāl 

2 Cām-ı billur oldı gūyā  keff-i dür-pāşı anuñ 

Aña rengḭn destmālidür mey-i ḥamrā-miŝāl 

3 Destmālinden anuñ ḳana boyanmışdur eli 

Şol dilāver gibi kim biñ ḳan ider rūz-ı ḳıtāl 

4 Silmesüñ yüzine ʿuşşāḳuñ bir avuç ḳanını 

Destmālin ḳılmasun ol gözleri sehhār al 

5 Yāra ey Yaḥyā bu beş beytüm durur dest-i duʿā 

Al vālā destmāl oldı aña rengḭn ḫayāl 

242 

Mefʿūlü  Fāʿilātü    Mefāʿḭlü   Fāʿilün 

1 Ten gözi Ḥaḳḳı görmeġe hergiz eḥaḳ degül 

Görüp işiden anı bu göz bu ḳulaḳ degül 

2 Dḭvāne gibi kendüyi bilmezlere uyup 

Gitme yabaña Kaʿbe-i maḳṣūd ıraḳ degül 

3 Gel gel kitāb-ı vaḥdeti eyle muṭālaʿa 

Anuñ içinde iki cihān bir varaḳ degül 

4 Ẓāhirde ḳalma bāṭın ile āşinālıġ et 

Ẕikr eyleyen İlāhı çü dildür ṭutaḳ degül 

5 Bir ten mi var ki ʿışḳ ile ḳurbānım olmasun 

Bir cān mı var ki rūz-ı viṣāle adaḳ degül 

6 Bir serve māyil oldı göñül şahbazı kim 

Ṭūbā vü Sidre aña naẓar bir budaḳ degül 

7 Yaḥyā kimün ki göñli ide māsivāya meyl 

Daʿvā-yı ʿaşḳ iderse eġer sözi Ḥaḳ degül 

243 

Fāʿilātün    Fāʿilātün    Fāʿilātün    Fāʿilün 

1 Sāde pehlūya dirḭġā ol ṣanem ḳāyil degül 

Kimsenüñ maḳsūdı yanında anuñ ḥāṣıl degül 

2 ʿĀlem-i fānḭde refʿ itdi ḥicābum ʿışḳ-ı dost 

Gözüme göñlüm gibi kevn ü mekān ḥāyil degül 

3 Bilmedi keyfiyyet-i esrārını ʿāşıḳlaruñ 

Cām-ı ʿışḳ ile şu kim sermest ü lā-yaʿḳil degül 

4 Vādḭ-i ḥayretde ey Leylḭ-ṣıfat her rūz u şeb 

Ḥālet-i ʿışḳ ile Mecnūn olmayan ʿāḳil degül 

5 Ġam degül Yaḥyā saña geçdükçe virmezse selām 

Çünki ol serv-i bülendüñ alçaġa māyil degül 

244 

Mefʿūlü   Fāʿilātü    Mefāʿḭlü   Fāʿilün 

1 Dünyā-yı dūna nice  göñül vire ehl-i dil 

Zḭrā ki oldı cḭm-i ecel cāna muttaṣıl 

2 Cibril gibi ʿālem-i ervāḥa ḳıl ʿurūc 

Pā-bendüñ olmasuñ ḥaẕer eyle bu āb u gil 

3 Mey nūş idüp sürāhḭ gibi olma surḫ-rū 

Ol işi işleme ki seni eyleye ḫacil 

4 Ḳorḳutma ehl-i ʿışḳ olanı ḳahr-ı dehr ile 

El-ʿışḳu lā-yaḍurru bḭ-şeyʾin ve lā-yuḫıl 

5 Yaḥyā behişt-i ʿAdne irem dir iseñ eġer 

Dāl eyle zühde ḳaddüñi dünyāyı fānḭ ḳıl 

Mefāʿḭlün  Mefāʿḭlün  Mefāʿḭlün  Mefāʿḭlün 

1 Der-i dergāh-ı ʿışḳa sôfiyā gel bārı derbān ol 

Yuḳarudan aşaġa nāẓır-ı eyvān-ı Keyvān ol 

2 Duḫūl itsün maḥabbet āfitābı her kenāruñdan 

Ḥicābı ḳaldur ortadan hemān ʿuryān u vḭrān ol 

3 Yüri nʾeylersen eyle vāris ol nūr-ı kerāmāta 

Ṣaḳın ḥayvān-ı nāṭıḳ olma insān  gibi insān  ol 

4 Gider müzḭligi āḫir yirüñ sürāḫ-ı ḳabrüñdür 

Gerekse mḭr-i mḭrān ol gerekse şāh-ı mārān ol 

5 Şükūfe gibi erbāb-ı recā senden yaña baḳsun 

Ġarḭb ü nā-tüvāna maṭlaʿ-ı ḫūrşḭd-i iḥsān ol 

6 Yañılmış her biri ḥammāl-i bār-ı iʿtibār olmış 

Iraḳdan ehl-i dünyānuñ temāşāsında ḫayrān ol 

7 Bugün envār ile hemvār olayın dirsen ey Yaḥyā 

Yüri ʿāşıḳlar ile āteş-i ʿışḳa neyistān ol 

246 

Fāʿilātün    Fāʿilātün    Fāʿilātün    Fāʿilün 

1 Dost ol erbāb-ı ʿışḳa müddeʿḭye düşman ol 

Ehl-i ḥāle gülsen ol aṣḥāb-ı kāle külḫan ol 

2 Çıḳsuñ ol ʿayn-ı taʿayyüñ kim seni maġrūr ide 

Perde itme kendüne benlik ḥicābın sen sen ol 

3 Rūy-ı nādāna açılma söyleme virme cevāb 

Gel kitāb-ı Ḥaḳ gibi rāz-ı Ḫudāya maḫzen ol 

4 Ber-ḳarār olmaz bu mḭrʾāt içre taṣvḭr-i vücūd 

ʿĀḳil iseñ bu umūr-ı dünyevḭde gevden ol 

5 Rūşen olsun senden ey Yaḥyā göñüller ḫānesi 

Maṭlaʿ-i mihr-i Ḫudā ol nūr-ı Ḥaḳḳa revzen ol 

247  

 

Fāʿilātün   Fāʿilātün    Fāʿilātün    Fāʿilün 

1 Vaḥdet istersen elif gibi yüri tenhāda ol 

Rāy-ı kesretden beri ol sāde ol āzāde ol 

2 ʿĀşıḳ-ı dḭvāneye ḳayd-ı vücūdıdur ḥicāb 

ʿĀlem itmek ister iseñ ʿālem-i kübrāda ol 

3 Āfitāb-ı ʿışḳ ile bulmaḳ dilersen irtifāʿ 

Evvelā bir ḳaṭra-i şebnem gibi üftāde ol 

4 Lā gibi bāb-ı ʿademden lā dime gel geç hemān 

Var olayın dir iseñ var cānib-i illā da ol 

5 Ṣôfḭ ṣāfḭ-dillerüñ göñline gir iḫlāṣ ile 

Mescid-i Aḳṣāʾyı gözle Kaʿbe-i ʿulyāda ol 

6 Nūr-ı ʿışḳ ile ṣoyundur āteş-i ʿiṣyānuñı 

Tāʿat-i Mevlāda ol taḳvāda ol aḳvāda ol 

7 Yaşuna müstaġrak eyle kendüni Yaḥyā gibi 

Ehl-i dünyāya taḳılma dür gibi deryāda ol 

247 / 1  

Mefʿūlü Fāʿilātü Mefāʿḭlü  Fāʿilün 

1Derdā ki aldı ayaġumı Sāḳḭ-i ecel 

Gel ey ṭabḭbüm ayrılacaḳ demler oldı gel 

2 Ḳaṣr-ı memātuma ṣanasın nerdibāndur 

Sḭnem kemüklerine naẓar eyle fiʾl-meŝel 

3 Bayram güni seyre çıḳup gitsen ey nigār 

Gülşende her nihāl uzadur merḥabāya el 

4 Deryā ḥarāmı gibi ṣoyup serv-ḳaddümi 

Çekdi kināra ḳoçdı miyanın güzel güzel 

5 Dünyā metāʿi ʿayn-ı ziyāndur ne fāyide 

Yaḥyā aḫır göz ile aña baḳma vaz gel 

MḬM 

248 

Fāʿilātün    Fāʿilātün    Fāʿilātün  Fāʿilün 

1 Ol ṣanem ʿāşıḳ-perest olanı diyu ḳorḳar müdām 

Anuñ içün kimseye baş egmeyüp virmez selām 

2 Biñ kez işitsem girü bir daḫi sormaġ isterem 

Yānın aġzından rivāyet olsa baña bir kelām 

3 Göñlüm eġlersin benüm çün kim bu miḥnet-ḫānede 

Ey ġam-ı dilber hemḭşe müstedām ol müstedām 

4 Gün gibi ʿaşḳıyla biz meşhūr-ı āfāḳ olmışuz 

Nʾola bilmezlik yüzinden ṭoġsa ol bedr-i tamām 

5 Mā-hüveʾl-maḳsūd olan şiʿrümden ey Yaḥyā benüm 

Ḥālümi ʿarż eylemekdür yāra baḳḭ veʾs-selām 

249 

Mefʿūlü  Fünlātü  Mefāʿḭlü   Fāʿilün 

1 Bende efendi meskenet ü iltiyām-ı tām 

Sende celāl ü şevket ü ʿunvān u iḥtişām 

2 Rifʿatde ol hemḭşe begüm ḳaşlaruñ gibi 

Rūy-ı tevāżuʿ ile virürsin bize selām 

3 Yüz virme būse adm anan nā-sezālara 

Noḳṣān idenlerüñ işini ḳıl begüm tamām 

4 Gūyā  dehānı hātif-i ġayb oldı dilberüñ 

Kendü görinmez ādem ile söyleşür kelām 

5 Yaḥyā firāḳ-ı ḥasret-i bezm-i ḥabḭb ile 

Ḳanlu yaşum gözüme gelür mey gibi müdām 

 250 

Mefʿūlü  Fāʿilātü  Mefāʿḭlü  Fāʿilün 

1 Ṣayd itmek içün ol meleki itsem ihtimām 

Āhum felekler üzre ṭutar ḥalḳa ḥalḳa dām 

2 ʿĀlḭ-cenābdur o güneş māh-ı nev gibi 

Nʾola virürse gūşe-i ebrū ile selām 

3 Dünyādan eyleyem gibi cān virüben sefer 

Oldı firāḳ-ı dilber ile ṣabr işi tamām 

4 Mecnūn tarḭḳ-ı ʿışḳda hem-rāzum olamaz 

Bişmiş Ḥaḳa irür bu meŝeldür bişince ḫām 

5 Āb-ı Ḥayātdur bize maʿnḭde tḭġ-i yār 

Yaḥyā bi-ʿaynihi aña ẓulmet durur niyām 

  

251  

Mefāʿḭlün   Feʿilātün Mefāʿḭlün Feʿilün 

1 Selāmet olsun İlāhḭ o serv-i sḭm-endām 

Virür raḳḭbden uġurlayınca baña selām 

2 İşigine kefenüm boynuma ṭaḳup varsam 

ʿAceblemen ki geyer Kaʿbeye varan iḥrām 

3 Ser-amed eyledi derd ehli arasında beni  

Güzeller içre iden gün gibi o māhı be-nām 

4 Benüm gözümden aḳan ḳan degül şu meydür kim  

Nigār nūş ider aġyārı ile anı müdām 

5 Ġıdā-yı rūḥ durur cümle şiʿri Yaḥyānuñ  

Gedā-yı ʿışḳ olalı oldı ol emḭr-i kelām 

 

 

252 

Mefʿūlü  Fāʿilātü  Mefāʿḭlü   Fāʿilün 

1 Gerçi ki ẓāhiren bize yār itmez iltiyām 

Başındaġı ḳaranfüli ṭurmaz virür selām 

2 Sḭnemdeki eliflerün ucında daġlar 

Yārun ḳaranfüline müşābih olur müdām 

3 Miḥrāb idinmiş ol ṣanemün ḳaşı tākını 

Gāhḭ rükūʿ ider o ḳaranfül gehḭ ḳıyām 

4 Destār-ı yār üzre ḳarār eylese ne var 

Bürc-i şerefde necm-i saʿādet gibi müdām 

5 Yaḥyā gibi ḳolında anuñ tāze daġı var 

Serdār-ı ʿālem olur olan ʿışḳ ile be-nām 

2

5

3 

Fāʿilātün    Fāʿilātün Fāʿilātün   Fāʿilün 

1 Şemʿ-i bezm-arasıdur ʿuşşāḳuñ ol bedr-i tamām 

Sḭm-sḭmālarda Altun Baş olupdur aña nām 

2 Aġırı altun deġer maḥbūbdur Yūsuf gibi 

Cümle ḫalḳ ol ḳāmeti mevzūna olmışdur ġulām 

3 ʿAlem içre ṣanki ʿAbbasi ʿalemdür ḳāmeti 

Ol siyeh-pūşa ki Altun Baş dirler hās u cām 

4 Çin seḥer altun ḳalemle yazsun anı āfitāb 

Bir güzel maṭlaʿ dimiş ol ḫusrev-i şḭrḭn-kelām 

5 Şiʿrümüñ her mıṣraʿı vaṣfında ey Yaḥyā anuñ 

Zer-nişān bir tḭġdür gūyā  sevād-ı ḫaṭ niyām 

  

254 

Fāʿilātün   Fāʿilātün Fāʿilātün    Fāʿilün 

1 Yanuma geldi uyurken gice ol bedr-i tamām 

Sañasın meyyit namāzın ḳılmaġa oldı imām 

2 Ölmiş idüm ol ḳıyāmet eyledi iḥyā beni 

Yaʿnḭ  uyurken uyandurdı idüp fetḥ-i kelām 

3 Āfitāb ile ḳırān itdi nücūm-ı devletüm 

Dün gice ḳadre irişdüm nitekim māh-ı ṣıyām 

4 Fürḳatinüñ derdi çoḳ ammā zamānı az olur 

Bir ḫayāl-i ḫāba beñzer ʿālem-i vuṣlat tamām 

5 ʿAyn-ı cānı hāb-ı ġafletden açuḳ tut dāyimā 

Tā ki ey Yaḥyā saña luṭf ide Ḥayy-i lā-yenām 

 

255 

Fāʿilātün    Fāʿilātün    Fāʿilātün    Fāʿilün 

1 Var iken dilde duʿā-yı devleti yāruñ müdām 

Aġlamam cevr ü cefādan söylemem zāyid kelām 

2 Levḥ-i ḥüsnünde nigārā görinen ḫaṭṭ-ı lebüñ 

Bir satırda iki mıṣrāʿ gibi olmışdur tamām 

3 Gün gibi sulṭān-ı Rūm olduñsa lāyıḳlar saña 

Nʾola ben dervḭşüne şām-ı firāḳ olsa maḳām 

3    Cān gibi laʾl-i lebüñi ehrimenlerden ṣaḳın 

Ey peri möhr-i Süleymān gibi olmışdur be-nām 

4 Yüzüme baṣup geçe dirdüm velḭ söz geçmedi  

Ḳıldum ey Yaḥyā hezār iḳdām u vāfir ihtimām 

256 

Feʿilātün Feʿilātün  Feʿilātün   Feʿilün 

1 Ey perḭ bir ben idüm bir daḫi sen bir ḥammām 

Veh ki ḫalvetde saña idemedüm fetḥ-i kelām 

2 Ṭutuşup cismi yanar ʿāşıḳ-ı dil-ḫaste gibi 

Gördi ḥammām seni çünki işi oldı tamām 

3 Bu nice  cism-i laṭḭf olur eyā şems-i cihān 

Ḳıṣkanur kendü gözinden baḳamaz cismüñe cām 

4 Ġarażum ṣu gibi ayaġuna yüz sürmek idi 

Āh kim olmaz imiş ʿāşıḳ olanda ikdām 

5 Cānumuz çıḳdı çıḳalum gidelüm ey Yaḥyā 

Ol perḭ olmayıcaḳ odlara yansun ḥammām 

 

257 

Feʿilātün  Feʿilātün Feʿilātün  Feʿilün 

1 Elini gögsine ḳoyup bu gün ol serv-ḫırām 

Göñül alçaḳlıgını eyleyüben virdi selām 

2 Cāmiʿ-i ḥüsn yüzidür ḳaşı miḥrabı anuñ 

Eylemiş ṣaf ṣaf olup kirpügi çeşmini imām 

3 Ḳāmet olduḳça ḳıyāmet ḳoparur ḳaddi müdām 

Ol gözi fitne ḳaçan kim ide nāz ile ḳıyām 

4 Eyledüm rūyumı seccāde gibi ḫāk-i ḳadem 

Ne ḳılalum yüzüme başmaġa ḳılmaz iḳdām 

5 Yaraşur gün gibi ḥüsn ile kemāle irse 

Çü ṣalāḥıyyet ile ḳıldı elif ḳaddini lām 

6 Ḳāmetüm ḫalḳa ḳılup baġruma taşlar basayım 

Olayın zühd ile ḫātem gibi illerde be-nām 

7 Merḥabāya el uzadur ṣanuram ey Yaḥyā 

Ḳaldura çünki duʿāya elin ol serv-ḫırām 

258 

Fāʿilātün    Fāʿilātün    Fāʿilātün    Fāʿilün 

1 Gice gündüz aġların rūz-ı viṣāli görmedüm 

Nice  günlerdür ki ol ḳaşı hilāli görmedüm 

2 Ehl-i ḥāl olur ṭolar gün gibi ʿışḳından cihān 

ʿĀşıḳ-ı ṣādıḳları dünyāda ḥāli görmedüm 

3 ʿĀlemüñ Yaʿḳūbıyam derd ü belā Eyyūbıyam 

Çoḳ zamān oldı ki ol Yūsuf-cemāli görmedüm 

4 Her ḳaçan āh eylesem meyl eyler ol serv-i revān 

Rūzgār ile eġilmez bir nihāli görmedüm 

5 ʿAyn-ı rifʿat oldı ey Yaḥyā bu alçaḳlık baña 

Kendümi āyḭne-i ʿālemde ʿālḭ görmedüm 

259 

Mefāʿilün  Feʿilātün Mefāʿilün   Feʿilün 

1 Bu gün o merdüm-i ʿālḭ-naẓardan ayrıldum 

Gözüm yaşı gibi nūr-ı baṣardan ayrıldum 

2 Bu gice şemʿine cemʿ olmış idüm ol māhuñ 

Ne ḳara günlere ḳaldum seḥerden ayrıldum 

3 Diyār-ı ġurbete āhum gibi çıḳup gitdüm 

Fiġānlar ile ol cān u ciġerden ayrıldum 

4 Firāḳ-ı yārum ile gitdi ʿaḳl u ṣabr u ḳarār 

Yazuḳ degül mi baña kim nelerden ayrıldum 

5Ṣadef gibi nʾola çāk olsa sḭnem ey Yaḥyā 

İki cihāna deġer bir güherden ayrıldum 

2

6

0 

Mefʿūlü Mefāʿḭlü  Mefāʿḭlü  Feʿūlün 

1 ʿAzm-i sefer 

itdüm yine 

cānān ile 

gitdüm  

Bir mūr-ı 

żaʿḭfem ki 

Süleymān ile 

gitdüm 

2 Şādam aña kim oldı gicem ḳadr ü günüm ʿḭd 

Şarḳ illerine bir meh-i tābān ile gitdüm 

3 Āsānlıġ ile menzil-i maḳṣūda irişdüm 

Ṣôfḭ bu yola himmet-i merdān ile gitdüm 

4 Bḭ-hüş-ı ġam-ı fürḳat iken kendüme geldüm 

Yaʿḳūb gibi Yūsuf-ı Kenʿān ile gitdüm 

5 Cānān ile Yaḥyā gibi terk-i vatan itdüm 

Ölüp dirilüp şon nefes ḭmān ile gitdüm 

Feʿilātün  Feʿilātün Feʿilātün  Feʿilün 

1 Āḫiret yolı gibi ġurbete tenhā gitdüm 

Gitdüm ammā ki ʿaceb vālih ü şeydā gitdüm 

2 Rāh-ı kūyuñ gibi boynumı burup ḥasret ile 

Aġlayu aġlayu sensüz yine cānā gitdüm 

3 Seni cānum gibi ḫôş ṭutmadum ey māh-ı ṣıyām 

Bilmedüm ḳadrüni ḥayfā vü dirḭġā gitdüm 

4 Ne göñül ḳaldı ne ʿaḳl u ne firāset ne ḳarār 

Eyledüm kendümi bir ẓālime yaġma gitdüm 

5 Çāre yoḳ ṣabra elümden ne gelür ey Yaḥyā 

Emr-i taḳdḭr-i Ḫudā ḳıldı taḳāża gitdüm 

262 

Mefāʿḭlün   Mefāʿḭlün  Mefāʿḭlün  Mefāʿḭlün 

1 Vilāyetlerde gezdüm gün gibi seyr-i cihān itdüm 

İrişdüm menzil-i maḳṣūduma ṭayy-ı mekān itdüm 

2 Ḥużūrum şāhbāzını uçurdı dest-i bḭgāne 

Ḥabḭbüñ āsitānı āsumānın āşiyān itdüm 

3 Ecel derbendini gördüm ki ġāyet ḳorḳulu yoldur 

Hemān Ferhād u Mecnūnı önümce dḭdebān itdüm 

4 Ṣabā-yı āhum ile yola düşdüm baḥr-i ʿālemde 

Vücūdum zevraḳma ak ṣaḳaldan bādbān itdüm 

5 Göñül āyḭnesini Ẕüʾl-celālüm ẕüʾl-cemāl itdi 

Beni ṣanman ki bir laḥẓa taṣavvurdan ziyān itdüm 

6 Suṭūr-ı naẓm-ı cān-baḫş ile tezyḭn oldı dḭvānum 

Maʿānḭ ḳaṣrına gūyā  ki yer yer nerdibān itdüm 

7 Benüm gün gibi eşʿārum cihān -gḭr oldı ey Yaḥyā 

Ḥayāt Ābını dünyāda ziyāde rāyegān itdüm 

263 

Mefāʿḭlün  Mefāʿḭlün  Mefāʿḭlün  Mefāʿḭlün 

1 Senüñ nām-ı şerinmle yazılsa bir yere adum 

Bulup vaṣlun tesellḭsin diner efġān u feryādum 

2 Helāk eyle beni kurtar belādan ḫayra gir cānā 

Belādur başuma zḭrā vücūd-ı miḥnet-ābādum 

3 Görinmez gözüme mihr ü vefāsı ẕerrece yārun 

Cefā vü çevrine rāzḭ olupdur cān-ı muʿtādum 

4 Hemān-dem iḫtiyār elden gidüp ḳarşu çıḳar cānum 

Iraḳdan toġrulup gelse ḳaçan o serv-i āzādum 

5 İrişmez ʿışḳ ile cān virmeyince kimse cānana 

Yolında ölmez isem şimdi Yaḥyā olmasun adum 

264 

Mefāʿḭlün  Mefāʿḭlün  Mefāʿḭlün  Mefāʿḭlün 

1 Vefāda miŝli bulınmaz bugün bir nev-cuvān buldum 

Görince sevdüm anı ölmiş iken tāze cān buldum 

2 Yinile ʿāşıḳ oldum eski derdüm tāzelendürdüm 

Olanca bendesi olmalı bir şāh-ı cihān buldum 

3 İlāhḭ gölgesini üstümüzden ırma dünyāda 

Baş eġmez Sidretüʾl-aʿlāya bir serv-i revān buldum 

4 Viṣālüñ ḳadrini bilmez firāḳa düşmeyen hergiz 

Ġam-ı hicrāna ṣabr idenleri hep şādmān buldum 

5 Bu miḥnetḫāne-i ʿālemde Yaḥyā gibi ʿuşşāḳı 

Esḭr-i derd-i hicrān u faḳḭr ü nā-tüvān buldum 

265 

Feʿilātün Mefāʿḭlün Feʿilün 

1 Sevdüm ol yārı mübtelā oldum  

Kendü kendüme bir belā oldum 

2 Baña yetmez mi bu saʿādet kim 

Āşināsına āşinā oldum 

3 Kim ne dirse disün bi-ḥamdiʾllāh 

Hele ben lāyıḳ-ı cefā oldum 

4 Ol elif-ḳad selāmum almayalı 

Dāl-veş ġussadan dü-tā oldum 

5 Begligüm var cihānda ey Yaḥyā 

Yār işiginde bir gedā oldum 

266 

Fāʿilātün    Füālütün  Fāʿilātün   Fāʿilün 

1 Geçdi ʿömrüm gibi yoldan şehsüvārum serverüm 

Atınuñ izi gibi ardınca ḳaldı gözlerüm 

2 Çihresinde cem olur rūy-ı celāl ile cemāl 

Altun üsküfle ḳaçan seyr ide ol meh-manẓarum 

3 Bir yarla şems-i cemālinden müşerref dür cihān 

Bir yaña ben yalınız rūy-ı celāle maẓharam 

4 Gözüme ḳarşu benüm söyleşmesüñ aġyār ile 

Ḳāyil oldum söylemezse baña ʿömrā dilberüm 

5 Bilmez ey Yaḥyā ḳulınuñ ḳıymetin ol pādişāh 

Gerçi kim baḥr-i ġazelde miŝli yoḳ bir gevherem 

 

267 

Fāʿilātün    Fāʿilātün    Fāʿilātün    Fāʿilün 

1 Göñlümün ṣırça sarāyı saña meʾvādur begüm  

Gözlerüm aña iki cām-ı muṣaffādur begüm 

2Ölümümdür ḫaṭṭ-ı reyhānuñ Ḫudā göstermesün  

Ḳuluña ẓulm eyleme ölümlü dünyadur begüm 

6 Her şecer bir Ṭūr taġıdur münācāt ehline  

Her şükūfe anda envār-ı tecellādur begüm 

5 Ḥālümi mihrüñ perḭşān eyledi kendim gibi 

Māh-ı nevdür ḳāmetüm yaşum Süreyyādur begüm 

7 ʿĀlem-i fürḳatdedür ṣanma bu Yaḥyā bendeni  

Gönü mirʾātında taṣvḭrüñ hüveydādur begüm 

268 

Mefāʿilün  Feʿilātün  Mefāʿilün   Feʿilün 

1 Ġarḭblıḳda ecel gelmedin çıḳup gitsem 

Sarāy-ı yārumı bir gün öñürdi seyr itsem 

2 Cemāli şevḳi ile ebr-i nevbahār gibi 

Yaḳamı pārelesem taġ u taşı aġlatsam 

3 Ne ulu devlet idi bu ki ben żaʿḭf ü naḫḭf 

Kilāb-ı kūyınuñ evvel ṣunanına yetsem 

4 Baḳamazın şaşarın göz yaşı gibi düşerin 

Güzellenin birini dilrübāma beñzetsem 

5 Sükūt ider şuʿarā māhḭ gibi ey Yaḥyā 

Ḳaçan ki ḫāmemi baḥr-i ġazelde söyletsem 

Fāʿilātün    Fāʿilātün    Fāʿilātün    Fāʿilün 

1 Yūsuf-ı gül-çihremi seyrümde seyrān eyledüm 

Cūşa geldüm aġladum āh itdüm efġān eyledüm 

2 Kendümi Yaʿḳūb-ı ḥasret yolumı rāh-ı firāḳ 

Ḫānemi Beytüʾl-Ḥazen şehrümi Kenʿān eyledüm 

3 Ḳatlüme ḳāmet getürmişdi dün ol serv-i revān 

Āh kim ġāyetde şād oldum peşḭmān eyledüm 

4 Pādişāh-ı naẓm u neŝrem baḥr u ber sulṭānıyam 

Leşker-i esrārdan bir ʿālḭ dḭvān eyledüm 

5 Mesken itdüm āsitān-ı dilberi Yaḥyā gibi 

Menzil-i maḳsūdumı eyvān-ı Keyvān eyledüm 

Feʿilātün  Feʿilātün  Feʿilātün  Feʿilün 

1 Saña kim sūzumı bildürmegi maḳṣūd itdüm 

Ey Ḫalḭlüm yirümi ʿūd gibi od itdüm 

2 Dāl idüp ḳaddümi dünyāya ṭapar ṣanma beni 

Ḳalbümüñ ʿādet-i Nemrūdını merdūd itdüm 

3 Cūd ile oldı cemāl ıssı vücūd āyinesi 

Dildeki şāhid-i maḳṣūdumı meşhūd itdüm 

4 Ḫastayam varamazın yāruma yalvaramazm 

Benden ol ẓālimi bir maʿnḭde ḫôşnūd itdüm 

5 Bāde-i şevḳ ile Yaḥyā gibi bḭ-hūş oldum 

Elemümden biraz āsūde olup sūd itdüm 

Mefʿūlü  Fāʿilātü  Mefāʿḭlü   Fāʿilün 

1 Budur kilāb-ı kūyuña minnetler itdügüm 

Maʿẕūr olsun anlara zaḥmetler itdügüm 

2 Cānā düşūm mi idi benüm ʿizzete irüp 

Sen Yūsuf-ı zamān ile ṣoḥbetler itdügüm 

3 Düşdi maḥabbete delü göñlüm yenilmedi 

Hep żāyiʿ oldı aña naṣḭḥatler itdügüm 

4 Beñzer ḫayālüm idi o gice benüm begüm 

Ḳulluḳlar eyleyüp saña ḫıdmetler itdügüm 

5 Yaḥyā hemḭşe ol gözi bḭmāra ḫoş gelür 

ʿAyb olmaya raḳḭbine hūrmetler itdügüm  

272  

Mefāʿilün   Feʿilātün   Mefāʿilün   Feʿilün 

1 Fiġān u āh ile kūh-ı girānı söyledelüm 

Sirişk-i çeşm ile āb-ı revānı söyledelüm 

2 Birer ḥikāyet idün bezm içinde nevbetle 

Ẓarāfet ile o ʿḬsā-dehām söyledelüm 

3 Ṣafā sürüp dil-i Mecnūnı diñlene dir iseñ 

Bu gice Leylḭ-i şḭrḭn-zebānı söyledelüm 

4 Revā mı ben ḳuluna çāk bu deñlü cevr itmek 

Benüm begüm gel e bir nüktedānı söyledelüm 

5 Ṣafā-yı ḳalb ile saġar gibi ḳulaḳ ṭutalum  

Sürāhḭ gibi mey-i ergavānı söyledelüm 

6 Getürüp ortaya çengün ṣaḳalına gülelüm  

Bu ṣoḥbet içre biraz daḫi anı söyledelüm 

7 Şarāb-ı ʿışḳ ile Yaḥyāyı mest idüp Sāḳḭ  

Ümḭddür nice  rāz-ı nihānı söyledelüm 

Feʿilātün   Feʿilātün Feʿilātün  Feʿilün 

1 İki ḳat oldı vücūdum ḳocadum ḳat ḳaldum 

Meleküʾl-mevt selāmını egildüm aldum 

2 Maʿrifet mḭveleri eġdi vücūdum ṭalın 

Rā gibi ḥayret ile baḥr-i kemāle ṭaldum 

3 Aġarup gün gibi müstāġrak-ı envār oldum 

Sāye-veş yüz ḳarasın rūy-ı zemḭne çaldum 

4 Rūzgār ile dü-tā oldı nihāl-i bedenüm 

Āḫir-i māh gibi ġāyet ile alçaldum 

5 Ruḫum aṣlına rücūʿ ide gibi ey Yaḥyā 

Pḭr olup gerdenümi cānib-i ḫāke ṣaldum 

274 

 Mefāʿḭlün  Mefāʿḭlün  Mefāʿḭlün  Mefāʿḭlün 

1Fiġān u āh u nālemden ṭutar dünyāyı āvāzum 

Ḳaçan ʿazm-i şikār itse benüm üsküflü şehbāzum 

2 Revādur murġ-ı cānı pḭşḳeş çeksem niyāz ile 

Benüm şāhḭn baḳışlu şāhuma çünkim geçer nāzum 

3 Nʾolaydı aġzum açmaġa mecālüm  ḳalmasa hergiz 

Ġurāb-ı āhum ile ʿāleme fāş olmasa rāzum 

4 Şikāra gitme aġyār ile bḭ-cān itme ʿuşşāḳı 

Benüm cānum benüm ʿömrüm benüm serv-i ser-efrāzum 

5 Suṭūrından ḳanad açmış durur uçmaġa ey Yaḥyā 

Maʿānḭ evcinüñ şehbāzıdur bu şiʿr-i mümtāzum 

275 

Feʿilātün   Feʿilātün    Feʿilātün  Feʿilün 

1 Gelünüz ʿışḳ ile dḭvāne vü şeydā olalum 

Yaḳalar çāk idelüm ḫalḳa temāşā olalum 

2 Açalum Ṭūr-ı niyāz içre göñül āyinesin 

Göz göre maẓhar-ı envār-ı tecellā olalum 

3 Virelüm kendümüze mihr ü maḥabbetle vücūd 

Ẕerreler gibi bu gün mihr ile peydā olalum 

4 Acı dil virdügine ḳalmayanım nādānuñ 

Ey göñül ʿārif iseñ gel berü deryā olalum 

5Kimi cān naḳdini alsun kimi dil ey Yaḥyā 

Varup ol çeşmi ḥarāmḭlere yaġma olalum 

Fāʿilātün    Fāʿilātün    Fāʿilātün    Fāʿilün 

1 Lāyıḳ-ı taʿẓḭm olan cānāna iḳbāl eyledüm 

Dāmenin öpdüm egildüm ḳaddümi dāl eyledüm 

2 Lāle-veş baġrumdaki dāġ-ı nihānı cā-be-cā 

Noḳṭalar gibi cemāl-i ʿaşḳıma ḥāl eyledüm 

3 Maʿnḭde ʿuryān iden fāḫir libāsı sevmezin 

Bu şeb-i ġurbet ḳabāsın kendüme şāl eyledüm 

4 Uṣlı vardum ḳayd-ı ʿālemden ḫalāṣ olmaġ içün 

Kendümi dḭvāne vü mecnūn u abdāl eyledüm 

5 Mārını öldürdüm ārām eyledüm emmārenün 

Rüstem-i Zāli il ortasında pāmāl eyledüm 

6 Ḥālümi ʿarż eylesün varsun sarāy-ı dilbere 

Kārbān-ı nāle vü efġānı irsāl eyledüm 

7 Ḥāleti var sūzı var eşʿārumuñ Yaḥyā gibi 

Āteş-i şevḳumla zḭrā sözünü kāl eyledüm 

Fāʿilātün    Fāʿilātün  Fāʿilātün    Fāʿilün 

1 Cān u dilden rāzḭyuz cevr ü cefāya sevdügüm 

Ögrenürmiş ādemüñ cānı belāya sevdügüm 

2 Secde-i şükr eyledüm görüp ḳaşuñ miḥrabını 

Deġme bir ʿışḳ ehli düşünmez bu rāya sevdügüm 

3 Ṣaḳın aġyāruñ ḳulaġına egilüp söyleme 

Laʾl-i nābuñ gūşvār itme gedāya sevdügüm 

4 Sögesin bārḭ ziyāret eyledükçe ḳabrümi 

Ölenüñ muḥtāc olur cānı duʿāya sevdügüm 

5 Vaṣf-ı ḥüsnüñde Ḥasan görürse Yaḥyā şiʿrini 

Āferinler diye bu ḥüsn-i edāya sevdügüm 

278 

Mefʿūlü Mefāʿḭlü  Mefāʿḭlü  Feʿūlün 

1 Bildi gelicek ḳarşu çıḳar şevḳ ile cānum 

Kendüye çıḳarın bilür ol rūḥ-ı revānum 

2 Dil baġı imiş kāküli ol şāh-ı cihānuñ 

ʿArż idemedüm ḥālümi baġlandı zebānum 

3 Gül gibi aġız açamazın kimseye hergiz 

Elvara ʿayān ola bu esrār-ı nihānum 

4 Baña yaraşur sālik-i rāh-ı ʿadem olsam 

Yāruñ deheni ẕikri durur vird-i lisānum 

5 Yaḥyā ölecek ḫasta gibi sözin azıtdı 

Ölümlü geçinür saña ey cān-ı cihānum 

Mefāʿḭlün  Mefāʿḭlün   Mefāʿḭlün  Mefāʿḭlün  

1 Dem-ā-dem ḳanlar aġlarsa nʾola bu çeşm-i giryānum  

İñen ʿāşıḳların güldürmedi ol verd-i ḫandānum 

2 Yüzi ayḭnesine baḳıcaḳ ḫışm itdi ol meh-rū 

Leb-i şḭrḭnine beñzer ṭoḳundı ʿaks-i dendānum 

3 Dehendür zaḫm-ı peykānı elifler sḭnede yer yer 

Zebān-ı ḥāl ile söyler cihāna derd-i pinhānum 

4 Añup Ferhād u Mecnūnı emḭr-i mülk-i naẓm oldum 

Bi-ḥamdiʾllāh yine dḭvānelerle ṭoldı dḭvānum 

5 Ḳabūl it ḳulluġa Yaḥyā ġarḭbi derdmendündür 

Benüm serv-i ḫırāmānum benüm devletlü sulṭānum 

280 

Fāʿilātün   Fāʿilātün   Fāʿilātün   Fāʿilün 

1 Şāh-ı ʿışḳam oldı gülzār içre dünyālar benüm 

Dikilüp ḳarşuma ṭurdı serv-i bālālar benüm 

2 Reh-güzāruñda senüñ buldum naʿalçen izlerin 

Ey elif-ḳad secdegāhum oldı oralar benüm 

3 Olmışam dḭvāne-i ʿışḳ olalı hengāme-gḭr 

Başuma gelmiş degüldi bu temāşālar benüm 

4 Ārzū-yı noḳṭa-i bāl-i siyāhuñla senüñ 

Eksük olmaz ḫāme-veş başumda sevdālar benüm 

5 Ehl-i bezm-i ʿışḳ olan çeng ü çeġāne istemez 

Ẕerrece girmez ḳulaġuma bu ġavġalar benüm 

6 Ġussadan gerçi ḳararmışdur göñül āyḭne-veş 

Cānum içinde yer eyler rūy-ı zḭbālar benüm 

7 Ġam degül Yaḥyā ḫazān irdiyse ṣaḥn-ı gülşene 

Gül gibi göñlüm açar cām-ı muṣaffālar benüm 

Mefʿūlü Mefāʿḭlün Mefʿūlü Mefāʿḭlün 

1 Bu āhum ile yaşum bu nāle vü efġānum  

Cānāna beyān eyler aḥvāl-i perḭşānum 

2 Ṭoġruluġ ile sevdüm sen serv-i ḫırāmānı  

Aġyāre ḳıyās itme ben ḳulunı sulṭānum 

3 Sevdügine ʿāşıḳlar maḳdūrını ṣarf eyler  

Cānum daḫi istersen olsun yoluna cānum 

4 Bir bir dimege ḫalḳa esrār-ı ġam-ı  ʿışḳı 

Gūyā dehen olmışdur bu çāk-i girḭbānum 

5 Yaşı gibi Yaḥyānuñ ḳarşuya çıḳar cānı  

Nāz ile ḳaçan gelsen ey ḫusrev-i ḫūbānum 

 

282 

Mefāʿḭlün Mefāʿḭlün Mefāʿḭlün Mefāʿḭlün 

1 Uyutmaz kimseyi sensüz benüm feryād u efġānum 

Ḳoyup gitme beni ʿaḳlum gibi ey māh-ı tābānum 

2 Senüñ yolunda cān virmek baña ʿayn-ı saʿādetdür 

Eġer cān ise maḳṣūdun fedā olsun benüm cānum 

3 Dehāmın ġonca yüzüñ gül boyun serv-i ḫırāmāndur 

Maḥabbet bülbüli oldum cemālüñdür gülistānum 

4 Seni rām eyler idüm kadir olsam siḥr ü efsūna 

Firāḳun derdine çāre iderdüm olsa dermānum 

5 Gidüp aġyār-ı nādān ile bḭ-cān itme Yaḥyāyı 

Ayırma āsitānuñ ḳullarından anı sulṭānum 

 

283 

Fāʿilātün    Fāʿilātün     Fāʿilātün    Fāʿilün 

1 Merḥabā ḳılmaz geçer ʿuşşāḳa cānānum benüm 

Kimseye baş eġmez ol serv-i ḫırāmānum benüm 

2 Āh kim elden ḳaçurdum ol gözi şehbāzumı 

Göklere irse nʾola feryād u efġānum benüm 

3 Ḥasret-i laʾl-i lebüñle dem-be-dem zaḫmum gibi 

Ḳanlar aġlar ḥālüme bu çeşm-i giryānum benüm 

4 Añlanur mestāne-i cām-ı maḥabbet olduġum 

Yār elinden yaḳasın çāk itdi dḭvānum benüm 

5 Gün yüzini günde biñ kerre naẓargāh eylesem 

Ey göñül bir daḫi görmeġe iver cānum benüm 

6 Sen vefā nerdini oynarsın begüm aġyār ile 

Ṭās-ı çarḫı çıñradur zār ile efġānum benüm 

7 Āsitānundan ayırma derdmendündür senüñ 

Ḳıyma Yaḥyā bendene devletlü sulṭānum benüm 

284 

Feʿilātün Feʿilātün Feʿilātün Feʿilün 

1 Begligüm var saña ḳul olmaġ ile sulṭānum 

Senedüm seyyid-i devrānum efendüm cānum 

2 Ġam ile eglenürin diñlenürin bir pāre 

Vay eġer cevr ü cefā itmez ise cānānum 

3 Aġların sḭneme güller dizerin daġumdan  

Güle baḳsun diyü bir laḥẓa gül-i handāmım 

4 Gāh olur ṣoyunurın ʿışḳ ile abdal olurın  

Ḳara çullar geyürür baña şeb-i hicrānum 

5 Baña yetmez mi bu ki ḥaşra deġin ey Yaḥyā  

İllere maʿrifetüm bābın açar dḭvānum 

285 

Fāʿilātün  Fāʿilātün    Fāʿilātün  Fāʿilün 

1 Söylesem her sözüme dilber ʿinād eyler benüm 

ʿIşḳumı bu şḭve ile müstezād eyler benüm 

2 Yūsuf-ı gül-çihremüñ dellāl-i ʿışḳı cānumı 

Gezdürüp bāzār-ı miḥnetde mezād eyler benüm 

3 Zemm ider mamḭde yāra terbiyet eyler beni 

Unudulmış adumı gūyā  ki yād eyler benüm 

4 Ṭāliʿüm gibi o māhuñ muḳteżāsınca olur 

Göñlünü mihr ü maḥabbet nā-murād eyler benüm 

5 Aġladuġum budur ey Yaḥyā ecel bir gün gelüp 

Āşināmı aġladur aʿdāmı şād eyler benüm 

 

286 

Fāʿilātün  Fāʿilātün    Fāʿilātün    Fāʿilün 

1 Nice  varam ḳapuna bir nā-tüvān u bḭ-dilem 

Dört yanum aldı feryād u ġam u derd ü elem 

2 Āh kim ṭapuñda şimdi yirlere düşdi yüzüm 

Virmedüñ düşdükçe bir Tañrı selāmın ey ṣanem 

3 Ġam degül kūyuñda ḫandān olsalar ʿāşıḳlaruñ 

Cennetüʾl-Meʾvāda gelmez ādemüñ göñline ġam 

4 Görinen ḫaṭ ṣanma ey meh-rū elünden āh idüp 

Şimdi zencḭrin sürūr dḭvānen olmışdur ḳalem 

5 ʿĀşıḳ oldur dār-ı dünyādan ferāġat eyleyüp 

Eyleye Mansūr-veş iki cihānı bir ḳadem 

6 Bir ayaġ üzre biñ ayaḳ olsa elden ḳomayam 

Cām-ı ʿışḳı sākiyā maḥşerde ölem dirilem 

7 Oḳ gibi pehlūsına çekmek diler Yaḥyā seni 

Yā gibi gördüm tevāzuʿla ider ḳaddini ḫam 

287 

Mefāʿḭlün Mefāʿḭlün Mefāʿḭlün Mefāʿḭlün 

1 

Nʾola ben dḭnüm ḭmānum gibi sevsem seni her dem  

Ser-ā-ser ey yüzi muṣḥaf başuna and içer ʿālem 

2 Ġam-ı mihrinden ol māhuñ beni menʿ eyleme hergiz 

Yıḳılmaz deġme derd ile binā-yı ʿışḳ olur muḥkem 

3 Iraḳdur kūy-ı şādḭ ehl-i ʿışḳa nitekim Kaʿbe 

Yaḳıldur ey peri cān gibi ʿuşşāḳa diyār-ı ġam   

4 Eya bürc-i cemālüñ māhı kem bizden kerem sizden 

Cünūn -ı ʿışḳum ile ġam degül yüz biñ ḫaṭā ḳılsam 

5 Nigāruñ ḳaşları gūyā  ki nūn-ı ser-nigūn oldı 

Dehān-ı tengi ey Yaḥyā ṣanasın mḭmdür müdġam 

288 

Mefāʿḭlün Mefāʿḭlün Feʿūlün 

1 Ḳara yüzlü raḳḭb ardunca her dem 

Nitekim rūzun ardınca şeb-i ġam 

2 Gelürmiş ādemün cānı yirine 

Görüşse sen perḭ-peykerle bir dem 

3 Nice  biñ ʿāleme anı deġişmez 

Seminle eyleyen bir laḥẓa ʿālem 

4 Güzer ḳılmaġ içün bāb-ı ʿademden 

Felek pḭrinüñ olmış ḳāmeti ḫam 

5 Bu fānḭ ʿāleme meyl itme Yaḥyā 

Vefāsı cevrdür şādḭsi mātem 

289 

Feʿilātün  Feʿilātün   Feʿilātün   Feʿilün 

1 Ḫalḳdan gizlenelüm tārik-i dünyā olalum 

Beyt-i aḥzānumuz içinde muʿammā olalum 

2 Ḫār u ḫas gibi el üzre ṭutalum nādānı 

Çevrine ṣabr idelüm ʿışḳ ile deryā olalum 

3 Mülk-i maʿnāda ricāl ile ẓuhūr eyleyelüm 

Ṣūretā rind-i ḫarābāt ile peydā olalum 

4 Gelelüm bir yire ʿārifler ile ṣubḥa deġin 

Her gice çarḫ-ı maʿānḭde Süreyyā olalum 

5 Vaḥdeti ʿālem-i kesretde hüveydā idelüm 

ʿUzlet-i ḳalb ile Yaḥyā gibi tenhā olalum 

290 

Mefāʿilün   Feʿilātün   Mefāʿilün  Feʿilün 

1 Ṭutuşdı āteş-i ʿışḳ ile ḳalb-i ġamgḭnüm 

Zülāl-i vuṣlat ile olmaz oldı teskḭnüm 

2 Başumda tāc-ı saʿādet elümde cām-ı ṣafā 

Yanumda şāh-ı cihānum ḳolumda şāhḭnüm 

3 Bu şevḳ ile yiridür ẕerre gibi raḳṣ ursam 

Ki oldı gün gibi yār āsitānı bālḭnüm 

4 Cemāl-i ġayra naẓar ḳılmaġı revā görmez 

Cemālüñi göreli dḭde-i cihān -bḭnüm 

5 Maḥabbet ehline cānlar baġışlar ey Yaḥyā 

Şarāb-ı nāba bedeldür bu şiʿr-i rengḭnüm 

291 

Mefāʿilün  Feʿilātün   Mefāʿilün   Feʿilün 

1 Bu cevr ile nice  bir imtiḥān olanı yüriyem  

Bu derd ile nice  bir nā-tüvān olam yüriyem 

2Begüm seni seveli ṭurmaz anı fikr iderin 

Ki her dem atuñ önünce yayan olam yüriyem 

3 Ne ulu devlet olur bir senüñ gibi şāhun 

Cünūn -ı ʿışḳı ile dāstān olam yüriyem 

4 Ne ẕevḳ olur bu ki ḳan aġladuġuma gülesin 

Derūn-ı dilden aña şādmān olam yüriyem 

5 Nihayeti ġam-ı ʿışḳunla ben faḳḭr ü Ḥaḳḭr 

Ġarḭb u bḭ-kes ü bḭ-hānumān olam yüriyem 

6 Saña görindügüme incinürsin ey gül-i ter 

Seḥer yeli gibi gözden nihān olam yüriyem 

7 Kemāl-i süz ile budur ümḭdüm ey Yaḥyā 

Ġazelde Ḫusrev-i şḭrḭn-zebān olam yüriyem 

292 

Fāʿilātün    Fāʿilātün    Fāʿilātün    Fāʿilün 

1 Ol Süleymān-ı zamānum hem ḥalḭm ü hem selḭm 

Ḫulḳı bir ḫulḳ-ı ʿazḭm ü şānı bir şān-ı kerḭm 

2 Meskenüm şimdi Süleymān āsitāmdur benüm 

Gözüme görinmez ise ṭañ mı Cennātüʾn-Naʿḭm 

3 Fiʾl-meŝel taḫt-ı Süleymāndur vücūdum zevraḳı 

Kāyinātı seyr ider irdükçe āhumdan nesḭm 

4 ʿĀlemüñ görür gözidür bilmiş ol ʿayneʾl-yaḳḭn 

Ol Süleymān-ı zamānumda görinen ḥarf-i mḭn 

5 Görse ol serv-i ḫırāmanı sever Yaḥyā gibi  

Kimde kim ʿaḳl-ı selḭm ola vü ṭabʿ-ı müstaḳḭm 

293 

Mefʿūlü Mefāʿilün Mefʿūlü Mefāʿilün 

1 Bu ʿāşıḳ-ı bimāra raḥm eyle benüm rūḥum 

Bu derde giriftāra raḥm eyle benüm rūḥum 

2 Bu ḫāṭırı ġamnāke bu gözleri nemnāke 

Bu sḭnesi ṣad-çāke raḥm eyle benüm rūḥum 

3 Bir vālih ü ḫayrānam bir āteş-i sūzānam 

Bir bende-i fermānam raḥm eyle benüm rūḥum 

4 Yā vaṣluñ ile güldür yā cevrüñ ile öldür 

Senden dilegüm budur raḥm eyle benüm rūḥum 

5 Yaḥyā saña ʿāşıḳdur bir yār-ı muvāfıḳdur 

Ẓulm eyleme yazıḳdur raḥm eyle benüm rūḥum 

 

294 

Fāʿilātün    Fāʿilātün  Fāʿilātün   Fāʿilün 

1 Ḫalḳ arasında budur cümleyle giryān olduġum 

Korḳaram kim fāş ola vaṣlunla ḫandān olduġum 

2Göreli gün yüzüñi ey māh gelmez ʿaynuma 

Encüm-i eşküm gibi ġamdan perḭşān olduġum 

3 Unuduldı cümle bir sāʿat zamān-ı vaṣl ile 

Bunca yıllar mübtelā-yı derd-i hicrān olduġum 

4 Ṣoyunup abdal-ı ʿışḳuñ olmaġ içündür hemān 

Bir iki gün tekye-i ʿālemde mihmān olduġum 

5 ʿIşḳ ile Yaḥyā ḳuluñ gibi hezār-ender-hezār 

Ölmeġe cānlar virür yolunda ḳurbān olduġum 

295 

Mefāʿḭlün Mefāʿḭlün Feʿūlün 

1 Dökerse ḳanunu gül yüzlü yānım 

Ḳızıl güllerle zeyn ola mezārum 

2 Firāḳuñ nārı ile āh idersem 

Yaḳar iki cihānı bir şerārem 

3 Beni ʿışḳ ateşi şöyle yaḳupdur 

Cehennem odına ṭaʿn itdi nārum 

4 Şu deñlü ḫūn-ı dil aḳıtdı çeşmüm 

Ciġer ḳanıyla ṭoldı reh-güzārum 

5 Dil-i Yaḥyā düşelden derd-i ʿışḳa 

Dükendi ḳalmadı ṣabr u ḳarārum 

NŪN 

296 

Müfteʿilün Müfteʿilün Fāʿilün 

1Buseni biñ cāna degişdün hemān  

Eyler imiş az ṭamaʿ çün çoḳ ziyān 

2Sḭnemi çāk eylemesün tıġ-i ġam  

Fāş ola şāyed ki bu rāz-ı nihān 

3Virmeyeler iki cihāna seni  

Olur ise bir yaña iki cihān 

4 Ḳanlu gözünden kim olursa ḫalāṣ  

Varsun öġünsün yürisün bir zamān 

5Ẕerrece Yaḥyāya vefā eylemez  

Āh kim ol dilber-i nā-mihribān 

297 

Fāʿilātün    Fāʿilātün   Fāʿilātün   Fāʿilün   

1 Ḳırmızı lāle ṭaḳınmış başına ol nev-cuvān 

Bir güneşdür ṣanasın Mirrḭh ile itmiş ḳırān 

2 Merdüm-i ʿālḭ-naẓardur hem ḥasḭb ü hem nesḭb 

Lālesiyle seyr ider ġonca-dehānum her zamān 

3 Lāle kim destār-ı yār üstinde ḳılmışdur ḳarar 

Oldı gūyā  gökdeki ḳuyruḳlı yılduzdan nişān 

4 Kūh-ı miḥnetdür başum açılmaz anuñ lālesi 

Yār elinden yarıla yer yer meġer kim nāgehān 

5 ʿĀşıḳ-ı bḭ-çārenüñ ʿışḳına kimse lā dimez 

Lāle-veş göñlinde var ise eġer daġ-ı nihān 

6 Taġlarda ṣanki yapraġı dökülmiş lāledür 

ʿIşḳ-ı Leylḭ ile Mecnūn-ı żaʿḭf ü nā-tüvān 

7 Ḳanlu peykān gibidür Yaḥyāya cümle lāleler 

Ḳāmeti hicrān-ı cānān ile olaldan kemān 

 

298 

Fāʿilātün  Fāʿilātün   Fāʿilātün   Fāʿilün 

1 Söylesen ʿḬsā gibi yüz luṭf ile açsan dehān 

Dirilür ölümlüler ḳarşunda ey ārām-ı cān 

2 Nüna beñzer ḳaşlaruñ nün üzre ṭutmışdur vaṭan 

Bir elifdür ḳāmetün cān içre itmişdür mekān 

3 Hey yolında öldüġüm ʿuşşāḳa hicrānuñ senüñ 

Ḥālet-i nezʿinde cān acısına beñzer hemān 

4 Gözlerüñ öldürdügini leblerün iḥyā ider 

Anuñ içün dir seni gören hemḭşe işte cān 

5 ʿĀlem-i ervāḥdur fevḳaʾl-ʿalāda leblerüñ 

ʿAyn-ı ʿālemden olur zḭrā nihān-ender-nihān 

6 Her kime senden suʾāl itsem baña virmez cevāb 

Sırr-ı cān olmaz cihān içinde insāna beyān 

7 Şʿir-i Yaḥyāya dil uzadursa cāhiller ne ġam 

Kim sözün rūḥını idrāk eylemez nādān olan 

299 

Fāʿilātün   Fāʿilātün   Fāʿilātün   Fāʿilün 

1 Başun üzre sünbül-i hindi eyā şems-i cihān 

Sañasın Pervḭndür kim māh ile itmiş ḳırān 

2 Ey yüzi muṣḥaf başuñ üstinde bu sünbül senüñ 

Satr-ı biʾsmiʾllāha beñzer süre başında hemān 

3 Sünbül-i hindi degül pervānelerdür gūyiyā 

Gördiler şemʿ-i cemālüñ virdiler şevḳ ile cān 

4 Yā ḫôd ol sünbül kilḭd-i ġussanuñ miftāḥıdur 

Açılur görince anı diller olur şādmān 

5 Bir açılmış yāsemen şāhıdur ey Yaḥyā ya ḫôd 

Şarmaşup ḳılmış ser-i serv-i revān üzre mekān 

300 

Fāʿilātün   Fāʿilātün   Fāʿilātün   Fāʿilün 

1 Aḳ libāsını geyüp mānend-i mihr-i āsumān 

Bir gümişden serve dönmiş ṣanki ol şūh-ı cihān 

2 Şenv-i kāfürḭ gibi ṭañ mı geyerse aḳ libās 

Her gice anuñla rūşendür çerāġ-ı bezm-i cān 

3 Altun üsküflü cuvānum aḳ libās ile bu gün 

Aḳ sancaġına dönmiş Āl-i ʿOŝmānuñ hemān 

4 Yāsemenden aḳ libāsı rūz-ı şādḭdür arla 

Bu ḳara çul bir şeb-i ġamdur faḳḭre her zamān 

5 Aḳ gül nahline beñzer aḳ libās ile nigār 

Nʾola ey Yaḥyā görüp bülbül gibi ḳılsam fiġān 

301 

Fāʿilātün   Fāʿilātün   Fāʿilātün   Fāʿilün 

1Ḫaṭṭ-ı nāmendür senüñ mānend-i kuḥl-i Iṣfahān  

Farż-ı ʿayn oldı anı gözden geçürmek her zamān 

2 Ḫūb ḫaṭ iki kenārında benefşezārdur 

Her iki saṭr arasında ṣanki enhār-ı cinān 

3 Ḫaṭ degüldür belki bir ayḭnedür mektūb-ı yār 

Görinen anda sevād-ı ʿayn-ı ʿāşıḳdur ʿayān 

4 Şekkere ḳonmış ḳarınca leşkeridür fiʾl-meŝel 

Nāmede ḫaṭṭ-ı şerḭfüñ ey Süleymān-ı zamān 

5 Saṭrlardur ṣanmanuz Mūsā āsāsında ya ḫôd 

Nḭçe yirden şaḳḳ olupdur gūyiyā Nḭl-i revān 

6 Ol suṭūr-ı cān-fezā ile bu mektūb-ı şerḭf 

Mevc uran baḥr-i sefḭde beñzer ey ārām-ı cān 

7 Ḫaṭ degüldür nāmede ol āfitāb-ı ʿālemüñ 

Bildüm ey Yaḥyā elinüñ gölgesidür bḭ-gümān 

Fāʿilātün   Fāʿilātün   Fāʿilātün   Fāʿilün 

1 Ḳapuna varup dilersen vireyin cānı hemān 

Saña her ne ḫôş gelürse ideyin anı hemān 

2 Āh kim yanunda ey meh-rū ḳara taġlarcadur 

ʿĀşıḳuñ bir dāne-i ḫardalca noḳṣānı hemān 

3 Her ne dürlü cevr idersen ḫāṭıram ḫôşdur benüm 

Hemdem itme kendüne aġyār-ı nādānı hemān 

4 Düşmez aġyār ile gezmek saña ey māh-ı münḭr 

Gün gibi seyr it cihānı sāye sulṭānı hemān 

5 Ḳıpḳızıl dḭvāne olduġına Yaḥyā gül gibi 

Ey perḭ şāhid yeter çāk-i girḭbānı hemān 

 

303 

Mefʿūlü   Fāʿilātü     Mefāʿḭlü   Fāʿilün 

1 Dülbendini düşürdi ḳażā ile ol cuvān 

Dülbendi gibi ayru düşüp eyledüm fiġān 

2 Ṣandum ki ārzū idüben āşiyānım 

Bir aḳ kebüter uçdı ser-i servden hemān 

3 Gūyā  ki gün ṭolundı irişdi şeb-i viṣāl 

Dülbendi düşdi kāküli görindi nāgehān 

4 Dülbendi nūr gibi yire indi şevḳ ile 

Eflāke çıḳdı döne döne āh-ı ʿāşıḳān 

5 Yaḥyā düşürmez idi anı āhumuz yeli 

Dülbendi kāküline ṭolaşmasa her zamān 

304    

Mefʿūlü  Fāʿilātü   Mefāʿḭlü  Fāʿilün 

1 Aġyārdan görüp yine ḫālḭ cihānı ben 

Pehlūya çekdüm ol ṣanem-i mihribānı ben 

2 Ebrūsı gibi eġri ḫayāl itmenüz beni 

Toġruluġ ile sevdüm o serv-i revānı ben 

3 Nāzüklük ile öpmiş idüm düşde leblerin 

Ḫavf ile cānum aġzuma geldi uyanuban 

4 İrdüm hümā-yı himmet ile āsitānma 

Yapdum felekler üzre yine āşiyānı ben 

5 Yaḥyā nigārsuz neme yarar benüm cihān  

Bir daḫi görsem iki olur bu cihānı ben 

Fāʿilātün Fāʿilātün   Fāʿilātün   Fāʿilün 

1 Gel ayaḳ seyrini ḳıl nūş it meyi peymāneden 

ʿĀḳil olanlar ḳaçar mı zāhidā meyḫāneden 

2 Bezme ebr-i āhum eşkümden tolular yaġdurur 

Aġlayup āh eylesem ol gözleri mestāneden 

3 Göñlümüzden toġmadı bir gice ol bedr-i tamām 

Ben ḳara günlü nʾolaydı toġmayaydum anadan 

4 Bir yalın yüzlü göricek cān atar pür-şevḳ olup 

Yanmaġı pervāneden öġren göñül pervāneden 

5 İntiẓār ile hemān ey ḫasta-dil cānum çıḳa 

Şḭve vü nāz ile ol āfet çıḳınca ḫāneden 

6 Ḳanı ol dem bir sehḭ-ḳāmetle hem-pehlū olup 

Sḭnemi ḳılsam ṣadef ol gevher-i yekdāneden 

7 Yārdan bir būse cerr eyler didi Yaḥyā göñül 

Bilmiş ol uslu ḫaberdür bu dil-i dḭvāneden 

 

306 

Mefʿūlü Fāʿilātün    Mefʿūlü Fāʿilātün   

1 Yüz bulmayınca ʿāşıḳ ey āfitāb senden 

Ẕerre gibi görinmez eyler ḥicāb senden 

2 Beñzer saña niyāzum żaʿfumdan işidilmez 

Biñ kerre söyler isem gelmez cevāb senden 

3 Taġlar gibi yolunda ḥāżır-cevābam ammā 

Bir kez teraḥḥum ile olmaz hıṭāb senden 

4 Göñlince olmaġ anuñ ġāyetde müşkil olur 

Maḥbūbuñ olur ise ʿālḭ-cenāb senden 

5 Yaḥyā ölümlün ise yoḳdur anuñ günāhı 

Senden irişdi aña bu ıżṭırāb senden 

307     . 

Mefʿūlü Mefāʿḭlü  Mefāʿḭlü  Feʿūlün 

1 Gördüm yüzüñi ʿāşıḳ idüm saña ḳulaḳdan 

Maḳṣūda irişdüm dilegüm bu idi Ḥaḳdan 

2 Sen şāha yaḳın olmaġa yoḳ bende liyāḳat 

Baña bu yeter kim seni seyr idem ıraḳdan 

3 Zülf ü ruḫuña ʿāşıḳ idüm devr-i ezelden 

Farḳ itmez iken daḫi gözüm ḳarayı aḳdan 

4 Ḳoyup elini gögsine her serv ü ṣanevber 

Ḳūyuñda tevāżuʿlar ider baña uzaḳdan 

5 Yaḥyā nʾola irişdi ise ṣoḥbet-i yāra  

Mey gibi çıḳar başa kemāl ehli ayaḳdan 

308 

Mefāʿḭlün Mefāʿḭlün Mefāʿḭlün Mefāʿḭlün 

1 Uçurdum murġ-ı cānı āşiyān-ı ʿālem-i tenden 

Ḫalāṣ oldum ġam-ı hicrān ile ġavġa-yı düşmenden 

2 Ben ol serv-i revāna āḫiret Ḥaḳḳın ḥalāl itdüm 

Ḳıyāmetde daḫi rencḭde-ḫāṭır olmasun benden 

3 Uyurken öpmek olurdı seni ey ġonca-leb ammā 

Elüm varmaz benüm bir gül ḳoparmaġa bu gülşenden 

4 Nigārā naḳş-ı taṣvḭrüñ gözümden olmadı ḫālḭ 

Ḫayālüñ gitmedi bir laḥẓa bu cāy-ı muʿayyenden 

5 Bulunmaz bḭ-vefā dünyāda bir gün yüzlü ey Yaḥyā 

Sen andan şākir ü rāzḭ olasm ol daḫi senden 

309 

Mefāʿḭlün Mefāʿḭlün Mefāʿḭlün Mefāʿḭlün 

1 Ṭuyuldı ʿışḳ-ı pinhānum ziyāde iltiyāmumdan 

Seni sevdügüm anlandı tevāzuda selāmumdan 

2 Vefā ṣūretlerin gördüm bu gün mirʾāt-ı ḥüsnünde 

Sefāʿat nün berḳ ursa nola faḫrüʾl-enāmumdan 

3 Aña şādam ki ʿışḳunla uyandum ḫāb-ı ġafletden 

Murādum bu idi çoḳdan Ḫudā-yı lā-yenāmumdan 

4 Ġarḭb olduġum içün adumı añmaġa ʿār eyler 

Bu istiġnalar umulmazdı ol yār-ı be-nāmumdan 

5 Anuñçün oḳımaz eşʿārumı cānānum ey Yaḥyā 

Şefāʿat eylemek lāzım gelür sūz-ı kelāmumdan 

310 

Fāʿilātün   Fāʿilātün   Fāʿilātün   Fāʿilün 

1 Yüz çevürmez ʿāşıḳ-ı bḭ-çāre rūy-ı ḫūbdan 

Ölmeyince vaz gelmez rind olan maḥbūbdan 

2 Ārzū-yı rūy-ı yār eġler hemḭşe ʿāşıḳı 

Yūsufuñ gitmez ümḭd-i vuṣlatı Yaʿḳūbdan 

3 Zāhidā maḥbūbdan açıldı çünkim ṭāliʿüm 

Sen beni menʿ eyleme ol dilber-i merġūbdan 

4 Geh cemālüñden vefā ḳıl geh celālimden cefā 

Çıḳma ey şāh-ı cihān zinhār bu üslūbdan 

5 Ol hilāl-ebrū bu gün Yaḥyāyı ḳurbān eylemez 

Himmet olmazsa eġer kim Ḥażret-i Eyyūbdan 

 

311 

Mefāʿḭlün  Mefāʿḭlün  Mefāʿḭlün   Mefāʿḭlün 

1 Ḳapadum ʿayn-ı ʿıṣyānı enḭs-i Aṣfiyāyam ben 

Havā ile bulanmaz baḥr-i ʿummān-ı ṣafāyam ben 

2 Ne var yoḳlukda var olsam ġınāyı faḳr ile bulsam 

Fenā-ender-fenā olmış baḳā-ender-baḳāyam ben 

3 Erāzilden ıraġ olmaḳ beni Ḥaḳḳa yaḳın itdi 

Bi-ḥamdiʾllāh celḭs-i būriyā-yı bḭ-riyāyam ben 

4 Meh-i nev gibi çıḳduḳ bir kenāra ehl-i şevḳ oldum 

Bu gün dḭvān-ı Ḥaḳda maṭlaʿı mihr-i Ḫudāyam ben 

5 Celālüm yüzleri faḳr ile ʿuryān olduġumdandur 

Niyāmından çekilmiş tḭġ-i dest-i evliyāyam ben 

6 Ḳocaldum iki ḳat oldum ecel bār-ı girānmdan 

Yıḳılmaġa teveccüh eylemiş köhne bināyam ben 

7 Benüm pḭrüm  emḭrüm pādişāh-ı bḭ-naẓḭrümdür 

Muḥibbinüñ muḥibbinüñ muḥibbi bir gedāyam ben 

8 Ḥaḳḭkatde ṭalazlar gibidür evrāḳ-ı dḭvānum 

Maʿānḭ baḥrini cūşa getürmiş bir ṣabāyam ben 

9 Diyārumdan ıraġ olduḳça artar ḳadrüm ey Yaḥyā 

Cihān mülkinde zḭrā gevher-i ʿālḭ-bahāyam ben 

312 

Fāʿilātün   Fāʿilātün   Fāʿilātün   Fāʿilün 

1    Bilmezin kime şikāyet ideyin ol şāhdan  

Bendesine iltifāt itmez geçerken rāhdan 

2 Sergüzeştin ṣafha-i eflāke tesvḭd itmeġe  

Ḫāmeler peydā ider derd ehli dūd-ı āhdan 

3 Ḳarşular eṭfāl-i eşküm ʿāşıḳ-ı üftāde-vār  

Ṭoġrulup serv-i revānum gelse ṣoḥbetgāhdan 

4 Nice  günlerdür ki ayırdı beni devr-i zamān  

Bir hilāl-ebrū yüzi ḫūrşḭd ü alnı māhdan 

6 Kimseler Yaḥyā gibi dünyāda ḫôşnūd olamaz  

Bir vefāsuz yārdan bir düşmen-i bed-ḫāhdan 

313 

Feʿilātün Feʿilātün Feʿilātün Feʿilün 

1 Benem ol Kaʿbe-i maḳṣūda varup nūr gören 

Yaʿnḭ  ḳapunda seni ḥüsnüñe maġrūr gören 

2 Bilmezin rūz-ı viṣāli nice  pinhān ideyin 

Ṭuydı esrārumı cānā beni mesrūr gören 

3 Ẕevḳumuñ binde birin görmeye seyrinde daḫi 

Zāhidā cennet-i Firdevse giren ḥūr gören 

4 Baḥr-i ʿışḳuñ dilini her kişi idrāk idemez 

Sevdügümden beni bḭgāne ṣanur dūr gören 

5 İki ʿālemde Süleymānlıġ ider ey Yaḥyā 

Bu ṭoḳuz āyinede kendüzini mūr gören 

 

314 

Mefāʿḭlün   Mefāʿḭlün  Mefāʿḭlün   Mefāʿḭlün 

1 Begüm Yaʿḳūb-ı cāna Yūsuf-ı gül-pḭrehensin sen 

Gözümün nūrı göñlümün sürūrı şimdi sensin sen 

2 Tecellā-yı cemālüñden gider Mūsā gibi ʿaḳlum 

Nigārā revzen-i nūr-ı Ḫudā-yı Ẕüʾl-minensin sen 

3 Cihānuñ yüzi ṣuyı  şehrümüzde māh-rūlardur 

 Ḥüseyn-i Kerbelā Ḥaḳḳı ḳamusından ḥasensin sen 

4 Beni unutduġun gibi unutdun ʿahd ü peymānı 

Efendüm tā ezelden dilber-i peymān-şikensin sen 

5 Dirḭġā rāz-ı ʿışḳı ʿāleme fāş itmeġe gūyā  

Muʿayyen bildüm ey çāk-i girḭbānum dehensin sen 

6 Derūnunda yedi deryā degüldür ḳaṭraca ammā 

Dilā ḫum-ḫāne-i vaḥdetde ben bilsem ne densin sen 

7 Sevelden Aḥmedi sulṭāndı ʿuşşāḳ olduñ ey Yaḥyā 

Vilāyetde naẓḭrüñ yoḳ meġer Veyseʾl-Ḳarensin sen 

315 

Feʿilātün    Feʿilātün   Feʿilātün   Feʿilün 

1 Gūşe-i gülsen ola bir nice  yārān olasın 

Söylenen ḳıṣṣa-i cānān ola giryān olasın 

2 Varasın ḫāne-i dildāra semā ide ide 

Ney gibi tā ser ü pā nāle vü efġān olasın 

3 Ne cefāyı ne cefā ideni izʿān idesin 

Şöyle dḭvāne vü mestāne vü ḫayrān olasın 

4  Ādeme rūz-ı ḳıyāmet olur ol Cumʿa güni 

Yār aġyār ile cemʿ ola perḭşān olasın 

5 Ḳomaz ol şāh-ı cihān kendüyi dilber yirine 

Bendesi bendesine bende-i fermān olasın 

6 ʿĀlem oldur ki ara yirde bürūdet var iken 

Varasın yalvarasın yāra ke-mā-kān olasın 

7 Elem oldur ki ḳażā ile yanında yānın 

Bir ḫaṭā söyleyesin ṣoñra peşḭmān olasın 

8 Beni Yaḥyā gibi güldürmedün ey çarḫ-ı berḭn 

Göreyin ben seni kim ḫāk ile yeksān olasın 

 

316 

Fāʿilātün Fāʿilātün Fāʿilātün Fāʿilün 

1 Ḥāl idinmez derd ü ġam ẕevḳini Eyyūb olmayan 

Dil-rübālık şḭvesin añlar mı maḥbūb olmayan 

2 Manṣıb-ı adaya irmez ẕerre gibi ḫôr olur 

Gün gibi bir bāb-ı ʿālḭ-şāna mensūb olmayan 

3 Nāle vü āhı olur maḥbūbma fetḥ-i kelām 

Oṭurup ḳalmaz ḥicāb altında maḥbūb olmayan 



 399 

4 Ḳayd-ı dünyādan geçüp āşūfte-destār ol yüri 

Añlamaz bu vadiyi dḭvāne-üslūb olmayan 

5 Şiʿrinün her mıṣrāʿı şemşḭr-i āteş-bārdur 

Ḳanı bir Yaḥyā gibi fenninde maġlūb olmayan 

  

317 

Mefāʿilün  Feʿilātün  Mefāʿilün  Feʿilün 

1 Revā mıdur beni göz göre odlara yaḳasın 

Selāmum almamaġ içün yabanlara baḳasın 

2 Sıġar mı aduna ednālara muṣāḥib olup 

Ṣu gibi gülşen-i dehr içre alçaġa aḳasın 

3 Şu kimsene ki derūnında ola gevher-i ʿışḳ 

Cihān içinde ṣadef gibi çāk ide yaḳasın 

4 Kemāl-i ʿışḳ ile Ferhād-veş anılmaġ içün 

Hemḭşe kendüzüñe ʿāşıḳ adını ṭaḳasın 

5 Ṣafā-yı ḳalb ile baḥr-i ġazelde ey Yaḥyā 

Ḫayāl-i ḫāṣ ile elden ḳoma fenā yaḳasın 

 

318 

Feʿilātün   Feʿilātün  Feʿilātün   Feʿilün 

1 Baña yetmez mi bu devlet ki cefā eyleyesin 

Vāy aña kim ne cefā vü ne vefā eyleyesin 

2 Pādişāhum umarın ben ḳulunı bir gün ola 

Himmete lāyıḳ u iḥsāna sezā eyleyesin 

3 İşte ben ʿışḳuñ ile cānumı teslḭm itdüm 

Sögesin bārḭ baña ḫayr duʿā eyleyesin 

4 Öldüġüm işide şāyed ki ṣafālar süre yār 

Ey müʿeẕẕḭn ölicek baña ṣalā eyleyesin 

5 Bir gice ḫāne-i Yaḥyāya gelem dimiş idün  

Hḭç ola mı varasın ʿahde vefā eyleyesin 

319 

Feʿilātün   Feʿilātün   Feʿilātün   Feʿilün 

1 Ne günāh itdüm efendüm ki baña kḭn idesin 

Düşmanı şād idesin bendeni ġamgḭn idesin 

2 Nāfe gibi ḳara göñüllüsin ey bedr-i tamām 

Ne ḫaṭā itdüm ola kaşlarımı çḭn idesin 

3 Gün gibi sāye ṣalup ḫāne-i virānemüze 

Ben umardum gelesin gözümüz aydın idesin 

4 Ey serā-perde-i ġurbetde baña hemdem olan 

Cān virürken o mehüñ adını telḳḭn idesin 

5 Yañılup ola ki bir ḫayr duʿā ide baña 

Yolı üzre ol elif-ḳāmetümüñ sin idesin 

6 Çünki dünyāda dü-tā ʿāşıḳ-ı üftāde idüm 

Yāsemenlerle benüm ḳabrümi tezyḭn idesin 

7 Sözlerüñ ṣūrete gelsün dir iseñ ey Yaḥyā 

Ḳanlu yaşum gibi eşʿārunı rengin idesin 

320 

Mefʿūlü Mefāʿḭlü  Mefāʿḭlü  Feʿūlün 

1 Göñlüme girüp ʿışḳun ile mesken idersin  

Maʿnḭde begüm āh u fiġānı sen idersin 

2 Ey ḳaşı kemān oḳlarunuñ pārelerinden 

Gūyā  bedenüm ḳabāsını gülsen idersin 

3 Ten ḥāṣılını virmek içün bād-ı fenāya 

Her dāġ-ı firāḳı baña bir ḫırmen idersin 

4 Her gice ḫayālünle eyā şem-i hidāyet 

Gün gibi benüm göñlüm evin rūşen idersin 

5 Yaḥyā ḳulum şimdi kemāl-i keremünden 

Biñ dürlü cefā vü ġamuñ ile şen idersin 

321 

Mefʿūlü Mefāʿḭlü  Mefāʿḭlü  Feʿūlün 

1 Dülbendüni nāz ile ẓarḭfāne ṣararsın 

Meydān-ı maḥabbetde gezüp ʿāşıḳ ararsın 

2 Sen ġonca gibi gah yeşil gāh ḳızıl gey 

Üftādelerüñ berg-i ḫazān gibi ṣararsun 

3 Yazup ele al ḫāme gibi göñlünü ey dost 

Düşmanlarumuñ nāme gibi ḳalbi ḳararsuñ 

4 Aġlamaġ ile sevdügümi yāra ṭuyurdun 

Ey dḭde-i ġam-dḭde baña ʿayn-ı żararsın 

5 Yaḥyā nʾola olursa sözün inceden ince 

Yānın beli vaṣfında ḳılı ḳırḳ yararsın 

322 

Mefʿūlü  Fāʿilātün    Mefʿūlü  Fāʿilātün 

1 Tesbḭḥüñi yanıldur ṣôfḭ żararlu yārān  

Şeyṭānlarımı bir bir eyle hemān perḭşān 

2 Ṣabr ise olduġınca derd ise bḭ-nihāyet 

Cānān ise bayaġı cevr ü cefā   ke-mā-kān 

3 Emseytü biʾl-ehālḭ eşhabtü biʾl-kemme 

Der ḳaṭrai nihün-est deryā-yı ʿilm-i Yezdān 

4 Mihr ü maḥabbet ile gerdūn-ı dūna döndüm 

Encüm gibi gözümden gitdi ḥicāb-ı cānān 

5 Yā maḥşereʾl-maʿānḭ lā-ḫayre fiʾl-edānḭ 

Bir pāre buluṭ eyler mihr-i sipihri pinhān 

6 Seyr-i cemāl-i yārı idrāk ifāde itmez 

Perde olur şuʿāʿı mānend-i mihr-i raḫşān 

7 Dḭdār-ı Ḥaḳḳı Mūsā ne görmedi ne gördi 

Esrār-ı len terānḭ ḳıldı ziyāde ḫayrān 

8 Açdum diyār-ı şevḳi eşʿār-ı tāzem ile 

Rūmı yeniçeriyle mānend-i Āl-i ʿOŝmān 

9 Yaḥyā gibi ḥabḭbüñ oldum ġubār-ı rāhı 

Ḳoydı beni semāʿa bu gird-i bād-ı devrān 

323 

Feʿilātün   Feʿilātün   Feʿilātün   Feʿilün 

1 Ey göñül nice ye dek cevr ü cefāsın göresin 

Bir gün ola o mehüñ mihr ü vefāsın göresin 

2 Görmedin ʿāşıḳ olursın o perḭ-sḭmāyā 

Vay eġer ʿālem-i fānḭde baḳasın göresin 

3 Bizde ey ḫāce güzeller ḳılıç ile dirilür 

Rūma gel nice  yalın yüzlü cilasun göresin 

4 Ḥıżr-ı dil Ab-ı Ḥayāt-ı lebüñe irdi didüm 

Didi düşündür ola umma ḳarasın göresin 

5 İre günden güne ḥüsn ile kemāle Yaḥyā 

Göresin şehrümüzüñ māh-likāsın göresin 

324 

Feʿilātün  Feʿilātün  Feʿilātün  Feʿilün 

1 Ey ṣabā bulur iseñ dilberi tenhā diyesin 

Öldi ġurbetde şu bir ʿāşıḳ-ı şeydā diyesin 

2 Sevinüp şād ola şāyed ġam ile öldüġüme 

Ḥālümi dilbere liʾllāhi Tapala diyesin 

3 Ḫārdan yoluñı pāk eyledi cān virmek ile 

Gitdi ol bülbülüñ ey ġonca-i raʿnā diyesin 

4 Yerde yatduḳça begüm ʿāşıḳ-ı üftādelerün 

ʿÖmr uzunluġun virsün saña Mevlā diyesin 

5 Sūzdür her ġazelün yüzi ṣuyı  ey Yaḥyā 

Neye yarar ṭutalum nice  muʿammā diyesin 

325 

Mefāʿḭlün  Mefāʿḭlün  Mefāʿḭlün  Mefāʿḭlün 

1Gelelden şehrine ḥaẓẓ itdüm ol māh-ı mükerremden  

Yerine geldi cānum ölmiş idüm ġussa vü ġamdan 

2 Seferden geldügi gün gördüm ol meh-ruyı bir pāre 

Ḳararmış ʿayn-ı ʿāşıḳ gibi tāb-ı mihr-i aʿẓamdan 

3 Hemḭşe baġrumuñ başı gibi ben ḳanlar aġlardum 

Benüm ṣabr u ḳarārum gibi dilber gitdügi demden 

4 Selāmından ġıdā-yı rūḥ irişür cism-i ʿuşşāḳa 

Seferden gelse bir mektūb ol yār-ı müsellemden 

5 İçinde sevdügi maḥbūbı olmayınca Yaḥyānuñ 

Benüm yanumda farḳı yoḳdur ol şehrüñ cehennemden 

326 

Mefʿūlü  Fāʿilātü   Mefāʿḭlü  Fāʿilün 

1 Anuñ ki ʿayn-ı tākāti açıldı ḫābdan 

Göçdi fenā diyārına geçdi şarābdan 

2 Bir rind-i mey-peresti ımāmüʾl-hümānı ider 

Cām-ı cihān -nümāyı yapanlar turābdan 

3 Mihrüñ çalaydı cām-ı ṣabūḥḭsini yere 

Bālḭ olurdı çarḫ-ı felek ıżṭırābdan 

4 Cān virmek ile kür idegör ʿayn-ı unṣurı 

Maḳṣūd çihresi açıla tā niḳābdan 

5 ʿĀlḭ-cenāb iken göñül alçaḳlıġın ider 

Öġren tevāżuʿ eylemeġi āfitābdan 

6 Yapma fenā evin yıḳılur rūzgār ile 

Zḭrā ki farḳı yoḳ bu ḳıbābuñ ḥabābdan 

7 Her ehl-i maʿrifet sözünü añlamaz benüm  

Yaḥyā rumūz-ı ʿışḳ oḳunmaz kitābdan 

327 

Fāʿilātün   Fāʿilātün   Fāʿilātün   Fāʿilün 

1 ʿĀlem oldur ki gele yār otura sen ṭurasın 

ʿAbd-ı memlūki gibi ḳarşuda el ḳavṣurasın 

2 Aşıḳ oynında bahāneyle elini öpesin 

Biñ niyāz ile ayaġına yüzüñi süresin 

3 Bāzı sözini żarāfetle işitmezlenesin 

Girü söyletmek içün anı lebinden ṣorasın 

4 Yılda bir kez yüzüñe baḳduġını şefḳat ile 

Ulu devlet bilesin anı ganimet göresin 

5 Seg-i kūyı gibi Yaḥyā yüri ŝābit-ḳadem ol 

Tā ölince feleġe virme işigi yöresin 

328 

Mefāʿilün   Feʿilātün  Mefāʿilün   Feʿilün 

1Yaḳamı çāk idüben saña ḳarşu āh iderin 

Cefālar eyleyesin diyü bir günāh iderin 

2 Cefā vü şḭve vü nāz u ʿitābunı görürin 

Ḳaçan ki āyine-i ḥüsnüñe nigāh iderin 

3 Tenüm eliflerine daġdan nişānlar idüp 

ʿAdem diyārına sulṭān-ı rūḥa rāh iderin 

4 Ṣorarsa bendesinün galini eġer ol şah 

Duʿā-yı devlet-i şāh-ı cihān -penāh iderin 

5 Mülāhazamda ḳulınuñ ḳulı yirine ḳoyup 

Hemḭşe kendümi Yaḥyā cihāna şāh iderin 

329 

Fāʿilātün   Fāʿilātün    Fāʿilātün    Fāʿilün 

1 Şehrümüz meh-rūlariyle ʿayş u ʿişret eylerin  

Yaʿnḭ  ol gün yüzlüye iẓhār-ı ḳudret eylerin 

2 Kimseler ol bḭ-vefāya ʿāşıḳ olmasun diyü  

Adı anılsa dil uciyle meẕemmet eylerin 

3 Kendü luṭfından gelüp bir gice iḥyā eylesün  

Ol lebi ʿḬsāya yirden göke minnet eylerin 

4 Bu maḥabbet bir żarūrḭ derde uġratdı beni  

Yāra ḫôş gelsün diyü aġyāra ʿizzet eylerin 

6 Ḫayra girsün ol perḭ öldürsün ey Yaḥyā beni  

Çün kilāb-ı kūyına her gice zaḥmet eylerin 

330  

Mefāʿilün Feʿilātün Mefāʿḭlün Feʿilün 

1 Ḫudā-yı Lemyezel ü bḭ-zevāl Ḥaḳḳı içün 

Resūll-i kevn ü mekān ile Āl Ḥaḳḳı içün 

2 Lisān-ı nāṭıḳasuz söylenen maʿānḭ içün 

Kelām-ı Ḥaḳda görinen kemāl Ḥaḳḳı içün 

3 Saña bu ḥüsni viren padişāh-ı ʿalem içün 

Viṣāl-i Ḥaḳḳa irişen ricāl Ḥaḳḳı içün 

4 Bu derdmendüne rūy-ı celāl ile baḳma 

Seni beni yaradan Ẕüʾl-cemāl Ḥaḳḳı içün 

5 Efendi bir gice Yaḥyā ḳuluñı iḥyā ḳıl 

Dem-i Mesḭḥ ile olan maḳāl Ḥaḳḳı içün 

331 

Fāʿilātün Fāʿilātün   Fāʿilātün  Fāʿilün 

1 Ḥālüme raḥm eyleyen derdüme dermān ḳılmasun 

Yārdan ġayrı gözüm yaşını kimse silmesün 

2 ʿĀr ider ben mübtelāsından yetiş ey derd ü ġam 

Şöyle bḭmār it beni gördükçe cānān bilmesün 

3 Cānunuz var ise ey üftādeler yaşum gibi 

Ol perḭ-sḭmāya ḳarşu ʿaḳlunuz taġılmasun 

4 Eydünüz kim yalıñuz seyr eylesün ol āfitāb 

Sāye-veş yanınca yüzi ḳaralar ṭaḳılmasun 

5 Oldugından ṣoñra Yaḥyāya ḳo sögsün ol nigār 

Geçmiş ḭmān ehline niçün duʿālar ḳılmasun 

332 

Fāʿilātün    Fāʿilātün Fāʿilātün  Fāʿilün 

1 Kimsenüñ maḥbūbma aġyārı maḳbūl olmasun  

Pādişāh-ı ẓālime düşmanları ḳul olmasun 

2  Āh kim ah itdügümden incinür ol bḭ-vefā 

Aramuzdan āhdan ister ki bir yol olmasun 

3Yā İlāhi āḫiret Ḥaḳḳı ḥalāl olsun ana 

Baña cevr itdügi içün yār mesʾūl olmasun 

4 Ḫalḳ-ı ʿālemden kesilür māniʿ olmasun diyü 

Kimseler tedbḭr-i vaṣl-ı yāra meşġūl olmasun 

5 Bḭ-vefādur diyü illerde bir āfet söylenür 

Cān gibi sevdügün ey Yaḥyā senüñ ol olmasın 

 

333 

Fāʿilātün   Fāʿilātün   Fāʿilātün   Fāʿilün 

1 Mihr-i ʿışḳuñdan vücūdum sāyesi dūr olmasun 

Dḭde-i cānum benüm bir laḥẓa bḭ-nūr olmasun 

2 Kesret-i ʿuşşāḳa nʾiçün incinür ol māh-rū 

Ḳādir ise gün gibi ḥüsn ile meşhūr olmasun 

3 ʿĀlem-i derd ü ġam-ı cānānı iẕʿān itmeyen 

Gülmesün hergiz iki ʿālemde mesrūr olmasun 

4 Dūd-ı āhumdan ʿayān olursa olsun derd-i yār 

ʿIşḳ odı ḫākister-i cismümde mestūr olmasun 

5 Çünki ey Yaḥyā olur āḫir yiri zḭr-i zemḭn 

Gün gibi fevḳaʾl-ʿalāda kimse maġrūr olmasun 

 

334  

Mefāʿḭlün Mefāʿḭlün Mefāʿḭlün Mefāʿḭlün 

1 Ġamundan öldi bir ʿāşıḳ senüñ ʿömrün ziyād olsun 

Mezārın gel ziyāret eyle bārḭ rūḥı ṣad olsun 

2 Ṣonında yaḫşı adıdur hemān baḳı ḳalan ancaḳ 

Gerek Ferhād-ı ʿışḳ olsun gerekse Keykubād olsun 

3 Ṣaḳın maẓlūmuñ āhından iñen cevr itme ʿuşşāḳa 

Güzeller pādişāhısın ḳapunda ʿadl ü dād olsun 

4 Dil-i bḭmāruma gönder ziyāde ḫôş gelür tḭrün 

Hemḭşe kūyuna uçmaġa baña ḳol ḳanad olsun 

5 Ḳo sögsün dostum düşman söge bildükçe Yaḥyāya 

Yanuñda bir bahāneyle tek ol bḭ-çāre yād olsun 

 

335 

Fāʿilātün    Fāʿilātün    Fāʿilātün   Fāʿilün 

1 Ol perḭ nāz uyḫusın kendüye ʿādet eylesün 

Görmeze urmaġa ʿuşşāḳı ẓarāfet eylesün 

2 Baḳmaġa anuñ cemāline bahāne isterüz 

Yār luṭfından bize bir ḫôş ḥikāyet eylesün 

3 Gelsün ol serv-i bülendüm uġrasun ġam-ḫāneme 

Göñül alçaḳlıġını itsün ʿināyet eylesün 

4 Bārḭ zemm itsün faḳḭri ḫayr ile yād eylesün 

Ḫāṭırum yıḳsuñ göñül mülkin ʿimāret eylesün 

5 Şevḳ  ile Yaḥyā ḳulun raʿnā ġazeller söylesün 

Nice  bir senden saña şāhum şikāyet eylesün 

 

336 

Fcilātün   Feʿilātün  Feʿilātün  Feʿilün 

1 Ṣaḳın ey ehl-i dilüñ ġonca-i gülzārı ṣaḳın 

Açma gül gibi derūnundaki esrārı ṣaḳın 

2 Kimseye söylemeyüp cān gibi pinhān eyle 

Laʾl-i nābuñ gibi her gizlüce güftārı ṣaḳın 

3 Dime mest olup ayaḳ seyrini itdügümüzi 

Kim ne dirse disün elden ḳoma inkārı ṣaḳın 

4 Ben ḳuluñ gibi unutma sözümi sulṭānum 

Ḫalḳa fāş eyleme zḭnhār bu esrārı ṣaḳın 

5 Görmesün kimse perḭ gibi senüñ ṣoḥbetüni 

Vāḳıf itme güzelüm ḥālüne aġyārı ṣaḳın 

6 Aġzunı açma ṣadef gibi begüm eyle ḥaẕer 

Sḭnede gizlü olan lüʾlü-i şehvārı ṣaḳın 

7 Açma aġzı ḫaberin gördüġüne ey Yaḥyā 

Düşmesüñ il diline laʾl-i leb-i yārı ṣaḳın 

337 

Mefʿūlü  Fāʿilātü  Mefāʿḭlü   Fāʿilün 

1 Cānā bu günki ʿālemi dünyāya virmezin 

Simden girü cihānda ölürsem ḳayırmazm 

2 Bu gülşen-i zemānede bir gül ḳoparmazın 

Māniʿ olup ḥayātına ḳanına girmezin 

3 Eglense ḳalsa nʾola işigünde ey perḭ 

Dḭvāne göñlünü vaṭanından ayırmazın 

4 Ḳaddüm kemāna döndüreli derd-i ʿışḳ-ı dost 

Aʿdāyı tḭr-i āh ile hergiz şaşurmazın 

5 Yaḥyā cefāsı tḭri durur şemʿ-i bezm-i cān 

Bir dem mi var ki anı göñülden geçürmezin 

338 

Fāʿilātün Fāʿilātün Fāʿilātün  Fāʿilün 

1 Ḳalmasun noḳṣānuma gün yüzlü māhum söylesün 

Sevdügümden ġayrı var ise günāhum söylesün 

2 Sögmek ile gönü ḫôş olursa sögsün ḳāyilem 

Tek hemān ben ḳulına ol pādişāhum söylesün 

3 Söylemezse şimdi āh itmek żarūrḭdür baña 

Sevdügüm luṭf eylesün almasun āhum söylesün 

4 Leblerimin her sözi gūyā  ḫıṭāb-ı ġaybdur 

Söylesün baña o ḳaşı ḳıblegāhum söylesün 

5 Öldüġümden ṣoñnra ey Yaḥyā zebān-ı ḥāl ile 

Ḥālümi ḳabrümdeki cümle giyāhum söylesün 

339 

Mefʿūlü  Mejüdlün Feʿūlün 

1 Tek sevdügümün rızāsı olsun  

Biñ cān ile ten fedāsı olsun 

2 Maḥbūbına ʿāşıḳ incinür mi  

Farżā nice  biñ cefāsı olsun 

3 Dilberler anı nʾola severse  

Sulṭānlar anuñ gedāsı olsun 

4 Gül beñzeyemez aña gerekse  

Altunlu yeşil ḳabāsı olsun 

5 Yaḥyāya dinüz ki ḥālet ile  

Her bir sözinün fenāsı olsun 

340  

 Mefʿūlü  Fāʿilātü   Mefāʿḭlü  Fāʿilün 

1 Taḥsḭn aña ki sevdügine mübtelā iken  

Bḭgāne ṣana anı gören āşinā iken 

2ʿĀr itmeyüp muṣāḥabet itdüñ  faḳḭr ile  

Sen pādişāh-ı ʿālem ü ben bir gedā iken 

3 Cān ṭalbınur miyānunı pehlūya çekmeġe  

Yanunda anuñ adı anılmaḳ ḫaṭā iken 

4 Bāḳḭ degül bu ʿālem-i fānḭ benüm begüm  

Maġrur olma devletüne bḭ-baḳā iken 

5 Yaḥyā viṣāl-i yār içün el ḳaldurur müdām  

Ol ḫôd ḳabūl olmayacak bir duʿā iken 

341 

Fāʿilātün    Fāūlātün  Fāʿilātün    Fāʿilün 

1 Ḳorḳarın bi-hūş ide cām-ı ecel bḭmār iken 

Göreyin bārḭ seni bir daḫi ʿaḳlum yār iken 

2 Yüregüm döymez ki varup ḳarşuna āh eyleyem 

Mūcib-i fetḥ-i kelām u bāʿiŝ-i güftār iken 

3 Ẕerrece mihr ü vefā vü luṭf u iḥsān itmedün 

Ey ṭabḭb-i cān devā ḳıl derdüme nāçār iken 

4 Āh kim ġaflet şarābı ḫalḳı maġrūr eyledi 

Kendini aʿlā ṣanur her kişi bḭ-miḳdār iken 

5 Cān-ı şḭrḭn acısın tuymazdum ey Yaḥyā eġer 

Yārı görsem çıḳmaduḳ cāndan ümḭdüm var iken 

342 

Fāʿilātün   Fāʿilātün    Fāʿilātün   Fāʿilün 

1 Her kimüñ kim devlet-i dünyāsı artar ṭurmadan 

ʿĀşıḳ-ı şeydā gibi aʿdāsı artar ṭurmadan 

2 Ḥüsni efzūn olduġınca Yūsuf-ı gül-çihremün 

Nḭl gibi yaşumuö deryāsı artar ṭurmadan 

3 ʿIşḳ yolında ceres gibi maḥabbet ehlinün 

Eksük olmaz başınuñ ġavġası artar ṭurmadan 

4 Bir perḭ yüzlü hilāl-ebrūyā ʿāşıḳ olanuñ 

Nāle vü āhı gibi sevdāsı artar ṭurmadan 

5 ʿışḳı ey Yaḥyā kemāle iricek ʿāşıḳlarun 

Sevdügi maḥbūba istiġnāsı artar ṭurmadan 

343 

Fāʿilātün    Fāʿilātün    Fāʿilātün Fāʿilün 

1 Ḳapluca ḫavżına serḫôş olan erzel girmesün 

Gelmesün kör bengḭ ḳan ḫayrān u tenbel girmesün 

2 Uçamaz yaralu bir ṣu ḳuşu gibi ṭalbınur 

Ḳolların ṣuya uran kimse muḥassal girmesün 

3 Ḫavż içinde incidür yārānı it gibi ṭalar 

Zehri aġzından aḳan tiryākḭ mühmel girmesün 

4 Yūsuf-ı ŝānḭ gibi bir dilbere mālik olan 

Yatsudan ṣoñra seḥer vaḳtinden evvel girmesün 

5 Şaşurur ḫalḳı vü kesretden ne ḥaẓẓ olur deyü 

Ḥaẓẓ olınmaz biri iki gören aḥvel girmesün 

6 Sḭm-ten maḥbūb yanında ṭururken ʿāşıḳuñ 

Ṣoḳılup ḫançer gibi ortaya engel girmesün 

7 Ḫıdmet itsün yāra ey Yaḥyā güzel dellākler 

Şāne gibi kākül-i dildāra yad el girmesün 

344 

Fāʿilātün   Fāʿilātün   Fāʿilātün   Fāʿilün 

 

1 Ādem ol ey ālet-i hengāme-i nādān olan  

Kendüye ẓulm eylemez insān  gibi insān  olan 

2 Hey yaban dḭvanesi ḫalḳı üşürme başuña 

Māniʿ-i eşġāl-i Mevlādur saña yārān olan 

3 Maʿrifet ʿüryānımın meydür libās-ı ġafleti 

Muḍḥik-i şeyṭān olur kör bengḭ ḳan ḫayrān olan 

4 Bir ḫazān yapraġı gibi yüregümi oynadur 

Her ḳıyāmet güni gibi āfet-i devrān olan 

5 Nāẓır-ı dildār manẓūr-ı ülüʾl-ebṣār olur 

ʿĀlemi seyr eyleyendür ʿāleme seyrān olan 

6 Ġonca-veş göñlüm gözüm her gün senüñle açılur 

Ey kemāl-i ḥüsn ile ḫūrşḭd-i ʿālḭ-şān olan 

7 Cān baġışlar sözleri rengḭn olur Yaḥyā gibi 

Laʾl-i rummānḭ mānḭ gibi iḳlḭmi sengistān olan 

 



 412 

345 

Mefʿūlü  Fāʿilātü  Mefāʿḭlü  Fāʿilün 

1 Aḫşam namāzını meh-i nev gökde ḳılmadan 

Ṭāḳ-ı sipihr-i ḳıbleye ḳarşu eġilmeden 

2 Rūḥ-ı mücerred ile sücūdum saña idi 

Dünyāda daḫi Ādemüñ adı añılmadan 

3 Mihmān-ı ḫān-ı vuṣlat idi cān-ı ʿāşıḳān 

Ḳurş-ı ḳamer simāt-ı semāda kesilmeden 

4 Baḥr-i muhḭṭ-i ʿışḳa kişi āşinā gerek 

Cismi ġubārın āyine-i cānda silmeden 

5 Yaḥyā gibi bilürdi seni ehl-i ḥāl olan 

Dünyāda bu Ḥaḳḭkat-i eşyāyı bilmeden 

 

346 

Fāʿilātün   Fāʿilātün   Fāʿilātün   Fāʿilün 

1 Yār zemm itse beni medḥ ü ŝenālar eylerin 

Ḳaḳıyup sögse baña aña duʿālar eylerin 

2 Göñlünü zülme virdüm ġamzesine cānumı 

Pādişāh-ı mülk-i ʿışḳ oldum seḫālar eylerin 

3 Yāra āvāz-ı ḫazḭnüm ola kim kār eyleye 

Perde-i ʿuşşāḳda dilkeş nevālar eylerin 

4 Gül yüzini görmez isem göñlüm açılmaz benüm 

Derd-i hicrāna o vech ile devālar eylerin 

5 Dün gice ḫānemde ey Yaḥyā zihl fikr-i muḥāl 

Ol mehüñ rūz-ı viṣālini recālar eylerin 

 

347 

Feʿilātün   Feʿilātün   Feʿilātün  Feʿilün 

1 Ḫastayam yār gelürse aña taʿẓḭm ideyin 

Bir selāmına anuñ cānumı teslḭm ideyin 

2 Gel ḳadem-rence ḳıl ey Sāḳḭ benüm başum içün 

Ayaġun tozına yüz sürmeġi takdḭm ideyin 

3 Ḫūblar gördi raḳam gibi perḭşānlıġumı 

Dil ü cānı varayın cümleye taḳsḭm ideyin 

4 Çünki bḭ-ḥarf u ṣadādur sözümüz ey zāhid 

Saña biʾllāhi bu dimi nice  taʿlḭm ideyin 

5 Diñle Yaḥyā beni tek göñli ḫoş olsun yāruñ 

Ḳarşu geldükce raḳḭb-i sege tekrḭm ideyin 

348 

Feʿilātün  Feʿilātün Feʿilātün   Feʿilün 

1 Ḥalḳa-i ẕikr ile cevlān ider ol māh-cebḭn 

Sañasın bedr-i tamām ile döner çarḫ-ı berḭn 

2 Vaʿde-i vaṣlı gibi cevr ü cefāyı unudup 

Girdi dün gice vefā ẕikrine ol yār-ı güzḭn 

3 Bir yaña ḥayret ile ẕevḳ-ı temāşā-yı ḥabḭb 

Bir yaña āh u fiġān bir yaña feryād u enḭn 

4 Āferḭnler āna kim ol şeh-i dervḭş-nihād 

Ḥalḳa-i ṣoḥbet-i ʿuşşāḳa gelüp oldı nigḭn 

Çıñradur ʿarş-ı ʿazḭmün ḳapusın ey Yaḥyā 

Ḥalḳa-i dāyire-i ẕikr ile āvāz-ı ḥazḭn  

349 

Mefāʿilün  Feʿilātün  Mefāʿilün  Feʿilün 

1 Raḳḭbüñi sever oldum ʿadāvet idemezin 

Kilāb-ı kūyuna hergiz Ḥaḳaret idemezin 

2 Senüñ bu şḭve-i reftārunı żarāfetüñi 

Eġer ki biñ dilüm olsa rivāyet idemezin 

3 Meded meded ne ʿaceb ʿaşḳ olur benüm ʿışḳum 

Viṣāl-i yār ile daḫi ḳanāʿat idemezin 

4 Maḳām-ı ḥayrete vardum bu derde çārem yoḳ 

Ḳarār u ṣabr ise olmaz ferāġat idemezin 

5  İrişdi ḫāb-ı ecel mācerāmun ey Yaḥyā 

Bininde birini daḫi ḥikāyet idemezin 

 

350 

Fāʿilātün Fāʿilātün   Fāʿilātün Fāʿilün 

1 Ġāfil olma nefs-i emmārende olan mārdan  

Gizlü ejderhāya beñzer kim görinür ġārdan 

2 Biz ne dünyāya ne dünyā ʿāşıḳına ʿāşıḳuz  

Ḥaḳ Taʿālā sevdügini ṣaḳınur aġyārdan 

3 Gözün açılsun bahār-ı ʿışḳ ile Ṭūbā gibi  

Bir çerāġ uyar er iseñ ʿālem-i envārdan 

4 Nāẓır-ı nā-maḥrem olma ʿayn-ı ʿiṣyānı çıḳar  

Yüze gelmişlerden ol deryā-yı istiġfārdan 

5 Tende iken saña rūḥuñ āşinālık idemez  

Söyleşilmez māverā-yı kāleb-i dḭvārdan 

6 Merd-i maġrūrı süründür süren dergāhdan  

Zāhidā bārḭ berḭ ol bār-ı istikbārdan 

6 Ārḭdür eşʿārı Yaḥyānuñ sözinden ʿārı yoḳ  

Söz gelür ṣanman aña bu ḳubbe-i devvārdan 

 

351 

Mefāʿilün Feʿilātün  Mefāʿilün Feʿilün 

1    Riʿāyet ile raḳḭbe mülāyemet iderin  

Ẓarāfet ile ḥabḭbe münāsebet iderin 

2 Oyaların delü göñlümi ey hilāl-ebrū  

Mülāḥaẓamda seminle muṣāḥabet iderin 

3 Taṣavvurumda dem olur ki pādişāh olurum  

Ḳapuñda ḳulluġuñ idüp mülāzemet iderin 

4 Bile fiġān iderin bir ġarḭbün itse fiġān 

Teraḥḥum eylerin aña muʿāvenet iderin 

5 İbādet içre olan dala döndüm ey Yaḥyā 

Duʿā-yı devlet-i yāra müdāvemet iderin 

352 

Müstefʿilün Müstefʿilün Müstefʿilün Müstefʿilün  

1 Göñlüm gözüm açılmadı cānda ḥicābum var iken 

Cām-ı cihān-bḭn olmadum nūr olmayınca nār iken 

2 Deryāya beñzer her velḭ var her vilāyetde eli 

Ḫāmūş olur ammā dili āyḭne-i dḭdār iken 

3 Münkir bize yār olmadı ʿışḳa giriftār olmadı 

Bizden ḫaberdār olmadı inkārumuz iḳrār iken 

4 Evlād-ı ādemden ḳaçar insān  olur meyden geçer 

Uçmaḳ sarāyından uçar ʿışḳ ehli bḭ-miḳdār iken 

5 Dḭvāne vü ʿuryān idi il gözine pinhān idi 

Gencḭne-i Yezdān idi Yaḥyāya ʿaḳlı yār iken 

 

353 

Mefāʿḭlün  Mefāʿḭlün  Mefāʿḭlün  Mefāʿḭlün  

 

1 Eġer cān ise maḳṣūdun benüm ruhum revān olsun  

Murāduñ her ne ise olsun ey şāh-ı cihān olsun 

2 Dökülsün ʿayn-ı ʿuşşāḳun nücūm-ı eşk-i ḫūnḭni 

İşigünde ḳıyāmet günlerinden bir nişān olsun 

3 Iraġ olsun hemān hār-ı vücūdum reh-güzārundan 

Fiġānumdan emḭn olsun cihān dārüʾl-emān olsun 

4 Cemāl-i yārı gördüm el yudum āb-ı ḥayātumdan 

Vücūdumda ne cān olsun ne ʿömr-i cāvidān olsun 

5 ʿAdem mülkinde ey Yaḥyā nihān-ender-nihān ol kim 

Ne efġānun ʿayān olsun ne ʿışḳuñ dāstān olsun 

 

354 

Fāʿilātün   Fāʿilātün Fāʿilātün   Fāʿilün 

1 Hey benüm ʿömrüm cihān içinde cānımıncānısın  

Sevdügümün sevdügi sulṭānumun sulṭānısın 

2 ʿĀlemi rūz-ı ḳıyāmet gibi bḭ-hūş eyledüñ 

Āfet-i devrānısın ḫalḳun belā-yı cānısın 

3 ʿĀşıḳ itdüñ  hāb-ı ġafletden uyandurdun bizi 

Ḳullarına Ḥaḳ Taʿālānuñ büyük iḥsānısın 

4 Ḳanlara ġarḳ olduġuma aġlama ey gözlerüm 

Bezm-i yāruñ ṣuya ḳonmış lāle-i nuʿmānısın 

5 Ṭoldı ey Yaḥyā dür-i naẓmuñla gūş-ı kāyināt 

Maʿrifet deryāsısın söz gevherinüñ kānısın 

 

3

5

5 

Mefāʿḭlün   Mefāʿḭlün  Mefāʿḭlün  Mefāʿḭlün 

1ʿİbādet 

ehline 

yār ol 

ʿabāsında

n fenā 

gelsün  

Sarāy-ı 

ḳalbüne 

sırr-ı 

sürūr-ı 

evliyā 

gelsün 

2 Tenezzül itme hergiz gün gibi evden eve girme 

Yirüni bekle ṣôfḭ Kaʿbe-veş ʿālem saña gelsün 

3 Cihānda yüzi ṣulu ṣôfḭlerle āşinā ol kim 

Bükāsından bükā gelsün ṣalāḥından ṣalā gelsün 

4 Cilasunlar arasında müsellem olmaġ istersen 

Göñül āyḭnesine Ẕüʾl-celālünden cilā gelsün 

5 Çoġalsun zaḫm-ı tḭr-i ʿışḳ-ı yārum tende ey Yaḥyā 

Vücūdum ḫānesine tā ki yüz yirden żıyā gelsün 

 

356 

Fāʿilātün Fāʿilātün   Fāʿilātün   Fāʿilün 

1 Pür-ṣafāyuz derd-i dildāra giriftār olmadan 

Nice  bḭ-zār olalum biʾllāhi bḭzār olmadan 

2 Gözi açuḳlardan olduḳ encüm-i seyyāre-veş 

Anı taḥṣḭl eyledük ʿışḳ ile bḭdār olmadan 

3 Gözünüz açsun bahār-ı ʿışḳ-ı Rabbüʾl-ʿālemḭn 

Ẕevḳunuz var ise envār ile hemvār olmadan 

4 Sevmezüz dünyā ile māl ü menāl ü ʿizzeti 

Dāyimā faḫr eylerüz bu resme nāçār olmadan 

5 Adumuz naẓm ile iḥyā eylerüz Yaḥyā gibi 

Şevḳ umuz var maṭlaʿ-ı ḫūrşḭd-i eşʿār olmadan 

V

Ā

V 

357 

Fāʿilātün   Fāʿilātün   Fāʿilātün Fāʿilün 

1 Āb-ı tevḥḭd ile dilden māsivā naḳşını yu 

Mā hüveʾl- maḳsūd olan hūdur iki ʿālemde   hū 

2 İnnemaʾllāhū ilāhūn vāḥidün lā-reybe fḭh 

Veʾzküruʿlāhe keŝḭren veʾşkürū veʾstaġfirū 

3 Yā İlāhḭ bu ne sırdur kim mürḭd-i ʿışḳ olup 

Saʿy ile baḥr-i muhḭṭ-i ʿışḳ olur bir ḳaṭra ṣu 

4 Dār-ı vaḥdetde imām-ı ʿışḳ ile ḳılmaz namāz 

Almayan Mansūr-veş āb-ı ḥayātından vużū 

5 Ṣūret-i taʿbḭre sıġmaz maʿnḭ-i ʿışḳ-ı ḫavāṣ 

Söyleme bu rāzı ey Yaḥyā ʿavāma rū-be-rū 

358 

Mefāʿḭlün   Mefāʿḭlün  Mefāʿḭlün   Mefāʿḭlün 

1 Ḳazınmaz levḥ-i ḫāṭırdan ḫaṭuñ sevdāsı ey meh-rū 

Yazılmış da yuyulmış yoḳ ala gözlüm meŝeldür bu 

2 Degül alnumda ebrūlar cefānı çekmeġe cānā 

Benüm bu oñmaduḳ başumda olmuşdur ḳara yazu 

3 Belā vü fürḳat ü cevr ü cefāsı cāna minnetdür 

Göñül eġlencesi oldı baña bir yār-ı çār-ebrū 

4 Tenüme dāġ urup ṭañ mı peleng-i kūh-ı ʿışḳ olsam 

Düşürdi lāle-veş taġa beni ol gözleri āhū 

5 Nʾola kūyında bḭ-ḫod olsa kendüden geçüp Yaḥyā 

Gelür mescidde insānın gözine ʿādetā uyḫu 

359 

Mefāʿḭlün Mefāʿḭlün Feʿūlün 

1Ḳara ata nʾola binse o meh-rū 

Olur zḭrā çerāġ altı ḳarañu 

2Şeb-i Ḳadr ile rūz-ı ʿḭde beñzer 

Ḳara atıyla dildār-ı perḭ-rū 

3Semend-i āsumānda māna dönmiş 

Siyāh at üzre ol şāh-ı melek-hū 

4Süvār olmış aña bḭ-bāk gerçi 

Gelür cāna ḳaranuluḳda ḳorhu 

5Siyāh at ile Yaḥyā gördi anı 

Didi ol āfitāba sāyedür bu 

360 

Mefʿūlü  Fāʿilātü  Mefāʿḭlü  Fāʿilün 

 1 Mirʾāt-ı dilde oldı hüveydā cemāl-i hū  

Celle celālühudan irişdi celāl-i hū 

2 Enhār gibi ardı kesilmez maʿārifüñ  

Mevc urdı rūy-ı ẓāhire baḥr-i kemāl-i hū 

3 Keşf eyle gūş-ı hūşı didüm hāy hūy ile  

Ṭoldı ṣadā-yı hū ile cümle cibāl-i hū 

4 ʿIşḳ āteşinde ḳalbini kal eyler ādemün  

Kāleʾn-nebḭ  makalesi ile maḳāl-i hū 

5 Yaḥyā mürḭd-i Kāf-ı ḳanāʿat gibi müdām  

Ġavvāṣ-ı ḳulzüm-i himem eyler ḫayāl-i hū 

361 

Fāʿilātün   Fāʿilātün   Fāʿilātün   Fāʿilün 

1 Ḫāṭıran ḫôş ola dirseri bir gözi bḭmārı sev 

Göñlün açılsun dir iseñ bir gül-i bḭ-ḫārı sev 

2 Mest-i cām-ı ʿışḳ olup āşüfte-destār ol yüri 

Bir levendāne ṣarıḳlu dilber-i bḭ-kārı sev 

3 Sevme ol ḫūbı ki bilmez ʿāşıḳınun ḳıymetin 

Ādemüñ ḳadrin bilür yār-i perḭ-ruḫsārı sev 

4 Saña serkeşlik iden maḥbūbı maʿşūḳ eyleme 

Bārı dünyāda seversen bir mülāyim yārı sev 

5 Ḫāne-i şiʿr-i laṭḭfüñ gibi ey Yaḥyā hemān 

Var yüri bir ḳāmeti mevzūn u ḫôş-reftārı sev 

362 

Fāʿilātün  Fāʿilātün    Fāʿilātün    Fāʿilün 

1 Cān virürken ḫançerüñden ṣun baña bir pāre ṣu 

Ḥālet-i nezʿ üzre ġāyet ḫôş gelür bḭmāra ṣu 

2 Ḥasret-i dḭdāruñ ile aġlamaḳdan rūz u şeb 

ʿAynına Āb-ı Ḥayātun indi cānā ḳara ṣu 

3 Geçse peykānuñ göñülden arturur efġānumı 

Nāleler peydā ider ṭoḳundıġınca nāra ṣu 

4 Ẕerre-veş ʿaḳluñ perḭşān itme ṣunʿ-ı Ḥaḳḳa baḳ 

Gün gibi mirşād-ı ʿibretdür ülüʾl-ebṣāra ṣu 

5 Lāciverdi cedvel eyle ṣafha-i dḭvānuna 

Aḳsa ey Yaḥyā virür zḭnet çü her gülzāra ṣu 

 

363 

Fāʿilātün Fāʿilātün   Fāʿilātün   Fāʿilün 

1 Ādem ol eyvān-ı Keyvānı gider ʿunvānı ḳo 

Sevme esbāb-ı ġurūrı ʿādet-i şeyṭānı ḳo 

2 Başımın ġavġası çoḳ hergiz ḥużūr-ı ḳalbi yoḳ 

Kendüye dünyā içün zaḥmet viren nādānı ḳo 

3 Ṣāliḥ ol peymāneni tesbḭh-i mercāna deġiş 

Ẕevḳ-ı ẕikruʾllāh ile meydāna gel   mey-dānı ḳo 

4 Ehl-i ʿirfāna yetiş ṣu gibi gel deryāya var 

Ālet-i hengāme olan şeyḫ-i bḭ-iẕānı ḳo 

5 Kaʿbe-i maḳṣūda ʿazm eyle ḥarāmiden ṣaḳın 

Cānib-i Ḥaḳdan oyalar ṣoḥbet-i yārānı ḳo 

6 Her cevāb-ı nā-ŝavābı bir ʿazāb-ı rūḥ olur 

Yanma taḳılma türkḭ bilmez aḫriyanı ḳo 

7 Çıḳma ey Yaḥyā evüñden lüʾlü-yı lālā gibi 

Varma iller yüzine Mecnūn gibi yabanı ḳo 

 

HĀʾ 

364 

Mefʿūlü Mefāʿḭlü  Mefāʿḭlü  Feʿūlün 

1 Ḳulını selām ile tesellḭ ider ol şāh 

Luṭf ise bize ancaġ olur sellemehuʾllāh 

2 Ṣabr ise tamām oldı nigār ise cefākār 

ʿAḳl ise baña yār degül ʿömr ise kūtāh 

3 Gelsün göñül alçaḳlıġım itsün o meh-rū 

Yirden göke dek minnet ider āh-ı seḥergāh 

4 Biñ yirde gerek sḭnesḭne çeksün elifler 

Vaṣlına anuñ yol bulamaz ʿāşıḳ-ı güm-rāh 

5 Yaḥyā ḳulınuñ māmeleki ol Meliküñdür 

El-ʿabdü ve mā-yemlikūhu kāne li-mevlāh 

 

365 

Mefāʿilün   Feʿilātün    Mefāʿilün    Feʿilün 

1    İşitdi ben ḳulınuñ sevdügini Aḥmed şāh  

Şefāʿat ine sebeb ola umarın bu günāh 

2 Yazıḳ degül mi sitārem gibi ḳaçar benden 

Ṭurup selāmumı almaz şefāʿat  ile o māh 

3 Vefālar itmek içün çevri bir bahāne imiş 

Cefāları baña maḫṣūṣdur bi-ḥamdiʾllāh 

4 Bilürdi oḳ gibi toġruluġum o ḳaşı hemān 

Göz ucı ile baña bir kez eyleyeydi nigāh 

5 Ziyāde ʿāşıḳ olan yāra ʿarż-ı ḥāl idemez 

Meġer ki nāle vü āh u fiġān ide nāgāh 

6 Ḳapunda bendeni öldür ŝevāba gir dir idüm 

Eġer ki ḥażretüne zaḥmet olmasa ey şāh 

7 Şehḭd-i şāhid-i ʿışḳ ol cihānda ey Yaḥyā 

Mezārım eyle fenā ehline ziyāretgāh 

 

366 

Feʿilātün   Feʿilātün   Feʿilātün  Feʿilün 

1 Nice  menzilde idüñ dün gice bilsem ey māh 

Seni arardı aşaġa yuḳaru eşk ile āh 

2 Serv-i bālānı görüp çeşm-i nücūm ile felek 

Didi āvāz-ı bülend ile hemān ṭāle baḳāh 

3 Nʾola dil kūyuna ʿazm itse görüp ḳāmetüni 

Ehl-i islāma çü ʿarş oldı ḳıyāmetde penāh 

4 Bu ne sırdur ʿacabā bir görinür bāy u gedā 

Eyle biʾllāhi dilā āyine-i ʿaşḳa nigāh 

5 Dilberüñ çevrini çekmek ne idi ey Yaḥyā 

ʿĀşıḳuñ derd-i derūnından olaydı āgāh 

 

367 

Fāʿilātün   Fāʿilātün    Fāʿilātün    Fāʿilün 

1 Tañrı cānum almaz ise dilberā yarın gice  

Cān u başı ideyin saña fedā yarın gice 

2 Muntaẓırdur saña ḳarşu çıḳmaġa cānum benüm  

Gel begüm gel bende-bānenden yaña yarın gice 

3 Ḥāṣılı senden şikāyet eylerin yarınki gün  

Gelmez iseñ ey sehḭ-ḳāmet baña yarın gice 

4 Ey göñül bu gice çāk bir yılca gelmez mi saña  

Gelmeġe ʿahd eylese ol bḭ-vefā yarın gice 

5 Kendü luṭfından gelüp Yaḥyāyı iḥyā eylesün  

Ol kerem kānı Mesḭḥ-i cān-fezā yarın gice 

368 

Feʿilātün Feʿilātün Feʿilātün Feʿilün 

1 Ḳayd-ı ʿālemden olur ʿāḳil olan āzāde  

Baḳma dḭvāne degülsen bu ḫarāb-ābāda 

2 Luṭf ise ancaġ olur kim saña bir yār-ı ẓarḭf  

Ḫalḳ arasında cefā ide vefā tenhāda 

3 Kimseyi nāle vü efġānum uyutmaz hergiz  

Ḳorḳum oldur ki o yān göreler rūyada 

4 ʿĀlem-i ʿunṣurı cān dḭdesine ḳılma ḥicāb  

Dostluḳ eyleme zinhār bu çār ezdāda 

5 Ne ʿaceb salṭanat olur şubara salṭanatı  

Öle Yaḥyā gibi dḭvānı tura dünyāda 

369 

Mefāʿḭlün    Mefāʿḭlün   Mefāʿḭlün   Mefāʿḭlün 

1 Göñül alçaḳlıġın itsün dinüz ol serv-i āzāda 

Düşerse yolı uġrasun bu cāy-ı miḥnet-ābāda 

2 Naẓḭrin Ḥażret-i Yūsuf düşinde görmedi anuñ 

Ne ḥüsn ü ḫulḳ olur yā Rab bugün ol māh-ı ġarrāda 

3 Raḳam-veş kendümi cemʿ itmeġe bir laḥẓa çārem yoḳ 

Gözüm bir çeşm-i şehlāda göñül bir sḭm-sḭmāda 

4 Revādur deġme kimse görmese kayında cānanı 

Tecellḭ nūrını her kişi görmez Ṭūr-ı Mūsāda 

5 Dögüp kendümi āh itdürme ben bḭ-çārene cānā 

Teraḥḥum eyle varmasuñ vücūdum ḫırmeni bāda 

6 Mesḭḥā gibi maḳṣūdum mücerred terk-i dünyādur 

Ḳalender eyledi bu derdmendi Ḥaydarḭ-zāde  

7 Nigārā ẕikr ü tesbḭḥi olupdur şimdi Yaḥyānuñ 

Dilinde lad-i cān-baḫşuñ elinde sāġar-ı bāde 

370 

Mefʿūlü  Fāʿilātün    Mefʿūlü  Fāʿilātün   

1 Ḳaddüm kemāna döndi bu ʿālem-i fenāda 

Nʾola ḳaçarsa benden oḳ gibi Oḳçı-zāde 

2 Esrār-ı ehl-i ʿışḳa ebrūsı iki rādur 

Fāş olmasun cihāna ḳalsuñ bu söz burada 

3 Dilde belā-yı fürḳat başda hevā-yı vuṣlat 

Dest-i emel yaḳada tḭġ-i ecel kafada 

4 Ḥikmet nedür ṭabḭbüm ölmeġe cān virürken 

Dḭdāruñı görince yaşum olur ziyāde 

5 Yaḥyā sipāhḭ begler yaʿnḭ güzel cuvānlar 

Ol şāhumuñ öñince gördüm yürür piyāde 

371 

Mefāʿilün   Feʿilātün   Mefāʿilün   Feʿilün 

1 İrişmez ölmeyen ol āsitān-ı maḳsūda  

Baḳāya gitmeyen irmez Maḳām-ı Maḥmūda 

2 Melūl olur göremez āfitāb-ı dḭdāruñ  

Kişide ʿayn-ı saʿādet olınca  uyḫuda 

3 Zihḭ hidāyet-i Hādḭ ki ḳıldı bedr-i tamām  

Senüñ cemālüñi ẓulmet-sarāy-ı mevcūda 

4 Nedür bu şḭve bu ḥālet o serv-ḳāmetde  

Nedür bu ḥüsn ü leṭāfet o çeşm ü ebrūda 

 

372 

Mefāʿilün   Feʿilātün   Mefāʿilün   Feʿilün 

1 Fiġānlar itme dimek ʿāşıḳ-ı dil-efgāra 

İñildeme dimege beñzemez mi bḭmāra 

2 Gel ey muṣāḥib o ḳaşı hilālden söz açup 

Ŝevāba gir delü göñlünü eġle bir pāre 

3 Cihānda ḳalmaz idi ʿāşıḳ olmaduḳ kimse 

Maḥabbet eylemek āsān olaydı dildāra 

4 Ṣafā vü ẕevḳ ile cānum yirine geldi hemān 

Sefer çeküp geleli şehrine o meh-pāre 

5 Götür ayaġunı bezm-i cihāndan ey Yaḥyā 

Liyāḳatuñ yoġ imiş çünki ṣoḥbet-i yāra 

 

373 

Mefāʿḭlün   Mefāʿḭlün   Mefāʿḭlün   Mefāʿḭlün 

1 Beni bir kimse yoḳ mı ḳapusında ide biñ pāre 

Bahāne ola iẓhār-ı maḥabbet itmeġe yāra 

2 Saña yāruñ selām itdi diyü bir ḫôş yalan ile 

Ŝevābın ḳaṣd idenler eglesün göñlümi bir pāre 

3 Bugün bāzār-ı ʿālemde taṣavvurdan ziyān itdüm 

Cefāsın boynuma aldum göñül virdüm cefākāra 

4  Cefāya ṣabr ider ölüp gidince ʿāşıḳ-ı ṣādıḳ 

ʿAdāvet idemez yāra maḥabbet itmez aġyāra 

5  Dirlġā iki şāhid oldı yāra āh ile yaşum 

Ṭuyuldı ʿışḳ-ı pinhānum mecāl olmadı inkāra 

6 Ḫayāl-i yār bir hicrānı yoḳ maḥbūba beñzer kim 

Anuñla eglenür her ʿāşıḳ-ı maḫzūn u āvāre 

7 Mükedder oldı Yaḥyā derdmendüñ ḥāli ġāyetde 

Meġer Allāhdan olur olursa derdine çāre 

374 

Feʿilātün  Feʿilātün  Feʿilātün  Feʿilün 

1Kūhken gibi yaḳamı ideyin ṣad pāre  

Nāleler eylemeġi ögredeyin kūhsāra 

2Egilüp dāl-ı vücūdum yine ġavvāş gibi  

Ṭaldı deryā-yı ḫayālāt-ı ġam-ı dildāra 

3Bir yarar tāze cuvāndur başumı yarsa ne var  

Bu cerāḥatle göñül rāḥat olur bir pāre 

4Gün gibi geçdi o gün rūy-ı celāl ile ḥabḭb  

Ṭayanup ḳalmış idüm sāye gibi dḭvāra 

5Düşeyin pāyına yāruñ varayın ey Yaḥyā  

Elini ala bu üftādesinüñ elvara 

 

375 

Feʿilātün   Feʿilātün    Feʿilātün    Feʿilün 

1 Başunı ġavġaya ṣalma devlet-i dünyā ile 

Pāye-i ednāda ḳalma manṣıb-ı aʿlā ile 

2 Evvelā şebnem gibi ḫāk ile yeksān olmadın 

Āşinā olmaz erenler ʿālem-i bālā ile 

3 Olmaher ṣūret-perestüñ ālet-i cemʿiyyeti 

Aldanup faḫr eyleme taʿẓḭm-i bḭ-maʿnā ile 

4 Ara bul deryā-yı bḭ-pāyānı mānend-i Fırat 

İttiḥād eyle yüri bir ʿālim ü dānā ile 

5 Lāle-i ḥamrā gibi göñli ḳaralardan olup 

Oda atma cānunı bir sūdı yoḳ sevdā ile 

6 Ḥāl iden kimse riyāżetde riyāż-ı cenneti 

Şāh-ı bḭ-ṭabl u ʿalemdür kenz-i lā-yefnā ile 

7 Keşf ola dirsen saña sırr-ı sürūr-ı evliyā 

Rāżḭ ol ölmekden evvel ölmeġe Yaḥyā ile 

376  

Mefāʿḭlün  Mefāʿḭlün Mefāʿḭlün Mefāʿḭlün 

1 Nedür bildün mi ol ḥāl-i siyāhı rūy-ı yār üzre 

Ḳonulmış noḳṭadur ḫāli ʿiẕār-ı gül-ʿiẕār üzre 

2 Ḳararmış günde yatmaḳdan ten-i Mecnūn gibi gūyā  

O Leylḭ-çihrenüñ ḥāli ʿiẕār-ı tābdār üzre 

3 Ya ḫod ol serv-i bālāmın bünāgūşmdaki ḫāli 

Bilāl-i Muṣṭafādur nūr-ı ḳudretden menār üzre 

4 Ṭutulmış bir ḳamerdür yā sevad-ı ʿayn-ı ʿāşıḳdur 

Olupdur münʿakis āyḭne-i rūy-ı nigār üzre 

5 Naẓar ḳıl devr-i ruḫsārında ḥāl-i yāra ey Yaḥyā 

Aṣıldı ṣanki bir dāne benefşe lālezār üzre 

377 

Feʿilātün   Feʿilātün Feʿilātün  Feʿilün 

1 Getür ol cāmı ki derd ehline ḥālet getüre 

Gider ol ṣoḥbeti kim saña mezellet getüre 

2 Vuṣlat oldur ki anuñ olmaya ardınca firāḳ 

Anā şād olma ki ṣoñunda melālet getüre 

3 Secdeye vara niyāz ehli hemān dāl gibi 

Ol elif-ḳad ki ḳıyām itmeġe ḳāmet getüre 

4 Yāra mestāne varan şevḳ ile dḭvāne gelür 

ʿIşḳ odur ādemi mest ilte melāmet getüre 

5 Adın işitmek ile oldı ḳulaḳdan 

Yüzini görmeġe Yaḥyā nice  ṭāḳat getüre 

378 

Feʿilātün  Feʿilātün Feʿilātün  Feʿilün 

1 Girmedi gün gibi ol tāze cuvān ḫānemüze 

Āh kim genc-i nihān olmadı vḭrānemüze 

2 Yiridür çāk ider isem yaḳamı bāb gibi 

Göñül alçaḳlıġını itmedi kāşānemüze 

3 Dāne vü dām ile ṭutulmaz imiş murġ-ı hümā 

Gelmedi bezmümüze baḳmadı peymānemüze 

4 Fürḳatinden aña bülbül gibi ḳan aġlayayın 

Ola kim gül gibi gūş eyleye efsānemüze 

5 Beyt-i aḥzānumuza gelmeġe efsūn eyler 

Şiʿr-i Yaḥyāyı şu kim oḳıya cānānemüze 

379 

Fāʿilātün   Fāʿilātün   Fāʿilātün  Fāʿilün 

1 Ehl-i dünyāya ʿadāvet ʿayn-ı ʿunvāndur bize 

Dost olmaḳ düşmen-i Mevlāya ʿiṣyāndur bize 

2 Varmazuz biz dār-ı Dārāya der-i İskendere 

Ḫāne-i virānemüz eyvān-ı Keyvāndur bize 

3 Ẓulm-i ẓālimden ne pervā şeyn-i şeyṭāndan ne ġam 

Şemʿ gibi gözi açuḳlar nigehbāndur bize 

4 Lenger-i lām-ı taʿalluḳdan müberrā olmışuz 

Güç degül göçmek cihān mülkinden āsāndur bize 

5 Açılur göñlüm ziyāde ḫôş gelür tḭr-i cefā 

Ḳāṣıdān-ı dilrübā peykān-ı cānāndur bize 

6 Aṣfiyānuñ hemdemiyüz evliyānuñ maḥremi 

Ḥalümüz maḳbūl-i Ḥaḳ olmaġa bürhāndur bize 

7 Ḳalbümi kāl itdi ey Yaḥyā maḥabbet āteşi 

Ṣūretā miḥnet velḭ maʿnāda iḥsāndur bize 

 

380 

Fāʿilātün    Fāʿilātün    Fāʿilātün  Fāʿilün 

1 İreli vaḥdet şarābından bu keyfiyyet bize 

Gūşe-i ḫalvet görinür ʿālem-i kesret bize 

2 Görmeġe nūr-ı tecellāyı ṣafā-yı ḳalb ile 

Ḥalḳa-i ẕikr oldı bir āyḭne-i vaḥdet bize 

3 Kayinātı gün gibi bir noḳṭada seyr eylerüz 

Cānib-i Ḥaḳdan olursa ẕerrece himmet bize 

4 Ṣofra-i ḫān-ı İlāhḭ ḥalḳa-i ṣoḥbet yeter 

Oldı ẕikruʾllāh ey ṣôfḭ ulu niʿmet bize 

5 Cān virüñ ölmekden evvel ölmeġe Yaḥyā gibi 

Kim ḳıyāmetden ʿalāmetdür bu cemʿiyyet bize 

381 

Fāʿilātün    Fāʿilātün    Fāʿilātün    Fāʿilün 

1 Dār-ı ġurbetde faḳḭr olmaḳ ġanḭmetdür bize 

Cānib-i Ḥaḳdan ḳanāʿat ulu niʿmetdür bize 

2 Ḫāne-i vḭrānemüzde sāyebān-ı ʿānkebūt 

Bādbān-ı keştḭ-i deryā-yı ḥasretdür bize 

3 Nālemüz gūyā  derāy-ı kārbān-ı ʿışḳ-ı yār 

Gözümüz yaşı zülāl-i ḫāb-ı ġafletdür bize 

4 Bir kenārı iḫtiyār itdi vücūdum zevraḳı 

Yaşum ırmaġı delḭl-i baḥr-i vaḥdetdür bize 

5 Ṣāḥib-i idrāk-i pāküz ḳaydı yoḳ dḭvaneyüz 

Ehl-i dünyānuñ temāşāsı naṣḭḥatdür bize 

6 Zāhidā ṣabr acısınuñ leẕẕetini ṭuymışuz 

Zaḥmet-i zaḫm-i erāzil ʿayn-ı raḥmetdür bize 

7 Açılur gülşende ey Yaḥyā gözüm göñlüm benüm 

Her çiçek āyḭne-i rūy-ı Ḥaḳḭkatdür bize 

 

382 

Fāʿilātün    Fāʿilātün    Fāʿilātün  Fāʿilün 

1 Yār ile nār-ı sefer bir ḫoşça seyrāndur bize 

Yaʿnḭ  İbrahim ile āteş gülistāndur bize 

2 Aḥseni taḳvḭmi gör dḭdār-ı İbrāhḭme baḳ 

ʿIşḳ-ı pāki cānib-i Mevlādan iḥsāndur bize 

3 Minnet ol Mennāna kim oldı bize taġ üsti bāġ 

Hem şenk u hem renk ol şāh-ı ḫūbāndur bize 

4 Nʾeylerüz biz dār-ı Dārā ile ḳaṣr-ı Kayseri 

Sāyebān-ı ʿānkebūt eyvān-ı Keyvāndur bize 

5 Cāna ey Yaḥyā güc olmaz rıḥlet-i dārüʾş-şifā 

Āḫiret yoldaşı çünkim ʿışḳ-ı cānāndur bize 

 

383 

Mefāʿḭlün  Mefāʿḭlün  Mefāʿḭlün  Mefāʿḭlün  

1    Ümḭd-i vuṣlat eylerdüm viṣāle iḥtimāl olsa 

Benüm maḳṣūdum olur ḳanda bir emr-i muḥāl olsa 

2 Senüñ şāyed ki göñlünden gecem ey ṭabʿi mevzūnum 

Revādur incelüp cism-i żaʿifüm bir ḫayāl olsa 

3 Ben ol mestāne-i ʿışḳam ki gelmez ʿaynuma hergiz 

Dil-i ʿāşıḳ gibi ʿālem yıḳılsa pāymāl olsa 

4 Güzellerde serāmed ḫūb olınca hey yüzi muṣḥaf 

Cihānda sen elif-ḳāmet gibi ferḫunde-fāl olsa 

5 Bizümle merḥabā itmez geçersin şimdi ey ẓālim 

Elünden āh u efġān itmek olurdı mecāl olsa 

6 Gerekmez yār-ı hercāyḭ gerekse āfitāb olsun 

Dil-i dḭvāneme eġlence  ol ḳaşı hilāl olsa 

7 Bu şiʿr-i ḥālet-engḭzün bize kār itdi ey Yaḥyā 

Ġazel olınca  böyle sūznāk uḥ-i ḥāl olsa 

 

384 

Mefāʿḭlün   Mefāʿḭlün   Mefāʿḭlün   Mefāʿḭlün 

1 Süleymānum gibi dilber ẓarḭf ü nāzenḭn olsa 

Belā-yı rūzgār u āfet-i rūy-ı zemḭn olsa 

2 Sañasın mevc urur deryā-yı ḥüsni bād-ı āhumdan 

Ḳaçan kim nāz ile añun kemān ebrūsı çḭn olsa 

3 Düşinde pādişāh olmaḳ gibidür ʿāşıḳ-ı ṣādıḳ 

Zamān ile ḳulınuñ ḳulı ile hemnişḭn olsa 

4 Dirḭġā bḭ-günāh iken beni geçmiş münāfıḳlar 

Geçerken āşinālık eylese göñlüm emḭn olsa 

5 Ġam-ı hicrān ile Yaḥyā gibi ayruḳsı ḥālüm var 

Iraġ oldum nigārumdan ecel bārḭ yaḳın olsa 

 

385 

Mefāʿḭlün Mefāʿḭlün Mefāʿḭlün Mefāʿḭlün 

1 Ḳul itse kendüye dünyāyı bir şāh-ı cihān olsa 

Selḭmḭ ṣarsa dülbendin Süleymān-ı zamān olsa 

2 Dehānı mül saçı sünbül yanaġı gül beni fülfül 

Lebi ġonca beli ince  boyı serv-i revān olsa 

3 Ṭuyulmazdı ġamı ʿışḳuñ belürmezdi ḫaṭ-ı dilber 

Cihānda ʿışḳ u müşg ey dil eġer bir dem nihān olsa 

4 Nigār olmayıcaḳ cānsuz bedendür ḳabā-i cismüm 

Dil-i vḭrāneme genc olsa bir ḫoş nev-cuvān olsa 

5 Hemḭşe cānı ol şükrāneye ṣaḳlardum ey Yaḥyā 

Güzeller ʿāşıḳa meyl itse bārḭ bir zamān olsa 

 

 386 

Feʿilātün  Feʿilātün Feʿilātün  Feʿilün 

1 Dār-ı dünyā delü göñlüm gibi vḭrān olsa 

Ne cihān olsa ne cān olsa ne hicrān olsa 

2 Kāşkḭ sevdügümi sevse ḳamu ehl-i cihān 

Sözümüz cümle hemān ḳıṣṣa-i cānān olsa 

3 Bir demür taġı delüp boynına almaḳ gibidür 

Her kişi ʿāşıḳ olurdı eġer āsān olsa 

4 Şādmānam ġam-ı yār ile sevünmez yoḳdur 

Bir gedā cümle cihān mülkine sulṭān olsa 

5 Cān atar ḳarşu çıḳar ʿizzet ider ey Yaḥyā 

Ḫançer-i dilber ile bir çıḳışur cān olsa 

387 

Fāʿilātün   Fāʿilātün    Fāüātün Fāʿilün 

1 Kāşkḭ nūr-ı cemālüñ ʿāleme fāş olmasa  

Kimseler ʿışḳuñ yolında baña yoldaş olmasa 

2 Leşker-i derd ü ġamun maġlūbı olmazdum eġer  

Yüregümde ẓālim-ı tḭrün anlara baş olmasa 

3 Ḥālüm aġlardum saña güftāra olsa ḳudretüm  

Gün yüzüñ seyrān iderdüm gözlerüm yaş olmasa 

4 Cān virürdüm iştiyakımla ḫayālüñ her zamān  

Göñlüme taṣvḭrüni yazmaḳda naḳḳāş olmasa 

6 Kūyuna varmaġa Yaḥyā çāre bulmazdı eġer  

Gözleri sakkā vü bād-ı ānı ferrāş olmasa 

 

 

388 

Fāʿilātün    Fāʿilātün   Fāʿilātün    Fāʿilün 

1 Kāşkḭ ʿışḳuñ ṣafaġın kimse idrāk itmese 

Benden özge kimse cismin yoluna ḫāk itmese 

2 Çihre-i maḳsūdı ẕātında tecellḭ eylemez 

Ġayr naḳşından şu kim āyḭnesin pāk itmese 

3 Vuṣlatuñ ḳadrini bilmezdüm eġer fürḳat benüm 

Gözümi nemnāk idüp göñlümi ġamnāk itmese 

4 Sevdüginüñ muḳteżāsınca olurdı her zamān 

ʿĀşıḳı cām-ı maḥabbet mest ü bḭ-bāk itmese 

5 Ṣubḥ-ı ṣādıḳ gibi ʿāşıḳ mihrini iẓhār idüp 

Şiʿr-i Yaḥyā gibi her dem sḭnesin çāk itmese 

389 

Feʿilātün  Feʿilātün Feʿilātün   Feʿilün 

1 Cānuma geçdi benüm ancaġ olur fürḳat ise 

Pādişāhum beni öldür ne ḳadar zaḥmet ise 

2 Gizlü genc oldı ḫayālüñ dil-i vḭrānemde 

Ey perḭ ādem olana bu yiter vuṣlat ise 

3 Yirde gökde yirümüz ḳalmadı mānend-i seḥāb 

Yār yanında güzel sevmek eġer töhmet ise 

4 ʿAyn-ı ʿuḳbā seni şeyṭān gibi bḭ-nūr eyler 

Kişimin niyyeti dünyāda enāniyyet ise 

5 Ḳoyayın başumı Yaḥyā gibi yolunda senüñ 

Saña biri cān ile cān virmek eġer ḫıdmet ise 

  

390 

Mefʿūlü  Fāʿilātü   Mefāʿḭlü   Fāʿilün 

1 Öldürmek isteyüp bizi güç itme kendüñe 

Ḳıyma benüm begüm bir alay dermendüñe 

2 Ḳo atun ayaġın egilüp öpeyin şehā 

Dal ideyin vücūdunu pāy-ı semendüñe 

3 Sensüz nice  ḥayāt umayın ʿālem içre kim 

Cān murġı uçdı şevḳ ile serv-i bülendüñe 

4 Ġavġāya virme başunı ey ṣôfḭ ʿārif ol 

Uyma ṣaḳın o şeyḫ diyen ḫôd-pesendüñe 

5 Yaḥyā niyāzı terk idüben ḳulluġunda ol 

Zinhār ḳarşu söyleme ṣaḳın efendüñe 

 

391 

Mefāʿḭlün Mefāʿḭlün  Mefāʿḭlün Mefāʿḭlün 

1 Ṣabā-yı āhuma döndüm ḳarārum yoḳ bu dünyāda 

Dil-i dḭvānem eġlenmez ne gülşende ne ṣahrāda 

2 Vefāsından bize seng-i cefāsı ḫôş gelür yāruñ 

Belā eġlence  olurmış cihānda cān-ı muʿtāda 

3 İrişmez ʿālem-i bālāya mihr-i ʿışḳ ile aṣlā 

Ziyāde ʿāşıḳ olmayınca şebnem gibi üftāde 

4 Aḳar ṣular gibi baḥr-i kemāle ṭālib olanlar 

Fenā-ender-fenā oldı der-i deryā-yı taḳvāda 

5 Suṭūr-ı naẓmıdur emvāc-ı baḥr-i ʿışḳı Yaḥyānuñ 

Gözi nār-ı tecellāda dili Ṭūr-ı temennāda 

 

392 

Fāʿilātün  Fāʿilātün    Fāʿilātün  Fāʿilün 

1 ʿAhd ü peymānı ṣıduñ veh kim inandum anduna 

Başuma aldum belāyı uġradum pā-pendüne 

2 Hāy efendüm hey begüm bu nice  ʿizz ü nāz olur 

ʿĀşıḳ itdüñ  cümleten ḫalḳ-ı cihānı kendüne 

3 Fiʾl-meŝel bürc-i şerefde encüm-i seyyāre-veş 

Ḳırmızı güller begüm zḭnet virür dülbendüne 

4 Düşdi ṣandum āb-ı carḭ üzre ʿaks-i āfitāb 

Baḳıcaḳ kolundaġı altunlu bāzū-bendüne 

5 ʿAynına gelmez sözün Yaḥyā naṣḭḥat eslemez 

Zāhidā mestāne-i ʿışḳ olan uymaz pendüne 

 

393 

Mefʿūlü Fāʿilātü Mefāʿḭlü Fāʿilün 

1 Eġler faḳḭri vaʿde-i vaṣlun ne ḥāl ise 

Cāndur umar efendi ne deñlü muḥāl ise 

2 Cānā cemālüñ āyine-i Ẕüʾl-celāldür 

Anlar bu sırrı zāhid eġer ehl-i ḥāl ise 

3 Çeşm-i siyāhı bḭ-bedel ü ġamze bḭ-naẓḭr 

Ancaġ olur zemānede ḥüsn ü cemāl ise 

4 Mecnūnı ʿāşıḳun yirine baġlamaġ olur 

Leylḭ itine kāse-i çeşmi sifāl ise 

5 Eşʿāruma Necātḭ naẓḭre disüñ eġer 

Yaḥyā gibi ġazelde fasḭḥüʾl-maḳāl ise 

  

394 

Fāʿilātün Fāʿilātün Fāʿilātün Fāʿilün 

1 Bendesine pādişāhum döndi baḳdı dün gice 

Ḥaḳ Taʿālā göñline raḥmet bıraḳdı dün gice 

2 Ol ḳamer-veş yalınuz seyr eylemez encüm gibi 

Şehrümüz meh-rūların yanına ṭaḳdı dün gice 

3 Düşdi bir gül yapraġı gūyā  aḳar ṣu üstine 

Ḳolini ʿuryān idüp cānāne yaḳdı dün gice 

4 cāme-i sebz ile Sāḳḭ oldı bir serv-i revān 

Ayaġına göñlümüz ṣu gibi aḳdı dün gice 

5 Cānib-i Ḥaḳdan meġer kim oldı Yaḥyāya naẓar 

Ol ṣanem biñ nāz ile yüzine baḳdı dün gice 

 

395 

Mefʿūlü  Mefāʿḭlü  Mefāʿḭlü   Feʿūlün 

1 Öldür beni gel bir gün önürdi kerem eyle 

Ḳanumı döküp cānumı al dem ḳadem eyle 

2 Lāyıḳ degülüz çünki semin mihr ü vefāna 

Hḭç olmaz ise bārı cefā vü sitem eyle 

3 Eġri naẓarum var ise ol serv-i revāna 

Yā Rab deheni gibi vücūdum ʿadem eyle 

4 Gün gibi dilersen derecātuñ ola ʿālḭ 

Ḳaddüni semā gibi tevāzuʿla ham eyle 

5 Ḫūbuñ çoġ olur ḳahrı döküp ḳaṭra-i eski 

Yaḥyā yüri ölince  ḥisāb it raḳam eyle 

396 

Fāʿilātün  Fāʿilātün    Fāʿilātün    Fāʿilün 

1 ʿIşḳ-ı pāki mūcib-i vaṣl-ı Ḫudādur ʿāşıḳa 

Çekdügi cevr ü cefā ẕevḳ u ṣafādur ʿāşıḳa 

2 Meskeni Ṭūr-ı niyāz u hemdemi hızr-ı Nebḭ 

Menzil-i ednā olan ʿarş-ı ʿalādur ʿāşıḳa 

3 Göz görür göñül sever cevr ü cefāya ṣabr ider 

Göz hemān ʿayn-ı cānā göñül belādur ʿāşıḳa 

4 ʿAlem-i maʿnāya iltür adem-i ʿışḳ-ı münḭr 

Ṣūretā gerçi görinmez bir ḳażādur ʿāşıḳa 

5 Şehrümüz meh-rūlarını añmañuz Yaḥyāya kim 

Sevdüginden ġayriyi anmaḳ ḫaṭādur ʿāşıḳa 

397 

Fāʿilātün  Fāʿilātün    Fāʿilātün  Fāʿilün 

1 Şevḳ umuz artar güneş gibi ḫayāl-i yār ile 

Ẕevḳumuz vardur bizüm hicrānı yoḳ dildār ile 

2 Sevdügümi sevdügümden ġayrı bilmez bir aḥad 

Derd-i düşmandan emḭnüz ḳalʿa-i inkār ile 

3 Ehl-i ḥālüñ sāliki mülk-i kemālüñ māliki 

ʿĀlem-i maʿnāda birdür baḥr-i gevherdār ile 

4 ʿĀyn-ı ʿilm-i maʿrifet dilden gelür lā-yenḳatiʿ 

Farḳ-ı yoḳdur Ḳāf-ı tāʿatden aḳan enhār ile 

5 Hū diyen hū işidür bu ḳubbe-i eflākde 

Ẕikre meşġūl ol yüri enhār ile kūhsār ile 

6 Ey Benḭ Aṣfar alayına uyan ġānḭ olan 

Nāra atma cānum cemiyyet-i dḭnār ile 

7 Ṣaḳın ey Yaḥyā büyüklenme yüce taġlar gibi 

Ser-nigūn olma ḥayādan bār-ı istikbār ile 

398 

Fāʿilātün  Fāʿilātün   Fāʿilātün   Fāʿilün 

1 Söylenür ʿḬsā gibi dilber leb-i şḭrḭn ile  

Añılur gül gibi dillerde ruh-ı rengḭn ile 

2 ʿAlemi yakmaġ içün gün yüzlü cānanum benüm 

Āteş-i sūzāna dönmiş cāme-i zerrḭn ile 

3  İki ṣaf müjgān ile açup ḳanadın çeşm-i yār 

Cān u dil murġın şikār eyler iki şāhḭn ile 

4 Dostluġından raḳḭbüñ yeg gelür ol nev-cuvān 

Baña düşmanlar gibi baḳduġı kibr ü kḭn ile 

5 El açup Yaḥyānuñ öldügini istermiş nigār 

Ḳubbe-i eflāki ṭoldursam nʾola āmḭn ile 

399 

Mefʿūlü  Fāʿilātü  Mefāʿḭlü  Fāʿilün 

1 Şol dem kim ölem āh ile cismümde cān çıḳa 

Bālāya merḳadüm depesinden duḫān çıḳa 

2 Yāruñ evine ṭoġru götürüñ cenāzemi 

Şāyed ki şehsüvārum önümce yayan çıḳa 

3 Eyvāh eġer ki rūz-ı ḳıyāmetde bir kişi 

Kendüzini eyü ṣanur iken yaman çıḳa 

4 Biz ṣôfḭye eyü dirüz ol bize kem disün 

Maḥşer güninde belki ikimüz yalan çıḳa 

5 Yaḥyā çıḳardı illere dḭvān-ı naẓmını 

Ṣayyāda beñzer ol ki elinden ṭoġan çıḳa 

400 

Fāʿilātün Fāʿilātün Fāʿilātün Fāʿilün 

1    Derdümüzden derdümüz yoḳ ʿışḳ-ı bḭ-pāyān ile  

Ẕevḳumuz vardur ziyāde şevḳ-ı meh-rūyān ile 

2 Göñlümüñ eglencesidür cānumuñ dinlencesi  

Şenligüm olmaz benüm illā ġam-ı cānān ile 

3 Merd ise meydāna gelsün Rüstem-i Zālem diyen  

Cānı var ise ṭutuşsun āteş-i hicrān ile 

4 Lāyıḳ-ı bezm-i viṣāl olmaḳ dilersen ʿāşıḳ ol  

Āteş-i sūzāna gir yan dḭde-i giryān ile 

5 Taġlara düşdi temāşā-yı cemāl-i yār iden  

Kendüyi ḫalḳa temāşā itdi bu seyrān ile 

6 Yār yanında vücūdı olmayan bḭ-çāreler  

Ney gibi kendin belürdür nāle vü efġān ile 

6 Ol kemān-ebrūnuñ ey Yaḥyā yüri ḳurbānı ol  

Bir maḥabbet-nāme yazmışsın ṭutalum ḳan ile 

401 

Mefʿūlü  Fāʿilātü  Mefāʿḭlü   Fāʿilün 

1 Raḥm iderem saña diyü bir gün zamān ile 

Göñlünü eġle bārḭ benüm bir yalan ile 

2Ben derdmende ʿāşıḳ-ı ṣādıḳ degül diyü 

Çoḳ çoḳ cefā mı eylemedüñ imtiḥān ile 

3Ḳaddüm hilāl olalı eyā ḳaşları kemān 

Tḭrün faḳḭri gösterür oldı benān ile 

4ʿĀşıḳ odur ki ʿışḳ yolında ceres gibi 

Kendin belürde nāle vü āh u fiġān ile 

5Gūyā  ki suya ḳonmış iki tāze ġoncadur 

Yāruñ öñünce iki gözüm ṭolu ḳan ile 

6Dḭdār-ı yāra ḥasret olur ṣanma ʿāşıḳı 

Her ḳanda ise anı görür ʿayn-ı cān ile 

7Yaḥyā ölüp yolında o şırın-zebānumun  

Ferhād gibi anılayın ad u ṣan ile 

402 

Feʿilātün Feʿilātün Feʿilātün Feʿilün 

1 Çoḳdan ölürdüm anuñ vaṣlı temennāsı ile 

Oyalar yār beni vaʿde-i ferdāsı ile 

2 Eglenür göñlümüz ol māh-ı siyeh-çerde ile 

Başumuz ḫôşdur anuñ her gice sevdāsı ile 

3 Ol elif-ḳāmet ider māh-ı nevi zḭr ü zeber 

Baña ḫışm eylese ebrūlarımın rāsı ile 

4 Nice ler ẕerre gibi yirde yatur ḫôr u ḥaḳḭr 

ʿĀleme sıġmaz iken gün gibi dünyāsı ile 

5 Yār alup gide mi ḫānesine Yaḥyāyı 

Cennete girmeye ol ʿāşıḳ-ı şeydāsı ile 

403 

Mefʿūlü  Fāʿilātü  Mefāʿḭlü   Fāʿilün 

1 ʿAhd itmiş idi cān virür iken saña gele 

Ey ḫasta belki rūḥ-ı revānın çıḳa gele 

2 Bir kerre sürmedüm yüzümi ḫāk-i pāyına 

Bārḭ mezārum üzre yüzümüz başa gele 

3 Ey dil gel ol perḭyi yine daʿvet idelüm 

Elvara raḥm idüp vara bizden yaña gele 

4 Yād eyleyüp gelürse mezārum ziyārete 

Hey dost diyü ḳabrüm içinden nidā gele 

5 Ḫalḳ-ı cihān ḳamu eyü varmış diye ana 

Yaḥyā çü ḫastasın göre ol bḭ-vefā gele 

404 

Mefʿūlü  Fāʿilātü Mefāʿḭlü  Fāʿilün 

1 Maḥbūb odur ki ʿāşıḳ-ı şūrḭde-ḥāl ile 

Bir ḳulı gibi söylese rūy-ı celāl ile 

2 ʿĀşıḳ odur ki ʿāşıḳ ide yārı kendüye 

Gördükçe nāz u şḭve ide māh u sāl ile 

3 Dervḭş odur ki Ḥıżr ayaġına gele anuñ 

Āb-ı Ḥayāt ola ṭura bir ḳara şāl ile 

4 Ḫışm u ʿitāba lāyıḳ olan işi işlerin 

Cānānum ile söyleşürin ben bu āl ile 

5 Maḥşer güninde Ḥażret-i Ḥaḳ ḳāḍḭ olıcaḳ 

Sözüm var ol nigār-ı ʿadḭmüʾl-miŝāl ile 

6 Devlet ayaġına gelür anuñ ki sevdügi 

ʿArż-ı cemāl ide gele rūy-ı celāl ile 

7 Yaḥyāya geldi ḫaylḭ itāb itdi ol perḭ 

Hecr āteşi söyündi bu āb-ı zülāl ile 

405 

Mefʿūlü  Fāʿilātü   Mefāʿḭlü   Fāʿilün 

1 Şol bḭ-bedel güzel ki Ḥasan dirler ad ile  

Şāh olsa mülk-i ḥüsne nʾola ʿadl ü dād ile 

2 Ḥüsn ile şāh-ı ʿālem iken oldı āşinā 

Bu eżʿafüʾl-ʿibād u ġarḭbüʾl-bilād ile 

3 Devlet aña dirin ki ölince  ḳul olasın 

Luṭf ıssı dilrübāya vü sulṭān-ı ʿādile 

4 Maḳbūl olan duʿāgibi maḳṣūda irmeġe 

Ey şeyḫ-i şehr baña bu gün bir duʿā dile 

5 Ẕevḳ u ṣafā odur ki gele söylese ḥabḭb 

Biñ dürlü şḭve ile hezārān ʿinād ile 

6 Günden künilerin ben o bedr-i tamāmumı 

Allāh ṣaḳlasun ki biliş ola yad ile 

7 Yaḥyā o şāhuñ adını vird-i zebān ider 

Gūyā ki ism-i aʿẓam oḳur iʿtiḳād ile 

 

 

406 

Fāʿilātün  Fāʿilātün   Fāʿilātün  Fāʿilün 

1 Gün gibi mihr ü maḥabbet ʿāleme yayılmasa 

Sevdügümi sevdügümden ġayrı kimse bilmese 

2 Ben gedādan ʿār ider ol dilber-i ʿālḭ-cenāb 

Ṣoḥbetinde kāşkḭ adum daḫi añılmasa 

3 Dün gice tebdḭl-i ṣūret eyleyüp virdüm selām 

Hergiz almazdı selāmumı eġer yañılmasa 

4 Çoḳdan ol şāh-ı cihāna ʿarż iderdüm ḥālümi 

Baḳıcaḳ ṣabrum gibi ʿaḳlum eger taġılmasa 

5 ʿIşḳum ey Yaḥyā benüm olmazdı ḫalḳa dāstān 

Ol ṣaçı Leylḭ beni Mecnūn u şeydā ḳılmasa 

 

407 

Fāʿilātün  Fāʿilātün  Fāʿilātün  Fāʿilün r 

1 Kaʿbe Ḥaḳḳı nūr ine ḳabrümde ol ān üstüme 

Yār atından inüp oḳursa Ḳurʾān üstüme 

2 Ṭaş ile dögünmeden ṣanman ḳararmışdur tenüm 

Sāye ṣaldı bir gün ol serv-i ḫırāmān üstüme 

3 Ben żaʿḭf olup yüki boynumdan ırmaḳ isterin        

Ḥaḳ bilür bār-ı girān olmış durur cān üstüme 

4 Acısun zaḫmum gibi geysin ḳaralar gözlerüm 

Ṣaçların çözsün dem-ā-dem aġlasun ḳan üstüme 

Yatduġum yer nūr u uçmaġ  ola ey Yaḥyā benüm 

Bir avuç ḫāk atsa ger ḳabrümde cānān üstüme  

408 

Feʿilātün   Feʿilātün Feʿilātün  Feʿilün 

1 Girü maḫzūn idicek ḫāṭıramı şād itme  

Girü virān olacaḳ göñlümi ābād itme 

2 ʿAḳabince  bilürin cevr ü cefā eylersin 

Bārı ʿālemde vefā adını bünyād itme 

3 Bu meŝeldür ki şehā ādeme eylük yaramaz 

Her ne ẓulm eyler iseñ eyle baña dād itme 

4 Yā İlāhḭ ġam-ı cānān ile şād olmaz isem 

Bend-i ġamdan dil-i dḭvānemi āzād itme 

5 Aġlayup rāzunı Yaḥyā gibi fāş itme müdām 

Severin bir gül-i ḫandānı diyü ad itme 

 

409 

Fāʿilātün    Fāʿilātün    Fāʿilātün  Fāʿilün 

1 Bu gice eyvāy eġer ol māh-ı ġarrā gelmeye  

Gelmemek yegdür o gelmekden ki tenhā gelmeye 

2 Ġonca ile nergisim göñli gözi açılmaya  

Baġa kim ol āfitāb-ı ʿālem-ārā gelmeye 

3 Öldürürsen ḳanı çıḳmaz ʿāşıḳuñ ol demde kim  

Ṣoḥbet esbābı ola cümle müḥeyyā gelmeye 

4 Biñ belā ile gelürsin bende-ḫānenden yaña  

Gelme e aġyār ile ey şāh-ı aʿlā gelme e 

6 Ḥaḳ bilür gūyā  ki bülbülsüz gülistāna döner  

Māh-rūlar bezmine bir gün ki Yaḥyā gelmeye 

410 

Fāʿilātün   Fāʿilātün   Fāʿilātün   Fāʿilün 

1 Bendesine incinür baḳmaz fiġān u āhuma 

Yā İlāhḭ nʾeylesem ḫôş gelse Aḥmed şāhuma 

2 Umarın süz ü niyāzum yāra teʾŝḭr eyleye 

Cān u dilden çoḳ niyāz itdüm bu gün Allāhuma 

3 Hey ne müşkildür ki şerrinden emḭn olmaġ içün 

Dost olmaḳ lāzım ola düşmen-i bed-ḫāhuma 

4 Mest-i cām-ı ʿışḳ olup divanelikler eylerin 

Bir temāşā olmaġ içün her gice ol māhuma 

5 Gönü olmışdur baña yaruñ vefālar itmeġe  

Ḥaḳdan ilhām oldı ey Yaḥyā dil-i āgāhuma 

411 

Fāʿilātün   Fāʿilātün   Fāʿilātün   Fāʿilün 

1 Eylügüm söyler benüm maḥbūblar cānānuma 

Pādişehler terbiyet eyler beni sulṭānuma 

2 Ġussadan öldüm ben ol rūḥ-ı revānum cevr idüp 

Ḳorḳarın maḥşer güninde daḫi gelmez yanuma 

3 Nice  seyrān eyleyem şems-i cemālin ol mehüñ 

Perdedür eşk-i revānum dḭde-i giryānuma 

4 ʿĀleme gūyā  ṭulūʿ eyler ṣafakdan āfitāb 

Yaraşur gülgünḭ cāme ol gül-i ḫandānuma 

5 Rūḥ-ı ḳudsḭlerle seyr eylerdüm ey Yaḥyā velḭ 

Bir belā olmış durur ḳayd-ı ḥayātum cānuma 

412 

Mefāʿilün   Feʿilātün  Mefāʿilün   Feʿilün 

1 Unutma bendeni tḭġ-i cefādan unutma 

Benüm begüm beni ol merḥabādan unutma 

2 Seni sevenler añıldukça söger imişsin 

Anuñ gibi de faḳḭri duʿādan unutma 

3 Ḳuluñ şikāyetini diñle kendüñü şāhum 

Şarāb-ı nāz ile ḫāb-ı cefādan unutma 

4 Nişānla ʿayn-ı saʿādetle ey kemān-ebrū 

Bu derdmendüñi tḭr-i belādan unutma 

5 Baḳāya ʿāzm idicek rūḥ-ı pāki Yaḥyānuñ  

Duʿālar eyle bu dāfüʾl-fenādan unutma  

413 

Mefāʿḭlün Mefāʿḭlün Mefāʿḭlün Mefāʿḭlü tı 

1 Yazup göndermek olurdı ayaġun tozına nāme     

Oḳurken zaḥmet olmasa eġer sen çeşmi bādāma 

2 Aña raḥmet ki derdinden ḫaberdār olmaya kimse 

Añuñ ḥalini ṣor kim ḳudreti olmaya iʿlāma 

3 Senüñ vaṣf-ı cemḭlüñden irişüp ẕevḳ u ḥāletler 

Benüm şiʿrüm gibi cānā yaḳasın çāk ider ḫāme       

4 Açılmazsın bizümle gül gibi maḥbūbsın ġāyet 

Benüm ḫôd ḥayretümden ṭāḳatum ḳalmadı iḳdāma 

5 Delürdi ʿışḳ ile Yaḥyā üşürdi başına ḫalḳı 

Perḭ yüzlüm temāşā eyle biʾllāhi o bed-nāma 

414 

Fāʿilātün   Fāʿilātün   Fāʿilātün   Fāʿilün 

1 Odlara yaḳup beni göz göre giryān eyleme 

Kendüni her ṣoḥbete şemʿ-i şebistān eyleme 

2 Ey perḭ-peyker ne cevr eylersen eyle tek hemān 

Cemʿ olup aġyār ile ʿaḳluñı perḭşān eyleme 

3 Ġayrı yirde ayuñ on dördi gibi aḫşamlama 

Pister ü bālḭnümi ḫār-ı müġaylān eyleme    

4 Cümle ʿalem cān virür yolunda ḳurban olmaġa 

Ḥażret-i Eyyūb-ı Enṣārḭde seyrān eyleme 

5 Esle ben mūr-ı żaʿḭfi ey Süleymān-ı zamān 

Ehrimenle…………………………………………….eyleme 

6 Yā İlāhḭ māh-ı rūze gibi ol meh-ṭalʿatı 

Ḳadrini bilmezlere bir gice mihmān eyleme 

7 Gözine zindān idüp dünyāyı ey Yūsuf-cemāl 

Baş ḳoşup aġyār ile Yaḥyāyı bḭ-cān eyleme 

415 

Fāʿilātün   Fāʿilātün   Fāʿilātün   Fāʿilün 

1 Tañrı buyruġına girmekden ne var cānānuma 

Bir Zelḭhā çoḳ mıdur ol Yūsuf-ı Kenʿānuma 

2 Ṭutalum bürc-i şeref de mihr ü māh eyler ḳırān 

Hḭç noḳṣān olmaz evlenmek meh-i tābānuma 

3 Ġam degüldür şarmaşursa bir nihāl-i yāsemin 

Serv-i bāġ-ı nāz olan sulṭān-ı ʿālḭ-şānuma 

4 Ey nice  şḭrḭn-zebānlar ʿışḳ ile olmış esḭr 

Ol şeh-i ḫūbānuma ol ḫusrev-i devrānuma 

5 Baña ey Yaḥyā düġün bayram olupdur ṣanasın 

Dilberüñ cemʿiyyetinden cān katıldı cānuma 

416 

Feʿilātün    Feʿilātün Feʿilātün   Feʿilün 

1    Bu gice gelmez iseñ vaʿde-i ferdā eyle  

Bir ḫôş-āmedle beni bārḭ tesellā eyle 

2 Ey perḭ ʿaḳlumı almaḳdan ise cānumı al 

Odlara yaḳ bu göñül şehrini yaġma eyle 

3Sāḳıyā ʿāşıḳ-ı dḭvāne vü āvārelere 

ʿIşḳ cānun içürüp ḫalḳa temāşā eyle 

4 Vāʿiẓüñ öykesine uġrasa ṣôfḭ yiridür 

Aña kim didi ki var mescide ġavġa eyle 

5 Sen Mesḭḥā-lebüñ ölümlüsidür sulṭānum 

Gel e Yaḥyā ḳulunı bir gice iḥyā eyle 

417 

Mefāʿilün  Feʿilātün Mefāʿilün  Feʿilün 

1 Açar cemālüñi destāruñ ile aḳ cāme 

Müşabih olduñ açılmış dıraḫt-ı bādāma 

2 Bu aḳ libās ile nevrūz-ı ʿālem olmışsın 

Raḳḭb-i rū-siyeh ardunca beñzer aḫşama 

3 Begüm libās-ı sefḭdünle ḳadran oldı mezḭd 

Duʿā-yı nūr ile gūyā  ki bir güzel nāme 

4 Bu serv gibi boyun döndi şemʿ-i kāfura 

Duḫāna beñzer o kākül ya ʿānber-i ḫāma 

5 Gül-i sefḭde dönüpdür nigārum ey Yaḥyā 

Taḳılmaġ adına düşmez raḳḭb-i bed-nāma 

418 

Feʿilātün Feʿilātün Feʿilātün Feʿilün 

1 Nice  bir vādḭ-i ġamda dil-i maḫzūn yerine 

Baġlamaz ol saçı Leylḭ beni Mecnūn yerine 

2 Tende cānā dehenüñ ẕikri durur rūḥ-ı revān 

Cānda ḳaddünle ḳaşundur elif ü nūn yerine 

3 Öldüġüm aġlamazın ḳorḳum odur kim ölicek 

Seni kimler şeye ben ʿāşıḳ-ı maḫzūn yerine 

4 Allar gey yaraşur saña yeter baña hemān 

Dem-be-dem ḳanlu yaşum cāme-i gülgūn yerine 

5 ʿAḳl u fikrüm gider oynar yüregüm ey Yaḥyā 

Nev-cuvānum ki gele nāz ile oyun yerine 

419 

Fāʿilātün   Fāʿilātün   Fāʿilātün   Fāʿilün 

1 ʿArż-ı dḭdār itmedi gördün mi Mūsā kimseye 

Bu gice görinmedi nūr-ı tecellā kimseye 

2 ʿIşḳ bāzārında ḳıldum cān metāʿını mezād 

Baḳmaz alur göz ile ol çeşmi şehlā kimseye 

3 Kendüsin yüksekde ṭutar ol güneş yüzlü melek 

Kimse göñül virmesüñ ʿālemde aʿlā kimseye 

4 Bir müsellem ḫūbdur ʿāşıḳlara virmez selām 

Āh kim baş eġmedi ol serv-i bālā kimseye 

5 Fāriġüʾl-bāl ol menāl ü māldan ey ḫāce gel 

Ḳalmadı baḳḭ bilürsin çünki dünyā kimseye 

6 Ehl-i ʿışḳa şemʿ-i bezm-ārā yeter rūşen delḭl 

Başını kessen dimez rāzını ḳaṭʿā kimseye 

7 Būseden ḳaçma benüm cānum ḳıyāmetde daḫi  

Dimez ölür dirilür bu sırrı Yaḥyā kimseye 

4 2 0  

Fāʿilātün Fāʿilātün Fāʿilātün   Fāʿilün 

1 Umarın ʿışḳum beni Mecnūn ü ʿuryān eyleye 

Ol perḭ ḫandān ola elvara seyrān eyleye 

2 Ṣad hezārān āferḭn ol derd-i bḭ-demāna kim 

Zār u ser-gerdān idüp bḭ-ṣabr u sāmān eyleye 

3 Ol meh-i nā-mihribānun ẕerrece inṣāfı yoḳ 

Aġladur bir yıl beni bir gün ki ḫandān eyleye 

4 Çāre yoḳ hergiz ġam-ı hicrāna āsān olmaġa 

Sāḳḭ-i miḥnet meġer sermest ü ḫayrān eyleye 

5 Ḳulıyuz ol ʿāşıḳuñ kim kendüyi Yaḥyā gibi 

Ṣūretā dervḭş idüp maʿnḭde sulṭān eyleye 

421 

Mefāʿḭlün  Mefāʿḭlün Mefāʿḭlün Mefāʿḭlün 

1 Şarābı terk  idüp ṣôfḭ başunı virme ġavġaya 

Güzellerle ayaḳ seyrānın eyle gel Ḳalataya 

2 Bu çarḫ-ı nḭlgūn üstinde gūyā  şems-i aḍḥādur 

Ṣoyunup ol ḳamer-fer her ḳaçan kim girse deryāya 

3 Cihāna gün gibi sāye ṣalaydum germ olup her dem 

Olaydum ẕerrece ol mihr-i ʿālem-tāba hem-sāye 

4 Sekiz cennet cemāli gülşeninde bir gül-i zḭbā 

Ṭoḳuz eflāk ḳadr-i rifʿat-i dildāra bir pāye 

5 Ṣu gibi pāk-meşreb ol yolun pāk eyle ey Yaḥyā 

Cihān baġında göñlüni aḳıt bir serv-i bālāya 

422 

Fāʿilātün Fāʿilātün Fāʿilātün Fāʿilün 

1 Germ olup bir cām içürsem ol gözi mestāneye 

Göz diker aʿdā ḥabāb-ı mey gibi peymāneye 

2 Her perḭ yüzlü hilāl-ebrū melek-sḭmālaruñ 

Ḫôş gelür seng-i cefāsı ʿāşıḳ-ı dḭvāneye 

3 Ḫūb-rūlardur belāya uġradan ʿāşıḳları 

Şemʿdür ḳanına girüp ẓulm iden pervāneye 

4 ʿAynuma gelmez nücūm ile sipührüñ zḭneti 

Şāhbāz-ı ʿaşḳ plan baḳmaz bu dāmu dāneye 

5 Ejder-i āhumdan ey Yaḥyā cihāna oldı fāş 

Gizlü genc idi anuñ ʿışḳı dil-i yḭrāneye 

423 

Mefʿūlü   Fāʿilātü   Mefāʿḭlü    Fāʿilün 

1 Bḭmār-ı ʿaşḳ odur ki söze ḳādir olmaya 

Yāruñ yolında ġılzet idüp ẓāhir olmaya 

2 Cevr itme ʿāşıḳa ki zevāli nişānıdur 

Bir pādişāhdan ki ḳulı şākir olmaya 

3 El naẓarda ʿālem-i ʿışḳuñ durur senüñ 

Bir miḥnet ü belā ki aña aḫir olmaya 

4 Maḥbūb odur ki nāzūk ola ehl-i ḥāl ola 

ʿĀşıḳ odur ki anda göñül ḫāṭır olmaya 

5 Zaḫmum gibi acır yüregüm ṣol żaʿḭfe kim 

Yaḥyā gibi öle gide bir acır olmaya 

424 

Müstefʿilün Müstefʿilün Müstefʿilün Müstefʿilün 

1 Dḭvāne-i ʿışḳ olduġum bir ḳayd olur cānānuma 

Bu bir żarūrḭ derd imiş müşkil belādur cānuma 

2 Aldı ayaġum ʿışḳ eli derd ü belāyam ḥāṣılı 

Hem kendüme hem yānıma hem cümle-i yāranuma 

3 Bir bir disün aḥvālümi yād eylesün añsun beni 

Varsun sarāy-ı dilbere ıṣmarladum efġānuma 

4 Bāb-ı ḥabḭbümden yaña gün gibi gündüz varmazın 

Sāyem daḫi taḳılmasun yārum yolında yanuma 

5 Ne cevr iderse eylesün ben ḳulluġından rāzḭyam 

Zālımlıġ ile añmazın sulṭānumı sulṭānuma 

6 Sulṭān-ı ʿışḳ oldum velḭ serv-i bülendüm āh kim 

İtmez göñül alçaḳlıġın gelmez benüm dḭvānuma 

7 Yaḥyā rızāsın gözlerin hep aġlamaġ olur işüm 

Ḫôş gelse giryān olduġum ol ġonca-i ḫandānuma 

425 

Mefʿūlü  Fāʿilātü   Mefāʿḭlü  Fāʿilün 

1 Māh-ı münḭr odur ki Ŝüreyyāsı olmaya  

Sulṭān-ı bḭ-vezḭr ola paşası olmaya 

2 ʿAyn-ı ʿayānumuz gibidür ol ricāl kim 

Cām-ı cihān -nümālarınuñ pası olmayı 

3 Ḳayd itme deġme bir ʿacemḭnün ʿadāvetin 

Dārālıġ itmez ol ki mudārāsı olmaya 

4 Ṣôfḭ odur ki yüzi ṣuyın yire ṣalmaya 

Ehl-i tevekkül ola temennāsı olmaya 

5 Zer cāme geyse cāhil o ḫaṭṭuñ miŝālidür 

Altun ṣuyıyla yazıla imlāsı olmaya 

6 Girme o şehr-i dehre ehālḭsi yoġ ise 

Terk eyle ol diyārı ki deryāsı olmaya 

7 Cānā cihānda kāleb-i bḭ-rūḥ gibidür 

Bir şiʿrüñ āḫirinde ki Yaḥyāsı olmaya 

426 

Fāʿilātün   Fāʿilātün   Fāʿilātün   Fāʿilün 

1 Derd aña dirler ki dilde derd-i dildār olmaya 

Ḫasta odur kim hemḭşe ḫasta-i yār olmaya 

2 Vay aña kim nār-ı ʿaşḳı ḳalbini kāl itmeye 

Sevdügi maḥbūbı fiʾl-cümle cefākār olmaya 

3 Leyletüʾl-Esrād ki sırr-ı sürün anlamaz 

Encüm-i tābende-veş anlar ki bḭdār olmaya 

4 Dār-ı Dārāyı beġenme ögme ḳaṣr-ı Ḳayṣeri 

Bir yaḳası yoḳ ḫarāb-ābāda miʿmār olma a 

5 Ādem iseñ ḫāk-i rāh-ı ʿālem ol Yaḥyā gibi 

Bār-ı istikbār ile menfūr-ı aḫyār olma a 

427  

Feʿilātün   Feʿilātün    Feʿilātün  Feʿilün 

1 Āh kim seyl-i fenā sürʿat ile bir küreme 

Ḫār u ḫas gibi sürer ʿālemi baḥr-i ʿademe 

2 Gelsün öñürdi erenlerle mülāḳāt olsun 

Ṣôfḭ-i ṣāfḭ irem dir ise bāġ-ı İreme 

3 Gel beri ḫāṭıruñı vesveseden eyle berḭ 

Ḳoyma nā-maḥremi olanı ḥarem-i muḥtereme 

4 Virmezüz köhne sifāl-i seg-i cānānemüzi 

Tāc-ı cemşḭd-i cihān -dḭde ile cām-ı Ceme 

5 Vuṣlatı yazıları olmadı Mecnūna naṣḭb 

Dönmeyince  ḳaleme gözleri yaşı raḳama 

6 ʿIşḳ yolında sürinen kişi enhār gibi 

Vara vara irişür menzil-i baḥr-i kereme 

7 Sebeb-i şefḳat-i yār ola diyü ey Yaḥyā 

Ṭaların dāl-i vücūdum gibi deryā-yı ġama  

428 

Mefʿūlü Fāʿilātün Mefʿūlü Fāʿilātün 

1 Çoḳ sevdügüm Ḫayālḭ eġlencesin cihāna  

Ṭaḳyen başuñda beñzer çemrenmiş āşiyāna 

2 Ḳuşlarda ey Ḫayālı sen bir baba ḳuşısın 

Ardundaġı perūduñ beñzer aġaçḳaḳana 

3 Ḳoyun celeplerine döndürme kendüzüni 

Rūmili ṭaḳyesiyle ey ebleh-i- zemāne 

4 Ṭaḳyen ḫayālleriyle gün ṭoġsa sāyesinden 

Ṭurmaz urur yürürsin atuña tāziyāne 

5 Yaḥyā sözini esle ḫalḳuñ gülünci olma 

Maymūn gibi başundan at ṭaḳyeni yabana 

 

429 

Mefāʿḭlün Mefāʿḭlün Feʿūlün 

1 Geyüp gülgūnḭler meydāna girme 

Sözümden çıḳma şāhum ḳana girme 

2 Maḥabbet itme dirsin ḳādir iseñ 

Bu mirʾāt-ı dil-i bḭ-cāna girme 

3 Ẓarḭf ol ʿārif ol bilmezlük itme 

Ṣabā-veş ḫāne-i nādāna girme 

4 Ser-ā-ser cāme ile olma maġrūr 

Ḥaẕer ḳıl āteş-i sūzāna girme  

5 Belādur cāna bār-ı iʿtibārı 

Ḳarışma ṣoḥbet-i mḭrāna girme 

6 Görinme cān gibi kendüni görme 

Meh-i Kenʿān gibi zindāna girme 

7 Şikāyet itme Yaḥyā sevdügünden 

Benüm şiʿrüm gibi dḭvāna girme 

430 

Fāʿilātün    Fāʿilātün Feʿilātün Feʿilün 

 1 Çāremüz ḳalmadı derdā ki ġam-ı hicrāna  

Derdümi aġlasam olmaz mı ʿaceb Loḳmāna 

 2 Mey-i ḥamrā gibi gözüme gelür ḳanlu yaşum  

Her ne dem kim baḳam ol laʾl-i leb-i cānāna 

 3 Bād-ı āhumdur eġen ḳaddi nihālini anuñ  

Ṣanmañ ol serv-i ḫırāmānı yürür mestāne 

 4 Ehl-i bezmüñ ayaġın aİmaġa ḳaṣd itmişsin  

Gel e ey zāhid-i nādān iriş e meydāna 

6 Mey ü maḥbūb ile ṣarf itdi cihānda ʿömri  

Kişi Yaḥyā gibi rindāne gerek rindāne 

LĀMELİF 

431 

Fāʿilātün   Fāʿilātün   Fāʿilātün   Fāʿilün 

1 Vāy aña kim germ olup sevdügi anuñ serd ola 

Yüreġinde dāġ-ı fürḳat bir onulmaz derd ola 

2 Sañasın bir şemʿ-i kāfürḭ durur par par yanar 

Şol sehḭ-ḳaddün ki başında külāh-ı zerd ola 

3 Gülmez ol ʿāşıḳ ki ʿömri aġlamaġ ile geçe 

Senlügi olmaz ol iklḭmüñ ki ġam-perverd ola 

4 Biz bu ʿayn-ı İtibār ile cihāna baḳmazuz 

Zen gibi tezyḭn-i dünyā isteyen nāmerd ola 

5 Sözlerüm ilhām-ı Rabbānḭdür ey Yaḥyā benüm 

Añlamaz esrārumı illā ki ehl-i derd ola 

432 

Fāʿilātün   Fāʿilātün   Fānlāiün Fāʿilün 

1 Pḭr-i nā-bāliġ odur kim yaşaya cāhil ola 

Pend-i pḭrānı ḳabūl itmeye nā-ḳābil ola 

2Bir zamān ola ḳıyāmetde günāh ehlinüñ 

Ṣūret-i Ḥaḳda olan daʿvḭleri bāṭıl ola 

3 Dāyimā topraġ ile oynama eṭfāl gibi 

Yapma ol ḳaṣr-ı bülendi ki saña ḥāyil ola 

4 Mey ile meymene vü meysereni ṭoldurma 

Ne revādur ki meye Kaʿbe-i dil menzil ola 

5 Arta eksilmeye dünyāda o kim ey Yaḥyā 

Nḭl gibi dili ṭatlu ola deryā-dil ola 

433 

Mefʿūlü  Mefāʿḭlü Mefāʿḭlü   Feʿūlün 

1 Dilber ki nāz u şḭve ile dil-nevāz ola  

Her yire kim ḳadem başa rūy-ı niyāz ola 

2 Fürḳat bıraḳdı araya şeyṭān gibi raḳḭb 

Vuṣlat zamānı gibi anuñ ʿömri az ola 

3 Bir serv-ḳaddi sev ki miyānı kinār ola 

Gel bir ṭabḭbe var ki saña çāresāz ola 

4 Aġzın açan ṣadef gibi dürden ıraġ olur 

Yumsun dehānı anda ki bir gizlü rāz ola 

5 Yaḥyā żaʿḭfi görse ḳaçan ṭoġrılur gelür 

Yā Rab o serv-ḳāmete ʿömr-i dırāz ola 

434 

Mefāʿilün  Feʿilātün  Mefāʿilün Feʿilün 

1 Ḥabḭbümi dilerin ḥākim-i zemāne ola 

Mülāzim olmaġa tā kim baña bahāne ola 

2 Sev ol nigārı ki dervḭş-meşreb ola velḭ 

Sözinde nāz u vekārı ekābirāne ola 

3 Ṣabā gibi delürüp taġlara düşer Mecnūn 

Ṣu demde kim naẓarı Leylḭnüñ yabaña ola 

4 Ṣafā-yı ḳalb ile biñ cānum olur ise daḫi 

Cihānda sevdügümüñ yolına revāne ola 

5 Zamān ola ki bu mecnūnun ey ṣaçı Leylḭ 

Hemḭşe söylene dillerde bir fesāne ola 

6 Hümā ise daḫi maʿşūḳını şikār eyler 

Anuñ ki āhı ile yaşı dām u dāne ola 

7 Ölümlü ʿāşıḳa cānlar baġışlar ey Yaḥyā  

Ġazel ki sūz u güdāz ile ʿāşıḳāne ola 

435 

Fāʿilātün Fāʿilātün Fāʿilātün Fāʿilün 

1 Aġlanuz ol ʿāşıḳı kim gözleri giryān ola 

Kendü bir rind-i cihān u sevdügi nādān ola 

2 Sevmezin ol ʿāşıḳı her yerde ġılzet eyleyüp 

Yārını seyrān iderken ʿāleme seyrān ola 

3 Mest-i cām-ı ʿışḳ olur ẕevḳ-ı viṣāli añlamaz 

ʿĀşıḳuñ derdine vuṣlat ṣanmanuz dermān ola 

4 Ḳulı ḳurbānı olun ol māh-rūnuñ ki müdām 

Evleri yanında anuñ günde biñ kez ḳan ola 

5 Ḫalḳ içinde yalımı alçaġ olur Yaḥyā gibi 

Her kimün kim sevdügi gün gibi ʿālḭ-şān ola 

436 

Feʿilātün Feʿilātün Feʿilātün  Feʿilün 

1 Güzel oldur ki kemāl ehli ola Rūmḭ ola 

Rind ola ḥāl bile mesʾele maʿlūmı ola 

2 Öldür Allāhı seversen seni sevdüm diyeni 

İsterin sevdügümün bir nice  merḥūnı ola 

3ʿIşḳ-ı pāki sebeb-i rifʿatidür Manṣūruñ  

Anmañ ol ʿāşıḳı kim tāliʿimin şūmı ola 

4 Şād olur ʿāşıḳ o ġamdan ki günāhı yoġ iken 

Dilde memdūḥı olanuñ vara meẕmūmı ola 

6 Ḫūblar serveri begler begidür ol ẓālim  

Aġlañuz anı ki Yaḥyā gibi maẓlūmı ola 

YĀʾ 

437 

Fāʿilātün   Fāʿilātün   Fāʿilātün   Fāʿilün 

1 Tḭr-i fürḳatden nʾola ḳaddüm olursa yā gibi 

Ayda bir kez görinürsin ġurre-i ġarrā gibi 

2 Merḥabā ey āfitāb-ı ʿālem-ārā ḳandasın 

Yerde buldum gökde isterken seni ʿḬsā gibi 

3 Fürḳatüñ Yaʿḳūbıdur ey Yūsuf-ı gül-pḭrehen 

Baġda nergis āsā ile yürür aʿmā gibi 

4 Ṭarfatüʾl-ʿayn içre olur ey peri gözden nihān 

Vuṣlat-ı dilber ḫayāl-i ḫāb imiş rūya gibi 

5 Dest-būs itdüm uyurken fırṣat el virdi baña 

Öpmez imiş yār elin āl itmeyen ḥınnā gibi 

6 Zāhidā dünyāya hergiz ẕerrece meyl eylemez 

ʿĀşıḳ-ı dḭdār olanlar cennetüʾl-Meʾvā gibi 

7 ʿĀşıḳ oldur ki yolında eyleyüp cānın sebḭl  

Yāra ḳurbān olmaġa cānlar vire Yaḥyā gibi 

438 

Fāʿilātün   Fāʿilātün   Fāʿilātün   Fāʿilün 

1 Ḥaḳḳı ẕikr eyle zebān-ı ḥāl ile sūsen gibi 

Ṣaḳla esrāruñ açılma ġonca-i gülşen gibi 

2 Bir büyük kimse ṣanursın kendüni görüp müdām 

Ādemi aldar felek āyḭne-i āhen gibi 

3 Secde itdürme kemān-veş saña ikrām idene 

Tḭr-i isyāna nişān eyler seni düşman gibi 

4 Ẓāhirin maʿmūr idenler bāṭının eyler ḫarāb 

Merd iseñ zerrḭn libās ile ṭonanma zen gibi 

5 Sidre-i ʿālḭde ḳılsun murġ-ı cānuñ āşiyān 

Oyalanma ʿālem-i süflḭde ey dil ten gibi 

6 Dün gice ʿaks-i tecellā-yı cemāl-i yārdan 

Göñlüme ateş düşüpdür Vādḭ-i Eymen gibi 

7 Rişte-i ṭūl-i emeldür tār-ı zülf-i dilrübā 

Ḳoyma ey Yaḥyā ḳulaġuna anı sūzen gibi 

439 

Mefʿūlü  Fāʿilātü   Mefāʿḭlü  Fāʿilün 

1 Gören seni yaḳasını yırtar ḳalem gibi 

Şevḳ unla ʿaḳl u fikri taġılur raḳam gibi 

2 ʿĀşıḳlaruña ʿadl ideli ey şeh-i cihān 

Menfūr-ı ʿālem oldı raḳḭbüñ sitem gibi 

3 Zeyn eyledüm elifler ile levḥ-i sḭnemi  

Her biri şāhrāh-ı diyār-ı ʿadem gibi 

4 Ben ṭabl gibi dögüneyin nāleler ḳılup  

Sen ser-nrāz olup yüri şāhum ʿalem gibi 

5Yaḥyā mürḭd-i ʿaşḳ olanuñ başı tācıdur  

Alçaḳ göñüllü olalı ḫāk-i ḳadem gibi 

440 

Fāʿilātün   Fāi1ātün Fāʿilātün   Fāʿilün 

1 İñledüp aġlatmaġa ʿāşıḳların bülbül gibi 

Ḳanda ise ol peri kendin belürdür gül gibi 

2 Bezm-i aġyāra varup cām-ı mey içermiş nigār 

Ḳanlu yaşum gözüme gelse revādur mül gibi 

3 Sevmeġe ol nāzenini gözlerüm oldı sebeb 

Bir oñulmaz derde uġratdı beni göñül gibi 

4 Hey gözi mestüm revā mı bezm-i gülşende müdām 

Būsene şarḳa o yüzi ḳaralar kākül gibi 

5 Gün yüzüñde ey ḳamer-çihre o hindū beñlerüñ 

Yaḳdı yandurdı dil-i şeydāları fülfül gibi 

6 Nusḫa-veş ṣalınmadın boynuna Yaḥyā derdmend 

Oldı yanmaḳdan bu eczā-yı vücūdı kül gibi 

 

441 

Feʿilātün   Feʿilātün   Feʿilātün   Feʿilün 

1 Ben ḳuluñ mestāne güstāḫāne āh itmiş gibi 

Ḳorḳarın sen şāhdan yüz biñ günāh itmiş gibi 

2 Secdegāh itmiş güzeller ḳaşlaruñ miḥrabını 

Ādemi gūyā  melekler secdegāh itmiş gibi 

3 Cemʿ olur ʿāşıḳlarun her gün saʿādet-ḫānene 

Cennet-i Firdevsi müminler penāh itmiş gibi 

4 Derd ü ġamdur leşkerüm tabi u ʿalem āh u fiġān 

Ḥaḳ beni iklḭm-i ʿaşḳa pādişāh itmiş gibi 

5 Çıḳmaz ey Yaḥyā gözümden naḳş-ı taṣvḭr-i nigār 

Ol peri bu çeşmesārı cilvegāh itmiş gibi 

442 

Feʿilātün Feʿilātün Feʿilātün Feʿilün 

1 Gözüme karşı çıḳup gitdüñ  o gün āh gibi  

Ḳanda aḫşamladuñ ey şems-i cihān māh gibi 

2 Ḫāneden ḫāneye gezmek saña düşmez şāhum  

Fiʾl-meŝel naṭʿ-ı zemḭn içre begüm şāh gibi 

3 Düşmesün sāye gibi yanuña yollarda raḳḭb  

Ġam-ı hicrān ile boynunu burup rāh gibi 

4 Düşmanı gibi ṣımaz ḳullarınuñ ḫāṭırını  

Dostum ḥüsn iline şāh olıcaḳ şāh gibi 

5 Bilmezin baña ne virdi alımaz ey Yaḥyā  

Cevr ider çarḫ-ı felek düşmen-i bed-ḫāh gibi 

 

443 

Fāʿilātün   Fāʿilātün   Fāʿilātün   Fāʿilün 

1 Ayru düşdüm nūr-ı dḭdemden gözüm yaşı gibi 

Ḳanlar aġlarsam demidür baġrumuñ başı gibi 

2 Āh kim her laḥẓa cānānuñ egilüp kāküli 

Ġamzesine fitneler taʿlḭm ider ḳaşı gibi 

3 Ḳanı ol demler ki geldükçe ṣafā vü ẕevḳ ile 

Yārun ayaġın öperdüm işigi ṭaşı gibi 

4 Söyledükçe laʾl-i cān-baḫşı güherler yaġdurur 

ʿĀşıḳ-ı ṣādıḳlaruñ ʿayn-ı güher-pāşı gibi 

5 Āḫiret yoldaşıdur Yaḥyāya derd-i ʿışḳ-ı yār 

Ṭañ mıdur anı severse bir ḳarındaşı gibi 

444 

Fāʿilātün   Fāʿilātün    Fāʿilātün   Fāʿilün 

1 Cān u dilden sevdügüm bir dilbere ʿāşıḳ gibi 

Sözi maẓlūmāne söyler ʿāşıḳ-ı ṣādıḳ gibi 

2 Zāhidā her kimde kim mihr ü maḥabbet olmaya 

Anda nūrāniyyet olmaz çihre-i fāṣıḳ gibi 

3 Ey ṭabḭb-i cān u dil ʿaşḳunla bḭmār olalı 

Göñlüme bir nesne ḫôş gelmez bu şeydālıḳ gibi 

4 Geh cefā vü cevr idersin geh niyāz itdükçe naz 

Pādişāhum ben ḳuluñ her himmete lāyıḳ gibi 

5 ʿĀşıḳ eyler kendüye maʿşūḳını Yaḥyā gibi 

Kāyināt içinde ʿāşıḳ olıcaḳ ʿāşıḳ gibi 

445 

Fāʿilātün Fāʿilātün Fāʿilātün Fāʿilün 

1 Pḭr-i ʿışḳuñ āhk-i māha döner māhiyyeti 

Gice gündüz cānib-i żaʿfınuñ artar ḳuvveti 

2 Āh kim Çḭn eyledi Rūmi mürūr-ı rūzgār 

Rūḥuma yüz vech ile gösterdi rāh-ı rıḥleti 

3 Gözlerüme gözlüġüm olur hemḭşe ḳol ḳanad 

Eylesem bülbül gibi gülzār-ı naẓma diḳḳati 

4 Gün gibi pḭr-i cihān -dḭde olınca  ehl-i ḥāl 

Cān gibi bu ʿālem-i bālāya olur himmeti 

5 Yaşı Yaḥyānuñ çoġalduḳça Nebiyyuʿllah gibi 

Oldı Ḥaḳ deryāsınuñ ġavvāṣ-ı baḥr-i ḥikmeti 

446 

Müfteʿilün  Fāʿilün  Müfteʿilün  Fāʿilün 

1 Kendümi cemʿ eyledüm baḥr-i muṣaffā gibi 

Gökde Ŝüreyyā gibi levḥ-i muʿallā gibi 

2 Mürşid-i aṣḥāb-ı dḭn ʿābid-i ehl-i yaḳḭn 

Cāmiʿ-i aḥbāb olur mescid-i Aḳṣā gibi 

3 Ey şeref-i aṣfiyā ey ḫalef-i evliyā 

Ḳaṣd-ı ziyān eyleme kimseye dünyā gibi 

4 Minnet o Mennāna kim şeyḫ-i siyeh-pūşumuz 

Cezbe ṣalar ʿāleme Kaʿbe-i ʿulyā gibi 

5 Ṭāyir-i rūḥ-ı revān bülbül-i ten-āşiyān 

Geldüġi yire gider mihr-i mücellā gibi 

6 ʿĀlem-i bālāya var ḳayd-ı cihāndan kesil 

Ḥaḳḳa yaḳın olagör Ḥażret-i ʿḬsā gibi 

7 Fānḭ-i muṭlaḳ olur nūr-ı muḥaḳḳak olur 

Ölmeġe cānlar viren ʿaşḳ ile Yaḥyā gibi 

447 

Mefʿūlü  Fāʿilātü  Mefāʿḭlü   Fāʿilün 

1 Sevdüm ol āfitāb-ı cihāntābı cān gibi 

Añsuz cihān gözüme görinmez cinān gibi 

2 Başdan ayaġa nāle olup ney gibi hemān 

Vardum sarāy-ı yāra ṣadā-yı fiġān gibi 

3 Ol şehsüvāruñ atı öñince  yayan olup 

Gitdüm ṣabā-yı āh ile berg-i ḫazān gibi 

4 Ḥüsnine germ olıcı güzeller ʿaceb midür 

Gāhḭ bürūdet eylese devr-i zamān gibi 

5 Gökden ne yaġdı kim anı götürmeye zemḭn 

Cānāne pür-cefā ise ṭañ mı cihān gibi 

6 Efgān ile biri biri ardınca dūd-ı āh 

ʿAzm itdi şehr-i yāra bu gün kārbān gibi 

7 Yaḥyāya ʿaḳlı yār idi derdā ki ol daḫi 

Dildāra uydı gitdi dil-i nā-tüvān gibi 

448 

Fāʿilātün    Fāʿilātün    Fāʿilātün  Fāʿilün 

1 Aḳ ṣaḳal olmış cemāli gülşeninüñ zḭneti 

Ḳaplamış gün yüzini Ḥaḳḳuñ seḥāb-ı raḥmeti 

2 Kendüyi envār ile hemvār idüp mūy-ı sefḭd 

Yüze gelmiş ṣanasın emvāc-ı baḥr-i ʿizzeti 

3 Bu beyāżüʾl-vechi fiʾd-dāreyn aña olmış nasḭb 

Ḳāmet-i Ṭūbāsını açmış bahār-ı devleti 

4 Ẕāt-ı pākine maḥāsinler yaraşmış gün gibi 

Nūra ġarḳ itmiş anı berg-i dıraḫt-ı heyʾeti 

5 Gülşen-i ʿālemde ey Yaḥyā miŝāl-i yāsemin 

Aḳ libās olmuş aña ḫūrşḭd-i nūrāniyyeti 

449 

Mefʿūlü  Fāʿilātü   Mefāʿḭlü   Fāʿilün 

1 Derbān-ı pādişāh idüp ol serv-ḳāmeti 

Devrān yine ḳapuya getürdi ḳıyāmeti 

2 Sürini sürini varayın āsitānına 

Dergāhdan süre beni ḫışm ile ġāyeti 

3 Çoḳ ẓulm idüp durur baña ben şöyle ṣanuram 

Dḭvāna varan andan ider hep şikāyeti 

4 Çāk itdi ḳapu sḭnesini dest-i şevḳ ile 

Gün gibi çin seḥerde görince ol āfeti 

5 Yaḥyā baḳınca aña hemān kendüden gider  

Derdā ki bār-ı ḳahr ile ṭāḳ oldı ṭāḳati 

450 

Mefʿūlü  Fāūlātü  Mefāʿḭlü  Fāʿilün 

1 Gelmez mi ol sefer yolına nerdibān ḳoçı 

Ḳara yirün gemisi yüke pehlevān ḳoçı 

2 Biri birinüñ üstine döner felek gibi 

Şāhḭnlere seferde olur āşiyān ḳoçı 

3 Ḳalb-i ʿadū-yı dḭne hemān yörenür ġubār 

Gāhḭ ki semt-i düşmana olsa revān ḳoçı 

4 Ḫorṭūmı ile nl gibidür ʿaceb degül 

Gümürdenürse niteki şḭr-i jiyān ḳoçı 

5 Yaḥyā ḳuluñ ḳoçı dirisidür benüm begüm 

Āsān ider göçi sefer ehline cān ḳoçı 

 

451 

Mefāʿḭlün Mefāʿḭlün  Mefāʿḭlün Mefāūlün 

1 Göz uciyle baña dilber bu gün bir merḥabā ḳıldı 

Görüp aġyār anı nār-ı hasedden yandı yaḳıldı 

2 Göreyin ḳana ġarḳ olsun cihānda zevraḳ-ı çeşmüm 

Beni deryā-yı ʿışḳ-ı yāra çünkim āşinā ḳıldı 

3 Nʾola dil ṭıflı ey ḫace elifler çekse biñ yirde 

Oḳuyan muṣḥaf-ı ʿışḳı elifden ibtidā ḳıldı 

4 Maḳām-ı büselikden dilkeş āvāz eyledi muṭrıb 

Yine ʿuşşāḳı bezm-i miḥnet içre bḭ-nevā ḳıldı 

5 Gözümden aġların ol ġonca-i pandana ey Yaḥyā 

Ki derd-i ʿışḳına ben derdmendi mübtelā ḳıldı 

 

452 

Fāʿilātün   Fāʿilātün   Fāʿilātün    Fātilün 

1 Zāhidā iller elini gözleme Ḫātem gibi 

Kimseye düşkünlüġünden aġlama şebnem gibi 

2 Ġussadan dür ol yüri ehl-i yaḳḭne ol yaḳın 

Ey elemden bālḭ olmayan kişi ʿālem gibi 

3 ʿĀḳil iseñ ḫānekāh-ı meskenetde mesken et 

Bḭ-vücūd ol ʿālem-i vuṣlatda olan ġam gibi 

4 Pāyuna aḳsun dir iseñ Kaʿbe-veş ehl-i ṣafā 

Göñül alçaḳligin eyle ṭurı ṭur Zemzem gibi 

5 Yörenür ʿayn-ı mşāta pend-i nāṣıḥdan ġubār 

Düşme ey Yaḥyā edānḭnüñ diline zem gibi 

 

453 

Mefʿūlü Fāʿilātü Mefāʿḭlü  Fāʿilün 

1 Āhum geçen gice baña bir rūzgār idi  

Yāruñ maḥallesinde vücūdum ġubār idi 

2 Āyḭne gibi gözde göñülde olan hemān 

Ol ḳara gözlü yār idi ol ġamzekār idi 

3 Unutdum ol gürü ki beni añmaz idi yār 

Derdüm hezār idi elemüm bḭ-şūmār idi 

4 Aġyār orada seng-i mezār idi ṣanasın 

Ṣoḥbetde söylenen ben idüm ol nigār idi 

5 Yaḥyāya ḳarşu bir gül-i ḥamrā idi ḥabḭb 

ʿAyn-ı ʿadūya cāme-i surḫ ile nār idi 

 

454 

Fāʿilātün   Fāʿilātün   Fāʿilātün    Fāʿilün 

1 Yār idi maḳsūd olan ammā nʾidem kim gelmedi 

Geldi hep maḳṣūdum olmayan o ẓālim gelmedi 

2 Āh kim cumʿa namāzında yüzüme baḳmadı 

Merḥabā itmek baña cānana lāzım gelmedi 

3 Görmedüm bir ʿāşıḳı hecr ile maḫzūn olmaya 

ʿĀleme bildüm ki bir yār-ı mülāyim gelmedi 

4 Şöyle mest itmiş beni cām-ı maḥabbet dün gice 

Bezm-i yāra bilmezin kim geldi yā kim gelmedi 

5 Rişte-i naẓmına dizmiş göz yaşı gevherlerin 

Söz ile Yaḥyā gibi dünyāya nāẓım gelmedi 

 

455 

Fāʿilātün    Fāʿilātün Fāʿilātün   Fāʿilün 

1 Evliyā evlād-ı ʿAbdullāhı evlādur didi 

Nārdan müştāḳḳ olan bir nūr-ı Mevlādur didi 

2 Her vücūd-ı ehl-i cūda cümle aṣḥāb-ı sücūd 

Kaʿbe-i erbāb-ı Ḥaḳ Ṭūr-ı temennādur didi 

3 Kimi ʿāḳil kimi dḭvāne kimi ḫayrān u mest 

Gözi açuḳlar bize ḫalḳa temāşādur didi 

4 Mübtelālar kesreti ʿāşıḳlaruñ cemʿiyyeti 

Āsitānun āsumānında Süreyyādur didi 

5 Sözleri   cānlar  baġışlar  bārekaʾllāhūʾl-Kerḭm 

Şiʿr-i Yaḥyāyı gören nuṭḳ-ı Mesḭḥādur didi 

456 

Mefʿūlü Fāʿilātü Mefāʿḭlü Fāʿilün 

1 Ādem hevāya uymasa berg-i ḫazān gibi 

Ḳurı yire sürünmese āb-ı revān gibi 

2 Söylenme ehl-i diller arasında cehl ile 

Maʿnāsı yoḳ terāne-i sāzendegān gibi 

3 Ṣaff-ı niʿāli mesken-i ʿālḭ taṣavvur et 

Toġrulma yirlerüñ yücesine duḫān gibi 

4 Deryā gibi ġıdāñı saña gönderür Ḫudā 

Zḭnhār baḳma iller eline ṭoġan gibi 

5 Yaḥyā muhḭṭ-i maʿrifet olana varıgör 

Deryāya yoh uġrayan āb-ı revān gibi 

 

457 

Mefʿūlü  Fāʿilātü  Mefāʿḭlü   Fāʿilün 

1 Maḥbūblar cefā ḳılıcıdur cihān gibi 

Peykān-ı ġamzesine çekinme kemān gibi 

2 Gün yüzlülerle seyre çıḳarsa ḳamer-veşüñ 

Pāyına düşme yelme seg-i kārbān gibi 

3 Ol ḫāce-i zemāneye ḳul olmazın faḳḭr 

Dāyim yükin yuḳaru yıġa āsumān gibi 

4 Görmez misin ki şenliġi yoḳdur bu gülşenüñ 

Ḳan aġla var nihāl-i gül-i ergavān gibi 

5 Yaḥyā ölümlü ḫastaya döndi mecāli yoḳ 

Kūy-ı ḥabḭbe varamaz oldı fiġān gibi 

458 

Fāʿilātün   Fāʿilātün   Fāʿilātün Fāʿilün 

1 Āh kim nāme-i şiʿrüm beni bed-nām itdi 

Gözlerüm yaşı gibi ḥālümi iʿlām itdi 

2 Ol elif-ḳāmetüm āl ile göñül alur imiş 

Bir selām ile benüm ḳāmetümi lām itdi 

3 Ḫāne-i cānuma mihri güneşi girmek içün 

Ṣāniʿ-i ḳudret iki gözlerümi cām itdi 

4 ʿĀlem-i vuṣlatumuz fürḳate tebdḭl oldı 

Yine bu devr-i felek rūzumuzı şām itdi 

5 Nāmesi yānın eli gölgesidür ey Yaḥyā 

Göricek cān u göñül diñlenüp ārām itdi 

459 

Fāʿilātün   Fāʿilātün   Fāʿilātün    Fāʿilün 

1 Gelmedi bir dem ki iki gözlerüm ḳan olmadı 



 465 

Olmadı bir gün ki işūm āh u efġān olmadı 

2 Ṭāliʿüm ṭāliʿ degüldür yār ise bir bḭ-vefā 

Ġam nihāyet bulmadı hicrāna pāyān olmadı 

3 Külbe-i aḥzānum içre olmadı bir laḥẓa kim 

Gözlerüm yaşı gibi göñlüm perḭşān olmadı 

4 Göricek bilmezlenür varduḳça istiġna ider 

Gelmeġe anunla gūyā  ʿahd ü peymān olmadı 

5 Ġamdan inceldi vücūdum bir ḫayāl oldı velḭ 

Girmeġe goñiline yāruñ hḭç imkān olmadı 

6 Göñül alçaḳlıġın idüp gelmedi ol meh-likā 

Bezmümüzde dün gice şemʿ-i şebistān olmadı 

7 Çāresüz ḳaldum ölümlü ḫastayam Yaḥyā gibi 

Ol ṭabḭb-i cān gelüp derdüme dermān olmadı 

460 

Mefāʿḭlün   Feʿilātün   Mefāʿilün   Feʿilün 

1 O gün ki vaḥdetümüz var idi ne ḫôş dem idi 

Ṣaġumda şems-i cihānum ṣolumda sāyem idi 

2 Yapılmış idi der-i ġam ʿadū dehānı gibi 

Açılmış idi gül-i bāġ-ı dost ḫurrem idi 

3 Yaşum nücūmını maḥv itmiş idi mihr-i cemāl 

Göñül zamān ile ẓulmet-sarāy-ı mātem idi 

4 Kemine ḳadre irişdüm ziyāde şād oldum 

Göñül ġam-ı elem-i ʿālem ile pür-nem idi 

5 Murāda irdi ölürse ḳayırmasun Yaḥyā 

Ki ol nigār-ı Mesḭḥā-dem ile hemdem idi 

461 

Feʿilātün    Feʿilātün   Feʿilātün   Feʿilün 

1 Muntaẓırdur saña ölümlülerüñ ey hünḭ 

Gel e şād eyle sevündür bir alay maḫzūnı 

2 Ḥayrete vardı baḳar ṭurur önünde aġyār 

Ne ʿaceb mühmel olurmış baḳaruñ ṭurġunı 

3 Ḳıṣṣa-i Leyli vü Mecnūnı baña añmañ kim 

Sevmezin nāḳıṣatüʾl-ʿaḳlı seven mecnūnı 

4 ʿĀşıḳa ṭatlu gelür cevr ü cefā acıları 

Nitekim uyḫucı tiryākḭlere afyonı 

5 Şafaḳ içindeki ḫūrşḭde dönersin gūyā  

Ṣanemā gey yaraşur ḳāmetüñe gülgūnḭ 

6 Ṭaleb-i tāʿati bālāya sürer ʿḬsāyı 

Sebeb-i ġafleti ednāya çeker Ḳārūnı 

7 Ḥālet-i ʿışḳ ile Yaḥyā dem urur ḥikmetden 

Ne Şifādan ḫaberi var ne bilür Ḳānūnı 

462 

Müfteʿilün  Fāʿilün  Müfteʿilün  Fāʿilün 

1 Pḭr-i ṭarḭḳat baña bu sözi ṭoġru didi 

Cisme libās-ı fenā ʿömre aḳar ṣu didi 

2 Geldi bir āvāz-ı hū oldı cihān ṭopṭolu 

ʿIşḳ ile bu ḳubbede şol kişi kim hū didi 

3 Gülşen-i Ḥaḳdan yaña serv gibi toġrulan 

Gördi ṭarḭḳat yolın Ḥaḳḳa varur bu didi 

4 Baḥr-i maʿānḭde hep yüze gelenler baña 

Yüri yüzüñ ḳarasın yaşuñ ile yu didi 

5 Aydın ilini gören Āb-ı Ḥayāta iren 

Dehr-i denḭ ötesin añma ḳarañu didi 

6 Şiʿr-i cihān-sūzumı ḫayli beġendi ḥabḭb 

Söyledeni gör begüm söyleyeni ḳo didi 

7 Encüm-i seyyāre-veş gözi açuḳlar baña 

Ölmeġe Yaḥyā gibi bir güzel uyḫu didi 

463 

Fāʿilātün  Fāʿilātün   Fāʿilātün    Fāʿilün 

1 Āh kim hicrān beni giryān u nālān eyledi 

Yār ile seyr itdügüm ṣaḥrāyı zindān eyledi 

2 ʿIşḳ-ı dilber yoluma geldi ḥarāmḭler gibi 

Ṣoydı ben divāne vü şeydāyı ʿuryān eyledi 

3 ʿĀşıḳ-ı şeydālaruñ yaʿnḭ ḳapuñda ḳullaruñ 

Sevdiġinden ġayrı sulṭānum ne noḳṣān eyledi 

4 Ol ḳara kirpüklerüñle ol ḳara ḳaşuñ senüñ 

ʿIşḳumı arturdı sevdāmı firāvān eyledi 

5 Himmetüñle sevdügüm Yaḥyāyı derd-i fürḳatüñ 

Nā-tüvān u bḭ-kes ü bḭ-ṣabr u sāmān eyledi 

464 

Mefʿūlü  Fāʿilātü    Mefā-llü  Fāʿilün 

1 Bu ʿālem-i firāḳ ile āteşdeyem daḫi 

Ẓulmet-sarāy-ı dehr-i müşevveşdeyem daḫi 

2 Mecnūn-ı vādḭ-i elemem maṭlaʿı ġamem 

Zencḭr-i eşküm ile keş-ā-keşdeyem daḫi 

3 Aḳar ṣu gibi yalımum alçaḳ belākeşem 

Rāh-ı ümḭd-i pāy-ı perḭ-veşdeyem daḫi 

4 Ġavġaya ṣaldı bāşumı ʿışḳum ceres gibi 

Bu ṣūret ile deyr-i münaḳḳāşşdayam daḫi 

5 Āhumla oldı ʿālem-i bālāya himmettim 

Yaḥyā buhūr-veş ser-i āteşdeyem daḫi 

465 

Fāʿilātün    Fāʿilātün  Fāʿilātün  Fāʿilün 

1 İreli baña şarāb-ı ʿaşḳunuñ keyfiyyeti 

Ne ġam-ı hicrānı fehm itdüm ne ẕevḳ-ı vuṣlatı 

3 Ṣoḥbetinde māniʿ olmaz kesret-i yārān aña 

ʿĀşıḳuñ yār ile olınca  nihānḭ vaḥdeti 

4 Ey göñül ayıne-i vuṣlatda görme kendüñi 

Zillet-i hicrānı mūcibdür viṣālün leẕẕeti 

3 Āh kim seyr-i cemālinden beni maḥrūm idüp 

Zāyil eyler ʿaḳlumı dḭdār-ı yāruñ heybeti 

4 Ḫıdmetinde olduġum ʿayn-ı saʿādetdür baña 

Cānuma minnetdür ey Yaḥyā o şāhuñ ḫıdmeti 

466 

Mefʿūlü  Fāʿilātü    Mefāʿḭlü  Fāʿilün 

1 Pḭr olduġumca dişlerümün düşdi gevheri 

Dḭvānḭ sḭne döndi benüm dişlerüm yeri 

2 Ṣarṣıldı düşdi cümle ḫazān yapraġı gibi 

Esdi fenā vilāyetinüñ bād-ı ṣarṣarı 

3 Ṭop-ı ḥavādiŝ ile ḫarāb oldı cümle ten 

Gūyā  zebānum oldı bedensüz ḥiṣār eri 

4 Aḳçam dükendi cümle çıḳup gitdi dişlerüm 

Bürc-i vücūdumuñ yine ṭolundı Ülkeri 

5 Yaḥyā yüzüm buruşdı ṣadef kāsesi gibi 

Aldurdı cevherini ṣanasın ki cevheri 

467 

Mefʿūlü  Fāʿilātü  Mefāʿḭlü   Fāʿilün 

1 Lāyıḳ mıdur tırāş idesin ol ḫaṭ-ı teri  

Rūmuñ yüzi ṣuyıdur efendüm yeñiçeri 

2 Görmezden evvel ay yüzini sevdi yılduzum 

Eyvāy eġer görinür ise baña ol perḭ 

3 Güldükçe çāh olur iki yanında rūyınuñ 

Düşerse Yūsuf-ı dil aña yiridür yeri 

4 Bir gün miyān-ı yārı kinār itmek istedüm 

Ḳanuma girdi ortaya ṣoḳuldı ḫançeri 

5 Baḥr-i fenāda ġayrıları yüze gelmesün 

Tutsun cihān yüzini ḳamu Rūm erenleri 

6 Bir meyli oldı sāʿid-i sḭmḭn-i Sāḳḭnüñ 

Olmış durur ḳadeḥ aña cām-ı Şikenden 

7 Maḥbūbı ḳocmañuz diyü eyler naṣḭḥati 

Yaḥyā yinür ṣanur sezerin ṣôfḭ dilberi 

468 

Mefāʿilün   Feʿilātün   Mefāʿilün   Feʿilün 

1 Yolunda virmez isem baş u cānı gösgötüri 

Benümle ḳorḳud efendi cihānı gösgötüri 

2 Maḥabbet aña dirin kim anılsa nām-ı ḥabḭb 

Unutdura saña kevn ü mekānı gösgötüri 

3 İki cihānda murādum nigārdur ancaḳ 

Gözüme hḭç görünmez ḳalanı gösgötüri 

4 Örümcek aġına saymaz ziyāde ʿāşıḳ olan 

Ḳapunda ḫayme-i heft-āsumānı gösgötüri 

5 Ġamunla şād olana bir durur firāḳ u viṣāl 

Çeker anuñ gibi bār-ı girānı gösgötüri 

6 Ne deñlü ise göz açup yumıncadur meŝela 

Cihānda ʿāşıḳa vuṣlat zamānı gösgötüri 

7 Getürmek olur idi kale ḥāli ey Yaḥyā 

Sıġaydı zarf-ı hurüfa manānı gösgötüri 

469 

Fāʿilātün    Fāʿilātün   Fāʿilātün Fāʿilün 

1 Pḭrlükden çḭn çḭn oldı faḳḭrüñ peykeri 

Rūm deryāsın ṭalazlandurdı āhum ṣarṣarı 

2 Ṭan yirine döndi aġarmaġa yüz ṭutdı ṣaḳal 

Ẓulmetüm nūr ile taġıldı iki yıldan beri 

3 Pḭrümüñ ʿOŝmān-ı Ẕiʾnnūreyne döndi çihresi 

Pür-żiyā itdi yüzüm cāmın o rūy-ı enveri 

4 Ḳarası görünmeyen deryā-yı nūruñ ʿaynıdur 

Her aġarmış Aṣfiyānuñ ṣūret-i zḭbāları 

5 Bu beyāż-ı mūy ile Yaḥyā ṣanasın rūyumuñ 

Ṭāyir-i ḳudṣḭ gibi var nūrdan bāl ü peri 

Feʿilātün Feʿilātün Feʿilātün Feʿilün 

1 Ġayrı maḥbūba gözüm eylemez idi naẓarı 

Saña fiʾl-cümle eġer beñzemese baʿżı yeri 

2 Deli göñlüm seni gözler seni ey ḳaşı hilāl 

Yine āyine gibi yollara idüp naẓarı 

3 Rāh-ı ʿışḳuñda ceres gibi belürdür kendin 

ʿĀşıḳ-ı ḫasta-dilüñ kimseden olmaz ḫaberi 

4 Şādmānam ki şehā āyḭne-i ḥüsnünde  

Görinür ḳullaruna mihr ü maḥabbet eseri 

5 Vuṣlat-ı yār ile taġ üsti aña baġ olur  

Bir kişi sevdügi maḥbūb ile itse seferi 

6 Ne seferdür bu ki derd ehli geçüp dünyādan  

Mülk-i ʿuḳbāya gider hergiz alınmaz ḫaberi 

6 Gün gibi meşhed-i Yaḥyāyı ṭavāf eyler iseñ  

Şevḳ  ile raḳṣa gire topraġımın ẕerreleri 

471 

Müfteʿilün  Mefāʿilün   Müfteʿilün  Mefāʿilün  

1 Berg-i ḫazān gibi çıḳar geyme libās-ı fāḫiri 

Āḫirete giden gibi ṣoy bu libās-ı ẓāhiri 

2 ʿAyn-ı ʿavāmı gözlemez müzḭler izin izlemez 

İl gözine faḳḭr olur āḫiretüñ ekābiri 

3 Meykede mühmelātınuñ ḳabri cehenneme döner 

Bir ḳarañu bucaḳ olur bāde-ḫārınuñ āḫiri 

4 Maʿnḭ yüzinde maʿṣıyet baġlu ḥımāra döndürür 

Müktesib-i ṣaġāyiri mürtekib-i kebāyiri 

5 Murġ-ı ḥużūruñ uçura bir gün olur toġan gibi 

Bāl ü perin aça uça muzlimenün defātiri 

6 Kesret ile şarāb içen ḫargelenüñ miŝālidür 

Ṣavt u ṣadā-yı çeng ile çingenemin panāyiri 

7 Ṭāḳati ṭāḳ oldı yürür döndi kemāna ḳāmeti 

Yāsını Yaḥyānuñ çeker ṣanma zemāne şāʿiri 

 Fāʿilātün Fāʿilātün   Fāʿilātün   Fāʿilün 

1 Bir bahādır bir ḳıyıḳ şāhḭnüñ oldum çākeri 

Āfet-i cān-ı cihāndur ḳanlu Balḳandur yeri 

2 Oldı her dḭvāne vü şeydāsına taġ üsti bāġ 

Gün gibi zḭrā seferden ḥāli olmaz ol perḭ 

3 Menzili Dārüʾs-selām u meskeni Ṭūr-ı niyāz 

Nūra ġarḳ eyler cemāli gibi anı çāderi 

4 Ẕüʾlfiḳar-ı Ḥaydar-ı Kerrāra beñzer heyeti  

ʿĀşıḳ-ı şeydāya dest-i merḥabādur gönderi      

5 Ṣanmañuz anı şarāb-ı nāz ile mestānedür 

Ṣarṣar ol serv-i semen-sḭmāyı āhum ṣarṣarı 

6 Sāḳḭ-i cām-ı maḥabbetdür cemāli ʿāleme 

Gitdi ʿaḳlum ol peri yüzlüyi görelden beri 

7 Cān virüp Yaḥyā gibi yolında ḫāk olmaḳ anuñ 

ʿĀşıḳuñ ẕevḳi yeridür ʿāşıḳun ẕevḳi yeri 

Mefāʿḭlün Mefāʿḭlün  Mefāʿḭlün Mefāʿḭlün 

1 O mest-i nāzı ṣanmañuz yürür geh ṭoġrı gāh eġri 

Nihāl-i ḳaddini irdükçe eyler bād-ı āh eġri 

2 Ser-i serv-i ḫırāmāna ṣanasın māh-ı nev inmiş 

Görün kim ol ḳamer-peyker geyer zerrḭn külāh eġri 

3 Ruhun üzre nʾola toġru degülse kaslarun şāhum 

Yazılsa āfitāb üzre olur medd-i siyāh eġri 

4 Gürḭzān olma oḳ gibi kemān-ı ḳadd-i ʿāşıḳdan 

Nişāna menzil-i ʿışḳ içre varmaz tḭr-i āh eġri 

5 Görindüñ aña ġarralandügiyçün ey perḭ beñzer 

Ṣarardı benzi günden güne oldı rūy-ı māh eġri 

6 Ḫarābāt ehline birdür reh-i mescidle meyḫāne 

Aḳar ṣu gibi rind olan yürür geh ṭoġrı gāh eġri 

7 Yüzüñdür cāmiʿ-i ḥüsn ü ḳaşuñ miḥrābıdur anuñ 

Ki olur tāk-ı miḥrāb-ı maḳām-ı secdegāh eġri 

8 Sücūd idüp nişān-ı pāyunı miḥrāb idinmişdür 

Görinür anuñ içün her zamān çarḫ-ı dü-tāh eġri 

9 Seni toġruluġ ile sevdi çün kim ey sehḭ-ḳāmet 

Ölürse meşhed-i Yaḥyāda bitmez bir giyāh eġri 

Mefʿūlü Fāʿilātü Mefāʿḭfü Fāʿilün 

1 Ḥammām gibi odlara yaḳup bu çākeri 

Ḳanuma girdi girmedi ḥammāma ol perḭ 

2 Bir himmet eylen ola ki ḥammāma gire yār 

Ey başı ḳabā yalın ayaḳ Rūm erenleri 

3 Ḫalvetde nūr görmek ise ḳaṣdı zāhidün 

Ḥammām içinde görsün o māh-ı münevveri 

4 Ḥammām içini beñzedürin cāy-ı maḥşere 

Kim olur anda şāh gedānun berāberi 

5 Yaḥyā ḳu ḳoymaġ içün ayaġına ol mehüñ 

Gūyā ki ṭās idindi felek mihr-i enveri 

Fāʿilātün  Fāʿilātün   Fāʿilātün   Fāʿilün 

1 Görmeze urup geçer ʿayn-ı muʿaṣırlar bizi 

Ṣūretā tahfḭf iden maʿnḭde aġırlar bizi 

2 Ejdehā gibi yudar açar maḳābirden dehān 

Ḳara yirler güm ider bir gün hem acırlar bizi 

3 Ṭalma dünyā leẕẕetine hādimüʾl-leẕẕātı gör 

Cümleten sevdügümüzden bir gün ayırlar bizi 

4 Söylemez nādāna açılmaz kitāb-ı manṭıḳuz 

Añlamaz bilmez çıḳarmaz ehl-i ẓāhirler bizi 

5 Ehl-i ʿirfānuñ cihānda Kaʿbe-i maḳsūdıyuz 

Gün gibi şevḳi olan her gün tolanurlar bizi 

6 Beyt-i Aḥzānuñ derūnında muʿammā oluruz 

Seyre daʿvet itmeġe ḳaṣd itse sāyirler bizi 

7 Döndi ey Yaḥyā pelāsa künhile köhne libās 

Maʿrifet ʿuryānları görse ṭonadurlar bizi 

Fāʿilātün    Fāʿilātün   Fāʿilātün   Fāʿilün 

1 Çıḳsun ol göz ki senüñ ġayruña ide naẓarı 

Ṭopraġ ol başa ola olmaz ise derd-i seri 

2 Bu yiter baña ki tābūtumun önünce benüm 

Gidesin rūḥ-ı revān gibi bedenden ileri 

3 Ġażabuñ olduġı vaḳtin beni öldür dir idüm 

Ḫaṭırum gibi eġer ṣınmasa sözüm güheri 

4 Yalımum alçaġ olup yürimez idüm ṣu gibi 

Olsa sen serv-i bülendün baña ʿālḭ naẓarı 

5 Ne viṣālile sevinür ne firāḳa yerinür 

Ḫasta-i ʿışḳ olanuñ kendüden olmaz ḫaberi 

6 Bu yıḳıḳ göñlünü yapmaġa heves eyleme kim 

Oldı ʿışḳuñla senüñ seyl-i fenā reh-güzeri 

7 Şiʿr-i Yaḥyāyı ṣaḳın ey gül-i ḫāndan oḳıma 

Aġladur ādemi zḭrā ki anuñ şiʿr-i teri 

477  

Mefāʿḭlün  Mefāʿḭlün Mefāʿḭlün MefMiün 

1 Gözümün nūrı göñlümüñ sürūrı ʿömrümüñ varı 

Bizümle dost olmazsan ʿadāvet eyleme bārḭ 

2 Yanuñda ey kerem kānı maḥabbet bir günāh ancaḳ 

Şefāʿat  ıssı sulṭānuñ ne var olsam günehkārı 

3 Zihḭ devlet ki cānanuñ saña ḫışm ile söylerken 

Sen aña ḥālüni aġlayasın yalvarı yalvarı 

4 Yolında āh idüp güstāhlık itmek diler göñlüm 

Ṣuçum baġışlaya şāyed ki öpem dest-i dildārı 

5 Edā-yı ḫūb ile gūyā  ġazel baḥrinde Yaḥyānuñ 

Niḳāb-ı şāhid-i maʿnādur elfāẓ-ı dürer-bārı 

Mefāʿḭlün Mefāʿilün Mefāʿḭlün Mefāʿḭlün 

1 Vücūdum Kāf-ı ʿışḳ ancaḳ kesilmez ʿaynumuñ yaşı 

Taṣavvur itdügüm olmaz onulmaz baġrumuñ başı 

2 Ne ḥikmetdür bu kim ol nev-cuvānuñ genc-i ḥüsninde 

Sañasın iki şemşḭr-i ṭılısm olmış iki ḳaşı 

3 Firaḳa ḳābiliyyet yoḳ viṣāl-i lā-yezālüm var 

Göñül levḥinde taṣvḭr itdi yārı ʿışḳı naḳḳāşı 

4 Hemḭşe ʿāşıḳ-ı dḭvāneler kayında cānanuñ 

Ṭuyūr-ı cennete teşbḭh ider yār atduġı taşı 

5 Ḳomaz ol āfitāba baḳmaġa bir laḥẓa ey Yaḥyā 

Cihānda görmedüm hergiz gözüm yaşı gibi nāşḭ 

479 

Feʿilātün Feʿilātün Feʿilātün Feʿilün 

1 Gel e ey rūḥ-ı muṣavver gel e ey cān keşi 

Bizi bḭ-cān idüben gitmeġe itme hevesi 

2 Bildürür ḥasret ile göçdügümi dünyādan 

Āh kim ḥālet-i nezʿümde nġānum ceresi 

3 İremez Leylḭye şol kimse ki Mecnūn olmaz 

ʿIşḳ yolında ḳahır fikr ü firāset feresi 

4 Kaʿbe gibi yine müstaġrak-ı envār olmış 

Ey Ḫalḭlüm yüzüñ üstindeki ḥālüñ ʿadesi 

5 Āferḭn aña ki ʿışḳ ile gide āḫirete 

Āh ile ḫatm ola Yaḥyā gibi āḫir nefesi 

 

480 

Müfteʿilün   Mefāʿḭlün   Müfteʿilün  Mefāʿilün  

1ʿİlm-i nihānumuz ider ehl-i kemāli mübtedḭ  

Ḫalḳun ebüʾl-maʿārifi bilmedi daḫi ebcedi 

2Anım elini öp ki ol vāṣıl-ı Ḥaḳ ide seni  

Besmele meddine döne iki yed-i müʾeyyedi 

3Bizden öñürdi evliyā cānib-i Ḥaḳḳa gitdiler  

Gözledi her muḥammedḭ kānle-i Muḥammedi 

4Maʿnḭ yüzinde evliyā mürşid-i rāh-ı Muṣṭafā  

Ḫātemine nigḭn ider bu felek-i zebercedi 

5Şön-i ṣāfḭ kendüyi öldi mesābesinde ḳor  

Tācı olur bi-ʿaynihi türbe-i ḳabri künbedi 

6Gülmez açılmaz ādeme ḳış güni gibidür hemān  

Muẓlime ıssı ẓālimüñ göz göre rūy-ı ebredi 

7Niteki kāf-ı muʿtekif beyti içinde zāhidā  

Gizledi Yaḥyā adını ehl-i dile çekilmedi 

 

 



 476 

481 

Feʿilātün Feʿilātün Feʿilātün Feʿilün 

1 Seng-i cevr ile ḫarāb eyle sarāy-ı tenüñi 

Gizlü genc ol yüri vḭrānede ḳıl meskenüñi 

2 Pādişāhum saña ben nice  ʿadū olmayayın 

Öldürürsin ḳılıcunla göricek düşmenüñi 

3 Keremüñden beni nā-Ḥaḳ yire öldür tā kim 

Rūz-ı maḥşerde elümden ḳomayam dāmenüñi 

4 Çaġırursan yiridür ḫānene ʿāşıḳlarunı 

Zeyn idersen nʾola bülbüller ile gülşenüñi 

5 Dār-ı dünyāya göñül virme ṣaḳın ey Yaḥyā 

Ṭopraġa sürmeyi gör āyḭne-i rūşenüñi 

Mefāʿḭlün Mefāʿḭlün Mefāʿḭlün  Mefāʿḭlün 

1 Seminle biz refāhiyyetde kimse bilmez aḥvāli 

Kilāb-ı kūyuñ uyḫuda cihān aġyārdan ḫālḭ 

2 Benümle āşinā olduñ cihānı baña yād itdüñ  

Viṣālüñ suġlına düşdüm unutdum ġayrı eşġāli 

3 Alır göz ile baḳmadun begüm bāzār-ı ʿālemde 

Nice  yıllar metāʿ-ı cānun olmayınca dellāli 

4 Ṣoyunup ḫanekāh-ı ʿālem içre ey hilāl-ebrū 

Hemān bir kez yüzüñi gören olur Rūm abdālı 

5 Gelürsen al kembāyı geyüp bir gice ey meh-rū 

Sevād-ı Leyletüʾl-Ḳadr ola Yaḥyānuñ ḳara şah 

Mefʿūlü  Fāʿilātü   Mefāʿḭlü  Fāʿilün 

1 Sensin sipihr-i maʿrifettin bedr-i kāmili 

Sensin efendi ḥüsn ilinüñ şāh-ı ʿādili 

2 Nʾeylersen eyle bilmeze ur ḳılma iltifāt 

Seng-i cefā vü çevre nişān eyle cāhili 

3 Āyḭne gibi gözde vü göñülde yir ider 

Her kim ki ola ḥüsn ü cemālüñ muḳābili 

4 Şems-i cemālüñe baḳamaz kimse ey peri 

Zḭrā ki bḭ-baṣḭret ider ʿayn-ı ʿāḳili 

5 Nuṭḳum ṭutulsa ʿışḳ ile sūsen gibi nʾola 

Gül yüzlü yāra söyleyemez mübtelā dili 

6 Ḥüsn ü melāḥatuñ gibi deryā-yı ʿışḳunuñ 

ʿĀlemde ne nihāyeti vardur ne sahili 

7 Yaḥyā muḥibb-i muḥliṣüñ olsa ʿaceb midür 

Ehl-i sülūk olan sever insān-ı kāmili 

Mefāʿḭlün Mefāʿḭlün Mefāʿḭlün Mefāʿḭlün  

1 Dil-i maḫzūnumı bir gün tesellā itsen olmaz mı 

Ṭutalum düşmanuñ oldum müdārā itsen olmaz mı 

2 Beni tḭġ-i celālünle gül-i ṣad-berge döndürsen 

Kemāl-i ʿışḳumı ḫalḳa hüveydā itsen olmaz mı 

3 Baña gelmezsin ey ḳaşı kemānum bārḭ tḭründen 

Ḫôş-āmed eylesen bir nāme peydā itsen olmaz mı 

4 Bulutlar gibi bād-ı āhunı ile ṭaġlara düşdüm 

Gelüp mecnūn-ı şeydānı temāşā itsen olmaz mı 

5 Güneş gibi irişüp āsitānuñ āsumānından 

Bugün ʿḬsā gibi Yaḥyāyı iḥyā itsen olmaz mı 

Mefāʿilün   Feʿilātün  Mefāʿilün   Feʿilün 

1Ḳaṭār-ı ḳanle seyl olduġını gördün mi  

Ḥaremde göz yaşı Nḭl olduġını gördün mi 

2 Ṣalā-yı daʿvet ile Kaʿbede müselmānlar 

Mūsānrān-ı Ḫalḭl olduġını gördün mi 

3 Resūle vāḳiʿ olan mācerāyı bildün mi 

Belāya ṣabr-ı cemḭl olduġını gördün mi 

4 Ya maḥşer-i ʿArafāta varup ṣıġār u kibār 

Ḳarınca gibi zelḭl olduġını gördün mi 

5 Ṣabā örünce giden ebr-i nev-bahār gibi 

Cemāller ile rahḭl olduġını gördün mi 

6 Tarḭḳ-ı Kaʿbede nūr-ı Muḥammed-i ʿArabḭ 

Mürḭd-i ʿışḳa delḭl olduġını gördün mi 

7 Vücūdı ḳulbe-i ʿuşşāḳ olunca Yaḥyānuñ 

Dem-i viṣāli ḳalḭl olduġını gördün mi 

Mefʿūlü Fāʿilātü Mefāʿḭlü  Fāʿilün 

1 Aña beli dirin ki bilür gizlü rāzumı 

Yüz biñ niyāz içinden işidür niyāzumı 

2 Yaşumla yundı gözde olan noḳṭa-i ḥicāb 

Hā-yı ḫākḭkat eyledi cḭm-i mecāzumı 

3 Ehl-i hevā ne māniʿ olur ẕikrüme benüm 

Tan mı ḳaranulukda ḳılursam namāzumı 

4 Bu ʿışḳ-ı pāk ile yoluma kimse mi gelür 

Baḥr-i revān gibi ele virmem boġazumı 

5 Yaḥyā yiter baña bu ki ol dilrübā bilür 

Feryādumı nġānumı sūz u güdāzumı 

 

487 

Feʿilātün Mefāʿilün  Feʿilün. 

1 Ol şeh-i kāmgār gelmez mi 

Ol meh-i nāmdār gelmez mi 

2 Cismümüz bunda cānumuz anda 

Bu diyāra nigār gelmez mi 

3 Ben gidem gibi dār-ı dünyādan 

Daḫi ol şḭvekār gelmez mi 

4 Delü göñlüm kimünle eglensün 

Ne ḫôş eġlendi yār gelmez mi 

5 Görüp ehliyyetini Yaḥyānuñ 

Cehli aġyāra ʿār gelmez mi 

 

488 

Feʿilātün  Feʿilātün Feʿilātün Feʿilün 

1 Dilde ʿışḳ āteşi çihremde yaşum bārānı 

Severin ẓāhir ü bāṭın o gül-i ḫandānı 

2 Ḳapusı Kaʿbe-i ʿuşşāḳ işigi Ṭūr-ı niyāz 

Ḫūblar kānı ṣafā mecmaʿıdur dükkānı 

3 Aġlayan şemʿ gibi ṣoḥbet-i cānāna irer 

Ey perḭ akça ile bulunur ādem cānı 

4 Sevdügüm kesret-i ʿuşşāḳa ṣaḳın incinme 

Beglerün ḳulı çoġ olmaġ iledür ʿunvānı 

5 Gel e Yaḥyā ḳuluna ġāyeti bu kim diyeler 

Oldı bir şāh-ı cihān bendesinüñ mihmānı 

489 

Fāʿilātün   Fāʿilātün    Fāʿilātün  Fāʿilün 

1 Eyleyelden ḳaşlaruñ fikri hilāl-āsā beni 

Āfitābum barmaġ ile gösterür dünyā beni 

2 Ẕerreye ḫūrşḭd-i ʿālemtābdur viren vücūd 

Gün gibi bildüm ki mihründür ḳılan peydā beni 

3 Sūzumı şerḥ eylesün şevḳ ile buldukça seni 

Aġlasun yansun yaḳılsun şemʿ-i bezm-ārā beni 

4 Eyledüñ ey yār-ı çār ebrū belā-yı hecr ile 

Mübtelā vü bḭ-kes ü dḭvāne vü şeydā beni 

5 Gördügin göz göre ey Yaḥyā helāk eyler hemān 

Göze göstermez dirḭġa ol perḭ-sḭmā beni 

 

 490 

Mefāʿḭlün Mefāʿḭlün  Mefāʿḭlün  Mefāʿḭlün 

1 Ḳamu ʿāşıḳları dermān bikirler derd-i cānanı 

İrişsün ol ṭabḭb-i cān eġer var ise dermānı 

2 Benüm Yaʿḳūb-veş ḳalmaz cihānı görecek gözüm 

Eġer gelmezse nūr-ı dḭde-veş ol Yūsuf-ı ŝānḭ 

3 Semendi naʿlinün naḳşı hilāl ü encüme beñzer 

Felekdür ṣanasın ol şehsüvāruñ atı meydānı 

4 Nice  germ olmasun ḥammām o gül yüzlü nigār ile 

Tekellüf çekmeyüp ḫalvetde gönleksüz ḳocar anı 

5 Seni sevdüm diyeni öldürürmiş çeşmi ey Yaḥyā 

Anuñçün yılduzum sevdi bugün ol māh-ı tābānı 

 

491 

Fāʿilātün  Fāʿilātün   Fāʿilātün Fāʿilün 

1 Ḳırmızı cāme geyüp al ile öldürme beni 

Görmeyeydi kāşkḭ ḳuluñ da sulṭānum seni 

2 Gözüme encümce gelmez şehrümüz meh-rūları 

Ben seni sevdüm seni ey māh-ı tābānum seni 

3 Hey benüm ʿömrüm bu dirlikden ölüm yegdür baña 

Fürḳatüñ derdi beni uyutmaz efġānum seni 

4 Senden ayruġa göñül virmege yoḳ göñlüm benüm 

Var ḳıyās eyle ne vech ile sever cānum seni 

5 Çünki ey Yaḥyā maḥabbet sırrını fāş eyledüñ 

Dāstān itsün bütün dünyāya dḭvānum seni 

492 

Fāʿilātün    Fāʿilātün  Fāʿilātün  Fāʿilün 

1 Ḳırmızı cāme geyüp al ile öldürme beni 

Çāk boyınca ḳana girmiş dimesün gören seni 

2 Dir gören bir pāre od olmış cihānı yakmaġa 

Cāme-i surḫ ile her dem sen gül-i nāzük-teni 

3 Yarşur yanın libāsında mutabbaḳ tügmeler 

Ġoncalarla ṣanki zeyn olmış vücūdı gülşeni 

4 Öldürürmişsin seni sevdüm diyen ʿāşıḳları 

Hey yolında öldüġüm anuñ içün sevdüm seni 

5 Ṭañ mıdur Yaḥyā ṣafak içre güneşdür dir isem 

Her seḥergeh aṭlas-ı surḫ ile gördükçe anı 

493 

Fāʿilātün  Fāʿilātün    Fāʿilātün    Fāʿilün 

1 Dostum bir gün nʾolaydı öldüreydüñ sen beni 

Görmeyeydi ʿāḳıbet bu ḥāl ile düşmen beni 

2 Göreli gün yüzüñi gitdi ḳaranım ẕerre-veş 

Ey ḳamer-ṭalʿat helāk itdüñ sen ol günden beni 

3 Naḳd-i cānı cevher-i ʿaḳlı hemān yaġma ḳılur 

Bir ḥarāmḭdür ġamun ḳılmış durur mesken beni 

4 Ey ümḭd-i vaṣl ile göñlüm tesellḭ eyleyen 

Bende ol ṭāliʿ mi var çoḳdan ṣınadum ben beni 

5 Cān virürdüm gelse bir kimse ŝevābın ḳaṣd idüp 

Öldürüp ḳurtarsa ey Yaḥyā bu gün benden beni 

 

494 

Feʿilātün Feʿilātün Feʿilātün Feʿilün 

1 Bileli sevdügümi taşa ṭutar yār beni 

Aña şādam ki diriġ itmez elinden geleni 

2 Ne geyerse yaraşur ol gül-i raʿnā geysün 

Gāh gülgünḭ ḳabā gāh libās-ı çemeni 

3 Söyler ammā deheni cān gibi nā-peydādur 

Hātif-i ġayb durur var ise anuñ deheni 

4 Nāleden ġayrı kimüm var bu cihān içre benüm 

Gāh gāh andura unutmış iken yāra beni 

5 Bedeni rūḥ-ı muṣavver leb-i cān-baḫşı Mesḭḥ  

Yanaġı şemş-i ḍuḥā şaʿşaʿadur pḭreheni 

5 Yāra mey ṣunma raḳḭbā beni ḳan aġlatma  

Cām gibi ṭutar āḫir gözümün yaşı seni 

6 Cān u dilden sever ol şems-i cihānı Yaḥyā  

Nitekim Aḥmed-i Muḫtarı Üveyseʾl-Karenḭ 

 

495 

Fāʿilātün    Fāʿilātün    Fāʿilātün  Fāʿilün 

1 Yüzüme urman ḥabḭbüñ ʿışḳ-ı bḭ-pāyānını 

Ola kim derdin viren bir gün vire dermānını 

2 Ḥayret alur kendüyi görmiş gibi ʿaḳlum gider 

Görsem ol şāhun eġer bir bende-i fermānını 

3 Siz beni menʿ eylemen derd ü ġam-ı cānāneden 

Deġme derd ile kişi terk eylemez yārānını 

4 Hecr ile atı izinden tende yüz biñ daġı var 

Şehsüvārum görmeġe gelmez mi At Meydānını 

5 Yārdan ġayrıya ey Yaḥyā tenezzül eyleme 

Alçaġa urma ṣaḳın ʿāşıḳlıġım ʿunvānını 

 

496 

Fāʿilātün  Fāʿilātün    Fāʿilātün    Fāʿilün 

1 Hey benüm cānum yiter cevrünle pāmāl it beni 

Yā baña raḥm eyle yā öldür ya bir ḥāl it beni 

2 Ṭuymasuñ bārḭ vücūdum nār-ı hicrān acısın 

Ey perḭ ʿaḳlum perḭşān eyle abdal it beni 

3 Hecr ise yalın ḳılıç aʿdā ise pāyānı yoḳ 

Sāḳıyā bir cām-ı cemle Rüstem-i Zāl it beni 

4 ʿĀşıḳ oldum yolda ḳaldum yavı ḳıldum kendümi 

Yā İlāhḭ menzil-i maḳṣūda ḭṣāl it beni 

5 Zinde olsun ḥaşre dek Yaḥyā gibi adum benüm 

Ey elif-ḳāmet dem-ā-dem derdüne dāl it beni 

 

497 

Fāʿilātün Fāʿilātün Fāʿilātün Fāʿilün 

1 Her zamān añdurmayaydı saña efġānum beni 

Unudurdun ʿahd ü peymānuñ gibi cānum beni 

2 İsteyen simden girü mülk-i ʿademde yoḳlasun 

Bḭ-vücūd itdi dehānı gibi cānānum beni 

3 Ḳandasın ey şāhbāz-ı dest-i ḳudret ḳandasın 

Dāstān itdi cihāna āh u efġānum beni 

4 Aġlamakdan ʿayn-ı Yaʿḳūba dönüpdür gözlerüm 

Görmeze urup geçelden māh-ı Kenʿānum beni 

5 Ölicek Yaḥyā gibi ardumca ḳara yas idüp 

Aġlasun yansun yaḳılsun ḫalḳa dḭvānum beni 

498 

Mefʿūlü  Fāʿilātü  Mefāʿḭlü   Fāʿilün 

1    Her kim ki gördi nāz ile ol serv ṭalını  

cān gütşeninde dikdi maḥabbet nihālini 

2 Ferhād sergüzeştini benden suʾāl idüñ 

Bḭ-çārenüñ bilür yine bḭ-çāre ḥālini 

3 Ey māh-çihre ʿālemi dḭvāne eyledüñ 

Gösterme bārı kimseye ḳaşun hilālini 

4 Cānum o dem yirine gele ey Mesḭḥ-leb 

Gelsen mezārum üstine ṣalını ṣalını 

5 Eşk-i revānum ile aña vireyin cevāb 

Her kim iderse fenn-i belānuñ suʾālini 

6 Bey tüm gibi yaḳasını çāk itsün işiden 

Muṭrib terāne baġla bu ḳavlüñ maḳālini 

7 Cānlar virürdi ölmeġe Yaḥyā ḳuluñ şehā 

Eġlence  ḳılmayaydı viṣālüñ ḫayālini 

 

499 

Müfteʿilün  Mefāʿḭlün  Müfteʿilün  Mefāʿilün  

1 Faṣl-ı ḫazān gibi bozan ḳayd-ı vücūdı baġını 

Ṭaşraya baṣdı bu ṭoḳuz dāyireden ayaġını 

2 Ġafleti ḫābına uyan żāyiʿ ider ḳażā ile 

Encüm-i deyr-i ʿālemüñ gevher-i şebçerāġını 

3 Faḳr u fenāyı ḥāl iden merd-i tarḭḳ-ı Aṣfiyā 

Ṣunmadı māh-ı nev gibi ellere cer çerāġını 

4 Āḫir-i kār olur yiri maḳberenüñ ḳara evi 

Ḳırmızı gülden eylese ādem eġer otaġını 

5 Şiʿrini oḳı Yaḥyānuñ adını çekme zāhidā 

Yüzleme āyine gibi aña yüzinüñ aġını 

  

500 

Feʿilātün Feʿilātün Feʿilātün Feʿilün 

1 Seni gözler seni göñlüm gözüm ey māh seni 

Baña raḥm itmeye mi sevdügüm Allāh seni 

2 Dostum Şāh-ı Velāyet ḳılıcı Ḥaḳḳı içün 

Gün gibi ḥüsn iline eylediler şāh seni 

3 Āḫiret yolına imān ile gitmiş gibidür 

Rāh-ı kūyuñda şu kim eyleye hemrāh seni 

4 Yaşı bārān işi efġān delü dḭvāne olur 

Berḳ-ı hātif gibi her kim göre nāgāh seni 

5 Ne ḳadar ẓālim iseñ mihr ü vefā eyler idün 

Ḥāl-i Yaḥyādan eġer ḳılsalar āgāh seni 

 

501 

Mefʿūlü  Fāʿilātü   Mefāʿḭlü   Fāʿilün 

1 Gel ṭavḳ-ı lāʿnet itme riyāset riyāsını 

Aldanma alma boynuña dünyā belāsını 

2 Dervḭş katırında ki rāy-ı riyā ola 

Baḥr-i muhḭṭ ile yuyamaz göñli pāsını 

3 ʿAyn-ı ʿibādet ile açan gūş-ı cānını 

Ṭolāb-ı çarḫuñ işidür imiş ṣadāsını 

4 Mecnūn odur ki kendüye ḳayd-ı ʿazḭm ide 

Şāhuñ riʿāyetini gedānuñ rıżāsını 

5 Mirāt-ı ʿışḳa nāẓır olan ʿāşıḳ-ı żaʿḭf 

Bir görür aṭlas-ı felek ile pelāsını 

6 Ḳavl-i Resūle ḳāyil olur istimāʿ ider 

Bū-Cehl ile Ebū-Lehebüñ mācerāsını 

7 Yaḥyā cihānda ʿārif olan ehl-i ḥāl olur  

ʿAyn-ı ḳażā bilür bu cihānuñ feżāsını 

502 

Feʿilātün Feʿilātün Feʿilātün Feʿilün 

1 Zāhidā görmeze ur masḫara-i şeyṭānı 

Yaʿnḭ  serḫôş ile kör bengiyi ḳan ḫayrānı 

2 Yüzle her vech ile ʿaybını hemān bāde gibi 

Sevme her ʿaḳlı hümāsın uçuran ḥayvānı 

3 Baḳma her mest-i mey-i mahiyete bilmeze ur 

Ṭoġrı yoh ḳoyup eġriye giden nādānı 

4 Fāṣıḳuñ zelzele-i zilletidür ḥamri müdām 

Sāye-veş bir gün ider ḫāke beraber anı 

5 Başı ḫôş olmadı serḫôşlar ile Yaḥyānuñ 

Ḳomaz ādem yirine cümle seg-i sekrānı 

503 

Mefʿūlü  Fāʿilātün    Mefʿūlü  Fāʿilātün   

1 Yoġ olmayan var olmaz ey sāye-i İlāhḭ 

Şehr-i ʿademde yoḳlar dervḭşi pādişāhı 

2 ʿArż-ı cemāl olmış dilberlerim ḫaṭāsı 

Mihr ü maḥabbet ancaḳ ʿāşıḳlaruñ günāhı 

3 Didār-ı Ḥaḳḳı görmez dünyāda ʿayn-ı cāmḭ 

Farża ki gözlük itse çeşmine mihr ü māhı 

4 Sulṭān-ı rūḥ-ı pāküm fetḥ-i vilāyet eyler 

Rūma teveccüh itse göz yaşınuñ sipāhi 

5 Maḥv itdi cām-ı ʿışḳuñ ḳayd-ı cihānı benden 

Keyfiyyet-i İlāhi dūr olmasun İlāhḭ 

6 Deryā-yı raḥmetüñden yā Rabbḭ çoḳ degüldür 

Bāġ-ı cināna girse bir iki üç tebāhḭ 

7 Yaḥyāya ṣon nefesde gel gil ṭabḭb-i cān ol 

Ey āḫirüʾz-zamānuñ şāh-ı cihān-penāhı 

504 

Mefāʿḭlün  Mefāʿḭlün Mefāʿḭlün Mefāʿilün 

1 Yüri ten-perver olma māh-ı nev gibi müselmān hey 

Beri ol bār-ı miḥnetden riyāżet eyle yārān hey 

2 Me-bādā bāde-i ġaflet vire cān ḫirmenin bāda 

Muḳayyed olma dünyā ḳaydına arslanum uslan hey 

3 Ḫayālāt-ı edānḭden tehḭ ḳıl ḫāne-i cānı 

Senüñ taḫt-ı Süleymānuñda var dḭvān-ı dḭvān hey 

4 Nihāl-i ḳaddüñi pḭrümeġer bād-ı fenā yap yap 

Meġer top-ı ḥayātı çalmaġa ister bu çevgān hey 

5 Gider dārāt-ı Dārāyı güzer ḳıl ḳaṣr-ı Ḳayṣerden 

Mezāruñ dārma sıġmaz begüm eyvān-ı Keyvān hey 

6 Ṭarḭḳ-ı naẓm u neŝrün baḥr u berrüñ pehlevānıyuz 

Şarāb-ı ʿışḳ ile mestüz tehḭ olmaz bu meydān hey 

7 Libās-ı maʿrifet ʿaybını örter ḫalḳuñ ey Yaḥyā 

Hüner ʿuryānını görse ṭonadur ehl-i ʿirfān hey 

 

505 

Feʿilātün  Feʿilātün Feʿilātün Feʿilün 

1 Ḳaşı miḥrāb-ı Ḥarem çeşmi İmām-ı Ḥanefḭ 

Sôfiyān-ı ʿarabḭ kirpiginüñ iki safı 

2 Zāhidā serv-i bülendümden ıraġ olamazın 

Cāmiʿnin oldı menār ile ziyāde şeren 

3 Kaʿbe-i kūyı imiş ḫalḳa selāmet semti 

ʿĀlem-i ẕevḳ u ṣafā cānibi ʿizzet ṭarafı 

4 Göñlümüñ ṣırça sarāyı gibidür şevḳum ile 

Güneşüñ dürr-i yetḭmi ile dünyā ṣadefi 

5 Ḥālet-i ʿışḳı ile keşf ü kerāmātı imiş 

Ādemün gorili şeririnde olan sırr-ı ḫafḭ 

6 Ḫoş gelür seng-i cefāsı ile tḭr-i elemi 

Eyledüm sḭnemi bir ḳaşı kemānım hedefi 

7 Ṭutdı naẓm ile cihān mülkini Yaḥyā nitekim 

ʿĀlemüñ şāh-ı güzḭni ḫulefānuñ ḫalefi 

506 

Mefāʿḭlün Mefāʿḭlün  Mefāʿilün Mefāʿḭlün 

1 Nice  olmayalum ol pādişāhım ḳulı ḳurbānı 

Kemāl-i luṭf u iḥsānı ḳomaz cevr itmeġe anı 

2 Seni maḥbūblar sevmiş saña begler ġulām olmış 

Begüm sulṭānlaruñ sulṭānısın hem cānlaruñ cānı 

3 Tecellḭ ḳıl fiġānlar eylesün derd ehli her yirden 

Cemālüñ şuʿlesinden āteşe ur bir neyistānı 

4 Çiçekler gibi ʿāşıḳlar gözin açdı seni gördi 

Eyā mihr ü maḥabbet ilinüñ ḫūrşḭd-i raḫşānı 

5 Cihāna gelmedi gelmez güneş gibi saña beñzer 

Göñüller ḫānesin pür şevḳ ider bir yār-ı nūrānḭ 

6 Viṣālüñ ʿālem-i ḥayret firāḳun āteş-i ġurbet 

Ṭarḭḳ-ı Kaʿbe-i ʿışḳuñ dirḭġā olmaz āsānı 

7 Bi-ḥamdiʾllāh delü göñline girdi yārı Yaḥyānuñ  

Maḥabbet ḳapusını açalı çāk-i girḭbānı 

507 

Mefʿūlü  Fāʿilātün Mefʿūlü  Fāʿilātün   

1 Bākḭ taṣavvur itme her ḳābil-i fenāyı 

Nice  baḳa bilürsin dünyā-yı bḭ-baḳāyı 

2 Maẓlūma dil uzatma baḥr-i günāha batma 

Deyr-i vücūd içinde depretme bu derāyı 

3 Envār-ı bāġ-ı ḳudret cemʿiyyet-i ḥabḭbān 

Emvāc-ı baḥr-i ḥayret ʿāşıḳlaruñ alayı 

4 Ṣaḥrā-yı lā-yezāli gördi murāda irdi 

Derbend-i Kerbelānuñ derdin çeken fedāyı 

5 ʿIşḳ ile inleyenle taġlar gibi iñilde 

Şevḳ  ile gir semāʿa nāyḭ çalınca nāyı 

6 Bu ḳubbede erenler hū didi hū işitdi 

Gūş itdi şeş cihetden peydā olan nidāyı 

7 Çaġırdı her müezzin dḭvān-ı Ẕüʾl-celāle 

Gir cāmiʿ-i şerḭfe gör ḫırmen-i duʿāyı 

8 Ey ṣôfḭ-i mürāyḭ düşinde daḫi görmez 

Kibr ü riyāsı olan Sulṭān-ı Kibriyāyı 

9 Ebrū-yı dilrūbayı miḥrab idinmek olmaz  

Dūr eyle ḫāṭırımdan Yaḥyā bu eġri rāyı 

508 

Mefāʿilün   Feʿilātün    Mefāʿilün   Feʿilün 

1 Başumdan aşdı maḥabbet ġubār-ı rāhı gibi 

Bu bḭ-vefā feleküñ mihri gibi māhı gibi 

2 Ḥabḭbi beñzedürin bir baḳımda gerdūna 

Ki dūna māyil olur kākül-i siyāhı gibi 

3 Hezār bencileyin mübtelāsı var anuñ 

Çoġaldı ḫastaları ḥikmet-i İlāhḭ gibi 

4 Ḥarḭṣ-i manṣıb-ı dünyā olur ekābir-i nās 

Biri birin yemek umar deñizde māhḭ gibi 

5 Maḥabbeti var o serv-i büfende Yaḥyānuñ 

Hemḭşe himmeti bālāya oldı rāhı gibi 

509 

Feʿilātün Feʿilātün Feʿilātün Feʿilün 

1 Gelicek ḳabrüme ol laʿli Mesḭḥā şimdi 

Bir duʿāile ḳıla rūḥumı iḥyā şimdi 

2Ehl-i ʿışḳ Āb-ı Ḥayātından elin yursa ne ṭañ 

Çevrin arturdı güzeller gibi dünyā şimdi 

3Rişte-i ʿömrümi mıḳrāż-ı ecel kesmişdür 

Ḳalmadı meyl-i dilüm ʿāleme ḳata şimdi 

4 ʿĀşıḳuñ gözi yaşıdur görinen ṣanma nücūm 

Oldı āyḭne-i çarḫ üzre hüveydā şimdi 

5    Yarına ireceġini anuñ Allāh bilür 

Ne ʿaceb ḥāldedür derd ile Yaḥyā şimdi 

510 

Mefʿūlü  Mefāʿḭlü  Mefāʿḭlü   Feʿūlün 

1 Tḭrüñ yine ey ḳaşı kemān ḫāṭıra irdi 

Vaṣl olmadın öldürdi beni ḳanuma girdi 

2 Ḳanumı içen ṣūrete gelmedi velḭkin 

Laʾl-i leb-i yārı göricek çeşmüm ısırdı 

3 Bildüm ki belālar görinür çeşmüme ey dil 

Yār ile iken çünki raḳḭb irdi seġirdi 

4 Ḫavf itdi görüp ejder-i āhumı felekler 

Zencḭr-i ṣaçuñ gibi biri birine girdi 

5 Cānı dilerem ayrıla bürc-i bedeninden 

Yaḥyā yine ol māhı ʿadū benden ayırdı 

 

511 

Feʿilātün  Feʿilātün  Feʿilātün  Feʿilün 

1 Mey-i laʿlüñ yine Sāḳḭ beni ḫayrān ḳıldı 

Aldı zülfüñ gibi aḳlumı perḭşān ḳıldı 

2 Felegün ṣırça sarāyına göñül sıġmaz iken 

Ẕeḳanuñ çāhı benüm yirümi zindān ḳıldı 

3 Dirlik umarken işigimde ḳamu ḫalḳ-ı cihān 

Ol lebi ʿḬsḭ alup cānumı bḭ-cān ḳıldı 

4 Tekye-i mihr ü maḥabbetde göñül pḭr olalı 

ʿIşḳ esrārı beni bḭ-ser ü sāmān ḳıldı 

5 Ḥamdü liʾllāh ki cefā ġayrdan olmaz Yaḥyā  

Her ne ḳıldı ise ol serv-i ḫırāmān ḳıldı 

512 

Fāʿilātün  Fāʿilātün    Fāʿilātün   Fāʿilün 

1 Acısun deryā-yı ʿUmman aġlasun yārān beni 

Gör nice  derde giriftār eyledi Loḳmān beni 

2 Hey ne ʿādūdur ki tār-ı zülfi ne cān vireli 

Bir ḳıl ile baġladı siḥr ile ol fettān beni 

3 Çāre bulmadum o meh yolına ḳurbān olmaġa 

Bilmezem yā Rab ne güne ṣaḳlamış devrān beni 

4 Döne döne cānuma cevr eyledi devr-i felek 

Āh kim girdāb-ı ġamda ḳıldı ser-gerdān beni 

5 Göz ḳarardup zülfi zencḭrine boyun vireli 

Boynı baġlu ḳul idüpdür ol şeh-i ḫūbān beni 

6 Tḭri ṭañ mıdur dü-tā ḳaddüme olursa ʿaṣā 

Ḫānekāh-ı ġamda pḭr itmiş durur cānān beni 

7Ol ṭabḭbüñ laʾl-i cān-baḫşından irmezse ṣafā 

Öldürür Yaḥyā ḳomaz āḫir teb-i hicrān beni 

 

 

513 

Feʿilātün  Feʿilātün   Feʿilātün Feʿilün 

1 ʿĀşıḳa mihr ü vefā itmez ol ādem cānı 

Cilvegāhıdur anuñ gerçi Vefā Meydānı 

2 Ey dil aġyār ile gördükçe Meḥemmed şahı 

Ṣalavāt ile ḳıl āvāre hemān şeyṭānı 

3 Öldürürmiş seveni ġamze-i hün-rḭziyle 

Yılduzum sevdi anuñçün o meh-i tābānı 

4 ʿĀḳil oldur ki cihān naḳşına meyl eylemeyüp 

Devr-i cām-ı mey ile ḫôş geçüre devrānı 

5 Yāra derd-i dili şerḥ itmeġe şimdi Yaḥyā 

Yaramuñ aġzına dildür ṣanasın peykānı 

514 

Feʿilātün  Feʿilātün   Feʿilātün Feʿilün 

1 Cānumuñ cānısın ey mülk-i cihānuñ ḫūbı 

Yārumuñ sevgülüsi sevdügümün maḥbūbı 

2 Bir hüner ṣanma efendüm ṭutalum öldürdün 

Bir alay ʿāşıḳı bir tāyife-i maġlūbı 

3 ʿAyn-ı ʿāşıḳda ḥicāb ola revā görmezler 

Ḫūbdur ġonca gibi ḫūblaruñ maḥbūbı 

4 Sevinür tāze ḫaṭuñ geldügine dilberler 

Ḫôş gelür beglere bir ḥādiŝenüñ mektūbı 

5 Aña nisbetler idüp ġayra vefālar eyler 

Oldı Yaḥyā yine bir pādişehüñ mensūbı 

 

515 

Feʿilātün  Feʿilātün  Feʿilātün Feʿilün 

1 ʿAhd ü peymānı gibi unıdup ol şāh beni 

Ḫayrdan serden eġer añmaz ise vāh beni 

2 Her zamān göñli murādınca olurdum yāruñ 

Vāḳıf-ı rāz-ı nihān eylese Allāh beni 

3 Ḳorḳum oldur ne vefā vü ne cefā ide baña 

Bu cefā ile helāk eyleye ol şāh beni 

4 Yoḳ mecālüm  ki görinem baña raḥm eyle diyem  

Meġer ol şāh düşinde göre nāgāh beni 

5 Kārvān-ı ġam u endūh u belā ey Yaḥyā  

Ḳıldı derbend-i fenā gibi güzergāh beni 

 

MUḲATTAʿ LAR 

 1 

Fāʿilātün   Fāʿilātün   Fāʿilün 

ʿĀrifḭ bir gün geçüp tiryākden 

Mevt būymdan alurken rāyiha 

Derdmende acıyup Yaḥyā didi 

Geçmiş ḭmān ehli içün fātiḥa 

2 

Feʿilātün  Feʿilātün Feʿilün 

Şiʿr-i Yaḥyāyı ne bilsün cehele 

İncedür ince durur ḥikmeti var 

Ḳuṭb-ı aḳṭāb sözini zḭrā 

Añladı sol ki ṣalāḥiyyeti var 

Oḳıdum şiʿr-i Ḫayālḭyi tamām 

Ḫayli dünyāda bu gün şevketi var 

Şöhreti eylügini virür mi 

Gerçi Falcı ʿArabuñ şöhreti var 

3 

Mefāʿḭlün Mefāʿḭlün Feʿūlün 

1 Didi ḫalḳuñ biri naẓm-ı Ḫayālḭ  

Ola mı naẓm-ı Kandḭye berāber 

2 Didüm Ḳandḭ sözinde yoḳ ḥalāvet 

Bilür anı cihān ḫalḳı muḳarrer 

3Nʾola andan yig olursa Ḫayālḭ 

Ki ṭop yoḳdansa ṭorlaḳ yeg dimiŝl er 

4 

Feʿūlün  Feʿūlün Feʿūlün  Feʿūl 

1 Bilürler ṣaḥḭḥ öldi İbrāhḭmi 

Leşi derdmendüñ ʿaceb oldı güm 

2 Ḫayālḭye Yaḥyā didi ġam yime 

Işıḳ ölüsin kimse görmez begüm 

5 

Feʿilātün   Mefāʿilün   Feʿilün 

1 Kişi fenninde pehlevān olıcaḳ 

Nerede oturursa ṣadr olur ol 

2 Ḳadri günden güne ziyāde olup 

Leyletüʾl-Ḳadr içinde bedr olur ol 

 

6 

Fāʿilātün  Fāʿilātün  Fāʿilātün  Fāʿilün 

1 Bir rubāʿḭ söylemişler vaṣf-ı ḥüsnünde şehā 

Beyt-i evveldür celi ḫaṭṭ ile ḳaşuñ fiʾl-meŝel 

2 Anuñ itmāmı içün gūyā  lebüñ ḫaṭṭı senüñ 

Beyt-i ŝānḭdür ġūbār ile yazılmış bḭ-bedel 

7 

Fāʿilātün  Mefāʿḭlün  Feʿilün 

1 Raḥmi didükleri dil-ārāmuñ 

Reng-i rūyına ʿışḳ ola her bār 

2 Güle baḳmaġ içün ḳamu ʿuşşāḳ 

Gül gül olmış ṣafādan ol ruḫsār 

3 Yüzine baḳıcaḳ gözüm ḳamaşur 

Aḳlıġı oldı gün gibi hemvār 

4 ʿĀrıżı rengine kim itse naẓar 

ʿĀrıżḭdür ṣanur bu naḳş-ı nigār 

5 Mıṣr-ı ḥüsn içre ṭañ mı olsa ʿazḭz 

Çihresinde çü ḥüsn-i Yūsuf var 

6 Ol ṣanem bümezüz ne siḥr eyler 

Ṣūrete gelmez oldı ḫaṭṭ-ı ġubār 

7 Ne ʿaceb yol durur ki varılmaz 

Esb-i fikretle eylesen reftār 

8 Ḫānesinde erāzil ile içüp 

Ne revādur ki ola mest-i bḭmār 

9 Uyur ardınca uyanuḳ çoḳdur 

ʿİşret ehline uymasun zinhār 

10 Bildürürler kişiye miḳdārın 

Ehl-i ʿirfāna itmesün inkār 

11 Ġam yime il sözinden ey Yaḥyā 

Olmadı çünki bir gül-i bḭ-hār 

12 Ṣubḥ-veş mihr-i yāra ṣādıḳsın 

Eksük olmaz ʿādāvet-i şeb-i tār 

 

8 

 

Feʿilātün Mefāʿilün Feʿilün 

1 Gelmeye ʿāleme Siyāhḭ gibi  

Cāhil ü aḥmaḳ u sefḭḥ ü deli 

2 Boyamaḳdan ṣaḳalını her gün  

Başını ḳaşımaġa deġmez eli 

3 Ne belā-yı siyāh olur yā Rab  

Ṣaḳalı oldı kendünüñ ʿameli 

4 Rengi yoḳ şiʿrinüñ ʿaceb işdür  

Vay bu miskḭn yinür ṣanur ġazeli 

5 Oṣuruġ ile boya boyanmaz  

Böyledür böyle atalar meŝeli 

6 Ṣorar ise bu baḥri ey Yaḥyā  

Yelelālā yelā yelā yeleli 

 

9 

Fāi1ātün Fāʿilātün Fāʿilātün   Fāʿilün 

1 Rūz-ı miḥnetde görenler didiler İskenderi 

Hey dirḭġā dār-ı dünyādan dürildi defteri 

2 Ḥaşre dek ger arasan bulmaḳ anı mümkin degül 

Ḥayf kim topraġ arasında yitürdük gevheri 

10 

Feʿilātün Mefāʿilün Feʿilün 

1 Bu ne ḥüsn ü cemāl olur yā Rab 

Baḳıcaḳ ʿaḳl u fikr olur maʿdūm 

2 Bu ne ḥikmet durur ki gören anı 

Ola seyr-i cemālden maḥrūm 

 

11 

Mefāʿilün Mefāʿḭlün Feʿūlün 

Cemāli maṭlaʿüʾl-envār oldı  

Dehānı maḫzenüʾl-esrār oldı 

 

12 

Mefāʿilün   Feʿilātün   Mefāʿilün  Feʿilün 

1 Ṭurup ṭurup deve dirsem ʿaceblemen beni kim 

Bir iki oñmaduḳ at ile yolda ḳat ḳaldum 

2 Şefāʿat  eyle Üveyseʾl-Karen yüzi ṣuyına     

Deve ümidine yüzler süriyüben geldüm 

 

13 

Fāʿilātün   Fāʿilātün   Fāʿilātün   Fātilün 

1 Şol Ḫayālḭ Beg ki benzi ṣan gözi aladur  

Başda yelken ṭaḳyesi boḳluḳda bitmiş lāledür 

 

14 

Mefāʿḭlün  Mefāʿḭlün Feʿūlün 

1 Ḫayālḭ sen ʿacāyib ḳarnapāsın 

Revā mı ortadan ʿavret alasın 

2 Saña ʿālemde evlenmek olur mı 

Ḫuṣūṣā kim ışıḳlardan olasın 

3 Yasaġ oldı şehirde çeng ü nāya 

Meġer şimden girü boynuz çalasın 

15 

Mefʿūlü Fāʿilātün Mefʿūlü Fāʿilātün 

1 Bu tekye-i cihānuñ bir iḫtiyārıyam ben 

Ḳor mıyam ol ışıġun postın çıḳarmayınca 

2 Ṣovuḳ ṣovuḳ sözini işidḭcek o hḭzüñ 

Olmaya gibi Yaḥyā el aña ḳarmayınca 

16 

Feʿilātün Mefāʿḭlün  Feʿilün 

1 Sen imām olma ḫalḳa ey Manṣūr  

Kerem eyle sözünü eyle ḳabūl 

2 Senden efḍal kimesneler yoḳ mı 

Ey boġazından aṣılası foḍūl 

3 İsm-i mefʿūldür senüñ aduñ 

Lā-yecūzü imāmetüʾl- mefʿūl 

 

17 

Feʿūlün Feʿūlün Feʿūlün Feʿūl 

1 Köse Ḳıṣṣa-ḫān oġlı Ḳoyun Mürḭd 

Çoban Erdebḭlḭ ferḭd-i cihān 

2 Ser-i nā-tırāşḭdesini görüñ 

Ḳoyun köpeġi ʿArifḭdür hemān 

18 

Fāʿilātün     Fāʿilātün    Fāʿilün 

1 Daʿvācuñ Bursaya gitdi Sırriyā 

Eyleme yārān ile hergiz nizāʿ 

2 Ḳocılurmışsın Riyāżḭ ḫācene 

Külli sırrin cāvezeʾl-iŝneyni şāʿ 

19 

Feʿilātün Mefāʿilün Feʿilün 

1 Ḳaçan aġyār oynaya ṣaṭranç 

Ceng olur ara yirde ḫaylḭ zamān 

2 Bir iki üstūḫān içün ṭalaşur 

Boza-ḫāne kilābı gibi hemān 

 

20 

Ḳıṭʿa-i  Yaḥyā 

Ḫān-ı ḥaḳdur bu felek mihr ile mehdür iki nān 

Mihre kimse degmemişdür ortada meh ṭoġranan 

Her ne deñlü ṭoġranursa gün be-gün artar yine 

Himmetüñ artsun dir iseñ ṭurma dāʾim ṭoġra nān 

